
Vivarathimāsaŋ (p. 3.001) dvāranti idaŋ satthā jetavane viharanto

catunnaŋ paribbājikānaŋ pabbajjaŋ ārabbha kathesi. Vesāliyaŋ kira licchavirājūnaŋ satta sahassāni satta satāni satta ca licchavī vasiŋsu. Te sabbepi

pucchāpaţipucchācittakā ahesuŋ. Atheko pañcasu vādasatesu byatto

nigaņţho vesāliyaŋ sampāpuņi, te tassa sangahaŋ akaŋsu. Aparāpi evarūpā nigaņţhī sampāpuņi. Rājāno dvepi jane vādaŋ kāresuŋ, ubhopi sadisāva ahesuŋ. Tato licchavīnaŋ etadahosi ‘ime dvepi paţicca uppanno putto

byatto bhavissatī’ ti. Tesaŋ vivāhaŋ kāretvā dvepi ekato vāsesuŋ. Atha

nesaŋ saŋvāsamanvāya paţipāţiyā catasso dārikāyo eko ca dārako jāyi.

Dārikānaŋ ‘saccā, lolā, avadhārikā, paţicchādā’ ti nāmaŋ akaŋsu, dārakassa ‘saccako’ ti. Te (p. 3.002) pañcapi janā viññutaŋ pattā mātito pañca

vādasatāni, pitito pañca vādasatānīti vādasahassaŋ uggaņhiŋsu. Mātāpitaro dārikānaŋ evaŋ ovadiŋsu ‘sace koci gihī tumhākaŋ vādaŋ bhindissati, tassa pādaparicārikā bhaveyyātha. Sace pabbajito bhindissati, tassa santike pabbajeyyāthā’ ti.

Aparabhāge mātāpitaro kālamakaŋsu. Tesu kālakatesu saccakanigaņţho

tattheva vesāliyaŋ licchavīnaŋ sippaŋ sikkhāpento vasi. Bhaginiyo jambusākhaŋ gahetvā vādatthāya nagarā nagaraŋ caramānā sāvatthiŋ patvā

nagaradvāre sākhaŋ nikhaņitvā ‘yo amhākaŋ vādaŋ āropetuŋ sakkoti gihī

vā pabbajito vā, so etaŋ paŋsupuñjaŋ pādehi vikiritvā pādeheva sākhaŋ

maddatū’ ti dārakānaŋ vatvā bhikkhāya nagaraŋ pavisiŋsu. Athāyasmā

sāriputto asammaţţhaţţhānaŋ sammajjitvā rittaghaţesu pānīyaŋ upaţţhapetvā gilāne ca paţijaggitvā divātaraŋ sāvatthiŋ piņđāya pavisanto taŋ

sākhaŋ disvā dārake pucchi, dārakā taŋ pavattiŋ ācikkhiŋsu. Thero dārake-heva pātāpetvā maddāpetvā ‘yehi ayaŋ sākhā ţhapitā, te katabhattakiccāva āgantvā jetavanadvārakoţţhake maŋ passantū’ ti dārakānaŋ vatvā nagaraŋ pavisitvā katabhattakicco vihāradvārakoţţhake aţţhāsi. Tāpi paribbājikā bhikkhāya caritvā āgatā sākhaŋ madditaŋ disvā ‘kenāyaŋ madditā’ ti vatvā ‘sāriputtattherena, sace tumhe vādatthikā, jetavanadvārakoţţhakaŋ gaccha-thā’ ti dārakehi vuttā puna nagaraŋ pavisitvā mahājanaŋ sannipātetvā vihā-radvārakoţţhakaŋ gantvā theraŋ vādasahassaŋ pucchiŋsu. Thero taŋ vissajjetvā ‘aññaŋ kiñci jānāthā’ ti pucchi. ‘Na jānāma, sāmī’ ti. ‘Ahaŋ pana vo kiñci pucchāmī’ ti. ‘Puccha, sāmi, jānantiyo kathessāmā’ ti.

Thero ‘ekaŋ nāma kin’ ti pucchi. Tā na jāniŋsu. Thero vissajjesi. Tā ‘amhākaŋ, sāmi, parājayo, tumhākaŋ jayo’ ti āhaŋsu. ‘Idāni kiŋ karissathā’-ti? ‘Amhākaŋ mātāpitūhi ayaŋ ovādo dinno “sace vo gihī vādaŋ bhindissati, tassa pajāpatiyo bhaveyyātha. Sace pabbajito, tassa santike pabbajeyyā-thā” ti, pabbajjaŋ no dethā’ ti. Thero ‘sādhū’ ti vatvā tā uppalavaņņāya theriyā santike pabbājesi. Tā sabbāpi na cirasseva arahattaŋ pāpuņiŋsu. Athekadi-vasaŋ (p. 3.003) bhikkhū dhammasabhāyaŋ kathaŋ samuţţhāpesuŋ ‘āvuso, sāriputtatthero catunnaŋ paribbājikānaŋ avassayo hutvā sabbā arahattaŋ pāpesī’ ti. Satthā āgantvā ‘kāya nuttha, bhikkhave, etarahi kathāya sannisi-nnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepesa etāsaŋ avassayo ahosi, idāni pana pabbajjābhisekaŋ dāpesi, pubbe rājama-hesiţţhāne ţhapesī’ ti vatvā atītaŋ āhari.

Atīte kālingaraţţhe dantapuranagare kālingarāje rajjaŋ kārente assaka-raţţhe pāţalinagare assako nāma rājā rajjaŋ kāresi. Kālingo sampannabala-vāhano sayampi nāgabalo paţiyodhaŋ na passati. So yujjhitukāmo hutvā amaccānaŋ ārocesi ‘ahaŋ yuddhatthiko, paţiyodhaŋ pana na passāmi, kiŋ karomā’ ti. Amaccā ‘attheko, mahārāja, upāyo, dhītaro te catasso uttamarūpa-dharā, tā pasādhetvā paţicchannayāne nisīdāpetvā balaparivutā gāmaniga-marājadhāniyo carāpetha. Yo rājā tā attano gehe kātukāmo bhavissati, tena saddhiŋ yuddhaŋ karissāmā’ ti vadiŋsu. Rājā tathā kāresi. Tāhi gatagata-ţţhāne rājāno bhayena tāsaŋ nagaraŋ pavisituŋ na denti, paņņākāraŋ pesetvā bahinagareyeva vasāpenti. Evaŋ sakalajambudīpaŋ vicaritvā assa-karaţţhe pāţalinagaraŋ pāpuņiŋsu. Assakopi nagaradvārāni pidahāpetvā paņņākāraŋ pesesi. Tassa nandiseno nāma amacco paņđito byatto upāyaku-salo. So cintesi ‘imā kira rājadhītaro sakalajambudīpaŋ vicaritvā paţiyodhaŋ na labhiŋsu, evaŋ sante jambudīpo tuccho nāma ahosi, ahaŋ kālingena saddhiŋ yujjhissāmī’ ti. So nagaradvāraŋ gantvā dovārike āmantetvā tāsaŋ dvāraŋ vivarāpetuŋ paţhamaŋ gāthamāha–

1. ‘Vivarathimāsaŋ dvāraŋ, nagaraŋ pavisantu aruņarājassa;

sīhena susiţţhena, surakkhitaŋ nandisenenā’ ti.

Tattha aruņarājassāti so hi rajje patiţţhitakāle raţţhanāmavasena assako nāma jāto, kuladattiyaŋ panassa nāmaŋ aruņoti (p. 3.004). Tenāha ‘aruņarā-jassā’ ti. Sīhenāti purisasīhena. Susiţţhenāti ācariyehi suţţhu anusāsitena. Nandisenenāti mayā nandisenena nāma.

So evaŋ vatvā dvāraŋ vivarāpetvā tā gahetvā assakarañño datvā ‘tumhe mā bhāyittha, yuddhe sati ahaŋ jinissāmi, imā uttamarūpadharā rājadhītaro mahesiyo karothā’ ti tāsaŋ abhisekaŋ dāpetvā tāhi saddhiŋ āgate purise ‘gacchatha, tumhe rājadhītūnaŋ assakarājena mahesiţţhāne ţhapitabhāvaŋ tumhākaŋ rañño ācikkhathā’ ti uyyojesi. Te gantvā ārocesuŋ. Kālingo ‘na hi nūna so mayhaŋ balaŋ jānātī’ ti vatvā tāvadeva mahatiyā senāya nikkhami.

Nandiseno tassa āgamanaŋ ñatvā ‘attano kira rajjasīmāyameva hotu, mā

amhākaŋ rañño rajjasīmaŋ okkamatu, ubhinnaŋ rajjānaŋ antare yuddhaŋ

bhavissatī’ ti sāsanaŋ pesesi. So sāsanaŋ sutvā attano rajjapariyanteyeva

aţţhāsi. Assakopi attano rajjapariyante aţţhāsi. Tadā bodhisatto isipabbajjaŋ

pabbajitvā tesaŋ dvinnaŋ rajjānaŋ antare paņņasālāyaŋ vasati. Kālingo

cintesi ‘samaņā nāma kiñci jānissanti, ko jānāti, kiŋ bhavissati, kassa jayo vā

parājayo vā bhavissati, tāpasaŋ pucchissāmī’ ti aññātakavesena bodhisattaŋ

upasankamitvā vanditvā ekamantaŋ nisīditvā paţisanthāraŋ katvā ‘bhante,

kālingo ca assako ca yujjhitukāmā attano attano rajjasīmāyameva ţhitā, etesu

kassa jayo bhavissati, kassa parājayo’ ti pucchi. Mahāpuñña, ahaŋ ‘asukassa jayo, asukassa parājayo’ ti na jānāmi, sakko pana devarājā idhāgacchati, tamahaŋ pucchitvā kathessāmi, sve āgaccheyyāsīti. Sakko bodhisa-ttassa upaţţhānaŋ āgantvā nisīdi, atha naŋ bodhisatto tamatthaŋ pucchi. Bhante, kālingo jinissati, assako parājissati, idañcidañca pubbanimittaŋ paññāyissatīti.

Kālingo punadivase āgantvā pucchi, bodhisattopissa ācikkhi. So ‘kiŋ

nāma pubbanimittaŋ bhavissatī’ ti apucchitvāva ‘ahaŋ kira jinissāmī’ ti

uţţhāya tuţţhiyā pakkāmi. Sā kathā vitthārikā ahosi. Taŋ sutvā assako nandisenaŋ pakkosāpetvā ‘kālingo kira jinissatiŋ (p. 3.005), mayaŋ parājissāma,

kiŋ nu kho kātabban’ ti āha. So ‘ko etaŋ jānāti mahārāja, kassa jayo vā parājayo vā, tumhe mā cintayitthā’ ti rājānaŋ assāsetvā bodhisattaŋ upasankamitvā vanditvā ekamantaŋ nisinno ‘bhante, ko jinissati, ko parājissatī’ ti

pucchi. ‘Kālingo jinissati, assako parājissatī’ ti? ‘Bhante, jinantassa pubbanimittaŋ kiŋ bhavissati, kiŋ parājinantassā’ ti? ‘Mahāpuñña, jinantassa ārakkhadevatā sabbaseto usabho bhavissati, itarassa sabbakāļako, ubhinnampi

ārakkhadevatā yujjhitvā jayaparājayaŋ karissantī’ ti. Nandiseno taŋ sutvā

uţţhāya gantvā rañño sahāye sahassamatte mahāyodhe gahetvā avidūre

pabbataŋ abhiruyha ‘ambho, amhākaŋ rañño jīvitaŋ dātuŋ sakkhissathā’ ti pucchi. ‘Āma, sakkhissāmā’ ti. ‘Tena hi imasmiŋ papāte patathā’ ti. Te patituŋ ārabhiŋsu. Atha ne vāretvā ‘alaŋ ettha patanena, amhākaŋ rañño jīvitaŋ dātuŋ suhadayā anivattino hutvā yujjhathā’ ti āha. Te sampaţi-cchiŋsuŋ.

Atha sangāme upaţţhite kālingo ‘ahaŋ kira jinissāmī’ ti vosānaŋ āpajji,

balakāyāpissa ‘amhākaŋ kira jayo’ ti vosānaŋ āpajjitvā sannāhaŋ akatvā

vaggavaggā hutvā yathāruci pakkamiŋsu, vīriyakaraņakāle vīriyaŋ na

kariŋsu. Ubhopi rājāno assaŋ abhiruhitvā ‘yujjhissāmā’ ti aññamaññaŋ upasankamanti. Ubhinnaŋ ārakkhadevatā purato gantvā kālingarañño ārakkhadevatā sabbaseto usabho ahosi, itarassa sabbakāļako. Tā devatāpi aññamaññaŋ yujjhanākāraŋ dassentā upasankamiŋsu. Te pana usabhā

ubhinnaŋ rājūnaŋyeva paññāyanti, na aññesaŋ. Nandiseno assakaŋ

pucchi ‘paññāyati te, mahārāja, ārakkhadevatā’ ti. ‘Āma, paññāyatī’ ti. ‘Kenākārenā’ ti. ‘Kālingarañño ārakkhadevatā sabbaseto usabho hutvā paññāyati,

amhākaŋ ārakkhadevatā sabbakāļako kilamanto hutvā tiţţhatī’ ti. ‘Mahārāja,

tumhe mā bhāyatha, mayaŋ jinissāma, kālingo parājissati, tumhe assapiţţhito otaritvā imaŋ sattiŋ gahetvā susikkhitasindhavaŋ udarapasse vāmahatthena uppīļetvā iminā purisasahassena saddhiŋ vegena gantvā kālingarañño ārakkhadevataŋ sattippahārena pātetha, tato mayaŋ sahassamattā

sattisahassena paharissāma (p. 3.006), evaŋ kālingassa ārakkhadevatā

nassissati, tato kālingo parājissati, mayaŋ jinissāmā’ ti. Rājā ‘sādhū’ ti nandisenena dinnasaññāya gantvā sattiyā pahari, sūrayodhasahassāpi amaccā

sattisahassena pahariŋsu. Ārakkhadevatā tattheva jīvitakkhayaŋ pāpuņi,

tāvadeva kālingo parājitvā palāyi. Taŋ palāyamānaŋ disvā sahassamattā

amaccā ‘kālingo palāyatī’ ti unnadiŋsu. Kālingo maraņabhayabhīto palāya-māno taŋ tāpasaŋ akkosanto dutiyaŋ gāthamāha–

2. ‘Jayo kalingānamasayhasāhinaŋ, parājayo anayo assakānaŋ;

icceva te bhāsitaŋ brahmacāri, na ujjubhūtā vitathaŋ bhaņantī’ ti.

Tattha asayhasāhinanti asayhaŋ dussahaŋ sahituŋ samatthānaŋ. Icceva

te bhāsitanti evaŋ tayā kūţatāpasa lañjaŋ gahetvā parājinakarājānaŋ jinissati, jinanarājānañca parājissatīti bhāsitaŋ. Na ujjubhūtāti ye kāyena vācāya

manasā ca ujubhūtā, na te musā bhaņantīti.

Evaŋ so tāpasaŋ akkosanto palāyanto attano nagarameva gato, nivattitvā

oloketumpi nāsakkhi. Tato katipāhaccayena sakko tāpasassa upaţţhānaŋ

agamāsi. Tāpaso tena saddhiŋ kathento tatiyaŋ gāthamāha–

3. ‘Devā musāvādamupātivattā, saccaŋ dhanaŋ paramaŋ tesu sakka;

taŋ te musā bhāsitaŋ devarāja, kiŋ vā paţicca maghavā mahindā’ ti.

Tattha taŋ te musā bhāsitanti yaŋ tayā mayhaŋ bhāsitaŋ, taŋ atthabha-ñjanakamusāvādaŋ kathentena tayā musā bhāsitaŋ, tayā kiŋ kāraņaŋ paţicca evaŋ bhāsitanti?

Taŋ (p. 3.007) sutvā sakko catutthaŋ gāthamāha–

4. ‘Nanu te sutaŋ brāhmaņa bhaññamāne, devā na issanti purisaparakkamassa;

damo samādhi manaso abhejjo, abyaggatā nikkamanañca kāle; daļhañca viriyaŋ purisaparakkamo ca, teneva āsi vijayo assakānan’ ti.

Tassattho– kiŋ tayā, brāhmaņa, tattha tattha vacane bhaññamāne idaŋ na

sutapubbaŋ, yaŋ devā purisaparakkamassa na issanti na usūyanti, assaka-rañño vīriyakaraņavasena attadamanasankhāto damo, Samaggabhāvena manaso abhejjo, abhejjasamādhi, assakarañño sahāyānaŋ vīriyakaraņakāle abyaggatā yathā kālingassa manussā vaggavaggā hutvā osakkiŋsu, evaŋ anosakkanaŋ samaggabhāvena abhejjacittānaŋ vīriyañca purisaparakkamo ca thiro ahosi, teneva kāraņena assakānaŋ jayo ahosīti.

Palāte ca pana kālinge assakarājā vilopaŋ gāhāpetvā attano nagaraŋ

gato. Nandiseno kālingassa sāsanaŋ pesesi ‘imāsaŋ catunnaŋ rājakaññānaŋ dāyajjakoţţhāsaŋ pesetu, sace na peseti, kātabbamettha jānissāmī’-ti. So taŋ sāsanaŋ sutvā bhītatasito tāhi laddhabbadāyajjaŋ pesesi, tato paţţhāya samaggavāsaŋ vasiŋsu.

Satthā imaŋ dhammadesanaŋ āharitvā jātakaŋ samodhānesi ‘tadā kāli-ngarañño dhītaro imā daharabhikkhuniyo ahesuŋ, nandiseno sāriputto, tāpaso pana ahameva ahosin’ ti.

Cūļakālingajātakavaņņanā paţhamā.

[302] 2. Mahā-assārohajātakavaņņanā
Adeyyesuŋ (p. 3.008) dadaŋ dānanti idaŋ satthā jetavane viharanto āna-ndattheraŋ ārabbha kathesi. Paccuppannavatthu heţţhā kathitameva. Satthā ‘porāņakapaņđitāpi attano upakāravaseneva kiriŋsū’ ti vatvā idhāpi atītaŋ āhari.

Atīte bodhisatto bārāņasirājā hutvā dhammena samena rajjaŋ kāreti,

dānaŋ deti, sīlaŋ rakkhati. So ‘paccantaŋ kupitaŋ vūpasamessāmī’ ti balavāhanaparivuto gantvā parājito assaŋ abhiruhitvā palāyamāno ekaŋ paccantagāmaŋ pāpuņi. Tattha tiŋsa janā rājasevakā vasanti. Te pātova gāmamajjhe sannipatitvā gāmakiccaŋ karonti. Tasmiŋ khaņe rājā vammitaŋ

assaŋ abhiruhitvā alankatapaţiyatto gāmadvārena antogāmaŋ pāvisi. Te

‘kiŋ nu kho idan’ ti bhītā palāyitvā sakasakagehāni pavisiŋsu. Eko panettha

attano gehaŋ agantvā rañño paccuggamanaŋ katvā ‘rājā kira paccantaŋ

gato’ ti suyyati, kosi tvaŋ rājapuriso corapurisoti? ‘Rājapuriso, sammā’ ti.

‘Tena hi ethā’ ti rājānaŋ gehaŋ netvā attano pīţhake nisīdāpetvā ‘ehi,

bhadde, sahāyakassa pāde dhovā’ ti bhariyaŋ tassa pāde dhovāpetvā attano balānurūpena āhāraŋ datvā ‘muhuttaŋ vissamathā’ ti sayanaŋ paññāpesi, rājā nipajji. Itaro assassa sannāhaŋ mocetvā cankamāpetvā udakaŋ pāyetvā piţţhiŋ telena makkhetvā tiņaŋ adāsi. Evaŋ tayo cattāro divase rājānaŋ paţijaggitvā ‘gacchāmahaŋ, sammā’ ti vutte puna rañño ca assassa ca kattabbayuttakaŋ sabbamakāsi. Rājā tussitvā gacchanto ‘ahaŋ, samma, mahā-assāroho nāma, nagaramajjhe amhākaŋ gehaŋ, sace kenaci kiccena nagaraŋ āgacchasi, dakkhiņadvāre ţhatvā dovārikaŋ “mahā-assāroho katara-gehe vasatī” ti pucchitvā dovārikaŋ gahetvā amhākaŋ gehaŋ āgaccheyyāsī’-ti vatvā pakkāmi.

Balakāyopi rājānaŋ adisvā bahinagare khandhāvāraŋ bandhitvā ţhito

rājānaŋ disvā paccuggantvā parivāresi. Rājā nagaraŋ pavisanto dvārantare

ţhatvā (p. 3.009) dovārikaŋ pakkosāpetvā mahājanaŋ paţikkamāpetvā ‘tāta,

eko paccantagāmavāsī maŋ daţţhukāmo āgantvā “mahā-assārohassa gehaŋ

kahan” ti taŋ pucchissati, taŋ tvaŋ hatthe gahetvā ānetvā maŋ dasseyyāsi,

tadā tvaŋ sahassaŋ labhissasī’ ti āha. So nāgacchati, tasmiŋ anāgacchante

rājā tassa vasanagāme baliŋ vađđhāpesi, balimhi vađđhite nāgacchati. Evaŋ

dutiyampi tatiyampi baliŋ vađđhāpesi, neva āgacchati. Atha naŋ gāmavāsino sannipatitvā āhaŋsu ‘ayya, tava sahāyassa mahā-assārohassa āgatakāsutvā āsanā uţţhāya ‘mayhaŋ sahāyo ca tena saddhiŋ āgatā ca pavisantū’ ti paccuggamanaŋ katvā disvāva naŋ parissajitvā ‘mayhaŋ sahāyikā ca

dārakā ca arogā’ ti pucchitvā hatthe gahetvā mahātalaŋ abhiruhitvā setacchattassa heţţhā rājāsane nisīdāpetvā aggamahesiŋ pakkosāpetvā

‘bhadde, sahāyassa me pāde dhovā’ ti āha. Sā tasssa pāde dhovi, rājā suva-ņņabhinkārena udakaŋ āsiñci. Devīpi pāde dhovitvā gandhatelena makkhesi. Rājā ‘kiŋ, samma, atthi, kiñci amhākaŋ khādanīyan’ ti pucchi. So ‘atthī’ ti pasibbakato pūve nīharāpesi. Rājā suvaņņataţţakena gahetvā tassa sangahaŋ karonto ‘mama sahāyena ānītaŋ khādathā’ ti deviyā ca amaccā-nañca khādāpetvā sayampi khādi. Itaro itarampi paņņākāraŋ dassesi. Rājā tassa sangahatthaŋ kāsikavatthāni apanetvā tena ābhatavatthayugaŋ nivā-sesiŋ (p. 3.010). Devīpi kāsikavatthañceva ābharaņāni ca apanetvā tena ābha-tavatthaŋ nivāsetvā ābharaņāni piļandhi.

Atha naŋ rājā rājārahaŋ bhojanaŋ bhojāpetvā ekaŋ amaccaŋ āņāpesi

‘gaccha imassa mama karaņaniyāmeneva massukammaŋ kāretvā gandhodakena nhāpetvā satasahassagghanikaŋ kāsikavatthaŋ nivāsāpetvā rājālankārena alankārāpetvā ānehī’ ti. So tathā akāsi. Rājā nagare bheriŋ carāpetvā amacce sannipātāpetvā setacchattassa majjhe jātihingulakasuttaŋ

pātetvā upađđharajjaŋ adāsi. Te tato paţţhāya ekato bhuñjanti pivanti

sayanti, vissāso thiro ahosi kenaci abhejjo. Athassa rājā puttadārepi pakkosā-petvā antonagare nivesanaŋ māpetvā adāsi. Te samaggā sammodamānā rajjaŋ kārenti.

Atha amaccā kujjhitvā rājaputtaŋ āhaŋsu ‘kumāra, rājā ekassa gahapatikassa upađđharajjaŋ datvā tena saddhiŋ ekato bhuñjati pivati sayati, dārake

ca vandāpeti, iminā raññā katakammaŋ na jānāma, kiŋ karoti rājā, mayaŋ

lajjāma, tvaŋ rañño kathehī’ ti. So ‘sādhū’ ti sampaţicchitvā sabbaŋ taŋ

kathaŋ rañño ārocetvā ‘mā evaŋ karohi, mahārājā’ ti āha. ‘Tāta, ahaŋ

yuddhaparājito kahaŋ vasiŋ, api nu jānāthā’ ti. ‘Na jānāma, devā’ ti. ‘Ahaŋ etassa ghare vasanto arogo hutvā āgantvā rajjaŋ kāresiŋ, evaŋ mama upa-kārino kasmā sampattiŋ na dassāmī’ ti evaŋ vatvā ca pana bodhisatto ‘tāta, yo hi adātabbayuttakassa deti, dātabbayuttakassa na deti, so āpadaŋ patvā kiñci upakāraŋ na labhatī’ ti dassento imā gāthā āha–

5. ‘Adeyyesu dadaŋ dānaŋ, deyyesu nappavecchati;

āpāsu byasanaŋ patto, sahāyaŋ nādhigacchati.

6. ‘Nādeyyesu dadaŋ dānaŋ, deyyesu yo pavecchati;

āpāsu byasanaŋ patto, sahāyamadhigacchati.

7. ‘Saññogasambhogavisesadassanaŋ (p. 3.011), anariyadhammesu saţhesu nassati;

katañca ariyesu ca ajjavesu, mahapphalaŋ hoti aņumpi tādisu.

8. ‘Yo pubbe katakalyāņo, akā loke sudukkaraŋ;

pacchā kayirā na vā kayirā, accantaŋ pūjanāraho’ ti.

Tattha adeyyesūti pubbe akatūpakāresu. Deyyesūti pubbe katūpakāresu.

Nappavecchatīti na paveseti na deti. Āpāsūti āpadāsu. Byasananti dukkhaŋ.

Saññogasambhogavisesadassananti yo mittena kato saññogo ceva

sambhogo ca, tassa visesadassanaŋ guņadassanaŋ sukataŋ mayhaŋ imināti etaŋ sabbaŋ asuddhadhammattā anariyadhammesu kerāţikattā

saţhesu nassati. Ariyesūti attano kataguņajānanena ariyesu parisuddhesu.

Ajjavesūti teneva kāraņena ujukesu akuţilesu. Aņumpīti appamattakampi.

Tādisūti ye tādisā puggalā honti ariyā ujubhūtā, tesu appampi kataŋ maha-pphalaŋ hoti mahājutikaŋ mahāvipphāraŋ, sukhette vuttabījamiva na nassati, itarasmiŋ pana pāpe bahumpi kataŋ aggimhi khittabījamiva nassa-tīti attho. Vuttampi cetaŋ–

‘Yathāpi bījamaggimhi, đayhati na virūhati; evaŋ kataŋ asappurise, nassati na virūhati. ‘Kataññumhi ca posamhi, sīlavante ariyavuttine; sukhette viya bījāni, kataŋ tamhi na nassatī’ ti. (jā. 1.10.77-78);

Pubbe katakalyāņoti paţhamataraŋ upakāraŋ katvā ţhito. Akāti akari,

ayaŋ loke sudukkaraŋ nāma akāsīti attho. Pacchā kayirāti so pacchā aññaŋ kiñci guņaŋ karotu vā mā vā, teneva paţhamakatena guņena accantaŋ pūja-nāraho hoti, sabbaŋ sakkārasammānaŋ arahatīti.

Idaŋ pana sutvā neva amaccā, na rājaputto puna kiñci kathesīti.

Satthā (p. 3.012) imaŋ dhammadesanaŋ āharitvā jātakaŋ samodhānesi–

‘tadā paccantagāmavāsī ānando ahosi, bārāņasirājā pana ahameva aho-n’ ti.

Mahā-assārohajātakavaņņanā dutiyā.

[303] 3. Ekarājajātakavaņņanā

Anuttare kāmaguņe samiddheti idaŋ satthā jetavane viharanto aññataraŋ kosalarājasevakaŋ ārabbha kathesi. Paccuppannavatthu heţţhā seyyajātake (jā. 1.3.94 ādayo) kathitameva. Idha pana satthā ‘na tvaññeva anatthena atthaŋ āhari, porāņakapaņđitāpi attano anatthena atthaŋ āhariŋsū’ ti vatvā atītaŋ āhari.

Atīte bārāņasirañño upaţţhāko amacco rājantepure dubbhi. Rājā pacca-kkhatova tassa dosaŋ disvā taŋ raţţhā pabbājesi. So dubbhisenaŋ nāma kosalarājānaŋ upaţţhahantoti sabbaŋ mahāsīlavajātake (jā. 1.1.51) kathita-meva. Idha pana dubbhiseno mahātale amaccamajjhe nisinnaŋ bārāņasirā-jānaŋ gaņhāpetvā sikkāya pakkhipāpetvā uttarummāre heţţhāsīsakaŋ ola-mbāpesi. Rājā corarājānaŋ ārabbha mettaŋ bhāvetvā kasiņaparikammaŋ katvā jhānaŋ nibbattesi, bandhanaŋ chijji, tato rājā ākāse pallankena nisīdi.

Corarājassa sarīre dāho uppajji, ‘đayhāmi đayhāmī’ ti bhūmiyaŋ aparāparaŋ

parivattati. ‘Kimetan’ ti vutte ‘mahārāja, tumhe evarūpaŋ dhammikarājānaŋ

niraparādhaŋ dvārassa uttarummāre heţţhāsīsakaŋ olambāpethā’ ti

vadiŋsu. Tena hi vegena gantvā mocetha nanti. Purisā gantvā rājānaŋ

ākāse pallankena nisinnaŋ disvā āgantvā dubbhisenassa ārocesuŋ. So

vegena gantvā taŋ vanditvā khamāpetuŋ paţhamaŋ gāthamāha–

9. ‘Anuttare kāmaguņe samiddhe, bhutvāna pubbe vasi ekarāja;

sodāni dugge narakamhi khitto, nappajjahe vaņņabalaŋ purāņan’ ti.

Tattha (p. 3.013) vasīTi vuttho. Ekarājāti bodhisattaŋ nāmenālapati. SodānīTi so tvaŋ idāni. Duggeti visame. Narakamhīti āvāţe. Olambitaţţhānaŋ

sandhāyetaŋ vuttaŋ. Nappajjahe vaņņabalaŋ purāņanti evarūpe visamaţţhāne khittopi porāņakavaņņañca balañca nappajahasīti pucchati.

Taŋ sutvā bodhisatto sesagāthā avoca–

10. ‘Pubbeva khantī ca tapo ca mayhaŋ, sampatthitā dubbhisena ahosi;

taŋdāni laddhāna kathaŋ nu rāja, jahe ahaŋ vaņņabalaŋ purāņaŋ.

11. ‘Sabbā kirevaŋ pariniţţhitāni, yasassinaŋ paññavantaŋ visayha;

yaso ca laddhā purimaŋ uļāraŋ, nappajjahe vaņņabalaŋ purāņaŋ.

12. ‘Panujja dukkhena sukhaŋ janinda, sukhena vā dukkhamasayhasāhi;

ubhayattha santo abhinibbutattā, sukhe ca dukkhe ca bhavanti tulyā’ ti.

Tattha khantīti adhivāsanakhanti. Tapoti tapacaraņaŋ. Sampatthitāti

icchitā abhikankhitā. Dubbhisenāti taŋ nāmenālapati. Taŋdāni laddhānāti

taŋ patthanaŋ idānāhaŋ labhitvā. Jaheti kena kāraņena ahaŋ jaheyyaŋ.

Yassa hi dukkhaŋ vā domanassaŋ vā hoti, so taŋ jaheyyāti dīpeti.

‘Sabbā kirevaŋ pariniţţhitānī’ ti anussavavasena attano sampattiŋ dassento āha. Idaŋ vuttaŋ hoti– sabbāneva mama kattabbakiccāni dānasīla-bhāvanā-uposathakammāni pubbeva niţţhitānīti. Yasassinaŋ paññavantaŋ visayhāti parivārasampattiyā yasassi, paññāsampadāya paññavanta, asayha-sāhitāya visayha. Evaŋ tīņipetāni ālapanāneva. Nanti panettha nipāto (p. 3.014). Byañjanasiliţţhatāvasenantakārassa sānunāsikatā katāti paccetabbā. Yaso cāti yasañca, ayameva vā pāţho. Laddhā purimanti labhitvā purimaŋ pubbe aladdhapubbaŋ. Uļāranti mahantaŋ. Kilesavikkhambhanamettābhāvanājhā-nuppattiyo sandhāyevamāha. Nappajjaheti evarūpaŋ yasaŋ laddhā kinkā-raņā purāņavaņņabalaŋ jahissāmīti attho.

Dukkhenāti tayā uppāditena narakamhi khipanadukkhena mama rajjasukhaŋ panuditvā. Sukhena vā dukkhanti jhānasukhena vā taŋ dukkhaŋ

panuditvā. Ubhayattha santoti ye santo honti mādisā, te dvīsupi etesu koţţhā-sesu abhinibbutasabhāvā majjhattā sukhe ca dukkhe ca bhavanti tulyā, eka-sadisā nibbikārāva hontīti.

Idaŋ sutvā dubbhiseno bodhisattaŋ khamāpetvā ‘tumhākaŋ rajjaŋ

tumheva kāretha, ahaŋ vo core paţibāhissāmī’ ti vatvā tassa duţţhāmaccassa rājāņaŋ kāretvā pakkāmi. Bodhisattopi rajjaŋ amaccānaŋ niyyādetvā isipabbajjaŋ pabbajitvā brahmalokaparāyaņo ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā dubbhiseno ānando ahosi, bārāņasirājā pana ahameva ahosin’ ti.

Ekarājajātakavaņņanā tatiyā.

[304] 4. Daddarajātakavaņņanā

Imāni manti idaŋ satthā jetavane viharanto ekaŋ kodhanaŋ bhikkhuŋ

ārabbha kathesi. Vatthu heţţhā kathitameva. Tadā hi dhammasabhāyaŋ

tassa kodhanabhāvakathāya samuţţhitāya satthā āgantvā ‘kāya nuttha,

bhikkhave, etarahi kathāya sannisinnā’ ti pucchitvā ‘imāya nāmā’ ti vutte taŋ

pakkosāpetvā ‘saccaŋ kira tvaŋ bhikkhu kodhanosī’ ti vatvā ‘āma, bhante’ ti

vutte ‘na, bhikkhave, idāneva, pubbepesa kodhanoyeva, kodhanabhāvenevassa porāņakapaņđitā parisuddhā nāgarājabhāve (p. 3.015) ţhitāpi tīņi

vassāni gūthapūritāya ukkārabhūmiyaŋ vasiŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapa-dese daddarapabbatapāde daddaranāgabhavanaŋ nāma atthi, tattha rajjaŋ kārentassa daddararañño putto mahādaddaro nāma ahosi, kaniţţhabhātā panassa cūļadaddaro nāma. So kodhano pharuso nāgamāņavake akkosanto paribhāsanto paharanto vicarati. Nāgarājā tassa pharusabhāvaŋ ñatvā nāga-bhavanato taŋ nīharāpetuŋ āņāpesi. Mahādaddaro pana pitaraŋ khamā-petvā nivāresi. Dutiyampi rājā tassa kujjhi, dutiyampi khamāpesi. Tatiyavāre pana ‘tvaŋ maŋ imaŋ anācāraŋ nīharāpentaŋ nivāresi, gacchatha dvepi janā imamhā nāgabhavanā nikkhamitvā bārāņasiyaŋ ukkārabhūmiyaŋ tīņi vassāni vasathā’ ti nāgabhavanā nikkađđhāpesi. Te tattha gantvā vasiŋsu. Atha ne ukkārabhūmiyaŋ udakapariyante gocaraŋ pariyesamāne gāmadā-rakā disvā paharantā leđđudaņđādayo khipantā ‘ke ime puthulasīsā sūcina-nguţţhā udakadeđđubhā maņđūkabhakkhā’ ti-ādīni vatvā akkosanti paribhā-santi.

Cūļadaddaro caņđapharusatāya tesaŋ taŋ avamānaŋ asahanto ‘bhātika, ime dārakā amhe paribhavanti, āsīvisabhāvaŋ no na jānanti, ahaŋ tesaŋ avamānaŋ sahituŋ na sakkomi, nāsāvātena te nāsessāmī’ ti bhātarā saddhiŋ sallapanto paţhamaŋ gāthamāha–

13. ‘Imāni maŋ daddara tāpayanti, vācāduruttāni manussaloke;

maņđūkabhakkhā udakantasevī, āsīvisaŋ maŋ avisā sapantī’ ti.

Tattha tāpayantīti dukkhāpenti. Maņđūkabhakkhā udakantasevīti ‘maņđū-kabhakkhā’ ti ca ‘udakantasevī’ ti ca vadantā ete avisā gāmadārakā maŋ āsī-visaŋ samānaŋ sapanti akkosantīti.

Tassa vacanaŋ sutvā mahādaddaro sesagāthā abhāsi–

14. ‘Sakā raţţhā pabbājito, aññaŋ janapadaŋ gato;

mahantaŋ koţţhaŋ kayirātha, duruttānaŋ nidhetave.

15. ‘Yattha (p. 3.016) posaŋ na jānanti, jātiyā vinayena vā;

na tattha mānaŋ kayirātha, vasamaññātake jane.

16. ‘Videsavāsaŋ vasato, jātavedasamenapi;

khamitabbaŋ sapaññena, api dāsassa tajjitan’ ti.

Tattha duruttānaŋ nidhetaveti yathā dhaññanidhānatthāya mahantaŋ

koţţhaŋ katvā pūretvā kicce uppanne dhaññaŋ vaļañjenti, evamevaŋ

videsaŋ gato antohadaye paņđito poso duruttānaŋ nidhānatthāya mahantaŋ koţţhaŋ kayirātha. Tattha tāni duruttāni nidahitvā puna attano pahonakakāle kātabbaŋ karissati. Jātiyā vinayena vāti ‘ayaŋ khattiyo brāhmaņo’ ti vā ‘sīlavā bahussuto guņasampanno’ ti vā evaŋ yattha jātiyā vinayena vā na jānantīti attho. Mānanti evarūpaŋ maŋ lāmakavohārena voharanti, na sakka-ronti na garuŋ karontīti mānaŋ na kareyya. Vasamaññātake janeti attano jātigottādīni ajānantassa janassa santike vasanto. Vasatoti vasatā, ayameva vā pāţho.

Evaŋ te tattha tīņi vassāni vasiŋsu. Atha ne pitā pakkosāpesi. Te tato paţţhāya nihatamānā jātā.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne kodhano bhikkhu anāgāmiphale patiţţhahi. ‘Tadā cūļadaddaro kodhano bhikkhu ahosi, mahādaddaro pana ahameva ahosin’ ti.

Daddarajātakavaņņanā catutthā.

[305] 5. Sīlavīmaŋsanajātakavaņņanā

Natthi loke raho nāmāti idaŋ satthā jetavane viharanto kilesaniggahaŋ ārabbha kathesi. Vatthu ekādasakanipāte pānīyajātake (jā. 1.11.59 ādayo)

āvi bhavissati. Ayaŋ panettha sankhepo– pañcasatā bhikkhū antojetavane

vasantā majjhimayāmasamanantare kāmavitakkaŋ vitakkayiŋsu. Satthā (p. 3.017)

chasupi rattidivākoţţhāsesu yathā ekacakkhuko cakkhuŋ, ekaputto puttaŋ,

cāmarī vālaŋ appamādena rakkhati, evaŋ niccakālaŋ bhikkhū oloketi. So

rattibhāge dibbacakkhunā jetavanaŋ olokento cakkavattirañño attano nivesane uppannacore viya te bhikkhū disvā gandhakuţiŋ vivaritvā ānandattheraŋ āmantetvā ‘ānanda, antojetavane koţisanthāre vasanakabhikkhū

sannipātāpetvā gandhakuţidvāre āsanaŋ paññāpehī’ ti āha. So tathā katvā

satthu paţivedesi. Satthā paññattāsane nisīditvā sabbasangāhikavasena

āmantetvā ‘bhikkhave, porāņakapaņđitā “pāpakaraņe raho nāma natthī” ti

pāpaŋ na kariŋsū’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbattitvā vayappatto tattheva bārāņasiyaŋ disāpāmokkhassa ācariyassa

santike pañcannaŋ māņavakasatānaŋ jeţţhako hutvā sippaŋ uggaņhāti.

Ācariyassa pana vayappattā dhītā atthi. So cintesi ‘imesaŋ māņavakānaŋ sīlaŋ vīmaŋsitvā sīlasampannasseva dhītaraŋ dassāmī’ ti. So ekadivasaŋ māņavake āmantetvā ‘tātā, mayhaŋ dhītā vayappattā, vivāhamassā kāre-ssāmi, vatthālankāraŋ laddhuŋ vaţţati, gacchatha tumhe attano attano ñāta-kānaŋ apassantānaññeva thenetvā vatthālankāre āharatha, kenaci adiţţha-meva gaņhāmi, dassetvā ābhataŋ na gaņhāmī’ ti āha. Te ‘sādhū’ ti sampaţi-cchitvā tato paţţhāya ñātakānaŋ apassantānaŋ thenetvā vatthapiļandhanā-dīni āharanti. Ācariyo ābhatābhataŋ visuŋ visuŋ ţhapesi. Bodhisatto pana na kiñci āhari. Atha naŋ ācariyo āha ‘tvaŋ pana, tāta, na kiñci āharasī’ ti. ‘Āma, ācariyā’ ti. ‘Kasmā, tātā’ ti. ‘Tumhe na kassaci passsantassa ābhataŋ gaņhatha, ahaŋ pana pāpakaraņe raho nāma na passāmī’ ti dīpento imā dve gāthā āha–

17. ‘Natthi loke raho nāma, pāpakammaŋ pakubbato;

passanti vanabhūtāni, taŋ bālo maññatī raho.

18. ‘Ahaŋ raho na passāmi, suññaŋ vāpi na vijjati;

yattha aññaŋ na passāmi, asuññaŋ hoti taŋ mayā’ ti.

Tattha (p. 3.018) rahoti paţicchannaţţhānaŋ. Vanabhūtānīti vane nibbattabhūtāni. Taŋ bāloTi taŋ pāpakammaŋ raho mayā katanti bālo maññati.

Suññaŋ vāpīti yaŋ vā ţhānaŋ sattehi suññaŋ tucchaŋ bhaveyya, tampi

natthīti āha.

Ācariyo tassa pasīditvā ‘tāta, na mayhaŋ gehe dhanaŋ natthi, ahaŋ pana sīlasampannassa dhītaraŋ dātukāmo ime māņavake vīmaŋsanto evama-kāsiŋ, mama dhītā tuyhameva anucchavikā’ ti dhītaraŋ alankaritvā bodhisa-ttassa adāsi. Sesamāņavake ‘tumhehi ābhatābhataŋ tumhākaŋ gehameva nethā’ ti āha.

Satthā ‘iti kho, bhikkhave, te dussīlamāņavakā attano dussīlatāya taŋ

itthiŋ na labhiŋsu, itaro paņđitamāņavo sīlasampannatāya labhī’ ti vatvā

abhisambuddho hutvā itarā dve gāthā abhāsi–

19. ‘Dujjacco ca sujacco ca, nando ca sukhavađđhito;

vajjo ca addhuvasīlo ca, te dhammaŋ jahumatthikā.

20. ‘Brāhmaņo ca kathaŋ jahe, sabbadhammāna pāragū;

yo dhammamanupāleti, dhitimā saccanikkamo’ ti.

Tattha dujjaccoti-ādayo cha jeţţhakamāņavā, tesaŋ nāmaŋ gaņhi, avase-sānaŋ nāmaŋ aggahetvā sabbasangāhikavaseneva ‘te dhammaŋ jahuma-tthikā’ ti āha. Tattha teti sabbepi te māņavā. Dhammanti itthipaţilābhasa-bhāvaŋ. Jahumatthikāti jahuŋ atthikā, ayameva vā pāţho. Makāro padabya-ñjanasandhivasena vutto. Idaŋ vuttaŋ hoti– sabbepi te māņavā tāya itthiyā atthikāva hutvā attano dussīlatāya taŋ itthipaţilābhasabhāvaŋ jahiŋsu.

Brāhmaņo cāti itaro pana sīlasampanno brāhmaņo. Kathaŋ jaheti kena

kāraņena taŋ itthipaţilābhasabhāvaŋ jahissati. Sabbadhammānanti

imasmiŋ ţhāne lokiyāni pañca sīlāni, dasa sīlāni, tīņi sucaritāni ca, sabbadhammā nāma, tesaŋ so pāraŋ gatoti pāragū. Dhammanti vuttappakārameva (p. 3.019) dhammaŋ yo anupāleti rakkhati. Dhitimāti sīlarakkhanadhitiyā samannāgato. Saccanikkamoti sacce sabhāvabhūte yathāvutte sīladhamme nikkamena samannāgato.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne tāni pañca bhikkhusatāni arahatte patiţţhahiŋsu.

Tadā ācariyo sāriputto ahosi, paņđitamāņavo pana ahameva ahosinti.

Sīlavīmaŋsanajātakavaņņanā pañcamā.

[306] 6. Sujātājātakavaņņanā

Kimaņđakāti idaŋ satthā jetavane viharanto mallikaŋ deviŋ ārabbha

kathesi. Ekadivasaŋ kira rañño tāya saddhiŋ sirivivādo ahosi, ‘sayanakalaho’ tipi vadantiyeva. Rājā kujjhitvā tassā atthibhāvampi na jānāti. Mallikā

devīpi ‘satthā rañño mayi kuddhabhāvaŋ na jānāti maññe’ ti cintesi.

Satthāpi ñatvā ‘imesaŋ samaggabhāvaŋ karissāmī’ ti pubbaņhasamayaŋ

nivāsetvā pattacīvaramādāya pañcabhikkhusataparivāro sāvatthiŋ pavisitvā

rājadvāraŋ agamāsi. Rājā tathāgatassa pattaŋ gahetvā nivesanaŋ pavesetvā paññattāsane nisīdāpetvā buddhappamukhassa bhikkhusanghassa

dakkhiņodakaŋ datvā yāgukhajjakaŋ āhari. Satthā pattaŋ hatthena pidahitvā ‘mahārāja, kahaŋ devī’ ti āha. ‘Kiŋ, bhante, tāya attano yasena mattāyā’ ti? ‘Mahārāja, sayameva yasaŋ datvā mātugāmaŋ ukkhipitvā tāya

katassa aparādhassa asahanaŋ nāma na yuttan’ ti. Rājā satthu vacanaŋ

sutvā taŋ pakkosāpesi, sā satthāraŋ parivisi. Satthā ‘aññamaññaŋ samaggehi bhavituŋ vaţţatī’ ti sāmaggirasavaņņaŋ kathetvā pakkāmi. Tato

paţţhāya ubho samaggavāsaŋ vasiŋsu. Bhikkhū dhammasabhāyaŋ kathaŋ

samuţţhāpesuŋ ‘āvuso, satthā ekavacaneneva ubho samagge akāsī’ ti.

Satthā āgantvā ‘kāya nuttha, bhikkhave, etarahi kathāya sannisinnā’ ti

pucchitvā ‘imāya nāmā’ ti vutte ‘na, bhikkhave, idāneva, pubbepāhaŋ (p. 3.020) ete ekavādeneva samagge akāsin’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa atthadhammānusāsako amacco ahosi. Athekadivasaŋ rājā vātapānaŋ vivaritvā rājangaņaŋ olokayamāno aţţhāsi. Tasmiŋ khaņe ekā paņņikadhītā abhirūpā

paţhamavaye ţhitā sujātā nāma badarapacchiŋ sīse katvā ‘badarāni

gaņhatha, badarāni gaņhathā’ ti vadamānā rājangaņena gacchati. Rājā tassā saddaŋ sutvā tāya paţibaddhacitto hutvā asāmikabhāvaŋ ñatvā taŋ pakko-sāpetvā aggamahesiţţhāne ţhapetvā mahantaŋ yasaŋ adāsi. Sā rañño piyā ahosi manāpā. Athekadivasaŋ rājā suvaņņataţţake badarāni khādanto nisīdi. Tadā sujātā devī rājānaŋ badarāni khādantaŋ disvā ‘mahārāja, kiŋ nāma tumhe khādathā’ ti pucchantī paţhamaŋ gāthamāha–

21. ‘Kimaņđakā ime deva, nikkhittā kaŋsamallake;

upalohitakā vaggū, taŋ me akkhāhi pucchito’ ti.

Tattha kimaņđakāti kiŋphalāni nāmetāni, parimaņđalavasena pana aņđa-kāti āha. Kaŋsamallaketi suvaņņataţţake. Upalohitakāti rattavaņņā. Vaggūti cokkhā nimmalā.

Rājā kujjhitvā ‘badaravāņijake paņņikagahapatikassa dhīte attano kulasa-ntakāni badarānipi na jānāsī’ ti vatvā dve gāthā abhāsi–

22. ‘Yāni pure tuvaŋ devi, bhaņđu nantakavāsinī;

ucchangahatthā pacināsi, tassā te koliyaŋ phalaŋ.

23. ‘Uđđayhate na ramati, bhogā vippajahanti taŋ;

tatthevimaŋ paţinetha, yattha kolaŋ pacissatī’ ti.

Tattha bhaņđūti muņđasīsā hutvā. Nantakavāsinīti jiņņapilotikanivatthā.

Ucchangahatthā pacināsīti aţaviŋ pavisitvā ankusakena sākhaŋ onāmetvā

ocitocitaŋ hatthena gahetvā ucchange pakkhipanavasena ucchangahatthā (p. 3.021)hutvā pacināsi ocināsi. Tassā te koliyaŋ phalanti tassā tava evaŋ pacina-ntiyā ocinantiyā yamahaŋ idāni khādāmi, idaŋ koliyaŋ kuladattiyaŋ phalanti attho.

Uđđayhate na ramatīti ayaŋ jammī imasmiŋ rājakule vasamānā lohaku-mbhiyaŋ pakkhittā viya đayhati nābhiramati. Bhogāti rājabhogā imaŋ ala-kkhikaŋ vippajahanti. Yattha kolaŋ pacissatīti yattha gantvā puna badara-meva pacinitvā vikkiņantī jīvikaŋ kappessati, tattheva naŋ nethāti vadati.

Bodhisatto ‘ţhapetvā maŋ añño ime samagge kātuŋ na sakkhissatī’ ti rājānaŋ saññāpetvā ‘imissā anikkađđhanaŋ karisssāmī’ ti cintetvā catutthaŋ gāthamāha–

24. ‘Honti hete mahārāja, iddhippattāya nāriyā;

khama deva sujātāya, māssā kujjha rathesabhā’ ti.

Tassattho– mahārāja, ete evarūpā pamādadosā yasaŋ pattāya nāriyā hontiyeva, etaŋ evarūpe ucce ţhāne ţhapetvā idāni ‘ettakassa aparādhassa asahanaŋ nāma na yuttaŋ tumhākaŋ, tasmā khama, deva, sujātāya, etissā mā kujjha rathesabha rathajeţţhakāti.

Rājā tassa vacanena deviyā taŋ aparādhaŋ sahitvā yathāţhāneyeva naŋ ţhapesi. Tato paţţhāya ubho samaggavāsaŋ vasiŋsūti.

Satthā imaŋ dhammadesanaŋ āharitvā jātakaŋ samodhānesi– ‘tadā bārā-ņasirājā kosalarājā ahosi, sujātā mallikā, amacco pana ahameva ahosin’ ti.

Sujātājātakavaņņanā chaţţhā.

[307] 7. Palāsajātakavaņņanā

Acetanaŋ brāhmaņa assuņantanti idaŋ satthā parinibbānamañce nipanno

ānandattheraŋ ārabbha kathesi. Sohāyasmā ‘ajja rattiyā paccūsasamaye

satthā parinibbāyissatī’ ti ñatvā ‘ahañcamhi sekkho sakaraņīyo, satthu ca me

parinibbānaŋ bhavissati, pañcavīsati vassāni satthu kataŋ (p. 3.022) upaţţhānaŋ nipphalaŋ bhavissatī’ ti sokābhibhūto uyyāna-ovarake kapisīsaŋ

ālambitvā parodi. Satthā taŋ apassanto ‘kahaŋ, bhikkhave, ānando’ ti

pucchitvā tamatthaŋ sutvā taŋ pakkosāpetvā ‘katapuññosi tvaŋ, ānanda, padhānamanuyuñja, khippaŋ hohisi anāsavo, mā cintayi, idāni tayā mama kataŋ upaţţhānaŋ kinkāraņā nipphalaŋ bhavissati, yassa te pubbe sarāgā-dikālepi mama kataŋ upaţţhānaŋ nipphalaŋ nāhosī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto bārāņasito avidūre palāsarukkhadevatā hutvā nibbatti. Tadā bārāņasivāsino manussā devatāmangalikā ahesuŋ niccaŋ balikaraņādīsu payuttā. Atheko duggatabrāhmaņo ‘ahampi ekaŋ devataŋ paţijaggissāmī’ ti ekasmiŋ unnatappadese

ţhitassa mahato palāsarukkhassa mūlaŋ samaŋ nittiņaŋ katvā parikkhipitvā vālukaŋ okiritvāva sammajjitvā rukkhe gandhapañcangulikāni datvā mālāga-ndhadhūmehi pūjetvā dīpaŋ jāletvā ‘sukhaŋ sayā’ ti vatvā rukkhaŋ pada-kkhiņaŋ katvā pakkamati. Dutiyadivase pātova gantvā sukhaseyyaŋ pucchati. Athekadivasaŋ rukkhadevatā cintesi ‘ayaŋ brāhmaņo ativiya maŋ paţijaggati, imaŋ brāhmaņaŋ vīmaŋsitvā yena kāraņena maŋ paţijaggati, taŋ dassāmī’ ti. Sā tasmiŋ khaņe brāhmaņe āgantvā rukkhamūle samma-jjante mahallakabrāhmaņavesena samīpe ţhatvā paţhamaŋ gāthamāha–

25. ‘Acetanaŋ brāhmaņa assuņantaŋ, jāno ajānantamimaŋ palāsaŋ;

āraddhaviriyo dhuvaŋ appamatto, sukhaseyyaŋ pucchasi kissa hetū’ ti.

Tattha assuņantanti acetanattāva asuņantaŋ. JānoTi tuvaŋ jānamāno hutvā dhuvaŋ appamattoti niccaŋ appamatto.

Taŋ sutvā brāhmaņo dutiyaŋ gāthamāha–

26. ‘Dūre suto ceva brahā ca rukkho, dese ţhito bhūtanivāsarūpo;

tasmā namassāmi imaŋ palāsaŋ, ye cettha bhūtā te dhanassa hetū’ ti.

Tattha (p. 3.023) dūre sutoti brāhmaņa ayaŋ rukkho dūre suto vissuto, na āsannaţţhāneyeva pākaţo. Brahā cāti mahanto ca. Dese ţhitoti unnate same bhūmippadese ţhito. Bhūtanivāsarūpoti devatānivāsasabhāvo, addhā ettha mahesakkhā devatā nivutthā bhavissati. Te dhanassa hetūti imañca rukkhaŋ ye cettha nivutthā bhūtā, te dhanassa hetu namassāmi, na nikkāraņāti.

Taŋ sutvā rukkhadevatā brāhmaņassa pasannā ‘ahaŋ, brāhmaņa, imasmiŋ rukkhe nibbattadevatā, mā bhāyi, dhanaŋ te dassāmī’ ti taŋ assā-setvā attano vimānadvāre mahantena devatānubhāvena ākāse ţhatvā itarā dve gāthā abhāsi–

27. ‘So te karissāmi yathānubhāvaŋ, kataññutaŋ brāhmaņa pekkhamāno;

kathañhi āgamma sataŋ sakāse, moghāni te assu pariphanditāni.

28. ‘Yo tindukarukkhassa paro pilakkho, parivārito pubbayañño uļāro;

tassesa mūlasmiŋ nidhi nikhāto, adāyādo gaccha taŋ uddharāhī’ ti.

Tattha yathānubhāvanti yathāsatti yathābalaŋ. Kataññutanti tayā mayhaŋ kataguņaŋ jānanto taŋ attani vijjamānaŋ kataññutaŋ pekkhamāno. Āga-mmāti āgantvā. Sataŋ sakāseti sappurisānaŋ santike. Moghāni te assu pari-phanditānīti sukhaseyyapucchanavasena vācāphanditāni sammajjanādikara-ņena kāyaphanditāni ca tava kathaŋ aphalāni bhavissanti.

Yo tindukarukkhassa paro pilakkhoti yo esa tindukarukkhassa parato pilakkharukkho ţhitoti vimānadvāre ţhitāva hatthaŋ pasāretvā dasseti. Parivāritoti-ādīsu tassa pilakkharukkhassa mūle esa taŋ rukkhamūlaŋ parikkhipitvā

nihitatāya parivārito, pubbe yiţţhayaññavasena purimasāmikānaŋ uppannatāya pubbayañño, anekanidhikumbhi bhāvena mahantattā (p. 3.024) uļāro,

bhūmiŋ khaņitvā ţhapitattā nikhāto, idāni dāyādānaŋ abhāvato adāyādo.

Idaŋ vuttaŋ hoti– esa taŋ rukkhamūlaŋ parikkhipitvā gīvāya gīvaŋ pahara-ntīnaŋ nidhikumbhīnaŋ vasena mahānidhi nikhāto asāmiko, gaccha taŋ uddharitvā gaņhāti.

Evañca pana vatvā sā devatā ‘brāhmaņa, tvaŋ etaŋ uddharitvā gaņhanto

kilamissasi, gaccha tvaŋ, ahameva taŋ tava gharaŋ netvā asukasmiŋ asukasmiñca ţhāne nidahissāmi, tvaŋ etaŋ dhanaŋ yāvajīvaŋ paribhuñjanto

dānaŋ dehi, sīlaŋ rakkhāhī’ ti brāhmaņassa ovādaŋ datvā taŋ dhanaŋ

attano ānubhāvena tassa ghare patiţţhāpesi.

Satthā imaŋ dhammadesanaŋ āharitvā jātakaŋ samodhānesi– ‘tadā brāhmaņo ānando ahosi, rukkhadevatā pana ahameva ahosin’ ti.

Palāsajātakavaņņanā sattamā.

[308] 8. Sakuņajātakavaņņanā

Akaramhasa te kiccanti idaŋ satthā jetavane viharanto devadattassa aka-taññutaŋ ārabbha kathesi. ‘Na, bhikkhave, idāneva, pubbepi devadatto aka-taññūyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto himavantapadese rukkhakoţţakasakuņo hutvā nibbatti. Athekassa sīhassa maŋsaŋ

khādantassa aţţhi gale laggi, galo uddhumāyi, gocaraŋ gaņhituŋ na sakkoti, kharā vedanā pavattati. Atha naŋ so sakuņo gocarappasuto disvā sākhāya nilīno ‘kiŋ te, samma, dukkhan’ ti pucchi. So tamatthaŋ ācikkhi. ‘Ahaŋ te, samma, etaŋ aţţhiŋ apaneyyaŋ, bhayena pana te mukhaŋ pavisituŋ na visahāmi, khādeyyāsipi man’ ti. ‘Mā bhāyi, samma, nāhaŋ taŋ khādāmi, jīvitaŋ me dehī’ ti. So ‘sādhū’ ti taŋ vāmapassena nipajjāpetvā ‘ko jānāti, kimpesa karissatī’ ti cintetvā yathā mukhaŋ pidahituŋ na sakkoti, tathā tassa adharoţţhe ca (p. 3.025) uttaroţţhe ca daņđakaŋ ţhapetvā mukhaŋ pavisitvā aţţhikoţiŋ tuņđena pahari, aţţhi patitvā gataŋ. So aţţhiŋ pātetvā sīhassa mukhato nikkhamanto daņđakaŋ tuņđena paharitvā pātentova nikkhamitvā sākhagge nilīyi. Sīho nirogo hutvā ekadivasaŋ ekaŋ vanamahiŋsaŋ vadhitvā khādati. Sakuņo ‘vīmaŋsissāmi nan’ ti tassa uparibhāge sākhāya nilīyitvā tena saddhiŋ sallapanto paţhamaŋ gāthamāha–

29. ‘Akaramhasa te kiccaŋ, yaŋ balaŋ ahuvamhase;

migarāja namo tyatthu, api kiñci labhāmase’ ti.

Tattha akaramhasa te kiccanti bho, sīha, mayampi tava ekaŋ kiccaŋ aka-rimha. Yaŋ balaŋ ahuvamhaseti yaŋ amhākaŋ balaŋ ahosi, tena balena tato kiñci ahāpetvā akarimhayeva.

Taŋ sutvā sīho dutiyaŋ gāthamāha–

30. ‘Mama lohitabhakkhassa, niccaŋ luddāni kubbato;

dantantaragato santo, taŋ bahuŋ yampi jīvasī’ ti.

Taŋ sutvā sakuņo itarā dve gāthā abhāsi–

31. ‘Akataññumakattāraŋ, katassa appaţikārakaŋ;

yasmiŋ kataññutā natthi, niratthā tassa sevanā.

32. ‘Yassa sammukhaciņņena, mittadhammo na labbhati;

anusūyamanakkosaŋ, saņikaŋ tamhā apakkamen’ ti.

Tattha akataññunti kataguņaŋ ajānantaŋ. Akattāranti yankiñci akarontaŋ. Sammukhaciņņenāti sammukhe katena guņena. Anusūyamanakkosanti taŋ puggalaŋ na usūyanto na akkosanto saņikaŋ tamhā pāpapuggalā apaga-ccheyyāti. Evaŋ vatvā so sakuņo pakkāmi.

Satthā imaŋ dhammadesanaŋ āharitvā jātakaŋ samodhānesi– ‘tadā sīho devadatto ahosi, sakuņo pana ahameva ahosin’ ti.

Sakuņajātakavaņņanā aţţhamā.

[309] 9. Chavajātakavaņņanā

Sabbamidaŋ (p. 3.026) carimaŋ katanti idaŋ satthā jetavane viharanto chabbaggiye bhikkhū ārabbha kathesi. Vatthu vinaye (pāci. 646) vitthārato āgatameva. Ayaŋ panettha sankhepo– satthā chabbaggiye pakkosāpetvā ‘saccaŋ kira tumhe, bhikkhave, nīce āsane nisīditvā ucce āsane nisinnassa dhammaŋ desethā’ ti pucchitvā ‘evaŋ, bhante’ ti vutte te bhikkhū garahitvā ‘ayuttaŋ, bhikkhave, tumhākaŋ mama dhamme agāravakaraņaŋ, porāņaka-paņđitā hi nīce āsane nisīditvā bāhirakamantepi vācente garahiŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto caņđālakule

nibbattitvā vayappatto kuţumbaŋ saņţhapesi. Tassa bhariyā ambadohaļinī

hutvā taŋ āha ‘sāmi, icchāmahaŋ ambaŋ khāditun’ ti. ‘Bhadde, imasmiŋ kāle ambaŋ natthi, aññaŋ kiñci ambilaphalaŋ āharissāmī’ ti. ‘Sāmi, amba-phalaŋ labhamānāva jīvissāmi, alabhamānāya me jīvitaŋ natthī’ ti. So tassā paţibaddhacitto ‘kahaŋ nu kho ambaphalaŋ labhissāmī’ ti cintesi. Tena kho pana samayena bārāņasirañño uyyāne ambo dhuvaphalo hoti. So ‘tato amba-pakkaŋ āharitvā imissā dohaļaŋ paţippassambhessāmī’ ti rattibhāge uyyānaŋ gantvā ambaŋ abhiruhitvā nilīno sākhāya sākhaŋ ambaŋ olokento vicari. Tassa tathā karontasseva ratti vibhāyi. So cintesi ‘sace idāni otaritvā gamissāmi, disvā maŋ “coro” ti gaņhissanti, rattibhāge gamissāmī’ ti. Athekaŋ viţapaŋ abhiruhitvā nilīno acchi.

Tadā bārāņasirājā ‘purohitassa santike mante uggaņhissāmī’ ti uyyānaŋ

pavisitvā ambarukkhamūle ucce āsane nisīditvā ācariyaŋ nīce āsane nisīdāpetvā mante uggaņhi. Bodhisatto upari nilīno cintesi– ‘yāva adhammiko ayaŋ

rājā, yo uccāsane nisīditvā mante uggaņhāti. Ayaŋ brāhmaņopi adhammiko,

yo nīcāsane nisīditvā mante vāceti. Ahampi adhammiko, yo mātugāmassa

vasaŋ gantvā mama jīvitaŋ agaņetvā ambaŋ āharāmī’ ti. So rukkhato otaranto ekaŋ (p. 3.027) olambanasākhaŋ gahetvā tesaŋ ubhinnampi antare

patiţţhāya ‘mahārāja, ahaŋ naţţho, tvaŋ mūļho, purohito mato’ ti āha. So

raññā ‘kinkāraņā’ ti puţţho paţhamaŋ gāthamāha–

33. ‘Sabbamidaŋ carimaŋ kataŋ, ubho dhammaŋ na passare;

ubho pakatiyā cutā, yo cāyaŋ mantejjhāpeti; yo ca mantaŋ adhīyatī’ ti.

Tattha sabbamidaŋ carimaŋ katanti yaŋ amhehi tīhi janehi kataŋ, sabbaŋ idaŋ kiccaŋ lāmakaŋ nimmariyādaŋ adhammikaŋ. Evaŋ attano corabhāvaŋ tesañca mantesu agāravaŋ garahitvā puna itare dveyeva gara-hanto ‘ubho dhammaŋ na passare’ ti-ādimāha. Tattha ubhoti ime dvepi janā garukārārahaŋ porāņakadhammaŋ na passanti, tato dhammapakatito cutā. Dhammo hi paţhamuppattivasena pakati nāma. Vuttampi cetaŋ–

‘Dhammo have pāturahosi pubbe; pacchā adhammo udapādi loke’ ti. (jā. 1.11.28);

Yo cāyanti yo ca ayaŋ nīcāsane nisīditvā mante ajjhāpeti, yo ca ucce

āsane nisīditvā adhīyatīti.

Taŋ sutvā brāhmaņo dutiyaŋ gāthamāha–

34. ‘Sālīnaŋ odanaŋ bhuñje, suciŋ maŋsūpasecanaŋ;

tasmā etaŋ na sevāmi, dhammaŋ isīhi sevitan’ ti.

Tassattho– ahañhi bho imassa rañño santakaŋ sālīnaŋ odanaŋ suciŋ

paņđaraŋ nānappakārāya maŋsavikatiyā sittaŋ maŋsūpasecanaŋ

bhuñjāmi, tasmā udare baddho hutvā etaŋ esitaguņehi isīhi sevitaŋ

dhammaŋ na sevāmīti.

Taŋ sutvā itaro dve gāthā abhāsi–

35. ‘Paribbaja mahā loko, pacantaññepi pāņino;

mā taŋ adhammo ācarito, asmā kumbhamivābhidā.

36. ‘Dhiratthu (p. 3.028) taŋ yasalābhaŋ, dhanalābhañca brāhmaņa;

yā vutti vinipātena, adhammacaraņena vā’ ti.

Tattha paribbajāti ito aññattha gaccha. Mahāti ayaŋ loko nāma mahā. Paca-ntaññepi pāņinoti imasmiŋ jambudīpe aññepi pāņino pacanti, nāyameveko rājā. Asmā kumbhamivābhidāti pāsāņo ghaţaŋ viya. Idaŋ vuttaŋ hoti– yaŋ tvaŋ aññattha agantvā idha vasanto adhammaŋ ācarasi, so adhammo evaŋ ācarito pāsāņo ghaţaŋ viya mā taŋ bhindi.

‘Dhiratthū’ ti gāthāya ayaŋ sankhepattho– brāhmaņa yo esa evaŋ tava

yasalābho ca dhanalābho ca dhiratthu, taŋ garahāma mayaŋ. Kasmā?

Yasmā ayaŋ tayā laddhalābho āyatiŋ apāyesu vinipātanahetunā sampati ca adhammacaraņena jīvitavutti nāma hoti, yā cesā vutti iminā āyatiŋ vinipā-tena idha adhammacaraņena vā nippajjati, kiŋ tāya, tena taŋ evaŋ vadā-mīti.

Athassa dhammakathāya rājā pasīditvā ‘bho, purisa, kiŋjātikosī’ ti pucchi. ‘Caņđālo ahaŋ, devā’ ti. Bho ‘sace tvaŋ jātisampanno abhavisssa, rajjaŋ te ahaŋ adassaŋ, ito paţţhāya pana ahaŋ divā rājā bhavissāmi, tvaŋ rattiŋ rājā hohī’ ti attano kaņţhe piļandhanaŋ pupphadāmaŋ tassa gīvāyaŋ piļa-ndhāpetvā taŋ nagaraguttikaŋ akāsi. Ayaŋ nagaraguttikānaŋ kaņţhe ratta-pupphadāmapiļandhanavaŋso. Tato paţţhāya pana rājā tassovāde ţhatvā ācariye gāravaŋ karitvā nīce āsane nisinno mante uggaņhīti.

Satthā imaŋ dhammadesanaŋ āharitvā jātakaŋ samodhānesi ‘tadā rājā ānando ahosi, caņđālaputto pana ahameva ahosin’ ti.

Chavajātakavaņņanā navamā.

[310] 10. Seyyajātakavaņņanā

Sasamuddapariyāyanti (p. 3.029) idaŋ satthā jetavane viharanto ukkaņţhitabhikkhuŋ ārabbha kathesi. So hi sāvatthiyaŋ piņđāya caranto ekaŋ abhirūpaŋ alankatapaţiyattaŋ itthiŋ disvā ukkaņţhito sāsane nābhirami. Atha

bhikkhū bhagavato ārocesuŋ. So bhagavatā ‘saccaŋ kira tvaŋ bhikkhu

ukkaņţhitosī’ ti puţţho ‘saccaŋ, bhante’ ti vatvā ‘ko taŋ ukkaņţhāpesī’ ti vutte

tamatthaŋ ārocesi. Satthā ‘kasmā tvaŋ evarūpe niyyānikasāsane pabbajitvā ukkaņţhitosi, pubbe paņđitā purohitaţţhānaŋ labhantāpi taŋ paţikkhipitvā pabbajiŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto purohitassa brāhmaņiyā kucchimhi paţisandhiŋ gaņhitvā rañño puttena saddhiŋ ekadi-vase vijāyi. Rājā ‘atthi nu kho koci me puttena saddhiŋ ekadivase jāto’ ti amacce pucchi. ‘Atthi, mahārāja, purohitassa putto’ ti. Rājā taŋ āharāpetvā dhātīnaŋ datvā puttena saddhiŋ ekatova paţijaggāpesi. Ubhinnaŋ ābhara-ņāni ceva pānabhojanādīni ca ekasadisāneva ahesuŋ. Te vayappattā ekatova takkasilaŋ gantvā sabbasippāni uggaņhitvā āgamaŋsu. Rājā puttassa oparajjaŋ adāsi, mahāyaso ahosi. Tato paţţhāya bodhisatto rājapu-ttena saddhiŋ ekatova khādati pivati sayati, aññamaññaŋ vissāso thiro ahosi.

Aparabhāge rājaputto pitu accayena rajje patiţţhāya mahāsampattiŋ anubhavi. Bodhisatto cintesi ‘mayhaŋ sahāyo rajjamanusāsati, sallakkhitakkhaņeyeva kho pana mayhaŋ purohitaţţhānaŋ dassati, kiŋ me gharāvāsena,

pabbajitvā vivekamanubrūhessāmī’ ti? So mātāpitaro vanditvā pabbajjaŋ anujānāpetvā mahāsampattiŋ chađđetvā ekakova nikkhamitvā himavantaŋ

pavisitvā manorame bhūmibhāge paņņasālaŋ māpetvā isipabbajjaŋ pabbajitvā abhiññā ca samāpattiyo ca nibbattetvā jhānakīļaŋ kīļanto vihāsi. Tadā

rājā taŋ anussaritvā ‘mayhaŋ sahāyo na paññāyati, kahaŋ so’ ti pucchi.

Amaccā tassa pabbajitabhāvaŋ ārocetvā ‘ramaņīye kira vanasaņđe vasatī’ ti āhaŋsu. Rājā tassa vasanokāsaŋ (p. 3.030) pucchitvā seyyaŋ nāma

amaccaŋ ‘gaccha sahāyaŋ me gahetvā ehi, purohitaţţhānamassa dassāmī’-ti āha. So ‘sādhū’ ti paţissuņitvā bārāņasito nikkhamitvā anupubbena pacca-ntagāmaŋ patvā tattha khandhāvāraŋ ţhapetvā vanacarakehi saddhiŋ bodhisattassa vasanokāsaŋ gantvā bodhisattaŋ paņņasāladvāre suvaņņapa-ţimaŋ viya nisinnaŋ disvā vanditvā ekamantaŋ nisīditvā katapaţisanthāro ‘bhante, rājā tuyhaŋ purohitaţţhānaŋ dātukāmo, āgamanaŋ te icchatī’ ti āha.

Bodhisatto ‘ tiţţhatu purohitaţţhānaŋ, ahaŋ sakalaŋ kāsikosalajambudīpa-rajjaŋ cakkavattisirimeva vā labhantopi na gacchissāmi, na hi paņđitā sakiŋ jahitakilese puna gaņhanti, sakiŋ jahitañhi niţţhubhakheļasadisaŋ hotī’ ti vatvā imā gāthā abhāsi–

37. ‘Sasamuddapariyāyaŋ, mahiŋ sāgarakuņđalaŋ;

na icche saha nindāya, evaŋ seyya vijānahi.

38. ‘Dhiratthu taŋ yasalābhaŋ, dhanalābhañca brāhmaņa;

yā vutti vinipātena, adhammacaraņena vā.

39. ‘Api ce pattamādāya, anagāro paribbaje;

sāyeva jīvikā seyyo, yā cādhammena esanā.

40. ‘Api ce pattamādāya, anagāro paribbaje;

aññaŋ ahiŋsayaŋ loke, api rajjena taŋ varan’ ti.

Tattha sasamuddapariyāyanti pariyāyo vuccati parivāro, samuddaŋ parivāretvā ţhitena cakkavāļapabbatena saddhiŋ, samuddasankhātena vā parivārena saddhinti attho. Sāgarakuņđalanti sāgaramajjhe dīpavasena ţhitattā

tassa kuņđalabhūtanti attho. Nindāyāti jhānasukhasampannaŋ pabbajjaŋ

chađđetvā issariyaŋ gaņhīti imāya nindāya. Seyyāti taŋ nāmenālapati. Vijāna-hīti dhammaŋ vijānāhi. Yā vutti vinipātenāTi yā purohitaţţhānavasena laddhā yasalābhadhanalābhavutti jhānasukhato attavinipātanasankhātena vinipā-tena ito gantvā issariyamadamattassa adhammacaraņena vā hoti, taŋ vuttiŋ dhiratthu.

Pattamādāyāti (p. 3.031) bhikkhābhājanaŋ gahetvā. Anagāroti api ahaŋ agāravirahito parakulesu careyyaŋ. Sāyeva jīvikāti sā eva me jīvikā seyyo varatarā. Yā cādhammena esanāti yā ca adhammena esanā. Idaŋ vuttaŋ hoti– yā adhammena esanā, tato esāva jīvikā sundaratarāti. Ahiŋsayanti avi-heţhento. Api rajjenāti evaŋ paraŋ aviheţhento kapālahatthassa mama jīvika-kappanaŋ rajjenāpi varaŋ uttamanti.

Iti so punappunaŋ yācantampi taŋ paţikkhipi. Seyyopi tassa manaŋ ala-bhitvā taŋ vanditvā gantvā tassa anāgamanabhāvaŋ rañño ārocesi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi, apa-repi bahū sotāpattiphalādīni sacchikariŋsu.

Tadā rājā ānando ahosi, seyyo sāriputto, purohitaputto pana ahameva aho-sinti.

Seyyajātakavaņņanā dasamā.

Kālingavaggo paţhamo.

2. Pucimandavaggo

[311] 1. Pucimandajātakavaņņanā

Uţţhehi corāTi idaŋ satthā veļuvane viharanto āyasmantaŋ mahāmoggallānaŋ ārabbha kathesi. There kira rājagahaŋ upanissāya araññakuţikāya

viharante eko coro nagaradvāragāme ekasmiŋ gehe sandhiŋ chinditvā

hatthasāraŋ ādāya palāyitvā therassa kuţipariveņaŋ pavisitvā ‘idha mayhaŋ ārakkho bhavissatī’ ti therassa paņņasālāya pamukhe nipajji. Thero tassa pamukhe sayitabhāvaŋ ñatvā tasmiŋ āsankaŋ katvā ‘corasaŋsaggo nāma na vaţţatī’ ti nikkhamitvā ‘mā idha sayī’ ti nīhari. So coro tato nikkhamitvā padaŋ mohetvā (p. 3.032) palāyi. Manussā ukkaŋ ādāya corassa padānusā-rena tattha āgantvā tassa āgataţţhānaţhitaţţhānanisinnaţţhānasayitaţţhānā-dīni disvā ‘coro ito āgato, idha ţhito, idha nisinno, iminā ţhānena apagato, na diţţho no’ ti ito cito ca pakkhanditvā adisvāva paţigatā. Punadivase thero pubbaņhasamayaŋ rājagahe piņđāya caritvā piņđapātapaţikkanto veļuvanaŋ gantvā taŋ pavattiŋ satthu ārocesi. Satthā ‘na kho, moggallāna, tvaññeva āsankitabbayuttakaŋ āsanki, porāņakapaņđitāpi āsankiŋsū’ ti vatvā therena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto nagarassa susānavane nimbarukkhadevatā hutvā nibbatti. Athekadivasaŋ nagaradvāragāme katakammacoro taŋ susānavanaŋ pāvisi. Tadā ca pana tattha nimbo

ca assattho cāti dve jeţţhakarukkhā. Coro nimbarukkhamūle bhaņđikaŋ

ţhapetvā nipajji. Tasmiŋ pana kāle core gahetvā nimbasūle uttāsenti. Atha

sā devatā cintesi ‘sace manussā āgantvā imaŋ coraŋ gaņhissanti, imasseva nimbarukkhassa sākhaŋ chinditvā sūlaŋ katvā etaŋ uttāsessanti,

evaŋ sante rukkho nassissati, handa naŋ ito nīharissāmī’ ti. Sā tena saddhiŋ sallapantī paţhamaŋ gāthamāha–

41. ‘Uţţhehi cora kiŋ sesi, ko attho supanena te;

mā taŋ gahesuŋ rājāno, gāme kibbisakārakan’ ti.

Tattha rājānoti rājapurise sandhāya vuttaŋ. Kibbisakārakanti dāruņasāha-sikacorakammakārakaŋ.

Iti naŋ vatvā ‘yāva taŋ rājapurisā na gaņhanti, tāva aññattha gacchā’ ti bhāyāpetvā palāpesi. Tasmiŋ palāte assatthadevatā dutiyaŋ gāthamāha–

42. ‘Yaŋ nu coraŋ gahessanti, gāme kibbisakārakaŋ;

kiŋ tattha pucimandassa, vane jātassa tiţţhato’ ti.

Tattha (p. 3.033) vane jātassa tiţţhatoti nimbo vane jāto ceva ţhito ca.

Devatā pana tattha nibbattattā rukkhasamudācāreneva samudācari.

Taŋ sutvā nimbadevatā tatiyaŋ gāthamāha–

43. ‘Na tvaŋ assattha jānāsi, mama corassa cantaraŋ;

coraŋ gahetvā rājāno, gāme kibbisakārakaŋ; appenti nimbasūlasmiŋ, tasmiŋ me sankate mano’ ti.

Tattha assatthāti purimanayeneva tasmiŋ nibbattadevataŋ samudācarati.

Mama corassa cantaranti mama ca corassa ca ekato avasanakāraņaŋ.

Appenti nimbasūlasminti imasmiŋ kāle rājāno coraŋ nimbasūle āvuņanti.

Tasmiŋ me sankate manoti tasmiŋ kāraņe mama cittaŋ sankati. Sace hi imaŋ sūle āvuņissanti, vimānaŋ me nassissati, atha sākhāya olambessanti, vimāne me kuņapagandho bhavissati, tenāhaŋ etaŋ palāpesinti attho.

Evaŋ tāsaŋ devatānaŋ aññamaññaŋ sallapantānaññeva bhaņđasāmikā ukkāhatthā padānusārena āgantvā corassa sayitaţţhānaŋ disvā ‘ambho idā-neva coro uţţhāya palāto, na laddho no coro, sace labhissāma, imasseva naŋ nimbassa sūle vā āvuņitvā sākhāya vā olambetvā gamissāmā’ ti vatvā ito cito ca pakkhanditvā coraŋ adisvāva gatā.

Tesaŋ vacanaŋ sutvā assatthadevatā catutthaŋ gāthamāha–

44. ‘Sankeyya sankitabbāni, rakkheyyānāgataŋ bhayaŋ;

anāgatabhayā dhīro, ubho loke avekkhatī’ ti.

Tattha rakkheyyānāgataŋ bhayanti dve anāgatabhayāni diţţhadhammikañceva samparāyikañcāti. Tesu pāpamitte parivajjento diţţhadhammikaŋ

rakkhati, tīņi duccaritāni parivajjento samparāyikaŋ rakkhati. AnāgatabhayāTi anāgatabhayahetutaŋ bhayaŋ bhāyamāno dhīro paņđito puriso pāpamittasaŋsaggaŋ na karoti, tīhipi dvārehi duccaritaŋ na carati. Ubho loketi (p. 3.034)evaŋ bhāyanto hesa idhalokaparalokasankhāte ubho loke avekkhati oloketi, olokayamāno idhalokabhayena pāpamitte vivajjeti, paralokabhayena pāpaŋ na karotīti.

Satthā imaŋ dhammadesanaŋ āharitvā jātakaŋ samodhānesi– ‘tadā assa-tthadevatā ānando ahosi, nimbadevatā pana ahameva ahosin’ ti.

Pucimandajātakavaņņanā paţhamā.

[312] 2. Kassapamandiyajātakavaņņanā

Api kassapa mandiyāti idaŋ satthā jetavane viharanto ekaŋ mahallakabhikkhuŋ ārabbha kathesi. Sāvatthiyaŋ kireko kulaputto kāmesu ādīnavaŋ

disvā satthu santike pabbajitvā kammaţţhāne anuyutto na cirasseva arahattaŋ pāpuņi. Tassa aparabhāge mātā kālamakāsi. So mātu accayena pitarañca kaniţţhabhātarañca pabbājetvā jetavane vasitvā vassūpanāyikasamaye cīvarapaccayassa sulabhataŋ sutvā ekaŋ gāmakāvāsaŋ gantvā

tayopi tattheva vassaŋ upagantvā vutthavassā jetavanameva āgamaŋsu.

Daharabhikkhu jetavanassa āsannaţţhāne ‘sāmaņera tvaŋ theraŋ vissāmetvā āneyyāsi, ahaŋ puretaraŋ gantvā pariveņaŋ paţijaggissāmī’ ti jetavanaŋ pāvisi. Mahallakatthero saņikaŋ āgacchati. Sāmaņero punappunaŋ sīsena uppīļento viya ‘gaccha, bhante, gaccha, bhante’ ti taŋ balakkārena neti. Thero ‘tvaŋ maŋ attano vasaŋ ānesī’ ti puna nivattitvā koţito paţţhāya āgacchati. Tesaŋ evaŋ aññamaññaŋ kalahaŋ karontānaññeva sūriyo attha-ngato, andhakāro jāto.

Itaropi pariveņaŋ sammajjitvā udakaŋ upaţţhapetvā tesaŋ āgamanaŋ apassanto ukkaŋ gahetvā paccuggamanaŋ katvā te āgacchante disvā ‘kiŋ cirāyitthā’ ti pucchi. Mahallako taŋ kāraņaŋ kathesi. So te dvepi vissāmetvā saņikaŋ ānesi. Taŋ divasaŋ buddhupaţţhānassa okāsaŋ na labhi. Atha naŋ dutiyadivase buddhupaţţhānaŋ āgantvā vanditvā nisinnaŋ satthā ‘kadā āga-tosī’ ti pucchi. ‘Hiyyo, bhante’ ti. ‘Hiyyo āgantvā ajja buddhupaţţhānaŋ (p. 3.035) karosī’ ti? So ‘āma, bhante’ ti vatvā taŋ kāraņaŋ ācikkhi. Satthā mahallakaŋ garahitvā ‘na esa idāneva evarūpaŋ kammaŋ karoti, pubbepi akāsi. Idāni pana tena tvaŋ kilamito, pubbepi paņđite kilamesī’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsinigame

brāhmaņakule nibbatti. Tassa vayappattakāle mātā kālamakāsi. So mātu

sarīrakiccaŋ katvā māsaddhamāsaccayena ghare vijjamānaŋ dhanaŋ

dānaŋ datvā pitarañca kaniţţhabhātarañca gahetvā himavantapadese devadattiyaŋ vakkalaŋ gahetvā isipabbajjaŋ pabbajitvā uñchācariyāya vanamūlaphalāphalehi yāpento ramaņīye vanasaņđe vasi. Himavante pana vassakāle

acchinnadhāre deve vassante na sakkā hoti kandamūlaŋ khaņituŋ, phalāni

ca paņņāni ca patanti. Tāpasā yebhuyyena himavantato nikkhamitvā manussapathe vasanti. Tadā bodhisatto pitarañca kaniţţhabhātarañca gahetvā

manussapathe vasitvā puna himavante pupphitaphalite te ubhopi gahetvā

himavante attano assamapadaŋ āgacchanto assamassāvidūre sūriye attha-ngate ‘tumhe saņikaŋ āgaccheyyātha, ahaŋ purato gantvā assamaŋ paţija-ggissāmī’ ti vatvā te ohāya gato. Khuddakatāpaso pitarā saddhiŋ saņikaŋ gacchanto taŋ kaţippadese sīsena uppīļento viya gaccha gacchāti taŋ bala-kkārena neti. Mahallako ‘tvaŋ maŋ attano ruciyā ānesī’ ti paţinivattitvā koţito paţţhāya āgacchati. Evaŋ tesaŋ kalahaŋ karontānaññeva andhakāro ahosi.

Bodhisattopi paņņasālaŋ sammajjitvā udakaŋ upaţţhapetvā ukkamādāya paţipathaŋ āgacchanto te disvā ‘ettakaŋ kālaŋ kiŋ karitthā’ ti āha. Khudda-katāpaso pitarā katakāraņaŋ kathesi. Bodhisatto ubhopi te saņikaŋ netvā parikkhāraŋ paţisāmetvā pitaraŋ nhāpetvā pādadhovanapiţţhisambāhanā-dīni katvā angārakapallaŋ upaţţhapetvā paţippassaddhakilamathaŋ pitaraŋ upanisīditvā ‘tāta, taruņadārakā nāma mattikābhājanasadisā muhuttaneva bhijjanti, sakiŋ bhinnakālato paţţhāya puna na sakkā honti ghaţetuŋ, te akko-santāpi paribhāsantāpi mahallakehi adhivāsetabbā’ ti vatvā pitaraŋ ovadanto imā gāthā abhāsi–

45. ‘Api (p. 3.036) kassapa mandiyā, yuvā sapati hanti vā;

sabbaŋ taŋ khamate dhīro, paņđito taŋ titikkhati.

46. ‘Sacepi santo vivadanti, khippaŋ santīyare puna;

bālā pattāva bhijjanti, na te samathamajjhagū.

47. ‘Ete bhiyyo samāyanti, sandhi tesaŋ na jīrati;

yo cādhipannaŋ jānāti, yo ca jānāti desanaŋ.

48. ‘Eso hi uttaritaro, bhāravaho dhuraddharo;

yo paresādhipannānaŋ, sayaŋ sandhātumarahatī’ ti.

Tattha kassapāti pitaraŋ nāmenālapati. Mandiyāti mandībhāvena taruņa-tāya. Yuvā sapati hanti vāti taruņadārako akkosatipi paharatipi. Dhīroti dhikkatapāpo, dhī vā vuccati paññā, tāya samannāgatotipi attho. Itaraŋ pana imasseva vevacanaŋ. Ubhayenāpi sabbaŋ taŋ bāladārakehi kataŋ apa-rādhaŋ mahallako dhīro paņđito sahati titikkhatīti dasseti.

Sandhīyareti puna mittabhāvena sandhīyanti ghaţīyanti. Bālā pattāvāti

bālakā pana mattikāpattāva bhijjanti. Na te samathamajjhagūti te bālakā

appamattakampi vivādaŋ katvā verūpasamanaŋ na vindanti nādhigacchanti. Ete bhiyyoti ete dve janā bhinnāpi puna samāgacchanti. Sandhīti mittasandhi. Tesanti tesaññeva dvinnaŋ sandhi na jīrati. Yo cādhipannanti yo ca attanā adhipannaŋ atikkantaŋ aññasmiŋ katadosaŋ jānāti. Desa-nanti yo ca tena attano dosaŋ jānantena desitaŋ accayadesanaŋ paţigga-ņhituŋ jānāti.

Yo paresādhipannānanti yo paresaŋ adhipannānaŋ dosena abhibhūtānaŋ aparādhakārakānaŋ. Sayaŋ sandhātumarahatīti tesu akhamāpentesupi ‘ehi, bhadramukha, uddesaŋ gaņha, aţţhakathaŋ suņa, bhāvanamanuyuñja, kasmā paribāhiro hosī’ ti evaŋ sayaŋ sandhātuŋ arahati mittabhāvaŋ ghaţeti, eso evarūpo mettāvihārī uttaritaro mittabhārassa mittadhurassa ca vahanato ‘bhāravaho’ ti ‘dhuraddharo’ ti ca sankhaŋ gacchatīti.

Evaŋ (p. 3.037) bodhisatto pitu ovādaŋ adāsi, sopi tato pabhuti danto ahosi sudanto.

Satthā imaŋ dhammadesanaŋ āharitvā jātakaŋ samodhānesi– ‘tadā pitā tāpaso mahallako ahosi, khuddakatāpaso sāmaņero, pitu ovādadāyako pana ahameva ahosin’ ti.

Kassapamandiyajātakavaņņanā dutiyā.

[313] 3. Khantivādījātakavaņņanā

Yo te hatthe ca pāde cāTi idaŋ satthā jetavane viharanto ekaŋ kodhanabhikkhuŋ ārabbha kathesi. Vatthu heţţhā kathitameva. Satthā pana taŋ

bhikkhuŋ ‘kasmā, tvaŋ bhikkhu, akkodhanassa buddhassa sāsane pabbajitvā kodhaŋ karosi, porāņakapaņđitā sarīre pahārasahasse patante hatthapā-dakaņņanāsāsu chijjamānāsu parassa kodhaŋ na kariŋsū’ ti vatvā atītaŋ āhari.

Atīte bārāņasiyaŋ kalābu nāma rājā rajjaŋ kāresi. Tadā bodhisatto asītikoţivibhave brāhmaņakule nibbattitvā kuņđalakumāro nāma māņavo hutvā

vayappatto takkasilaŋ gantvā sabbasippāni uggaņhitvā kuţumbaŋ saņţhapetvā mātāpitūnaŋ accayena dhanarāsiŋ oloketvā ‘imaŋ dhanaŋ uppādetvā mama ñātakā aggahetvāva gatā, mayā panetaŋ gahetvā gantuŋ vaţţa-tī’ ti sabbaŋ dhanaŋ viceyyadānavasena yo yaŋ āharati, tassa taŋ datvā himavantaŋ pavisitvā pabbajitvā phalāphalena yāpento ciraŋ vasitvā loņa-mbilasevanatthāya manussapathaŋ āgantvā anupubbena bārāņasiŋ patvā rājuyyāne vasitvā punadivase nagare bhikkhāya caranto senāpatissa nivāsa-nadvāraŋ sampāpuņi. Senāpati tassa iriyāpathesu pasīditvā gharaŋ pave-setvā attano paţiyāditabhojanaŋ bhojetvā paţiññaŋ gahetvā tattheva rāju-yyāne vasāpesi.

Athekadivasaŋ (p. 3.038) kalāburājā surāmadamatto chekanāţakaparivuto

mahantena yasena uyyānaŋ gantvā mangalasilāpaţţe sayanaŋ attharāpetvā

ekissā piyamanāpāya itthiyā anke sayi. Gītavāditanaccesu chekā nāţakitthiyo gītādīni payojesuŋ, sakkassa devarañño viya mahāsampatti ahosi, rājā

niddaŋ okkami. Atha tā itthiyo ‘yassatthāya mayaŋ gītādīni payojayāma, so

niddaŋ upagato, kiŋ no gītādīhī’ ti vīņādīni tūriyāni tattha tattheva chađđetvā

uyyānaŋ pakkantā pupphaphalapallavādīhi palobhiyamānā uyyāne abhiramiŋsu. Tadā bodhisatto tasmiŋ uyyāne supupphitasālamūle pabbajjāsukhena vītināmento mattavaravāraņo viya nisinno hoti. Atha tā itthiyo uyyāne

caramānā taŋ disvā ‘etha, ayyāyo, etasmiŋ rukkhamūle pabbajito nisinno,

yāva rājā na pabujjhati, tāvassa santike kiñci suņamānā nisīdissāmā’ ti

gantvā vanditvā parivāretvā nisinnā ‘amhākaŋ kathetabbayuttakaŋ kiñci

kathethā’ ti vadiŋsu. Bodhisatto tāsaŋ dhammaŋ kathesi. Atha sā itthī

ankaŋ cāletvā rājānaŋ pabodhesi. Rājā pabuddho tā apassanto ‘kahaŋ

gatā vasaliyo’ ti āha. Etā, mahārāja, gantvā ekaŋ tāpasaŋ parivāretvā nisī-diŋsūti. Rājā kupito khaggaŋ gahetvā ‘sikkhāpessāmi naŋ kūţajaţilan’ ti vegena agamāsi.

Atha tā itthiyo rājānaŋ kuddhaŋ āgacchantaŋ disvā tāsu vallabhatarā

gantvā rañño hatthā asiŋ gahetvā rājānaŋ vūpasamesuŋ. So āgantvā

bodhisattassa santike ţhatvā ‘kiŋvādī tvaŋ, samaņā’ ti pucchi. ‘Khantivādī,

mahārājā’ ti. ‘Kā esā khanti nāmā’ ti? ‘Akkosantesu paribhāsantesu paharantesu akujjhanabhāvo’ ti. Rājā ‘passissāmi dāni te khantiyā atthibhāvan’ ti

coraghātakaŋ pakkosāpesi. So attano cārittena pharasuñca kaņţakakasañca

ādāya kāsāyanivasano rattamālādharo āgantvā rājānaŋ vanditvā ‘kiŋ

karomi, devā’ ti āha. Imaŋ coraŋ duţţhatāpasaŋ gahetvā ākađđhitvā

bhūmiyaŋ pātetvā kaņţakakasaŋ gahetvā purato ca pacchato ca ubhosu

passesu cāti catūsupi passesu dvepahārasahassamassa dehīti. So tathā

akāsi (p. 3.039). Bodhisattassa chavi bhijji. Cammaŋ bhijji, maŋsaŋ chijji,

lohitaŋ paggharati.

Puna rājā ‘kiŋvādī tvaŋ bhikkhū’ ti āha. ‘Khantivādī, mahārāja’. ‘Tvaŋ pana mayhaŋ cammantare khantī’ ti maññasi, natthi mayhaŋ cammantare khanti, tayā pana daţţhuŋ asakkuņeyye hadayabbhantare mama khanti pati-ţţhitā. ‘Mahārājā’ ti. Puna coraghātako ‘kiŋ karomī’ ti pucchi. ‘Imassa kūţaja-ţilassa ubho hatthe chindā’ ti. So pharasuŋ gahetvā gaņđiyaŋ ţhapetvā hatthe chindi. Atha naŋ ‘pāde chindā’ ti āha, pādepi chindi. Hatthapādako-ţīhi ghaţachiddehi lākhāraso viya lohitaŋ paggharati. Puna rājā ‘kiŋvādīsī’ ti pucchi. ‘Khantivādī, mahārāja’. ‘Tvaŋ pana mayhaŋ hatthapādakoţīsu “khanti atthī” ti maññasi, natthesā ettha, mayhaŋ khanti gambhīraţţhāne pati-ţţhitā’ ti. So ‘kaņņanāsamassa chindā’ ti āha. Itaro kaņņanāsaŋ chindi, saka-lasarīre lohitaŋ ahosi. Puna naŋ ‘kiŋvādī nāma tvan’ ti pucchi. ‘Mahārāja, khantivādī nāma’. ‘Mā kho pana tvaŋ “kaņņanāsikakoţīsu patiţţhitā khantī” ti maññasi, mama khanti gambhīre hadayabbhantare patiţţhitā’ ti. Rājā ‘kūţaja-ţila tava khantiŋ tvameva ukkhipitvā nisīdā’ ti bodhisattassa hadayaŋ pādena paharitvā pakkāmi.

Tasmiŋ gate senāpati bodhisattassa sarīrato lohitaŋ puñchitvā hatthapā-dakaņņanāsakoţiyo sāţakakaņņe katvā bodhisattaŋ saņikaŋ nisīdāpetvā vanditvā ekamantaŋ nisīditvā ‘sace, bhante, tumhe kujjhitukāmā, tumhesu katāparādhassa raññova kujjheyyātha, mā aññesan’ ti yācanto paţhamaŋ gāthamāha–

49. ‘Yo te hatthe ca pāde ca, kaņņanāsañca chedayi;

tassa kujjha mahāvīra, mā raţţhaŋ vinasā idan’ ti.

Tattha mahāvīrāti mahāvīriya. Mā raţţhaŋ vinasā idanti idaŋ niraparādhaŋ kāsiraţţhaŋ mā vināsehi.

Taŋ sutvā bodhisatto dutiyaŋ gāthamāha–

50. ‘Yo me hatthe ca pāde ca, kaņņanāsañca chedayi;

ciraŋ jīvatu so rājā, na hi kujjhanti mādisā’ ti.

Tattha (p. 3.040) mādisāti mama sadisā khantibalena samannāgatā paņđitā ‘ayaŋ maŋ akkosi paribhāsi pahari, chindi bhindī’ ti taŋ na kujjhanti.

Rañño uyyānā nikkhamantassa bodhisattassa cakkhupathaŋ vijahanakāleyeva ayaŋ catunahutādhikā dviyojanasatasahassabahalā mahāpathavī khalibaddhasāţako viya phalitā, avīcito jālā nikkhamitvā rājānaŋ kuladattiyena

rattakambalena pārupantī viya gaņhi. So uyyānadvāreyeva pathaviŋ pavisitvā avīcimahāniraye patiţţhahi. Bodhisattopi taŋ divasameva kālamakāsi. Rājaparisā ca nāgarā ca gandhamālādhūmahatthā āgantvā bodhisattassa sarīrakiccaŋ akaŋsu. Keci panāhu ‘bodhisatto puna himavantameva gato’ ti, taŋ abhūtaŋ.

51. ‘Ahū atītamaddhānaŋ, samaņo khantidīpano;

taŋ khantiyāyeva ţhitaŋ, kāsirājā achedayi.

52. ‘Tassa kammapharusassa, vipāko kaţuko ahu;

yaŋ kāsirājā vedesi, nirayamhi samappito’ ti.–

Imā dve abhisambuddhagāthā.

Tattha atītamaddhānanti atīte addhāne. KhantidīpanoTi adhivāsanakhanti-saŋvaņņano. Achedayīti mārāpesi. Ekacce pana ‘bodhisattassa puna hattha-pādakaņņanāsā ghaţitā’ ti vadanti, tampi abhūtameva. Samappitoti patiţţhito.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne kodhano bhikkhu anāgāmiphale patiţţhahi, aññe bahū sotāpattiphalādīni pāpuņiŋsu.

Tadā kalāburājā devadatto ahosi, senāpati sāriputto, khantivādī tāpaso pana ahameva ahosinti.

Khantivādījātakavaņņanā tatiyā.

[314] 4. Lohakumbhijātakavaņņanā

Dujjīvitamajīvimhāti (p. 3.041) idaŋ satthā jetavane viharanto kosalarājānaŋ ārabbha kathesi. Tadā kira kosalarājā rattibhāge catunnaŋ nerayikasattānaŋ saddaŋ suņi. Eko du-kārameva bhaņi, eko sa-Kāraŋ, eko na-kāraŋ, eko so-kāramevāti. Te kira atītabhave sāvatthiyaŋyeva pāradārikā rājaputtā ahesuŋ. Te paresaŋ rakkhitagopitamātugāmesu aparajjhitvā cittakeļiŋ kīļantā bahuŋ pāpakammaŋ katvā maraņacakkena chinnā sāvatthisāmante catūsu lohaku-mbhīsu nibbattā saţţhi vassasahassāni tattha paccitvā uggatā lohakumbhimu-khavaţţiŋ disvā ‘kadā nu kho imamhā dukkhā muccissāmā’ ti cattāropi maha-ntena saddena anupaţipāţiyā viraviŋsu. Rājā tesaŋ saddaŋ sutvā maraņa-bhayatajjito nisinnakova aruņaŋ uţţhāpesi.

Aruņuggamanavelāya brāhmaņā āgantvā rājānaŋ sukhasayitaŋ pucchiŋsu. Rājā ‘kuto me ācariyā sukhasayitaŋ, ajjāhaŋ evarūpe cattāro bhiŋsanakasadde suņin’ ti. Brāhmaņā hatthe vidhuniŋsu. ‘Kiŋ ācariyā’ ti?

‘Sāhasikasaddā, mahārājā’ ti. ‘Sapaţikammā appaţikammā’ ti? ‘Kāmaŋ

appaţikammā, mayaŋ pana susikkhitā, mahārājā’ ti. ‘Kiŋ katvā paţibāhissathā’ ti? ‘Mahārāja, paţikammaŋ mahantaŋ na sakkā kātuŋ, mayaŋ pana

sabbacatukkaŋ yaññaŋ yajitvā hāressāmā’ ti. ‘Tena hi khippaŋ cattāro

hatthī cattāro asse cattāro usabhe cattāro manusseti laţukikasakuņikā ādiŋ katvā cattāro cattāro pāņe gahetvā sabbacatukkayaññaŋ yajitvā mama sotthibhāvaŋ karothā’ ti. ‘Sādhu, mahārājā’ ti sampaţicchitvā yenattho, taŋ gahetvā yaññāvāţaŋ paccupaţţhapesuŋ, bahupāņe thūņūpanīte katvā ţhapesuŋ. ‘Bahuŋ macchamaŋsaŋ khādissāma, bahuŋ dhanaŋ labhissā-mā’ ti ussāhappattā hutvā ‘idaŋ laddhuŋ vaţţati, idaŋ laddhuŋ vaţţati, devā’-ti aparāparaŋ caranti.

Mallikā devī rājānaŋ upasankamitvā ‘kiŋ nu kho, mahārāja, brāhmaņā ati-viya ussāhayantā vicarantī’ ti pucchi. ‘Devi kiŋ tuyhiminā, tvaŋ attano yase-neva mattā pamattā, dukkhaŋ pana amhākameva na jānāsī’ ti? ‘Kiŋ (p. 3.042), mahārājā’ ti. ‘Devi, ahaŋ evarūpaŋ nāma asotabbaŋ suņiŋ, tato imesaŋ saddānaŋ sutattā ‘kiŋ bhavissatī’ ti brāhmaņe pucchiŋ, brāhmaņā ‘tumhākaŋ mahārāja rajjassa vā bhogānaŋ vā jīvitassa vā antarāyo paññā-yati, sabbacatukkena yaññaŋ yajitvā sotthibhāvaŋ karissāmā’ ti vadiŋsu, te mayhaŋ vacanaŋ gahetvā yaññāvāţaŋ katvā yena yenattho, tassa tassa kāraņā āgacchantī’ ti. ‘Kiŋ pana deva, imesaŋ saddānaŋ nipphattiŋ sade-vake loke aggabrāhmaņaŋ pucchitthā’ ti? ‘Ko esa devi, sadevake loke agga-brāhmaņo nāmā’ ti? ‘Mahāgotamo sammāsambuddho’ ti. ‘Devi, sammāsa-mbuddho me na pucchito’ ti? ‘Tena hi gantvā pucchathā’ ti.

Rājā tassā vacanaŋ gahetvā bhuttapātarāso rathavaramāruyha jetavanaŋ gantvā satthāraŋ vanditvā pucchi ‘ahaŋ, bhante, rattibhāge cattāro sadde sutvā brāhmaņe pucchiŋ, te “sabbacatukkayaññaŋ yajitvā sotthiŋ karissā-mā” ti vatvā yaññāvāţe kammaŋ karonti, tesaŋ saddānaŋ sutattā mayhaŋ kiŋ bhavissatī’ ti. ‘Na kiñci, mahārāja, nerayikasattā dukkhamanubhavantā evaŋ viraviŋsu, na ime saddā idāni tayā eva sutā, porāņakarājūhipi sutā-yeva, tepi brāhmaņe pucchitvā pasughātayaññaŋ kattukāmā hutvā paņđi-tānaŋ kathaŋ sutvā na kariŋsu, paņđitā tesaŋ saddānaŋ antaraŋ kathetvā mahājanaŋ vissajjāpetvā sotthimakaŋsū’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto aññatarasmiŋ

kāsigāme brāhmaņakule nibbattitvā vayappatto kāmesu ādīnavaŋ disvā

kāme pahāya isipabbajjaŋ pabbajitvā abhiññā ca samāpattiyo ca uppādetvā

jhānakīļaŋ kīļanto himavante ramaņīye vanasaņđe vasati. Tadā bārāņasirājā

catunnaŋ nerayikānaŋ imeva cattāro sadde sutvā bhītatasito imināva niyāmena brāhmaņehi ‘ tiņņaŋ antarāyānaŋ aññataro bhavissati, sabbacatukkayaññena taŋ vūpasamessāmā’ ti vutte sampaţicchi. Purohito brāhmaņehi

saddhiŋ yaññāvāţaŋ paccupaţţhāpesi, mahājano thūņūpanīto ahosi. Tadā

bodhisatto mettābhāvanaŋ purecārikaŋ katvā dibbacakkhunā lokaŋ olokento imaŋ kāraņaŋ disvā ‘ajja, mayā gantuŋ vaţţati, mahājanassa sotthi (p. 3.043)

bhavissatī’ ti iddhibalena vehāsaŋ uppatitvā bārāņasirañño uyyāne otaritvā

mangalasilāpaţţe kañcanarūpakaŋ viya nisīdi. Tadā purohitassa jeţţhantevāsiko ācariyaŋ upasankamitvā ‘nanu, ācariya, amhākaŋ vedesu paraŋ

māretvā sotthikaraņaŋ nāma natthī’ ti āha. Purohito ‘tvaŋ rājadhanaŋ

rakkhasi, bahuŋ macchamaŋsaŋ khādissāma, dhanaŋ labhissāma, tuņhī

hohī’ ti taŋ paţibāhi.

So ‘nāhaŋ ettha sahāyo bhavissāmī’ ti nikkhamitvā rājuyyānaŋ gantvā bodhisattaŋ disvā vanditvā katapaţisanthāro ekamantaŋ nisīdi. Bodhisatto mahājanaŋ maraņamukhā mocetuŋ vaţţatī’ ti. ‘Māņava, rājā amhe na jānāti, mayampi taŋ na jānāma, imesaŋ pana saddānaŋ nipphattiŋ jānāma, sace rājā amhe upasankamitvā puccheyya, rājānaŋ nikkankhaŋ katvā kathessā-mā’ ti. ‘Tena hi, bhante, muhuttaŋ idheva hotha, ahaŋ rājānaŋ ānessāmī’ ti. ‘Sādhu, māņavā’ ti. So gantvā rañño tamatthaŋ ārocetvā rājānaŋ ānesi.

Atha rājā bodhisattaŋ vanditvā ekamantaŋ nisinno pucchi ‘saccaŋ kira tumhe mayā sutasaddānaŋ nipphattiŋ jānāthā’ ti? ‘Āma, mahārājā’ ti.

‘Kathetha, bhante’ ti. ‘Mahārāja, ete purimabhave paresaŋ rakkhitagopitesu

dāresu cārittaŋ āpajjitvā bārāņasisāmante catūsu lohakumbhīsu nibbattā

pakkuthite khāralohodake pheņuddehakaŋ paccamānā tiŋsa vassasahassāni adho gantvā kumbhitalaŋ āhacca uddhaŋ ārohantā tiŋsavassasahasseneva kālena kumbhimukhaŋ disvā bahi oloketvā cattāro janā catasso

gāthā paripuņņaŋ katvā vattukāmāpi tathā kātuŋ asakkontā ekekameva

akkharaŋ vatvā puna lohakumbhīsuyeva nimuggā. Tesu du-kāraŋ vatvā

nimuggasatto evaŋ vattukāmo ahosi–

53. “Dujjīvitamajīvimha (p. 3.044), ye sante na dadamhase;

vijjamānesu bhogesu, dīpaŋ nākamha attano” ti.–

Taŋ gāthaŋ paripuņņaŋ kātuŋ nāsakkhī’ ti vatvā bodhisatto attano ñāņena taŋ gāthaŋ paripuņņaŋ katvā kathesi. Sesāsupi eseva nayo.

Tesu sa-kāraŋ vatvā vattukāmassa ayaŋ gāthā–

54. ‘Saţţhi vassasahassāni, paripuņņāni sabbaso;

niraye paccamānānaŋ, kadā anto bhavissatī’ ti.

Na-kāraŋ vatvā vattukāmassa ayaŋ gāthā–

55. ‘Natthi anto kuto anto, na anto paţidissati;

tadā hi pakataŋ pāpaŋ, mama tuyhañca mārisā’ ti.

So-kāraŋ vatvā vattukāmassa ayaŋ gāthā–

56. ‘Sohaŋ nūna ito gantvā, yoniŋ laddhāna mānusiŋ;

vadaññū sīlasampanno, kāhāmi kusalaŋ bahun’ ti.

Tattha dujjīvitanti tīņi duccaritāni caranto dujjīvitaŋ lāmakajīvitaŋ jīvati nāma, sopi tadeva sandhāyāha ‘dujjīvitamajīvimhā’ ti. Ye sante na dadamha-seti ye mayaŋ deyyadhamme ca paţiggāhake ca saŋvijjamāneyeva na dānaŋ dadimha. Dīpaŋ nākamha attanoti attano patiţţhaŋ na karimha. Pari-puņņānīti anūnāni anadhikāni. Sabbasoti sabbākārena. Paccamānānanti amhākaŋ imasmiŋ niraye paccamānānaŋ.

Natthi antoti ‘amhākaŋ asukakāle nāma mokkho bhavissatī’ ti evaŋ kālaparicchedo natthi. Kuto antoti kena kāraņena anto paññāyissati. Na antoti

antaŋ daţţhukāmānampi no dukkhassa anto na paţidissati. Tadā hi pakatanti tasmiŋ kāle mārisā mama ca tuyhañca pakataŋ pāpaŋ pakaţţhaŋ

kataŋ atibahumeva kataŋ. ‘Tathā hi pakatan’ tipi pāţho, tena kāraņena

kataŋ, yenassa anto daţţhuŋ na sakkāti attho. Mārisāti mayā sadisā, piyāla-panametaŋ etesaŋ. Nūnāti (p. 3.045) ekaŋsatthe nipāto, so ahaŋ ito gantvā yoniŋ mānusiŋ laddhāna vadaññū sīlasampanno hutvā ekaŋseneva bahuŋ kusalaŋ karissāmīti ayamettha attho.

Iti bodhisatto ekamekaŋ gāthaŋ vatvā ‘mahārāja, so nerayikasatto imaŋ

gāthaŋ paripuņņaŋ katvā vattukāmo attano pāpassa mahantatāya tathā

kathetuŋ nāsakkhi, iti so attano kammavipākaŋ anubhavanto viravi.

Tumhākaŋ etassa saddassa savanapaccayā antarāyo nāma natthi, tumhe mā bhāyitthā’ ti rājānaŋ saññāpesi. Rājā mahājanaŋ vissajjāpetvā suvaņņa-bheriŋ carāpetvā yaññāvāţaŋ viddhaŋsāpesi. Bodhisatto mahājanassa sotthiŋ katvā katipāhaŋ vasitvā tattheva gantvā aparihīnajjhāno brahmaloke uppajji.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– ‘tadā purohitassa jeţţhantevāsikamāņavo sāriputto ahosi, tāpaso pana ahameva ahosin’ ti.

Lohakumbhijātakavaņņanā catutthā.

[315] 5. Sabbamaŋsalābhajātakavaņņanā

Pharusā vata te vācāti idaŋ satthā jetavane viharanto sāriputtattherena

pītavirecanānaŋ dinnarasapiņđapātaŋ ārabbha kathesi. Tadā kira jetavane

ekacce bhikkhū snehavirecanaŋ piviŋsu. Tesaŋ rasapiņđapātena attho

hoti, gilānupaţţhākā ‘rasabhattaŋ āharissāmā’ ti sāvatthiŋ pavisitvā odanikagharavīthiyaŋ piņđāya caritvāpi rasabhattaŋ alabhitvā nivattiŋsu. Thero

divātaraŋ piņđāya pavisamāno te bhikkhū disvā ‘kiŋ, āvuso, atipageva nivattathā’ ti pucchi. Te tamatthaŋ ārocesuŋ. Thero ‘tena hi ethā’ ti te gahetvā

tameva vīthiŋ agamāsi, manussā pūretvā rasabhattaŋ adaŋsu. Gilānupaţţhākā rasabhattaŋ āharitvā gilānānaŋ adaŋsu, te paribhuñjiŋsu. Athekadivasaŋ dhammasabhāyaŋ bhikkhū kathaŋ samuţţhāpesuŋ ‘āvuso, thero

kira pītavirecanānaŋ upaţţhāke rasabhattaŋ alabhitvā nikkhamante gahetvā

odanikagharavīthiyaŋ caritvā bahuŋ rasapiņđapātaŋ pesesī’ ti. Satthā

āgantvā (p. 3.046) ‘kāya nuttha, bhikkhave, etarahi kathāya sannisinnā’ ti

pucchitvā ‘imāya nāmā’ ti vutte ‘na, bhikkhave, idāni sāriputtova maŋsaŋ labhi, pubbepi muduvācā piyavacanā vattuŋ chekā paņđitā labhiŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto seţţhiputto ahosi. Athekadivasaŋ eko migaluddako bahuŋ maŋsaŋ labhitvā yānakaŋ pūretvā ‘vikkiņissāmī’ ti nagaraŋ āgacchati. Tadā bārāņasivāsikā cattāro seţţhiputtā nagarā nikkhamitvā ekasmiŋ maggasabhāgaţţhāne kiñci diţţhaŋ sutaŋ sallapantā nisīdiŋsu. Etesu eko seţţhiputto taŋ maŋsayānakaŋ disvā ‘etaŋ luddakaŋ maŋsakhaņđaŋ āharāpemī’ ti āha. ‘Gaccha āharāpe-hī’ ti. So taŋ upasankamitvā ‘are, luddaka, dehi me maŋsakhaņđan’ ti āha. Luddako ‘mārisa, paraŋ kiñci yācantena nāma piyavacanena bhavitabbaŋ, tayā kathitavācāya anucchavikaŋ maŋsakhaņđaŋ labhissasī’ ti vatvā paţhamaŋ gāthamāha–

57. ‘Pharusā vata te vācā, maŋsaŋ yācanako asi;

kilomasadisī vācā, kilomaŋ samma dammi te’ ti.

Tattha kilomasadisīti pharusatāya kilomasadisī. Kilomaŋ samma dammi teti handa gaņha, idaŋ te vācāya sadisaŋ kilomaŋ dammīti nirasaŋ nimaŋ-salohitaŋ kilomakakhaņđaŋ ukkhipitvā adāsi.

Atha naŋ aparo seţţhiputto ‘kinti vatvā yācasī’ ti pucchi. ‘Are’ ti vatvāti. So ‘ahampi naŋ yācissāmī’ ti vatvā gantvā ‘jeţţhabhātika, maŋsakhaņđaŋ me dehī’ ti āha. Itaro ‘tava vacanasssa anucchavikaŋ maŋsakhaņđaŋ labhissa-sī’ ti vatvā dutiyaŋ gāthamāha–

58. ‘Angametaŋ manussānaŋ, bhātā loke pavuccati;

angassa sadisī vācā, angaŋ samma dadāmi te’ ti.

Tassattho– imasmiŋ loke manussānaŋ angasadisattā angametaŋ

yadidaŋ bhātā bhaginīti, tasmā tavesā angasadisī vācāti etissā anucchavikaŋ angameva dadāmi teti. Evañca pana vatvā angamaŋsaŋ ukkhipitvā adāsi.

Tampi (p. 3.047) aparo seţţhiputto ‘kinti vatvā yācasī’ ti pucchi. ‘Bhātikā’ ti vatvāti. So ‘ahampi naŋ yācissāmī’ ti vatvā gantvā ‘tāta, maŋsakhaņđaŋ me dehī’ ti āha. Luddako tava vacanānūrūpaŋ lacchasī’ ti vatvā tatiyaŋ gātha-māha–

59. ‘Tātāti putto vadamāno, kampeti hadayaŋ pitu;

hadayassa sadisī vācā, hadayaŋ samma dammi te’ ti.

Evañca pana vatvā hadayamaŋsena saddhiŋ madhuramaŋsaŋ ukkhi-pitvā adāsi.

Taŋ catuttho seţţhiputto ‘kinti vatvā yācasī’ ti pucchi. So ‘tātā’ ti vatvāti. So ‘ahampi yācissāmī’ ti vatvā gantvā ‘sahāya maŋsakhaņđaŋ me dehī’ ti āha. Luddako ‘tava vacanānurūpaŋ lacchasī’ ti vatvā catutthaŋ gāthamāha–

60. ‘Yassa gāme sakhā natthi, yathāraññaŋ tatheva taŋ;

sabbassa sadisī vācā, sabbaŋ samma dadāmi te’ ti.

Tassattho– yassa purisassa gāme sukhadukkhesu saha ayanato sahāyasa-nkhāto sakhā natthi, tassa taŋ ţhānaŋ yathā amanussaŋ araññaŋ tatheva hoti, iti ayaŋ tava vācā sabbassa sadisī, sabbena attano santakena vibha-vena sadisī, tasmā sabbameva imaŋ mama santakaŋ maŋsayānakaŋ dadāmi teti.

Evañca pana vatvā ‘ehi, samma, sabbameva idaŋ maŋsayānakaŋ tava gehaŋ āharissāmī’ ti āha. Seţţhiputto tena yānakaŋ pājāpento attano gharaŋ gantvā maŋsaŋ otārāpetvā luddakassa sakkārasammānaŋ katvā puttadāra-mpissa pakkosāpetvā luddakammato apanetvā attano kuţumbamajjhe vasā-pento tena saddhiŋ abhejjasahāyo hutvā yāvajīvaŋ samaggavāsaŋ vasi.

Satthā imaŋ dhammadesanaŋ āharitvā jātakaŋ samodhānesi– ‘tadā luddako sāriputto ahosi, sabbamaŋsalābhī seţţhiputto pana ahameva ahosin’-ti.

Sabbamaŋsalābhajātakavaņņanā pañcamā.

[316] 6. Sasapaņđitajātakavaņņanā

Satta (p. 3.048) me rohitā macchāti idaŋ satthā jetavane viharanto sabbaparikkhāradānaŋ ārabbha kathesi. Sāvatthiyaŋ kira eko kuţumbiko buddhappamukhassa bhikkhusanghassa sabbaparikkhāradānaŋ sajjetvā gharadvāre

maņđapaŋ kāretvā buddhappamukhaŋ bhikkhusanghaŋ nimantetvā susajjitamaņđape paññattavarāsane nisīdāpetvā nānaggarasaŋ paņītadānaŋ

datvā puna svātanāyāti sattāhaŋ nimantetvā sattame divase buddhappamukhānaŋ pañcannaŋ bhikkhusatānaŋ sabbaparikkhāre adāsi. Satthā bhattakiccāvasāne anumodanaŋ karonto ‘upāsaka, tayā pītisomanassaŋ kātuŋ

vaţţati, idañhi dānaŋ nāma porāņakapaņđitānaŋ vaŋso, porāņakapaņđitā

hi sampattayācakānaŋ jīvitaŋ pariccajitvā attano maŋsampi adaŋsū’ ti

vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto sasayoniyaŋ

nibbattitvā araññe vasi. Tassa pana araññassa ekato pabbatapādo ekato

nadī ekato paccantagāmako ahosi. Aparepissa tayo sahāyā ahesuŋ

makkaţo ca singālo ca uddo cāti. Te cattāropi paņđitā ekatova vasantā attano attano gocaraţţhāne gocaraŋ gahetvā sāyanhasamaye ekato sannipatanti. Sasapaņđito ‘dānaŋ dātabbaŋ, sīlaŋ rakkhitabbaŋ, uposathakammaŋ kāta-bban’ ti tiņņaŋ janānaŋ ovādavasena dhammaŋ deseti. Te tassa ovādaŋ sampaţicchitvā attano attano nivāsagumbaŋ pavisitvā vasanti. Evaŋ kāle gacchante ekadivasaŋ bodhisatto ākāsaŋ oloketvā candaŋ disvā ‘sve upo-sathadivaso’ ti ñatvā itare tayo āha ‘sve uposatho, tumhepi tayo janā sīlaŋ samādiyitvā uposathikā hotha, sīle patiţţhāya dinnadānaŋ mahapphalaŋ hoti, tasmā yācake sampatte tumhehi khāditabbāhārato dānaŋ datvā khāde-yyāthā’ ti. Te ‘sādhū’ ti sampaţicchitvā attano attano vasanaţţhānesu vasiŋsu.

Punadivase tesu uddo pātova ‘gocaraŋ pariyesissāmī’ ti nikkhamitvā

gangātīraŋ gato. Atheko bālisiko satta rohitamacche uddharitvā valliyā āvuņitvā netvā gangātīre vālukaŋ viyūhitvā vālikāya (p. 3.049) paţicchādetvā

puna macche gaņhanto adhogangaŋ gacchi. Uddo macchagandhaŋ

ghāyitvā vālukaŋ viyūhitvā macche disvā nīharitvā ‘atthi nu kho etesaŋ

sāmiko’ ti tikkhattuŋ ghosetvā sāmikaŋ apassanto vallikoţiŋ đaŋsitvā netvā

attano vasanagumbe ţhapetvā ‘velāyameva khādissāmī’ ti attano sīlaŋ āvajjento nipajji. Singālopi vasanaţţhānato nikkhamitvā gocaraŋ pariyesanto

ekassa khettagopakassa kuţiyaŋ dve maŋsasūlāni ekaŋ godhaŋ ekañca

dadhivārakaŋ disvā ‘atthi nu kho etesaŋ sāmiko’ ti tikkhattuŋ ghosetvā

sāmikaŋ adisvā dadhivārakassa uggahaņarajjukaŋ gīvāya pavesetvā dve

maŋsasūle ca godhañca mukhena đaŋsitvā netvā attano vasanagumbe

ţhapetvā ‘velāyameva khādissāmī’ ti attano sīlaŋ āvajjento nipajji. Makkaţopi vasanaţţhānato nikkhamitvā vanasaņđaŋ pavisitvā ambapiņđaŋ āharitvā attano vasanagumbe ţhapetvā ‘velāyameva khādissāmī’ ti attano sīlaŋ āvajjento nipajji.

Bodhisatto pana ‘velāyameva vasanaţţhānato nikkhamitvā dabbatiņāni

khādissāmī’ ti attano vasanagumbeyeva nipanno cintesi ‘mama santikaŋ

āgatānaŋ yācakānaŋ tiņāni dātuŋ na sakkā, tilataņđulādayopi mayhaŋ

natthi, sace me santikaŋ yācako āgacchissati, attano sarīramaŋsaŋ dassā-mī’ ti. Tassa sīlatejena sakkassa paņđukambalasilāsanaŋ uņhākāraŋ dassesi. So āvajjamāno idaŋ kāraņaŋ disvā ‘sasarājānaŋ vīmaŋsissāmī’ ti paţhamaŋ uddassa vasanaţţhānaŋ gantvā brāhmaņavesena aţţhāsi. ‘Brāhmaņa, kimatthaŋ ţhitosī’ ti vutte paņđita sace kiñci āhāraŋ labheyyaŋ, uposathiko hutvā vaseyyanti. So ‘sādhu dassāmi te āhāran’ ti tena saddhiŋ sallapanto paţhamaŋ gāthamāha–

61. ‘Satta me rohitā macchā, udakā thalamubbhatā;

idaŋ brāhmaņa me atthi, etaŋ bhutvā vane vasā’ ti.

Tattha thalamubbhatāti udakato thale ţhapitā, kevaţţena vā uddhaţā. Etaŋ

bhutvāti etaŋ mama santakaŋ macchāhāraŋ pacitvā bhuñjitvā samaņadhammaŋ (p. 3.050) karonto ramaņīye rukkhamūle nisinno imasmiŋ vane

vasāti.

Brāhmaņo ‘pageva tāva hotu, pacchā jānissāmī’ ti singālassa santikaŋ gato. Tenāpi ‘kimatthaŋ ţhitosī’ ti vutto tathevāha. Singālo ‘sādhu dassāmī’-ti tena saddhiŋ sallapanto dutiyaŋ gāthamāha–

62. ‘Dussa me khettapālassa, rattibhattaŋ apābhataŋ;

maŋsasūlā ca dve godhā, ekañca dadhivārakaŋ; idaŋ brāhmaņa me atthi, etaŋ bhutvā vane vasā’ ti.

Tattha dussa meti yo esa mama avidūre khettapālo vasati, dussa amu-ssāti attho. Apābhatanti ābhataŋ ānītaŋ. Maŋsasūlā ca dve godhāTi angāra-pakkāni dve maŋsasūlāni ca ekā ca godhā. Dadhivārakanti dadhivārako. Idanti idaŋ ettakaŋ mama atthi, etaŋ sabbampi yathābhirucitena pākena pacitvā paribhuñjitvā uposathiko hutvā ramaņīye rukkhamūle nisīditvā sama-ņadhammaŋ karonto imasmiŋ vanasaņđe vasāti attho.

Brāhmaņo ‘pageva tāva hotu, pacchā jānissāmī’ ti makkaţassa santikaŋ gato. Tenāpi ‘kimatthaŋ ţhitosī’ ti vutto tathevāha. Makkaţo ‘sādhu dassāmī’-ti tena saddhiŋ sallapanto tatiyaŋ gāthamāha–

63. ‘Ambapakkaŋ dakaŋ sītaŋ, sītacchāyā manoramā;

idaŋ brāhmaņa me atthi, etaŋ bhutvā vane vasā’ ti.

Tattha ambapakkanti madhura-ambaphalaŋ. Dakaŋ sītanti gangāya

udakaŋ sītalaŋ. Etaŋ bhutvā vane vasāti brāhmaņa etaŋ ambapakkaŋ

paribhuñjitvā sītalaŋ udakaŋ pivitvā yathābhirucite ramaņīye rukkhamūle

nisinno samaņadhammaŋ karonto imasmiŋ vanasaņđe vasāti.

Brāhmaņo ‘pageva tāva hotu, pacchā jānissāmī’ ti sasapaņđitassa

santikaŋ gato. Tenāpi ‘kimatthaŋ ţhitosī’ ti vutto tathevāha. Taŋ sutvā

bodhisatto somanassappatto ‘brāhmaņa, suţţhu te kataŋ āhāratthāya mama santikaŋ āgacchantena, ajjāhaŋ adinnapubbaŋ dānaŋ dassāmi (p. 3.051). Tvaŋ pana sīlavā pāņātipātaŋ na karissasi, gaccha, brāhmaņa, nānādārūni sankađđhitvā angāre katvā mayhaŋ ārocehi, ahaŋ attānaŋ pariccajitvā angāramajjhe patissāmi. Mama sarīre pakke tvaŋ maŋsaŋ khāditvā sama-ņadhammaŋ kareyyāsī’ ti tena saddhiŋ sallapanto catutthaŋ gāthamāha–

64. ‘Na sasassa tilā atthi, na muggā napi taņđulā;

iminā agginā pakkaŋ, mamaŋ bhutvā vane vasā’ ti.

Tattha mamaŋ bhutvāti yaŋ taŋ ahaŋ aggiŋ karohīti vadāmi, iminā agginā pakkaŋ maŋ bhuñjitvā imasmiŋ vane vasa, ekassa sasassa sarīraŋ nāma ekassa purisassa yāpanamattaŋ hotīti.

Sakko tassa vacanaŋ sutvā attano ānubhāvena ekaŋ angārarāsiŋ

māpetvā bodhisattassa ārocesi. So dabbatiņasayanato uţţhāya tattha gantvā

‘sace me lomantaresu pāņakā atthi, te mā mariŋsū’ ti tikkhattuŋ sarīraŋ

vidhunitvā sakalasarīraŋ dānamukhe ţhapetvā langhitvā padumasare rājahaŋso viya pamuditacitto angārarāsimhi pati. So pana aggi bodhisattassa

sarīre lomakūpamattampi uņhaŋ kātuŋ nāsakkhi, himagabbhaŋ paviţţho

viya ahosi. Atha sakkaŋ āmantetvā ‘brāhmaņa, tayā kato aggi atisītalo,

mama sarīre lomakūpamattampi uņhaŋ kātuŋ na sakkoti, kiŋ nāmetan’ ti āha. ‘Sasapaņđita, nāhaŋ brāhmaņo, sakkohamasmi, tava vīmaŋsana-tthāya āgatomhī’ ti. ‘Sakka, tvaŋ tāva tiţţha, sakalopi ce lokasannivāso maŋ dānena vīmaŋseyya, neva me adātukāmataŋ passeyyā’ ti bodhisatto sīha-nādaŋ nadi. Atha naŋ sakko ‘sasapaņđita, tava guņo sakalakappaŋ pākaţo hotū’ ti pabbataŋ pīļetvā pabbatarasaŋ ādāya candamaņđale sasalakkhaņaŋ likhitvā bodhisattaŋ ānetvā tasmiŋ vanasaņđe tasmiŋyeva vanagumbe taru-ņadabbatiņapiţţhe nipajjāpetvā attano vasanaţţhānameva gato. Tepi cattāro paņđitā samaggā sammodamānā sīlaŋ pūretvā dānaŋ datvā uposatha-kammaŋ katvā yathākammaŋ gatā.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne sabbaparikkhāradānadāyako gahapati sotāpatti-phale (p. 3.052) patiţţhahi.

Tadā uddo ānando ahosi, singālo moggallāno, makkaţo sāriputto, sakko anuruddho, sasapaņđito pana ahameva ahosinti.

Sasapaņđitajātakavaņņanā chaţţhā.

[317] 7. Matarodanajātakavaņņanā

Mataŋ mataŋ eva rodathāti idaŋ satthā jetavane viharanto aññataraŋ

sāvatthivāsiŋ kuţumbikaŋ ārabbha kathesi. Tassa kira bhātā kālamakāsi.

So tassa kālakiriyāya sokābhibhūto na nhāyati na bhuñjati na vilimpati,

pātova susānaŋ gantvā sokasamappito rodati. Satthā paccūsasamaye lokaŋ

olokento tassa sotāpattiphalūpanissayaŋ disvā ‘imassa atītakāraņaŋ āharitvā sokaŋ vūpasametvā sotāpattiphalaŋ dātuŋ ţhapetvā maŋ añño koci

samattho natthi, imassa mayā avassayena bhavituŋ vaţţatī’ ti punadivase

pacchābhattaŋ piņđapātapaţikkanto pacchāsamaņaŋ ādāya tassa gharadvāraŋ gantvā ‘satthā āgato’ ti sutvā āsanaŋ paññapetvā ‘pavesethā’ ti kuţu-mbikena vutto pavisitvā paññatte āsane nisīdi. Kuţumbikopi āgantvā satthāraŋ vanditvā ekamantaŋ nisīdi. Atha naŋ satthā ‘kiŋ kuţumbika cinte-sī’ ti āha. ‘Āma, bhante, mama bhātu matakālato paţţhāya cintemī’ ti. ‘Āvuso, sabbe sankhārā aniccā, bhijjitabbayuttakaŋ bhijjati, na tattha cintetabbaŋ, porāņakapaņđitāpi bhātari matepi “bhijjitabbayuttakaŋ bhijjatī” ti na cintayiŋ-sū’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto asītikoţivibhave seţţhikule nibbatti, tassa vayappattassa mātāpitaro kālamakaŋsu. Tesu kāla-katesu bodhisattassa bhātā kuţumbaŋ vicāreti, bodhisatto taŋ nissāya jīvati. So aparabhāge tathārūpena byādhinā kālamakāsi. Ñātimittā suhajjā sannipa-titvā bāhā paggayha kandanti rodanti, ekopi sakabhāvena saņţhātuŋ nāsakkhi, bodhisatto pana neva kandati na rodati. Manussā ‘passatha bho, imassa bhātari (p. 3.053) mate mukhasankocanamattampi natthi, ativiya thaddhahadayo, “dvepi koţţhāse ahameva paribhuñjissāmī” ti bhātu maraņaŋ icchati maññe’ ti bodhisattaŋ garahiŋsu. Ñātakāpi naŋ ‘tvaŋ bhātari mate na rodasī’ ti garahiŋsuyeva. So tesaŋ kathaŋ sutvā ‘tumhe attano andhabā-labhāvena aţţha lokadhamme ajānantā “mama bhātā mato” ti rodatha, ahampi marissāmi, tumhepi marissatha, attānampi “mayampi marissāmā” ti kasmā na rodatha. Sabbe sankhārā aniccā hutvā nirujjhanti, teneva sabhā-vena saņţhātuŋ samattho ekasankhāropi natthi. Tumhe andhabālā aññāņa-tāya aţţha lokadhamme ajānitvā rodatha, ahaŋ kimatthaŋ rodissāmī’ ti vatvā imā gāthā abhāsi–

65. ‘Mataŋ mataŋ eva rodatha, na hi taŋ rodatha yo marissati;

sabbepi sarīradhārino, anupubbena jahanti jīvitaŋ.

66. ‘Devamanussā catuppadā, pakkhigaņā uragā ca bhogino;

samhi sarīre anissarā, ramamānāva jahanti jīvitaŋ.

67. ‘Evaŋ calitaŋ asaņţhitaŋ, sukhadukkhaŋ manujesvapekkhiya;

kanditaruditaŋ niratthakaŋ, kiŋ vo sokagaņābhikīrare.

68. ‘Dhuttā ca soņđā akatā, bālā sūrā ayogino;

dhīraŋ maññanti bāloti, ye dhammassa akovidā’ ti.

Tattha mataŋ mataŋ evāti mataŋ mataŋyeva. Anupubbenāti attano

attano maraņavāre sampatte paţipāţiyā jahanti jīvitaŋ, na ekatova sabbe

maranti, yadi evaŋ mareyyuŋ, lokappavatti ucchijjeyya. Bhoginoti mahantena sarīrabhogena samannāgatā. Ramamānāvāti tattha tattha nibbattā

sabbepi ete devādayo sattā attano attano nibbattaţţhāne abhiramamānāva anukkaņţhitāva jīvitaŋ jahanti. Evaŋ calitanti evaŋ tīsu bhavesu niccalabhā-vassa ca saņţhitabhāvassa ca abhāvā calitaŋ asaņţhitaŋ. Kiŋ vo sokagaņā-bhikīrareti kinkāraņā tumhe sokarāsī abhikiranti ajjhottharanti.

Dhuttā (p. 3.054) ca soņđā akatāti itthidhuttā surādhuttā akkhadhuttā ca

surāsoņđādayo soņđā ca akatabuddhino asikkhitakā ca. Bālāti bālyena samannāgatā aviddasuno. Sūrā ayoginoTi ayonisomanasikārena sūrā, yogesu ayuttatāya ayogino. ‘Ayodhino’ tipi pāţho, kilesamārena saddhiŋ yujjhituŋ asamatthāti attho. Dhīraŋ maññanti bāloti, ye dhammassa akovidāti ye evarūpā

dhuttādayo aţţhavidhassa lokadhammassa akovidā, te appamattakepi

dukkhadhamme uppanne attanā kandamānā rodamānā aţţha lokadhamme

kathato jānitvā ñātimaraņādīsu akandantaŋ arodantaŋ mādisaŋ dhīraŋ

paņđitaŋ ‘bālo ayaŋ na rodatī’ ti maññantīti.

Evaŋ bodhisatto tesaŋ dhammaŋ desetvā sabbepi te nissoke akāsi.

Satthā imaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne kuţumbiko sotāpattiphale patiţţhahi. Tadā mahāja-nasssa dhammaŋ desetvā nissokabhāvakarapaņđito pana ahameva aho-sinti.

Matarodanajātakavaņņanā sattamā.

[318] 8. Kaņaverajātakavaņņanā

Yaŋ taŋ vasanta samayeTi idaŋ satthā jetavane viharanto purāņadutiyikā-palobhanaŋ ārabbha kathesi. Vatthu indriyajātake (jā. 1.8.60 ādayo) āvi bhavissati. Satthā pana taŋ bhikkhuŋ ‘pubbe tvaŋ bhikkhu etaŋ nissāya asinā sīsacchedaŋ paţilabhī’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsigāmake

ekassa gahapatikassa ghare coranakkhattena jāto vayappatto corakammaŋ

katvā jīvikaŋ kappento loke pākaţo ahosi sūro nāgabalo, koci naŋ gaņhituŋ

nāsakkhi. So ekadivasaŋ ekasmiŋ seţţhighare sandhiŋ chinditvā bahuŋ

dhanaŋ avahari. Nāgarā rājānaŋ (p. 3.055) upasankamitvā ‘deva, eko mahācoro nagaraŋ vilumpati, taŋ gaņhāpethā’ ti vadiŋsu. Rājā tassa gahaņatthāya nagaraguttikaŋ āņāpesi. So rattibhāge tattha tattha vaggabandhanena manusse ţhapetvā taŋ sahođđhaŋ gāhāpetvā rañño ārocesi. Rājā

‘sīsamassa chindā’ ti nagaraguttikaññeva āņāpesi. Nagaraguttiko taŋ

pacchābāhaŋ gāļhabandhanaŋ bandhāpetvā gīvāyassa rattakaņavīramālaŋ laggetvā sīse iţţhakacuņņaŋ okiritvā catukke catukke kasāhi tāļāpento khara-ssarena paņavena āghātanaŋ neti. ‘Imasmiŋ kira nagare vilopakārako coro gahito’ ti sakalanagaraŋ sankhubhi.

Tadā ca bārāņasiyaŋ sahassaŋ gaņhantī sāmā nāma gaņikā hoti rājava-llabhā pañcasatavaņņadāsīparivārā. Sā pāsādatale vātapānaŋ vivaritvā ţhitā taŋ nīyamānaŋ passi. So pana abhirūpo pāsādiko ativiya sobhaggappatto devavaņņo sabbesaŋ matthakamatthakena paññāyati. Sāmā taŋ disvā paţi-baddhacittā hutvā ‘kena nu kho upāyenāhaŋ imaŋ purisaŋ attano sāmikaŋ kareyyan’ ti cintayantī ‘attheko upāyo’ ti attano atthacarikāya ekissā hatthe nagaraguttikassa sahassaŋ pesesi ‘ayaŋ coro sāmāya bhātā, aññatra sāmāya añño etassa avassayo natthi, tumhe kira idaŋ sahassaŋ gahetvā etaŋ vissajjethā’ ti. Sā gantvā tathā akāsi. Nagaraguttiko ‘ayaŋ coro pākaţo, na sakkā etaŋ vissajjetuŋ, aññaŋ pana manussaŋ labhitvā imaŋ paţiccha-nnayānake nisīdāpetvā pesetuŋ sakkā’ ti āha. Sā gantvā tassā ārocesi.

Tadā paneko seţţhiputto sāmāya paţibaddhacitto devasikaŋ sahassaŋ deti. So taŋ divasampi sūriyatthangamanavelāya sahassaŋ gaņhitvā taŋ gharaŋ agamāsi. Sāmāpi sahassabhaņđikaŋ gahetvā ūrūsu ţhapetvā paro-dantī nisinnā hoti. ‘Kiŋ etan’ ti ca vuttā ‘sāmi, ayaŋ coro mama bhātā, “ahaŋ nīcakammaŋ karomī” ti mayhaŋ santikaŋ na eti, nagaraguttikassa pahitaŋ “sahassaŋ labhamāno vissajjessāmi nan” ti sāsanaŋ pesesi. Idāni imaŋ sahassaŋ ādāya nagaraguttikassa santikaŋ gacchantaŋ na labhāmī’ ti āha. So tassā paţibaddhacittatāya ‘ahaŋ gamissāmī’ ti āha. ‘Tena hi tayā (p. 3.056) ābhatameva gahetvā gacchāhī’ ti. So taŋ gahetvā nagaraguttikassa gehaŋ gañchi. So taŋ seţţhiputtaŋ paţicchannaţţhāne ţhapetvā coraŋ paţicchanna-yānake nisīdāpetvā sāmāya pahiņitvā ‘ayaŋ coro raţţhe pākaţo, tamandha-kāraŋ tāva hotu, atha naŋ manusssānaŋ paţisallīnavelāya ghātāpessāmī’ ti apadesaŋ katvā muhuttaŋ vītināmetvā manussesu paţisallīnesu seţţhi-puttaŋ mahantenārakkhena āghātanaŋ netvā asinā sīsaŋ chinditvā sarīraŋ sūle āropetvā nagaraŋ pāvisi.

Tato paţţhāya sāmā aññesaŋ hatthato kiñci na gaņhāti, teneva saddhiŋ

abhiramamānā vicarati. So cintesi ‘sace ayaŋ aññasmiŋ paţibaddhacittā

bhavissati, mampi mārāpetvā tena saddhiŋ abhiramissati, accantaŋ mittadubbhinī esā, mayā idha avasitvā khippaŋ palāyituŋ vaţţati, gacchanto ca pana

tucchahattho agantvā etissā ābharaņabhaņđaŋ gahetvā gacchissāmī’ ti

cintetvā ekasmiŋ divase taŋ āha– ‘bhadde, mayaŋ pañjare pakkhittakukkuţā viya niccaŋ ghareyeva homa, ekadivasaŋ uyyānakīļaŋ karissāmā’ ti. Sā ‘sādhū’ ti sampaţicchitvā khādanīyabhojanīyādiŋ sabbaŋ paţiyādetvā sabbābharaņapaţimaņđitā tena saddhiŋ paţicchannayāne nisīditvā uyyānaŋ agamāsi. So tattha tāya saddhiŋ kīļanto ‘idāni mayhaŋ palāyituŋ vaţţatī’ ti tāya saddhiŋ kilesaratiyā ramitukāmo viya ekaŋ kaņavīragacchantaraŋ pavisitvā taŋ ālinganto viya nippīļetvā visaññaŋ katvā pātetvā sabbābhara-ņāni omuñcitvā tassāyeva uttarāsangena bandhitvā bhaņđikaŋ khandhe ţhapetvā uyyānavatiŋ langhitvā pakkāmi.

Sāpi paţiladdhasaññā uţţhāya paricārikānaŋ santikaŋ āgantvā ‘ayyaputto

kahan’ ti pucchi. ‘Na jānāma, ayye’ ti. ‘Maŋ matāti saññāya bhāyitvā palāto

bhavissatī’ ti anattamanā hutvā tatoyeva gehaŋ gantvā ‘mama piyasāmikassa adiţţhakālato paţţhāyeva alankatasayane na sayissāmī’ ti bhūmiyaŋ

nipajji. Tato paţţhāya manāpaŋ sāţakaŋ na nivāseti, dve bhattāni na

bhuñjati, gandhamālādīni na paţisevati, ‘yena kenaci upāyena ayyaputtaŋ

pariyesitvā pakkosāpessāmī’ ti naţe pakkosāpetvā sahassaŋ adāsi. ‘Kiŋ

karoma, ayye’ ti vutte (p. 3.057) ‘tumhākaŋ agamanaţţhānaŋ nāma natthi,

tumhe gāmanigamarājadhāniyo carantā samajjaŋ katvā samajjamaņđale

paţhamameva imaŋ gītaŋ gāyeyyāthā’ ti naţe sikkhāpentī paţhamaŋ gāthaŋ

vatvā ‘tumhehi imasmiŋ gītake gīte sace ayyaputto tasmiŋ parisantare

bhavissati, tumhehi saddhiŋ kathessati, athassa mama arogabhāvaŋ

kathetvā taŋ ādāya āgaccheyyātha, no ce āgacchati, sāsanaŋ peseyyānikkhamitvā tattha tattha samajjaŋ karontā ekaŋ paccantagāmakaŋ agamiŋsu. Sopi coro palāyitvā tattha vasati. Te tattha samajjaŋ karontā paţha-mameva imaŋ gītakaŋ gāyiŋsu–

69. ‘Yaŋ taŋ vasantasamaye, kaņaveresu bhāņusu;

sāmaŋ bāhāya pīļesi, sā taŋ ārogyamabravī’ ti.

Tattha kaņaveresūti karavīresu. Bhāņusūti rattavaņņānaŋ pupphānaŋ

pabhāya sampannesu. Sāmanti evaŋnāmikaŋ. Pīļesīti kilesaratiyā ramitukāmo viya ālinganto pīļesi. Sā tanti sā sāmā arogā, tvaŋ pana ‘sā matā’ ti saññāya bhīto palāyasi, sā attano ārogyaŋ abravi kathesi, ārocesīti attho.

Coro taŋ sutvā naţaŋ upasankamitvā ‘tvaŋ “sāmā jīvatī” ti vadasi, ahaŋ pana na saddahāmī’ ti tena saddhiŋ sallapanto dutiyaŋ gāthamāha–

70. ‘Ambho na kira saddheyyaŋ, yaŋ vāto pabbataŋ vahe;

pabbatañce vahe vāto, sabbampi pathaviŋ vahe; yattha sāmā kālakatā, sā maŋ ārogyamabravī’ ti.

Tassattho– ambho naţa, idaŋ kira na saddaheyyaŋ na saddahitabbaŋ. Yaŋ vāto tiņapaņņāni viya pabbataŋ vaheyya, sacepi so pabbataŋ vaheyya, sabbampi pathaviŋ vaheyya, yathā cetaŋ asaddaheyyaŋ, tathā idanti. Yattha sāmā kālakatāti yā nāma sāmā kālakatā, sā maŋ ārogyaŋ abravīti kinkā-raņā saddaheyyaŋ. Matā nāma na kassaci sāsanaŋ pesentīti.

Tassa (p. 3.058) vacanaŋ sutvā naţo tatiyaŋ gāthamāha–

71. ‘Na ceva sā kālakatā, na ca sā aññamicchati;

ekabhattikinī sāmā, tameva abhikankhatī’ ti.

Tattha tameva abhikankhatīti aññaŋ purisaŋ na icchati, taññeva kankhati icchati patthetīti.

Taŋ sutvā coro ‘sā jīvatu vā mā vā, na tāya mayhaŋ attho’ ti vatvā catutthaŋ gāthamāha–

72. ‘Asanthutaŋ maŋ cirasanthutena, nimīni sāmā adhuvaŋ dhuvena;

mayāpi sāmā nimineyya aññaŋ, ito ahaŋ dūrataraŋ gamissan’ ti.

Tattha asanthutanti akatasaŋsaggaŋ. CirasanthutenāTi cirakatasaŋsa-ggena. Nimīnīti parivattesi. Adhuvaŋ dhuvenāti maŋ adhuvaŋ tena dhuvasā-mikena parivattetuŋ nagaraguttikassa sahassaŋ datvā maŋ gaņhīti attho. Mayāpi sāmā nimineyya aññanti sāmā mayāpi aññaŋ sāmikaŋ parivattetvā gaņheyya. Ito ahaŋ dūrataraŋ gamissanti yattha na sakkā tassā sāsanaŋ vā pavattiŋ vā sotuŋ, tādisaŋ dūrataraŋ ţhānaŋ gamissaŋ, tasmā mama ito aññattha gatabhāvaŋ tassā ārocethāti vatvā tesaŋ passantānaññeva gāļhataraŋ nivāsetvā vegena palāyi.

Naţā gantvā tena katakiriyaŋ tassā kathayiŋsu. Sā vippaţisārinī hutvā attano pakatiyā eva vītināmesi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi.

Tadā seţţhiputto ayaŋ bhikkhu ahosi, sāmā purāņadutiyikā, coro pana aha-meva ahosinti.

Kaņaverajātakavaņņanā aţţhamā.

[319] 9. Tittirajātakavaņņanā

Susukhaŋ (p. 3.059) vata jīvāmīti idaŋ satthā kosambiyaŋ nissāya badari-kārāme viharanto rāhulattheraŋ ārabbha kathesi. Vatthu heţţhā tipallatthajā-take (jā. 1.1.16) vitthāritameva. Bhikkhū dhammasabhāyaŋ kathaŋ samu-ţţhāpesuŋ ‘āvuso, rāhulo sikkhākāmo kukkuccako ovādakkhamo’ ti. Tassāya-smato guņakathāya samuţţhāpitāya satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi rāhulo sikkhākāmo kukkuccako ovādakkhamoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbattitvā vayappatto takkasilaŋ gantvā sabbasippāni uggaņhitvā

nikkhamma himavantapadese isipabbajjaŋ pabbajitvā abhiññā ca samāpattiyo ca nibbattetvā jhānakīļaŋ kīļanto ramaņīye vanasaņđe vasitvā loņambilasevanatthāya aññataraŋ paccantagāmakaŋ agamāsi. Tattha naŋ

manussā disvā pasannacittā aññatarasmiŋ araññe paņņasālaŋ kāretvā

paccayehi upaţţhahantā vāsāpesuŋ. Tadā tasmiŋ gāmake eko sākuņiko

ekaŋ dīpakatittiraŋ gahetvā suţţhu sikkhāpetvā pañjare pakkhipitvā paţija-ggati. So taŋ araññaŋ netvā tassa saddena āgatāgate tittire gahetvā vikki-ņitvā jīvikaŋ kappesi. Tittiro ‘maŋ ekaŋ nissāya bahū mama ñātakā nassanti, mayhametaŋ pāpan’ ti nissaddo ahosi. So tassa nissaddabhāvaŋ ñatvā veļupesikāya naŋ sīse paharati. Tittiro dukkhāturatāya saddaŋ karoti. Evaŋ so sākuņiko taŋ nissāya tittire gahetvā jīvikaŋ kappesi.

Atha so tittiro cintesi ‘ime marantūti mayhaŋ cetanā natthi, paţiccakammaŋ pana maŋ phusati, mayi saddaŋ akaronte ete nāgacchanti, karonteyeva āgacchanti, āgatāgate ayaŋ gahetvā jīvitakkhayaŋ pāpeti, atthi nu

kho ettha mayhaŋ pāpaŋ, natthī’ ti. So tato paţţhāya ‘ko nu kho me imaŋ

kankhaŋ chindeyyā’ ti tathārūpaŋ paņđitaŋ upadhārento carati. Athekadivasaŋ so sākuņiko bahū tittire gahetvā pacchiŋ (p. 3.060) pūretvā ‘pānīyaŋ

pivissāmī’ ti bodhisattassa assamaŋ gantvā taŋ pañjaraŋ bodhisattassa

santike ţhapetvā pānīyaŋ pivitvā vālukātale nipanno niddaŋ okkami. Tittiro

tassa niddokkantabhāvaŋ ñatvā ‘mama kankhaŋ imaŋ tāpasaŋ pucchissāmi, jānanto me kathessatī’ ti pañjare nisinnoyeva taŋ pucchanto

paţhamaŋ gāthamāha–

73. ‘Susukhaŋ vata jīvāmi, labhāmi ceva bhuñjituŋ;

paripanthe ca tiţţhāmi, kā nu bhante gatī mamā’ ti.

Tattha susukhaŋ vata jīvāmīti ahaŋ, bhante, imaŋ sākuņikaŋ nissāya

suţţhu sukhaŋ jīvāmi. Labhāmīti yathārucitaŋ khādanīyaŋ bhojanīyaŋ

bhuñjitumpi labhāmi. Paripanthe ca tiţţhāmīti apica kho yattha mama ñātakā mama saddena āgatāgatā vinassanti, tasmiŋ paripanthe tiţţhāmi. Kā nu, bhante, gatī mamāti kā nu kho, bhante, mama gati, kā nipphatti bhavissatīti pucchi.

Tassa pañhaŋ vissajjento bodhisatto dutiyaŋ gāthamāha–

74. ‘Mano ce te nappaņamati, pakkhi pāpassa kammuno;

abyāvaţassa bhadrassa, na pāpamupalimpatī’ ti.

Tattha pāpassa kammunoti yadi tava mano pāpakammassatthāya na paņa-mati, pāpakaraņe tanninno tappoņo tappabbhāro na hoti. Abyāvaţassāti evaŋ sante pāpakammakaraņatthāya abyāvaţassa ussukkaŋ anāpannassa tava bhadrassa suddhasseva sato pāpaŋ na upalimpati na allīyatīti.

Taŋ sutvā tittiro tatiyaŋ gāthamāha–

75. ‘Ñātako no nisinnoti, bahu āgacchate jano;

paţiccakammaŋ phusati, tasmiŋ me sankate mano’ ti.

Tassattho– bhante, sacāhaŋ saddaŋ na kareyyaŋ, ayaŋ tittirajano na āga-ccheyya, mayi pana saddaŋ karonte ‘ñātako no nisinno’ ti ayaŋ bahu jano āgacchati, taŋ āgatāgataŋ luddo gahetvā jīvitakkhayaŋ pāpento maŋ paţicca nissāya etaŋ pāņātipātakammaŋ phusati paţilabhati vindati (p. 3.061), tasmiŋ maŋ paţicca kate pāpe mama nu kho etaŋ pāpanti evaŋ me mano sankate parisankati kukkuccaŋ āpajjatīti.

Taŋ sutvā bodhisatto catutthaŋ gāthamāha–

76. ‘Na paţiccakammaŋ phusati, mano ce nappadussati;

appossukkassa bhadrassa, na pāpamupalimpatī’ ti.

Tassattho– yadi tava pāpakiriyāya mano na padussati, tanninno tappono tappabbhāro na hoti, evaŋ sante luddena āyasmantaŋ paţicca katampi pāpa-kammaŋ taŋ na phusati na allīyati, pāpakiriyāya hi appossukkassa nirāla-yassa bhadrassa parisuddhasseva sato tava pāņātipātacetanāya abhāvā taŋ pāpaŋ na upalimpati, tava cittaŋ na allīyatīti.

Evaŋ mahāsatto tittiraŋ saññāpesi, sopi taŋ nissāya nikkukkucco ahosi.

Luddo pabuddho bodhisattaŋ vanditvā pañjaraŋ ādāya pakkāmi.

Satthā imaŋ dhammadesanaŋ āharitvā jātakaŋ samodhānesi– ‘tadā tittiro rāhulo ahosi, tāpaso pana ahameva ahosin’ ti.

Tittirajātakavaņņanā navamā.

[320] 10. Succajajātakavaņņanā

Succajaŋ vata naccajīti idaŋ satthā jetavane viharanto ekaŋ kuţumbikaŋ

ārabbha kathesi. So kira ‘gāmake uddhāraŋ sādhessāmī’ ti bhariyāya

saddhiŋ tattha gantvā sādhetvā dhanaŋ āharitvā ‘pacchā nessāmī’ ti

ekasmiŋ kule ţhapetvā puna sāvatthiŋ gacchanto antarāmagge ekaŋ

pabbataŋ addasa. Atha naŋ bhariyā āha ‘sace, sāmi, ayaŋ pabbato suva-ņņamayo bhaveyya, dadeyyāsi pana me kiñcī’ ti. ‘Kāsi tvaŋ, na kiñci dassā-mī’ ti. Sā ‘yāva thaddhahadayo vatāyaŋ, pabbate suvaņņamaye jātepi (p. 3.062) mayhaŋ kiñci na dassatī’ ti anattamanā ahosi. Te jetavanasamīpaŋ āgantvā ‘pānīyaŋ pivissāmā’ ti vihāraŋ pavisitvā pānīyaŋ piviŋsu. Satthāpi paccūsa-kāleyeva tesaŋ sotāpattiphalassa upanissayaŋ disvā āgamanaŋ olokaya-māno gandhakuţipariveņe nisīdi chabbaņņarasmiyo vissajjento. Tepi pānīyaŋ pivitvā āgantvā satthāraŋ vanditvā nisīdiŋsu. Satthā tehi saddhiŋ paţisa-nthāraŋ katvā ‘kahaŋ gatātthā’ ti pucchi. ‘Amhākaŋ gāmake uddhāraŋ sādhanatthāya, bhante’ ti. ‘Kiŋ, upāsike tava sāmiko tuyhaŋ hitaŋ paţika-nkhati, upakāraŋ te karotī’ ti. Bhante, ahaŋ imasmiŋ sasinehā, ayaŋ pana mayi nissineho, ajja mayā pabbataŋ disvā ‘sacāyaŋ pabbato suvaņņamayo assa, kiñci me dadeyyāsī’ ti vutto ‘kāsi tvaŋ, na kiñci dassāmī’ ti āha, evaŋ thaddhahadayo ayanti. ‘Upāsike, evaŋ nāmesa vadati, yadā pana tava guņaŋ sarati, tadā sabbissariyaŋ te detī’ ti vatvā ‘kathetha, bhante’ ti tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa sabbakiccakārako amacco ahosi. Athekadivasaŋ rājā puttaŋ uparājānaŋ upaţţhānaŋ āgacchantaŋ disvā ‘ayaŋ mama antepure dubbheyyā’ ti taŋ pakkosāpetvā ‘tāta, yāvāhaŋ jīvāmi, tāva nagare vasituŋ na lacchasi, aññattha

vasitvā mamaccayena rajjaŋ kārehī’ ti āha. So ‘sādhū’ ti pitaraŋ vanditvā

jeţţhabhariyāya saddhiŋ nagarā nikkhamitvā paccantaŋ gantvā araññaŋ

pavisitvā paņņasālaŋ māpetvā vanamūlaphalāphalehi yāpento vasi. Apara-bhāge rājā kālamakāsi. Uparājā nakkhattaŋ olokento tassa kālakatabhāvaŋ ñatvā bārāņasiŋ āgacchanto antarāmagge ekaŋ pabbataŋ addasa. Atha naŋ bhariyā āha ‘sace, deva, ayaŋ pabbato suvaņņamayo assa, dadeyyāsi me kiñcī’ ti. ‘Kāsi tvaŋ, na kiñci dassāmī’ ti. Sā ‘ahaŋ imasmiŋ sinehaŋ chindituŋ asakkontī araññaŋ pāvisiŋ, ayañca evaŋ vadati, ativiya thaddha-hadayo, rājā hutvāpi esa mayhaŋ kiŋ kalyāņaŋ karissatī’ ti anattamanā ahosi. So āgantvā rajje patiţţhito taŋ aggamahesiţţhāne ţhapesi (p. 3.063), idaŋ yasamattakameva adāsi. Uttari pana sakkārasammāno natthi, tassā atthibhāvampi na jānāti.

Bodhisatto ‘ayaŋ devī imassa rañño upakārikā dukkhaŋ agaņetvā arañña-vāsaŋ vasi. Ayaŋ panetaŋ agaņetvā aññāhi saddhiŋ abhiramanto vicarati, yathā esā sabbissariyaŋ labhati, tathā karissāmī’ ti cintetvā ekadivasaŋ taŋ upasankamitvā ‘mahādevi mayaŋ tumhākaŋ santikā piņđapātamattampi na labhāma, kasmā amhesu pamajjittha, ativiya thaddhahadayā atthā’ ti āha.

‘Tāta, sacāhaŋ attanā labheyyaŋ, tuyhampi dadeyyaŋ, alabhamānā pana

kiŋ dassāmi, rājāpi mayhaŋ idāni kiŋ nāma dassati, so antarāmagge

“imasmiŋ pabbate suvaņņamaye jāte mayhaŋ kiñci dassasī” ti vutto “kāsi

tvaŋ, na kiñci dassāmī” ti āha, supariccajampi na pariccajī’ ti. ‘Kiŋ pana

rañño santike imaŋ kathaŋ kathetuŋ sakkhissathā’ ti? ‘Sakkhissāmi, tātā’ ti.

‘Tena hi ahaŋ rañño santike ţhito pucchissāmi, tumhe katheyyāthā’ ti. ‘Sādhu, tātā’ ti. Bodhisatto deviyā rañño upaţţhānaŋ āgantvā ţhitakāle āha ‘nanu, ayye, mayaŋ tumhākaŋ santikā kiñci na labhāmā’ ti? ‘Tāta, ahaŋ labhamānā tuyhaŋ dadeyyaŋ, ahameva kiñci na labhāmi, alabhamānā tuyhaŋ kiŋ dassāmi, rājāpi idāni mayhaŋ kiŋ nāma dassati, so araññato āgamanakāle ekaŋ pabbataŋ disvā “sacāyaŋ pabbato suvaņņamayo assa, kiñci me dadeyyāsī” ti vutto “kāsi tvaŋ, na kiñci dassāmī” ti vadati, suparicca-jampi na pariccajī’ ti etamatthaŋ dīpentī paţhamaŋ gāthamāha–

77. ‘Succajaŋ vata naccaji, vācāya adadaŋ giriŋ;

kiñhi tassacajantassa, vācāya adada pabbatan’ ti.

Tattha succajaŋ vatāti sukhena cajituŋ sakkuņeyyampi na caji. Adadanti vacanamattenāpi pabbataŋ adadamāno. Kiñhi tassacajantassāti tassa nāme-tassa mayā yācitassa na cajantassa kiñhi cajeyya. Vācāya adada pabbatanti sacāyaŋ mayā yācito mama vacanena suvaņņamayampi hontaŋ taŋ pabbataŋ vācāya adada, vacanamattena adassāti attho.

Taŋ (p. 3.064) sutvā rājā dutiyaŋ gāthamāha–

78. ‘Yañhi kayirā tañhi vade, yaŋ na kayirā na taŋ vade;

akarontaŋ bhāsamānaŋ, parijānanti paņđitā’ ti.

Tassattho– yadeva hi paņđito puriso kāyena kareyya, taŋ vācāya vadeyya. Yaŋ na kayirā, na taŋ vadeyya, dātukāmova dammīti vadeyya, na adātukā-moti adhippāyo. Kinkāraņā? Yo hi ‘dassāmī’ ti vatvāpi pacchā na dadāti, taŋ akarontaŋ kevalaŋ musā bhāsamānaŋ parijānanti paņđitā. Ayaŋ ‘dassāmī’-ti vacanamattameva bhāsati, na pana deti, yañhi kho pana adinnampi vacana-matteneva dinnaŋ hoti, taŋ puretarameva laddhaŋ nāma bhavissatīti evaŋ tassa musāvādibhāvaŋ parijānanti paņđitā, bālā pana vacanamatteneva tussantīti.

Taŋ sutvā devī rañño añjaliŋ paggahetvā tatiyaŋ gāthamāha–

79. ‘Rājaputta namo tyatthu, sacce dhamme ţhito casi;

yassa te byasanaŋ patto, saccasmiŋ ramate mano’ ti.

Tattha sacce dhammeti vacīsacce ca sabhāvadhamme ca. Byasanaŋ

pattoti yassa tava raţţhā pabbājanīyasankhātaŋ byasanaŋ pattopi mano

saccasmiŋyeva ramati.

Evaŋ rañño guņakathaŋ kathayamānāya deviyā taŋ sutvā bodhisatto tassā guņakathaŋ kathento catutthaŋ gāthamāha–

80. ‘Yā daliddī daliddassa, ađđhā ađđhassa kittima;

sā hissa paramā bhariyā, sahiraññassa itthiyo’ ti.

Tattha kittimāti kittisampannāti attho. Sā hissa paramāti yā daliddassa sāmikassa daliddakāle sayampi daliddī hutvā taŋ na pariccajati. Ađđhassāti ađđhakāle ađđhā hutvā sāmikameva anuvattati, samānasukhadukkhāva hoti, sā hi tassa paramā uttamā bhariyā nāma. Sahiraññassa Pana issariye ţhitassa itthiyo nāma hontiyeva, anacchariyameva etanti.

Evañca (p. 3.065) pana vatvā bodhisatto ‘ayaŋ, mahārāja, tumhākaŋ

dukkhitakāle araññe samānadukkhā hutvā vasi, imissā sammānaŋ kātuŋ

vaţţatī’ ti deviyā guņaŋ kathesi. Rājā tassa vacanena deviyā guņaŋ saritvā ‘paņđita, tava kathāyāhaŋ deviyā guņaŋ anussarin’ ti vatvā tassā sabbissa-riyamadāsi. ‘Tayāhaŋ deviyā guņaŋ sarāpito’ ti bodhisattassapi mahantaŋ sakkāraŋ akāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ubho jayampatikā sotāpattiphale patiţţhahiŋsu.

Tadā bārāņasirājā ayaŋ kuţumbiko ahosi, devī ayaŋ upāsikā, paņđitā-macco pana ahameva ahosinti.

Succajajātakavaņņanā dasamā.

Pucimandavaggo dutiyo.

3. Kuţidūsakavaggo

[321] 1. Kuţidūsakajātakavaņņanā

Manussasseva te sīsanti idaŋ satthā jetavane viharanto mahākassapattherassa paņņasālajhāpakaŋ daharabhikkhuŋ ārabbha kathesi. Vatthu pana

rājagahe samuţţhitaŋ. Tadā kira thero rājagahaŋ nissāya araññakuţiyaŋ

viharati, tassa dve daharā upaţţhānaŋ karonti. Tesu eko therassa upakārako,

eko dubbaco itarena kataŋ attanā katasadisaŋ karoti. Tena mukhodakādīsu

upaţţhāpitesu therassa santikaŋ gantvā vanditvā ‘bhante, udakaŋ ţhapitaŋ,

mukhaŋ dhovathā’ ti-ādīni vadati. Tena kālasseva vuţţhāya therassa pariveņe sammaţţhe therassa nikkhamanavelāya ito cito ca paharanto sakalapariveņaŋ attanā sammaţţhaŋ viya karoti. Vattasampanno cintesi ‘ayaŋ

dubbaco mayā kataŋ attanā katasadisaŋ karoti, etassa saţhakammaŋ

pākaţaŋ karissāmī’ ti.

Tasmiŋ (p. 3.066) antogāme bhutvā āgantvā niddāyanteva nhānodakaŋ

tāpetvā piţţhikoţţhake ţhapetvā aññaŋ ađđhanāļimattaŋ udakaŋ uddhane

ţhapesi. Itaro pabujjhitvāva gantvā usumaŋ uţţhahantaŋ disvā ‘udakaŋ

tāpetvā koţţhake ţhapitaŋ bhavissatī’ ti therasssa santikaŋ gantvā ‘bhante, nhānakoţţhake udakaŋ ţhapitaŋ, nhāyathā’ ti āha. Thero “nhāyissāmī’ ti tena saddhiŋyeva āgantvā koţţhake udakaŋ aditvā ‘kahaŋ udakan’ ti pucchi. So vegena aggisālaŋ gantvā tucchabhājane uļunkaŋ otāresi, uļunko tucchabhā-janassa tale paţihato ‘tatā’ ti saddamakāsi. Tato paţţhāya tassa ‘uļunkasa-ddako’tveva nāmaŋ jātaŋ.

Tasmiŋ khaņe itaro piţţhikoţţhakato udakaŋ āharitvā ‘nhāyatha, bhante’ ti

āha. Thero nhatvā āvajjento uļunkasaddakassa dubbacabhāvaŋ ñatvā taŋ

sāyaŋ therupaţţhānaŋ āgataŋ ovadi ‘āvuso, samaņena nāma attanā katameva “kataŋ me” ti vattuŋ vaţţati, aññathā sampajānamusāvādo hoti, ito

paţţhāya evarūpaŋ mā akāsī’ ti. So therassa kujjhitvā punadivase therena

saddhiŋ piņđāya gāmaŋ na pāvisi. Thero itareneva saddhiŋ pāvisi. Uļunkasaddakopi therassa upaţţhākakulaŋ gantvā ‘bhante, thero kahan’ ti vutte

‘aphāsukena vihāreyeva nisinno’ ti vatvā ‘kiŋ, bhante, laddhuŋ vaţţatī’ ti

vutte ‘idañcidañca dethā’ ti gahetvā attano rucitaţţhānaŋ gantvā bhuñjitvā

vihāraŋ agamāsi.

Punadivase thero taŋ kulaŋ gantvā nisīdi. Manussehi ‘kiŋ, bhante,

ayyassa aphāsukaŋ, hiyyo kirattha vihāreyeva nisinnā, asukadaharassa

hatthe āhāraŋ pesayimha, paribhutto ayyenā’ ti vutte thero tuņhībhūtova

bhattakiccaŋ katvā vihāraŋ gantvā sāyaŋ therupaţţhānakāle āgataŋ āmantetvā ‘āvuso, asukagāme nāma asukakule “therassa idañcidañca laddhuŋ

vaţţatī” ti viññāpetvā kira te bhuttan’ ti vatvā ‘viññatti nāma na vaţţati, mā

puna evarūpaŋ anācāraŋ carā’ ti āha. So ettakena there āghātaŋ bandhitvā

‘ayaŋ hiyyopi udakamattaŋ nissāya mayā saddhiŋ kalahaŋ kari, idāni

panassa upaţţhākānaŋ gehe mayā bhattamuţţhi bhuttāti asahanto puna

kalahaŋ karoti, jānissāmissa kattabbayuttakan’ ti (p. 3.067) punadivase there

piņđāya paviţţhe muggaraŋ gahetvā paribhogabhājanāni bhinditvā paņņasālaŋ jhāpetvā palāyi. So jīvamānova manussapeto hutvā sussitvā kālaŋ

katvā avīcimahāniraye nibbatti. So tena kato anācāro mahājanassa majjhe pākaţo jāto.

Athekacce bhikkhū rājagahā sāvatthiŋ gantvā sabhāgaţţhāne pattacīvaraŋ

paţisāmetvā satthu santikaŋ gantvā vanditvā nisīdiŋsu. Satthā tehi saddhiŋ

paţisanthāraŋ katvā ‘kuto āgatatthā’ ti pucchi. ‘Rājagahā, bhante’ ti. ‘Ko

tattha ovādadāyako ācariyo’ ti. ‘Mahākassapatthero, bhante’ ti. ‘Sukhaŋ,

bhikkhave, kassapassā’ ti. ‘Āma, bhante, therassa sukhaŋ, saddhivihāriko

panassa ovāde dinne kujjhitvā therassa paņņasālaŋ jhāpetvā palāyīti. Taŋ sutvā satthā ‘bhikkhave, kassapassa evarūpena bālena saddhiŋ caraņato ekacariyāva seyyo’ ti vatvā imaŋ dhammapade gāthamāha–

‘Carañce nādhigaccheyya, seyyaŋ sadisamattano; ekacariyaŋ daļhaŋ kayirā, natthi bāle sahāyatā’ ti. (dha. pa. 61);

Idañca pana vatvā puna te bhikkhū āmantetvā ‘na, bhikkhave, idāneva so

kuţidūsako, pubbepi kuţidūsakoyeva, na ca idāneva ovādadāyakassa kujjhati, pubbepi kujjhiyevā’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto singilasakuņayoniyaŋ nibbattitvā vayappatto attano manāpaŋ anovassakaŋ kulāvakaŋ

katvā himavantapadese vasati. Atheko makkaţo vassakāle acchinnadhāre

deve vassante sītapīļito dante khādanto bodhisattassa avidūre nisīdi. Bodhi-satto taŋ tathā kilamantaŋ disvā tena saddhiŋ sallapanto paţhamaŋ gātha-māha–

81. ‘Manussasseva te sīsaŋ, hatthapādā ca vānara;

atha kena nu vaņņena, agāraŋ te na vijjatī’ ti.

Tattha (p. 3.068) vaņņenāti kāraņena. Agāranti tava nivāsagehaŋ kena kāraņena natthīti pucchi.

Taŋ sutvā vānaro dutiyaŋ gāthamāha–

82. ‘Manussasseva me sīsaŋ, hatthapādā ca singila;

yāhu seţţhā manussesu, sā me paññā na vijjatī’ ti.

Tattha singilāti taŋ sakuņaŋ nāmenālapati. Yāhu seţţhā manussesūti yā manussesu seţţhāti kathenti, sā mama vicāraņapaññā natthi. Sīsahatthapā-dakāyabalāni hi loke appamāņaŋ, vicāraņapaññāva seţţhā, sā mama natthi, tasmā me agāraŋ na vijjatīti.

Taŋ sutvā bodhisatto itaraŋ gāthādvayamāha–

83. ‘Anavaţţhitacittassa, lahucittassa dubbhino;

niccaŋ addhuvasīlassa, sukhabhāvo na vijjati.

84. ‘So karassu ānubhāvaŋ, vītivattassu sīliyaŋ;

sītavātaparittāņaŋ, karassu kuţavaŋ kapī’ ti.

Tattha anavaţţhitacittassāti appatiţţhitacittassa. Dubbhinoti mittadu-bbhissa. Addhuvasīlassāti na sabbakālaŋ sīlarakkhakassa. So karassu ānu-bhāvanti so tvaŋ samma makkaţa paññāya uppādanatthaŋ ānubhāvaŋ balaŋ upāyaŋ karohi. Vītivattassu sīliyanti attano dussīlabhāvasankhātaŋ sīliyaŋ atikkamitvā sīlavā hoti. Kuţavaŋ kapīti sītavātassa parittāņasa-matthaŋ attano kuţavaŋ kulāvakaŋ ekaŋ vasanāgārakaŋ karohīti.

Makkaţo cintesi ‘ayaŋ tāva attano anovassakaţţhāne nisinnabhāvena maŋ paribhāsati, na nisīdāpessāmi naŋ imasmiŋ kulāvake’ ti. Tato bodhisattaŋ gaņhitukāmo pakkhandi, bodhisatto uppatitvā aññattha gato. Makkaţo kulā-vakaŋ viddhaŋsetvā cuņņavicuņņaŋ katvā pakkāmi.

Satthā (p. 3.069) imaŋ dhammadesanaŋ āharitvā jātakaŋ samodhānesi–

‘tadā makkaţo kuţijhāpako ahosi, singilasakuņo pana ahameva ahosin’ ti.

Kuţidūsakajātakavaņņanā paţhamā.

[322] 2. Duddubhajātakavaņņanā

Duddubhāyati bhaddanteti idaŋ satthā jetavane viharanto aññatitthiye

ārabbha kathesi. Titthiyā kira jetavanassa samīpe tasmiŋ tasmiŋ ţhāne

kaņţakāpassaye seyyaŋ kappenti, pañcātapaŋ tapenti, nānappakāraŋ

micchātapaŋ caranti. Atha sambahulā bhikkhū sāvatthiyaŋ piņđāya caritvā

jetavanaŋ āgacchantā antarāmagge te disvā gantvā satthāraŋ upasankamitvā ‘atthi nu kho, bhante, aññatitthiyānaŋ vatasamādāne sāro’ ti

pucchiŋsu. Satthā ‘na, bhikkhave, tesaŋ vatasamādāne sāro vā viseso vā atthi, tañhi nighaŋsiyamānaŋ upaparikkhiyamānaŋ ukkārabhūmimaggasa-disaŋ sasakassa duddubhasadisaŋ hotī’ ti vatvā ‘duddubhasadisabhāva-massa mayaŋ na jānāma, kathetha no, bhante’ ti tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto sīhayoniyaŋ

nibbattitvā vayappatto araññe paţivasati. Tadā pana pacchimasamuddasamīpe beluvamissakatālavanaŋ hoti. Tatreko sasako beluvarukkhamūle

ekassa tālagacchassa heţţhā vasati. So ekadivasaŋ gocaraŋ ādāya āgantvā tālapaņņassa heţţhā nipanno cintesi ‘sace ayaŋ pathavī saŋvaţţeyya, kahaŋ nu kho gamissāmī’ ti. Tasmiŋ khaņe ekaŋ beluvapakkaŋ tālapaņņassa upari pati. So tassa saddena ‘addhā pathavī saŋvaţţatī’ ti uppatitvā pacchato anolokentova palāyi. Taŋ maraņabhayabhītaŋ vegena palāyantaŋ añño sasako disvā pucchi ‘kiŋ bho, ativiya bhīto palāyasī’ ti. ‘Mā pucchi, bho’ ti. So ‘kiŋ bho, kiŋ bho’ ti pacchato dhāvateva. Itaro nivattitvā anolokentova ‘ettha pathavī saŋvaţţatī’ ti āha. Sopi tassa pacchato palāyi. Evaŋ tamañño addasa, tamaññoti (p. 3.070) evaŋ sasakasahassaŋ ekato hutvā palāyi. Te ekopi migo disvā ekato hutvā palāyi. Eko sūkaro, eko gokaņņo, eko mahiŋso, eko gavayo, eko khaggo, eko byaggho, eko sīho, eko hatthī disvā ‘kimetan’ ti pucchitvā ‘ettha pathavī saŋvaţţatī’ ti vutte palāyi. Evaŋ anukkamena yojana-mattaŋ tiracchānabalaŋ ahosi.

Tadā bodhisatto taŋ balaŋ palāyantaŋ disvā ‘kimetan’ ti pucchitvā ‘ettha

pathavī saŋvaţţatī’ ti sutvā cintesi ‘pathavīsaŋvaţţanaŋ nāma na kadāci

atthi, addhā etesaŋ kiñci dussutaŋ bhavissati, mayi kho pana ussukkaŋ anāpajjante sabbe nassissanti, jīvitaŋ nesaŋ dassāmī’ ti sīhavegena purato

pabbatapādaŋ gantvā tikkhattuŋ sīhanādaŋ nadi. Te sīhabhayatajjitā nivattitvā piņđitā aţţhaŋsu. Sīho tesaŋ antaraŋ pavisitvā ‘kimatthaŋ palāyathā’ti pucchi. ‘Pathavī saŋvaţţatī’ ti. ‘Kena saŋvaţţamānā diţţhā’ ti? ‘Hatthī jānantī’ ti. Hatthī pucchi. Te ‘mayaŋ na jānāma, sīhā jānantī’ ti vadiŋsu, sīhāpi

‘mayaŋ na jānāma, byagghā jānantī’ ti, byagghāpi ‘mayaŋ na jānāma,

khaggā jānantī’ ti, khaggāpi ‘gavayā jānantī’ ti, gavayāpi ‘mahiŋsā jānantī’ ti,

mahiŋsāpi ‘gokaņņā jānantī’ ti, gokaņņāpi ‘sūkarā jānantī’ ti, sūkarāpi ‘migā

jānantī’ ti, migāpi ‘mayaŋ na jānāma, sasakā jānantī’ ti, sasakesu pucchiyamānesu ‘ayaŋ kathetī’ ti taŋ sasakaŋ dassesuŋ. Atha naŋ ‘evaŋ kira,

samma, passasi pathavī saŋvaţţatī’ ti pucchi. ‘Āma, sāmi mayā diţţhā’ ti.

‘Kattha vasanto passasī’ ti? ‘Pacchimasamuddasamīpe beluvamissakatāla-vane vasāmi. Ahañhi tattha beluvarukkhamūle tālagacche tālapaņņassa heţţhā nipanno cintesiŋ ‘sace pathavī saŋvaţţati, kahaŋ gamissāmī’ ti, atha tankhaņaññeva pathaviyā saŋvaţţanasaddaŋ sutvā palātomhī’ ti.

Sīho cintesi ‘addhā tassa tālapaņņassa upari beluvapakkaŋ patitvā duddubhāyanasaddamakāsi, svāyaŋ taŋ saddaŋ sutvā “pathavī saŋvaţţatī” ti

saññaŋ uppādetvā palāyi, tathato jānissāmī’ ti. So taŋ sasakaŋ gahetvā

mahājanaŋ assāsetvā ‘ahaŋ iminā diţţhaţţhāne pathaviyā saŋvaţţanabhāvaŋ vā asaŋvaţţanabhāvaŋ vā tathato jānitvā āgamissāmi, yāva (p. 3.071) mamāgamanā tumhe ettheva hothā’ ti sasakaŋ piţţhiyaŋ āropetvā sīhave-gena pakkhanditvā tālavane sasakaŋ otāretvā ‘ehi tayā diţţhaţţhānaŋ dasse-hī’ ti āha. ‘Na visahāmi sāmī’ ti. ‘Ehi mā bhāyī’ ti. So beluvarukkhaŋ upasa-nkamituŋ asakkonto avidūre ţhatvā ‘idaŋ sāmi duddubhāyanaţţhānan’ ti vatvā paţhamaŋ gāthamāha–

85. ‘Duddubhāyati bhaddante, yasmiŋ dese vasāmahaŋ;

ahampetaŋ na jānāmi, kimetaŋ duddubhāyatī’ ti.

Tattha duddubhāyatīti duddubhasaddaŋ karoti. Bhaddanteti bhaddaŋ tava atthu. Kimetanti yasmiŋ padese ahaŋ vasāmi, tattha duddubhāyati, ahampi na jānāmi ‘kiŋ vā etaŋ duddubhāyati, kena vā kāraņena duddubhāyati, kevalaŋ duddubhāyanasaddaŋ assosin’ ti.

Evaŋ vutte sīho beluvarukkhamūlaŋ gantvā tālapaņņassa heţţhā sasa-kena nipannaţţhānañceva tālapaņņamatthake patitaŋ beluvapakkañca disvā pathaviyā asaŋvaţţanabhāvaŋ tathato jānitvā sasakaŋ piţţhiyaŋ āropetvā sīhavegena khippaŋ migasanghānaŋ santikaŋ gantvā sabbaŋ pavattiŋ āro-cetvā ‘tumhe mā bhāyathā’ ti migagaņaŋ assāsetvā vissajjesi. Sace hi tadā bodhisatto na bhaveyya, sabbe samuddaŋ pavisitvā nasseyyuŋ. Bodhi-sattaŋ pana nissāya sabbe jīvitaŋ labhiŋsūti.

86. ‘Beluvaŋ patitaŋ sutvā, duddubhanti saso javi;

sasassa vacanaŋ sutvā, santattā migavāhinī.

87. ‘Appatvā padaviññāņaŋ, paraghosānusārino;

panādaparamā bālā, te honti parapattiyā.

88. ‘Ye ca sīlena sampannā, paññāyūpasame ratā;

ārakā viratā dhīrā, na honti parapattiyā’ ti.–

Imā tisso abhisambuddhagāthā.

Tattha beluvanti beluvapakkaŋ. Duddubhantīti evaŋ saddaŋ kurumānaŋ.

Santattāti utrastā. Migavāhinīti anekasahassasankhā migasenā. Padaviññāņanti viññāņapadaŋ (p. 3.072), sotaviññāņakoţţhāsaŋ apāpuņitvāti attho. Te

honti parapattiyāti te paraghosānusārino tameva paraghosasankhātaŋ

panādaŋ ‘paraman’ ti maññamānā bālā andhaputhujjanā viññāņapadassa

appattatāya parapattiyāva honti, paresaŋ vacanaŋ saddahitvā yaŋ vā taŋ vā karonti.

Sīlenāti ariyamaggena āgatasīlena samannāgatā. Paññāyūpasame ratāti

maggeneva āgatapaññāya kilesūpasame ratā, yathā vā sīlena, evaŋ paññāyapi sampannā, kilesūpasame ratātipi attho. Ārakā viratā dhīrāti pāpakiriyato

ārakā viratā paņđitā. Na hontīti te evarūpā sotāpannā pāpato oratabhāvena

kilesūpasame abhiratabhāvena ca ekavāraŋ maggañāņena paţividdhadhammā aññesaŋ kathentānampi na saddahanti na gaņhanti. Kasmā?

Attano paccakkhattāti. Tena vuttaŋ–

‘Assaddho akataññū ca, sandhicchedo ca yo naro; hatāvakāso vantāso, sa ve uttamaporiso’ ti. (dha. pa. 97);

Satthā imaŋ dhammadesanaŋ āharitvā jātakaŋ samodhānesi– ‘tadā sīho

ahameva ahosin’ ti.

Duddubhajātakavaņņanā dutiyā.

[323] 3. Brahmadattajātakavaņņanā

Dvayaŋ yācanakoti idaŋ satthā āļaviŋ nissāya aggāļave cetiye viharanto

kuţikārasikkhāpadaŋ ārabbha kathesi. Vatthu pana heţţhā maņikaņţhajātake

(jā. 1.3.7 ādayo) āgatameva. Idha pana satthā ‘saccaŋ kira tumhe,

bhikkhave, yācanabahulā viññattibahulā viharathā’ ti vatvā ‘āma, bhante’ ti

vutte te bhikkhū garahitvā ‘bhikkhave, porāņakapaņđitā pathavissarena

raññā pavāritāpi paņņacchattañca ekapaţalikaŋ upāhanayugañca yācitukāmā hirottappabhedanabhayena mahājanamajjhe akathetvā raho kathayiŋ-sū’ ti vatvā atītaŋ āhari.

Atīte (p. 3.073) kapilaraţţhe uttarapañcālanagare uttarapañcālarāje rajjaŋ

kārente bodhisatto ekasmiŋ nigamagāme brāhmaņakule nibbattitvā vayappatto takkasilāyaŋ sabbasippāni uggaņhitvā aparabhāge tāpasapabbajjaŋ

pabbajitvā himavante uñchācariyāya vanamūlaphalāphalena yāpento ciraŋ

vasitvā loņambilasevanatthāya manussapathaŋ vicaranto uttarapañcālanagaraŋ patvā rājuyyāne vasitvā punadivase bhikkhaŋ pariyesamāno nagaraŋ

pavisitvā rājadvāraŋ sampāpuņi. Rājā tassācāre ca vihāre ca pasīditvā

mahātale nisīdāpetvā rājārahaŋ paņītabhojanaŋ bhojetvā paţiññaŋ gahetvā

uyyāneyeva vasāpesi. So nibaddhaŋ rājaghareyeva bhuñjanto vassānassa

accayena himavantameva gantukāmo hutvā cintesi ‘mayhaŋ maggaŋ

gacchantassa ekapaţalikā upāhanā ceva paņņacchattañca laddhuŋ vaţţati,

rājānaŋ yācissāmī’ ti. So ekadivasaŋ rājānaŋ uyyānaŋ āgantvā vanditvā

nisinnaŋ disvā ‘upāhanañca chattañca yācissāmī’ ti cintetvā puna cintesi

‘paraŋ “imaŋ nāma dehī” ti yācanto rodati nāma, paropi “natthī” ti vadanto

paţirodati nāma, “mā kho pana maŋ rodantaŋ mahājano addasa, mā rājānan’ti raho paţicchannaţţhāne ubhopi roditvā tuņhī bhavissāmā’ ti. Atha naŋ

‘mahārāja, raho paccāsīsāmī’ ti āha. Rājā taŋ sutvā rājapurise apasakki.

Bodhisatto ‘sace mayi yācante rājā na dassati, metti no bhijjissati, tasmā na yācissāmī’ ti taŋ divasaŋ nāmaŋ gahetuŋ asakkonto ‘gaccha, tāva, mahā-rāja, punekadivasaŋ jānissāmī’ ti āha.

Punekadivasaŋ rañño uyyānaŋ āgatakāle tatheva puna tathevāti evaŋ

yācituŋ asakkontasseva dvādasa saŋvaccharāni atikkantāni. Tato rājā

cintesi ‘mayhaŋ ayyo “mahārāja, raho paccāsīsāmī” ti vatvā parisāya apagatāya kiñci vattuŋ na visahati, vattukāmassevassa dvādasa vassāni atikkantāni, ciraŋ kho panassa brahmacariyaŋ carantassa ukkaņţhitvā bhoge

bhuñjitukāmo rajjaŋ paccāsīsati maññe, rajjassa pana nāmaŋ gahetuŋ asa-kkonto tuņhī hoti, ajja dānissāhaŋ rajjaŋ ādiŋ katvā yaŋ icchati, taŋ dassā-mī’ ti. So uyyānaŋ gantvā vanditvā nisinno bodhisattena ‘raho (p. 3.074) paccāsīsāmī’ ti vutte parisāya apagatāya taŋ kiñci vattuŋ asakkontaŋ āha ‘tumhe dvādasa vassāni “raho paccāsīsāmī” ti vatvā raho laddhāpi kiñci vattuŋ na sakkotha, ahaŋ vo rajjaŋ ādiŋ katvā sabbaŋ pavāremi, nibbhayā hutvā yaŋ vo ruccati, taŋ yācathā’ ti. ‘Mahārāja, yamahaŋ yācāmi, taŋ dassasī’ ti? ‘Dassāmi, bhante’ ti. ‘Mahārāja, mayhaŋ maggaŋ gacchantassa ekapaţalikā upāhanā ca paņņacchattañca laddhuŋ vaţţatī’ ti. ‘Ettakaŋ, bhante, tumhe dvādasa saŋvaccharāni yācituŋ na sakkothā’ ti. ‘Āma, mahā-rājā’ ti. ‘Kinkāraņā, bhante, evamakatthā’ ti. ‘Mahārāja, “imaŋ nāma me dehī” ti yācanto rodati nāma, “natthī” ti vadanto paţirodati nāma. “Sace tvaŋ mayā yācito na dadeyyāsi, taŋ no roditapaţiroditaŋ nāma mahājano mā passatū” ti etadatthaŋ raho paccāsīsāmī’ ti vatvā ādito tisso gāthā abhāsi–

89. ‘Dvayaŋ yācanako rāja, brahmadatta nigacchati;

alābhaŋ dhanalābhaŋ vā, evaŋdhammā hi yācanā.

90. ‘Yācanaŋ rodanaŋ āhu, pañcālānaŋ rathesabha;

yo yācanaŋ paccakkhāti, tamāhu paţirodanaŋ.

91. ‘Mā maddasaŋsu rodantaŋ, pañcālā susamāgatā;

tuvaŋ vā paţirodantaŋ, tasmā icchāmahaŋ raho’ ti.

Tattha rāja brahmadattāti dvīhipi rājānaŋ ālapati. Nigacchatīti labhati vindati. Evaŋdhammāti evaŋsabhāvā. Āhūti paņđitā kathenti. Pañcālānaŋ rathesabhāti pañcālaraţţhassa issara rathapavara. Yo yācanaŋ paccakkhā-tīti yo pana yaŋ yācanakaŋ ‘natthī’ ti paţikkhipati. Tamāhūti taŋ paţikkhi-panaŋ ‘paţirodanan’ ti vadanti. Mā maddasaŋsūti tava raţţhavāsino pañcālā susamāgatā maŋ rodantaŋ mā addasaŋsūti.

Rājā bodhisattassa gāravalakkhaņe pasīditvā varaŋ dadamāno catutthaŋ gāthamāha–

92. ‘Dadāmi te brāhmaņa rohiņīnaŋ, gavaŋ sahassaŋ saha pungavena;

ariyo hi ariyassa kathaŋ na dajjā, sutvāna gāthā tava dhammayuttā’ ti.

Tattha (p. 3.075) rohiņīnanti rattavaņņānaŋ. Ariyoti ācārasampanno. Ariya-ssāti ācārasampannassa. Kathaŋ na dajjāti kena kāraņena na dadeyya. Dhammayuttāti kāraņayuttā.

Bodhisatto pana ‘nāhaŋ, mahārāja, vatthukāmehi atthiko, yaŋ ahaŋ yācāmi, tadeva me dehī’ ti ekapaţalikā upāhanā ca paņņacchattañca gahetvā ‘mahārāja, appamatto hohi, dānaŋ dehi, sīlaŋ rakkhāhi, uposathakammaŋ karohī’ ti rājānaŋ ovaditvā tassa yācantasseva himavantameva gato. Tattha abhiññā ca samāpattiyo ca nibbattetvā brahmalokaparāyaņo ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā rājā ānando ahosi, tāpaso pana ahameva ahosin’ ti.

Brahmadattajātakavaņņanā tatiyā.

[324] 4. Cammasāţakajātakavaņņanā

Kalyāņarūpo vatayanti idaŋ satthā jetavane viharanto cammasāţakaŋ nāma paribbājakaŋ ārabbha kathesi. Tassa kira cammameva nivāsanañca pārupanañca hoti. So ekadivasaŋ paribbājakārāmā nikkhamitvā sāvatthiyaŋ bhikkhāya caranto eļakānaŋ yujjhanaţţhānaŋ sampāpuņi. Eļako taŋ disvā paharitukāmo osakki. Paribbājako ‘esa mayhaŋ apacitiŋ dassetī’ ti na paţi-kkami. Eļako vegenāgantvā taŋ ūrumhi paharitvā pātesi. Tassa taŋ asanta-paggahaņakāraņaŋ bhikkhusanghe pākaţaŋ ahosi. Bhikkhū dhammasa-bhāyaŋ kathaŋ samuţţhāpesuŋ ‘āvuso, cammasāţakaparibbājako asantapa-ggahaŋ katvā vināsaŋ patto’ ti satthā āgantvā ‘kāya nuttha, bhikkhave, eta-rahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idā-neva, pubbepesa asantapaggahaŋ katvā vināsaŋ pattoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ vāņijakule nibbattitvā vayappatto vaņijjaŋ karoti. Tadā eko (p. 3.076) cammasāţakaparibbājako bārāņasiyaŋ bhikkhāya caranto eļakānaŋ yujjhanaţţhānaŋ

patvā eļakaŋ osakkantaŋ disvā ‘apacitiŋ me karotī’ ti saññāya apaţikkamitvā ‘imesaŋ ettakānaŋ manussānaŋ antare ayaŋ eko eļako amhākaŋ guņaŋ jānātī’ ti tassa añjaliŋ paggahetvā ţhitova paţhamaŋ gāthamāha–

93. ‘Kalyāņarūpo vatayaŋ catuppado, subhaddako ceva supesalo ca;

yo brāhmaņaŋ jātimantūpapannaŋ, apacāyati meņđavaro yasassī’ ti.

Tattha kalyāņarūpoti kalyāņajātiko. Supesaloti suţţhu piyasīlo. Jātimantūpa-pannanti jātiyā ca mantehi ca sampannaŋ. Yasassīti vaņņabhaņanametaŋ.

Tasmiŋ khaņe āpaņe nisinno paņđitavāņijo taŋ paribbājakaŋ nisedhento dutiyaŋ gāthamāha–

94. ‘Mā brāhmaņa ittaradassanena, vissāsamāpajji catuppadassa;

daļhappahāraŋ abhikankhamāno, avasakkatī dassati suppahāran’ ti.

Tattha ittaradassanenāti khaņikadassanena.

Tassa paņđitavāņijassa kathentasseva so meņđako vegenāgantvā ūrumhi

paharitvā taŋ tattheva vedanāppattaŋ katvā pātesi. So paridevamāno nipajji. Satthā taŋ kāraņaŋ pakāsento tatiyaŋ gāthamāha–

95. ‘Ūruţţhi bhaggaŋ vaţţito khāribhāro, sabbañca bhaņđaŋ brāhma-ņassa bhinnaŋ;

ubhopi bāhā paggayha kandati, atidhāvatha haññate brahmacārī’ ti.

Tassattho (p. 3.077)– bhikkhave, tassa paribbājakassa ūruţţhikaŋ bhaggaŋ,

khāribhāro vaţţito pavaţţito, tasmiŋ pavaţţamāne yaŋ tattha tassa brāhma-ņassa upakaraņabhaņđaŋ, tampi sabbaŋ bhinnaŋ, sopi ubho bāhā ukkhi-pitvā parivāretvā ţhitaparisaŋ sandhāya ‘abhidhāvatha, haññate brahmacārī’-ti vadanto kandati rodati paridevatīti.

Paribbājako catutthaŋ gāthaŋ āha–

96. ‘Evaŋ so nihato seti, yo apūjaŋ pasaŋsati;

yathāhamajja pahato, hato meņđena dummatī’ ti.

Tattha apūjanti apūjanīyaŋ. Yathāhamajjāti yathā ahaŋ ajja asantapa-ggahaŋ katvā ţhito meņđena daļhappahārena pahato ettheva mārito. Dummatīti duppañño. Evaŋ yo aññopi asantapaggahaŋ karissati, sopi ahaŋ viya dukkhaŋ anubha-vissatīti so paridevanto tattheva jīvitakkhayaŋ pattoti.

Satthā imaŋ dhammadesanaŋ āharitvā jātakaŋ samodhānesi– ‘tadā cammasāţako etarahi cammasāţako ahosi, paņđitavāņijo pana ahameva aho-sin’ ti.

Cammasāţakajātakavaņņanā catutthā.

[325] 5. Godharājajātakavaņņanā

Samaņaŋ taŋ maññamānoti idaŋ satthā jetavane viharanto ekaŋ

kuhakaŋ bhikkhuŋ ārabbha kathesi. Vatthu heţţhā vitthāritameva. Idhāpi

bhikkhū taŋ bhikkhuŋ ānetvā ‘ayaŋ, bhante, bhikkhu kuhako’ ti satthu

dassesuŋ. Satthā ‘na, bhikkhave, idāneva, pubbepesa kuhakoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto godhayoniyaŋ

nibbattitvā vayappatto kāyabalena sampanno araññe vasati (p. 3.078). Eko

dusīlatāpasopi tassa avidūre paņņasālaŋ māpetvā vāsaŋ kappesi. Bodhisatto gocarāya caranto taŋ disvā ‘sīlavantatāpasassa paņņasālā bhavissatī’ti tattha gantvā taŋ vanditvā attano vasanaţţhānameva gacchati. Athekadivasaŋ so kūţatāpaso upaţţhākakule sampāditaŋ madhuramaŋsaŋ labhitvā

‘kiŋ maŋsaŋ nāmetan’ ti pucchitvā ‘godhamaŋsan’ ti sutvā rasataņhāya

abhibhūto ‘mayhaŋ assamapadaŋ nibaddhaŋ āgacchamānaŋ godhaŋ

māretvā yathāruci pacitvā khādissāmī’ ti sappidadhikaţukabhaņđādīni

gahetvā tattha gantvā muggaraŋ gahetvā kāsāvena paţicchādetvā bodhisa-ttassa āgamanaŋ olokento paņņasāladvāre upasantūpasanto viya nisīdi.

So āgantvā taŋ paduţţhindriyaŋ disvā ‘iminā amhākaŋ sajātikamaŋsaŋ khāditaŋ bhavissati, pariggaņhissāmi nan’ ti adhovāte ţhatvā sarīragandhaŋ ghāyitvā sajātimaŋsassa khāditabhāvaŋ ñatvā tāpasaŋ anupagamma paţi-kkamitvā cari. Tāpasopi tassa anāgamanabhāvaŋ ñatvā muggaraŋ khipi, muggaro sarīre apatitvā nanguţţhakoţiŋ pāpuņi. Tāpaso ‘gaccha viraddho-smī’ ti āha. Bodhisatto ‘maŋ tāva viraddhosi, cattāro pana apāye na vira-ddhosī’ ti vatvā palāyitvā cankamanakoţiyaŋ ţhitaŋ vammikaŋ pavisitvā aññena chiddena sīsaŋ nīharitvā tena saddhiŋ sallapanto dve gāthā abhāsi–

97. ‘Samaņaŋ taŋ maññamāno, upagacchimasaññataŋ;

so maŋ daņđena pāhāsi, yathā assamaņo tathā.

98. ‘Kiŋ te jaţāhi dummedha, kiŋ te ajinasāţiyā;

abbhantaraŋ te gahanaŋ, bāhiraŋ parimajjasī’ ti.

Tattha asaññatanti ahaŋ kāyādīhi asaññataŋ assamaņameva samānaŋ

taŋ ‘samaņo eso’ ti samitapāpatāya samaņaŋ maññamāno upagacchiŋ.

Pāhāsīti pahari. Ajinasāţiyāti ekaŋsaŋ katvā pārutena ajinacammena

tuyhaŋ ko attho. Abbhantaraŋ te gahananti tava sarīrabbhantaraŋ visapūrā viya alābu, gūthapūro viya āvāţo, āsīvisapūro viya vammiko kilesagahanaŋ. Bāhiranti kevalaŋ bahisarīraŋ parimajjasi (p. 3.079), taŋ antopharusatāya bahimaţţhatāya hatthilaņđaŋ viya assalaņđaŋ viya ca hotīti.

Taŋ sutvā tāpaso tatiyaŋ gāthamāha–

99. ‘Ehi godha nivattassu, bhuñja sālīnamodanaŋ;

telaŋ loņañca me atthi, pahūtaŋ mayha pipphalī’ ti.

Tattha pahūtaŋ mayha pipphalīti na kevalaŋ sālīnamodanaŋ telaloņameva, hingujīrakasingiveralasuņamaricapipphalippabhedaŋ kaţukabhaņđampi mayhaŋ bahu atthi, tenābhisankhataŋ sālīnamodanaŋ bhuñjāhīti.

Taŋ sutvā bodhisatto catutthaŋ gāthamāha–

100. ‘Esa bhiyyo pavekkhāmi, vammikaŋ sataporisaŋ;

telaŋ loņañca kittesi, ahitaŋ mayha pipphalī’ ti.

Tattha pavekkhāmīti pavisissāmi. Ahitanti yaŋ etaŋ tava kaţukabhaņđasa-nkhātaŋ pipphali, etaŋ mayhaŋ ahitaŋ asappāyanti.

Evañca pana vatvā ‘are, kūţajaţila, sace idha vasissasi, gocaragāme manu-sseheva taŋ “ayaŋ coro” ti gāhāpetvā vippakāraŋ pāpessāmi, sīghaŋ palāya-ssū’ ti santajjesi. Kūţajaţilo tato palāyi.

Satthā imaŋ dhammadesanaŋ āharitvā jātakaŋ samodhānesi– ‘tadā kūţa-jaţilo ayaŋ kuhakabhikkhu ahosi, godharājā pana ahameva ahosin’ ti.

Godharājajātakavaņņanā pañcamā.

[326] 6. Kakkārujātakavaņņanā

Kāyena yo nāvahareti idaŋ satthā veļuvane viharanto devadattaŋ ārabbha kathesi. Tassa hi sanghaŋ bhinditvā gatassa aggasāvakehi saddhiŋ parisāya pakkantāya uņhaŋ lohitaŋ mukhato uggañchi. Atha bhikkhū dhammasabhāyaŋ kathaŋ samuţţhāpesuŋ ‘āvuso, devadatto musāvādaŋ (p. 3.080) katvā sanghaŋ bhinditvā idāni gilāno hutvā mahādukkhaŋ anubho-tī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepesa musāvā-dīyeva, na cesa idāneva musāvādaŋ katvā mahādukkhaŋ anubhoti, pubbepi anubhosiyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tāvatiŋsabhavane aññataro devaputto ahosi. Tena kho pana samayena bārāņasiyaŋ

mahā-ussavo ahosi. Bahū nāgā ca supaņņā ca bhūmaţţhakā ca devā

āgantvā ussavaŋ olokayiŋsu. Tāvatiŋsabhavanatopi cattāro devaputtā

kakkārūni nāma dibbapupphāni tehi katacumbaţakaŋ piļandhitvā ussavada-ssanaŋ āgamiŋsu. Dvādasayojanikaŋ bārāņasinagaraŋ tesaŋ pupphānaŋ gandhena ekagandhaŋ ahosi. Manussā ‘imāni pupphāni kena piļandhitā-nī’ ti upadhārentā vicaranti. Te devaputtā ‘amhe ete upadhārentī’ ti ñatvā rāja-ngaņe uppatitvā mahantena devānubhāvena ākāse aţţhaŋsu. Mahājano sannipati, rājāpi saddhiŋ uparājādīhi agamāsi. Atha ne ‘kataradevalokato, sāmi, āgacchathā’ ti pucchiŋsu. ‘Tāvatiŋsadevalokato āgacchāmā’ ti. ‘Kena kammena āgatatthā’ ti. ‘Ussavadassanatthāyā’ ti. ‘Kiŋpupphāni nāmetānī’ ti? ‘Dibbakakkārupupphāni nāmā’ ti. ‘Sāmi, tumhe devaloke aññāni piļandhe-yyātha, imāni amhākaŋ dethā’ ti. Devaputtā ‘dibbakakkārupupphāni mahānu-bhāvāni devānaññeva anucchavikāni, manussaloke lāmakānaŋ duppa-ññānaŋ hīnādhimuttikānaŋ dussīlānaŋ nānucchavikāni. Ye pana manussā imehi ca imehi ca guņehi samannāgatā, tesaŋ etāni anucchavikānī’ ti āhaŋsu.

Evañca pana vatvā tesu jeţţhakadevaputto paţhamaŋ gāthamāha–

101. ‘Kāyena yo nāvahare, vācāya na musā bhaņe;

yaso laddhā na majjeyya, sa ve kakkārumarahatī’ ti.

Tassattho– yo kāyena parassa santakaŋ tiņasalākampi nāvaharati, vācāya jīvitaŋ pariccajamānopi musāvādaŋ na bhaņati. Desanāsīsamevetaŋ (p. 3.081), kāyadvāravacīdvāramanodvārehi pana yo dasapi akusalakammapathe na karotīti ayamettha adhippāyo. Yaso laddhāti issariyañca labhitvā yo issariya-madamatto satiŋ vissajjetvā pāpakammaŋ na karoti, sa ve evarūpo imehi guņehi yutto puggalo imaŋ dibbapupphaŋ arahati. Tasmā yo imehi guņehi samannāgato, so imāni pupphāni yācituŋ arahati, tassa dassāmīti.

Taŋ sutvā purohito cintesi ‘mayhaŋ imesu guņesu ekopi natthi, musā-vādaŋ pana vatvā etāni pupphāni gahetvā piļandhissāmi, evaŋ maŋ mahā-jano “guņasampanno ayan” ti jānissatī’ ti. So ‘ahaŋ etehi guņehi samannāga-to’ ti vatvā tāni pupphāni āharāpetvā piļandhitvā dutiyaŋ devaputtaŋ yāci. So dutiyaŋ gāthamāha–

102. ‘Dhammena vittameseyya, na nikatyā dhanaŋ hare;

bhoge laddhā na majjeyya, sa ve kakkārumarahatī’ ti.

Tassattho– dhammena parisuddhājīvena suvaņņarajatādivittaŋ pariyeseyya. Na nikatyāti na vañcanāya dhanaŋ hareyya, vatthābharaņādike

bhoge labhitvā pamādaŋ nāpajjeyya, evarūpo imāni pupphāni arahatīti.

Purohito ‘ahaŋ etehi guņehi samannāgato’ ti vatvā tāni āharāpetvā piļa-ndhitvā tatiyaŋ devaputtaŋ yāci. So tatiyaŋ gāthamāha–

103. ‘Yassa cittaŋ ahāliddaŋ, saddhā ca avirāginī;

eko sāduŋ na bhuñjeyya, sa ve kakkārumarahatī’ ti.

Tassattho– yassa puggalassa cittaŋ ahāliddaŋ haliddirāgo viya khippaŋ na virajjati, thirameva hoti. Saddhā ca avirāginīti kammaŋ vā vipākaŋ vā oka-ppanīyassa vā puggalassa vacanaŋ saddahitvā appamattakeneva na vira-jjati na bhijjati. Yo yācake vā aññe vā saŋvibhāgārahe puggale bahi katvā ekakova sādurasabhojanaŋ na bhuñjati, nesaŋ saŋvibhajitvā bhuñjati, so imāni pupphāni arahatīti.

Purohito (p. 3.082) ‘ahaŋ etehi guņehi samannāgato’ ti vatvā tāni pupphāni āharāpetvā piļandhitvā catutthaŋ devaputtaŋ yāci. So catutthaŋ gāthamāha–

104. ‘Sammukhā vā tirokkhā vā, yo sante na paribhāsati;

yathāvādī tathākārī, sa ve kakkārumarahatī’ ti.

Tassattho– yo puggalo sammukhā vā parammukhā vā sīlādiguņayutte sante uttamapaņđitapurise na akkosati na paribhāsati, yaŋ vācāya vadati, tadeva kāyena karoti, so imāni pupphāni arahatīti.

Purohito ‘ahaŋ etehi guņehi samannāgato’ ti vatvā tānipi āharāpetvā

piļandhi. Cattāro devaputtā cattāri pupphacumbaţakāni purohitassa datvā

devalokameva gatā. Tesaŋ gatakāle purohitassa sīse mahatī vedanā uppajji,

tikhiņasikharena nimmathitaŋ viya ca ayapaţţena pīļitaŋ viya ca sīsaŋ

ahosi. So vedanāppatto aparāparaŋ parivattamāno mahāsaddena viravi,

‘kimetan’ ti ca vutte ‘ahaŋ mamabbhantare avijjamāneyeva guņe “atthī” ti

musāvādaŋ katvā te devaputte imāni pupphāni yāciŋ, harathetāni mama

sīsato’ ti āha. Tāni harantāpi harituŋ nāsakkhiŋsu, ayapaţţena baddhāni viya ahesuŋ. Atha naŋ ukkhipitvā gehaŋ nayiŋsu. Tattha tassa viravantassa satta divasā vītivattā.

Rājā amacce āmantetvā ‘dussīlabrāhmaņo marissati, kiŋ karomā’ ti āha. ‘Deva, puna ussavaŋ kārema, devaputtā puna āgacchissantī’ ti. Rājā puna ussavaŋ kāresi. Devaputtā puna āgantvā sakalanagaraŋ pupphagandhena ekagandhaŋ katvā tatheva rājangaņe aţţhaŋsu, mahājano sannipatitvā dussīlabrāhmaņaŋ ānetvā tesaŋ purato uttānaŋ nipajjāpesi. So ‘jīvitaŋ me detha, sāmī’ ti devaputte yāci. Devaputtā ‘tuyhaŋ dussīlassa pāpadha-mmassa ananucchavikānevetāni pupphāni, tvaŋ pana “amhe vañcessāmī” ti saññī ahosi, attano musāvādaphalaŋ laddhan’ ti mahājanamajjhe dussīlabrā-hmaņaŋ garahitvā sīsato pupphacumbaţakaŋ apanetvā mahājanassa ovādaŋ datvā sakaţţhānameva agamaŋsu.

Satthā (p. 3.083) imaŋ dhammadesanaŋ āharitvā jātakaŋ samodhānesi–

‘tadā brāhmaņo devadatto ahosi, tesu devaputtesu eko kassapo, eko mogga-llāno, eko sāriputto, jeţţhakadevaputto pana ahameva ahosin’ ti.

Kakkārujātakavaņņanā chaţţhā.

[327] 7. Kākavatījātakavaņņanā

Vāti cāyaŋ tato gandhoti idaŋ satthā jetavane viharanto ekaŋ ukkaņţhita-bhikkhuŋ ārabbha kathesi. Tadā hi satthā taŋ bhikkhuŋ ‘saccaŋ kira tvaŋ bhikkhu ukkaņţhitosī’ ti pucchi. ‘Saccaŋ, bhante’ ti. ‘Kasmā ukkaņţhitosī’ ti? ‘Kilesavasena, bhante’ ti. ‘Bhikkhu mātugāmo nāma arakkhiyo, na sakkā rakkhituŋ, porāņakapaņđitā pana mātugāmaŋ mahāsamuddamajjhe simba-lirukkhavimāne vasāpentāpi rakkhituŋ nāsakkhiŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggamahesiyā kucchismiŋ nibbattitvā vayappatto pitu accayena rajjaŋ kāresi. Kākavatī nāmassa aggamahesī ahosi abhirūpā devaccharā viya. Ayamettha

sankhepo, vitthārato pana atītavatthu kuņālajātake (jā. 2.21.kuņālajātaka)

āvi bhavissati. Tadā paneko supaņņarājā manussavesena āgantvā raññā

saha jūtaŋ kīļanto kākavatiyā aggamahesiyā paţibaddhacitto taŋ ādāya

supaņņabhavanaŋ netvā tāya saddhiŋ abhirami. Rājā deviŋ apassanto naţakuveraŋ nāma gandhabbaŋ ‘tvaŋ vicināhi nan’ ti āha. So taŋ supaņņarājānaŋ pariggahetvā ekasmiŋ sare erakavane nipajjitvā tato supaņņassa

gamanakāle pattantare nisīditvā supaņņabhavanaŋ patvā pattantarato

nikkhamitvā tāya saddhiŋ kilesasaŋsaggaŋ katvā puna tasseva pattantare

nisinno āgantvā supaņņassa raññā saddhiŋ jūtakīļanakāle attano vīņaŋ

gahetvā jūtamaņđalaŋ gantvā rañño santike ţhito gītavasena paţhamaŋ

gāthamāha–

105. ‘Vāti (p. 3.084) cāyaŋ tato gandho, yattha me vasatī piyā;

dūre ito hi kākavatī, yattha me nirato mano’ ti.

Tattha gandhoti tassā dibbagandhavilittāya sarīragandho. Yattha meti yattha supaņņabhavane mama piyā vasati, tato iminā saddhiŋ katakāyasaŋ-saggāya tassā imassa kāyena saddhiŋ āgato gandho vāyatīti adhippāyo. Dūre itoti imamhā ţhānā dūre. Hi-kāro nipātamatto. Kākavatīti kākavatī devī.

Yattha meti yassā upari mama mano nirato.

Taŋ sutvā supaņņo dutiyaŋ gāthamāha–

106. ‘Kathaŋ samuddamatarī, kathaŋ atari kepukaŋ;

kathaŋ satta samuddāni, kathaŋ simbalimāruhī’ ti.

Tassattho– tvaŋ imaŋ jambudīpasamuddaŋ tassa parato kepukaŋ nāma nadiŋ pabbatantaresu ţhitāni satta samuddāni ca kathaŋ atari, kenupāyena tiņņo satta samuddāni atikkamitvā ţhitaŋ amhākaŋ bhavanaŋ simbaliru-kkhañca kathaŋ āruhīti.

Taŋ sutvā naţakuvero tatiyaŋ gāthamāha–

107. ‘Tayā samuddamatariŋ, tayā atari kepukaŋ;

tayā satta samuddāni, tayā simbalimāruhin’ ti.

Tattha tayāti tayā karaņabhūtena tava pattantare nisinno ahaŋ sabba-metaŋ akāsinti attho.

Tato supaņņarājā catutthaŋ gāthamāha–

108. ‘Dhiratthu maŋ mahākāyaŋ, dhiratthu maŋ acetanaŋ;

yattha jāyāyahaŋ jāraŋ, āvahāmi vahāmi cā’ ti.

Tattha dhiratthu manti attānaŋ garahanto āha. Acetananti mahāsarīratāya lahubhāvagarubhāvassa ajānanatāya acetanaŋ. Yatthāti yasmā. Idaŋ vuttaŋ hoti– yasmā ahaŋ attano jāyāya jāraŋ imaŋ gandhabbaŋ (p. 3.085) pattantare nisinnaŋ ānento āvahāmi nento ca vahāmi, tasmā dhiratthu manti. So taŋ ānetvā bārāņasirañño datvā puna nagaraŋ nāgamāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi. Tadā naţakuvero ukkaņţhitabhikkhu ahosi, rājā pana ahameva ahosinti.

Kākavatījātakavaņņanā sattamā.

[328] 8. Ananusociyajātakavaņņanā

Bahūnaŋ vijjatī bhotīti idaŋ satthā jetavane viharanto ekaŋ matabhariyaŋ

kuţumbikaŋ ārabbha kathesi. So kira bhariyāya matāya na nhāyi na pivi na

limpi na bhuñji, na kammante payojesi, aññadatthu sokābhibhūto āļāhanaŋ

gantvā paridevamāno vicari. Abbhantare panassa kuţe padīpo viya sotāpattimaggassa upanissayo jalati. Satthā paccūsasamaye lokaŋ olokento taŋ

disvā ‘imassa maŋ ţhapetvā añño koci sokaŋ nīharitvā sotāpattimaggassa

dāyako natthi, bhavissāmissa avassayo’ ti pacchābhattaŋ piņđapātapaţikkanto pacchāsamaņaŋ ādāya tassa gehadvāraŋ gantvā kuţumbikena sutāgamano katapaccuggamanādisakkāro paññattāsane nisinno kuţumbikaŋ

āgantvā vanditvā ekamantaŋ nisinnaŋ ‘kiŋ, upāsaka, cintesī’ ti pucchitvā

‘āma, bhante, bhariyā me kālakatā, tamahaŋ anusocanto cintemī’ ti vutte

‘upāsaka, bhijjanadhammaŋ nāma bhijjati, tasmiŋ bhinne na yuttaŋ

cintetuŋ, porāņakapaņđitāpi bhariyāya matāya “bhijjanadhammaŋ bhijjatī” ti na cintayiŋsū’ ti vatvā tena yācito atītaŋ āhari. Atītavatthu dasakanipāte cūļa-bodhijātake (jā. 1.10.49 ādayo) āvi bhavissati, ayaŋ panettha sankhepo.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbattitvā vayappatto takkasilāyaŋ sabbasippāni uggaņhitvā mātāpitūnaŋ (p. 3.086)

santikaŋ agamāsi. Imasmiŋ jātake bodhisatto komārabrahmacārī ahosi.

Athassa mātāpitaro ‘tava dārikapariyesanaŋ karomā’ ti ārocayiŋsu. Bodhisatto ‘na mayhaŋ gharāvāsenattho, ahaŋ tumhākaŋ accayena pabbajissāmī’ ti vatvā tehi punappunaŋ yācito ekaŋ kañcanarūpakaŋ kāretvā ‘evarūpaŋ kumārikaŋ labhamāno gaņhissāmī’ ti āha. Tassa mātāpitaro taŋ

kañcanarūpakaŋ paţicchannayāne āropetvā ‘gacchatha jambudīpatalaŋ

vicarantā yattha evarūpaŋ brāhmaņakumārikaŋ passatha, tattha imaŋ

kañcanarūpakaŋ datvā taŋ ānethā’ ti mahantena parivārena manusse

pesesuŋ.

Tasmiŋ pana kāle eko puññavā satto brahmalokato cavitvā kāsiraţţheyeva

nigamagāme asītikoţivibhavassa brāhmaņassa gehe kumārikā hutvā

nibbatti, ‘sammillahāsinī’ tissā nāmaŋ akaŋsu. Sā soļasavassakāle abhirūpā ahosi pāsādikā devaccharappaţibhāgā sabbangasampannā. Tassāpi

kilesavasena cittaŋ nāma na uppannapubbaŋ, accantabrahmacārinī ahosi.

Kañcanarūpakaŋ ādāya vicarantā manussā taŋ gāmaŋ pāpuņiŋsu. Tattha

manussā taŋ disvā ‘asukabrāhmaņassa dhītā sammillahāsinī kinkāraņā

idha ţhitā’ ti āhaŋsu. Manussā taŋ sutvā brāhmaņakulaŋ gantvā sammillahāsiniŋ vāresuŋ. Sā ‘ahaŋ tumhākaŋ accayena pabbajissāmi, na me

gharāvāsenattho’ ti mātāpitūnaŋ sāsanaŋ pesesi. Te ‘kiŋ karosi kumārike’ti vatvā kañcanarūpakaŋ gahetvā taŋ mahantena parivārena pesayiŋsu.

Bodhisattassa ca sammillahāsiniyā ca ubhinnampi anicchantānaññeva

mangalaŋ kariŋsu. Te ekagabbhe vasamānā ekasmiŋ sayane sayantāpi na aññamaññaŋ kilesavasena olokayiŋsu, dve bhikkhū dve brāhmāno viya ca ekasmiŋ ţhāne vasiŋsu.

Aparabhāge bodhisattassa mātāpitaro kālamakaŋsu. So tesaŋ sarīrakiccaŋ katvā sammillahāsiniŋ pakkosāpetvā ‘bhadde, mama kulasantakā

asītikoţiyo, tava kulasantakā asītikoţiyoti imaŋ ettakaŋ dhanaŋ gahetvā

imaŋ kuţumbaŋ paţipajjāhi, ahaŋ pabbajissāmī’ ti āha. ‘Ayyaputta, tayi

pabbajante ahampi pabbajissāmi, na sakkomi taŋ jahitun’ ti (p. 3.087). ‘Tena hi ehī’ ti sabbaŋ dhanaŋ dānamukhe vissajjetvā kheļapiņđaŋ viya sampattiŋ pahāya himavantaŋ pavisitvā ubhopi tāpasapabbajjaŋ pabbajitvā vanamūla-phalāhārā tattha ciraŋ vasitvā loņambilasevanatthāya himavantā otaritvā anupubbena bārāņasiŋ patvā rājuyyāne vasiŋsu.

Tesaŋ tattha vasantānaŋ sukhumālāya paribbājikāya nirojaŋ missakabhattaŋ paribhuñjantiyā lohitapakkhandikābādho uppajji. Sā sappāyabhesajjaŋ alabhamānā dubbalā ahosi. Bodhisatto bhikkhācāravelāya taŋ pari-ggahetvā nagaradvāraŋ netvā ekissā sālāya phalake nipajjāpetvā sayaŋ bhikkhāya pāvisi. Sā tasmiŋ anikkhanteyeva kālamakāsi. Mahājano paribbā-jikāya rūpasampattiŋ disvā parivāretvā rodati paridevati. Bodhisatto bhikkhaŋ caritvā āgato tassā matabhāvaŋ ñatvā ‘bhijjanadhammaŋ bhijjati, sabbe sankhārā aniccā evaŋgatikāyevā’ ti vatvā tāya nipannaphalakeyeva nisīditvā missakabhojanaŋ bhuñjitvā mukhaŋ vikkhālesi. Parivāretvā ţhita-mahājano ‘ayaŋ te, bhante, paribbājikā kiŋ hotī’ ti pucchi. ‘Gihikāle me pāda-paricārikā ahosī’ ti. ‘Bhante, mayaŋ tāva na saņţhāma rodāma paridevāma, tumhe kasmā na rodathā’ ti? Bodhisatto ‘jīvamānā tāva esā mama kiñci hoti, idāni paralokasamangitāya na kiñci hoti, maraņavasaŋ gatā, ahaŋ kissa rodāmī’ ti mahājanassa dhammaŋ desento imā gāthā abhāsi–

109. ‘Bahūnaŋ vijjatī bhotī, tehi me kiŋ bhavissati;

tasmā etaŋ na socāmi, piyaŋ sammillahāsiniŋ.

110. ‘Taŋ taŋ ce anusoceyya, yaŋ yaŋ tassa na vijjati;

attānamanusoceyya, sadā maccuvasaŋ pataŋ.

111. ‘Na heva ţhitaŋ nāsīnaŋ, na sayānaŋ na paddhaguŋ;

yāva byāti nimisati, tatrāpi rasatī vayo.

112. ‘Tatthattani vatappaddhe, vinābhāve asaŋsaye;

bhūtaŋ sesaŋ dayitabbaŋ, vītaŋ ananusociyan’ ti.

Tattha (p. 3.088) bahūnaŋ vijjatī bhotīti ayaŋ bhotī amhe chađđetvā idāni aññesaŋ bahūnaŋ matakasattānaŋ antare vijjati atthi upalabbhati. Tehi me kiŋ bhavissatīti tehi matakasattehi saddhiŋ vattamānā idānevesā mayhaŋ kiŋ bhavissati, tehi vā matakasattehi atirekasambandhavasenesā mayhaŋ kiŋ bhavissati, kā nāma bhavissati, kiŋ bhariyā, udāhu bhaginīti? ‘Tehi mekan’ tipi pāţho, tehi matakehi saddhiŋ idampi me kaļevaraŋ ekaŋ bhavi-ssatīti attho. Tasmāti yasmā esā matakesu sankhaŋ gatā, mayhaŋ sā na kiñci hoti, tasmā etaŋ na socāmi.

Yaŋ yaŋ tassāti yaŋ yaŋ tassa anusocanakassa sattassa na vijjati natthi, mataŋ niruddhaŋ, taŋ taŋ sace anusoceyyāti attho. ‘Yassā’ tipi pāţho, yaŋ yaŋ yassa na vijjati, taŋ taŋ so anusoceyyāti attho. Maccuvasaŋ patanti evaŋ sante niccaŋ maccuvasaŋ patantaŋ gacchantaŋ attānameva anuso-ceyya, tenassa asocanakāloyeva na bhaveyyāti attho.

Tatiyagāthāya na heva ţhitaŋ nāsīnaŋ, na sayānaŋ na paddhagunti kañci sattaŋ āyusankhāro anugacchatīti pāţhaseso. Tattha paddhagunti pari-vattetvā caramānaŋ. Idaŋ vuttaŋ hoti– ime sattā catūsupi iriyāpathesu pamattā viharanti, āyusankhārā pana rattiñca divā ca sabbiriyāpathesu appa-mattā attano khayagamanakammameva karontīti. Yāva byātīti yāva ummi-sati. Ayañhi tasmiŋ kāle vohāro. Idaŋ vuttaŋ hoti– yāva ummisati ca nimi-sati ca, tatrāpi evaŋ appamattake kāle imesaŋ sattānaŋ rasatī vayo, tīsu vayesu so so vayo hāyateva na vađđhatīti.

Tatthattani vatappaddheti tattha vata attani paddhe. Idaŋ vuttaŋ hoti tasmiŋ vata evaŋ rasamāne vaye ayaŋ ‘attā’ ti sankhyaŋ gato attabhāvo paddho hoti, vayena ađđho upađđho aparipuņņova hoti (p. 3.089). Evaŋ tattha imasmiŋ attani paddhe yo cesa tattha tattha nibbattānaŋ sattānaŋ vinābhāvo asaŋsayo, tasmiŋ vinābhāvepi asaŋsaye nissaŋsaye yaŋ bhūtaŋ sesaŋ amataŋ jīvamānaŋ, taŋ jīvamānameva dayitabbaŋ piyāyitabbaŋ mettāyitabbaŋ, ‘ayaŋ satto arogo hotu abyāpajjo’ ti evaŋ tasmiŋ mettābhā-vanā kātabbā. Yaŋ panetaŋ vītaŋ vigataŋ mataŋ, taŋ ananusociyaŋ na anusocitabbanti.

Evaŋ mahāsatto catūhi gāthāhi aniccākāraŋ dīpento dhammaŋ desesi. Mahājano paribbājikāya sarīrakiccaŋ akāsi. Bodhisatto himavantameva pavisitvā jhānābhiññāsamāpattiyo nibbattetvā brahmalokaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne kuţumbiko sotāpattiphale patiţţhahi. Tadā sammi-llahāsinī rāhulamātā ahosi, tāpaso pana ahameva ahosinti.

Ananusociyajātakavaņņanā aţţhamā.

[329] 9. Kāļabāhujātakavaņņanā

Yaŋ annapānassāti idaŋ satthā veļuvane viharanto hatalābhasakkāraŋ

devadattaŋ ārabbha kathesi. Devadattena hi tathāgate aţţhānakopaŋ

bandhitvā dhanuggahesu payojitesu nāļāgirivissajjanena tassa doso pākaţo

jāto. Athassa paţţhapitāni dhuvabhattādīni manusssā na kariŋsu, rājāpi naŋ

na olokesi. So hatalābhasakkāro kulesu viññāpetvā bhuñjanto vicari. Bhikkhū

dhammasabhāyaŋ kathaŋ samuţţhāpesuŋ ‘āvuso, devadatto “lābhasakkāraŋ uppādessāmī” ti uppannampi thiraŋ kātuŋ nāsakkhī’ ti. Satthā

āgantvā ‘kāya nuttha, bhikkhave, etarahi kathāya sannisinnā’ ti pucchitvā

‘imāya nāmā’ ti vutte ‘na, bhikkhave, idāneva, pubbepesa hatalābhasakkāro ahosī’ ti vatvā atītaŋ āhari.

Atīte (p. 3.090) bārāņasiyaŋ dhanañjaye rajjaŋ kārente bodhisatto rādho nāma suko ahosi mahāsarīro paripuņņagatto, kaniţţho panassa poţţhapādo nāma. Eko luddako te dvepi jane bandhitvā netvā bārāņasirañño adāsi. Rājā ubhopi te suvaņņapañjare pakkhipitvā suvaņņataţţakena madhulāje khādā-pento sakkharodakaŋ pāyento paţijaggi. Sakkāro ca mahā ahosi, lābhagga-yasaggappattā ahesuŋ. Atheko vanacarako kāļabāhuŋ nāmekaŋ mahākāļa-makkaţaŋ ānetvā bārāņasirañño adāsi. Tassa pacchā āgatattā mahantataro lābhasakkāro ahosi, sukānaŋ parihāyi. Bodhisatto tādilakkhaņayogato na kiñci āha, kaniţţho panasssa tādilakkhaņābhāvā taŋ makkaţassa sakkāraŋ asahanto ‘bhātika, pubbe imasmiŋ rājakule sādhurasakhādanīyādīni amhā-kameva denti, idāni pana mayaŋ na labhāma, kāļabāhumakkaţasseva denti. Mayaŋ dhanañjayarañño santikā lābhasakkāraŋ alabhantā imasmiŋ ţhāne kiŋ karissāma, ehi araññameva gantvā vasissāmā’ ti tena saddhiŋ salla-panto paţhamaŋ gāthamāha–

113. ‘Yaŋ annapānassa pure labhāma, taŋ dāni sākhamigameva gacchati;

gacchāma dāni vanameva rādha, asakkatā casma dhanañjayāyā’ ti.

Tattha yaŋ annapānassāti yaŋ annapānaŋ assa rañño santikā. Upayogatthe vā sāmivacanaŋ. DhanañjayāyāTi karaņatthe sampadānavacanaŋ,

dhanañjayena. Asakkatā casmāti annapānaŋ na labhāma, iminā ca na sakka-tamhāti attho.

Taŋ sutvā rādho dutiyaŋ gāthamāha–

114. ‘Lābho alābho yaso ayaso ca, nindā pasaŋsā ca sukhañca dukkhaŋ;

ete aniccā manujesu dhammā, mā soci kiŋ socasi poţţhapādā’ ti.

Tattha yasoti issariyaparivāro. Ayasoti tassābhāvo. Eteti ete aţţha lokadhammā manujesu aniccā, lābhaggayasaggappattā hutvāpi (p. 3.091) aparena samayena appalābhā appasakkārā honti, niccalābhino nāma na honti.

Yasādīsupi eseva nayo.

Taŋ sutvā poţţhapādo makkaţe usūyaŋ apanetuŋ asakkonto tatiyaŋ gāthamāha–

115. ‘Addhā tuvaŋ paņđitakosi rādha, jānāsi atthāni anāgatāni;

kathaŋ nu sākhāmigaŋ dakkhisāma, niddhāvitaŋ rājakulatova jamman’-ti.

Tattha kathaŋ nūti kena nu kho upāyena. Dakkhisāmāti dakkhissāma.

Niddhāvitanti nivuţţhāpitaŋ nikkađđhāpitaŋ. Jammanti lāmakaŋ.

Taŋ sutvā rādho catutthaŋ gāthamāha–

116. ‘Cāleti kaņņaŋ bhakuţiŋ karoti, muhuŋ muhuŋ bhāyayate kumāre;

sayameva taŋ kāhati kāļabāhu, yenārakā ţhassati annapānā’ ti.

Tattha bhāyayate kumāreti rājakumāre utrāseti. Yenārakā ţhassati annapā-nāti yena kāraņena imamhā annapānā dūre ţhassati, sayameva taŋ kāraņaŋ karissati, mā tvaŋ etassa cintayīti attho.

Kāļabāhupi katipāheneva rājakumārānaŋ purato ţhatvā kaņņacalanādīni karonto kumāre bhāyāpesi. Te bhītatasitā vissaramakaŋsu. Rājā ‘kiŋ etan’-ti pucchitvā tamatthaŋ sutvā ‘nikkađđhatha nan’ ti makkaţaŋ nikkađđhāpesi. Sukānaŋ lābhasakkāro puna pākatiko ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā kāļa-bāhu devadatto ahosi, poţţhapādo ānando, rādho pana ahameva ahosin’ ti.

Kāļabāhujātakavaņņanā navamā.

[330] 10. Sīlavīmaŋsajātakavaņņanā

Sīlaŋ (p. 3.092) kireva kalyāņanti idaŋ satthā jetavane viharanto sīlavīmaŋ-sakabrāhmaņaŋ ārabbha kathesi. Dvepi vatthūni heţţhā kathitāneva. Idha pana bodhisatto bārāņasirañño purohito ahosi. So attano sīlaŋ vīmaŋsanto tīņi divasāni heraññikaphalakato kahāpaņaŋ gaņhi. Taŋ ‘coro’ ti gahetvā rañño dassesuŋ. So rañño santike ţhito–

117. ‘Sīlaŋ kireva kalyāņaŋ, sīlaŋ loke anuttaraŋ;

passa ghoraviso nāgo, sīlavāti na haññatī’ ti.–

Imāya paţhamagāthāya sīlaŋ vaņņetvā rājānaŋ pabbajjaŋ anujānāpetvā pabbajituŋ gacchati.

Athekasmiŋ divase sūnāpaņato seno maŋsapesiŋ gahetvā ākāsaŋ pakkhandi. Tamaññe sakuņā parivāretvā pādanakhatuņđakādīhi paharanti. So taŋ dukkhaŋ sahituŋ asakkonto maŋsapesiŋ chađđesi, aparo gaņhi. Sopi tatheva viheţhiyamāno chađđesi, athañño gaņhi. Evaŋ yo yo gaņhi, taŋ taŋ sakuņā anubandhiŋsu. Yo yo chađđesi, so so sukhito ahosi. Bodhisatto taŋ disvā ‘ime kāmā nāma maŋsapesūpamā, ete gaņhantānaŋyeva dukkhaŋ, vissajjentānaŋ sukhan’ ti cintetvā dutiyaŋ gāthamāha–

118. ‘Yāvadevassahū kiñci, tāvadeva akhādisuŋ;

sangamma kulalā loke, na hiŋsanti akiñcanan’ ti.

Tassattho– yāvadeva assa senassa ahu kiñci mukhena gahitaŋ maŋsa-khaņđaŋ, tāvadeva naŋ imasmiŋ loke kulalā samāgantvā akhādiŋsu. Tasmiŋ pana vissaţţhe tamenaŋ akiñcanaŋ nippalibodhaŋ pakkhiŋ sesapa-kkhino na hiŋsantīti.

So nagarā nikkhamitvā antarāmagge ekasmiŋ gāme sāyaŋ ekassa gehe nipajji. Tattha pana pingalā nāma dāsī ‘asukavelāya āgaccheyyāsī’ ti ekena purisena saddhiŋ sanketamakāsi. Sā sāmikānaŋ pāde (p. 3.093) dhovitvā tesu nipannesu tassāgamanaŋ olokentī ummāre nisīditvā ‘idāni āgamissati, idāni āgamissatī’ ti paţhamayāmampi majjhimayāmampi vītināmesi. Paccūsa-samaye pana ‘na so idāni āgamissatī’ ti chinnāsā hutvā nipajjitvā niddaŋ okkami. Bodhisatto idaŋ kāraņaŋ disvā ‘ayaŋ dāsī “so puriso āgamissatī” ti āsāya ettakaŋ kālaŋ nisinnā, idānissa anāgamanabhāvaŋ ñatvā chinnāsā hutvā sukhaŋ supati. Kilesesu hi āsā nāma dukkhaŋ, nirāsabhāvova sukhan’-ti cintetvā tatiyaŋ gāthamāha–

119. ‘Sukhaŋ nirāsā supati, āsā phalavatī sukhā;

āsaŋ nirāsaŋ katvāna, sukhaŋ supati pingalā’ ti.

Tattha phalavatīti yassā āsāya phalaŋ laddhaŋ hoti, sā tassa phalassa sukhatāya sukhā nāma. Nirāsaŋ katvānāti anāsaŋ katvā chinditvā pajahi-tvāti attho. Pingalāti esā pingaladāsī idāni sukhaŋ supatīti.

So punadivase tato gāmā araññaŋ pavisanto araññe ekaŋ tāpasaŋ jhānaŋ appetvā nisinnaŋ disvā ‘idhaloke ca paraloke ca jhānasukhato uttari-taraŋ sukhaŋ nāma natthī’ ti cintetvā catutthaŋ gāthamāha–

120. ‘Na samādhiparo atthi, asmiŋ loke paramhi ca;

na paraŋ nāpi attānaŋ, vihiŋsati samāhito’ ti.

Tattha na samādhiparoti samādhito paro añño sukhadhammo nāma natthīti.

So araññaŋ pavisitvā isipabbajjaŋ pabbajitvā jhānābhiññā uppādetvā brahmalokaparāyaņo ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā puro-hito ahameva ahosin’ ti.

Sīlavīmaŋsajātakavaņņanā dasamā.

Kuţidūsakavaggo tatiyo.

4. Kokilavaggo

[331] 1. Kokilajātakavaņņanā

Yo (p. 3.094) ve kāle asampatteti idaŋ satthā jetavane viharanto kokālikaŋ ārabbha kathesi. Vatthu takkāriyajātake vitthāritameva.

Atīte bārāņasiyaŋ brahmadatte rajjaŋ kārente bodhisatto tassa amacco

ovādako ahosi, rājā bahubhāņī ahosi. Bodhisatto ‘tassa bahubhāņitaŋ nisedhessāmī’ ti ekaŋ upamaŋ upadhārento vicarati. Athekadivasaŋ rājā

uyyānaŋ gato mangalasilāpaţţe nisīdi, tassupari ambarukkho atthi. Tatrekasmiŋ kākakulāvake kāļakokilā attano aņđakaŋ nikkhipitvā agamāsi. Kākī taŋ kokila-aņđakaŋ paţijaggi, aparabhāge tato kokilapotako nikkhami. Kākī ‘putto me’ ti saññāya mukhatuņđakena gocaraŋ āharitvā taŋ paţijaggi. So avirūļhapakkho akāleyeva kokilaravaŋ ravi. Kākī ‘ayaŋ idāneva tāva aññaŋ ravaŋ ravati, vađđhanto kiŋ karissatī’ ti tuņđakena koţţetvā māretvā kulā-vakā pātesi. So rañño pādamūle pati.

Rājā bodhisattaŋ pucchi ‘kimetaŋ sahāyā’ ti? Bodhisatto ‘ahaŋ rājānaŋ nivāretuŋ ekaŋ upamaŋ pariyesāmi, laddhā dāni me sā’ ti cintetvā ‘mahā-rāja, atimukharā akāle bahubhāņino evarūpaŋ labhanti. Ayaŋ mahārāja, kokilapotako kākiyā puţţho avirūļhapakkho akāleyeva kokilaravaŋ ravi. Atha naŋ kākī “nāyaŋ mama puttako” ti ñatvā mukhatuņđakena koţţetvā māretvā kulāvakā pātesi. Manussā vā hontu tiracchānā vā, akāle bahubhāņino eva-rūpaŋ dukkhaŋ labhantī’ ti vatvā imā gāthā abhāsi–

121. ‘Yo ve kāle asampatte, ativelaŋ pabhāsati;

evaŋ so nihato seti, kokilāyiva atrajo.

122. ‘Na (p. 3.095) hi satthaŋ sunisitaŋ, visaŋ halāhalāmiva;

evaŋ nikaţţhe pāteti, vācā dubbhāsitā yathā.

123. ‘Tasmā kāle akāle vā, vācaŋ rakkheyya paņđito;

nātivelaŋ pabhāseyya, api attasamamhi vā.

124. ‘Yo ca kāle mitaŋ bhāse, matipubbo vicakkhaņo;

sabbe amitte ādeti, supaņņo uragāmivā’ ti.

Tattha kāle asampatteti attano vacanakāle asampatte. Ativelanti velāti-kkantaŋ katvā atirekappamāņaŋ bhāsati. Halāhalāmivāti halāhalaŋ iva. Nika-ţţheti tasmiŋyeva khaņe appamattake kāle. Tasmāti yasmā sunisitasatthaha-lāhalavisatopi khippataraŋ dubbhāsitavacanameva pātesi, tasmā. Kāle akāle vāti vattuŋ yuttakāle ca akāle ca vācaŋ rakkheyya, ativelaŋ na bhāseyya api attanā same ninnānākaraņepi puggaleti attho.

Matipubboti matiŋ purecārikaŋ katvā kathanena matipubbo. Vicakkha-ņoti ñāņena vicāretvā atthavindanapuggalo vicakkhaņo nāma. Uragāmivāti uragaŋ iva. Idaŋ vuttaŋ hoti– yathā supaņņo samuddaŋ khobhetvā mahā-bhogaŋ uragaŋ ādeti gaņhāti, ādiyitvā ca tankhaņaññeva naŋ simbaliŋ āro-petvā maŋsaŋ khādati, evameva yo matipubbangamo vicakkhaņo vattuŋ yuttakāle mitaŋ bhāsati, so sabbe amitte ādeti gaņhāti, attano vase vattetīti.

Rājā bodhisattassa dhammadesanaŋ sutvā tato paţţhāya mitabhāņī ahosi, yasañcassa vađđhetvā mahantataraŋ adāsi.

Satthā imaŋ dhammadesanaŋ āharitvā jātakaŋ samodhānesi– ‘tadā koki-lapotako kokāliko ahosi, paņđitāmacco pana ahameva ahosin’ ti.

Kokilajātakavaņņanā paţhamā.

[332] 2. Rathalaţţhijātakavaņņanā

Api (p. 3.096) hantvā hato brūtīti idaŋ satthā jetavane viharanto kosalarañño purohitaŋ ārabbha kathesi. So kira rathena attano bhogagāmaŋ

gacchanto sambādhe magge rathaŋ pājento ekaŋ sakaţasatthaŋ disvā

‘tumhākaŋ sakaţaŋ apanethā’ ti gacchanto sakaţe anapanīyamāne kujjhitvā

patodalaţţhiyā purimasakaţe sākaţikassa rathadhure pahari. Sā rathadhure

paţihatā nivattitvā tasseva nalāţaŋ pahari. Tāvadevassa nalāţe gaņđo

uţţhahi. So nivattitvā ‘sākaţikehi pahaţomhī’ ti rañño ārocesi. Sākaţike pakkosāpetvā vinicchinantā tasseva dosaŋ addasaŋsu. Athekadivasaŋ bhikkhū

dhammasabhāyaŋ kathaŋ samuţţhāpesuŋ ‘āvuso, rañño kira purohito

“sākaţikehi pahaţomhī” ti ađđaŋ karonto sayameva parajjī’ ti. Satthā āgantvā

‘kāya nuttha, bhikkhave, etarahi kathāya sannisinnā’ ti pucchitvā ‘imāya

nāmā’ ti vutte ‘na, bhikkhave, idāneva, pubbepesa evarūpaŋ akāsiyevā’ ti

vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tasseva viniccha-yāmacco ahosi. Atha rañño purohito rathena attano bhogagāmaŋ gaccha-ntoti sabbaŋ purimasadisameva. Idha pana tena rañño ārocite rājā sayaŋ vinicchaye nisīditvā sākaţike pakkosāpetvā kammaŋ asodhetvāva ‘tumhehi mama purohitaŋ koţţetvā nalāţe gaņđo uţţhāpito’ ti vatvā ‘sabbassaharaņaŋ tesaŋ karothā’ ti āha. Atha naŋ bodhisatto ‘tumhe, mahārāja, kammaŋ aso-dhetvāva etesaŋ sabbassaŋ harāpetha, ekacce pana attanāva attānaŋ paharitvāpi “parena pahaţamhā” ti vadanti, tasmā avicinitvā kātuŋ na yuttaŋ, rajjaŋ kārentena nāma nisāmetvā kammaŋ kātuŋ vaţţatī’ ti vatvā imā gāthā abhāsi.

125. ‘Api hantvā hato brūti, jetvā jitoti bhāsati;

pubbamakkhāyino rāja, aññadatthu na saddahe.

126. ‘Tasmā paņđitajātiyo, suņeyya itarassapi;

ubhinnaŋ vacanaŋ sutvā, yathā dhammo tathā kare.

127. ‘Alaso (p. 3.097) gihī kāmabhogī na sādhu, asaññato pabbajito na sādhu;

rājā na sādhu anisammakārī, yo paņđito kodhano taŋ na sādhu.

128. ‘Nisamma khattiyo kayirā, nānisamma disampati;

nisammakārino rāja, yaso kitti ca vađđhatī’ ti.

Tattha api hantvāti api eko attanāva attānaŋ hantvā ‘parena pahaţomhī’ ti brūti katheti. Jetvā jitoti sayaŋ vā pana paraŋ jitvā ‘ahaŋ jitomhī’ ti bhāsati. Aññadatthūti mahārāja, pubbameva rājakulaŋ gantvā akkhāyantassa pubba-makkhāyino aññadatthu na saddahe, ekaŋsena vacanaŋ na saddaheyya. Tasmāti yasmā paţhamataraŋ āgantvā kathentassa ekaŋsena vacanaŋ na saddahā-tabbaŋ, tasmā. Yathā dhammoti yathā vinicchayasabhāvo ţhito, tathā kareyya.

Asaññatoti kāyādīhi asaññato dussīlo. Taŋ na sādhūti yaŋ tassa paņđi-tassa ñāņavato puggalassa ādhānaggāhivasena daļhakopasankhātaŋ kodhanaŋ, taŋ na sādhu. Nānisammāti na anisāmetvā. Disampatīti disānaŋ pati, mahārāja. Yaso kitti cāti issariyaparivāro ceva kittisaddo ca vađđhatīti.

Rājā bodhisattassa vacanaŋ sutvā dhammena vinicchini, dhammena vini-cchiyamāne brāhmaņasseva doso jātoti.

Satthā imaŋ dhammadesanaŋ āharitvā jātakaŋ samodhānesi– ‘tadā

brāhmaņo etarahi brāhmaņova ahosi, paņđitāmacco pana ahameva ahon’ ti.

Rathalaţţhijātakavaņņanā dutiyā.

[333] 3. Pakkagodhajātakavaņņanā

Tadeva (p. 3.098) me tvanti idaŋ satthā jetavane viharanto ekaŋ kuţumbikaŋ ārabbha kathesi. Vatthu heţţhā vitthāritameva. Idha pana tesaŋ

uddhāraŋ sādhetvā āgacchantānaŋ antarāmagge luddako ‘ubhopi khādathā’ti ekaŋ pakkagodhaŋ adāsi. So puriso bhariyaŋ pānīyatthāya pesetvā

sabbaŋ godhaŋ khāditvā tassā āgatakāle ‘bhadde, godhā palātā’ ti āha.

‘Sādhu, sāmi, pakkagodhāya palāyantiyā kiŋ sakkā kātun’ ti? Sā jetavane pānīyaŋ pivitvā satthu santike nisinnā satthārā ‘kiŋ upāsike, ayaŋ te hita-kāmo sasineho upakārako’ ti pucchitā ‘bhante, ahaŋ etassa hitakāmā sasi-nehā, ayaŋ pana mayi nissineho’ ti āha. Satthā ‘hotu mā cintayi, evaŋ nāmesa karoti. Yadā pana te guņaŋ sarati, tadā tuyhameva sabbissariyaŋ detī’ ti vatvā tehi yācito atītaŋ āhari.

Atītampi heţţhā vuttasadisameva. Idha pana tesaŋ nivattantānaŋ antarāmagge luddako kilantabhāvaŋ disvā ‘dvepi janā khādathā’ ti ekaŋ pakkagodhaŋ adāsi. Rājadhītā taŋ valliyā bandhitvā ādāya maggaŋ paţipajji. Te

ekaŋ saraŋ disvā maggā okkamma assatthamūle nisīdiŋsu. Rājaputto

‘gaccha bhadde, sarato paduminipattena udakaŋ āhara, maŋsaŋ khādissāmā’ ti āha. Sā godhaŋ sākhāya laggetvā pānīyatthāya gatā. Itaro sabbaŋ

godhaŋ khāditvā aggananguţţhaŋ gahetvā parammukho nisīdi. So tāya

pānīyaŋ gahetvā āgatāya ‘bhadde, godhā sākhāya otaritvā vammikaŋ

pāvisi, ahaŋ dhāvitvā aggananguţţhaŋ aggahesiŋ, gahitaţţhānaŋ hattheyeva katvā chijjitvā bilaŋ paviţţhā’ ti āha. ‘Hotu, deva, pakkagodhāya palāya-ntiyā kiŋ karissāma, ehi gacchāmā’ ti. Te pānīyaŋ pivitvā bārāņasiŋ aga-maŋsu.

Rājaputto rajjaŋ patvā taŋ aggamahesiţţhānamatte ţhapesi, sakkārasammāno panassā natthi. Bodhisatto tassā sakkāraŋ kāretukāmo rañño

santike ţhatvā ‘nanu mayaŋ ayye tumhākaŋ santikā kiñci na labhāma, kiŋ

no na olokethā’ ti āha. ‘Tāta, ahameva rañño (p. 3.099) santikā kiñci na

labhāmi, tuyhaŋ kiŋ dassāmi, rājāpi mayhaŋ idāni kiŋ dassati, so araññato

āgamanakāle pakkagodhaŋ ekakova khādī’ ti. ‘Ayye, na devo evarūpaŋ

karissati, mā evaŋ avacutthā’ ti. Atha naŋ devī ‘tuyhaŋ taŋ, tāta, na

pākaţaŋ, raññoyeva mayhañca pākaţan’ ti vatvā paţhamaŋ gāthamāha–

129. ‘Tadeva me tvaŋ vidito, vanamajjhe rathesabha;

yassa te khaggabaddhassa, sannaddhassa tirīţino; assatthadumasākhāya, pakkagodhā palāyathā’ ti.

Tattha tadevāti tasmiŋyeva kāle ‘ayaŋ mayhaŋ adāyako’ ti evaŋ tvaŋ vidito. Aññe pana tava sabhāvaŋ na jānantīti attho. Khaggabaddhassāti baddhakhaggassa. Tirīţinoti tirīţavatthanivatthassa maggāgamanakāle. Pakka-godhāti angārapakkā godhā palāyathāti.

Evaŋ raññā katadosaŋ parisamajjhe pākaţaŋ katvā kathesi. Taŋ sutvā bodhisatto ‘ayye, devassa appiyakālato pabhuti ubhinnampi aphāsukaŋ katvā kasmā idha vasathā’ ti vatvā dve gāthā abhāsi–

130. ‘Name namantassa bhaje bhajantaŋ, kiccānukubbassa kareyya kiccaŋ;

nānatthakāmassa kareyya atthaŋ, asambhajantampi na sambhajeyya.

131. ‘Caje cajantaŋ vanathaŋ na kayirā, apetacittena na sambhajeyya;

dijo dumaŋ khīņaphalanti ñatvā, aññaŋ samekkheyya mahā hi loko’ ti.

Tattha name namantassāti yo attani muducittena namati, tasseva paţina-meyya. Kiccānukubbassāti attano uppannaŋ kiccaŋ anukubbantasseva. Ana-tthakāmassāti avađđhikāmassa. Vanathaŋ na kayirāti tasmiŋ cajante taņhā-snehaŋ na kareyya. Apetacittenāti apagatacittena virattacittena. Na sambha-jeyyāti na samāgaccheyya. Aññaŋ samekkheyyāti aññaŋ (p. 3.100) olokeyya, yathā dijo khīņaphalaŋ dumaŋ rukkhaŋ ñatvā aññaŋ phalabharitaŋ rukkhaŋ gacchati, tathā khīņarāgaŋ purisaŋ ñatvā aññaŋ sasinehaŋ upaga-ccheyyāti adhippāyo.

Rājā bodhisatte kathente eva tassā guņaŋ saritvā ‘bhadde, ettakaŋ kālaŋ tava guņaŋ na sallakkhesiŋ, paņđitassayeva kathāya sallakkhesiŋ, mama aparādhaŋ sahantiyā idaŋ sakalarajjaŋ tuyhameva dammī’ ti vatvā catutthaŋ gāthamāha–

132. ‘So te karissāmi yathānubhāvaŋ, kataññutaŋ khattiye pekkhamāno;

sabbañca te issariyaŋ dadāmi, yassicchasī tassa tuvaŋ dadāmī’ ti.

Tattha soti so ahaŋ. Yathānubhāvanti yathāsatti yathābalaŋ. Yassiccha-sīti yassa icchasi, tassa idaŋ rajjaŋ ādiŋ katvā yaŋ tvaŋ icchasi, taŋ dadā-mīti.

Evañca pana vatvā rājā deviyā sabbissariyaŋ adāsi, ‘imināhaŋ etissā guņaŋ sarāpito’ ti paņđitassapi mahantaŋ issariyaŋ adāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ubho jayampatikā sotāpattiphale patiţţhahiŋsu.

Tadā jayampatikā etarahi jayampatikāva ahesuŋ, paņđitāmacco pana aha-meva ahosinti.

Pakkagodhajātakavaņņanā tatiyā.

[334] 4. Rājovādajātakavaņņanā

Gavaŋ ce taramānānanti idaŋ satthā jetavane viharanto rājovādaŋ

ārabbha kathesi. Vatthu tesakuņajātake (jā. 2.17.1 ādayo) āvi bhavissati.

Idha pana satthā ‘mahārāja, porāņakarājānopi paņđitānaŋ kathaŋ sutvā

dhammena samena rajjaŋ kārentā saggapuraŋ pūrayamānā gamiŋsū’ ti

vatvā raññā yācito atītaŋ āhari.

Atīte (p. 3.101) bārāņasiyaŋ brahmadatte rajjaŋ kārente bodhisatto brāhma-ņakule nibbattitvā vayappatto sikkhitasabbasippo isipabbajjaŋ pabbajitvā abhiññā ca samāpattiyo ca nibbattetvā ramaņīye himavantapadese vanamū-laphalāhāro vihāsi. Atha rājā aguņapariyesako hutvā ‘atthi nu kho me koci aguņaŋ kathento’ ti pariyesanto antojane ca bahijane ca antonagare ca bahi-nagare ca kañci attano avaņņavādiŋ adisvā ‘janapade nu kho kathan’ ti aññā-takavesena janapadaŋ cari. Tatrāpi avaņņavādiŋ apassanto attano guņaka-thameva sutvā ‘himavantapadese nu kho kathan’ ti araññaŋ pavisitvā vica-ranto bodhisattassa assamaŋ patvā taŋ abhivādetvā katapaţisanthāro eka-mantaŋ nisīdi.

Tadā bodhisatto araññato paripakkāni nigrodhaphalāni āharitvā paribhuñji,

tāni honti madhurāni ojavantāni sakkharacuņņasamarasāni. So rājānampi

āmantetvā ‘imaŋ mahāpuñña, nigrodhapakkaphalaŋ khāditvā pānīyaŋ pivā’ti āha. Rājā tathā katvā bodhisattaŋ pucchi ‘kiŋ nu kho, bhante, imaŋ nigrodhapakkaŋ ati viya madhuran’ ti? ‘Mahāpuñña, nūna rājā dhammena

samena rajjaŋ kāreti, tenetaŋ madhuranti. Rañño adhammikakāle amadhuraŋ nu kho, bhante, hotī’ ti. ‘Āma, mahāpuñña, rājūsu adhammikesu tela-madhuphāņitādīnipi vanamūlaphalānipi amadhurāni honti nirojāni, na kevalaŋ etāni, sakalampi raţţhaŋ nirojaŋ kasaţaŋ hoti. Tesu pana dhammi-kesu sabbāni tāni madhurāni honti ojavantāni, sakalampi raţţhaŋ ojavanta-meva hotī’ ti. Rājā ‘evaŋ bhavissati, bhante’ ti attano rājabhāvaŋ ajānāpe-tvāva bodhisattaŋ vanditvā bārāņasiŋ gantvā ‘tāpasassa vacanaŋ vīmaŋ-sissāmī’ ti adhammena rajjaŋ kāretvā ‘idāni jānissāmī’ ti kiñci kālaŋ vītinā-metvā puna tattha gantvā taŋ vanditvā ekamantaŋ nisīdi.

Bodhisattopissa tatheva vatvā nigrodhapakkaŋ adāsi, taŋ tassa tittakarasaŋ ahosi. Rājā ‘amadhuraŋ nirasan’ ti saha kheļena chađđetvā ‘ tittakaŋ,

bhante’ ti āha. Bodhisatto ‘mahāpuñña, nūna rājā adhammiko bhavissati.

Rājūnañhi adhammikakāle araññe phalāphalaŋ ādiŋ katvā sabbaŋ amadhuraŋ nirojaŋ jātan’ ti vatvā imā gāthā abhāsi–

133. ‘Gave (p. 3.102) ce taramānānaŋ, jimhaŋ gacchati pungavo;

sabbā tā jimhaŋ gacchanti, nette jimhaŋ gate sati.

134. ‘Evameva manussesu, yo hoti seţţhasammato;

so ce adhammaŋ carati, pageva itarā pajā; sabbaŋ raţţhaŋ dukhaŋ seti, rājā ce hoti adhammiko.

135. ‘Gavaŋ ce taramānānaŋ, ujuŋ gacchati pungavo;

sabbā gāvī ujuŋ yanti, nette ujuŋ gate sati.

136. ‘Evameva manussesu, yo hoti seţţhasammato;

so sace dhammaŋ carati, pageva itarā pajā; sabbaŋ raţţhaŋ sukhaŋ seti, rājā ce hoti dhammiko’ ti.

Tattha gavanti gunnaŋ. Taramānānanti nadiŋ otarantānaŋ. Jimhanti

kuţilaŋ vankaŋ. Netteti nāyake gahetvā gacchante gavajeţţhake usabhe

pungave. Pageva itarā pajāti itare sattā puretarameva adhammaŋ carantīti

attho. Dukhaŋ setīti na kevalaŋ seti, catūsupi iriyāpathesu dukkhameva

vindati. Adhammikoti yadi rājā chandādi-agatigamanavasena adhammiko

hoti. Sukhaŋ setīTi sace rājā agatigamanaŋ pahāya dhammiko hoti, sabbaŋ raţţhaŋ catūsu iriyāpathesu sukhappattameva hotīti.

Rājā bodhisattassa dhammaŋ sutvā attano rājabhāvaŋ jānāpetvā ‘bhante,

pubbe nigrodhapakkaŋ ahameva madhuraŋ katvā tittakaŋ akāsiŋ, idāni

puna madhuraŋ karissāmī’ ti bodhisattaŋ vanditvā nagaraŋ gantvā

dhammena rajjaŋ kārento sabbaŋ paţipākatikaŋ akāsi.

Satthā imaŋ dhammadesanaŋ āharitvā jātakaŋ samodhānesi– ‘tadā rājā ānando ahosi, tāpaso pana ahameva ahosin’ ti.

Rājovādajātakavaņņanā catutthā.

[335] 5. Jambukajātakavaņņanā

Brahā (p. 3.103) pavađđhakāyo soti idaŋ satthā veļuvane viharanto devadattassa sugatālayakaraņaŋ ārabbha kathesi. Vatthu heţţhā vitthāritameva,

ayaŋ panettha sankhepo. Satthārā ‘sāriputta, devadatto tumhe disvā kiŋ

akāsī’ ti vutto thero āha ‘bhante, so tumhākaŋ anukaronto mama hatthe

bījaniŋ datvā nipajji. Atha naŋ kokāliko ure jaņņunā pahari, iti so tumhākaŋ anukaronto dukkhaŋ anubhavī’ ti. Taŋ sutvā satthā ‘na kho, sāriputta, deva-datto idāneva mama anukaronto dukkhaŋ anubhoti, pubbepesa anubhosiye-vā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto sīhayoniyaŋ

nibbattitvā himavante guhāyaŋ vasanto ekadivasaŋ mahiŋsaŋ vadhitvā

maŋsaŋ khāditvā pānīyaŋ pivitvā guhaŋ āgacchati. Eko singālo taŋ disvā

palāyituŋ asakkonto urena nipajji, ‘kiŋ jambukā’ ti ca vutte ‘upaţţhahissāmi

taŋ, bhaddante’ ti āha. Sīho ‘tena hi ehī’ ti taŋ attano vasanaţţhānaŋ netvā

divase divase maŋsaŋ āharitvā posesi. Tassa sīhavighāsena thūlasarīrataŋ

pattassa ekadivasaŋ māno uppajji. So sīhaŋ upasankamitvā āha ‘ahaŋ,

sāmi, niccakālaŋ tumhākaŋ palibodho, tumhe niccaŋ maŋsaŋ āharitvā

maŋ posetha, ajja tumhe idheva hotha, ahaŋ ekaŋ vāraņaŋ vadhitvā

maŋsaŋ khāditvā tumhākampi āharissāmī’ ti. Sīho ‘mā te, jambuka, etaŋ rucci, na tvaŋ vāraņaŋ vadhitvā maŋsakhādakayoniyaŋ nibbatto, ahaŋ te vāraņaŋ vadhitvā dassāmi, vāraņo nāma mahākāyo pavađđhakāyo, mā vāraņaŋ gaņhi, mama vacanaŋ karohī’ ti vatvā paţhamaŋ gāthamāha.

137. ‘Brahā pavađđhakāyo so, dīghadāţho ca jambuka;

na tvaŋ tattha kule jāto, yattha gaņhanti kuñjaran’ ti.

Tattha brahāti mahanto. Pavađđhakāyoti uddhaŋ uggatakāyo. Dīghadāţhoti dīghadanto tehi dantehi tumhādise paharitvā jīvitakkhaye (p. 3.104)

pāpeti. Yatthāti yasmiŋ sīhakule jātā mattavāraņaŋ gaņhanti, tvaŋ na tattha jāto, singālakule pana jātosīti attho.

Singālo sīhena vāritoyeva guhā nikkhamitvā tikkhattuŋ ‘bukka bukkā’ ti singālikaŋ nadaŋ naditvā pabbatakūţe ţhito pabbatapādaŋ olokento ekaŋ kāļavāraņaŋ pabbatapādena āgacchantaŋ disvā ullanghitvā ‘tassa kumbhe patissāmī’ ti parivattitvā pādamūle pati. Vāraņo purimapādaŋ ukkhipitvā tassa matthake patiţţhāpesi, sīsaŋ bhijjitvā cuņņavicuņņaŋ jātaŋ. So tattheva anutthunanto sayi, vāraņo koñcanādaŋ karonto pakkāmi. Bodhisatto gantvā pabbatama-tthake ţhito taŋ vināsappattaŋ disvā ‘attano mānaŋ nissāya naţţho singālo’-ti tisso gāthā abhāsi–

138. ‘Asīho sīhamānena, yo attānaŋ vikubbati;

kotthūva gajamāsajja, seti bhūmyā anutthunaŋ.

139. ‘Yasassino uttamapuggalassa, sañjātakhandhassa mahabbalassa;

asamekkhiya thāmabalūpapattiŋ, sa seti nāgena hatoyaŋ jambuko.

140. ‘Yo cīdha kammaŋ kurute pamāya, thāmabbalaŋ attani saŋviditvā;

jappena mantena subhāsitena, parikkhavā so vipulaŋ jinātī’ ti.

Tattha vikubbatīti parivatteti. Kotthūvāti singālo viya. Anutthunanti anutthu-nanto. Idaŋ vuttaŋ hoti– yathā ayaŋ kotthu mahantaŋ gajaŋ patvā anutthu-nanto bhūmiyaŋ seti, evaŋ yo añño dubbalo balavatā viggahaŋ karoti, sopi evarūpova hotīti.

Yasassinoti issariyavato. Uttamapuggalassāti kāyabalena ca ñāņabalena

ca uttamapuggalassa. Sañjātakhandhassāti susaņţhitamahākhandhassa.

Mahabbalassāti-e (p. 3.105) mahāthāmassa. Thāmabalūpapattinti evarūpassa sīhassa thāmasankhātaŋ balañceva sīhajātisankhātaŋ upapattiñca

ajānitvā, kāyathāmañca ñāņabalañca sīha-upapattiñca ajānitvāti attho. Sa

setīTi attānampi sīhena sadisaŋ maññamāno, so ayaŋ jambuko nāgena

hato matasayanaŋ seti.

Pamāyāti paminitvā upaparikkhitvā. ‘Pamāņā’ tipi pāţho, attano pamāņaŋ gahetvā yo attano pamāņena kammaŋ kuruteti attho. Thāmabbalanti thāma-sankhātaŋ balaŋ, kāyathāmañca ñāņabalañcātipi attho. Jappenāti japena, ajjhenenāti attho. Mantenāti aññehi paņđitehi saddhiŋ mantetvā karaņena. Subhāsitenāti saccādiguņayuttena anavajjavacanena. Parikkhavāti parikkhā-sampanno. So vipulaŋ jinātīti yo evarūpo hoti, yaŋ kiñci kammaŋ kurumāno attano thāmañca balañca ñatvā jappamantavasena paricchinditvā subhāsitaŋ bhāsanto karoti, so vipulaŋ mahantaŋ atthaŋ jināti na parihāyatīti.

Evaŋ bodhisatto imāhi tīhi gāthāhi imasmiŋ loke kattabbayuttakaŋ kammaŋ kathesi.

Satthā imaŋ dhammadesanaŋ āharitvā jātakaŋ samodhānesi– ‘tadā singālo devadatto ahosi, sīho pana ahameva ahosin’ ti.

Jambukajātakavaņņanā pañcamā.

[336] 6. Brahāchattajātakavaņņanā

Tiņaŋ tiņanti lapasīti idaŋ satthā jetavane viharanto kuhakabhikkhuŋ ārabbha kathesi. Paccuppannavatthu kathitameva.

Atīte pana bārāņasiyaŋ brahmadatte rajjaŋ kārente bodhisatto tassa attha-dhammānusāsako amacco ahosi. Bārāņasirājā mahatiyā senāya kosalarā-jānaŋ abbhuggantvā sāvatthiŋ patvā yuddhena nagaraŋ pavisitvā rājānaŋ gaņhi. Kosalarañño pana putto chatto nāma (p. 3.106) kumāro atthi. So aññā-takavesena nikkhamitvā takkasilaŋ gantvā tayo vede ca aţţhārasa sippāni ca uggaņhitvā takkasilato nikkhamma sabbasamayasippāni sikkhanto ekaŋ paccantagāmaŋ pāpuņi. Taŋ nissāya pañcasatatāpasā araññe paņņasālāsu vasanti. Kumāro te upasankamitvā ‘imesampi santike kiñci sikkhissāmī’ ti pabbajitvā yaŋ te jānanti, taŋ sabbaŋ uggaņhi. So aparabhāge gaņasatthā jāto.

Athekadivasaŋ isigaņaŋ āmantetvā ‘mārisā, kasmā majjhimadesaŋ na

gacchathā’ ti pucchi. ‘Mārisa, majjhimadese manussā nāma paņđitā, te

pañhaŋ pucchanti, anumodanaŋ kārāpenti, mangalaŋ bhaņāpenti, asakkonte garahanti, mayaŋ tena bhayena na gacchāmā’ ti. ‘Mā tumhe

bhāyatha, ahametaŋ sabbaŋ karissāmī’ ti. ‘Tena hi gacchāmā’ ti sabbe

attano attano khārivividhamādāya anupubbena bārāņasiŋ pattā. Bārāņasirājāpi kosalarajjaŋ attano hatthagataŋ katvā tattha rājayutte ţhapetvā sayaŋ

tattha vijjamānaŋ dhanaŋ gahetvā bārāņasiŋ gantvā uyyāne lohacāţiyo

pūrāpetvā nidahitvā tasmiŋ samaye bārāņasiyameva vasati. Atha te isayo

rājuyyāne rattiŋ vasitvā punadivase nagaraŋ bhikkhāya pavisitvā rājadvāraŋ

agamaŋsu. Rājā tesaŋ iriyāpathessu pasīditvā pakkosāpetvā mahātale nisīdāpetvā yāgukhajjakaŋ datvā yāva bhattakālā taŋ taŋ pañhaŋ pucchi.

Chatto rañño cittaŋ ārādhento sabbapañhe vissajjetvā bhattakiccāvasāne

vicitraŋ anumodanaŋ akāsi. Rājā suţţhutaraŋ pasanno paţiññaŋ gahetvā sabbepi te uyyāne vāsāpesi.

Chatto nidhi-uddharaņamantaŋ jānāti. So tattha vasanto ‘kahaŋ nu kho

iminā mama pitu santakaŋ dhanaŋ nidahitan’ ti mantaŋ parivattetvā olokento uyyāne nidahitabhāvaŋ ñatvā ‘idaŋ dhanaŋ gahetvā mama rajjaŋ

gaņhissāmī’ ti cintetvā tāpase āmantetvā ‘mārisā, ahaŋ kosalarañño putto, bārāņasiraññā amhākaŋ rajje gahite aññātakavesena nikkhamitvā ettakaŋ kālaŋ attano jīvitaŋ anurakkhiŋ, idāni kulasantakaŋ dhanaŋ laddhaŋ, ahaŋ etaŋ ādāya gantvā attano rajjaŋ gaņhissāmi, tumhe kiŋ karissathā’ ti āha. ‘Mayampi tayāva saddhiŋ gamissāmā’ ti (p. 3.107). So ‘sādhū’ ti mahante mahante cammapasibbake kāretvā rattibhāge bhūmiŋ khaņitvā dhanacāţiyo uddharitvā pasibbakesu dhanaŋ pakkhipitvā cāţiyo tiņassa pūrāpetvā pañca ca isisatāni aññe ca manusse dhanaŋ gāhāpetvā palāyitvā sāvatthiŋ gantvā sabbe rājayutte gāhāpetvā rajjaŋ gahetvā pākāra-aţţālakādipaţisankharaņaŋ kārāpetvā puna sapattaraññā yuddhena aggahetabbaŋ katvā nagaraŋ ajjhā-vasati. Bārāņasiraññopi ‘tāpasā uyyānato dhanaŋ gahetvā palātā’ ti āroca-yiŋsu. So uyyānaŋ gantvā cāţiyo vivarāpetvā tiņameva passi, tassa dhanaŋ nissāya mahanto soko uppajji. So nagaraŋ gantvā ‘ tiņaŋ tiņan’ ti vippala-panto carati, nāssa koci sokaŋ nibbāpetuŋ sakkoti.

Bodhisatto cintesi ‘rañño mahanto soko, vippalapanto carati, ţhapetvā kho pana maŋ nāssa añño koci sokaŋ vinodetuŋ samattho, nissokaŋ naŋ kari-ssāmī’ ti. So ekadivasaŋ tena saddhiŋ sukhanisinno tassa vippalapanakāle paţhamaŋ gāthamāha–

141. ‘ tiņaŋ tiņanti lapasi, ko nu te tiņamāhari;

kiŋ nu te tiņakiccatthi, tiņameva pabhāsasī’ ti.

Tattha kiŋ nu te tiņakiccatthīti kiŋ nu tava tiņena kiccaŋ kātabbaŋ atthi.

Tiņameva pabhāsasīti tvañhi kevalaŋ ‘ tiņaŋ tiņan’ ti tiņameva pabhāsasi,

‘asukatiņaŋ nāmā’ ti na kathesi, tiņanāmaŋ tāvassa kathehi ‘asukatiņaŋ

nāmā’ ti, mayaŋ te āharissāma, atha pana te tiņenattho natthi, nikkāraņā mā vippalapīti.

Taŋ sutvā rājā dutiyaŋ gāthamāha–

142. ‘Idhāgamā brahmacārī, brahā chatto bahussuto;

so me sabbaŋ samādāya, tiņaŋ nikkhippa gacchatī’ ti.

Tattha brahāti dīgho. Chattoti tassa nāmaŋ. Sabbaŋ samādāyāti sabbaŋ dhanaŋ gahetvā. Tiņaŋ nikkhippa gacchatīti cāţīsu tiņaŋ nikkhipitvā gatoti dassento evamāha.

Taŋ (p. 3.108) sutvā bodhisatto tatiyaŋ gāthamāha–

143. ‘Evetaŋ hoti kattabbaŋ, appena bahumicchatā;

sabbaŋ sakassa ādānaŋ, anādānaŋ tiņassa cā’ ti.

Tassattho– appena tiņena bahudhanaŋ icchatā evaŋ etaŋ kattabbaŋ hoti, yadidaŋ pitu santakattā sakassa dhanassa sabbaŋ ādānaŋ agayhūpa-gassa tiņassa ca anādānaŋ. Iti, mahārāja, so brahā chatto gahetabbayu-ttakaŋ attano pitu santakaŋ dhanaŋ gahetvā aggahetabbayuttakaŋ tiņaŋ cāţīsu pakkhipitvā gato, tattha kā paridevanāti.

Taŋ sutvā rājā catutthaŋ gāthamāha–

144. ‘Sīlavanto na kubbanti, bālo sīlāni kubbati;

aniccasīlaŋ dussīlyaŋ, kiŋ paņđiccaŋ karissatī’ ti.

Tattha sīlavantoti ye sīlasampannā brahmacārayo, te evarūpaŋ na

kubbanti. Bālo sīlāni kubbatīti bālo pana durācāro evarūpāni attano anācārasankhātāni sīlāni karoti. Aniccasīlanti addhuvena dīgharattaŋ appavattena

sīlena samannāgataŋ. Dussīlyanti dussīlaŋ. Kiŋ paņđiccaŋ karissatīti evarūpaŋ puggalaŋ bāhusaccaparibhāvitaŋ paņđiccaŋ kiŋ karissati kiŋ

sampādessati, vipattimevassa karissatīti. Taŋ garahanto vatvā so tāya

bodhisattassa kathāya nissoko hutvā dhammena rajjaŋ kāresi.

Satthā imaŋ dhammadesanaŋ āharitvā jātakaŋ samodhānesi– ‘tadā brahāchatto kuhakabhikkhu ahosi, paņđitāmacco pana ahameva ahosin’ ti.

Brahāchattajātakavaņņanā chaţţhā.

[337] 7. Pīţhajātakavaņņanā

Na (p. 3.109) te pīţhamadāyimhāti idaŋ satthā jetavane viharanto aññataraŋ bhikkhuŋ ārabbha kathesi. So kira janapadato jetavanaŋ gantvā pattacīvaraŋ paţisāmetvā satthāraŋ vanditvā sāmaņeradahare pucchi ‘āvuso,

sāvatthiyaŋ āgantukabhikkhūnaŋ ke upakārakā’ ti. ‘Āvuso, anāthapiņđiko

nāma mahāseţţhi, visākhā nāma mahā-upāsikā ete bhikkhusanghassa upakā-rakā mātāpituţţhāniyā’ ti. So ‘sādhū’ ti punadivase pātova ekabhikkhussapi apaviţţhakāle anāthapiņđikassa gharadvāraŋ agamāsi. Taŋ avelāya gatattā koci na olokesi. So tato kiñci alabhitvā visākhāya gharadvāraŋ gato. Tatrāpi atipātova gatattā kiñci na labhi. So tattha tattha vicaritvā punāgacchanto yāguyā niţţhitāya gato, punapi tattha tattha vicaritvā bhatte niţţhite gato. So vihāraŋ gantvā ‘dvepi kulāni assaddhāni appasannāni eva, ime bhikkhū pana “saddhāni pasannānī” ti kathentī’ ti tāni kulāni paribhavanto carati.

Athekadivasaŋ dhammasabhāyaŋ bhikkhū kathaŋ samuţţhāpesuŋ–

‘āvuso, asuko kira jānapado bhikkhu atikālasseva kuladvāraŋ gato bhikkhaŋ alabhitvā kulāni paribhavanto caratī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte taŋ bhikkhuŋ pakkosāpetvā ‘saccaŋ kira bhikkhū’ ti pucchitvā ‘saccaŋ, bhante’-ti vutte ‘kasmā tvaŋ bhikkhu kujjhasi, pubbe anuppanne buddhe tāpasāpi tāva kuladvāraŋ gantvā bhikkhaŋ alabhitvā na kujjhiŋsū’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule nibbattitvā vayappatto takkasilāyaŋ sabbasippāni uggaņhitvā aparabhāge tāpasapabbajjaŋ pabbajitvā himavante ciraŋ vasitvā loņambilasevanatthāya bārāņasiŋ patvā uyyāne vasitvā punadivase nagaraŋ bhikkhāya pāvisi.

Tadā bārāņasiseţţhi saddho hoti pasanno. Bodhisatto ‘kataraŋ kulagharaŋ

saddhan’ ti pucchitvā ‘seţţhigharan’ ti sutvā (p. 3.110) seţţhino gharadvāraŋ

agamāsi. Tasmiŋ khaņe seţţhi rājupaţţhānaŋ gato, manussāpi naŋ na

passiŋsu, so nivattitvā gacchati. Atha naŋ seţţhi rājakulato nivattanto disvā vanditvā bhikkhābhājanaŋ gahetvā gharaŋ netvā nisīdāpetvā pādadhovana-telamakkhanayāgukhajjakādīhi santappetvā antarābhatte kiñci kāraņaŋ apu-cchitvā katabhattakiccaŋ vanditvā ekamantaŋ nisinno ‘bhante, amhākaŋ gharadvāraŋ āgatā nāma yācakā vā dhammikasamaņabrāhmaņā vā sakkāra-sammānaŋ alabhitvā gatapubbā nāma natthi, tumhe pana ajja amhākaŋ dārakehi adiţţhattā āsanaŋ vā pānīyaŋ vā pādadhovanaŋ vā yāgubhattaŋ vā alabhitvāva gatā, ayaŋ amhākaŋ doso, taŋ no khamituŋ vaţţatī’ ti vatvā paţhamaŋ gāthamāha–

145. ‘Na te pīţhamadāyimhā, na pānaŋ napi bhojanaŋ;

brahmacāri khamassu me, etaŋ passāmi accayan’ ti.

Tattha na te pīţhamadāyimhāti pīţhampi te na dāpayimha.

Taŋ sutvā bodhisatto dutiyaŋ gāthamāha–

146. ‘Nevābhisajjāmi na cāpi kuppe, na cāpi me appiyamāsi kiñci;

athopi me āsi manovitakko, etādiso nūna kulassa dhammo’ ti.

Tattha nevābhisajjāmīti neva laggāmi. Etādisoti ‘imassa kulassa etādiso nūna sabhāvo, adāyakavaŋso esa bhavissatī’ ti evaŋ me manovitakko uppanno.

Taŋ sutvā seţţhi itarā dve gāthā abhāsi–

147. ‘Esasmākaŋ kule dhammo, pitupitāmaho sadā;

āsanaŋ udakaŋ pajjaŋ, sabbetaŋ nipadāmase.

148. ‘Esasmākaŋ kule dhammo, pitupitāmaho sadā;

sakkaccaŋ upatiţţhāma, uttamaŋ viya ñātakan’ ti.

Tattha (p. 3.111) dhammoti sabhāvo. Pitupitāmahoti pitūnañca pitāmahānañca santako. Udakanti pādadhovana-udakaŋ. Pajjanti pādamakkhanatelaŋ. Sabbetanti sabbaŋ etaŋ. Nipadāmaseti nikārapakārā upasaggā, dāmaseti attho, dadāmāti vuttaŋ hoti. Iminā yāva sattamā kulapa-rivaţţā dāyakavaŋso amhākaŋ vaŋsoti dasseti. Uttamaŋ viya ñātakanti mātaraŋ viya pitaraŋ viya ca mayaŋ dhammikaŋ samaņaŋ vā brāhmaņaŋ vā disvā sakkaccaŋ sahatthena upaţţhahāmāti attho.

Bodhisatto pana katipāhaŋ bārāņasiseţţhino dhammaŋ desento tattha vasitvā puna himavantameva gantvā abhiññā ca samāpattiyo ca nibbattetvā brahmalokaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne so bhikkhu sotāpattiphale patiţţhahi. Tadā bārāņa-siseţţhi ānando ahosi, tāpaso pana ahameva ahosinti.

Pīţhajātakavaņņanā sattamā.

[338] 8. Thusajātakavaņņanā

Viditaŋ thusanti idaŋ satthā veļuvane viharanto ajātasattuŋ ārabbha

kathesi. Tasmiŋ kira mātukucchigate tassa mātu kosalarājadhītāya bimbisārarañño dakkhiņajāņulohitapivanadohaļo uppajjitvā paņđu ahosi. Sā paricārikāhi pucchitā tāsaŋ tamatthaŋ ārocesi. Rājāpi sutvā nemittake pakkosāpetvā ‘deviyā kira evarūpo dohaļo uppanno, tassa kā nipphattī’ ti pucchi.

Nemittakā ‘deviyā kucchimhi nibbattakasatto tumhe māretvā rajjaŋ gaņhissatī’ ti āhaŋsu. Rājā ‘sace mama putto maŋ māretvā rajjaŋ gaņhissati, ko

ettha doso’ ti dakkhiņajāņuŋ satthena phālāpetvā lohitaŋ suvaņņataţţakena

gāhāpetvā deviyā pāyesi. Sā cintesi ‘sace mama kucchiyaŋ (p. 3.112)

nibbatto putto pitaraŋ māressati, kiŋ me tenā’ ti. Sā gabbhapātanatthaŋ

kucchiŋ maddāpesi.

Rājā ñatvā taŋ pakkosāpetvā ‘bhadde mayhaŋ kira putto maŋ māretvā

rajjaŋ gaņhissati, na kho panāhaŋ ajaro amaro, puttamukhaŋ passituŋ me

dehi, mā ito pabhuti evarūpaŋ kammaŋ akāsī’ ti āha. Sā tato paţţhāya

uyyānaŋ gantvā kucchiŋ maddāpesi. Rājā ñatvā tato paţţhāya uyyānagamanaŋ nivāresi. Sā paripuņņagabbhā puttaŋ vijāyi. Nāmaggahaņadivase

cassa ajātasseva pitu sattubhāvato ‘ajātasattu’tveva nāmamakaŋsu.

Tasmiŋ kumāraparihārena vađđhante satthā ekadivasaŋ pañcasatabhikkhuparivuto rañño nivesanaŋ gantvā nisīdi. Rājā buddhappamukhaŋ bhikkhusanghaŋ paņītena khādanīyabhojanīyena parivisitvā satthāraŋ vanditvā

dhammaŋ suņanto nisīdi. Tasmiŋ khaņe kumāraŋ maņđetvā rañño adaŋsu.

Rājā balavasinehena puttaŋ gahetvā ūrumhi nisīdāpetvā puttagatena

pemena puttameva mamāyanto na dhammaŋ suņāti. Satthā tassa pamādabhāvaŋ ñatvā ‘mahārāja, pubbe rājāno putte āsankamānā paţicchanne

kāretvā “amhākaŋ accayena nīharitvā rajje patiţţhāpeyyāthā” ti āņāpesun’ ti

vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto takkasilāyaŋ

disāpāmokkha-ācariyo hutvā bahū rājakumāre ca brāhmaņakumāre ca

sippaŋ vācesi. Bārāņasiraññopi putto soļasavassakāle tassa santikaŋ

gantvā tayo vede ca sabbasippāni ca uggaņhitvā paripuņņasippo ācariyaŋ āpucchi. Ācariyo angavijjāvasena taŋ olokento ‘imassa puttaŋ nissāya anta-rāyo paññāyati, tamahaŋ attano ānubhāvena harissāmī’ ti cintetvā catasso gāthā bandhitvā rājakumārassa adāsi, evañca pana taŋ vadesi ‘tāta, paţhamaŋ gāthaŋ rajje patiţţhāya tava puttassa soļasavassakāle bhattaŋ bhuñjanto vadeyyāsi, dutiyaŋ mahā-upaţţhānakāle, tatiyaŋ pāsādaŋ abhiru-hamāno sopānasīse ţhatvā, catutthaŋ sayanasirigabbhaŋ pavisanto ummāre ţhatvā’ ti. So ‘sādhū’ ti sampaţicchitvā (p. 3.113) ācariyaŋ vanditvā gato oparajje patiţţhāya pitu accayena rajje patiţţhāsi. Tassa putto soļasava-ssakāle rañño uyyānakīļādīnaŋ atthāya nikkhamantassa sirivibhavaŋ disvā pitaraŋ māretvā rajjaŋ gahetukāmo hutvā attano upaţţhākānaŋ kathesi. Te ‘sādhu deva, mahallakakāle laddhena issariyena ko attho, yena kenaci upā-yena rājānaŋ māretvā rajjaŋ gaņhituŋ vaţţatī’ ti vadiŋsu. Kumāro ‘visaŋ khādāpetvā māressāmī’ ti pitarā saddhiŋ sāyamāsaŋ bhuñjanto visaŋ gahetvā nisīdi. Rājā bhattapātiyaŋ bhatte acchupanteyeva paţhamaŋ gātha-māha–

149. ‘Viditaŋ thusaŋ undurānaŋ, viditaŋ pana taņđulaŋ;

thusaŋ thusaŋ vivajjetvā, taņđulaŋ pana khādare’ ti.

Tattha viditanti kāļavaddalepi andhakāre undurānaŋ thuso thusabhāvena taņđulo ca taņđulabhāvena vidito pākaţoyeva. Idha pana lingavipallāsava-sena ‘thusaŋ taņđulan’ ti vuttaŋ. Khādareti thusaŋ thusaŋ vajjetvā taņđula-meva khādanti. Idaŋ vuttaŋ hoti– tāta kumāra, yathā undurānaŋ andhakā-repi thuso thusabhāvena taņđulo ca taņđulabhāvena pākaţo, te thusaŋ vajjetvā taņđulameva khādanti, evameva mamapi tava visaŋ gahetvā nisinna-bhāvo pākaţoti.

Kumāro ‘ñātomhī’ ti bhīto bhattapātiyaŋ visaŋ pātetuŋ avisahitvā uţţhāya rājānaŋ vanditvā gato. So tamatthaŋ attano upaţţhākānaŋ ārocetvā ‘ajja tāvamhi ñāto, idāni kathaŋ māressāmī’ ti pucchi. Te tato paţţhāya uyyāne paţicchannā hutvā nikaņņikavasena mantayamānā ‘attheko upāyo, khaggaŋ sannayhitvā mahā-upaţţhānaŋ gatakāle amaccānaŋ antare ţhatvā rañño pamattabhāvaŋ ñatvā khaggena paharitvā māretuŋ vaţţatī’ ti vavatthapesuŋ. Kumāro ‘sādhū’ ti sampaţicchitvā mahā-upaţţhānakāle sannaddhakhaggo hutvā gantvā ito cito ca rañño paharaņokāsaŋ upadhāreti. Tasmiŋ khaņe rājā dutiyaŋ gāthamāha–

150. ‘Yā (p. 3.114) mantanā araññasmiŋ, yā ca gāme nikaņņikā;

yañcetaŋ iti cīti ca, etampi viditaŋ mayā’ ti.

Tattha araññasminti uyyāne. Nikaņņikāti kaņņamūle mantanā. Yañcetaŋ iti cīti cāti yañca etaŋ idāni mama paharaņokāsapariyesanaŋ. Idaŋ vuttaŋ hoti– tāta kumāra, yā esā tava attano upaţţhākehi saddhiŋ uyyāne ca gāme ca nikaņņikā mantanā, yañcetaŋ idāni mama māraņatthāya iti cīti ca karaņaŋ, etampi sabbaŋ mayā ñātanti.

Kumāro ‘jānāti me veribhāvaŋ pitā’ ti tato palāyitvā upaţţhākānaŋ āro-cesi. Te sattaţţha divase atikkamitvā ‘kumāra, na te pitā, veribhāvaŋ jānāti, takkamattena tvaŋ evaŋsaññī ahosi, mārehi nan’ ti vadiŋsu. So ekadivasaŋ khaggaŋ gahetvā sopānamatthake gabbhadvāre aţţhāsi. Rājā sopānama-tthake ţhito tatiyaŋ gāthamāha–

151. ‘Dhammena kira jātassa, pitā puttasssa makkaţo;

daharasseva santassa, dantehi phalamacchidā’ ti.

Tattha dhammenāti sabhāvena. Pitā puttassa makkaţoTi pitā makkaţo

puttassa makkaţapotakassa. Idaŋ vuttaŋ hoti– yathā araññe jāto makkaţo

attano yūthapariharaņaŋ āsankanto taruņassa makkaţapotakassa dantehi

phalaŋ chinditvā purisabhāvaŋ nāseti, tathā tava atirajjakāmassa phalāni

uppāţāpetvā purisabhāvaŋ nāsessāmīti.

Kumāro ‘gaņhāpetukāmo maŋ pitā’ ti bhīto palāyitvā ‘pitarāmhi santajjito’-ti upaţţhākānaŋ ārocesi. Te ađđhamāsamatte vītivatte ‘kumāra, sace rājā jāneyya, ettakaŋ kālaŋ nādhivāseyya, takkamattena tayā kathitaŋ, mārehi nan’ ti vadiŋsu. So ekadivasaŋ khaggaŋ gahetvā uparipāsāde sirisayanaŋ pavisitvā ‘āgacchantameva naŋ māressāmī’ ti heţţhāpallanke nisīdi. Rājā bhuttasāyamāso parijanaŋ uyyojetvā ‘nipajjissāmī’ ti sirigabbhaŋ pavisanto ummāre ţhatvā catutthaŋ gāthamāha–

152. ‘Yametaŋ (p. 3.115) parisappasi, ajakāņova sāsape;

yopāyaŋ heţţhato seti, etampi viditaŋ mayā’ ti.

Tattha parisappasīti bhayena ito cito ca sappasi. Sāsapeti sāsapakhette.

Yopāyanti yopi ayaŋ. Idaŋ vuttaŋ hoti– yampi etaŋ tvaŋ sāsapavanaŋ

paviţţhakāņa-eļako viya bhayena ito cito ca saŋsappasi, paţhamaŋ visaŋ

gahetvā āgatosi, dutiyaŋ khaggena paharitukāmo hutvā āgatosi, tatiyaŋ

khaggaŋ ādāya sopānamatthake aţţhāsi, idāni maŋ ‘māressāmī’ ti heţţhāsayane nipannosi, sabbametaŋ jānāmi, na taŋ idāni vissajjemi, gahetvā

rājāņaŋ kārāpessāmīti. Evaŋ tassa ajānantasseva sā sā gāthā taŋ taŋ

atthaŋ dīpeti.

Kumāro ‘ñātomhi pitarā, idāni maŋ nāssessatī’ ti bhayappatto heţţhāsayanā nikkhamitvā khaggaŋ rañño pādamūle chađđetvā ‘khamāhi me,

devā’ ti pādamūle urena nipajji. Rājā ‘na mayhaŋ koci kammaŋ jānātīti tvaŋ cintesī’ ti taŋ tajjetvā sankhalikabandhanena bandhāpetvā bandhanāgāraŋ pavesāpetvā ārakkhaŋ ţhapesi. Tadā rājā bodhisattassa guņaŋ sallakkhesi. So aparabhāge kālamakāsi, tassa sarīrakiccaŋ katvā kumāraŋ bandhanā-gārā nīharitvā rajje patiţţhāpesuŋ.

Satthā imaŋ dhammadesanaŋ āharitvā jātakaŋ samodhānesi– ‘tadā takkasilāyaŋ disāpāmokkho ācariyo ahameva ahosin’ ti.

Thusajātakavaņņanā aţţhamā.

[339] 9. Bāverujātakavaņņanā

Adassanena morassāti idaŋ satthā jetavane viharanto hatalābhasakkāre

titthiye ārabbha kathesi. Titthiyā hi anuppanne buddhe lābhino ahesuŋ,

uppanne pana buddhe hatalābhasakkārā sūriyuggamane khajjopanakā viya

jātā. Tesaŋ taŋ pavattiŋ ārabbha bhikkhū dhammasabhāyaŋ kathaŋ samuţţhāpesuŋ. Satthā āgantvā ‘kāya nuttha, bhikkhave, etarahi (p. 3.116)

kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi yāva guņavantā na uppajjanti, tāva nigguņā lābhaggayasagga-ppattā ahesuŋ, guņavantesu pana uppannesu nigguņā hatalābhasakkārā jātā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto morayoniyaŋ

nibbattitvā vuđđhimanvāya sobhaggappatto araññe vicari. Tadā ekacce

vāņijā disākākaŋ gahetvā nāvāya bāveruraţţhaŋ agamaŋsu. Tasmiŋ kira

kāle bāveruraţţhe sakuņā nāma natthi. Āgatāgatā raţţhavāsino taŋ pañjare

nisinnaŋ disvā ‘passathimassa chavivaņņaŋ galapariyosānaŋ mukhatuņđakaŋ maņiguļasadisāni akkhīnī’ ti kākameva pasaŋsitvā te vāņijake

āhaŋsu ‘imaŋ, ayyā, sakuņaŋ amhākaŋ detha, amhākaŋ iminā attho,

tumhe attano raţţhe aññaŋ labhissathā’ ti. ‘Tena hi mūlena gaņhathā’ ti.

‘Kahāpaņena no dethā’ ti. ‘Na demā’ ti. Anupubbena vađđhitvā ‘satena

dethā’ ti vutte ‘amhākaŋ esa bahūpakāro, tumhehi saddhiŋ metti hotū’ ti

kahāpaņasataŋ gahetvā adaŋsu. Te taŋ netvā suvaņņapañjare pakkhipitvā nānappakārena macchamaŋsena ceva phalāphalena ca paţijaggiŋsu. Aññesaŋ sakuņānaŋ avijjamānaţţhāne dasahi asaddhammehi samannāgato kāko lābhaggayasaggappatto ahosi.

Punavāre te vāņijā ekaŋ morarājānaŋ gahetvā yathā accharasaddena

vassati, pāņippaharaņasaddena naccati, evaŋ sikkhāpetvā bāveruraţţhaŋ

agamaŋsu. So mahājane sannipatite nāvāya dhure ţhatvā pakkhe vidhunitvā madhurassaraŋ nicchāretvā nacci. Manussā taŋ disvā somanassajātā ‘etaŋ, ayyā, sobhaggappattaŋ susikkhitaŋ sakuņarājānaŋ amhākaŋ dethā’ ti āhaŋsu. Amhehi paţhamaŋ kāko ānīto, taŋ gaņhittha, idāni ekaŋ morarā-jānaŋ ānayimhā, etampi yācatha, tumhākaŋ raţţhe sakuņaŋ nāma gahetvā āgantuŋ na sakkāti. ‘Hotu, ayyā, attano raţţhe aññaŋ labhissatha, imaŋ no dethā’ ti mūlaŋ vađđhetvā sahassena gaņhiŋsu. Atha naŋ sattaratanavicitte pañjare ţhapetvā macchamaŋsaphalāphalehi ceva madhulājasakkarapānakā-dīhi ca paţijaggiŋsu, mayūrarājā lābhaggayasaggappatto jāto, tassāgatakā-lato paţţhāya kākassa lābhasakkāro parihāyi, koci (p. 3.117) naŋ oloketumpi na icchi. Kāko khādanīyabhojanīyaŋ alabhamāno ‘kākā’ ti vassanto gantvā ukkārabhūmiyaŋ otaritvā gocaraŋ gaņhi.

Satthā dve vatthūni ghaţetvā sambuddho hutvā imā gāthā abhāsi–

153. ‘Adassanena morassa, sikhino mañjubhāņino;

kākaŋ tattha apūjesuŋ, maŋsena ca phalena ca.

154. ‘Yadā ca sarasampanno, moro bāverumāgamā;

atha lābho ca sakkāro, vāyasassa ahāyatha.

155. ‘Yāva nuppajjatī buddho, dhammarājā pabhankaro;

tāva aññe apūjesuŋ, puthū samaņabrāhmaņe.

156. ‘Yadā ca sarasampanno, buddho dhammaŋ adesayi;

atha lābho ca sakkāro, titthiyānaŋ ahāyathā’ ti.

Tattha sikhinoti sikhāya samannāgatassa. Mañjubhāņinoti madhurassarassa. Apūjesunti apūjayiŋsu. Maŋsena ca phalena cāti nānappakārena

maŋsena phalāphalena ca. Bāverumāgamāti bāveruraţţhaŋ āgato. ‘Bhāve-rū’ tipi pāţho. Ahāyathāti parihīno. Dhammarājāti navahi lokuttaradhammehi parisaŋ rañjetīti dhammarājā. Pabhankaroti sattaloka-okāsalokasankhāralo-kesu ālokassa katattā pabhankaro. Sarasampannoti brahmassarena sama-nnāgato. Dhammaŋ adesayīti catusaccadhammaŋ pakāsesīti.

Iti imā catasso gāthā bhāsitvā jātakaŋ samodhānesi– ‘tadā kāko nigaņţho nāţaputto ahosi, morarājā pana ahameva ahosin’ ti.

Bāverujātakavaņņanā navamā.

[340] 10. Visayhajātakavaņņanā

Adāsi (p. 3.118) dānānīti idaŋ satthā jetavane viharanto anāthapiņđikaŋ ārabbha kathesi. Vatthu heţţhā khadirangārajātake (jā. 1.1.40) vitthāritameva. Idha pana satthā anāthapiņđikaŋ. Āmantetvā ‘porāņakapaņđitāpi gahapati “dānaŋ mā dadāsī” ti ākāse ţhatvā vārentaŋ sakkaŋ devānamindaŋ paţibā-hitvā dānaŋ adaŋsuyevā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto asītikoţivibhavo So catūsu nagaradvāresu, nagaramajjhe, attano gharadvāreti chasu ţhānesu dānasālāyo kāretvā dānaŋ pavattesi, divase divase cha satasahassāni vissa-jjeti. Bodhisattassa ca vanibbakayācakānañca ekasadisameva bhattaŋ hoti.

Tassa jambudīpaŋ unnangalaŋ katvā dānaŋ dadato dānānubhāvena

sakkassa bhavanaŋ kampi, sakkassa devarañño paņđukambalasilāsanaŋ

uņhākāraŋ dassesi. Sakko ‘ko nu kho maŋ ţhānā cāvetukāmo’ ti upadhā-rento mahāseţţhiŋ disvā ‘ayaŋ visayho ativiya pattharitvā sakalajambu-dīpaŋ unnangalaŋ karonto dānaŋ deti, iminā dānena maŋ cāvetvā sayaŋ sakko bhavissati maññe, dhanamassa nāsetvā etaŋ daliddaŋ katvā yathā dānaŋ na deti, tathā karissāmī’ ti cintetvā sabbaŋ dhanadhaññaŋ telama-dhuphāņitasakkarādīni antamaso dāsakammakaraporisampi antaradhāpesi.

Tadā dānabyāvaţā āgantvā ‘sāmi dānaggaŋ pacchinnaŋ, ţhapitaţhapita-ţţhāne na kiñci passāmā’ ti ārocayiŋsu. ‘Ito paribbayaŋ haratha, mā dānaŋ pacchindathā’ ti bhariyaŋ pakkosāpetvā ‘bhadde, dānaŋ pavattāpehī’ ti āha.

Sā sakalagehaŋ vicinitvā ađđhamāsakamattampi adisvā ‘ayya, amhākaŋ

nivatthavatthaŋ ţhapetvā aññaŋ kiñci na passāmi, sakalagehaŋ tucchan’ ti

āha. Sattaratanagabbhesu dvāraŋ vivarāpetvā na kiñci addasa, seţţhiñca

bhariyañca ţhapetvā aññe dāsakammakarāpi na paññāyiŋsu. Puna mahāsatto. Bhariyaŋ (p. 3.119) āmantetvā ‘bhadde, na sakkā dānaŋ pacchindituŋ, sakalanivesanaŋ vicinitvā kiñci upadhārehī’ ti āha. Tasmiŋ khaņe eko tiņahā-rako asitañca kājañca tiņabandhanarajjuñca dvārantare chađđetvā palāyi. Seţţhibhariyā taŋ disvā ‘sāmi, idaŋ ţhapetvā aññaŋ na passāmī’ ti āharitvā adāsi. Mahāsatto ‘bhadde, mayā ettakaŋ kālaŋ tiņaŋ nāma na lāyita-pubbaŋ, ajja pana tiņaŋ lāyitvā āharitvā vikkiņitvā yathānucchavikaŋ dānaŋ dassāmī’ ti dānupacchedabhayena asitañceva kājañca rajjuñca gahetvā nagarā nikkhamitvā tiņavatthuŋ gantvā tiņaŋ lāyitvā ‘eko amhākaŋ bhavi-ssati, ekena dānaŋ dassāmī’ ti dve tiņakalāpe bandhitvā kāje laggetvā ādāya gantvā nagaradvāre vikkiņitvā māsake gahetvā ekaŋ koţţhāsaŋ yācakānaŋ adāsi. Yācakā bahū, tesaŋ ‘mayhampi dehi, mayhampi dehī’ ti vadantānaŋ itarampi koţţhāsaŋ datvā taŋ divasaŋ saddhiŋ bhariyāya anāhāro vītinā-mesi. Iminā niyāmena cha divasā vītivattā.

Athassa sattame divase tiņaŋ āharamānassa sattāhaŋ nirāhārassa atisukhumālassa nalāţe sūriyātapena pahaţamatte akkhīni bhamiŋsu. So satiŋ

paccupaţţhāpetuŋ asakkonto tiņaŋ avattharitvā pati. Sakko tassa kiriyaŋ

upadhārayamāno vicarati. So tankhaņaññeva āgantvā ākāse ţhatvā

paţhamaŋ gāthamāha–

157. ‘Adāsi dānāni pure visayha, dadato ca te khayadhammo ahosi;

ito paraŋ ce na dadeyya dānaŋ, tiţţheyyuŋ te saŋyamantassa bhogā’-ti.

Tassattho– ambho visayha tvaŋ ito pubbe tava gehe dhane vijjamāne saka-lajambudīpaŋ unnangalaŋ karitvā dānāni adāsi. Tassa ca te evaŋ dadato bhogānaŋ khayadhammo khayasabhāvo ahosi, sabbaŋ sāpateyyaŋ khīņaŋ, ito paraŋ cepi tvaŋ dānaŋ na dadeyya, kassaci kiñci na dadeyyāsi, tava saŋyamantassa adadantassa bhogā tatheva tiţţheyyuŋ, ‘ito paţţhāya na dassāmī’ ti tvaŋ mayhaŋ paţiññaŋ dehi, ahaŋ te bhoge dassessāmīti.

Mahāsatto (p. 3.120) tassa vacanaŋ sutvā ‘kosi tvan’ ti āha. ‘Sakkohama-smī’ ti. Bodhisatto ‘sakko nāma sayaŋ dānaŋ datvā sīlaŋ samādiyitvā upo-sathakammaŋ katvā satta vattapadāni pūretvā sakkattaŋ patto, tvaŋ pana attano issariyakāraņaŋ dānaŋ vāresi, anariyaŋ vata karosī’ ti vatvā tisso gāthā abhāsi–

158. ‘Anariyamariyena sahassanetta, suduggatenāpi akiccamāhu;

mā vo dhanaŋ taŋ ahu devarāja, yaŋ bhogahetu vijahemu saddhaŋ.

159. ‘Yena eko ratho yāti, yāti tenaparo ratho;

porāņaŋ nihitaŋ vattaŋ, vattataññeva vāsava.

160. ‘Yadi hessati dassāma, asante kiŋ dadāmase;

evaŋbhūtāpi dassāma, mā dānaŋ pamadamhase’ ti.

Tattha anariyanti lāmakaŋ pāpakammaŋ. Ariyenāti parisuddhācārena ari-yena. Suduggatenāpīti sudaliddenāpi. Akiccamāhūti akattabbanti buddhā-dayo ariyā vadanti, tvaŋ pana maŋ anariyaŋ maggaŋ ārocesīti adhippāyo. Voti nipātamattaŋ. Yaŋ bhogahetūti yassa dhanassa paribhuñjanahetu mayaŋ dānasaddhaŋ vijahemu pariccajeyyāma, taŋ dhanameva mā ahu, na no tena dhanena atthoti dīpeti.

Rathoti yankiñci yānaŋ. Idaŋ vuttaŋ hoti– yena maggena eko ratho yāti, aññopi ratho ‘rathassa gatamaggo eso’ ti teneva maggena yāti. Porāņaŋ nihitaŋ vattanti yaŋ mayā pubbe nihitaŋ vattaŋ, taŋ mayi dharante vattatu-yeva, mā tiţţhatūti attho. Evaŋbhūtāti evaŋ tiņahārakabhūtāpi mayaŋ yāva jīvāma, tāva dassāmayeva. Kinkāraņā? Mā dānaŋ pamadamhaseti. Ada-danto hi dānaŋ pamajjati nāma na sarati na sallakkheti, ahaŋ pana jīvamāno dānaŋ pamussituŋ na icchāmi, tasmā dānaŋ dassāmiyevāti dīpeti.

Sakko taŋ paţibāhituŋ asakkonto ‘kimatthāya dānaŋ dadāsī’ ti pucchi.

Bodhisatto ‘neva sakkattaŋ, na brahmattaŋ patthayamāno, sabbaññutaŋ

patthento (p. 3.121) panāhaŋ dadāmī’ ti āha. Sakko tassa vacanaŋ sutvā

tuţţho hatthena piţţhiŋ parimajji. Bodhisattassa tankhaņaññeva parimajjitamattasseva sakalasarīraŋ paripūri. Sakkānubhāvena cassa sabbo vibhavaparicchedo paţipākatikova ahosi. Sakko ‘mahāseţţhi, tvaŋ ito paţţhāya

divase divase dvādasa satasahassāni vissajjento dānaŋ dadāhī’ ti tassa

gehe aparimāņaŋ dhanaŋ katvā taŋ uyyojetvā sakaţţhānameva gato.

Satthā imaŋ dhammadesanaŋ āharitvā jātakaŋ samodhānesi– ‘tadā seţţhibhariyā rāhulamātā ahosi, visayho pana seţţhi ahameva ahosin’ ti.

Visayhajātakavaņņanā dasamā.

Kokilavaggo catuttho.

5. Cūļakuņālavaggo

[341] 1. Kaņđarījātakavaņņanā

Narānamārāmakarāsūti imassa jātakassa vitthārakathā kuņālajātake (jā. 2.

21.kuņālajātaka) āvi bhavissati.

Kaņđarījātakavaņņanā paţhamā.

[342] 2. Vānarajātakavaņņanā

Asakkhiŋ vata attānanti idaŋ satthā veļuvane viharanto devadattassa vadhāya parisakkanaŋ ārabbha kathesi. Vatthu (jā. aţţha. 2.2.susumārajāta-kavaņņanā) heţţhā vitthāritameva.

Atīte pana bārāņasiyaŋ brahmadatte rajjaŋ kārente bodhisatto himavanta-padese kapiyoniyaŋ nibbattitvā vayappatto gangātīre vasi. Athekā antoga-ngāyaŋ saŋsumārī bodhisattassa hadayamaŋse dohaļaŋ uppādetvā (p. 3.122) saŋsumārassa kathesi. So ‘taŋ kapiŋ udake nimujjāpetvā māretvā hadaya-maŋsaŋ gahetvā saŋsumāriyā dassāmī’ ti cintetvā mahāsattaŋ āha– ‘ehi, samma, antaradīpake phalāphale khādituŋ gacchāmā’ ti. ‘Kathaŋ, samma, ahaŋ gamissāmī’ ti. ‘Ahaŋ taŋ mama piţţhiyaŋ nisīdāpetvā nessāmī’ ti. So tassa cittaŋ ajānanto langhitvā piţţhiyaŋ nisīdi. Saŋsumāro thokaŋ gantvā nimujjituŋ ārabhi. Atha naŋ vānaro ‘kinkāraņā, bho, maŋ udake nimujjāpe-sī’ ti āha. ‘Ahaŋ taŋ māretvā tava hadayamaŋsaŋ mama bhariyāya dassā-mī’ ti. ‘Dandha tvaŋ mama hadayamaŋsaŋ ure atthīti maññasī’ ti? ‘Atha kahaŋ te ţhapitan’ ti? ‘Etaŋ udumbare olambantaŋ na passasī’ ti? ‘Passāmi, dassasi pana me’ ti. ‘Āma, dassāmī’ ti. Saŋsumāro dandhatāya taŋ gahetvā nadītīre udumbaramūlaŋ gato. Bodhisatto tassa piţţhito langhitvā udumbararukkhe nisinno imā gāthā abhāsi–

161. ‘Asakkhiŋ vata attānaŋ, uddhātuŋ udakā thalaŋ;

na dānāhaŋ puna tuyhaŋ, vasaŋ gacchāmi vārija.

162. ‘Alametehi ambehi, jambūhi panasehi ca;

yāni pāraŋ samuddassa, varaŋ mayhaŋ udumbaro.

163. ‘Yo ca uppatitaŋ atthaŋ, na khippamanubujjhati;

amittavasamanveti, pacchā ca anutappati.

164. ‘Yo ca uppatitaŋ atthaŋ, khippameva nibodhati;

muccate sattusambādhā, na ca pacchānutappatī’ ti.

Tattha asakkhiŋ vatāti samattho vata ahosiŋ. Uddhātunti uddharituŋ. Vāri-jāti saŋsumāraŋ ālapati. Yāni pāraŋ samuddassāti gangaŋ samuddanāme-nālapanto ‘yāni samuddassa pāraŋ gantvā khāditabbāni, alaŋ tehī’ ti vadati. Pacchā ca anutappatīti uppannaŋ atthaŋ khippaŋ ajānanto amittavasaŋ gacchati, pacchā ca anutappati.

Iti so catūhi gāthāhi lokiyakiccānaŋ nipphattikāraņaŋ kathetvā vanasaņđa-meva pāvisi.

Satthā (p. 3.123) imaŋ dhammadesanaŋ āharitvā jātakaŋ samodhānesi–

‘tadā saŋsumāro devadatto ahosi, vānaro pana ahameva ahosin’ ti.

Vānarajātakavaņņanā dutiyā.

[343] 3. Kuntinījātakavaņņanā

Avasimha tavāgāreti idaŋ satthā jetavane viharanto kosalarañño gehe

nivutthaŋ kuntinīsakuņikaŋ ārabbha kathesi. Sā kira rañño dūteyyahārikā

ahosi. Dve potakāpissā atthi, rājā taŋ sakuņikaŋ ekassa rañño paņņaŋ

gāhāpetvā pesesi. Tassā gatakāle rājakule dārakā te sakuņapotake hatthehi

parimaddantā māresuŋ. Sā āgantvā te potake mate passantī ‘kena me

puttakā māritā’ ti pucchi. ‘Asukena ca asukena cā’ ti. Tasmiñca kāle rājakule

posāvanikabyaggho atthi kakkhaļo pharuso, bandhanabalena tiţţhati. Atha te

dārakā taŋ byagghaŋ dassanāya agamaŋsu. Sāpi sakuņikā tehi saddhiŋ

gantvā ‘yathā imehi mama puttakā māritā, tatheva ne karissāmī’ ti te dārake

gahetvā byagghassa pādamūle khipi, byaggho murāmurāpetvā khādi. Sā

‘idāni me manoratho paripuņņo’ ti uppatitvā himavantameva gatā. Taŋ

kāraņaŋ sutvā bhikkhū dhammasabhāyaŋ kathaŋ samuţţhāpesuŋ ‘āvuso,

rājakule kira asukā nāma kuntinī sakuņikā ye hissā potakā māritā, te dārake

byagghassa pādamūle khipitvā himavantameva gatā’ ti. Satthā āgantvā

‘kāya nuttha, bhikkhave, etarahi kathāya sannisinnā’ ti pucchitvā ‘imāya

nāmā’ ti vutte ‘na, bhikkhave, idāneva, pubbepesā attano potakaghātake

dārake gahetvā byagghassa pādamūle khipitvā himavantameva gatā’ ti vatvā atītaŋ āhari.

Atīte bārāņasiyaŋ bodhisatto dhammena samena rajjaŋ kāresi. Tassa nivesane ekā kuntinī sakuņikā dūteyyahārikāti sabbaŋ purimasadisameva. Ayaŋ pana viseso. Ayaŋ kuntinī byagghena dārake mārāpetvā (p. 3.124) cintesi ‘idāni na sakkā mayā idha vasituŋ, gamissāmi, gacchantī ca pana rañño anārocetvā na gamissāmi, ārocetvāva gamissāmī’ ti. Sā rājānaŋ upa-sankamitvā vanditvā ekamantaŋ ţhitā ‘sāmi, tumhākaŋ pamādena mama puttake dārakā māresuŋ, ahaŋ kodhavasikā hutvā te dārake paţimāresiŋ, idāni mayā idha vasituŋ na sakkā’ ti vatvā paţhamaŋ gāthamāha–

165. ‘Avasimha tavāgāre, niccaŋ sakkatapūjitā,

tvameva dānimakari, handa rāja vajāmahan’ ti.

Tattha tvameva dānimakarīti maŋ paņņaŋ gāhāpetvā pesetvā attano pamādena mama piyaputtake arakkhanto tvaññeva idāni etaŋ mama doma-nassakāraņaŋ akari. Handāti vavassaggatthe nipāto. Rājāti bodhisattaŋ āla-pati. Vajāmahanti ahaŋ himavantaŋ gacchāmīti.

Taŋ sutvā rājā dutiyaŋ gāthamāha–

166. ‘Yo ve kate paţikate, kibbise paţikibbise;

evaŋ taŋ sammatī veraŋ, vasa kuntini māgamā’ ti.

Tassattho– yo puggalo parena kate kibbise attano puttamāraņādike dāruņe kamme kate puna attano tassa puggalassa paţikate paţikibbise ‘paţikataŋ mayā tassā’ ti jānāti. Evaŋ taŋ sammatī veranti ettakena taŋ veraŋ sammati vūpasantaŋ hoti, tasmā vasa kuntini māgamāti.

Taŋ sutvā kuntinī tatiyaŋ gāthamāha–

167. ‘Na katassa ca kattā ca, metti sandhīyate puna;

hadayaŋ nānujānāti, gacchaññeva rathesabhā’ ti.

Tattha na katassa ca kattā cāti katassa ca abhibhūtassa upapīļitassa

puggalassa, idāni vibhattivipariņāmaŋ katvā yo kattā tassa cāti imesaŋ

dvinnaŋ puggalānaŋ puna mittabhāvo nāma na sandhīyati na ghaţīyatīti

attho. Hadayaŋ nānujānātīti tena kāraņena mama hadayaŋ (p. 3.125) idha vāsaŋ nānujānāti. Gacchaññeva rathesabhāti tasmā ahaŋ mahārāja gami-ssāmiyevāti.

Taŋ sutvā rājā catutthaŋ gāthamāha–

168. ‘Katassa ceva kattā ca, metti sandhīyate puna;

dhīrānaŋ no ca bālānaŋ, vasa kuntini māgamā’ ti.

Tassattho– katassa ceva puggalassa, yo ca kattā tassa metti sandhīyate puna, sā pana dhīrānaŋ, no ca bālānaŋ. Dhīrānañhi metti bhinnāpi puna ghaţīyati, bālānaŋ pana sakiŋ bhinnā bhinnāva hoti, tasmā vasa kuntini māgamāti.

Sakuņikā ‘evaŋ santepi na sakkā mayā idha vasituŋ sāmī’ ti rājānaŋ vanditvā uppatitvā himavantameva gatā.

Satthā imaŋ dhammadesanaŋ āharitvā jātakaŋ samodhānesi– ‘tadā kuntinīyeva etarahi kuntinī ahosi, bārāņasirājā pana ahameva ahosin’ ti.

Kuntinījātakavaņņanā tatiyā.

[344] 4. Ambajātakavaņņanā

Yo nīliyaŋ maņđayatīti idaŋ satthā jetavane viharanto ekaŋ ambagopakattheraŋ ārabbha kathesi. So kira mahallakakāle pabbajitvā jetavanapaccante

ambavane paņņasālaŋ kāretvā ambe rakkhanto patitāni ambapakkāni

khādanto vicarati, attano sambandhamanussānampi deti. Tasmiŋ bhikkhācāraŋ paviţţhe ambacorakā ambāni pātetvā khāditvā ca gahetvā ca

gacchanti. Tasmiŋ khaņe catasso seţţhidhītaro aciravatiyaŋ nhāyitvā vicarantiyo taŋ ambavanaŋ pavisiŋsu. Mahallako āgantvā tā disvā ‘tumhehi me

ambāni khāditānī’ ti āha. ‘Bhante, mayaŋ idāneva āgatā, na tumhākaŋ

ambāni khādāmā’ ti. ‘Tena hi sapathaŋ karothā’ ti? ‘Karoma, bhante’ ti

sapathaŋ kariŋsu. Mahallako tā sapathaŋ kāretvā lajjāpetvā vissajjesi.

Tassa taŋ kiriyaŋ sutvā bhikkhū dhammasabhāyaŋ kathaŋ (p. 3.126) samuţţhāpesuŋ ‘āvuso, asuko kira mahallako attano vasanakaŋ ambavanaŋ

paviţţhā seţţhidhītaro sapathaŋ kāretvā lajjāpetvā vissajjesī’ ti. Satthā

āgantvā ‘kāya nuttha, bhikkhave, etarahi kathāya sannisinnā’ ti pucchitvā

‘imāya nāmā’ ti vutte ‘na, bhikkhave, idāneva, pubbepesa ambagopako hutvā catasso seţţhidhītaro sapathaŋ kāretvā lajjāpetvā vissajjesī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto sakkattaŋ

kāresi. Tadā eko kūţajaţilo bārāņasiŋ upanissāya nadītīre ambavane paņņasālaŋ māpetvā ambe rakkhanto patitāni ambapakkāni khādanto sambandhamanussānampi dento nānappakārena micchājīvena jīvikaŋ kappento vicarati. Tadā sakko devarājā ‘ke nu kho loke mātāpitaro upaţţhahanti, kule jeţţhāpacayanakammaŋ karonti, dānaŋ denti, sīlaŋ rakkhanti, uposathakammaŋ

karonti, ke pabbajitā samaņadhamme yuttapayuttā viharanti, ke anācāraŋ

carantī’ ti lokaŋ volokento imaŋ ambagopakaŋ anācāraŋ kūţajaţilaŋ disvā

‘ayaŋ kūţajaţilo kasiņaparikammādiŋ attano samaņadhammaŋ pahāya

ambavanaŋ rakkhanto vicarati, saŋvejessāmi nan’ ti tassa gāmaŋ

bhikkhāya paviţţhakāle attano ānubhāvena ambe pātetvā corehi vilumbite

viya akāsi.

Tadā bārāņasito catasso seţţhidhītaro taŋ ambavanaŋ pavisiŋsu. Kūţaja-ţilo tā disvā ‘tumhehi me ambāni khāditānī’ ti palibuddhi. ‘Bhante, mayaŋ idāneva āgatā, na te ambāni khādāmā’ ti. ‘Tena hi sapathaŋ karothā’ ti? ‘Katvā ca pana gantuŋ labhissāmā’ ti? ‘Āma, labhissathā’ ti. ‘Sādhu, bhante’-ti tāsu jeţţhikā sapathaŋ karontī paţhamaŋ gāthamāha–

169. ‘Yo nīliyaŋ maņđayati, saņđāsena vihaññati;

tassa sā vasamanvetu, yā te ambe avāharī’ ti.

Tassattho– yo puriso palitānaŋ kāļavaņņakaraņatthāya nīlaphalādīni yojetvā kataŋ nīliyaŋ maņđayati, nīlakesantare ca uţţhitaŋ (p. 3.127) palitaŋ uddharanto saņđāsena vihaññati kilamati, tassa evarūpassa mahallakassa sā vasaŋ anvetu, tathārūpaŋ patiŋ labhatu, yā te ambe avāharīti.

Tāpaso ‘tvaŋ ekamantaŋ tiţţhāhī’ ti vatvā dutiyaŋ seţţhidhītaraŋ sapathaŋ kāresi. Sā sapathaŋ karontī dutiyaŋ gāthamāha–

170. ‘Vīsaŋ vā pañcavīsaŋ vā, ūnatiŋsaŋva jātiyā;

tādisā pati mā laddhā, yā te ambe avāharī’ ti.

Tassattho– nāriyo nāma pannarasasoļasavassikakāle purisānaŋ piyā honti. Yā pana tava ambāni avāhari, sā evarūpe yobbane patiŋ alabhitvā jātiyā vīsaŋ vā pañcavīsaŋ vā ekena dvīhi ūnatāya ūnatiŋsaŋ vā vassāni patvā tādisā paripakkavayā hutvāpi patiŋ mā laddhāti.

Tāyapi sapathaŋ katvā ekamantaŋ ţhitāya tatiyā tatiyaŋ gāthamāha–

171. ‘Dīghaŋ gacchatu addhānaŋ, ekikā abhisārikā;

sankete pati mā adda, yā te ambe avāharī’ ti.

Tassattho– yā te ambe avāhari, sā patiŋ patthayamānā tassa santikaŋ abhisaraņatāya abhisārikā nāma hutvā ekikā adutiyā gāvutadvigāvutamattaŋ dīghaŋ addhānaŋ gacchatu, gantvāpi ca tasmiŋ asukaţţhānaŋ nāma āga-ccheyyāsīti kate sankete taŋ patiŋ mā addasāti.

Tāyapi sapathaŋ katvā ekamantaŋ ţhitāya catutthā catutthaŋ gāthamāha–

172. ‘Alankatā suvasanā, mālinī candanussadā;

ekikā sayane setu, yā te ambe avāharī’ ti.– sā uttānatthāyeva;

Tāpaso ‘tumhehi atibhāriyā sapathā katā, aññehi ambāni khāditāni bhavi-ssanti, gacchatha dāni tumhe’ ti tā uyyojesi. Sakko bheravarūpārammaņaŋ dassetvā kūţatāpasaŋ tato palāpesi.

Satthā (p. 3.128) imaŋ dhammadesanaŋ āharitvā jātakaŋ samodhānesi–

‘tadā kūţajaţilo ayaŋ ambagopako mahallako ahosi, catasso seţţhidhītaro etāyeva, sakko pana ahameva ahosin’ ti.

Ambajātakavaņņanā catutthā.

[345] 5. Rājakumbhajātakavaņņanā

Vanaŋ yadaggi dahatīti idaŋ satthā jetavane viharanto ekaŋ alasabhikkhuŋ ārabbha kathesi. So kira sāvatthivāsī kulaputto sāsane uraŋ datvā

pabbajitvāpi alaso ahosi uddesaparipucchāyonisomanasikāravattapaţivattādīhi paribāhiro nīvaraņābhibhūto. Nisinnaţţhānādīsu iriyāpathesu tathā eva

hoti. Tassa taŋ ālasiyabhāvaŋ ārabbha bhikkhū dhammasabhāyaŋ kathaŋ samuţţhāpesuŋ ‘āvuso, asuko nāma bhikkhu evarūpe niyyānikasāsane pabbajitvā ālasiyo kusīto nīvaraņābhibhūto viharatī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepesa ālasiyoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa amaccara-tanaŋ ahosi, bārāņasirājā ālasiyajātiko ahosi. Bodhisatto ‘rājānaŋ pabodhe-ssāmī’ ti ekaŋ upamaŋ upadhārento vicarati. Athekadivasaŋ rājā uyyānaŋ gantvā amaccagaņaparivuto tattha vicaranto ekaŋ rājakumbhaŋ nāma āla-siyaŋ passi. Tathārūpā kira ālasiyā sakaladivasaŋ gacchantāpi ekadvangula-mattameva gacchanti. Rājā taŋ disvā ‘vayassa ko nāma so’ ti bodhisattaŋ pucchi. Mahāsatto ‘rājakumbho nāmesa, mahārāja, ālasiyo. Evarūpo hi saka-ladivasaŋ gacchantopi ekanguladvangulamattameva gacchatī’ ti vatvā tena saddhiŋ sallapanto ‘ambho, rājakumbha, tumhākaŋ dandhagamanaŋ imasmiŋ araññe dāvaggimhi uţţhite kiŋ karothā’ ti vatvā paţhamaŋ gātha-māha–

173. ‘Vanaŋ (p. 3.129) yadaggi dahati, pāvako kaņhavattanī;

kathaŋ karosi pacalaka, evaŋ dandhaparakkamo’ ti.

Tattha yadaggīti yadā aggi. Pāvako kaņhavattanīti aggino vevacanaŋ. Paca-lakāti taŋ ālapati. So hi calanto calanto gacchati, niccaŋ vā pacalāyati, tasmā ‘pacalako’ ti vuccati. Dandhaparakkamoti garuvīriyo.

Taŋ sutvā rājakumbho dutiyaŋ gāthamāha–

174. ‘Bahūni rukkhachiddāni, pathabyā vivarāni ca;

tāni ce nābhisambhoma, hoti no kālapariyāyo’ ti.

Tassattho– paņđita, amhākaŋ ito uttarigamanaŋ nāma natthi. Imasmiŋ pana araññe rukkhachiddāni pathaviyaŋ vivarāni ca bahūni. Yadi tāni na pāpuņāma, hoti no kālapariyāyoti maraņameva no hotīti.

Taŋ sutvā bodhisatto itarā dve gāthā abhāsi–

175. ‘Yo dandhakāle tarati, taraņīye ca dandhati;

sukkhapaņņaŋva akkamma, atthaŋ bhañjati attano.

176. ‘Yo dandhakāle dandheti, taraņīye ca tārayi;

sasīva rattiŋ vibhajaŋ, tassattho paripūratī’ ti.

Tattha dandhakāleti tesaŋ tesaŋ kammānaŋ saņikaŋ kattabbakāle. Tara-tīti turitaturito vegena tāni kammāni karoti. Sukkhapaņņaŋvāti yathā vātāta-pasukkhaŋ tālapaņņaŋ balavā puriso akkamitvā bhañjeyya, tattheva cuņņa-vicuņņaŋ kareyya, evaŋ so attano atthaŋ vuddhiŋ bhañjati. Dandhetīti dandhayati dandhakātabbāni kammāni dandhameva karoti. Tārayīti turitakā-tabbāni kammāni turitova karoti. Sasīva rattiŋ vibhajanti yathā cando juņha-pakkhaŋ rattiŋ jotayamāno kāļapakkharattito rattiŋ vibhajanto divase divase paripūrati, evaŋ tassa purisassa attho paripūratīti vuttaŋ hoti.

Rājā (p. 3.130) bodhisattassa vacanaŋ sutvā tato paţţhāya analaso jāto.

Satthā imaŋ dhammadesanaŋ āharitvā jātakaŋ samodhānesi– ‘tadā rājakumbho ālasiyabhikkhu ahosi, paņđitāmacco pana ahameva ahosin’ ti.

Rājakumbhajātakavaņņanā pañcamā.

[346] 6. Kesavajātakavaņņanā

Manussindaŋ jahitvānāti idaŋ satthā jetavane viharanto vissāsabhojanaŋ

ārabbha kathesi. Anāthapiņđikassa kira gehe pañcannaŋ bhikkhusatānaŋ

nibaddhabhattaŋ hoti, gehaŋ niccakālaŋ bhikkhusanghassa opānabhūtaŋ

kāsāvapajjotaŋ isivātapaţivātaŋ. Athekadivasaŋ rājā nagaraŋ padakkhiņaŋ

karonto seţţhino nivesane bhikkhusanghaŋ disvā ‘ahampi ariyasanghassa

nibaddhaŋ bhikkhaŋ dassāmī’ ti vihāraŋ gantvā satthāraŋ vanditvā

pañcannaŋ bhikkhusatānaŋ nibaddhaŋ bhikkhaŋ paţţhapesi. Tato paţţhāya rājanivesane nibaddhaŋ bhikkhā diyyati, tivassikagandhasālibhojanaŋ paņītaŋ. Vissāsenapi sinehenapi sahatthā dāyakā natthi, rājayutte dāpesi. Bhikkhū nisīditvā bhuñjituŋ na icchanti, nānaggarasabhattaŋ gahetvā attano attano upaţţhākakulaŋ gantvā taŋ bhattaŋ tesaŋ datvā tehi dinnaŋ lūkhaŋ vā paņītaŋ vā bhuñjanti.

Athekadivasaŋ rañño bahuŋ phalāphalaŋ āhariŋsu. Rājā ‘sanghassa

dethā’ ti āha. Manussā bhattaggaŋ gantvā ekabhikkhumpi adisvā ‘eko

bhikkhupi natthī’ ti rañño ārocesuŋ. ‘Nanu velāyeva tāvā’ ti? ‘Āma, velā,

bhikkhū pana tumhākaŋ gehe bhattaŋ gahetvā attano attano vissāsikānaŋ upaţţhākānaŋ gehaŋ gantvā tesaŋ datvā tehi dinnaŋ lūkhaŋ vā paņītaŋ vā bhuñjantī’ ti. Rājā ‘amhākaŋ bhattaŋ paņītaŋ, kena nu kho kāraņena abhutvā aññaŋ bhuñjanti, satthāraŋ pucchissāmī’ ti cintetvā vihāraŋ gantvā satthāraŋ vanditvā pucchi. Satthā ‘mahārāja, bhojanaŋ nāma vissāsapa-ramaŋ, tumhākaŋ (p. 3.131) gehe vissāsaŋ paccupaţţhāpetvā sinehena dāya-kānaŋ abhāvā bhikkhū bhattaŋ gahetvā attano attano vissāsikaţţhāne pari-bhuñjanti. Mahārāja, vissāsasadiso añño raso nāma natthi, avissāsikena dinnaŋ catumadhurampi hi vissāsikena dinnaŋ sāmākabhattaŋ na agghati. Porāņakapaņđitāpi roge uppanne raññā pañca vejjakulāni gahetvā bhesajje kāritepi roge avūpasante vissāsikānaŋ santikaŋ gantvā aloņakaŋ sāmāka-nīvārayāguñceva udakamattasittaŋ aloņakapaņņañca paribhuñjitvā nirogā jātā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe brāmhaņakule nibbatti, ‘kappakumāro’ tissa nāmaŋ akaŋsu. So vayappatto takkasilāyaŋ sabbasippāni uggaņhitvā aparabhāge isipabbajjaŋ pabbaji. Tadā kesavo nāma tāpaso pañcahi tāpasasatehi parivuto gaņasatthā hutvā himavante vasati. Bodhisatto tassa santikaŋ gantvā pañcannaŋ antevāsika-satānaŋ jeţţhantevāsiko hutvā vihāsi, kesavatāpasassa hitajjhāsayo sasi-neho ahosi. Te aññamaññaŋ ativiya vissāsikā ahesuŋ. Aparabhāge kesavo te tāpase ādāya loņambilasevanatthāya manussapathaŋ gantvā bārāņasiŋ patvā rājuyyāne vasitvā punadivase nagaraŋ bhikkhāya pavisitvā rājadvāraŋ agamāsi. Rājā isigaņaŋ disvā pakkosāpetvā antonivesane bhojetvā paţiññaŋ gahetvā uyyāne vasāpesi. Atha vassāratte atikkante kesavo rājānaŋ āpucchi. Rājā ‘bhante, tumhe mahallakā, amhe tāva upanissāya vasatha, daharatāpase himavantaŋ pesethā’ ti āha. So ‘sādhū’ ti jeţţhantevāsikena saddhiŋ te himavantaŋ pesetvā sayaŋ ekakova ohiyi. Kappo himavantaŋ gantvā tāpasehi saddhiŋ vasi.

Kesavo kappena vinā vasanto ukkaņţhitvā taŋ daţţhukāmo hutvā niddaŋ na labhati, tassa niddaŋ alabhantassa sammā āhāro na pariņāmaŋ gacchati, lohitapakkhandikā ahosi, bāļhā vedanā vattanti. Rājā pañca vejjaku-lāni gahetvā tāpasaŋ paţijaggi, rogo na vūpasammati. Kesavo rājānaŋ āha ‘mahārāja, kiŋ mayhaŋ maraņaŋ icchatha, udāhu arogabhāvan’ ti (p. 3.132)?

‘Arogabhāvaŋ, bhante’ ti. ‘Tena hi maŋ himavantaŋ pesethā’ ti. ‘Sādhu,

bhante’ ti rājā nāradaŋ nāma amaccaŋ pakkāsāpetvā ‘nārada, amhākaŋ

bhadantaŋ gahetvā vanacarakehi saddhiŋ himavantaŋ yāhī’ ti pesesi.

Nārado taŋ tattha netvā paccāgamāsi. Kesavassapi kappe diţţhamatteyeva

cetasikarogo vūpasanto, ukkaņţhā paţippassambhi. Athassa kappo aloņakena adhūpanena udakamattasittapaņņena saddhiŋ sāmākanīvārayāguŋ

adāsi, tassa tankhaņaññeva lohitapakkhandikā paţippassambhi.

Puna rājā nāradaŋ pesesi ‘gaccha kesavassa tāpasassa pavattiŋ jānāhī’-ti. So gantvā taŋ arogaŋ disvā ‘bhante, bārāņasirājā pañca vejjakulāni gahetvā paţijagganto tumhe aroge kātuŋ nāsakkhi, kathaŋ te kappo paţija-ggī’ ti vatvā paţhamaŋ gāthamāha–

177. ‘Manussindaŋ jahitvāna, sabbakāmasamiddhinaŋ;

kathaŋ nu bhagavā kesī, kappassa ramati assame’ ti.

Tattha manussindanti manussānaŋ indaŋ bārāņasirājānaŋ. Kathaŋ nu bhagavā kesīti kena nu kho upāyena ayaŋ amhākaŋ bhagavā kesavatāpaso kappassa assame ramatīti.

Evaŋ aññehi saddhiŋ sallapanto viya kesavassa abhiratikāraņaŋ pucchi.

Taŋ sutvā kesavo dutiyaŋ gāthamāha–

178. ‘Sādūni ramaņīyāni, santi vakkhā manoramā;

subhāsitāni kappassa, nārada ramayanti man’ ti.

Tattha vakkhāti rukkhā. Pāļiyaŋ pana ‘rukkhā’tveva likhitaŋ. Subhāsitā-nīti kappena kathitāni subhāsitāni maŋ ramayantīti attho.

Evañca pana vatvā ‘evaŋ maŋ abhiramāpento kappo aloņakaŋ adhū-panaŋ udakasittapaņņamissaŋ sāmākanīvārayāguŋ pāyesi, tāya me sarīre byādhi vūpasamito, arogo jātomhī’ ti āha. Taŋ sutvā nārado tatiyaŋ gātha-māha–

179. ‘Sālīnaŋ (p. 3.133) odanaŋ bhuñje, suciŋ maŋsūpasecanaŋ;

kathaŋ sāmākanīvāraŋ, aloņaŋ chādayanti tan’ ti.

Tattha bhuñjeti bhuñjasi, ayameva vā pāţho. Chādayantīti chādayati pīņeti toseti. Gāthābandhasukhatthaŋ pana anunāsiko kato. Idaŋ vuttaŋ hoti– yo tvaŋ suciŋ maŋsūpasecanaŋ rājakule rājārahaŋ sālibhattaŋ bhuñjasi, taŋ kathamidaŋ sāmākanīvāraŋ aloņaŋ pīņeti toseti, kathaŋ te etaŋ ruccatīti.

Taŋ sutvā kesavo catutthaŋ gāthamāha–

180. ‘Sāduŋ vā yadi vāsāduŋ, appaŋ vā yadi vā bahuŋ;

vissattho yattha bhuñjeyya, vissāsaparamā rasā’ ti.

Tattha yadi vāsādunti yadi vā asāduŋ. Vissatthoti nirāsanko vissāsapatto hutvā. Yattha bhuñjeyyāti yasmiŋ nivesane evaŋ bhuñjeyya, tattha evaŋ bhuttaŋ yankiñci bhojanaŋ sādumeva. Kasmā? Yasmā vissāsaparamā rasā, vissāso paramo uttamo etesanti vissāsaparamā rasā. Vissāsasadiso hi añño raso nāma natthi. Avissāsikena hi dinnaŋ catumadhurampi vissāsikena dinnaŋ ambilakañjiyaŋ na agghatīti.

Nārado tassa vacanaŋ sutvā rañño santikaŋ gantvā ‘kesavo idaŋ nāma kathesī’ ti ācikkhi.

Satthā imaŋ dhammadesanaŋ āharitvā jātakaŋ samodhānesi– ‘tadā rājā ānando ahosi, nārado sāriputto, kesavo bakabrahmā, kappo pana ahameva ahosin’ ti.

Kesavajātakavaņņanā chaţţhā.

[347] 7. Ayakūţajātakavaņņanā

Sabbāyasanti (p. 3.134) idaŋ satthā jetavane viharanto lokatthacariyaŋ ārabbha kathesi. Vatthu mahākaņhajātake (jā. 1.12.61 ādayo) āvi bhavissati.

Atīte bārāņasiyaŋ brahmadatte rajjaŋ kārente bodhisatto tassa aggamahesiyā kucchimhi nibbattitvā vayappatto uggahitasabbasippo pitu accayena

rajje patiţţhāya dhammena rajjaŋ kāresi. Tadā manussā devamangalikā

hutvā bahū ajeļakādayo māretvā devatānaŋ balikammaŋ karonti. Bodhisatto ‘pāņo na hantabbo’ ti bheriŋ carāpesi. Yakkhā balikammaŋ alabhamānā bodhisattassa kujjhitvā himavante yakkhasamāgamaŋ gantvā bodhisa-ttassa māraņatthāya ekaŋ kakkhaļaŋ yakkhaŋ pesesuŋ. So kaņņikamattaŋ mahantaŋ ādittaŋ ayakūţaŋ gahetvā ‘iminā naŋ paharitvā māressāmī’ ti āgantvā majjhimayāmasamanantare bodhisattassa sayanamatthake aţţhāsi. Tasmiŋ khaņe sakkassa āsanaŋ uņhākāraŋ dassesi. So āvajjamāno taŋ kāraņaŋ ñatvā indavajiraŋ ādāya gantvā yakkhassa upari aţţhāsi. Bodhi-satto yakkhaŋ disvā ‘kiŋ nu kho esa maŋ rakkhamāno ţhito, udāhu māretu-kāmo’ ti tena saddhiŋ sallapanto paţhamaŋ gāthamāha–

181. ‘Sabbāyasaŋ kūţamatippamāņaŋ, paggayha yo tiţţhasi antalikkhe;

rakkhāya me tvaŋ vihito nusajja, udāhu me cetayase vadhāyā’ ti.

Tattha vihito nusajjāti vihito nu asi ajja.

Bodhisatto pana yakkhameva passati, na sakkaŋ. Yakkho sakkassa

bhayena bodhisattaŋ paharituŋ na sakkoti. So bodhisattassa kathaŋ sutvā ‘mahārāja, nāhaŋ tava rakkhaņatthāya ţhito, iminā pana jalitena ayakūţena paharitvā taŋ māressāmīti āgatomhi, sakkassa bhayena taŋ paharituŋ na sakkomī’ ti etamatthaŋ dīpento dutiyaŋ gāthamāha–

182. ‘Dūto (p. 3.135) ahaŋ rājidha rakkhasānaŋ, vadhāya tuyhaŋ pahitoha-masmi;

indo ca taŋ rakkhati devarājā, tenuttamangaŋ na te phālayāmī’ ti.

Taŋ sutvā bodhisatto itarā dve gāthā abhāsi–

183. ‘Sace ca maŋ rakkhati devarājā, devānamindo maghavā sujampati;

kāmaŋ pisācā vinadantu sabbe, na santase rakkhasiyā pajāya.

184. ‘Kāmaŋ kandantu kumbhaņđā, sabbe paŋsupisācakā;

nālaŋ pisācā yuddhāya, mahatī sā vibhiŋsikā’ ti.

Tattha rakkhasiyā pajāyāTi rakkhasisankhātāya pajāya, rakkhasasattā-nanti attho. Kumbhaņđāti kumbhamattarahassangā mahodarā yakkhā. Paŋsu-pisācakāti sankāraţţhāne pisācā. Nālanti pisācā nāma mayā saddhiŋ yuddhāya na samatthā. Mahatī sā vibhiŋsikāti yaŋ panete yakkhā sannipa-titvā vibhiŋsikaŋ dassenti, sā mahatī vibhiŋsikā bhayakāraņadassanamatta-meva mayhaŋ, na panāhaŋ bhāyāmīti attho.

Sakko yakkhaŋ palāpetvā mahāsattaŋ ovaditvā ‘mā bhāyi, mahārāja, ito paţţhāya tava rakkhā mamāyattā’ ti vatvā sakaţţhānameva gato.

Satthā imaŋ dhammadesanaŋ āharitvā jātakaŋ samodhānesi– ‘tadā sakko anuruddho ahosi, bārāņasirājā ahameva ahosin’ ti.

Ayakūţajātakavaņņanā sattamā.

[348] 8. Araññajātakavaņņanā

Araññā (p. 3.136) gāmamāgammāti idaŋ satthā jetavane viharanto thullaku-mārikāpalobhanaŋ ārabbha kathesi. Vatthu cūļanāradakassapajātake (jā. 1. 13.40 ādayo) āvi bhavissati.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbattitvā vayappatto takkasilāyaŋ uggahitasippo bhariyāya kālakatāya

puttaŋ gahetvā isipabbajjaŋ pabbajitvā himavante vasanto puttaŋ assamapade ţhapetvā phalāphalatthāya gacchati. Tadā coresu paccantagāmaŋ

paharitvā karamare gahetvā gacchantesu ekā kumārikā palāyitvā taŋ assamapadaŋ patvā tāpasakumāraŋ palobhetvā sīlavināsaŋ pāpetvā ‘ehi

gacchāmā’ ti āha. ‘Pitā tāva me āgacchatu, taŋ passitvā gamissāmī’ ti.

‘Tena hi disvā āgacchā’ ti nikkhamitvā antarāmagge nisīdi. Tāpasakumāro pitari āgate paţhamaŋ gāthamāha–

185. ‘Araññā gāmamāgamma, kiŋsīlaŋ kiŋvataŋ ahaŋ;

purisaŋ tāta seveyyaŋ, taŋ me akkhāhi pucchito’ ti.

Tattha araññā gāmamāgammāti tāta ahaŋ ito araññato manussapathaŋ vasanatthāya gato vasanagāmaŋ patvā kiŋ karomīti.

Athassa pitā ovādaŋ dadanto tisso gāthā abhāsi–

186. ‘Yo taŋ vissāsaye tāta, vissāsañca khameyya te;

sussūsī ca titikkhī ca, taŋ bhajehi ito gato.

187. ‘Yassa kāyena vācāya, manasā natthi dukkaţaŋ;

urasīva patiţţhāya, taŋ bhajehi ito gato.

188. ‘Haliddirāgaŋ kapicittaŋ, purisaŋ rāgavirāginaŋ;

tādisaŋ tāta mā sevi, nimmanussampi ce siyā’ ti.

Tattha (p. 3.137) yo taŋ vissāsayeti yo puriso taŋ vissāseyya na parisa-nkeyya. Vissāsañca khameyya teti yo ca attani kayiramānaŋ tava vissāsaŋ patto nirāsanko taŋ khameyya. Sussūsīti yo ca tava vissāsavacanaŋ sotu-micchati. Titikkhīti yo ca tayā kataŋ aparādhaŋ khamati. Taŋ bhajehīti taŋ purisaŋ bhajeyyāsi payirupāseyyāsi. Urasīva patiţţhāyāti yathā tassa urasi patiţţhāya vađđhito orasaputto tvampi tādiso urasi patiţţhitaputto viya hutvā evarūpaŋ purisaŋ bhajeyyāsīti attho.

Haliddirāganti haliddirāgasadisaŋ athiracittaŋ. Kapicittanti lahuparivatti-tāya makkaţacittaŋ. Rāgavirāginanti muhutteneva rajjanavirajjanasabhāvaŋ. Nimmanussampi ce siyāti sacepi sakalaŋ jambudīpatalaŋ kāyaduccaritādi-virahitassa manussassa abhāvena nimmanussaŋ siyā, tathāpi, tāta, tādisaŋ lahucittaŋ mā sevi, sabbampi manussapathaŋ vicinitvā heţţhā vuttaguņasa-mpannameva bhajeyyāsīti attho.

Taŋ sutvā tāpasakumāro ‘ahaŋ, tāta, imehi guņehi samannāgataŋ

purisaŋ kattha labhissāmi, na gacchāmi, tumhākaññeva santike vasissāmī’ ti vatvā nivatti. Athassa pitā kasiņaparikammaŋ ācikkhi. Ubhopi aparihī-najjhānā brahmalokaparāyaņā ahesuŋ.

Satthā imaŋ dhammadesanaŋ āharitvā jātakaŋ samodhānesi– ‘tadā putto ca kumārikā ca eteyeva ahesuŋ, pitā tāpaso pana ahameva ahosin’ ti.

Araññajātakavaņņanā aţţhamā.

[349] 9. Sandhibhedajātakavaņņanā

Neva itthīsu sāmaññanti idaŋ satthā jetavane viharanto pesuññasikkhāpadaŋ ārabbha kathesi. Ekasmiŋ kira samaye satthā ‘chabbaggiyā bhikkhū

pesuññaŋ upasaŋharantī’ ti sutvā te pakkosāpetvā ‘saccaŋ kira tumhe,

bhikkhave, bhikkhūnaŋ bhaņđanajātānaŋ kalahajātānaŋ vivādāpannānaŋ

pesuññaŋ upasaŋharatha, tena anuppannāni ceva bhaņđanāni uppajjanti,

uppannāni ca (p. 3.138) bhiyyobhāvāya saŋvattantī’ ti pucchitvā ‘saccan’ ti

vutte te bhikkhū garahitvā ‘bhikkhave, pisuņā vācā nāma tikhiņasattipahāra-sadisā, daļho vissāsopi tāya khippaŋ bhijjati, tañca pana gahetvā attano mettibhindanakajano sīha-usabhasadiso hotī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa putto

hutvā vayappatto takkasilāyaŋ uggahitasippo pitu accayena dhammena

rajjaŋ kāresi. Tadā eko gopālako araññe gokulesu gāvo paţijaggitvā āgacchanto ekaŋ gabbhiniŋ asallakkhetvā pahāya āgato. Tassā ekāya sīhiyā saddhiŋ vissāso uppajji. Tā ubhopi daļhamittā hutvā ekato vicaranti. Apara-bhāge gāvī vacchakaŋ, sīhī sīhapotakaŋ vijāyi. Te ubhopi janā kulena āgata-mettiyā daļhamittā hutvā ekato vicaranti. Atheko vanacarako araññaŋ pavi-sitvā tesaŋ vissāsaŋ disvā araññe uppajjanakabhaņđaŋ ādāya bārāņasiŋ gantvā rañño datvā ‘api te, samma, kiñci araññe acchariyaŋ diţţhapubban’ ti raññā puţţho ‘deva, aññaŋ kiñci na passāmi, ekaŋ pana sīhañca usabhañca aññamaññaŋ vissāsike ekato vicarante addasan’ ti āha. ‘Etesaŋ tatiye uppanne bhayaŋ bhavissati, yadā tesaŋ tatiyaŋ passati, atha me ācikkhe-yyāsī’ ti. ‘Sādhu, devā’ ti.

Vanacarake pana bārāņasiŋ gate eko singālo sīhañca usabhañca upaţţhahi. Vanacarako araññaŋ gantvā taŋ disvā ‘tatiyassa uppannabhāvaŋ

rañño kathessāmī’ ti nagaraŋ gato. Singālo cintesi ‘mayā ţhapetvā sīhamaŋsañca usabhamaŋsañca aññaŋ akhāditapubbaŋ nāma natthi, ime bhinditvā

imesaŋ maŋsaŋ khādissāmī’ ti. So ‘ayaŋ taŋ evaŋ vadati, ayaŋ taŋ evaŋ

vadatī’ ti ubhopi te aññamaññaŋ bhinditvā na cirasseva kalahaŋ kāretvā

maraņākārappatte akāsi. Vanacarakopi gantvā rañño ‘tesaŋ, deva, tatiyo

uppanno’ ti āha. ‘Ko so’ ti? ‘Singālo, devā’ ti. Rājā ‘so ubho mitte bhinditvā

mārāpessati, mayaŋ tesaŋ matakāle sampāpuņissāmā’ ti vatvā rathaŋ

abhiruyha vanacarakena maggadesakena gacchanto tesu aññamaññaŋ

kalahaŋ katvā jīvitakkhayaŋ pattesu sampāpuņi. Singālo pana haţţhatuţţho ekavāraŋ (p. 3.139) sīhassa maŋsaŋ khādati, ekavāraŋ usabhassa maŋsaŋ khādati. Rājā te ubhopi jīvitakkhayappatte disvā rathe ţhitova sārathinā saddhiŋ sallapanto imā gāthā abhāsi–

189. ‘Neva itthīsu sāmaññaŋ, nāpi bhakkhesu sārathi;

athassa sandhibhedassa, passa yāva sucintitaŋ.

190. ‘Asi tikkhova maŋsamhi, pesuññaŋ parivattati;

yatthūsabhañca sīhañca, bhakkhayanti migādhamā.

191. ‘Imaŋ so sayanaŋ seti, yamimaŋ passasi sārathi;

yo vācaŋ sandhibhedassa, pisuņassa nibodhati.

192. ‘Te janā sukhamedhanti, narā saggagatāriva;

ye vācaŋ sandhibhedassa, nāvabodhanti sārathī’ ti.

Tattha neva itthīsūti samma sārathi, imesaŋ dvinnaŋ janānaŋ neva itthīsu sāmaññaŋ atthi na, bhakkhesupi. Aññameva hi itthiŋ sīho sevati, aññaŋ usabho, aññaŋ bhakkhaŋ sīho khādati, aññaŋ usabhoti attho. Athassāti evaŋ kalahakāraņe avijjamānepi atha imassa mittasandhibhedakassa duţţha-singālassa ‘ubhinnaŋ maŋsaŋ khādissāmī’ ti cintetvā ime mārentassa passa yāva sucintitaŋ, sucintitaŋ jātanti adhippāyo. Yatthāti yasmiŋ pesuññe pari-vattamāne. Usabhañca sīhañca migādhamā singālā khādanti, taŋ pesuññaŋ maŋsamhi tikhiņo asi viya mittabhāvaŋ chindantameva parivattatīti dīpeti.

Yamimaŋ passasīti samma sārathi, yaŋ imaŋ passasi imesaŋ dvinnaŋ matasayanaŋ, aññopi yo puggalo sandhibhedassa pisuņassa pisuņavācaŋ nibodhati gaņhāti, so imaŋ sayanaŋ seti, evamevaŋ maratīti dasseti. Sukha-medhantīti sukhaŋ vindanti labhanti. Narā saggagatārivāti saggagatā dibba-bhogasamangino narā viya te sukhaŋ vindanti. Nāvabodhantīti na sārato paccenti, tādisaŋ pana vacanaŋ sutvā codetvā sāretvā mettiŋ abhinditvā pākatikāva hontīti.

Rājā (p. 3.140) imā gāthā bhāsitvā sīhassa kesaracammanakhadāţhā gāhā-petvā nagarameva gato.

Satthā imaŋ dhammadesanaŋ āharitvā jātakaŋ samodhānesi– ‘tadā bārā-ņasirājā ahameva ahosin’ ti.

Sandhibhedajātakavaņņanā navamā.

[350] 10. Devatāpañhajātakavaņņanā

Hanti hatthehi pādehīti ayaŋ devatāpucchā umangajātake (jā. 2.22.590 ādayo) āvi bhavissati.

Devatāpañhajātakavaņņanā dasamā.

Cūļakuņālavaggo pañcamo.

Jātakuddānaŋ–

Kālingo assāroho ca, ekarājā ca daddaro; sīlavīmaŋsasujātā, palāso sakuņo chavo; seyyoti dasa jātakā.

Pucimando kassapo ca, khantivādī lohakumbhī; sabbamaŋsalābhī saso, matārodakaņaverā; tittiro succajo dasa.

Kuţidūso duddabhāyo, brahmadattacammasāţako; godharājā ca kakkāru, kākavatī nanu sociyo; kāļabāhu sīlavīmaŋso dasa.

Kokāliko (p. 3.141) rathalaţţhi, pakkagodharājovādā; jambukabrahāchatto ca, pīţhathusā ca bāveru; visayhaseţţhi dasadhā.

Kinnarīvānarakuntinī, ambahārī gajakumbho; kesavāyakūţāraññaŋ, sandhibhedo devatāpañhā. Vagguddānaŋ–

Kālingo pucimando ca, kuţidūsakakokilā; cūļakuņālavaggoti, pañcavaggā catukkamhi; honti paññāsa jātakā.

Catukkanipātavaņņanā niţţhitā.

5. Pañcakanipāto

1. Maņikuņđalavaggo

[351] 1. Maņikuņđalajātakavaņņanā

Jīno (p. 3.142) rathassaŋ maņikuņđale cāti idaŋ satthā jetavane viharanto

kosalarañño antepure sabbatthasādhakaŋ paduţţhāmaccaŋ ārabbha

kathesi. Vatthu heţţhā vitthāritameva. Idha pana bodhisatto bārāņasirājā

ahosi. Paduţţhāmacco kosalarājānaŋ ānetvā kāsirajjaŋ gāhāpetvā bārāņasi-rājānaŋ bandhāpetvā bandhanāgāre pakkhipāpesi. Rājā jhānaŋ uppādetvā ākāse pallankena nisīdi, corarañño sarīre đāho uppajji. So bārāņasirājānaŋ upasankamitvā paţhamaŋ gāthamāha–

1. ‘Jīno rathassaŋ maņikuņđale ca, putte ca dāre ca tatheva jīno;

sabbesu bhogesu asesakesu, kasmā na santappasi sokakāle’ ti.

Tattha jīno rathassaŋ maņikuņđale cāti mahārāja, tvaŋ rathañca assañca maņikuņđalāni ca jīno, ‘jīno rathasse ca maņikuņđale cā’ tipi pāţho. Asesake-sūti nissesakesu.

Taŋ sutvā bodhisatto imā dve gāthā abhāsi–

2. ‘Pubbeva maccaŋ vijahanti bhogā, macco vā te pubbataraŋ jahāti;

asassatā bhogino kāmakāmi, tasmā na socāmahaŋ sokakāle.

3. ‘Udeti (p. 3.143) āpūrati veti cando, atthaŋ tapetvāna paleti sūriyo;

viditā mayā sattuka lokadhammā, tasmā na socāmahaŋ sokakāle’ ti.

Tattha pubbeva maccanti maccaŋ vā bhogā pubbeva paţhamataraññeva vijahanti, macco vā te bhoge pubbataraŋ jahāti. Kāmakāmīti corarājānaŋ āla-pati. Ambho, kāme kāmayamāna kāmakāmi bhogino nāma loke asassatā, bhogesu vā naţţhesu jīvamānāva abhogino honti, bhoge vā pahāya sayaŋ nassanti, tasmā ahaŋ mahājanassa sokakālepi na socāmīti attho. Viditā mayā sattuka lokadhammāti corarājānaŋ ālapati. Ambho, sattuka, mayā lābho alābho yaso ayasoti-ādayo lokadhammā viditā. Yatheva hi cando udeti ca pūrati ca puna ca khīyati, yathā ca sūriyo andhakāraŋ vidhamanto mahantaŋ ālokaŋ tapetvāna puna sāyaŋ atthaŋ paleti atthaŋ gacchati na dissati, eva-meva bhogā uppajjanti ca nassanti ca, tattha kiŋ sokena, tasmā na socāmīti attho.

Evaŋ mahāsatto corarañño dhammaŋ desetvā idāni tameva coraŋ gara-hanto āha–

4. ‘Alaso gihī kāmabhogī na sādhu, asaññato pabbajito na sādhu;

rājā na sādhu anisammakārī, yo paņđito kodhano taŋ na sādhu.

5. ‘Nisamma khattiyo kayirā, nānisamma disampati;

nisammakārino rāja, yaso kitti ca vađđhatī’ ti.

Imā pana dve gāthā heţţhā vitthāritāyeva. Corarājā bodhisattaŋ khamā-petvā rajjaŋ paţicchāpetvā attano janapadameva gato.

Satthā (p. 3.144) imaŋ dhammadesanaŋ āharitvā jātakaŋ samodhānesi–

‘tadā kosalarājā ānando ahosi, bārāņasirājā pana ahameva ahosin’ ti.

Maņikuņđalajātakavaņņanā paţhamā.

[352] 2. Sujātajātakavaņņanā

Kiŋ nu santaramānovāti idaŋ satthā jetavane viharanto matapitikaŋ kuţumbikaŋ ārabbha kathesi. So kira pitari mate paridevamāno vicarati, sokaŋ

vinodetuŋ na sakkoti. Atha satthā tassa sotāpattiphalūpanissayaŋ disvā

sāvatthiŋ piņđāya caritvā pacchāsamaņaŋ ādāya tassa gehaŋ gantvā

paññattāsane nisinno taŋ vanditvā nisinnaŋ ‘kiŋ, upāsaka, socasī’ ti vatvā ‘āma, bhante’ ti vutte ‘āvuso, porāņakapaņđitā paņđitānaŋ vacanaŋ sutvā pitari kālakate na sociŋsū’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto kuţumbikagehe nibbatti, ‘sujātakumāro’ tissa nāmaŋ kariŋsu. Tassa vayappattassa pitā-maho kālamakāsi. Athassa pitā pitu kālakiriyato paţţhāya sokasamappito āļā-hanaŋ gantvā āļāhanato aţţhīni āharitvā attano ārāme mattikāthūpaŋ katvā tāni tattha nidahitvā gatagatavelāya thūpaŋ pupphehi pūjetvā cetiyaŋ āvi-jjhanto paridevati, neva nhāyati na limpati na bhuñjati na kammante vicāreti. Taŋ disvā bodhisatto ‘pitā me ayyakassa matakālato paţţhāya sokābhibhūto carati, ţhapetvā pana maŋ añño etaŋ saññāpetuŋ na sakkoti, ekena naŋ upāyena nissokaŋ karissāmī’ ti bahigāme ekaŋ matagoņaŋ disvā tiņañca pānīyañca āharitvā tassa purato ţhapetvā ‘khāda, khāda, piva, pivā’ ti āha. Āgatāgatā naŋ disvā ‘samma sujāta, kiŋ ummattakosi, matagoņassa tiņo-dakaŋ desī’ ti vadanti. So na kiñci paţivadati. Athassa pitu santikaŋ gantvā ‘putto te ummattako jāto, matagoņasssa tiņodakaŋ detī’ ti āhaŋsu. Taŋ sutvā kuţumbikassa (p. 3.145) pitusoko apagato, puttasoko patiţţhito. So vege-nāgantvā ‘nanu tvaŋ, tāta sujāta, paņđitosi, kinkāraņā matagoņassa tiņo-dakaŋ desī’ ti vatvā dve gāthā abhāsi–

6. ‘Kiŋ nu santaramānova, lāyitvā haritaŋ tiņaŋ;

khāda khādāti lapasi, gatasattaŋ jaraggavaŋ.

7. ‘Na hi annena pānena, mato goņo samuţţhahe;

tvañca tucchaŋ vilapasi, yathā taŋ dummatī tathā’ ti.

Tattha santaramānovāti turito viya hutvā. Lāyitvāti lunitvā. Lapasīti vilapasi. Gatasattaŋ jaraggavanti vigatajīvitaŋ jiņņagoņaŋ. Yathā tanti ettha

tanti nipātamattaŋ, yathā dummati appapañño vilapeyya, tathā tvaŋ tucchaŋ vilapasīti.

Tato bodhisatto dve gāthā abhāsi–

8. ‘Tatheva tiţţhati sīsaŋ, hatthapādā ca vāladhi;

sotā tatheva tiţţhanti, maññe goņo samuţţhahe.

9. ‘Nevayyakassa sīsañca, hatthapādā ca dissare;

rudaŋ mattikathūpasmiŋ, nanu tvaññeva dummatī’ ti.

Tattha tathevāti yathā pubbe ţhitaŋ, tatheva tiţţhati. Maññeti etesaŋ sīsādīnaŋ tatheva ţhitattā ayaŋ goņo samuţţhaheyyāti maññāmi. Nevayyakassa

sīsañcāti ayyakassa pana sīsañca hatthapādā ca na dissanti. ‘Piţţhipādā na

dissare’ tipi pāţho. Nanu tvaññeva dummatīti ahaŋ tāva sīsādīni passanto

evaŋ karomi, tvaŋ pana na kiñci passasi, jhāpitaţţhānato aţţhīni āharitvā

mattikāthūpaŋ katvā paridevasi. Iti maŋ paţicca sataguņena sahassaguņena satasahassaguņena nanu tvaññeva dummati. Bhijjanadhammā nāma

sankhārā bhijjanti, tattha kā paridevanāti.

Taŋ sutvā bodhisattassa pitā ‘mama putto paņđito idhalokaparaloka-kiccaŋ jānāti, mama saññāpanatthāya etaŋ kammaŋ akāsī’ ti cintetvā ‘tāta sujātapaņđita, “sabbe sankhārā aniccā” ti me ñātā, ito (p. 3.146) paţţhāya na socissāmi, pitusokaharaņakaputtena nāma tādisena bhavitabban’ ti vatvā puttassa thutiŋ karonto āha–

10. ‘Ādittaŋ vata maŋ santaŋ, ghatasittaŋva pāvakaŋ;

vārinā viya osiñcaŋ, sabbaŋ nibbāpaye daraŋ.

11. ‘Abbahī vata me sallaŋ, yamāsi hadayassitaŋ;

yo me sokaparetassa, pitusokaŋ apānudi.

12. ‘Sohaŋ abbūļhasallosmi, vītasoko anāvilo;

na socāmi na rodāmi, tava sutvāna māņava.

13. ‘Evaŋ karonti sappaññā, ye honti anukampakā;

vinivattenti sokamhā, sujāto pitaraŋ yathā’ ti.

Tattha nibbāpayeti nibbāpayi. Daranti sokadarathaŋ. Sujāto pitaraŋ yathāti yathā mama putto sujāto maŋ pitaraŋ samānaŋ attano sappañña-tāya sokamhā vinivattayi, evaŋ aññepi sappaññā sokamhā vinivattayantīti.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne kuţumbiko sotāpattiphale patiţţhahi. Tadā sujāto ahameva ahosinti.

Sujātajātakavaņņanā dutiyā.

[353] 3. Venasākhajātakavaņņanā

Nayidaŋ niccaŋ bhavitabbanti idaŋ satthā bhaggesu saŋsumāragiraŋ

nissāya bhesakaļāvane viharanto bodhirājakumāraŋ ārabbha kathesi. Bodhirājakumāro nāma udenassa rañño putto tasmiŋ kāle saŋsumāragire

vasanto ekaŋ pariyodātasippaŋ vađđhakiŋ pakkosāpetvā aññehi rājūhi asadisaŋ katvā kokanadaŋ nāma pāsādaŋ kārāpesi. Kārāpetvā (p. 3.147) ca

pana ‘ayaŋ vađđhakī aññassapi rañño evarūpaŋ pāsādaŋ kareyyā’ ti

maccharāyanto tassa akkhīni uppāţāpesi. Tenassa akkhīnaŋ uppāţitabhāvo bhikkhusanghe pākaţo jāto. Tasmā bhikkhū dhammasabhāyaŋ kathaŋ samu-ţţhāpesuŋ ‘āvuso, bodhirājakumāro kira tathārūpassa vađđhakino akkhīni uppāţāpesi, aho kakkhaļo pharuso sāhasiko’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepesa kakkhaļo pharuso sāhasikova. Na kevalañca idāneva, pubbepesa khattiyasahassānaŋ akkhīni uppāţāpetvā māretvā tesaŋ maŋsena balikammaŋ kāresī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto takkasilāyaŋ disāpāmokkho ācariyo ahosi. Jambudīpatale khattiyamāņavā brāhmaņamā-ņavā ca tasseva santike sippaŋ uggaņhiŋsu. Bārāņasirañño putto brahma-dattakumāro nāma tassa santike tayo vede uggaņhi. So pana pakatiyāpi kakkhaļo pharuso sāhasiko ahosi. Bodhisatto angavijjāvasena tassa kakkha-ļapharusasāhasikabhāvaŋ ñatvā ‘tāta, tvaŋ kakkhaļo pharuso sāhasiko, pharusena nāma laddhaŋ issariyaŋ aciraţţhitikaŋ hoti, so issariye vinaţţhe bhinnanāvo viya samudde patiţţhaŋ na labhati, tasmā mā evarūpo ahosī’ ti taŋ ovadanto dve gāthā abhāsi–

14. ‘Nayidaŋ niccaŋ bhavitabbaŋ brahmadatta, khemaŋ subhikkhaŋ sukhatā ca kāye;

atthaccaye mā ahu sampamūļho, bhinnaplavo sāgarasseva majjhe.

15. ‘Yāni karoti puriso, tāni attani passati;

kalyāņakārī kalyāņaŋ, pāpakārī ca pāpakaŋ; yādisaŋ vapate bījaŋ, tādisaŋ harate phalan’ ti.

Tattha sukhatā ca kāyeti tāta brahmadatta, yadetaŋ khemaŋ vā

subhikkhaŋ vā yā vā esā sukhatā kāye, idaŋ sabbaŋ imesaŋ sattānaŋ

niccaŋ sabbakālameva na bhavati, idaŋ pana aniccaŋ hutvā abhāvadhammaŋ. Atthaccayeti so (p. 3.148) tvaŋ aniccatāvasena issariye vigate

attano atthassa accaye yathā nāma bhinnaplavo bhinnanāvo manusso sāga-ramajjhe patiţţhaŋ alabhanto sampamūļho hoti, evaŋ mā ahu sampamūļho. Tāni attani passatīti tesaŋ kammānaŋ vipākaŋ vindanto tāni attani passati nāma.

So ācariyaŋ vanditvā bārāņasiŋ gantvā pitu sippaŋ dassetvā oparajje patiţţhāya pitu accayena rajjaŋ pāpuņi. Tassa pingiyo nāma purohito ahosi kakkhaļo pharuso sāhasiko. So yasalobhena cintesi ‘yaŋnūnāhaŋ iminā raññā sakalajambudīpe sabbe rājāno gāhāpeyyaŋ, evamesa ekarājā bhavi-ssati, ahampi ekapurohito bhavissāmī’ ti. So taŋ rājānaŋ attano kathaŋ gāhāpesi. Rājā mahatiyā senāya nagarā nikkhamitvā ekassa rañño nagaraŋ rundhitvā taŋ rājānaŋ gaņhi. Etenupāyena sakalajambudīpe rajjaŋ gahetvā rājasahassaparivuto ‘takkasilāyaŋ rajjaŋ gaņhissāmī’ ti agamāsi. Bodhisatto nagaraŋ paţisankharitvā parehi appadhaŋsiyaŋ akāsi.

Bārāņasirājā gangānadītīre mahato nigrodharukkhasssa mūle sāņiŋ pari-kkhipāpetvā upari vitānaŋ kārāpetvā sayanaŋ paññapetvā nivāsaŋ gaņhi.

So jambudīpatale sahassarājāno gahetvā yujjhamānopi takkasilaŋ gahetuŋ

asakkonto attano purohitaŋ pucchi ‘ācariya, mayaŋ ettakehi rājūhi saddhiŋ

āgantvāpi takkasilaŋ gahetuŋ na sakkoma, kiŋ nu kho kātabban’ ti. ‘Mahārāja, sahassarājūnaŋ akkhīni uppāţetvā māretvā kucchiŋ phāletvā pañcamadhuramaŋsaŋ ādāya imasmiŋ nigrodhe adhivatthāya devatāya balikammaŋ

katvā antavaţţīhi rukkhaŋ parikkhipitvā lohitapañcangulikāni karoma, evaŋ

no khippameva jayo bhavissatī’ ti. Rājā ‘sādhū’ ti paţissuņitvā antosāņiyaŋ

mahābale malle ţhapetvā ekamekaŋ rājānaŋ pakkosāpetvā nippīļanena

visaññaŋ kāretvā akkhīni uppāţetvā māretvā maŋsaŋ ādāya kaļevarāni

gangāyaŋ pavāhetvā vuttappakāraŋ balikammaŋ kāretvā balibheriŋ ākoţā-petvā yuddhāya gato.

Athassa (p. 3.149) aţţālakato eko yakkho āgantvā dakkhiņakkhiŋ uppāţetvā agamāsi, athassa mahatī vedanā uppajji. So vedanāppatto āgantvā

nigrodharukkhamūle paññattāsane uttānako nipajji. Tasmiŋ khaņe eko gijjho

ekaŋ tikhiņakoţikaŋ aţţhiŋ gahetvā rukkhagge nisinno maŋsaŋ khāditvā

aţţhiŋ vissajjesi, aţţhikoţi āgantvā rañño vāmakkhimhi ayasūlaŋ viya patitvā

akkhiŋ bhindi. Tasmiŋ khaņe bodhisattassa vacanaŋ sallakkhesi. So

‘amhākaŋ ācariyo “ime sattā bījānurūpaŋ phalaŋ viya kammānurūpaŋ

vipākaŋ anubhontī” ti kathento idaŋ disvā kathesi maññe’ ti vatvā vilapanto dve gāthā abhāsi–

16. ‘Idaŋ tadācariyavaco, pārāsariyo yadabravi;

“mā su tvaŋ akari pāpaŋ, yaŋ tvaŋ pacchā kataŋ tape”.

17. ‘Ayameva so pingiya venasākho, yamhi ghātayiŋ khattiyānaŋ sahasssaŋ;

alankate candanasārānulitte, tameva dukkhaŋ paccāgataŋ maman’ ti.

Tattha idaŋ tadācariyavacoti idaŋ taŋ ācariyassa vacanaŋ. Pārāsariyoti

taŋ gottena kitteti. Pacchā katanti yaŋ pāpaŋ tayā kataŋ, pacchā taŋ tapeyya kilameyya, taŋ mā karīti ovādaŋ adāsi, ahaŋ panassa vacanaŋ na karinti. Ayamevāti nigrodharukkhaŋ dassento vilapati. Venasākhoti patthaţa-sākho. Yamhi ghātayinti yamhi rukkhe khattiyasahassaŋ māresiŋ. Alankate candanasārānulitteti rājālankārehi alankate lohitacandanasārānulitte te khattiye yatthāhaŋ ghātesiŋ, ayameva so rukkho idāni mayhaŋ kiñci pari-ttāņaŋ kātuŋ na sakkotīti dīpeti. Tameva dukkhanti yaŋ mayā paresaŋ akkhi-uppāţanadukkhaŋ kataŋ, idaŋ me tatheva paţi-āgataŋ, idāni no āca-riyassa vacanaŋ matthakaŋ pattanti paridevati.

So (p. 3.150) evaŋ paridevamāno aggamahesiŋ anussaritvā–

18. ‘Sāmā ca kho candanalittagattā, laţţhīva sobhañjanakassa uggatā;

adisvā kālaŋ karissāmi ubbariŋ, taŋ me ito dukkhataraŋ bhavissatī’ ti.–

Gāthamāha–

Tassattho– mama bhariyā suvaņņasāmā ubbarī yathā nāma sigguru-kkhassa uju uggatā sākhā mandamāluteritā kampamānā sobhati, evaŋ itthi-vilāsaŋ kurumānā sobhati, tamahaŋ idāni akkhīnaŋ bhinnattā ubbariŋ adi-svāva kālaŋ karissāmi, taŋ me tassā adassanaŋ ito maraņadukkhatopi dukkhataraŋ bhavissatīti.

So evaŋ vilapantova maritvā niraye nibbatti. Na naŋ issariyaluddho puro-hito parittāņaŋ kātuŋ sakkhi, na attano issariyaŋ. Tasmiŋ matamatteyeva balakāyo bhijjitvā palāyi.

Satthā imaŋ dhammadesanaŋ āharitvā jātakaŋ samodhānesi– ‘tadā bārā-ņasirājā bodhirājakumāro ahosi, pingiyo devadatto, disāpāmokkhācariyo pana ahameva ahosin’ ti.

Venasākhajātakavaņņanā tatiyā.

[354] 4. Uragajātakavaņņanā

Uragova tacaŋ jiņņanti idaŋ satthā jetavane viharanto mataputtakaŋ kuţu-mbikaŋ ārabbha kathesi. Vatthu pana matabhariyamatapitikavatthusadisa-meva. Idhāpi tatheva satthā tassa nivesanaŋ gantvā taŋ āgantvā vanditvā nisinnaŋ ‘kiŋ, āvuso, socasī’ ti pucchitvā ‘āma, bhante, puttassa me matakā-lato paţţhāya socāmī’ ti vutte ‘āvuso, bhijjanadhammaŋ nāma bhijjati, nassa-nadhammaŋ nāma nassati, tañca kho na ekasmiŋyeva kule, nāpi ekasmi-ññeva gāme, atha kho aparimāņesu cakkavāļesu tīsu bhavesu amaraņa-dhammo (p. 3.151) nāma natthi, tabbhāveneva ţhātuŋ samattho ekasankhā-ropi sassato nāma natthi, sabbe sattā maraņadhammā, sabbe sankhārā bhijjanadhammā, porāņakapaņđitāpi putte mate “maraņadhammaŋ mataŋ, nassanadhammaŋ naţţhan” ti na sociŋsū’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto bārāņasiyaŋ

dvāragāmake brāhmaņakule nibbattitvā kuţumbaŋ saņţhapetvā kasikammena jīvikaŋ kappesi. Tassa putto ca dhītā cāti dve dārakā ahesuŋ. So

puttassa vayappattassa samānakulato kumārikaŋ āharitvā adāsi, iti te

dāsiyā saddhiŋ cha janā ahesuŋ– bodhisatto, bhariyā, putto, dhītā, suņisā,

dāsīti. Te samaggā sammodamānā piyasaŋvāsā ahesuŋ. Bodhisatto

sesānaŋ pañcannaŋ evaŋ ovādaŋ deti ‘tumhe yathāladdhaniyāmeneva

dānaŋ detha, sīlaŋ rakkhatha, uposathakammaŋ karotha, maraņassatiŋ

bhāvetha, tumhākaŋ maraņabhāvaŋ sallakkhetha, imesañhi sattānaŋ

maraņaŋ dhuvaŋ, jīvitaŋ addhuvaŋ, sabbe sankhārā aniccā khayavayadha-mminova, rattiñca divā ca appamattā hothā’ ti. Te ‘sādhū’ ti ovādaŋ sampaţi-cchitvā appamattā maraņassatiŋ bhāventi.

Athekadivasaŋ bodhisatto puttena saddhiŋ khettaŋ gantvā kasati. Putto

kacavaraŋ sankađđhitvā jhāpeti. Tassāvidūre ekasmiŋ vammike āsīviso

atthi. Dhūmo tassa akkhīni pahari. So kuddho nikkhamitvā ‘imaŋ nissāya

mayhaŋ bhayan’ ti catasso dāţhā nimujjāpento taŋ đaŋsi, so parivattitvā

patito. Bodhisatto parivattitvā taŋ patitaŋ disvā goņe ţhapetvā gantvā tassa

matabhāvaŋ ñatvā taŋ ukkhipitvā ekasmiŋ rukkhamūle nipajjāpetvā pārupitvā neva rodi na paridevi– ‘bhijjanadhammaŋ pana bhinnaŋ, maraņadhammaŋ mataŋ, sabbe sankhārā aniccā maraņanipphattikā’ ti aniccabhāvameva sallakkhetvā kasi. So khettasamīpena gacchantaŋ ekaŋ paţivissakaŋ purisaŋ disvā ‘tāta, gehaŋ gacchasī’ ti pucchitvā ‘āmā’ ti vutte tena

hi amhākampi gharaŋ gantvā brāhmaņiŋ vadeyyāsi ‘ajja kira pubbe viya

dvinnaŋ bhattaŋ anāharitvā ekassevāhāraŋ āhareyyātha, pubbe ca ekikāva

dāsī āhāraŋ āharati, ajja pana cattāropi janā suddhavatthanivatthā gandhapupphahatthā āgaccheyyāthā’ ti. So ‘sādhū’ ti gantvā brāhmaņiyā tatheva

kathesi. Kena te, tāta, imaŋ sāsanaŋ dinnanti. Brāhmaņena (p. 3.152),

ayyeti. Sā ‘putto me mato’ ti aññāsi, kampanamattampissā nāhosi. Evaŋ subhāvitacittā suddhavatthanivatthā gandhapupphahatthā dāsiŋ pana āhāraŋ āharāpetvā sesehi saddhiŋ khettaŋ agamāsi. Ekassapi roditaŋ vā paridevitaŋ vā nāhosi.

Bodhisatto puttassa nipannachāyāyameva nisīditvā bhuñji. Bhuttāvasāne sabbepi dārūni uddharitvā taŋ citakaŋ āropetvā gandhapupphehi pūjetvā jhāpesuŋ. Ekassa ca ekabindupi assu nāhosi, sabbepi subhāvitamaraņassa-tino honti. Tesaŋ sīlatejena sakkassa āsanaŋ uņhākāraŋ dassesi. So ‘ko nu kho maŋ ţhānā cāvetukāmo’ ti upadhārento tesaŋ guņatejena uņha-bhāvaŋ ñatvā pasannamānaso hutvā ‘mayā etesaŋ santikaŋ gantvā sīha-nādaŋ nadāpetvā sīhanādapariyosāne etesaŋ nivesanaŋ sattaratanapari-puņņaŋ katvā āgantuŋ vaţţatī’ ti vegena tattha gantvā āļāhanapasse ţhito ‘tāta, kiŋ karothā’ ti āha. ‘Ekaŋ manussaŋ jhāpema, sāmī’ ti.

‘Na tumhe manussaŋ jhāpessatha, ekaŋ pana migaŋ māretvā pacatha

maññe’ ti. ‘Natthetaŋ sāmi, manussameva jhāpemā’ ti. ‘Tena hi verimanusso vo bhavissatī’ ti. Atha naŋ bodhisatto ‘orasaputto no sāmi, na veri-ko’ ti āha. ‘Tena hi vo appiyaputto bhavissatī’ ti? ‘Ativiya piyaputto, sāmī’ ti. ‘Atha kasmā na rodasī’ ti? So arodanakāraņaŋ kathento paţhamaŋ gātha-māha–

19. ‘Uragova tacaŋ jiņņaŋ, hitvā gacchati saŋ tanuŋ;

evaŋ sarīre nibbhoge, pete kālakate sati.

20. ‘Đayhamāno na jānāti, ñātīnaŋ paridevitaŋ;

tasmā etaŋ na socāmi, gato so tassa yā gatī’ ti.

Tattha saŋ tanunti attano sarīraŋ. Nibbhogeti jīvitindriyassa abhāvena

bhogarahite. Peteti paralokaŋ paţigate. Kālakateti katakāle, mateti attho.

Idaŋ vuttaŋ hoti– sāmi, mama putto yathā nāma urago jiņņatacaŋ nicchinditvā anoloketvā anapekkho chađđetvā (p. 3.153) gaccheyya, evaŋ attano

sarīraŋ chađđetvā gacchati, tassa jīvitindriyarahite sarīre evaŋ nibbhoge

tasmiñca me putte pete puna paţigate maraņakālaŋ katvā ţhite sati ko kāru-ññena vā paridevena vā attho. Ayañhi yathā sūlehi vijjhitvā đayhamāno sukhadukkhaŋ na jānāti, evaŋ ñātīnaŋ paridevitampi na jānāti, tena kāraņe-nāhaŋ etaŋ na socāmi. Yā tassa attano gati, taŋ so gatoti.

Sakko bodhisattassa vacanaŋ sutvā brāhmaņiŋ pucchi ‘amma, tuyhaŋ

so kiŋ hotī’ ti? ‘Dasa māse kucchinā pariharitvā thaññaŋ pāyetvā hatthapāde saņţhapetvā vađđhitaputto me, sāmī’ ti. ‘Amma, pitā tāva purisabhāvena mā rodatu, mātu hadayaŋ pana mudukaŋ hoti, tvaŋ kasmā na rodasī’-ti? Sā arodanakāraņaŋ kathentī–

21. ‘Anavhito tato āgā, ananuññāto ito gato;

yathāgato tathā gato, tattha kā paridevanā.

22. ‘Đayhamāno na jānāti, ñātīnaŋ paridevitaŋ;

tasmā etaŋ na socāmi, gato so tassa yā gatī’ ti.– gāthādvayamāha–

Tattha anavhitoti ayaŋ tāta mayā paralokato anavhito ayācito. Āgāti amhākaŋ gehaŋ āgato. ItoTi ito manussalokato gacchantopi mayā ananu-ññātova gato. Yathāgatoti āgacchantopi yathā attanova ruciyā āgato, gaccha-ntopi tatheva gato. Tatthāti tasmiŋ tassa ito gamane kā paridevanā. Đayha-mānoti gāthā vuttanayena veditabbā.

Sakko brāhmaņiyā kathaŋ sutvā tassa bhaginiŋ pucchi ‘amma, tuyhaŋ so kiŋ hotī’ ti? ‘Bhātā me, sāmī’ ti. ‘Amma, bhaginiyo nāma bhātūsu sinehā honti, tvaŋ kasmā na rodasī’ ti? Sā arodanakāraņaŋ kathentī–

23. ‘Sace rode kisā assaŋ, tassā me kiŋ phalaŋ siyā;

ñātimittasuhajjānaŋ, bhiyyo no aratī siyā.

24. Đayhamāno (p. 3.154) na jānāti, ñātīnaŋ paridevitaŋ;

tasmā etaŋ na socāmi, gato so tassa yā gatī’ ti.– gāthādvayamāha–

Tattha saceti yadi ahaŋ bhātari mate rodeyyaŋ, kisasarīrā assaŋ. Bhātu pana me tappaccayā vuđđhi nāma natthīti dasseti. Tassā meti tassā mayhaŋ rodantiyā kiŋ phalaŋ ko ānisaŋso bhaveyya. Mayhaŋ avuddhi pana paññā-yatīti dīpeti. Ñātimittasuhajjānanti ñātimittasuhadānaŋ. Ayameva vā pāţho. Bhiyyo noti ye amhākaŋ ñātī ca mittā ca suhadayā ca, tesaŋ adhikatarā arati siyā.

Sakko bhaginiyā kathaŋ sutvā bhariyaŋ pucchi ‘amma, tuyhaŋ so kiŋ hotī’ ti? ‘Pati me, sāmī’ ti. ‘Itthiyo nāma patimhi mate vidhavā honti anāthā, tvaŋ kasmā na rodasī’ ti. Sāpissa arodanakāraņaŋ kathentī–

25. ‘Yathāpi dārako candaŋ, gacchantamanurodati;

evaŋsampadamevetaŋ, yo petamanusocati.

26. ‘Đayhamāno na jānāti, ñātīnaŋ paridevitaŋ;

tasmā etaŋ na socāmi, gato so tassa yā gatī’ ti.– gāthādvayamāha–

Tassattho– yathā nāma yattha katthaci yuttāyuttaŋ labbhanīyālabbhanīyaŋ ajānanto bāladārako mātu ucchange nisinno puņņamāsiyaŋ puņņaŋ candaŋ ākāse gacchantaŋ disvā ‘amma, candaŋ me dehi, amma, candaŋ me dehī’-ti punappunaŋ rodati, evaŋsampadamevetaŋ, evaŋnipphattikameva etaŋ tassa ruņņaŋ hoti, yo petaŋ kālakataŋ anusocati. Itopi ca bālataraŋ. Kinkā-raņā? So hi vijjamānacandaŋ anurodati, mayhaŋ pana pati mato etarahi avi-jjamāno sūlehi vijjhitvā đayhamānopi na kiñci jānātīti.

Sakko bhariyāya vacanaŋ sutvā dāsiŋ pucchi ‘amma, tuyhaŋ so kiŋ hotī’-ti? ‘Ayyo me, sāmī’ ti. ‘Nanu tvaŋ iminā pīļetvā pothetvā paribhuttā (p. 3.155) bhavissasi, tasmā ‘sumuttā ahan’ ti na rodasī’ ti. “Sāmi, mā evaŋ avaca, na etaŋ etassa anucchavikaŋ, khantimettānuddayasampanno me ayyaputto, ure saŋvađđhitaputto viya ahosī” ti. ‘Atha kasmā na rodasī’ ti? Sāpissa aroda-nakāraņaŋ kathentī–

27. ‘Yathāpi udakakumbho, bhinno appaţisandhiyo;

evaŋsampadamevetaŋ, yo petamanusocati.

28. ‘Đayhamāno na jānāti, ñātīnaŋ paridevitaŋ;

tasmā etaŋ na socāmi, gato so tassa yā gatī’ ti.– gāthādvayamāha–

Tassattho– yathā nāma udakakumbho ukkhipiyamāno patitvā sattadhā

bhinno puna tāni kapālāni paţipāţiyā ţhapetvā saŋvidahitvā paţipākatikaŋ

kātuŋ na sakkoti, yo petamanusocati, tassapi etamanusocanaŋ evaŋnippha-ttikameva hoti, matassa puna jīvāpetuŋ asakkuņeyyattā iddhimato vā iddhā-nubhāvena bhinnaŋ kumbhaŋ saŋvidahitvā udakassa pūretuŋ sakkā bhaveyya, kālakato pana iddhibalenāpi na sakkā paţipākatitaŋ kātunti. Itarā gāthā vuttatthāyeva.

Sakko sabbesaŋ dhammakathaŋ sutvā pasīditvā ‘tumhehi appamattehi maraņassati bhāvitā, tumhe ito paţţhāya sahatthena kammaŋ mā karittha, ahaŋ, sakko devarājā, ahaŋ vo gehe satta ratanāni aparimāņāni karissāmi, tumhe dānaŋ detha, sīlaŋ rakkhatha, uposathakammaŋ karotha, appamattā hothā’ ti tesaŋ ovādaŋ datvā gehaŋ aparimitadhanaŋ katvā pakkāmi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne kuţumbiko sotāpattiphale patiţţhahi. Tadā dāsī khujjuttarā ahosi, dhītā uppalavaņņā, putto rāhulo, mātā khemā, brāhmaņo pana ahameva ahosinti.

Uragajātakavaņņanā catutthā.

[355] 5. Ghaţajātakavaņņanā

Aññe (p. 3.156) socanti rodantīti idaŋ satthā jetavane viharanto kosalarañño ekaŋ amaccaŋ ārabbha kathesi. Vatthu heţţhā kathitasadisameva.

Idha pana rājā attano upakārasssa amaccassa mahantaŋ yasaŋ datvā pari-bhedakānaŋ kathaŋ gahetvā taŋ bandhāpetvā bandhanāgāre pavesesi. So tattha nisinnova sotāpattimaggaŋ nibbattesi. Rājā tassa guņaŋ sallakkhetvā mocāpesi. So gandhamālaŋ ādāya satthu santikaŋ gantvā vanditvā nisīdi. Atha naŋ satthā ‘anattho kira te uppanno’ ti pucchitvā ‘āma, bhante, ana-tthena pana me attho āgato, sotāpattimaggo nibbatto’ ti vutte ‘na kho, upā-saka, tvaññeva anatthena atthaŋ āhari, porāņakapaņđitāpi āhariŋsū’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggama-hesiyā kucchimhi nibbatti, ‘ghaţakumāro’ tissa nāmaŋ kariŋsu. So aparena samayena takkasilāyaŋ uggahitasippo dhammena rajjaŋ kāresi. Tassa ante-pure eko amacco dubbhi. So taŋ paccakkhato ñatvā raţţhā pabbājesi. Tadā sāvatthiyaŋ dhankarājā nāma rajjaŋ kāresi. So tassa santikaŋ gantvā taŋ upaţţhahitvā heţţhā vuttanayena attano vacanaŋ gāhāpetvā bārāņasirajjaŋ gaņhāpesi. Sopi rajjaŋ gahetvā bodhisattaŋ sankhalikāhi bandhāpetvā bandhanāgāraŋ pavesesi. Bodhisatto jhānaŋ nibbattetvā ākāse pallankena nisīdi, dhankassa sarīre đāho uppajji. So gantvā bodhisattassa suvaņņādāsa-phullapadumasassirikaŋ mukhaŋ disvā bodhisattaŋ pucchanto paţhamaŋ gāthamāha–

29. ‘Aññe socanti rodanti, aññe assumukhā janā;

pasannamukhavaņņosi, kasmā ghaţa na socasī’ ti.

Tattha aññeti taŋ ţhapetvā sesamanussā.

Athassa bodhisatto asocanakāraņaŋ kathento catasso gāthā abhāsi–

30. ‘Nābbhatītaharo (p. 3.157) soko, nānāgatasukhāvaho;

tasmā dhanka na socāmi, natthi soke dutīyatā.

31. ‘Socaŋ paņđu kiso hoti, bhattañcassa na ruccati;

amittā sumanā honti, sallaviddhassa ruppato.

32. ‘Gāme vā yadi vāraññe, ninne vā yadi vā thale;

ţhitaŋ maŋ nāgamissati, evaŋ diţţhapado ahaŋ.

33. ‘Yassattā nālamekova, sabbakāmarasāharo;

sabbāpi pathavī tassa, na sukhaŋ āvahissatī’ ti.

Tattha nābbhatītaharoti nābbhatītāhāro, ayameva vā pāţho. Soko nāma

abbhatītaŋ atikkantaŋ niruddhaŋ atthangataŋ puna nāharati. Dutīyatāti

sahāyatā. Atītāharaņena vā anāgatāharaņena vā soko nāma kassaci sahāyo

na hoti, tenāpi kāraņenāhaŋ na socāmīti vadati. Socanti socanto. Sallaviddhassa ruppatoti sokasallena viddhassa teneva ghaţţiyamānasssa ‘diţţhā

vata no paccāmittassa piţţhī’ ti amittā sumanā hontīti attho.

Ṭhitaŋ maŋ nāgamissatīti samma dhankarāja, etesu gāmādīsu yattha

katthaci ţhitaŋ maŋ paņđukisabhāvādikaŋ sokamūlakaŋ byasanaŋ na āgamissati. Evaŋ diţţhapadoti yathā taŋ byasanaŋ nāgacchati, evaŋ mayā

jhānapadaŋ diţţhaŋ. ‘Aţţhalokadhammapadan’ tipi vadantiyeva. Pāļiyaŋ

pana ‘na mattaŋ nāgamissatī’ ti likhitaŋ, taŋ aţţhakathāyaŋ natthi. Pariyo-sānagāthāya icchitapatthitatthena jhānasukhasankhātaŋ sabbakāmarasaŋ āharatīti sabbakāmarasāharo. Idaŋ vuttaŋ hoti– yassa rañño pahāya aññasa-hāye attāva eko sabbakāmarasāharo nālaŋ, sabbaŋ jhānasukhasankhātaŋ kāmarasaŋ āharituŋ asamattho, tassa rañño sabbāpi pathavī na sukhaŋ āvahissati. Kāmāturassa hi sukhaŋ nāma natthi, yo pana kilesadarathara-hitaŋ jhānasukhaŋ āharituŋ samattho, so rājā sukhī hotīti. Yo panetāya gāthāya ‘yassatthā nālameko’ tipi pāţho, tassattho na dissati.

Iti (p. 3.158) dhanko imā catasso gāthā sutvā bodhisattaŋ khamāpetvā

rajjaŋ paţicchāpetvā pakkāmi. Bodhisattopi rajjaŋ amaccānaŋ paţiniyyādetvā himavantapadesaŋ gantvā isipabbajjaŋ pabbajitvā aparihīnajjhāno

brahmalokaparāyaņo ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā dhankarājā ānando ahosi, ghaţarājā pana ahameva ahosin’ ti.

Ghaţajātakavaņņanā pañcamā.

[356] 6. Koraņđiyajātakavaņņanā

Eko araññeti idaŋ satthā jetavane viharanto dhammasenāpatiŋ ārabbha

kathesi. Thero kira āgatāgatānaŋ dussīlānaŋ migaluddakamacchabandhādīnaŋ diţţhadiţţhānaññeva ‘sīlaŋ gaņhatha, sīlaŋ gaņhathā’ ti sīlaŋ deti. Te

there garubhāvena tassa kathaŋ bhindituŋ asakkontā sīlaŋ gaņhanti,

gahetvā ca pana na rakkhanti, attano attano kammameva karonti. Thero

saddhivihārike āmantetvā ‘āvuso, ime manussā mama santike sīlaŋ

gaņhiŋsu, gaņhitvā ca pana na rakkhantī’ ti āha. ‘Bhante, tumhe etesaŋ aruciyā sīlaŋ detha, ete tumhākaŋ kathaŋ bhindituŋ asakkontā gaņhanti,

tumhe ito paţţhāya evarūpānaŋ sīlaŋ mā adatthā’ ti. Thero anattamano

ahosi. Taŋ pavattiŋ sutvā bhikkhū dhammasabhāyaŋ kathaŋ samuţţhāpesuŋ– ‘āvuso, sāriputtatthero kira diţţhadiţţhānaññeva sīlaŋ detī’ ti. Satthā

āgantvā ‘kāya nuttha, bhikkhave, etarahi kathāya sannisinnā’ ti pucchitvā

‘imāya nāmā’ ti vutte ‘na, bhikkhave, idāneva, pubbepesa diţţhadiţţhānaŋ

ayācantānaññeva sīlaŋ detī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule nibbattitvā vayappatto takkasilāyaŋ disāpāmokkhassa ācariyassa jeţţhante-vāsiko koraņđiyo nāma ahosi. Tadā so ācariyo diţţhadiţţhānaŋ kevaţţādīnaŋ ayācantānaññeva ‘sīlaŋ gaņhatha, sīlaŋ gaņhathā’ ti sīlaŋ deti. Te gahe-tvāpi na rakkhanti (p. 3.159) ācariyo tamatthaŋ antevāsikānaŋ ārocesi. Antevāsikā ‘bhante, tumhe etesaŋ aruciyā sīlaŋ detha, tasmā bhindanti, ito dāni paţţhāya yācantānaññeva dadeyyātha, mā ayācantānan’ ti vadiŋsu. So vippaţisārī ahosi, evaŋ santepi diţţhadiţţhānaŋ sīlaŋ detiyeva.

Athekadivasaŋ ekasmā gāmā manussā āgantvā brāhmaņavācanakatthāya ācariyaŋ nimantayiŋsu. So koraņđiyamāņavaŋ pakkositvā ‘tāta,

ahaŋ na gacchāmi, tvaŋ ime pañcasate māņave gahetvā tattha gantvā vācanakāni sampaţicchitvā amhākaŋ dinnakoţţhāsaŋ āharā’ ti pesesi. So gantvā

paţinivattanto antarāmagge ekaŋ kandaraŋ disvā cintesi ‘amhākaŋ ācariyo

diţţhadiţţhānaŋ ayācantānaññeva sīlaŋ deti, ito dāni paţţhāya yathā yācantānaññeva deti, tathā naŋ karissāmī’ ti. So tesu māņavesu sukhanisinnesu

uţţhāya mahantaŋ mahantaŋ selaŋ ukkhipitvā kandarāyaŋ khipi, punappunaŋ khipiyeva. Atha naŋ te māņavā uţţhāya ‘ācariya, kiŋ karosī’ ti

āhaŋsu. So na kiñci kathesi, te vegena gantvā ācariyassa ārocesuŋ. Āca-riyo āgantvā tena saddhiŋ sallapanto paţhamaŋ gāthamāha–

34. ‘Eko araññe girikandarāyaŋ, paggayha paggayha silaŋ pavecchasi;

punappunaŋ santaramānarūpo, koraņđiya ko nu tava yidhattho’ ti.

Tattha ko nu tava yidhatthoti ko nu tava idha kandarāyaŋ silākhipanena attho.

So tassa vacanaŋ sutvā ācariyaŋ pabodhetukāmo dutiyaŋ gāthamāha–

35. ‘Ahañhimaŋ sāgarasevitantaŋ, samaŋ karissāmi yathāpi pāņi;

vikiriya sānūni ca pabbatāni ca, tasmā silaŋ dariyā pakkhipāmī’ ti.

Tattha (p. 3.160) ahañhimanti ahañhi imaŋ mahāpathaviŋ. Sāgarasevita-ntanti sāgarehi sevitaŋ cāturantaŋ. Yathāpi pāņīti hatthatalaŋ viya samaŋ karissāmi. Vikiriyāti vikiritvā. Sānūni ca pabbatāni cāti paŋsupabbate ca silā-pabbate ca.

Taŋ sutvā brāhmaņo tatiyaŋ gāthamāha–

36. ‘Nayimaŋ mahiŋ arahati pāņikappaŋ, samaŋ manusso karaņāya

meko;

maññāmimaññeva dariŋ jigīsaŋ, koraņđiya hāhasi jīvalokan’ ti.

Tattha karaņāya mekoti karaņāya eko kātuŋ na sakkotīti dīpeti. Maññāmimaññeva dariŋ jigīsanti ahaŋ maññāmi tiţţhatu pathavī, imaññeva ekaŋ dariŋ jigīsaŋ pūraņatthāya vāyamanto silā pariyesanto upāyaŋ vicinantova tvaŋ imaŋ jīvalokaŋ hāhasi jahissasi, marissasīti attho.

Taŋ sutvā māņavo catutthaŋ gāthamāha–

37. ‘Sace ayaŋ bhūtadharaŋ na sakkā, samaŋ manusso karaņāya meko;

evameva tvaŋ brahme ime manusse, nānādiţţhike nānayissasi te’ ti.

Tassattho– sace ayaŋ eko manusso imaŋ bhūtadharaŋ pathaviŋ samaŋ kātuŋ na sakkā na samattho, evameva tvaŋ ime dussīlamanusse nānādi-ţţhike nānayissasi, te evaŋ ‘sīlaŋ gaņhatha, sīlaŋ gaņhathā’ ti vadanto attano vasaŋ na ānayissasi, paņđitapurisāyeva hi pāņātipātaŋ ‘akusalan’ ti garahanti. Saŋsāramocakādayo panettha kusalasaññino, te tvaŋ kathaŋ ānayissasi, tasmā diţţhadiţţhānaŋ sīlaŋ adatvā yācantānaññeva dehīti.

Taŋ sutvā ācariyo ‘yuttaŋ vadati koraņđiyo, idāni na evarūpaŋ karissāmī’-ti attano viraddhabhāvaŋ ñatvā pañcamaŋ gāthamāha–

38. ‘Sankhittarūpena (p. 3.161) bhavaŋ mamatthaŋ, akkhāsi koraņđiya evametaŋ;

yathā na sakkā pathavī samāyaŋ, kattuŋ manussena tathā manu-ssā’ ti.

Tattha samāyanti samaŋ ayaŋ. Evaŋ ācariyo māņavassa thutiŋ akāsi, sopi naŋ bodhetvā sayaŋ gharaŋ nesi.

Satthā imaŋ dhammadesanaŋ āharitvā jātakaŋ samodhānesi– ‘tadā brāhmaņo sāriputto ahosi, koraņđiyamāņavo pana ahameva ahosin’ ti.

Koraņđiyajātakavaņņanā chaţţhā.

[357] 7. Laţukikajātakavaņņanā

Vandāmi taŋ kuñjara saţţhihāyananti idaŋ satthā veļuvane viharanto devadattaŋ ārabbha kathesi. Ekasmiñhi divase bhikkhū dhammasabhāyaŋ

kathaŋ samuţţhāpesuŋ ‘āvuso, devadatto kakkhaļo pharuso sāhasiko,

sattesu karuņāmattampissa natthī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepesa nikkaruņoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto hatthiyoniyaŋ

nibbattitvā vayappatto pāsādiko mahākāyo asītisahassavāraņaparivāro yūthapati hutvā himavantapadese vihāsi. Tadā ekā laţukikā sakuņikā hatthīnaŋ

vicaraņaţţhāne aņđāni nikkhipi, tāni pariņatāni bhinditvā sakuņapotakā

nikkhamiŋsu. Tesu aviruļhapakkhesu uppatituŋ asakkontesuyeva mahāsatto asītisahassavāraņaparivuto gocarāya caranto taŋ padesaŋ patto. Taŋ

disvā laţukikā cintesi ‘ayaŋ hatthirājā mama potake madditvā māressati,

handa naŋ puttakānaŋ parittāņatthāya dhammikārakkhaŋ yācāmī’ ti. Sā (p. 3.162)

ubho pakkhe ekato katvā tassa purato ţhatvā paţhamaŋ gāthamāha–

39. ‘Vandāmi taŋ kuñjara saţţhihāyanaŋ, āraññakaŋ yūthapatiŋ yasassiŋ;

pakkhehi taŋ pañjalikaŋ karomi, mā me vadhī puttake dubbalāyā’ ti.

Tattha saţţhihāyananti saţţhivassakāle hāyanabalaŋ. Yasassinti parivārasampannaŋ. Pakkhehi taŋ pañcalikaŋ karomīti ahaŋ pakkhehi taŋ añja-likaŋ karomīti attho.

Mahāsatto ‘mā cintayi laţukike, ahaŋ te puttake rakkhissāmī’ ti sakuņapo-takānaŋ upari ţhatvā asītiyā hatthisahassesu gatesu laţukikaŋ āmantetvā ‘laţukike amhākaŋ pacchato eko ekacāriko hatthī āgacchati, so amhākaŋ vacanaŋ na karissati, tasmiŋ āgate tampi yācitvā puttakānaŋ sotthibhāvaŋ kareyyāsī’ ti vatvā pakkāmi. Sāpi tassa paccuggamanaŋ katvā ubhohi pakkhehi añjaliŋ katvā dutiyaŋ gāthamāha–

40. ‘Vandāmi taŋ kuñjara ekacāriŋ, āraññakaŋ pabbatasānugocaraŋ;

pakkhehi taŋ pañjalikaŋ karomi, mā me vadhī puttake dubbalāyā’ ti.

Tattha pabbatasānugocaranti ghanaselapabbatesu ca paŋsupabbatesu ca gocaraŋ gaņhantaŋ.

So tassā vacanaŋ sutvā tatiyaŋ gāthamāha–

41. ‘Vadhissāmi te laţukike puttakāni, kiŋ me tuvaŋ kāhasi dubbalāsi;

sataŋ sahassānipi tādisīnaŋ, vāmena pādena papothayeyyan’ ti.

Tattha (p. 3.163) vadhissāmi teTi tvaŋ kasmā mama vicaraņamagge putta-kāni ţhapesi, yasmā ţhapesi, tasmā vadhissāmi te puttakānīti vadati. Kiŋ me tuvaŋ kāhasīti mayhaŋ mahāthāmassa tvaŋ dubbalā kiŋ karissasi. Papotha-yeyyanti ahaŋ tādisānaŋ laţukikānaŋ satasahassampi vāmena pādena sañcuņņeyyaŋ, dakkhiņapādena pana kathāva natthīti.

Evañca pana vatvā so tassā puttake pādena sañcuņņetvā muttena pavā-hetvā nadantova pakkāmi. Laţukikā rukkhasākhāya nilīyitvā ‘idāni tāva vāraņa nadanto gacchasi, katipāheneva me kiriyaŋ passissasi, kāyabalato ñāņabalassa mahantabhāvaŋ na jānāsi, hotu, jānāpessāmi nan’ ti taŋ santa-jjayamānāva catutthaŋ gāthamāha–

42. ‘Na heva sabbattha balena kiccaŋ, balañhi bālassa vadhāya hoti;

karissāmi te nāgarājā anatthaŋ, yo me vadhī puttake dubbalāyā’ ti.

Tattha balenāti kāyabalena. Anatthanti avuđđhiŋ. Yo meti yo tvaŋ mama dubbalāya puttake vadhī ghātesi.

Sā evaŋ vatvā katipāhaŋ ekaŋ kākaŋ upaţţhahitvā tena tuţţhena ‘kiŋ te karomī’ ti vuttā ‘sāmi, aññaŋ me kātabbaŋ natthi, ekassa pana ekacārikavā-raņassa tuņđena paharitvā tumhehi akkhīni bhinnāni paccāsīsāmī’ ti āha. Sā tena ‘sādhū’ ti sampaţicchitā ekaŋ nīlamakkhikaŋ upaţţhahi. Tāyapi ‘kiŋ te, karomī’ ti vuttā ‘iminā kākena ekacārikavāraņassa akkhīsu bhinnesu tumhehi tattha āsāţikaŋ pātetuŋ icchāmī’ ti vatvā tāyapi ‘sādhū’ ti vutte ekaŋ maņđūkaŋ upaţţhahitvā tena ‘kiŋ te, karomī’ ti vuttā ‘yadā ekacārikavāraņo andho hutvā pānīyaŋ pariyesati, tadā pabbatamatthake ţhito saddaŋ katvā tasmiŋ pabbatamatthakaŋ abhiruhante otaritvā papāte saddaŋ kareyyātha, ahaŋ tumhākaŋ santikā ettakaŋ paccāsīsāmī’ ti āha. Sopi tassā vacanaŋ ‘sādhū’ ti sampaţicchi.

Athekadivasaŋ (p. 3.164) kāko vāraņassa dvepi akkhīni tuņđena bhindi, nīlamakkhikā āsāţikaŋ pātesi. So puļavehi khajjanto vedanāppatto pipāsābhibhūto pānīyaŋ pariyesamāno vicari. Tasmiŋ kāle maņđūko pabbatamatthake ţhatvā saddamakāsi. Vāraņo ‘ettha pānīyaŋ bhavissatī’ ti pabbatama-tthakaŋ abhiruhi. Atha maņđūko otaritvā papāte ţhatvā saddamakāsi. Vāraņo ‘ettha pānīyaŋ bhavissatī’ ti papātābhimukho gacchanto parigaļitvā pabbatapāde patitvā jīvitakkhayaŋ pāpuņi. Laţukikā tassa matabhāvaŋ ñatvā ‘diţţhā me paccāmittassa piţţhī’ ti haţţhatuţţhā tassa khandhe canka-mitvā yathākammaŋ gatā.

Satthā ‘na, bhikkhave, kenaci saddhiŋ veraŋ nāma kātabbaŋ, evaŋ bala-sampannampi vāraņaŋ ime cattāro janā ekato hutvā vāraņassa jīvitakkhayaŋ pāpesun’ ti–

43. ‘Kākañca passa laţukikaŋ, maņđūkaŋ nīlamakkhikaŋ;

ete nāgaŋ aghātesuŋ, passa verassa verinaŋ; tasmā hi veraŋ na kayirātha, appiyenapi kenacī’ ti.–

Imaŋ abhisambuddhagāthaŋ vatvā jātakaŋ samodhānesi.

Tattha passāti aniyāmitālapanametaŋ, bhikkhū pana sandhāya vuttattā passatha bhikkhaveti vuttaŋ hoti. Eteti ete cattāro ekato hutvā. Aghātesunti taŋ vadhiŋsu. Passa verassa verinanti passatha verikānaŋ verassa gatinti attho.

Tadā ekacārikahatthī devadatto ahosi, yūthapati pana ahameva ahosinti.

Laţukikajātakavaņņanā sattamā.

[358] 8. Cūļadhammapālajātakavaņņanā

Ahameva (p. 3.165) dūsiyā bhūnahatāti idaŋ satthā veļuvane viharanto devadattassa vadhāya parisakkanaŋ ārabbha kathesi. Aññesu jātakesu deva-datto bodhisattassa tāsamattampi kātuŋ nāsakkhi, imasmiŋ pana cūļadha-mmapālajātake bodhisattassa sattamāsikakāle hatthapāde ca sīsañca chedā-petvā asimālakaŋ nāma kāresi. Daddarajātake (jā. 1.2.43-44) gīvaŋ gahetvā māretvā uddhane maŋsaŋ pacitvā khādi. Khantīvādījātake (jā. 1.4.49 ādayo) dvīhipi kasāhi pahārasahassehi tāļāpetvā hatthapāde ca kaņņanāsañca chedāpetvā jaţāsu gahetvā kađđhāpetvā uttānakaŋ nipajjāpetvā ure pādena paharitvā gato. Bodhisatto taŋ divasaŋyeva jīvitakkhayaŋ pāpuņi. Cūļana-ndiyajātakepi (jā. 1.2.143-144) mahākapijātakepi (jā. 1.7.83 ādayo) māresi-yeva. Evameva so dīgharattaŋ vadhāya parisakkanto buddhakālepi parisa-kkiyeva. Athekadivasaŋ bhikkhū dhammasabhāyaŋ kathaŋ samuţţhāpesuŋ–

‘āvuso, devadatto buddhānaŋ māraņatthameva upāyaŋ karoti, “sammāsambuddhaŋ mārāpessāmī” ti dhanuggahe payojesi, silaŋ pavijjhi, nāļāgiriŋ

vissajjāpesī’ ti. Satthā āgantvā “kāya nuttha, bhikkhave, etarahi kathāya

sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbe-pesa mayhaŋ vadhāya parisakkiyeva, idāni pana tāsamattampi kātuŋ na sakkoti, pubbe maŋ cūļadhammapālakumārakāle attano puttaŋ samānaŋ jīvatakkhayaŋ pāpetvā asimālakaŋ kāresī’ ti vatvā atītaŋ āhari.

Atīte bārāņasiyaŋ mahāpatāpe nāma rajjaŋ kārente bodhisatto tassa aggamahesiyā candādeviyā kucchimhi nibbatti, ‘dhammapālo’ tissa nāmaŋ kariŋsu. Tamenaŋ sattamāsikakāle mātā gandhodakena nhāpetvā alanka-ritvā kīļāpayamānā nisīdi. Rājā tassā vasanaţţhānaŋ agamāsi. Sā puttaŋ kīļāpayamānā puttasinehena samappitā hutvā rājānaŋ passitvāpi na uţţhahi.

So cintesi ‘ayaŋ idāneva tāva puttaŋ nissāya mānaŋ karoti, maŋ kismiñci

na maññati, putte pana vađđhante mayi “manusso” tipi saññaŋ na karissati,

idāneva naŋ ghātessāmī’ ti. So nivattitvā rājāsane nisīditvā ‘attano vidhānena (p. 3.166) āgacchatū’ ti coraghātakaŋ pakkosāpesi. So kāsāyavatthanivattho rattamālādharo pharasuŋ aŋse ţhapetvā upadhānaghaţikaŋ hatthapādaţhapanadaņđakañca ādāya āgantvā rājānaŋ vanditvā ‘kiŋ karomi, devā’ti aţţhāsi. Deviyā sirigabbhaŋ gantvā dhammapālaŋ ānehīti. Devīpi rañño

kujjhitvā nivattanabhāvaŋ ñatvā bodhisattaŋ ure nipajjāpetvā rodamānā

nisīdi. Coraghātako gantvā taŋ piţţhiyaŋ hatthena paharitvā hatthato

kumāraŋ acchinditvā ādāya rañño santikaŋ āgantvā ‘kiŋ karomi, devā’ ti

āha. Rājā ekaŋ phalakaŋ āharāpetvā purato nikkhipāpetvā ‘idha naŋ nipa-jjāpehī’ ti āha. So tathā akāsi.

Candādevī puttassa pacchatova paridevamānā āgacchi. Puna coraghā-tako ‘kiŋ karomī, devā’ ti āha. Dhammapālassa hatthe chindāti. Candādevī ‘mahārāja, mama putto sattamāsiko bālako na kiñci jānāti, natthetassa doso, doso pana honto mayi bhaveyya, tasmā mayhaŋ hatthe chedāpehī’ ti ima-matthaŋ pakāsentī paţhamaŋ gāthamāha–

44. ‘Ahameva dūsiyā bhūnahatā, rañño mahāpatāpassa;

etaŋ muñcatu dhammapālaŋ, hatthe me deva chedehī’ ti.

Tattha dūsiyāti dūsikā, tumhe disvā anuţţhahamānā dosakārikāti attho.

‘Dūsikā’ tipi pāţho, ayamevattho. Bhūnahatāti hatabhūnā, hatavuđđhīti attho.

Raññoti idaŋ ‘dūsiyā’ ti padena yojetabbaŋ. Ahaŋ rañño mahāpatāpassa

aparādhakārikā, nāyaŋ kumāro, tasmā niraparādhaŋ etaŋ bālakaŋ

muñcatu dhammapālaŋ, sacepi hatthe chedāpetukāmo, dosakārikāya hatthe me, deva, chedehīti ayamettha attho.

Rājā coraghātakaŋ olokesi. ‘Kiŋ karomi, devā’ ti? ‘Papañcaŋ akatvā hatthe chedā’ ti. Tasmiŋ khaņe coraghātako tikhiņapharasuŋ gahetvā kumā-rassa taruņavaŋsakaļīre viya dve hatthe chindi. So dvīsu hatthesu chijjamā-nesu neva rodi na paridevi, khantiñca mettañca purecārikaŋ katvā adhivā-sesi. Candā pana devī chinnahatthakoţiŋ gahetvā ucchange katvā (p. 3.167) lohitalittā paridevamānā vicari. Puna coraghātako ‘kiŋ karomi, devā’ ti pucchi. ‘Dvepi pāde chindā’ ti. Taŋ sutvā candādevī dutiyaŋ gāthamāha–

45. ‘Ahameva dūsiyā bhūnahatā, rañño mahāpatāpassa;

etaŋ muñcatu dhammapālaŋ, pāde me deva chedehī’ ti.

Tattha adhippāyo vuttanayeneva veditabbo.

Rājāpi puna coraghātakaŋ āņāpesi. So ubhopi pāde chindi. Candādevī

pādakoţimpi gahetvā ucchange katvā lohitalittā paridevamānā ‘sāmi mahāpatāpa, chinnahatthapādā nāma dārakā mātarā posetabbā honti, ahaŋ bhatiŋ

katvā mama puttakaŋ posessāmi, dehi me etan’ ti āha. Coraghātako ‘kiŋ

deva katā rājāņā, niţţhitaŋ mama kiccan’ ti pucchi. ‘Na tāva niţţhitan’ ti.

‘Atha kiŋ karomi, devā’ ti? ‘Sīsamassa chindā’ ti. Taŋ sutvā candādevī

tatiyaŋ gāthamāha–

46. ‘Ahameva dūsiyā bhūnahatā, rañño mahāpatāpassa;

etaŋ muñcatu dhammapālaŋ, sīsaŋ me deva chedehī’ ti.

Vatvā ca pana attano sīsaŋ upanesi.

Puna coraghātako ‘kiŋ karomi, devā’ ti pucchi. ‘Sīsamassa chindā’ ti. So sīsaŋ chinditvā ‘katā, deva, rājāņā’ ti pucchi. ‘Na tāva katā’ ti. ‘Atha kiŋ karomi, devā’ ti? ‘Asituņđena naŋ sampaţicchitvā asimālakaŋ nāma karohī’-ti. So tassa kaļevaraŋ ākāse khipitvā asituņđena sampaţicchitvā asimālakaŋ nāma katvā mahātale vippakiri. Candādevī bodhisattassa maŋse ucchange katvā mahātale rodamānā paridevamānā imā gāthā abhāsi–

47. ‘Na hi nūnimassa rañño, mittāmaccā ca vijjare suhadā;

ye na vadanti rājānaŋ, mā ghātayi orasaŋ puttaŋ.

48. ‘Na hi nūnimassa rañño, ñātī mittā ca vijjare suhadā;

ye na vadanti rājānaŋ, mā ghātayi atrajaŋ puttan’ ti.

Tattha (p. 3.168) mittāmaccā ca vijjare suhadāti nūna imassa rañño daļha-mittā vā sabbakiccesu sahabhāvino amaccā vā muduhadayatāya suhadā vā keci na vijjanti. Ye na vadantīti ye adhunā āgantvā ‘attano piyaputtaŋ mā ghātayī’ ti na vadanti, imaŋ rājānaŋ paţisedhenti, te natthiyevāti maññe. Dutiyagāthāyaŋ ñātīti ñātakā.

Imā pana dve gāthā vatvā candādevī ubhohi hatthehi hadayamaŋsaŋ dhārayamānā tatiyaŋ gāthamāha–

49. ‘Candanasārānulittā, bāhā chijjanti dhammapālassa;

dāyādassa pathabyā, pāņā me deva rujjhantī’ ti.

Tattha dāyādassa pathabyāti pitusantakāya cāturantāya pathaviyā dāyādassa lohitacandanasārānulittā hatthā chijjanti, pādā chijjanti, sīsañca chijjati,

asimālakopi kato, tava vaŋsaŋ pacchinditvā gatosi dānīti evamādīni vilapanti evamāha. Pāņā me deva rujjhantīti deva, mayhampi imaŋ sokaŋ

sandhāretuŋ asakkontiyā jīvitaŋ rujjhatīti.

Tassā evaŋ paridevamānāya eva đayhamāne veļuvane veļu viya hadayaŋ phali, sā tattheva jīvitakkhayaŋ pattā. Rājāpi pallanke ţhātuŋ asakkonto mahātale pati, padaratalaŋ dvidhā bhijji, so tatopi bhūmiyaŋ pati. Tato catu-nahutādhikadviyojanasatasahassabahalāpi ghanapathavī tassa aguņaŋ dhāretuŋ asakkontī bhijjitvā vivaramadāsi, avīcito jālā uţţhāya kuladattikena kambalena parikkhipantī viya taŋ gahetvā avīcimhi khipi. Candāya ca bodhi-sattassa ca amaccā sarīrakiccaŋ kariŋsu.

Satthā imaŋ dhammadesanaŋ āharitvā jātakaŋ samodhānesi– ‘tadā rājā devadatto ahosi, candādevī mahāpajāpatigotamī, dhammapālakumāro pana ahameva ahosin’ ti.

Cūļadhammapālajātakavaņņanā aţţhamā.

[359] 9. Suvaņņamigajātakavaņņanā

Vikkama (p. 3.169) re haripādāti idaŋ satthā jetavane viharanto sāvatthiyaŋ

ekaŋ kuladhītaraŋ ārabbha kathesi. Sā kira sāvatthiyaŋ dvinnaŋ aggasāvakānaŋ upaţţhākakulassa dhītā saddhā pasannā buddhamāmakā dhammamāmakā sanghamāmakā ācārasampannā paņđitā dānādipuññābhiratā. Taŋ

aññaŋ sāvatthiyameva samānajātikaŋ micchādiţţhikakulaŋ vāresi. Athassā

mātāpitaro ‘amhākaŋ dhītā saddhā pasannā tīņi ratanāni mamāyati dānādipuññābhiratā, tumhe micchādiţţhikā imissāpi yathāruciyā dānaŋ vā dātuŋ

dhammaŋ vā sotuŋ vihāraŋ vā gantuŋ sīlaŋ vā rakkhituŋ uposathakammaŋ vā kātuŋ na dassatha, na mayaŋ tumhākaŋ dema, attanā sadisaŋ

micchādiţţhikakulāva kumārikaŋ gaņhathā’ ti āhaŋsu. Te tehi paţikkhittā

‘tumhākaŋ dhītā amhākaŋ gharaŋ gantvā yathādhippāyena sabbametaŋ

karotu, mayaŋ na vāressāma, detha no etan’ ti vatvā ‘tena hi gaņhathā’ ti vuttā bhaddakena nakkhattena mangalaŋ katvā taŋ attano gharaŋ nayiŋsu. Sā vattācārasampannā patidevatā ahosi, sassusasurasāmikavattāni katā-neva honti.

Sā ekadivasaŋ sāmikaŋ āha– ‘icchāmahaŋ, ayyaputta, amhākaŋ kulūpa-kattherānaŋ dānaŋ dātun’ ti. Sādhu, bhadde, yathājjhāsayena dānaŋ dehīti. Sā there nimantāpetvā mahantaŋ sakkāraŋ katvā paņītabhojanaŋ bhojetvā ekamantaŋ nisīditvā ‘bhante, imaŋ kulaŋ micchādiţţhikaŋ assaddhaŋ tiņņaŋ ratanānaŋ guņaŋ na jānāti, sādhu, ayyā, yāva imaŋ kulaŋ tiņņaŋ ratanānaŋ guņaŋ jānāti, tāva idheva bhikkhaŋ gaņhathā’ ti āha. Therā adhi-vāsetvā tattha nibaddhaŋ bhuñjanti. Puna sāmikaŋ āha ‘ayyaputta, therā idha nibaddhaŋ āgacchanti, kinkāraņā tumhe na passathā’ ti. ‘Sādhu, passi-ssāmī’ ti. Sā punadivase therānaŋ bhattakiccapariyosāne tassa ārocesi. So upasankamitvā therehi saddhiŋ paţisanthāraŋ katvā ekamantaŋ nisīdi. Athassa dhammasenāpati dhammakathaŋ kathesi. So therassa dhammaka-thāya ca iriyāpathesu ca pasīditvā tato paţţhāya therānaŋ āsanaŋ pañña-peti, pānīyaŋ parissāveti, antarābhatte dhammakathaŋ suņāti, tassa apara-bhāge micchādiţţhi bhijji.

Athekadivasaŋ (p. 3.170) thero dvinnampi dhammakathaŋ kathento saccāni pakāsesi, saccapariyosāne ubhopi jayampatikā sotāpattiphale pati-ţţhahiŋsu. Tato paţţhāya tassa mātāpitaro ādiŋ katvā antamaso dāsaka-mmakarāpi sabbe micchādiţţhiŋ bhinditvā buddhadhammasanghamāmakā-yeva jātā. Athekadivasaŋ dārikā sāmikaŋ āha– ‘ayyaputta, kiŋ me gharāvā-sena, icchāmahaŋ pabbajitun’ ti. So ‘sādhu bhadde, ahampi pabbajissāmī’ ti mahantena parivārena taŋ bhikkhunupassayaŋ netvā pabbājetvā sayampi satthāraŋ upasankamitvā pabbajjaŋ yāci. Taŋ satthā pabbājesi. Ubhopi vipassanaŋ vađđhetvā na cirasseva arahattaŋ pāpuņiŋsu. Athekadivasaŋ bhikkhū dhammasabhāyaŋ kathaŋ samuţţhāpesuŋ ‘āvuso, asukā nāma daharabhikkhunī attano ceva paccayā jātā sāmikassa ca, attanāpi pabbajitvā arahattaŋ patvā tampi pāpesī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva tāva esā sāmikaŋ rāgapāsā mocesi, pubbepesā porāņakapaņđite pana maraņapāsā mocesī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto migayoniyaŋ

nibbattitvā vayappatto abhirūpo ahosi pāsādiko dassanīyo suvaņņavaņņo

lākhārasaparikammakatehi viya hatthapādehi rajatadāmasadisehi visāņehi

maņiguļikapaţibhāgehi akkhīhi rattakambalageņđusadisena mukhena samannāgato. Bhariyāpissa taruņamigī abhirūpā ahosi dassanīyā. Te samaggavāsaŋ vasiŋsu, asītisahassacitramigā bodhisattaŋ upaţţhahiŋsu. Tadā

luddakā migavīthīsu pāse ođđesuŋ. Athekadivasaŋ bodhisatto migānaŋ

purato gacchanto pāde pāsena bajjhitvā ‘chindissāmi nan’ ti ākađđhi,

cammaŋ chijji, puna ākađđhantassa maŋsaŋ chijji, puna nhāru chijji, pāso aţţhimāhacca aţţhāsi. So pāsaŋ chindituŋ asakkonto maraņabhayatajjito baddharavaŋ ravi. Taŋ sutvā bhīto migagaņo palāyi. Bhariyā panassa palā-yitvā migānaŋ antare olokentī taŋ adisvā ‘idaŋ bhayaŋ mayhaŋ piyasāmi-kassa uppannaŋ bhavissatī’ ti vegena tassa santikaŋ gantvā assumukhī rodamānā ‘sāmi (p. 3.171), tvaŋ mahabbalo, kiŋ etaŋ pāsaŋ sandhāretuŋ na sakkhissasi, vegaŋ janetvā chindāhi nan’ ti tassa ussāhaŋ janentī paţhamaŋ gāthamāha–

50. ‘Vikkama re haripāda, vikkama re mahāmiga;

chinda vārattikaŋ pāsaŋ, nāhaŋ ekā vane rame’ ti.

Tattha vikkamāti parakkama, ākađđhāti attho. Reti āmantane nipāto. Haripā-dāti suvaņņapāda. Sakalasarīrampi tassa suvaņņavaņņaŋ, ayaŋ pana gāra-venevamāha. Nāhaŋ ekāti ahaŋ tayā vinā ekikā vane na ramissāmi, tiņo-dakaŋ pana aggahetvā sussitvā marissāmīti dasseti.

Taŋ sutvā migo dutiyaŋ gāthamāha–

51. ‘Vikkamāmi na pāremi, bhūmiŋ sumbhāmi vegasā;

daļho vārattiko pāso, pādaŋ me parikantatī’ ti.

Tattha vikkamāmīti bhadde, ahaŋ vīriyaŋ karomi. Na pāremīti pāsaŋ

chindituŋ pana na sakkomīti attho. Bhūmiŋ sumbhāmīti api nāma chijjeyyāti pādenāpi bhūmiŋ paharāmi. Vegasāti vegena. Parikantatīti cammādīni chindanto samantā kantatīti.

Atha naŋ migī ‘mā bhāyi, sāmi, ahaŋ attano balena luddakaŋ yācitvā

tava jīvitaŋ āharissāmi. Sace yācanāya na sakkhissāmi, mama jīvitampi

datvā tava jīvitaŋ āharissāmī’ ti mahāsattaŋ assāsetvā lohitalittaŋ bodhisattaŋ pariggahetvā aţţhāsi. Luddakopi asiñca sattiñca gahetvā kappuţţhā-naggi viya āgacchati. Sā taŋ disvā ‘sāmi, luddako āgacchati, ahaŋ attano balaŋ karissāmi, tvaŋ mā bhāyī’ ti migaŋ assāsetvā luddakassa paţipathaŋ gantvā paţikkamitvā ekamantaŋ ţhitā taŋ vanditvā ‘sāmi, mama sāmiko suvaņņavaņņo sīlācārasampanno, asītisahassānaŋ migānaŋ rājā’ ti bodhisa-ttassa guņaŋ kathetvā migarāje ţhiteyeva attano vadhaŋ yācantī tatiyaŋ gāthamāha–

52. ‘Attharassu palāsāni, asiŋ nibbāha luddaka;

paţhamaŋ maŋ vadhitvāna, hana pacchā mahāmigan’ ti.

Tattha (p. 3.172) palāsānīTi maŋsaţţhapanatthaŋ palāsapaņņāni attha-rassu. Asiŋ nibbāhāti asiŋ kosato nīhara.

Taŋ sutvā luddako ‘manussabhūtā tāva sāmikassa atthāya attano jīvitaŋ na pariccajanti, ayaŋ tiracchānagatā jīvitaŋ pariccajati, manussabhāsāya ca madhurena sarena katheti, ajja imissā ca patino cassā jīvitaŋ dassāmī’ ti pasannacitto catutthaŋ gāthamāha–

53. ‘Na me sutaŋ vā diţţhaŋ vā, bhāsantiŋ mānusiŋ migiŋ;

tvañca bhadde sukhī hohi, eso cāpi mahāmigo’ ti.

Tattha sutaŋ vā diţţhaŋ vāti mayā ito pubbe evarūpaŋ diţţhaŋ vā sutaŋ vā natthi. Bhāsantiŋ mānusiŋ miginti ahañhi ito pubbe mānusiŋ vācaŋ bhāsantiŋ migiŋ neva addasaŋ na assosiŋ. Yesaŋ pana ‘na me sutā vā diţţhā vā, bhāsantī mānusī migī’ ti pāļi, tesaŋ yathāpāļimeva attho dissati. Bhaddeti bhaddake paņđike upāyakusale. Iti taŋ ālapitvā puna ‘tvañca eso cāpi mahāmigoti dvepi janā sukhī niddukkhā hothā’ ti taŋ samassāsetvā luddako bodhisattassa santikaŋ gantvā vāsiyā cammapāsaŋ chinditvā pāde laggapāsakaŋ saņikaŋ nīharitvā nhārunā nhāruŋ, maŋsena maŋsaŋ, cammena cammaŋ paţipāţetvā pādaŋ hatthena parimajji. Tankhaņaññeva mahāsattassa pūritapāramitānubhāvena luddakassa ca mettacittānubhāvena migiyā ca mettadhammānubhāvena nhārumaŋsacammāni nhārumaŋsaca-mmehi ghaţayiŋsu. Bodhisatto pana sukhī niddukkho aţţhāsi.

Migī bodhisattaŋ sukhitaŋ disvā somanassajātā luddakassa anumodanaŋ karontī pañcamaŋ gāthamāha–

54. ‘Evaŋ luddaka nandassu, saha sabbehi ñātibhi;

yathāhamajja nandāmi, muttaŋ disvā mahāmigan’ ti.

Tattha luddakāti dāruņakammakiriyāya laddhanāmavasena ālapati.

Bodhisatto ‘ayaŋ luddo mayhaŋ avassayo jāto, mayāpissa avassayeneva

bhavituŋ vaţatī’ ti gocarabhūmiyaŋ diţţhaŋ ekaŋ maņikkhandhaŋ tassa datvā (p. 3.173) ‘samma, ito paţţhāya pāņātipātādīni mā kari, iminā kuţumbaŋ saņţhapetvā dārake posento dānasīlādīni puññāni karohī’ ti tassovādaŋ datvā araññaŋ pāvisi.

Satthā imaŋ dhammadesanaŋ āharitvā jātakaŋ samodhānesi– ‘tadā luddako channo ahosi, migī daharabhikkhunī, migarājā pana ahameva ahosin’-ti.

Suvaņņamigajātakavaņņanā navamā.

[360] 10. Suyonandījātakavaņņanā

Vāti gandho timirānanti idaŋ satthā jetavane viharanto ukkaņţhitabhikkhuŋ ārabbha kathesi. Tañhi satthā ‘saccaŋ kira tvaŋ bhikkhu ukkaņţhitosī’ ti pucchitvā ‘saccan’ ti vutte ‘kiŋ disvā’ ti vatvā ‘alankatamātugāman’ ti vutte ‘mātugāmo nāmesa bhikkhu na sakkā rakkhituŋ, porāņakapaņđitā supaņņa-bhavane katvā rakkhantāpi rakkhituŋ nāsakkhiŋsū’ ti vatvā tena yācito atītaŋ āhari.

Atīte bārāņasiyaŋ tambarājā nāma rajjaŋ kāresi. Tassa suyonandī nāma

aggamahesī ahosi uttamarūpadharā. Tadā bodhisatto supaņņayoniyaŋ

nibbatti, tasmiŋ kāle nāgadīpo sedumadīpo nāma ahosi. Bodhisatto tasmiŋ

dīpe supaņņabhavane vasati. So bārāņasiŋ gantvā tambarājena saddhiŋ

māņavakavesena jūtaŋ kīļati. Tassa rūpasampattiŋ disvā paricārikā

‘amhākaŋ raññā saddhiŋ evarūpo nāma māņavako jūtaŋ kīļatī’ ti suyona-ndiyā ārocesuŋ. Sā sutvā taŋ daţţhukāmā hutvā ekadivasaŋ alankaritvā jūtamaņđalaŋ āgantvā paricārikānaŋ antare ţhitā naŋ olokesi. Sopi deviŋ olokesi. Dvepi aññamaññaŋ paţibaddhacittā ahesuŋ. Supaņņarājā attano ānubhāvena nagare vātaŋ samuţţhāpesi, gehapatanabhayena rājanivesanā manussā nikkhamiŋsu. So attano ānubhāvena andhakāraŋ katvā deviŋ gahetvā ākāsena āgantvā nāgadīpe attano bhavanaŋ pāvisi (p. 3.174) suyona-ndiyā gataţţhānaŋ jānantā nāma nāhesuŋ. So tāya saddhiŋ abhiramamāno gantvā raññā saddhiŋ jūtaŋ kīļati.

Rañño pana saggo nāma gandhabbo atthi, so deviyā gataţţhānaŋ ajānanto taŋ gandhabbaŋ āmantetvā ‘gaccha, tāta, gandhabba sabbaŋ thalajala-pathaŋ anuvicaritvā deviyā gataţţhānaŋ passā’ ti uyyojesi. So paribbayaŋ gahetvā dvāragāmato paţţhāya vicinanto kurukacchaŋ pāpuņi. Tadā kuruka-cchavāņijā nāvāya suvaņņabhūmiŋ gacchanti. So te upasankamitvā ‘ahaŋ gandhabbo nāvāya vetanaŋ khaņđetvā tumhākaŋ gandhabbaŋ karissāmi, mampi nethā’ ti āha. Te ‘sādhū’ ti tampi āropetvā nāvaŋ vissajjesuŋ. Te sukhapayātāya nāvāya taŋ pakkositvā ‘gandhabbaŋ no karohī’ ti āhaŋsu. ‘Ahaŋ ce gandhabbaŋ kareyyaŋ, mayi pana gandhabbaŋ karonte macchā calissanti, atha vo nāvo bhijjissatī’ ti. ‘Manussamatte gandhabbaŋ karonte macchānaŋ calanaŋ nāma natthi, karohī’ ti. ‘Tena hi mā mayhaŋ kujjhitthā’-ti vīņaŋ mucchitvā tantissarena gītassaraŋ, gītassarena tantissaraŋ anati-kkamitvā gandhabbaŋ akāsi. Tena saddena sammattā hutvā macchā caliŋsu.

Atheko makaro uppatitvā nāvāya patanto nāvaŋ bhindi. Saggo phalake

nipajjitvā yathāvātaŋ gacchanto nāgadīpe supaņņabhavanassa nigrodharukkhassa santikaŋ pāpuņi. Suyonandīpi devī supaņņarājassa jūtaŋ kīļituŋ

gatakāle vimānā otaritvā velante vicarantī saggaŋ gandhabbaŋ disvā sañjānitvā ‘kathaŋ āgatosī’ ti pucchi. So sabbaŋ kathesi. ‘Tena hi mā bhāyī’ ti taŋ

assāsetvā bāhāhi pariggahetvā vimānaŋ āropetvā sayanapiţţhe nipajjāpetvā

samassatthakāle dibbabhojanaŋ datvā dibbagandhodakena nhāpetvā dibbavatthehi acchādetvā dibbagandhapupphehi alankaritvā puna dibbasayane

nipajjāpesi. Evaŋ divasaŋ pariggahamānā supaņņarañño āgamanavelāya

paţicchādetvā gatakāle tena saddhiŋ kilesavasena abhirami. Tato māsaddhamāsaccayena bārāņasivāsino vāņijā dārudakagahaņatthāya tasmiŋ

dīpe nigrodharukkhamūlaŋ sampattā. So tehi saddhiŋ nāvaŋ abhiruyha

bārāņasiŋ (p. 3.175) gantvā rājānaŋ disvāva tassa jūtakīļanavelāya vīņaŋ

gahetvā rañño gandhabbaŋ karonto paţhamaŋ gāthamāha–

55. ‘Vāti gandho timirānaŋ, kusamuddo ca ghosavā;

dūre ito suyonandī, tamba kāmā tudanti man’ ti.

Tattha timirānanti timirarukkhapupphānaŋ. Taŋ kira nigrodhaŋ parivā-retvā timirarukkhā atthi, te sandhāyevaŋ vadati. Kusamuddoti khuddakasa-muddo. Ghosavāti mahāravo. Tasseva nigrodhassa santike samuddaŋ sandhāyevamāha. Itoti imamhā nagarā. Tambāti rājānaŋ ālapati. Atha vā tambakāmāti tambena kāmitakāmā tambakāmā nāma. Te maŋ hadaye vijjha-ntīti dīpeti.

Taŋ sutvā supaņņo dutiyaŋ gāthamāha–

56. ‘Kathaŋ samuddamatari, kathaŋ addakkhi sedumaŋ;

kathaŋ tassā ca tuyhañca, ahu sagga samāgamo’ ti.

Tattha sedumanti sedumadīpaŋ.

Tato saggo tisso gāthā abhāsi–

57. ‘Kurukacchā payātānaŋ, vāņijānaŋ dhanesinaŋ;

makarehi abhidā nāvā, phalakenāhamaplaviŋ.

58. ‘Sā maŋ saņhena mudunā, niccaŋ candanagandhinī;

angena uddharī bhaddā, mātā puttaŋva orasaŋ.

59. ‘Sā maŋ annena pānena, vatthena sayanena ca;

attanāpi ca mandakkhī, evaŋ tamba vijānahī’ ti.

Tattha sā maŋ saņhena mudunāti evaŋ phalakena tīraŋ uttiņņaŋ maŋ

samuddatīre vicarantī sā disvā ‘mā bhāyī’ ti saņhena mudunā vacanena

samassāsetvāti attho. Angenāti bāhuyugaļaŋ idha ‘angenā’ ti vuttaŋ.

Bhaddāti dassanīyā pāsādikā. Sā maŋ annenāti sā maŋ etena annādinā (p. 3.176)santappesīti attho. Attanāpi cāti na kevalaŋ annādīheva, attanāpi maŋ abhi-ramentī santappesīti dīpeti. Mandakkhīti mandadassanī, mudunā ākārena olo-kanasīlāti vuttaŋ hoti. ‘Mattakkhī’ tipi pāţho, madamattehi viya akkhīhi sama-nnāgatāti attho. Evaŋ tambāti evaŋ tambarāja jānāhīti.

Supaņņo gandhabbassa kathentasseva vippaţisārī hutvā ‘ahaŋ supaņņa-bhavane vasantopi rakkhituŋ nāsakkhiŋ, kiŋ me tāya dussīlāyā’ ti taŋ ānetvā rañño paţidatvā pakkāmi, tato paţţhāya puna nāgacchīti.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi. Tadā rājā ānando ahosi, supaņņarājā pana ahameva ahosinti.

Suyonandījātakavaņņanā dasamā.

Maņikuņđalavaggo paţhamo.

2. Vaņņārohavaggo

[361] 1. Vaņņārohajātakavaņņanā

Vaņņārohenāti idaŋ satthā jetavane viharanto dve aggasāvake ārabbha

kathesi. Ekasmiñhi samaye ubhopi mahātherā ‘imaŋ antovassaŋ suññāgāraŋ anubrūhessāmā’ ti satthāraŋ āpucchitvā gaņaŋ pahāya sayameva

pattacīvaraŋ ādāya jetavanā nikkhamitvā ekaŋ paccantagāmaŋ nissāya

araññe vihariŋsu. Aññataropi vighāsādapuriso therānaŋ upaţţhānaŋ

karonto tattheva ekamante vasi. So therānaŋ samaggavāsaŋ disvā ‘ime ati-viya samaggā vasanti, sakkā nu kho ete aññamaññaŋ bhinditun’ ti cintetvā sāriputtattheraŋ upasankamitvā ‘kiŋ nu kho, bhante, ayyena mahāmoggallā-nattherena saddhiŋ tumhākaŋ kiñci veraŋ atthī’ ti pucchi. ‘Kiŋ panāvuso’ ti.

Esa, bhante, mama āgatakāle ‘sāriputto (p. 3.177) nāma jātigottakulapadesehi vā sutaganthapaţivedha-iddhīhi vā mayā saddhiŋ kiŋ pahotī’ ti

tumhākaŋ aguņameva kathesīti. Thero sitaŋ katvā ‘gaccha tvaŋ āvuso’ ti āha.

So aparasmimpi divase mahāmoggallānattherampi upasankamitvā

tatheva kathesi. Sopi naŋ sitaŋ katvā ‘gaccha, tvaŋ, āvuso’ ti vatvā sāriputtattheraŋ upasankamitvā ‘āvuso, eso vighāsādo tumhākaŋ santike kiñci

kathesī’ ti pucchi. ‘Āmāvuso, mayhampi santike kathesi, imaŋ nīharituŋ

vaţţatī’ ti. ‘Sādhu, āvuso, nīharā’ ti vutte thero ‘mā idha vasī’ ti accharaŋ

paharitvā taŋ nīhari. Te ubhopi samaggavāsaŋ vasitvā satthu santikaŋ

gantvā vanditvā nisīdiŋsu. Satthā paţisanthāraŋ katvā ‘sukhena vassaŋ

vasitthā’ ti pucchitvā ‘bhante, eko vighāsādo amhe bhinditukāmo hutvā

bhindituŋ asakkonto palāyī’ ti vutte ‘na kho so, sāriputta, idāneva, pubbepesa tumhe “bhindissāmī” ti bhindituŋ asakkonto palāyī’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto araññe rukkha-devatā ahosi. Tadā sīho ca byaggho ca araññe pabbataguhāyaŋ vasanti. Eko singālo te upaţţhahanto tesaŋ vighāsaŋ khāditvā mahākāyo hutvā eka-divasaŋ cintesi ‘mayā sīhabyagghānaŋ maŋsaŋ na khāditapubbaŋ, mayā ime dve jane bhindituŋ vaţţati, tato nesaŋ kalahaŋ katvā matānaŋ maŋsaŋ khādissāmī’ ti. So sīhaŋ upasankamitvā ‘kiŋ, sāmi, tumhākaŋ byagghena saddhiŋ kiñci veraŋ atthī’ ti pucchi. ‘Kiŋ pana, sammā’ ti? Esa, bhante, mamāgatakāle ‘sīho nāma sarīravaņņena vā ārohapariņāhena vā jātibalavīri-yehi vā mama kalabhāgampi na pāpuņātī’ ti tumhākaŋ aguņameva kathesīti. Atha naŋ sīho ‘gaccha tvaŋ, na so evaŋ kathessatī’ ti āha. Byagghampi upa-sankamitvā eteneva upāyena kathesi. Taŋ sutvā byagghopi sīhaŋ upasanka-mitvā ‘samma, tvaŋ kira idañcidañca vadesī’ ti pucchanto paţhamaŋ gātha-māha–

60. ‘Vaņņārohena jātiyā, balanikkamanena ca;

subāhu na mayā seyyo, sudāţha iti bhāsasī’ ti.

Tattha (p. 3.178) balanikkamanena cāti kāyabalena ceva vīriyabalena ca. Subāhu na mayā seyyoti ayaŋ subāhu nāma byaggho etehi kāraņehi mayā neva sadiso na uttaritaroti saccaŋ kira tvaŋ sobhanāhi dāţhāhi samannā-gata sudāţha migarāja, evaŋ vadesīti.

Taŋ sutvā sudāţho sesā catasso gāthā abhāsi–

61. ‘Vaņņārohena jātiyā, balanikkamanena ca;

sudāţho na mayā seyyo, subāhu iti bhāsasi.

62. ‘Evaŋ ce maŋ viharantaŋ, subāhu samma dubbhasi;

na dānāhaŋ tayā saddhiŋ, saŋvāsamabhirocaye.

63. ‘Yo paresaŋ vacanāni, saddaheyya yathātathaŋ;

khippaŋ bhijjetha mittasmiŋ, verañca pasave bahuŋ.

64. ‘Na so mitto yo sadā appamatto, bhedāsankī randhamevānupassī;

yasmiñca setī urasīva putto, sa ve mitto yo abhejjo parehī’ ti.

Tattha sammāti vayassa. Dubbhasīti yadi evaŋ tayā saddhiŋ samaggavāsaŋ vasantaŋ maŋ singālassa kathaŋ gahetvā tvaŋ dubbhasi hanituŋ

icchasi, ito dāni paţţhāya ahaŋ tayā saddhiŋ saŋvāsaŋ na abhirocaye.

Yathātathanti tathato yathātathaŋ yathātacchaŋ avisaŋvādakena ariyena

vuttavacanaŋ saddhātabbaŋ. Evaŋ yo yesaŋ kesañci paresaŋ vacanāni saddahethāti attho. Yo sadā appamattoti yo niccaŋ appamatto hutvā mittassa vissāsaŋ na deti, so mitto nāma na hotīti attho. Bhedāsankīti ‘ajja bhijjissati, sve bhijjissatī’ ti evaŋ mittassa bhedameva āsankati. Randhamevā-nupassīti chiddaŋ vivarameva passanto. Urasīva puttoti yasmiŋ mitte mātu hadaye putto viya nirāsanko nibbhayo seti.

Iti (p. 3.179) imāhi catūhi gāthāhi sīhena mittaguņe kathite byaggho

‘mayhaŋ doso’ ti sīhaŋ khamāpesi. Te tattheva samaggavāsaŋ vasiŋsu.

Singālo pana palāyitvā aññattha gato.

Satthā imaŋ dhammadesanaŋ āharitvā jātakaŋ samodhānesi– ‘tadā singālo vighāsādo ahosi, sīho sāriputto, byaggho moggallāno, taŋ kāraņaŋ paccakkhato diţţhā tasmiŋ vane nivuttharukkhadevatā pana ahameva ahosin’-ti.

Vaņņārohajātakavaņņanā paţhamā.

[362] 2. Sīlavīmaŋsajātakavaņņanā

Sīlaŋ seyyoti idaŋ satthā jetavane viharanto ekaŋ sīlavīmaŋsakabrāhmaņaŋ ārabbha kathesi. Taŋ kira rājā ‘esa sīlasampanno’ ti aññehi

brāhmaņehi atirekaŋ katvā passati. So cintesi ‘kiŋ nu kho maŋ rājā “sīlasa-mpanno” ti aññehi atirekaŋ katvā passati, udāhu “sutadharayutto” ti, vīmaŋsi-ssāmi tāva sīlassa vā sutassa vā mahantabhāvan’ ti. So ekadivasaŋ heraññi-kaphalakato kahāpaņaŋ gaņhi. Heraññiko garubhāvena na kiñci āha, dutiya-vārepi na kiñci āha. Tatiyavāre pana taŋ ‘vilopakhādako’ ti gāhāpetvā rañño dassetvā ‘kiŋ iminā katan’ ti vutte ‘kuţumbaŋ vilumpatī’ ti āha. ‘Saccaŋ kira, brāhmaņā’ ti?

‘Na, mahārāja, kuţumbaŋ vilumpāmi, mayhaŋ pana “sīlaŋ nu kho mahantaŋ,

sutaŋ nu kho” ti kukkuccaŋ ahosi, svāhaŋ “etesu kataraŋ nu kho mahantan”ti vīmaŋsanto tayo vāre kahāpaņaŋ gaņhiŋ, taŋ maŋ esa bandhāpetvā

tumhākaŋ dasseti. Idāni me sutato sīlassa mahantabhāvo ñāto, na me gharāvāsenattho, pabbajissāmahan’ ti pabbajjaŋ anujānāpetvā gharadvāraŋ anoloketvāva jetavanaŋ gantvā satthāraŋ pabbajjaŋ yāci. Tassa satthā pabbajjañca upasampadañca dāpesi. So acirūpasampanno vipassanaŋ vipassitvā

aggaphale patiţţhahi. Bhikkhū dhammasabhāyaŋ kathaŋ samuţţhāpesuŋ

‘āvuso, asukabrāhmaņo attano sīlaŋ vīmaŋsitvā pabbajito (p. 3.180) vipassitvā arahattaŋ patto’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāni ayameva, pubbe paņđitāpi sīlaŋ vīmaŋsitvā pabbajitvā attano patiţţhaŋ kariŋsuyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbattitvā vayappatto takkasilāyaŋ sabbasippāni uggaņhitvā bārāņasiŋ

āgantvā rājānaŋ passi. Rājā tassa purohitaţţhānaŋ adāsi. So pañca sīlāni

rakkhati. Rājāpi naŋ ‘sīlavā’ ti garuŋ katvā passi. So cintesi ‘kiŋ nu kho rājā

“sīlavā” ti maŋ garuŋ katvā passati, udāhu “sutadharayutto”‘ ti. Sabbaŋ

paccuppannavatthusadisameva. Idha pana so brāhmaņo ‘idāni me sutato

sīlassa mahantabhāvo ñāto’ ti vatvā imā pañca gāthā abhāsi–

65. ‘Sīlaŋ seyyo sutaŋ seyyo, iti me saŋsayo ahu;

sīlameva sutā seyyo, iti me natthi saŋsayo.

66. ‘Moghā jāti ca vaņņo ca, sīlameva kiruttamaŋ;

sīlena anupetassa, sutenattho na vijjati.

67. ‘Khattiyo ca adhammaţţho, vesso cādhammanissito;

te pariccajjubho loke, upapajjanti duggatiŋ.

68. ‘Khattiyā brāhmaņā vessā, suddā caņđālapukkusā;

idha dhammaŋ caritvāna, bhavanti tidive samā.

69. ‘Na vedā samparāyāya, na jāti nāpi bandhavā;

sakañca sīlaŋ saŋsuddhaŋ, samparāyāya sukhāya cā’ ti.

Tattha sīlameva sutā seyyoti sutapariyattito sataguņena sahassaguņena

sīlameva uttaritaranti. Evañca pana vatvā sīlaŋ nāmetaŋ (p. 3.181) ekavidhaŋ saŋvaravasena, duvidhaŋ cārittavārittavasena, tividhaŋ kāyikavācasikamānasikavasena, catubbidhaŋ pātimokkhasaŋvara-indriyasaŋvara-ājīvapārisuddhipaccayasannissitavasenāti mātikaŋ ţhapetvā vitthārento

sīlassa vaņņaŋ abhāsi.

Moghāti aphalā tucchā. Jātīti khattiyakulādīsu nibbatti. Vaņņoti sarīra-vaņņo abhirūpabhāvo. Yā hi yasmā sīlarahitassa jātisampadā vā vaņņasa-mpadā vā saggasukhaŋ dātuŋ na sakkoti, tasmā ubhayampi taŋ ‘moghan’-ti āha. Sīlameva kirāti anussavavasena vadati, na pana sayaŋ jānāti. Anupeta-ssāti anupagatassa. Sutenattho na vijjatīti sīlarahitassa sutapariyattimattena idhaloke vā paraloke vā kāci vađđhi nāma natthi.

Tato parā dve gāthā jātiyā moghabhāvadassanatthaŋ vuttā. Tattha te pari-ccajjubho loketi te dussīlā devalokañca manussalokañcāti ubhopi loke pari-ccajitvā duggatiŋ upapajjanti. Caņđālapukkusāti chavachađđakacaņđālā ca pupphachađđakapukkusā ca. Bhavanti tidive samāti ete sabbepi sīlānubhā-vena devaloke nibbattā samā honti nibbisesā, devātveva sankhyaŋ gacchanti.

Pañcamagāthā sabbesampi sutādīnaŋ moghabhāvadassanatthaŋ vuttā. Tassattho– mahārāja, ete vedādayo ţhapetvā idhaloke yasamattadānaŋ samparāye dutiye vā tatiye vā bhave yasaŋ vā sukhaŋ vā dātuŋ nāma na sakkonti, parisuddhaŋ pana attano sīlameva taŋ dātuŋ sakkotīti.

Evaŋ mahāsatto sīlaguņe thometvā rājānaŋ pabbajjaŋ anujānāpetvā taŋ divasameva himavantaŋ pavisitvā isipabbajjaŋ pabbajitvā abhiññā ca samā-pattiyo ca nibbattetvā aparihīnajjhāno brahmalokaparāyaņo ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā sīlaŋ vīmaŋsitvā isipabbajjaŋ pabbajito ahameva ahosin’ ti.

Sīlavīmaŋsajātakavaņņanā dutiyā.

[363] 3. Hirijātakavaņņanā

Hiriŋ (p. 3.182) tarantanti idaŋ satthā jetavane viharanto anāthapiņđikassa sahāyaŋ paccantavāsiseţţhiŋ ārabbha kathesi. Dvepi vatthūni ekakanipāte navamavaggassa pariyosānajātake vitthāritāneva. Idha pana ‘paccantavāsi-seţţhino manussā acchinnasabbasāpateyyā attano santakassa assāmino hutvā palātā’ ti bārāņasiseţţhissa ārocite bārāņasiseţţhi ‘attano santikaŋ āga-tānaŋ kattabbaŋ akarontā nāma paţikārake na labhantiyevā’ ti vatvā imā gāthā abhāsi–

70. ‘Hiriŋ tarantaŋ vijigucchamānaŋ, tavāhamasmī iti bhāsamānaŋ;

seyyāni kammāni anādiyantaŋ, neso mamanti iti naŋ vijaññā.

71. ‘Yañhi kayirā tañhi vade, yaŋ na kayirā na taŋ vade;

akarontaŋ bhāsamānaŋ, parijānanti paņđitā.

72. ‘Na so mitto yo sadā appamatto, bhedāsankī randhamevānupassī;

yasmiñca setī urasīva putto, sa ve mitto yo abhejjo parehi.

73. ‘Pāmojjakaraņaŋ ţhānaŋ, pasaŋsāvahanaŋ sukhaŋ;

phalānisaŋso bhāveti, vahanto porisaŋ dhuraŋ.

74. ‘Pavivekarasaŋ pitvā, rasaŋ upasamassa ca;

niddaro hoti nippāpo, dhammappītirasaŋ pivan’ ti.

Tattha hiriŋ tarantanti lajjaŋ atikkantaŋ. Vijigucchamānanti mittabhā-vena jigucchayamānaŋ. Tavāhamasmīti ‘tava ahaŋ mitto’ ti kevalaŋ vacana-matteneva bhāsamānaŋ. Seyyāni kammāniti ‘dassāmi karissāmī’ ti vaca-nassa anurūpāni uttamakammāni. Anādiyantanti akarontaŋ. Neso mamanti evarūpaŋ puggalaŋ ‘na eso mama mitto’ ti vijaññā.

Pāmojjakaraņaŋ (p. 3.183) ţhānanti dānampi sīlampi bhāvanāpi paņđitehi kalyāņamittehi saddhiŋ mittabhāvopi. Idha pana vuttappakāraŋ mittabhāva-meva sandhāyevamāha. Paņđitena hi kalyāņamittena saddhiŋ mittabhāvo pāmojjampi karoti, pasaŋsampi vahati. Idhalokaparalokesu kāyikacetasikasu-khahetuto ‘sukhan’ tipi vuccati, tasmā etaŋ phalañca ānisaŋsañca sampa-ssamāno phalānisaŋso kulaputto purisehi vahitabbaŋ dānasīlabhāvanāmi-ttabhāvasankhātaŋ catubbidhampi porisaŋ dhuraŋ vahanto etaŋ mittabhā-vasankhātaŋ pāmojjakaraņaŋ ţhānaŋ pasaŋsāvahanaŋ sukhaŋ bhāveti vađđheti, na paņđitehi mittabhāvaŋ bhindatīti dīpeti.

Pavivekarasanti kāyacitta-upadhivivekānaŋ rasaŋ te viveke nissāya

uppannaŋ somanassarasaŋ. Upasamassa cāti kilesūpasamena laddhasomanassassa. Niddaro hoti nippāpoti sabbakilesadarathābhāvena niddaro,

kilesābhāvena nippāpo hoti. Dhammappītirasanti dhammapītisankhātaŋ

rasaŋ, vimuttipītiŋ pivantoti attho.

Iti mahāsatto pāpamittasaŋsaggato ubbiggo pavivekarasena amatamahā-nibbānaŋ pāpetvā desanāya kūţaŋ gaņhi.

Satthā imaŋ dhammadesanaŋ āharitvā jātakaŋ samodhānesi– ‘tadā

paccantavāsī idāni paccantavāsīyeva, tadā bārāņasiseţţhi ahameva ahon’ ti.

Hirijātakavaņņanā tatiyā.

[364] 4. Khajjopanakajātakavaņņanā

75-79. Ko nu santamhi pajjoteti ayaŋ khajjopanakapañho mahā-umange vitthārato āvi bhavissati.

Khajjopanakajātakavaņņanā catutthā.

[365] 5. Ahituņđikajātakavaņņanā

Dhuttomhīti (p. 3.184) idaŋ satthā jetavane viharanto ekaŋ mahallaka-bhikkhuŋ ārabbha kathesi. Vatthu heţţhā sālūkajātake (jā. 1.3.106 ādayo) vitthāritaŋ. Idhāpi so mahallako ekaŋ gāmadārakaŋ pabbājetvā akkosati paharati. Dārako palāyitvā vibbhami. Dutiyampi naŋ pabbājetvā tathevākāsi.

Dutiyampi vibbhamitvā puna yāciyamāno oloketumpi na icchi. Bhikkhū

dhammasabhāyaŋ kathaŋ samuţţhāpesuŋ ‘āvuso, asuko nāma mahallako

attano sāmaņerena sahāpi vināpi vattituŋ na sakkoti, itaro tassa dosaŋ

disvā puna oloketumpi na icchi, suhadayo kumārako’ ti. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte ‘na, bhikkhave, idāneva, pubbepesa sāmaņero suhadayova, sakiŋ

dosaŋ disvā puna oloketumpi na icchī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto dhaññavāņija-kule nibbattitvā vayappatto dhaññavikkayena jīvikaŋ kappesi. Atheko ahitu-ņđiko makkaţaŋ gahetvā sikkhāpetvā ahiŋ kīļāpento bārāņasiyaŋ ussave ghuţţhe taŋ makkaţaŋ dhaññavāņijakassa santike ţhapetvā ahiŋ kīļāpento satta divasāni vicari. Sopi vāņijo makkaţassa khādanīyaŋ bhojanīyaŋ adāsi.

Ahituņđiko sattame divase ussavakīļanato āgantvā taŋ makkaţaŋ veļupesikāya tikkhattuŋ paharitvā taŋ ādāya uyyānaŋ gantvā bandhitvā niddaŋ

okkami. Makkaţo bandhanaŋ mocetvā ambarukkhaŋ āruyha ambāni

khādanto nisīdi. So pabuddho rukkhe makkaţaŋ disvā ‘etaŋ mayā upalāpetvā gahetuŋ vaţţatī’ ti tena saddhiŋ sallapanto paţhamaŋ gāthamāha–

80. ‘Dhuttomhi samma sumukha, jūte akkhaparājito;

harehi ambapakkāni, vīriyaŋ te bhakkhayāmase’ ti.

Tattha akkhaparājitoti akkhehi parājito. Harehīti pātehi. Ayameva vā pāţho.

Taŋ (p. 3.185) sutvā makkaţo sesagāthā abhāsi–

81. ‘Alikaŋ vata maŋ samma, abhūtena pasaŋsasi;

ko te suto vā diţţho vā, sumukho nāma makkaţo.

82. ‘Ajjāpi me taŋ manasi, yaŋ maŋ tvaŋ ahituņđika;

dhaññāpaņaŋ pavisitvā, matto chātaŋ hanāsi maŋ.

83. ‘Tāhaŋ saraŋ dukkhaseyyaŋ, api rajjampi kāraye;

nevāhaŋ yācito dajjaŋ, tathā hi bhayatajjito.

84. ‘Yañca jaññā kule jātaŋ, gabbhe tittaŋ amacchariŋ;

tena sakhiñca mittañca, dhīro sandhātumarahatī’ ti.

Tattha alikaŋ vatāti musā vata. Abhūtenāti avijjamānena. Ko teti kva tayā.

Sumukhoti sundaramukho. Ahituņđikāti taŋ ālapati. ‘Ahikoņđikā’ tipi pāţho.

Chātanti jighacchābhibhūtaŋ dubbalaŋ kapaņaŋ. Hanāsīti veļupesikāya

tikkhattuŋ paharasi. Tāhanti taŋ ahaŋ. Saranti saranto. Dukkhaseyyanti

tasmiŋ āpaņe dukkhasayanaŋ. Api rajjampi kārayeti sacepi bārāņasirajjaŋ gahetvā mayhaŋ datvā maŋ rajjaŋ kāreyyāsi, evampi taŋ nevāhaŋ yācito dajjaŋ, taŋ ekampi ambapakkaŋ ahaŋ tayā yācito na dadeyyaŋ. Kinkā-raņā? Tathā hi bhayatajjitoti, tathā hi ahaŋ tayā bhayena tajjitoti attho.

Gabbhe tittanti subhojanarasena mātukucchiyaŋyeva alankatapaţiyatte

sayanagabbheyeva vā tittaŋ bhogāsāya akapaņaŋ. Sakhiñca mittañcāti

sakhibhāvañca mittabhāvañca tathārūpena kulajātena tittena akapaņena

amaccharinā saddhiŋ paņđito sandhātuŋ puna ghaţetuŋ arahati, tayā pana kapaņena ahituņđikena saddhiŋ ko mittabhāvaŋ puna ghaţetunti attho. Evañca pana vatvā vānaro vanaŋ sahasā pāvisi.

Satthā (p. 3.186) imaŋ dhammadesanaŋ āharitvā jātakaŋ samodhānesi–

‘tadā ahituņđiko mahallako ahosi, makkaţo sāmaņero, dhaññavāņijo pana ahameva ahosin’ ti.

Ahituņđikajātakavaņņanā pañcamā.

[366] 6. Gumbiyajātakavaņņanā

Madhuvaņņaŋ madhurasanti idaŋ satthā jetavane viharanto ukkaņţhitabhikkhuŋ ārabbha kathesi. Tañhi satthā ‘saccaŋ kira tvaŋ bhikkhu ukkaņţhitosī’ ti pucchitvā ‘saccaŋ, bhante’ ti vutte ‘kiŋ disvā’ ti vatvā ‘alankatamātugāman’ ti vutte ‘bhikkhu ime pañca kāmaguņā nāma ekena gumbiyena

yakkhena halāhalavisaŋ pakkhipitvā magge ţhapitamadhusadisā’ ti vatvā

tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto satthavāhakule

nibbattitvā vayappatto bārāņasito pañcahi sakaţasatehi bhaņđaŋ ādāya

vohāratthāya gacchanto mahāvattani-aţavidvāraŋ patvā satthake sannipātāpetvā ‘ambho, imasmiŋ magge visapaņņapupphaphalādīni atthi, tumhe

kiñci akhāditapubbaŋ khādantā maŋ apucchitvā mā khādittha, amanussāpi

visaŋ pakkhipitvā bhattapuţamadhukaphalāni magge ţhapenti, tānipi maŋ

anāpucchitvā mā khāditthā’ ti ovādaŋ datvā maggaŋ paţipajji. Atheko

gumbiyo nāma yakkho aţaviyā majjhaţţhāne magge paņņāni attharitvā halāhalavisasaŋyuttāni madhupiņđāni ţhapetvā sayaŋ maggasāmante madhuŋ

gaņhanto viya rukkhe koţţento vicarati. Ajānantā ‘puññatthāya ţhapitāni

bhavissantī’ ti khāditvā jīvitakkhayaŋ pāpuņanti. Amanussā āgantvā te

khādanti. Bodhisattassa satthakamanussāpi tāni disvā ekacce lolajātikā

adhivāsetuŋ asakkontā khādiŋsu, paņđitajātikā ‘pucchitvā khādissāmā’ ti

gahetvā aţţhaŋsu. Bodhisatto te disvā hatthagatāni chađđāpesi, yehi paţha-mataraŋ khāditāni, te mariŋsu. Yehi ađđhakhāditāni, tesaŋ vamanavire-canaŋ datvā vantakāle catumadhuraŋ (p. 3.187) adāsi. Iti te tassa ānubhā-vena jīvitaŋ paţilabhiŋsu. Bodhisatto sotthinā icchitaţţhānaŋ gantvā bhaņđaŋ vissajjetvā attano gehameva agamāsi. Tamatthaŋ kathento satthā imā abhisambuddhagāthā abhāsi–

85. ‘Madhuvaņņaŋ madhurasaŋ, madhugandhaŋ visaŋ ahu;

gumbiyo ghāsamesāno, araññe odahī visaŋ.

86. ‘Madhu iti maññamānā, ye taŋ visamakhādisuŋ;

tesaŋ taŋ kaţukaŋ āsi, maraņaŋ tenupāgamuŋ.

87. ‘Ye ca kho paţisankhāya, visaŋ taŋ parivajjayuŋ;

te āturesu sukhitā, đayhamānesu nibbutā.

88. ‘Evameva manussesu, visaŋ kāmā samohitā;

āmisaŋ bandhanañcetaŋ, maccuveso guhāsayo.

89. ‘Evameva ime kāme, āturā paricārike;

ye sadā parivajjenti, sangaŋ loke upaccagun’ ti.

Tattha gumbiyoti tasmiŋ vanagumbe vicaraņena evaŋladdhanāmo

yakkho. Ghāsamesānoti ‘taŋ visaŋ khāditvā mate khādissāmī’ ti evaŋ

attano ghāsaŋ pariyesanto. Odahīti taŋ madhunā samānavaņņagandharasaŋ visaŋ nikkhipi. Kaţukaŋ āsīti tikhiņaŋ ahosi. Maraņaŋ tenupāgamunti tena visena te sattā maraņaŋ upagatā.

Āturesūti visavegena āsannamaraņesu. Đayhamānesūti visatejeneva

đayhamānesu. Visaŋ kāmā samohitāti yathā tasmiŋ vattanimahāmagge

visaŋ samohitaŋ nikkhittaŋ, evaŋ manussesupi ye ete rūpādayo pañca

vatthukāmā tattha tattha samohitā nikkhittā, te ‘visan’ ti veditabbā. Āmisaŋ

bandhanañcetanti ete pañca kāmaguņā nāma evaŋ imassa macchabhūtassa lokassa mārabālisikena pakkhittaŋ āmisañceva (p. 3.188), bhavābhavato nikkhamituŋ appadānena andu-ādippabhedaŋ nānappakāraŋ bandha-nañca. Maccuveso guhāsayoti sarīraguhāya vasanako maraņamaccuveso.

Evameva ime kāmeti yathā vattanimahāmagge visaŋ nikkhittaŋ, evaŋ tattha tattha nikkhitte ime kāme. ĀturāTi ekantamaraņadhammatāya āturā āsannamaraņā paņđitamanussā. Paricāriketi kilesaparicārike kilesaba-ndhake. Ye sadā parivajjentīti ye vuttappakārā paņđitapurisā niccaŋ evarūpe kāme vajjenti. Sangaŋ loketi loke sanganaţţhena ‘sangan’ ti laddhanāmaŋ rāgādibhedaŋ kilesajātaŋ. Upaccagunti atītā nāmāti veditabbā, atikkama-ntīti vā attho.

Satthā saccāni pakāsetvā jātakaŋ samodhānesi, saccapariyosāne ukka-ņţhitabhikkhu sotāpattiphale patiţţhahi. Tadā satthavāho ahameva ahosinti.

Gumbiyajātakavaņņanā chaţţhā.

[367] 7. Sāļiyajātakavaņņanā

Yvāyaŋ sāļiyachāpotīti idaŋ satthā veļuvane viharanto ‘āvuso, devadatto tāsakārakopi bhavituŋ nāsakkhī’ ti vacanaŋ ārabbha kathesi. Tadā hi satthā ‘na, bhikkhave, idāneva, pubbepesa mama tāsakārakopi bhavituŋ nāsakkhī’-ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto gāmake kuţumbikakule nibbattitvā taruņakāle paŋsukīļakehi dārakehi saddhiŋ gāmadvāre nigrodharukkhamūle kīļati. Tadā eko dubbalavejjo gāme kiñci alabhitvā nikkhamanto taŋ ţhānaŋ patvā ekaŋ sappaŋ viţapabbhantarena sīsaŋ nīha-ritvā niddāyantaŋ disvā ‘mayā gāme kiñci na laddhaŋ, ime dārake vañcetvā sappena đaŋsāpetvā tikicchitvā kiñcideva gaņhissāmī’ ti cintetvā bodhi-sattaŋ āha ‘sace sāļiyachāpaŋ passeyyāsi, gaņheyyāsī’ ti. ‘Āma, gaņheyya-n’ ti. ‘Passeso viţapabbhantare sayito’ ti. So (p. 3.189) tassa sappabhāvaŋ ajā-nanto rukkhaŋ āruyha taŋ gīvāyaŋ gahetvā ‘sappo’ ti ñatvā nivattituŋ adento suggahitaŋ gahetvā vegena khipi. So gantvā vejjassa gīvāyaŋ patito gīvaŋ paliveţhetvā ‘kara karā’ ti đaŋsitvā tattheva naŋ pātetvā palāyi. Manussā parivārayiŋsu.

Mahāsatto sampattaparisāya dhammaŋ desento imā gāthā abhāsi–

90. ‘Yvāyaŋ sāļiyachāpoti, kaņhasappaŋ agāhayi;

tena sappenayaŋ daţţho, hato pāpānusāsako.

91. ‘Ahantāramahantāraŋ, yo naro hantumicchati;

evaŋ so nihato seti, yathāyaŋ puriso hato.

92. ‘Ahantāramaghātentaŋ, yo naro hantumicchati;

evaŋ so nihato seti, yathāyaŋ puriso hato.

93. ‘Yathā paŋsumuţţhiŋ puriso, paţivātaŋ paţikkhipe;

tameva so rajo hanti, tathāyaŋ puriso hato.

94. ‘Yo appaduţţhassa narassa dussati, suddhassa posassa anangaņassa;

tameva bālaŋ pacceti pāpaŋ, sukhumo rajo paţivātaŋva khitto’ ti.

Tattha yvāyanti yo ayaŋ, ayameva vā pāţho. Sappenayanti so ayaŋ tena sappena daţţho. Pāpānusāsakoti pāpakaŋ anusāsako.

Ahantāranti apaharantaŋ. Ahantāranti amārentaŋ. Setīti matasayanaŋ

sayati. Aghātentanti amārentaŋ. Suddhassāti niraparādhassa. Posassāti

sattassa. Anangaņassāti idampi niraparādhabhāvaññeva sandhāya vuttaŋ.

Paccetīti kammasarikkhakaŋ hutvā pati-eti.

Satthā (p. 3.190) imaŋ dhammadesanaŋ āharitvā jātakaŋ samodhānesi–

‘tadā dubbalavejjo devadatto ahosi, paņđitadārako pana ahameva ahosin’ ti.

Sāļiyajātakavaņņanā sattamā.

[368] 8. Tacasārajātakavaņņanā

Amittahatthatthagatāti idaŋ satthā jetavane viharanto paññāpāramiŋ ārabbha kathesi. Tadā hi satthā ‘na, bhikkhave, idāneva, pubbepi tathāgato paññavā upāyakusaloyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto gāmake kuţumbikakule nibbattitvāti sabbaŋ purimajātakaniyāmeneva kathetabbaŋ. Idha

pana vejje mate gāmavāsino manussā ‘manussamārakā’ ti te dārake kudaņđakehi bandhitvā ‘rañño dassessāmā’ ti bārāņasiŋ nayiŋsu. Bodhisatto

antarāmaggeyeva sesadārakānaŋ ovādaŋ adāsi ‘tumhe mā bhāyatha,

rājānaŋ disvāpi abhītā tuţţhindriyā bhaveyyātha, rājā amhehi saddhiŋ paţha-mataraŋ kathessati, tato paţţhāya ahaŋ jānissāmī’ ti. Te ‘sādhū’ ti sampaţi-cchitvā tathā kariŋsu. Rājā te abhīte tuţţhindriye disvā ‘ime “manussamāra-kā” ti kudaņđakabaddhā ānītā, evarūpaŋ dukkhaŋ pattāpi na bhāyanti, tuţţhi-ndriyāyeva, kiŋ nu kho etesaŋ asocanakāraņaŋ, pucchissāmi ne’ ti pucchanto paţhamaŋ gāthamāha–

95. ‘Amittahatthatthagatā, tacasārasamappitā;

pasannamukhavaņņāttha, kasmā tumhe na socathā’ ti.

Tattha amittahatthatthagatāti kudaņđakehi gīvāyaŋ bandhitvā ānentānaŋ

amittānaŋ hatthagatā. Tacasārasamappitāti veļudaņđakehi baddhattā evamāha. Kasmāti ‘evarūpaŋ byasanaŋ pattāpi tumhe kinkāraņā na socathā’ ti pucchati.

Taŋ (p. 3.191) sutvā bodhisatto sesagāthā abhāsi–

96. ‘Na socanāya paridevanāya, atthova labbho api appakopi;

socantamenaŋ dukhitaŋ viditvā, paccatthikā attamanā bhavanti.

97. ‘Yato ca kho paņđito āpadāsu, na vedhatī atthavinicchayaññū;

paccatthikāssa dukhitā bhavanti, disvā mukhaŋ avikāraŋ purāņaŋ.

98. ‘Jappena mantena subhāsitena, anuppadānena paveņiyā vā;

yathā yathā yattha labhetha atthaŋ, tathā tathā tattha parakkameyya.

99. ‘Yato ca jāneyya alabbhaneyyo, mayāva aññena vā esa attho;

asocamāno adhivāsayeyya, kammaŋ daļhaŋ kinti karomi dānī’ ti.

Tattha atthoti vuđđhi. Paccatthikā attamanāti etaŋ purisaŋ socantaŋ dukkhitaŋ viditvā paccāmittā tuţţhacittā honti. Tesaŋ tussanakāraņaŋ nāma paņđitena kātuŋ na vaţţatīti dīpeti. YatoTi yadā. Na vedhatīti cittutrāsabha-yena na kampati. Atthavinicchayaññūti tassa tassa atthassa vinicchayaku-salo.

Jappenāti mantaparijappanena. Mantenāti paņđitehi saddhiŋ mantaggahaņena. Subhāsitenāti piyavacanena. Anuppadānenāti lañjadānena. Paveņiyāti kulavaŋsena. Idaŋ vuttaŋ hoti– mahārāja, paņđitena nāma āpadāsu

uppannāsu na socitabbaŋ na kilamitabbaŋ, imesu pana pañcasu kāraņesu

aññataravasena paccāmittā jinitabbā. Sace hi sakkoti, mantaŋ parijappitvā

mukhabandhanaŋ katvāpi te jinitabbā, tathā asakkontena paņđitehi (p. 3.192)

saddhiŋ mantetvā ekaŋ upāyaŋ sallakkhetvā jinitabbā, piyavacanaŋ vattuŋ

sakkontena piyaŋ vatvāpi te jinitabbā, tathā asakkontena vinicchayāmaccānaŋ lañjaŋ datvāpi jinitabbā, tathā asakkontena kulavaŋsaŋ kathetvā

‘mayaŋ asukapaveņiyā āgatā, tumhākañca amhākañca ekova pubbapuriso’ti evaŋ vijjamānañātikoţiŋ ghaţetvāpi jinitabbā evāti. Yathā yathāti etesu

pañcasu kāraņesu yena yena kāraņena yattha yattha attano vuđđhiŋ

labheyya. Tathā tathāti tena tena kāraņena tattha tattha parakkameyya, para-kkamaŋ katvā paccatthike jineyyāti adhippāyo.

Yato ca jāneyyāti yadā pana jāneyya, mayā vā aññena vā esa attho ala-bbhaneyyo nānappakārena vāyamitvāpi na sakkā laddhuŋ, tadā paņđito puriso asocamāno akilamamāno ‘mayā pubbe katakammaŋ daļhaŋ thiraŋ na sakkā paţibāhituŋ, idāni kiŋ sakkā kātun’ ti adhivāsayeyyāti.

Rājā bodhisattassa dhammakathaŋ sutvā kammaŋ sodhetvā niddosa-bhāvaŋ ñatvā kudaņđake harāpetvā mahāsattassa mahantaŋ yasaŋ datvā attano atthadhamma-anusāsakaŋ amaccaratanaŋ akāsi, sesadārakānampi yasaŋ datvā ţhānantarāni adāsi.

Satthā imaŋ dhammadesanaŋ āharitvā jātakaŋ samodhānesi ‘tadā bārā-ņasirājā ānando ahosi, dārakā therānutherā, paņđitadārako pana ahameva ahosin’ ti.

Tacasārajātakavaņņanā aţţhamā.

[369] 9. Mittavindakajātakavaņņanā

Kyāhaŋ devānamakaranti idaŋ satthā jetavane viharanto ekaŋ dubbacabhikkhuŋ ārabbha kathesi. Vatthu mahāmittavindakajātake (jā. 1.5. 100 ādayo) āvi bhavissati. Ayaŋ pana mittavindako samudde khitto atriccho hutvā purato gantvā nerayikasattānaŋ paccanaţţhānaŋ ussadanirayaŋ disvā ‘ekaŋ nagaran’ ti (p. 3.193) saññāya pavisitvā khuracakkaŋ assādesi. Tadā bodhisatto devaputto hutvā ussadanirayacārikaŋ carati. So taŋ disvā pucchanto paţhamaŋ gāthamāha–

100. ‘Kyāhaŋ devānamakaraŋ, kiŋ pāpaŋ pakataŋ mayā;

yaŋ me sirasmiŋ ohacca, cakkaŋ bhamati matthake’ ti.

Tattha kyāhaŋ devānamakaranti sāmi devaputta, kiŋ nāma ahaŋ

devānaŋ akariŋ, kiŋ maŋ devā pothentīti. Kiŋ pāpaŋ pakataŋ mayāti

dukkhamahantatāya vedanāppatto attanā kataŋ pāpaŋ asallakkhento eva-māha. Yaŋ meti yena pāpena mama sirasmiŋ ohacca ohanitvā idaŋ khura-cakkaŋ mama matthake bhamati, taŋ kiŋ nāmāti?

Taŋ sutvā bodhisatto dutiyaŋ gāthamāha–

101. ‘Atikkamma ramaņakaŋ, sadāmattañca dūbhakaŋ;

brahmattarañca pāsādaŋ, kenatthena idhāgato’ ti.

Tattha ramaņakanti phalikapāsādaŋ. Sadāmattanti rajatapāsādaŋ. Dūbha-kanti maņipāsādaŋ. Brahmattarañca pāsādanti suvaņņapāsādañca. Kenatthe-nāti tvaŋ etesu ramaņakādīsu catasso aţţha soļasa dvattiŋsāti etā devadhī-taro pahāya te pāsāde atikkamitvā kena kāraņena idha āgatoti.

Tato mittavindako tatiyaŋ gāthamāha–

102. ‘Ito bahutarā bhogā, atra maññe bhavissare;

iti etāya saññāya, passa maŋ byasanaŋ gatan’ ti.

Tattha ito bahutarāti imesu catūsu pāsādesu bhogehi atirekatarā bhavi-ssanti.

Tato bodhisatto sesagāthā abhāsi–

103. ‘Catubbhi aţţhajjhagamā, aţţhāhipi ca soļasa;

soļasāhi ca bāttiŋsa, atricchaŋ cakkamāsado; icchāhatassa posassa, cakkaŋ bhamati matthake.

104. ‘Uparivisālā (p. 3.194) duppūrā, icchā visaţagāminī;

ye ca taŋ anugijjhanti, te honti cakkadhārino’ ti.

Tattha uparivisālāti mittavindaka taņhā nāmesā āseviyamānā uparivisālā hoti patthaţā, mahāsamuddo viya duppūrā, rūpādīsu ārammaņesu taŋ taŋ ārammaņaŋ icchamānāya icchāya patthaţāya visaţagāminī, tasmā ye purisā taŋ evarūpaŋ taņhaŋ anugijjhanti, punappunaŋ giddhā hutvā gaņhanti. Te honti cakkadhārinoti te etaŋ khuracakkaŋ dhārentīti vadati.

Mittavindakaŋ pana kathentameva nipisamānaŋ taŋ khuracakkaŋ bhassi, tena so puna kathetuŋ nāsakkhi. Devaputto attano devaţţhānameva gato.

Satthā imaŋ dhammadesanaŋ āharitvā jātakaŋ samodhānesi– ‘tadā mittavindako dubbacabhikkhu ahosi, devaputto pana ahameva ahosin’ ti.

Mittavindakajātakavaņņanā navamā.

[370] 10. Palāsajātakavaņņanā

Haŋso palāsamavacāti idaŋ satthā jetavane viharanto kilesaniggahaŋ

ārabbha kathesi. Vatthu paññāsajātake āvi bhavissati. Idha pana satthā

bhikkhū āmantetvā ‘bhikkhave, kileso nāma āsankitabbova, appamattako

samānopi nigrodhagaccho viya vināsaŋ pāpeti, porāņakapaņđitāpi āsankitabbaŋ āsankiŋsuyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto suvaņņahaŋsayoniyaŋ nibbattitvā vayappatto cittakūţapabbate suvaņņaguhāyaŋ vasanto

himavantapadese jātassare sayaŋjātasāliŋ khāditvā āgacchati. Tassa gamanāgamanamagge mahāpalāsarukkho ahosi. So gacchantopi tattha vissamitvā gacchati, āgacchantopi tattha vissamitvā āgacchati (p. 3.195). Athassa

tasmiŋ rukkhe nibbattadevatāya saddhiŋ vissāso ahosi. Aparabhāge ekā

sakuņikā ekasmiŋ nigrodharukkhe nigrodhapakkaŋ khāditvā āgantvā tasmiŋ

palāsarukkhe nisīditvā viţapantare vaccaŋ pātesi. Tattha nigrodhagaccho

jāto, so caturangulamattakāle rattankurapalāsatāya sobhati. Haŋsarājā taŋ

disvā rukkhadevataŋ āmantetvā ‘samma palāsa, nigrodho nāma yamhi

rukkhe jāyati, vađđhanto taŋ nāseti, imassa vađđhituŋ mā deti, vimānaŋ te

nāsessati, paţikacceva naŋ uddharitvā chađđehi, āsankitabbayuttakaŋ

nāma āsankituŋ vaţţatī’ ti palāsadevatāya saddhiŋ mantento paţhamaŋ

gāthamāha–

105. ‘Haŋso palāsamavaca, nigrodho samma jāyati;

ankasmiŋ te nisinnova, so te mammāni checchatī’ ti.

Paţhamapādo panettha abhisambuddhena hutvā satthārā vutto. Palāsanti palāsadevataŋ. Sammāti vayassa. Ankasminti viţabhiyaŋ. So te mammāni checchatīti so te anke saŋvađđho sapatto viya jīvitaŋ chindissatīti attho. Jīvitasankhārā hi idha ‘mammānī’ ti vuttā.

Taŋ sutvā tassa vacanaŋ agaņhantī palāsadevatā dutiyaŋ gāthamāha–

106. ‘Vađđhatāmeva nigrodho, patiţţhassa bhavāmahaŋ;

yathā pitā ca mātā ca, evaŋ me so bhavissatī’ ti.

Tassattho– samma, na tvaŋ jānāsi vađđhatameva esa, ahamassa yathā bālakāle puttānaŋ mātāpitaro patiţţhā honti, tathā bhavissāmi, yathā pana saŋvađđhā puttā pacchā mahallakakāle mātāpitūnaŋ patiţţhā honti, mayhampi pacchā mahallakakāle evameva so patiţţho bhavissatīti.

Tato haŋso tatiyaŋ gāthamāha–

107. ‘Yaŋ tvaŋ ankasmiŋ vađđhesi, khīrarukkhaŋ bhayānakaŋ;

āmanta kho taŋ gacchāma, vuđđhi massa na ruccatī’ ti.

Tattha yaŋ tvanti yasmā tvaŋ etañca bhayadāyakattena bhayānakaŋ khīrarukkhaŋ sapattaŋ viya anke vađđhesi. Āmanta kho tanti tasmā mayaŋ taŋ āmantetvā (p. 3.196) jānāpetvā gacchāma. Vuđđhi massāTi assa vuđđhi mayhaŋ na ruccatīti.

Evañca pana vatvā haŋsarājā pakkhe pasāretvā cittakūţapabbatameva gato. Tato paţţhāya puna nāgacchi. Aparabhāge nigrodho vađđhiŋ, tasmiŋ ekā rukkhadevatāpi nibbatti. So vađđhanto palāsaŋ bhañji, sākhāhi saddhiŋ-yeva devatāya vimānaŋ pati. Sā tasmiŋ kāle haŋsarañño vacanaŋ salla-kkhetvā ‘idaŋ anāgatabhayaŋ disvā haŋsarājā kathesi, ahaŋ panassa vacanaŋ nākāsin’ ti paridevamānā catutthaŋ gāthamāha–

108. ‘Idāni kho maŋ bhāyeti, mahānerunidassanaŋ;

haŋsassa anabhiññāya, mahā me bhayamāgatan’ ti.

Tattha idāni kho maŋ bhāyetīti ayaŋ nigrodho taruņakāle tosetvā idāni maŋ bhāyāpeti santāseti. Mahānerunidassananti sinerupabbatasadisaŋ mahantaŋ haŋsarājassa vacanaŋ sutvā ajānitvā taruņakāleyeva etassa anu-ddhaţattā. Mahā me bhayamāgatanti idāni mayhaŋ mahantaŋ bhayaŋ āga-tanti paridevi.

Nigrodhopi vađđhanto sabbaŋ palāsaŋ bhañjitvā khāņukamattameva akāsi. Devatāya vimānaŋ sabbaŋ antaradhāyi.

109. ‘Na tassa vuđđhi kusalappasatthā, yo vađđhamāno ghasate patiţţhaŋ;

tassūparodhaŋ parisankamāno, patārayī mūlavadhāya dhīro’ ti.–

Pañcamā abhisambuddhagāthā.

Tattha kusalappasatthāti kusalehi pasatthā. GhasateTi khādati, vināsetīti attho. Patārayīti patarati vāyamati. Idaŋ vuttaŋ hoti– bhikkhave, yo vađđha-māno attano patiţţhaŋ nāseti, tassa vuđđhi paņđitehi na pasatthā, tassa pana abbhantarassa vā bāhirassa vā parissayassa ‘ito me uparodho bhavi-ssatī’ ti evaŋ uparodhaŋ vināsaŋ parisankamāno vīro ñāņasampanno mūla-vadhāya parakkamatīti.

Satthā (p. 3.197) imaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne pañcasatā bhikkhū arahattaŋ pāpu-ņiŋsu. Tadā suvaņņahaŋso ahameva ahosinti.

Palāsajātakavaņņanā dasamā.

Vaņņārohavaggo dutiyo.

3. Ađđhavaggo

[371] 1. Dīghītikosalajātakavaņņanā

Evaŋbhūtassa te rājāti idaŋ satthā jetavane viharanto kosambake bhaņđanakārake ārabbha kathesi. Tesañhi jetavanaŋ āgantvā khamāpanakāle

satthā te āmantetvā ‘bhikkhave, tumhe mayhaŋ orasā mukhato jātā puttā

nāma, puttehi ca pitarā dinnaŋ ovādaŋ bhindituŋ na vaţţati, tumhe pana

mama ovādaŋ na karittha, porāņakapaņđitā attano mātāpitaro ghātetvā

rajjaŋ gahetvā ţhitacorepi araññe hatthapathaŋ āgate mātāpitūhi dinnaŋ

ovādaŋ na bhindissāmāti na mārayiŋsū’ ti vatvā atītaŋ āhari.

Imasmiŋ pana jātake dvepi vatthūni. Sanghabhedakakkhandhake vitthā-rato āvi bhavissanti. So pana dīghāvukumāro araññe attano anke nipannaŋ bārāņasirājānaŋ cūļāya gahetvā ‘idāni mayhaŋ mātāpitughātakaŋ coraŋ khaņđākhaņđaŋ katvā chindissāmī’ ti asiŋ ukkhipanto tasmiŋ khaņe mātāpi-tūhi dinnaŋ ovādaŋ saritvā ‘jīvitaŋ cajantopi tesaŋ ovādaŋ na bhindissāmi, kevalaŋ imaŋ tajjessāmī’ ti cintetvā paţhamaŋ gāthamāha–

110. ‘Evaŋbhūtassa te rāja, āgatassa vase mama;

atthi nu koci pariyāyo, yo taŋ dukkhā pamocaye’ ti.

Tattha (p. 3.198) vase mamāti mama vasaŋ āgatassa. Pariyāyoti kāraņaŋ.

Tato rājā dutiyaŋ gāthamāha–

111. ‘Evaŋbhūtassa me tāta, āgatassa vase tava;

natthi no koci pariyāyo, yo maŋ dukkhā pamocaye’ ti.

Tattha noti nipātamatthaŋ, natthi koci pariyāyo, yo maŋ etasmā dukkhā pamocayeti attho.

Tato bodhisatto avasesagāthā abhāsi–

112. ‘Nāññaŋ sucaritaŋ rāja, nāññaŋ rāja subhāsitaŋ;

tāyate maraņakāle, evamevitaraŋ dhanaŋ.

113. ‘Akkocchi maŋ avadhi maŋ, ajini maŋ ahāsi me;

ye ca taŋ upanayhanti, veraŋ tesaŋ na sammati.

114. ‘Akkocchi maŋ avadhi maŋ, ajini maŋ ahāsi me;

ye ca taŋ nupanayhanti, veraŋ tesūpasammati.

115. ‘Na hi verena verāni, sammantīdha kudācanaŋ;

averena ca sammanti, esa dhammo sanantanon’ ti.

Tattha nāññaŋ sucaritanti nāññaŋ sucaritā, ayameva vā pāţho, ţhapetvā

sucaritaŋ aññaŋ na passāmīti attho. Idha ‘sucaritan’ tipi ‘subhāsitan’ tipi

mātāpitūhi dinnaŋ ovādaŋyeva sandhāyāha. Evamevāti niratthakameva.

Idaŋ vuttaŋ hoti– mahārāja, aññatra ovādānusiţţhisankhātā sucaritasubhāsitā maraņakāle tāyituŋ rakkhituŋ samattho nāma añño natthi, yaŋ etaŋ itaraŋ dhanaŋ, taŋ evameva nirattha-kameva hoti, tvañhi idāni mayhaŋ koţisatasahassamattampi dhanaŋ dadanto jīvitaŋ na labheyyāsi, tasmā veditabbametaŋ ‘dhanato sucaritasu-bhāsitameva uttaritaran’ ti.

Sesagāthāsupi ayaŋ sankhepattho– mahārāja, ye purisā ‘ayaŋ maŋ

akkosi, ayaŋ maŋ pahari, ayaŋ maŋ ajini, ayaŋ mama santakaŋ ahāsī’ ti (p. 3.199)

evaŋ veraŋ upanayhanti bandhitvā viya hadaye ţhapenti, tesaŋ veraŋ na

upasammati. Ye ca panetaŋ na upanayhanti hadaye na ţhapenti, tesaŋ

vūpasammati. Verāni hi na kadāci verena sammanti, avereneva pana

sammanti. Esa dhammo sanantanoti eso porāņako dhammo cirakālappavatto sabhāvoti.

Evañca pana vatvā bodhisatto ‘ahaŋ, mahārāja, tayi na dubbhāmi, tvaŋ

pana maŋ mārehī’ ti tassa hatthe asiŋ ţhapesi. Rājāpi ‘nāhaŋ tayi dubbhāmī’ ti sapathaŋ katvā tena saddhiŋ nagaraŋ gantvā taŋ amaccānaŋ

dassetvā ‘ayaŋ, bhaņe, kosalarañño putto dīghāvukumāro nāma, iminā

mayhaŋ jīvitaŋ dinnaŋ, na labbhā imaŋ kiñci kātun’ ti vatvā attano dhītaraŋ datvā pitu santake rajje patiţţhāpesi. Tato paţţhāya ubhopi samaggā sammo-damānā rajjaŋ kāresuŋ.

Satthā imaŋ dhammadesanaŋ āharitvā jātakaŋ samodhānesi– ‘tadā

mātāpitaro mahārājakulāni ahesuŋ, dīghāvukumāro pana ahameva ahon’ ti.

Dīghītikosalajātakavaņņanā paţhamā.

[372] 2. Migapotakajātakavaņņanā

Agārā paccupetassāti idaŋ satthā jetavane viharanto ekaŋ mahallakaŋ ārabbha kathesi. So kirekaŋ dārakaŋ pabbājesi. Sāmaņero taŋ sakkaccaŋ upaţţhahitvā aparabhāge aphāsukena kālamakāsi. Tassa kālakiriyāya maha-llako sokābhibhūto mahantena saddena paridevanto vicari. Bhikkhū saññā-petuŋ asakkontā dhammasabhāyaŋ kathaŋ samuţţhāpesuŋ ‘āvuso, asuko nāma mahallako sāmaņerassa kālakiriyāya paridevanto vicarati, maraņassa-tibhāvanāya paribāhiro eso bhavissatī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepesa etasmiŋ mate paridevanto vicarī’ ti vatvā atītaŋ āhari.

Atīte (p. 3.200) bārāņasiyaŋ brahmadatte rajjaŋ kārente bodhisatto sakkattaŋ kāresi. Tadā eko kāsiraţţhavāsī brāhmaņo himavantaŋ pavisitvā isipabbajjaŋ pabbajitvā phalāphalehi yāpesi. So ekadivasaŋ araññe ekaŋ matamātikaŋ migapotakaŋ disvā assamaŋ ānetvā gocaraŋ datvā posesi. Migapotako vađđhanto abhirūpo ahosi sobhaggappatto. Tāpaso taŋ attano puttakaŋ katvā pariharati. Ekadivasaŋ migapotako bahuŋ tiņaŋ khāditvā ajīrakena kālamakāsi. Tāpaso ‘putto me mato’ ti paridevanto vicarati. Tadā sakko devarājā lokaŋ pariggaņhanto taŋ tāpasaŋ disvā ‘saŋvejessāmi nan’-ti āgantvā ākāse ţhito paţhamaŋ gāthamāha–

116. ‘Agārā paccupetassa, anagārassa te sato;

samaņassa na taŋ sādhu, yaŋ petamanusocasī’ ti.

Taŋ sutvā tāpaso dutiyaŋ gāthamāha–

117. ‘Saŋvāsena have sakka, manussassa migassa vā;

hadaye jāyate pemaŋ, na taŋ sakkā asocitun’ ti.

Tattha na taŋ sakkāti taŋ manussaŋ vā tiracchānaŋ vā na sakkā aso-cituŋ, socāmiyevāhanti.

Tato sakko dve gāthā abhāsi–

118. ‘Mataŋ marissaŋ rodanti, ye rudanti lapanti ca;

tasmā tvaŋ isi mā rodi, roditaŋ moghamāhu santo.

119. ‘Roditena have brahme, mato peto samuţţhahe;

sabbe sangamma rodāma, aññamaññassa ñātake’ ti.

Tattha marissanti yo idāni marissati, taŋ. Lapanti cāti vilapanti ca. Idaŋ

vuttaŋ hoti– ye loke matañca marissantañca rodanti, te rudanti ceva vilapanti ca, tesaŋ assupacchijjanadivaso nāma natthi. Kinkāraņā? Sadāpi

matānañca marissantānañca atthitāya. Tasmā tvaŋ isi mā rodi. Kinkāraņā (p. 3.201)?Roditaŋ moghamāhu santoti, buddhādayo pana paņđitā roditaŋ ‘moghan’ ti vadanti. Mato petoti yo esa mato petoti vuccati, yadi so roditena samuţţha-heyya, evaŋ sante kiŋ nikkammā acchāma, sabbeva samāgamma aññama-ññassa ñātake rodāma. Yasmā pana te roditakāraņā na uţţhahanti, tasmā roditassa moghabhāvaŋ sādheti.

Evaŋ sakkassa kathentassa tāpaso ‘niratthakaŋ roditan’ ti sallakkhetvā sakkassa thutiŋ karonto tisso gāthā abhāsi–

120. ‘Ādittaŋ vata maŋ santaŋ, ghatasittaŋva pāvakaŋ;

vārinā viya osiñcaŋ, sabbaŋ nibbāpaye daraŋ.

121. ‘Abbahi vata me sallaŋ, yamāsi hadayassitaŋ;

yo me sokaparetassa, puttasokaŋ apānudi.

122. ‘Sohaŋ abbūļhasallosmi, vītasoko anāvilo;

na socāmi na rodāmi, tava sutvāna vāsavā’ ti.

Tattha yamāsīti yaŋ me āsi. Hadayassitanti hadaye nissitaŋ. Apānudīti nīhari. Sakko tāpasassa ovādaŋ datvā sakaţţhānameva gato.

Satthā idhaŋ dhammadesanaŋ āharitvā jātakaŋ samodhānesi– ‘tadā tāpaso mahallako ahosi, migo sāmaņero, sakko pana ahameva ahosin’ ti.

Migapotakajātakavaņņanā dutiyā.

[373] 3. Mūsikajātakavaņņanā

Kuhiŋ gatā kattha gatāti idaŋ satthā veļuvane viharanto ajātasattuŋ

ārabbha kathesi. Vatthu heţţhā thusajātake (jā. 1.4.149 ādayo) vitthāritameva. Idhāpi satthā tatheva rājānaŋ sakiŋ puttena saddhiŋ kīļamānaŋ

sakiŋ dhammaŋ suņantaŋ disvā ‘taŋ nissāya rañño bhayaŋ uppajjissatī’ ti

ñatvā (p. 3.202) ‘mahārāja, porāņakarājāno āsankitabbaŋ āsankitvā attano

puttaŋ “amhākaŋ dhūmakāle rajjaŋ kāretū” ti ekamante akaŋsū’ ti vatvā

atītaŋ āhari.

Atīte bārāņasiyaŋ brahmadatte rajjaŋ kārente bodhisatto takkasilāyaŋ

brāhmaņakule nibbattitvā disāpāmokkhācariyo ahosi. Tassa santike bārāņasirañño putto yavakumāro nāma sabbasippāni uggaņhitvā anuyogaŋ datvā

gantukāmo taŋ āpucchi. Ācariyo ‘puttaŋ nissāya tassa antarāyo bhavissatī’ti angavijjāvasena ñatvā ‘etamassa harissāmī’ ti ekaŋ upamaŋ upadhāretuŋ

ārabhi. Tadā panassa eko asso ahosi, tassa pāde vaņo uţţhahi, taŋ vaņānurakkhaņatthaŋ geheyeva kariŋsu. Tassāvidūre eko udapāno atthi. Athekā

mūsikā gehā nikkhamitvā assassa pāde vaņaŋ khādati, asso vāretuŋ na

sakkoti. So ekadivasaŋ vedanaŋ adhivāsetuŋ asakkonto mūsikaŋ khādituŋ āgataŋ pādena paharitvā māretvā udapāne pātesi. Assagopakā mūsikaŋ apassantā ‘aññesu divasesu mūsikā āgantvā vaņaŋ khādati, idāni na paññā-yati, kahaŋ nu kho gatā’ ti vadiŋsu.

Bodhisatto taŋ kāraņaŋ paccakkhaŋ katvā ‘aññe ajānantā “kahaŋ

mūsikā gatā” ti vadanti, mūsikāya pana māretvā udapāne khittabhāvaŋ ahameva jānāmī’ ti idameva kāraņaŋ upamaŋ katvā paţhamaŋ gāthaŋ

bandhitvā rājakumārassa adāsi. So aparaŋ upamaŋ upadhārento tameva

assaŋ paruļhavaņaŋ nikkhamitvā ekaŋ yavavatthuŋ gantvā ‘yavaŋ khādissāmī’ ti vaticchiddena mukhaŋ pavesentaŋ disvā tameva kāraņaŋ upamaŋ

katvā dutiyaŋ gāthaŋ bandhitvā tassa adāsi. Tatiyagāthaŋ pana attano

paññābaleneva bandhitvā tampi tassa datvā ‘tāta, tvaŋ rajje patiţţhāya

sāyaŋ nhānapokkharaņiŋ gacchanto yāva dhurasopānā paţhamaŋ gāthaŋ sajjhāyanto gaccheyyāsi, tava nivasanapāsādaŋ pavisanto yāva sopānapāda-mūlā dutiyaŋ gāthaŋ sajjhāyanto gaccheyyāsi, tato yāva sopānamatthakā tatiyaŋ gāthaŋ sajjhāyanto gaccheyyāsī’ ti vatvā pesesi.

So (p. 3.203) kumāro gantvā uparājā hutvā pitu accayena rajjaŋ kāresi, tasseko putto jāyi. So soļasavassakāle rajjalobhena ‘pitaraŋ māressāmī’ ti cintetvā upaţţhāke āha ‘mayhaŋ pitā taruņo, ahaŋ etassa dhūmakālaŋ olo-kento mahallako bhavissāmi jarājiņņo, tādise kāle laddhenapi rajjena ko attho’-ti. Te āhaŋsu ‘deva, na sakkā paccantaŋ gantvā corattaŋ kātuŋ, tava pitaraŋ kenaci upāyena māretvā rajjaŋ gaņhā’ ti. So ‘sādhū’ ti antonivesane rañño sāyaŋ nhānapokkharaņīsamīpaŋ gantvā ‘ettha naŋ māressāmī’ ti khaggaŋ gahetvā aţţhāsi. Rājā sāyaŋ mūsikaŋ nāma dāsiŋ ‘gantvā pokkha-raņīpiţţhiŋ sodhetvā ehi, nhāyissāmī’ ti pesesi. Sā gantvā pokkharaņīpiţţhiŋ sodhentī kumāraŋ passi. Kumāro attano kammassa pākaţabhāvabhayena taŋ dvidhā chinditvā pokkharaņiyaŋ pātesi. Rājā nhāyituŋ agamāsi. Sesa-jano ‘ajjāpi mūsikā dāsī na punāgacchati, kuhiŋ gatā kattha gatā’ ti āha. Rājā–

123. ‘Kuhiŋ gatā kattha gatā, iti lālappatī jano;

ahameveko jānāmi, udapāne mūsikā hatā’ ti.–

Paţhamaŋ gāthaŋ bhaņanto pokkharaņītīraŋ agamāsi.

Tattha kuhiŋ gatā kattha gatāti aññamaññavevacanāni. Iti lālappatīti evaŋ vippalapati. Iti ayaŋ gāthā ‘ajānanto jano mūsikā dāsī kuhiŋ gatāti vippala-pati, rājakumārena dvidhā chinditvā mūsikāya pokkharaņiyaŋ pātitabhāvaŋ ahameva eko jānāmī’ ti rañño ajānantasseva imamatthaŋ dīpeti.

Kumāro ‘mayā katakammaŋ mayhaŋ pitarā ñātan’ ti bhīto palāyitvā

tamatthaŋ upaţţhākānaŋ ārocesi. Te sattaţţhadivasaccayena puna taŋ

āhaŋsu ‘deva, sace rājā jāneyya, na tuņhī bhaveyya, takkagāhena pana tena taŋ vuttaŋ bhavissati, mārehi nan’ ti. So punekadivasaŋ khaggahattho sopā-napādamūle ţhatvā rañño āgamanakāle ito cito ca paharaņokāsaŋ olokesi. Rājā–

124. ‘Yañcetaŋ iti cīti ca, gadrabhova nivattasi;

udapāne mūsikaŋ hantvā, yavaŋ bhakkhetumicchasī’ ti.–

Dutiyaŋ (p. 3.204) gāthaŋ sajjhāyanto agamāsi. Ayampi gāthā ‘yasmā tvaŋ iti cīti ca ito cito ca paharaņokāsaŋ olokento gadrabhova nivattasi, tasmā taŋ jānāmi “purimadivase pokkharaņiyaŋ mūsikaŋ dāsiŋ hantvā ajja maŋ yava-rājānaŋ bhakkhetuŋ māretuŋ icchasī”‘ ti rañño ajānantasseva imamatthaŋ dīpeti.

Kumāro ‘diţţhomhi pitarā’ ti utrasto palāyi. So puna ađđhamāsamattaŋ ati-kkamitvā ‘rājānaŋ dabbiyā paharitvā māressāmī’ ti ekaŋ dīghadaņđakaŋ dabbipaharaņaŋ gahetvā olumbitvā aţţhāsi. Rājā–

125. ‘Daharo cāsi dummedha, paţhamuppattiko susu;

dīghañcetaŋ samāsajja, na te dassāmi jīvitan’ ti.–

Tatiyaŋ gāthaŋ sajjhāyanto sopānapādamatthakaŋ abhiruhi.

Tattha paţhamuppattikoti paţhamavayena uppattito upeto, paţhamavaye ţhitoti attho. Susūti taruņo. Dīghanti dīghadaņđakaŋ dabbipaharaņaŋ. Samā-sajjāti gahetvā, olumbitvā ţhitosīti attho. Ayampi gāthā ‘dummedha, attano vayaŋ paribhuñjituŋ na labhissasi, na te dāni nillajjassa jīvitaŋ dassāmi, māretvā khaņđākhaņđaŋ chinditvā sūleyeva āvuņāpessāmī’ ti rañño ajāna-ntasseva kumāraŋ santajjayamānā imamatthaŋ dīpeti.

So taŋ divasaŋ palāyituŋ asakkonto ‘jīvitaŋ me dehi, devā’ ti rañño pāda-mūle nipajji. Rājā taŋ tajjetvā sankhalikāhi bandhāpetvā bandhanāgāre kāretvā setacchattassa heţţhā alankatarājāsane nisīditvā ‘amhākaŋ ācariyo disāpāmokkho brāhmaņo imaŋ mayhaŋ antarāyaŋ disvā imā tisso gāthā abhāsī’ ti haţţhatuţţho udānaŋ udānento sesagāthā abhāsi–

126. ‘Nāntalikkhabhavanena, nāngaputtapinena vā;

puttena hi patthayito, silokehi pamocito.

127. ‘Sabbaŋ (p. 3.205) sutamadhīyetha, hīnamukkaţţhamajjhimaŋ;

sabbassa atthaŋ jāneyya, na ca sabbaŋ payojaye; hoti tādisako kālo, yattha atthāvahaŋ sutan’ ti.

Tattha nāntalikkhabhavanenāti antalikkhabhavanaŋ vuccati dibbavimānaŋ, ahaŋ ajja antalikkhabhavanampi na āruļho, tasmā antalikkhabhavanenāpi ajja maraņato na pamocitomhi. Nāngaputtapinena vāti angasarikkhakena vā puttapinenapi na pamocito. Puttena hi patthayitoti ahaŋ pana attano putteneva ajja māretuŋ patthito. Silokehi pamocitoti sohaŋ ācariyena bandhitvā dinnāhi gāthāhi pamocito.

Sutanti pariyattiŋ. Adhīyethāti gaņheyya sikkheyya. Hīnamukkaţţhamajjhimanti hīnaŋ vā hotu uttamaŋ vā majjhimaŋ vā, sabbaŋ adhīyitabbamevāti

dīpeti. Na ca sabbaŋ payojayeti hīnaŋ mantaŋ vā sippaŋ vā majjhimaŋ vā

na payojaye, uttamameva payojayeyyāti attho. Yattha atthāvahaŋ sutanti

yasmiŋ kāle mahosadhapaņđitassa kumbhakārakammakaraņaŋ viya

yankiñci sikkhitasippaŋ atthāvahaŋ hoti, tādisopi kālo hotiyevāti attho. Apa-rabhāge rañño accayena kumāro rajje patiţţhāsi.

Satthā imaŋ dhammadesanaŋ āharitvā jātakaŋ samodhānesi– ‘tadā disā-pāmokkho ācariyo ahameva ahosin’ ti.

Mūsikajātakavaņņanā tatiyā.

[374] 4. Cūļadhanuggahajātakavaņņanā

Sabbaŋ bhaņđanti idaŋ satthā jetavane viharanto purāņadutiyikāpalobhanaŋ ārabbha kathesi. Tena bhikkhunā ‘purāņadutiyikā maŋ, bhante,

ukkaņţhāpetī’ ti vutte satthā ‘esā bhikkhu, itthī na idāneva tuyhaŋ anatthakā-rikā, pubbepi te etaŋ nissāya asinā sīsaŋ chinnan’ ti vatvā bhikkhūhi yācito atītaŋ āhari.

Atīte (p. 3.206) bārāņasiyaŋ brahmadatte rajjaŋ kārente bodhisatto

sakkattaŋ kāresi. Tadā eko bārāņasivāsī brāhmaņamāņavo takkasilāyaŋ

sabbasippāni uggaņhitvā dhanukamme nipphattiŋ patto cūļadhanuggahapaņđito nāma ahosi. Athassa ācariyo ‘ayaŋ mayā sadisaŋ sippaŋ uggaņhī’ ti

attano dhītaraŋ adāsi. So taŋ gahetvā ‘bārāņasiŋ gamissāmī’ ti maggaŋ

paţipajji. Antarāmagge eko vāraņo ekaŋ padesaŋ suññamakāsi, taŋ ţhānaŋ

abhiruhituŋ na koci ussahi. Cūļadhanuggahapaņđito manussānaŋ vārentānaññeva bhariyaŋ gahetvā aţavimukhaŋ abhiruhi. Athassa aţavimajjhe

vāraņo uţţhahi, so taŋ kumbhe sarena vijjhi. Saro vinivijjhitvā pacchābhāgena nikkhami. Vāraņo tattheva pati, dhanuggahapaņđito taŋ ţhānaŋ

khemaŋ katvā purato aññaŋ aţaviŋ pāpuņi. Tatthāpi paññāsa corā maggaŋ hananti. Tampi so manussehi vāriyamāno abhiruyha tesaŋ corānaŋ mige vadhitvā maggasamīpe maŋsaŋ pacitvā khādantānaŋ ţhitaţţhānaŋ pāpuņi.

Tadā taŋ corā alankatapaţiyattāya bhariyāya saddhiŋ āgacchantaŋ disvā ‘gaņhissāma nan’ ti ussāhaŋ kariŋsu. Corajeţţhako purisalakkhaņakusalo, so taŋ oloketvāva ‘uttamapuriso ayan’ ti ñatvā ekassapi uţţhahituŋ nādāsi. Dhanuggahapaņđito ‘gaccha “amhākampi ekaŋ maŋsasūlaŋ dethā” ti vatvā maŋsaŋ āharā’ ti tesaŋ santikaŋ bhariyaŋ pesesi. Sā gantvā ‘ekaŋ kira maŋsasūlaŋ dethā’ ti āha. Corajeţţhako ‘anaggho puriso’ ti maŋsasūlaŋ dāpesi. Corā ‘amhehi kira pakkaŋ khāditan’ ti apakkamaŋsasūlaŋ adaŋsu.

Dhanuggaho attānaŋ sambhāvetvā ‘mayhaŋ apakkamaŋsasūlaŋ dadantī’ti corānaŋ kujjhi. Corā ‘kiŋ ayameveko puriso, mayaŋ itthiyo’ ti kujjhitvā

uţţhahiŋsu. Dhanuggaho ekūnapaññāsa jane ekūnapaññāsakaņđehi vijjhitvā

pātesi. Corajeţţhakaŋ vijjhituŋ kaņđaŋ nāhosi. Tassa kira kaņđanāļiyaŋ

samapaņņāsayeva kaņđāni. Tesu ekena vāraņaŋ vijjhi, ekūnapaññāsakaņđehi core vijjhitvā corajeţţhakaŋ pātetvā tassa ure nisinno ‘sīsamassa

chindissāmī’ ti bhariyāya hatthato asiŋ āharāpesi. Sā tankhaņaññeva coraje-ţţhake lobhaŋ katvā corassa hatthe tharuŋ, sāmikassa hatthe dhāraŋ (p. 3.207) ţhapesi. Coro tharudaņđaŋ parāmasitvā asiŋ nīharitvā dhanuggahassa sīsaŋ chindi.

So taŋ ghātetvā itthiŋ ādāya gacchanto jātigottaŋ pucchi. Sā ‘takkasilāyaŋ disāpāmokkhācariyassa dhītāmhī’ ti āha. ‘Kathaŋ tvaŋ iminā laddhā’ti. Mayhaŋ pitā ‘ayaŋ mayā sadisaŋ katvā sippaŋ sikkhī’ ti tussitvā imassa

maŋ adāsi, sāhaŋ tayi sinehaŋ katvā attano kuladattiyaŋ sāmikaŋ mārāpesinti. Corajeţţhako ‘kuladattiyaŋ tāvesā sāmikaŋ māresi, aññaŋ panekaŋ

disvā mampi evamevaŋ karissati, imaŋ chađđetuŋ vaţţatī’ ti cintetvā

gacchanto antarāmagge ekaŋ kunnadiŋ uttānatalaŋ tankhaņodakapūraŋ

disvā ‘bhadde, imissaŋ nadiyaŋ susumārā kakkhaļā, kiŋ karomā’ ti āha.

‘Sāmi, sabbaŋ ābharaņabhaņđaŋ mama uttarāsangena bhaņđikaŋ katvā

paratīraŋ netvā puna āgantvā maŋ gahetvā gacchā’ ti. So ‘sādhū’ ti sabbaŋ ābharaņabhaņđaŋ ādāya nadiŋ otaritvā taranto viya paratīraŋ patvā taŋ chađđetvā pāyāsi. Sā taŋ disvā ‘sāmi, kiŋ maŋ chađđetvā viya gacchasi, kasmā evaŋ karosi, ehi mampi ādāya gacchā’ ti tena saddhiŋ sallapantī paţhamaŋ gāthamāha–

128. ‘Sabbaŋ bhaņđaŋ samādāya, pāraŋ tiņņosi brāhmaņa;

paccāgaccha lahuŋ khippaŋ, mampi tārehi dānito’ ti.

Tattha lahuŋ khippanti lahuŋ paccāgaccha, khippaŋ mampi tārehi dāni itoti attho.

Coro taŋ sutvā paratīre ţhitoyeva dutiyaŋ gāthamāha–

129. ‘Asanthutaŋ maŋ cirasanthutena, nimīni bhotī adhuvaŋ dhuvena;

mayāpi bhotī nimineyya aññaŋ, ito ahaŋ dūrataraŋ gamissan’ ti.

Sā heţţhā vuttatthāyeva–

Coro pana ‘ito ahaŋ dūrataraŋ gamissaŋ, tiţţha tvan’ ti vatvā tassā viravantiyāva ābharaņabhaņđikaŋ ādāya palāto. Tato sā (p. 3.208) bālā atricchatāya evarūpaŋ byasanaŋ pattā anāthā hutvā avidūre ekaŋ eļagalāgumbaŋ

upagantvā rodamānā nisīdi. Tasmiŋ khaņe sakko devarājā lokaŋ olokento

taŋ atricchatāhataŋ sāmikā ca jārā ca parihīnaŋ rodamānaŋ disvā ‘etaŋ

niggaņhitvā lajjāpetvā āgamissāmī’ ti mātaliñca pañcasikhañca ādāya tattha

gantvā nadītīre ţhatvā ‘mātali, tvaŋ maccho bhava, pañcasikha tvaŋ sakuņo

bhava, ahaŋ pana singālo hutvā mukhena maŋsapiņđaŋ gahetvā etissā

sammukhaţţhānaŋ gamissāmi, tvaŋ mayi tattha gate udakato ullanghitvā

mama purato pata, athāhaŋ mukhena gahitamaŋsapiņđaŋ chađđetvā

macchaŋ gahetuŋ pakkhandissāmi, tasmiŋ khaņe tvaŋ, pañcasikha, taŋ maŋsapiņđaŋ gahetvā ākāse uppata, tvaŋ mātali, udake patā’ ti āņāpesi.

‘Sādhu, devā’ ti, mātali, maccho ahosi, pañcasikho sakuņo ahosi. Sakko

singālo hutvā maŋsapiņđaŋ mukhenādāya tassā sammukhaţţhānaŋ agamāsi. Maccho udakā uppatitvā singālassa purato pati. So mukhena gahita-maŋsapiņđaŋ chađđetvā macchassatthāya pakkhandi. Maccho uppatitvā udake pati, sakuņo maŋsapiņđaŋ gahetvā ākāse uppati, singālo ubhopi ala-bhitvā eļagalāgumbaŋ olokento dummukho nisīdi. Sā taŋ disvā ‘ayaŋ atri-cchatāhato neva maŋsaŋ, na macchaŋ labhī’ ti kuţaŋ bhindantī viya mahā-hasitaŋ hasi. Taŋ sutvā singālo tatiyaŋ gāthamāha–

130. ‘Kāyaŋ eļagalāgumbe, karoti ahuhāsiyaŋ;

nayīdha naccagītaŋ vā, tāļaŋ vā susamāhitaŋ; anamhikāle susoņi, kinnu jagghasi sobhane’ ti.

Tattha kāyanti kā ayaŋ. Eļagalāgumbeti kambojigumbe. Ahuhāsiyanti dantavidaŋsakaŋ mahāhasitaŋ vuccati, taŋ kā esā etasmiŋ gumbe karo-tīti pucchati. Nayīdha naccagītaŋ vāti imasmiŋ ţhāne kassaci naccantassa naccaŋ vā gāyantassa gītaŋ vā hatthe susamāhite katvā vādentassa susa-māhitaŋ hatthatāļaŋ vā natthi, kaŋ disvā tvaŋ haseyyāsīti dīpeti. Anamhikā-leti rodanakāle. Susoņīti sundarasoņi. Kiŋ nu jagghasīti (p. 3.209) kena kāra-ņena tvaŋ rodituŋ yuttakāle arodamānāva mahāhasitaŋ hasasi. Sobhaneti taŋ pasaŋsanto ālapati.

Taŋ sutvā sā catutthaŋ gāthamāha–

131. ‘Singāla bāla dummedha, appapaññosi jambuka;

jīno macchañca pesiñca, kapaņo viya jhāyasī’ ti.

Tattha jīnoti jānippatto hutvā. Pesinti maŋsapesiŋ. Kapaņo viya jhāyasīti sahassabhaņđikaŋ parājito kapaņo viya jhāyasi socasi cintesi.

Tato singālo pañcamaŋ gāthamāha–

132. ‘Sudassaŋ vajjamaññesaŋ, attano pana duddasaŋ;

jīnā patiñca jārañca, maññe tvaññeva jhāyasī’ ti.

Tattha tvaññeva jhāyasīti pāpadhamme dussīle ahaŋ tāva mama gocaraŋ na labhissāmi, tvaŋ pana atricchatāya hatā taŋmuhuttadiţţhake core paţiba-ddhacittā hutvā tañca jāraŋ kuladattiyañca patiŋ jīnā, maŋ upādāya satagu-ņena sahassaguņena kapaņatarā hutvā jhāyasi rodasi paridevasīti lajjāpetvā vippakāraŋ pāpento mahāsatto evamāha.

Sā tassa vacanaŋ sutvā gāthamāha–

133. ‘Evametaŋ migarāja, yathā bhāsasi jambuka;

sā nūnāhaŋ ito gantvā, bhattu hessaŋ vasānugā’ ti.

Tattha nūnāti ekaŋsatthe nipāto. Sā ahaŋ ito gantvā puna aññaŋ bhattāraŋ labhitvā ekaŋseneva tassa bhattu vasānugā vasavattinī bhavissā-mīti.

Athassā anācārāya dussīlāya vacanaŋ sutvā sakko devarājā osānagātha-māha–

134. ‘Yo hare mattikaŋ thālaŋ, kaŋsathālampi so hare;

kataŋyeva tayā pāpaŋ, punapevaŋ karissasī’ ti.

Tassattho (p. 3.210)– anācāre kiŋ kathesi, yo mattikaŋ thālaŋ harati, suva-ņņathālarajatathālādippabhedaŋ kaŋsathālampi so harateva, idañca tayā pāpaŋ katameva, na sakkā tava saddhātuŋ, sā tvaŋ punapi evaŋ karissasi-yevāti. Evaŋ so taŋ lajjāpetvā vippakāraŋ pāpetvā sakaţţhānameva aga-māsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi.

Tadā dhanuggaho ukkaņţhitabhikkhu ahosi, sā itthī purāņadutiyikā, sakko devarājā pana ahameva ahosinti.

Cūļadhanuggahajātakavaņņanā catutthā.

[375] 5. Kapotajātakavaņņanā

Idāni khomhīti idaŋ satthā jetavane viharanto ekaŋ lolabhikkhuŋ ārabbha kathesi. Lolavatthu anekaso vitthāritameva. Taŋ pana satthā ‘saccaŋ kira tvaŋ bhikkhu, lolo’ ti pucchitvā ‘āma, bhante’ ti vutte ‘na kho bhikkhu idāneva, pubbepi tvaŋ lolosi, lolatāya pana jīvitakkhayaŋ patto’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto pārāvatayoniyaŋ

nibbattitvā bārāņasiseţţhino mahānase nīļapacchiyaŋ vasati. Atheko kāko

macchamaŋsaluddho tena saddhiŋ mettiŋ katvā tattheva vasi. So ekadivasaŋ bahuŋ macchamaŋsaŋ disvā ‘imaŋ khādissāmī’ ti nitthunanto nīļa-pacchiyaŋyeva nipajjitvā pārāvatena ‘ehi, samma, gocarāya gamissāmā’ ti vuccamānopi ‘ajīrakena nipannomhi, gaccha tvan’ ti vatvā tasmiŋ gate ‘gato me paccāmittakaņţako, idāni yathāruci macchamaŋsaŋ khādissāmī’ ti cintento paţhamaŋ gāthamāha–

135. ‘Idāni (p. 3.211) khomhi sukhito arogo, nikkaņţako nippatito kapoto;

kāhāmi dānī hadayassa tuţţhiŋ, tathā hi maŋ maŋsasākaŋ baletī’ ti.

Tattha nippatitoti niggato. Kapototi pārāvato. Kāhāmi dānīti karissāmi

dāni. Tathā hi maŋ maŋsasākaŋ baletīti tathā hi maŋsañca avasesaŋ

sākañca mayhaŋ balaŋ karoti, uţţhehi khādāti vadamānaŋ viya ussāhaŋ mamaŋ karotīti attho.

So bhattakārake macchamaŋsaŋ pacitvā mahānasā nikkhamma sarīrato

sedaŋ pavāhente pacchito nikkhamitvā rasakaroţiyaŋ nilīyitvā ‘kiri kirī’ ti

saddamakāsi. Bhattakārako vegenāgantvā kākaŋ gahetvā sabbapattāni

luñjitvā allasingīverañca siddhatthake ca pisitvā lasuņaŋ pūtitakkena

madditvā sakalasarīraŋ makkhetvā ekaŋ kaţhalaŋ ghaŋsitvā vijjhitvā sutta-kena tassa gīvāyaŋ bandhitvā nīļapacchiyaŋyeva taŋ pakkhipitvā agamāsi. Pārāvato āgantvā taŋ disvā ‘kā esā balākā mama sahāyassa pacchiyaŋ nipannā, caņđo hi so āgantvā ghāteyyāpi nan’ ti parihāsaŋ karonto dutiyaŋ gāthamāha–

136. ‘Kāyaŋ balākā sikhinī, corī langhipitāmahā;

oraŋ balāke āgaccha, caņđo me vāyaso sakhā’ ti.

Sā heţţhā (jā. aţţha. 2.3.70) vuttatthāyeva.

Taŋ sutvā kāko tatiyaŋ gāthamāha–

137. ‘Alañhi te jagghitāye, mamaŋ disvāna edisaŋ;

vilūnaŋ sūdaputtena, piţţhamaņđena makkhitan’ ti.

Tattha alanti paţisedhatthe nipāto. Jagghitāyeti hasituŋ. Idaŋ vuttaŋ hoti– idāni maŋ edisaŋ evaŋ dukkhappattaŋ disvā tava alaŋ hasituŋ, mā edise kāle parihāsakeļiŋ karohīti.

So (p. 3.212) parihāsakeļiŋ karontova puna catutthaŋ gāthamāha–

138. ‘Sunhāto suvilittosi, annapānena tappito;

kaņţhe ca te veļuriyo, agamā nu kajangalan’ ti.

Tattha kaņţhe ca te veļuriyoTi ayaŋ te veļuriyamaņipi kaņţhe piļandho, tvaŋ ettakaŋ kālaŋ amhākaŋ etaŋ na dassesīti kapālaŋ sandhāyevamāha. Kajangalanti idha bārāņasīyeva ‘kajangalā’ ti adhippetā. Ito nikkhamitvā kacci antonagaraŋ gatosīti pucchati.

Tato kāko pañcamaŋ gāthamāha–

139. ‘Mā te mitto amitto vā, agamāsi kajangalaŋ;

piñchāni tattha lāyitvā, kaņţhe bandhanti vaţţanan’ ti.

Tattha piñchānīti pattāni. Tattha lāyitvāti tasmiŋ bārāņasinagare luñcitvā.

Vaţţananti kaţhalikaŋ.

Taŋ sutvā pārāvato osānagāthamāha–

140. ‘Punapāpajjasī samma, sīlañhi tava tādisaŋ;

na hi mānusakā bhogā, subhuñjā honti pakkhinā’ ti.

Tattha punapāpajjasīti punapi evarūpaŋ āpajjissasi. Evarūpañhi te sīlanti.

Iti naŋ so ovaditvā tattha avasitvā pakkhe pasāretvā aññattha agamāsi.

Kākopi tattheva jīvitakkhayaŋ pāpuņi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne lolabhikkhu anāgāmiphale patiţţhahi. Tadā kāko lolabhikkhu ahosi, kapoto pana ahameva ahosinti.

Kapotajātakavaņņanā pañcamā.

Ađđhavaggo tatiyo.

Jātakuddānaŋ–

Maņikuņđala (p. 3.213) sujātā, venasākhañca oragaŋ; ghaţaŋ koraņđi laţuki, dhammapālaŋ migaŋ tathā. Suyonandī vaņņāroha, sīlaŋ hirī khajjopanaŋ; ahi gumbiya sāļiyaŋ, tacasāraŋ mittavindaŋ. Palāsañceva dīghiti, migapotaka mūsikaŋ; dhanuggaho kapotañca, jātakā pañcavīsati.

Pañcakanipātavaņņanā niţţhitā.

6. Chakkanipāto

1. Avāriyavaggo

[376] 1. Avāriyajātakavaņņanā

Māsu (p. 3.214) kujjha bhūmipatīti idaŋ satthā jetavane viharanto ekaŋ

titthanāvikaŋ ārabbha kathesi. So kira bālo ahosi aññāņo, neva so buddhādīnaŋ ratanānaŋ, na aññesaŋ puggalānaŋ guņaŋ jānāti, caņđo pharuso

sāhasiko. Atheko jānapado bhikkhu ‘buddhupaţţhānaŋ karissāmī’ ti āgacchanto sāyaŋ aciravatītitthaŋ patvā taŋ evamāha ‘upāsaka, paratīraŋ

gamissāmi, nāvaŋ me dehī’ ti. ‘Bhante, idāni akālo, ekasmiŋ ţhāne vasassū’ti. ‘Upāsaka, idha kuhiŋ vasissāmi, maŋ gaņhitvā gacchā’ ti. So kujjhitvā

‘ehi re samaņa, vahāmī’ ti theraŋ nāvaŋ āropetvā ujukaŋ agantvā heţţhā

nāvaŋ netvā ulloļaŋ katvā tassa pattacīvaraŋ temetvā kilametvā tīraŋ

patvā andhakāravelāyaŋ uyyojesi. Atha so vihāraŋ gantvā taŋ divasaŋ

buddhupaţţhānassa okāsaŋ alabhitvā punadivase satthāraŋ upasankamitvā vanditvā ekamantaŋ nisīditvā satthārā katapaţisanthāro ‘kadā āgatosī’ ti vutte ‘hiyyo, bhante’ ti vatvā ‘atha kasmā ajja buddhupaţţhānaŋ āgatosī’ ti vutte tamatthaŋ ārocesi. Taŋ sutvā satthā ‘na kho bhikkhu idāneva, pubbe-pesa caņđo pharuso sāhasiko, idāni pana tena tvaŋ kilamito, pubbepesa paņđite kilamesī’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbattitvā vayappatto takkasilāyaŋ sabbasippāni uggaņhitvā isipabbajjaŋ

pabbajitvā dīghamaddhānaŋ himavante phalāphalena yāpetvā loņambilasevanatthāya bārāņasiŋ patvā rājuyyāne vasitvā punadivase nagaraŋ

bhikkhāya pāvisi. Atha naŋ rājangaņappattaŋ rājā disvā tassa iriyāpathe

pasīditvā antepuraŋ ānetvā bhojetvā paţiññaŋ gahetvā (p. 3.215) rājuyyāne vasāpesi, devasikaŋ upaţţhānaŋ agamāsi. Tamenaŋ bodhisatto ‘raññā nāma, mahārāja, cattāri agatigamanāni vajjetvā appamattena khantimettānu-ddayasampannena hutvā dhammena rajjaŋ kāretabban’ ti vatvā devasikaŋ ovadanto–

1. ‘Māsu kujjha bhūmipati, māsu kujjha rathesabha;

kuddhaŋ appaţikujjhanto, rājā raţţhassa pūjito.

2. ‘Gāme vā yadi vāraññe, ninne vā yadi vā thale;

sabbattha anusāsāmi, māsu kujjha rathesabhā’ ti.– dve gāthā abhāsi;

Tattha raţţhassa pūjitoti evarūpo rājā raţţhassa pūjanīyo hotīti attho. Sabbattha anusāsāmīti etesu gāmādīsu yattha katthaci vasantopāhaŋ mahā-rāja, imāya eva anusiţţhiyā tamanusāsāmi, etesu vā gāmādīsu yattha katthaci ekasmimpi ekasattepi anusāsāmi. Māsu kujjha rathesabhāti evame-vāhaŋ taŋ anusāsāmi, raññā nāma kujjhatuŋ na vaţţati. Kinkāraņā? Rājāno nāma vācāvudhā, tesaŋ kuddhānaŋ vacanamatteneva bahū jīvitakkhayaŋ pāpuņantīti.

Evaŋ bodhisatto rañño āgatāgatadivase imā dve gāthā abhāsi. Rājā anusiţţhiyā pasannacitto mahāsattassa satasahassuţţhānakaŋ ekaŋ gāmavaraŋ adāsi, bodhisatto paţikkhipi. Iti so tattheva dvādasasaŋvaccharaŋ

vasitvā ‘aticiraŋ nivutthomhi, janapadacārikaŋ tāva caritvā āgamissāmī’ ti

rañño akathetvāva uyyānapālaŋ āmantetvā ‘tāta, ukkaņţhitarūposmi, janapadaŋ caritvā āgamissāmi, tvaŋ rañño katheyyāsī’ ti vatvā pakkanto

gangāya nāvātitthaŋ pāpuņi. Tattha avāriyapitā nāma nāviko ahosi. So bālo

neva guņavantānaŋ guņaŋ jānāti, na attano āyāpāyaŋ jānāti, so gangaŋ

taritukāmaŋ janaŋ paţhamaŋ tāretvā pacchā vetanaŋ yācati, vetanaŋ adentehi saddhiŋ kalahaŋ karonto akkosappahāreyeva bahū labhati, appaŋ

lābhaŋ, evarūpo andhabālo. Taŋ sandhāya satthā abhisambuddho hutvā

tatiyaŋ gāthamāha–

3. ‘Avāriyapitā (p. 3.216) nāma, ahu gangāya nāviko;

pubbe janaŋ tāretvāna, pacchā yācati vetanaŋ; tenassa bhaņđanaŋ hoti, na ca bhogehi vađđhatī’ ti.

Tattha avāriyapitā nāmāti avāriyā nāma tassa dhītā, tassā vasena avāriya-pitā nāma jāto. Tenassa bhaņđananti tena kāraņena, tena vā pacchā yāciya-mānena janena saddhiŋ tassa bhaņđanaŋ hoti.

Bodhisatto taŋ nāvikaŋ upasankamitvā ‘āvuso, paratīraŋ maŋ nehī’ ti āha. Taŋ sutvā so āha ‘samaņa, kiŋ me nāvāvetanaŋ dassasī’ ti? ‘Āvuso, ahaŋ bhogavađđhiŋ atthavađđhiŋ dhammavađđhiŋ nāma te kathessāmī’ ti. Taŋ sutvā nāviko ‘dhuvaŋ esa mayhaŋ kiñci dassatī’ ti taŋ paratīraŋ netvā ‘dehi me nāvāya vetanan’ ti āha. So tassa ‘sādhu, āvuso’ ti paţhamaŋ bhoga-vađđhiŋ kathento–

4. ‘Atiņņaŋyeva yācassu, apāraŋ tāta nāvika;

añño hi tiņņassa mano, añño hoti pāresino’ ti.– gāthamāha;

Tattha apāranti tāta, nāvika paratīraŋ atiņņameva janaŋ orimatīre ţhita-ññeva vetanaŋ yācassu, tato laddhañca gahetvā guttaţţhāne ţhapetvā pacchā manusse paratīraŋ neyyāsi, evaŋ te bhogavađđhi bhavissati. Añño hi tiņņassa manoti tāta nāvika, paratīraŋ gatassa añño mano bhavati, ada-tvāva gantukāmo hoti. Yo panesa pāresī nāma paratīraŋ esati, paratīraŋ gantukāmo hoti, so atirekampi datvā gantukāmo hoti, iti pāresino añño mano hoti, tasmā tvaŋ atiņņameva yāceyyāsi, ayaŋ tāva te bhogānaŋ vađđhi nāmāti.

Taŋ sutvā nāviko cintesi ‘ayaŋ tāva me ovādo bhavissati, idāni panesa aññaŋ kiñci mayhaŋ dassatī’ ti. Atha naŋ bodhisatto ‘ayaŋ tāva te, āvuso, bhogavađđhi, idāni atthadhammavađđhiŋ suņāhī’ ti vatvā ovadanto–

5. ‘Gāme (p. 3.217) vā yadi vāraññe, ninne vā yadi vā thale;

sabbattha anusāsāmi, māsu kujjhittha nāvikā’ ti.– gāthamāha;

Itissa imāya gāthāya atthadhammavađđhiŋ kathetvā ‘ayaŋ te attha-vađđhi ca dhammavađđhi cā’ ti āha. So pana dandhapuriso taŋ ovādaŋ na kiñci maññamāno ‘idaŋ, samaņa, tayā mayhaŋ dinnaŋ nāvāvetanan’ ti āha. ‘Āmāvuso’ ti. ‘Mayhaŋ iminā kammaŋ natthi, aññaŋ me dehī’ ti. ‘Āvuso, idaŋ ţhapetvā mayhaŋ aññaŋ natthī’ ti. ‘Atha tvaŋ kasmā mama nāvaŋ āru-ļhosī’ ti tāpasaŋ gangātīre pātetvā ure nisīditvā mukhamevassa pothesi.

Satthā ‘iti so, bhikkhave, tāpaso yaŋ ovādaŋ datvā rañño santikā gāma-varaŋ labhi, tameva ovādaŋ andhabālassa nāvikassa kathetvā mukhapo-thanaŋ pāpuņi, tasmā ovādaŋ dentena yuttajanasseva dātabbo, na ayuttaja-nassā’ ti vatvā abhisambuddho hutvā tadanantaraŋ gāthamāha–

6. ‘Yāyevānusāsaniyā, rājā gāmavaraŋ adā;

tāyevānusāsaniyā, nāviko paharī mukhan’ ti.

Tassa taŋ paharantasseva bhariyā bhattaŋ gahetvā āgatā pāpapurisaŋ disvā ‘sāmi, ayaŋ tāpaso nāma rājakulūpako, mā paharī’ ti āha. So kujjhitvā ‘tvaŋ me imaŋ kūţatāpasaŋ paharituŋ na desī’ ti uţţhāya taŋ paharitvā pātesi. Atha bhattapāti patitvā bhijji, tassā ca pana garugabbhāya gabbho bhūmiyaŋ pati. Atha naŋ manussā samparivāretvā ‘purisaghātakacoro’ ti gahetvā bandhitvā rañño dassesuŋ. Rājā vinicchinitvā tassa rājāņaŋ kāresi. Satthā abhisambuddho hutvā tamatthaŋ pakāsento osānagāthamāha–

7. ‘Bhattaŋ bhinnaŋ hatā bhariyā, gabbho ca patito chamā;

migova jātarūpena, na tenatthaŋ abandhi sū’ ti.

Tattha (p. 3.218) bhattaŋ bhinnanti bhattapāti bhinnā. Hatāti pahatā. Chamāti bhūmiyaŋ. Migova jātarūpenāti yathā migo suvaņņaŋ vā hiraññaŋ vā muttāmaņi-ādīni vā madditvā gacchantopi attharitvā nipajjantopi tena jāta-rūpena attano atthaŋ vađđhetuŋ nibbattetuŋ na sakkoti, evameva so andha-bālo paņđitehi dinnaŋ ovādaŋ sutvāpi attano atthaŋ vađđhetuŋ nibbattetuŋ nāsakkhīti vuttaŋ hoti. Abandhi sūti ettha abandhi soti evamattho daţţhabbo. Sa-o-iti imesaŋ padānañhi sūti sandhi hoti.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne so bhikkhu sotāpattiphale patiţţhahi. Tadā nāviko idāni nāvikova ahosi, rājā ānando, tāpaso pana ahameva ahosinti.

Avāriyajātakavaņņanā paţhamā.

[377] 2. Setaketujātakavaņņanā

Mā tāta kujjhi na hi sādhu kodhoti idaŋ satthā jetavane viharanto kuhaka-bhikkhuŋ ārabbha kathesi, paccuppannavatthu uddālajātake (jā. 1.14.62 ādayo) āvi bhavissati.

Atīte bārāņasiyaŋ brahmadatte rajjaŋ kārente bodhisatto bārāņasiyaŋ

disāpāmokkho ācariyo hutvā pañcasate māņave mante vācesi. Tesaŋ

jeţţhako setaketu nāma udiccabrāhmaņakule nibbattamāņavo, tassa jātiŋ

nissāya mahanto māno ahosi. So ekadivasaŋ aññehi māņavehi saddhiŋ

nagarā nikkhamanto nagaraŋ pavisantaŋ ekaŋ caņđālaŋ disvā ‘kositvan’ ti pucchitvā ‘caņđālohamasmī’ ti vutte tassa sarīraŋ paharitvā āgatavā-tassa attano sarīre phusanabhayena ‘nassa, caņđāla, kāļakaņņī, adhovātaŋ yāhī’ ti vatvā vegena tassa uparivātaŋ agamāsi. Caņđālo sīghataraŋ gantvā tassa uparivāte aţţhāsi. Atha naŋ so ‘nassa kāļakaņņī’ ti suţţhutaraŋ akkosi paribhāsi. Taŋ sutvā caņđālo ‘tvaŋ kosī’ ti pucchi. ‘Brāhmaņamāņavohama-smī’ ti (p. 3.219). ‘Brāhmaņo hotu, mayā pana puţţhapañhaŋ kathetuŋ sakkhissasī’ ti. ‘Āma, sakkhissāmī’ ti. ‘Sace na sakkosi, pādantarena taŋ gamemī’ ti. So attānaŋ takketvā ‘gamehī’ ti āha.

Caņđālaputto tassa kathaŋ parisaŋ gāhāpetvā ‘māņava, disā nāma kata-rā’ ti pañhaŋ pucchi. ‘Disā nāma puratthimādayo catasso disā’ ti. Caņđālo ‘nāhaŋ taŋ etaŋ disaŋ pucchāmi, tvaŋ ettakampi ajānanto mama sarīre pahaţavātaŋ jigucchasī’ ti taŋ khandhaţţhike gahetvā onametvā attano pāda-ntarena gamesi. Māņavā taŋ pavattiŋ ācariyassa ācikkhiŋsu. Taŋ sutvā ācariyo ‘saccaŋ kira, tāta, setaketu caņđālenāsi pādantarena gamito’ ti?

‘Āma, ācariya, so maŋ caņđāladāsiputto disāmattampi na jānāsī’ ti attano

pādantarena gamesi, idāni disvā kattabbaŋ assa jānissāmīti kuddho caņđālaputtaŋ akkosi paribhāsi. Atha naŋ ācariyo “tāta, setaketu mā tassa kujjhi,

paņđito caņđāladāsiputto, na so taŋ etaŋ disaŋ pucchati, aññaŋ disaŋ

pucchi, tayā pana diţţhasutaviññātato adiţţhāsutāviññātameva bahutaran’ ti

ovadanto dve gāthā abhāsi–

8. ‘Mā tāta kujjhi na hi sādhu kodho, bahumpi te adiţţhamassutañca;

mātā pitā disatā setaketu, ācariyamāhu disataŋ pasatthā.

9. ‘Agārino annadapānavatthadā, avhāyikā tampi disaŋ vadanti;

esā disā paramā setaketu, yaŋ patvā dukkhī sukhino bhavantī’ ti.

Tattha na hi sādhu kodhoti kodho nāma uppajjamāno subhāsitadubbhāsitaŋ atthānatthaŋ hitāhitaŋ jānituŋ na detīti na sādhu na laddhako.

Bahumpi te adiţţhanti tayā cakkhunā adiţţhaŋ sotena ca assutameva bahu-taraŋ. Disatāti disā. Mātāpitaro puttānaŋ purimataraŋ (p. 3.220) uppannattā puratthimadisā nāma jātāti vadati. Ācariyamāhu disataŋ pasatthāti ācariyā pana dakkhiņeyyattā disataŋ pasatthā dakkhiņā disāti buddhādayo ariyā āhu kathenti dīpenti.

Agārinoti gahaţţhā. Annadapānavatthadāti annadā, pānadā, vatthadā ca. Avhāyikāti ‘etha deyyadhammaŋ paţiggaņhathā’ ti pakkosanakā. Tampi disaŋ vadantīti tampi buddhādayo ariyā ekaŋ disaŋ vadanti. Iminā catupaccayadā-yakā gahaţţhā paccaye apadisitvā dhammikasamaņabrāhmaņehi upaganta-bbattā ekā disā nāmāti dīpeti. Aparo nayo– ye ete agārino annapānavatthadā, tesaŋ chakāmasaggasampattidāyakaţţhena uparūpari avhāyanato ye avhā-yikā dhammikasamaņabrāhmaņā, tampi disaŋ vadanti, buddhādayo ariyā uparimadisaŋ nāma vadantīti dīpeti. Vuttampi cetaŋ–

‘Mātā pitā disā pubbā, ācariyā dakkhiņā disā; puttadārā disā pacchā, mittāmaccā ca uttarā. ‘Dāsakammakarā heţţhā, uddhaŋ samaņabrāhmaņā; etā disā namasseyya, alamatto kule gihī’ ti. (dī. ni. 3.273);

Esā disāti idaŋ pana nibbānaŋ sandhāya vuttaŋ. Jāti-ādinā hi nānappakārena dukkhena dukkhitā sattā yaŋ patvā niddukkhā sukhino bhavanti, esā eva ca sattehi agatapubbā disā nāma. Teneva ca nibbānaŋ ‘paramā’ ti āha. Vuttampi cetaŋ–

‘Samatittikaŋ anavasesakaŋ, telapattaŋ yathā parihareyya; evaŋ sacittamanurakkhe, patthayāno disaŋ agatapubban’ ti. (jā. 1.1.96).

Evaŋ mahāsatto māņavassa disā kathesi. So pana ‘caņđālenamhi pādantarena gamito’ ti tasmiŋ ţhāne avasitvā takkasilaŋ gantvā (p. 3.221) disāpāmokkhācariyassa santike sabbasippāni uggaņhitvā ācariyena anuññāto

takkasilato nikkhamitvā sabbasamayasippaŋ sikkhanto vicari. So ekaŋ

paccantagāmaŋ patvā taŋ nissāya vasante pañcasate tāpase disvā tesaŋ santike pabbajitvā yaŋ te jānanti sippamantacaraņaŋ, taŋ uggaņhitvā gaņa-satthā hutvā tehi parivārito bārāņasiŋ gantvā punadivase bhikkhaŋ caranto rājangaņaŋ agamāsi. Rājā tāpasānaŋ iriyāpathe pasīditvā antonivesane bhojetvā te attano uyyāne vasāpesi. So ekadivasaŋ tāpase parivisitvā ‘ajja sāyanhe uyyānaŋ gantvā ayye vandissāmī’ ti āha.

Setaketu uyyānaŋ gantvā tāpase sannipātetvā ‘mārisā, ajja rājā āgamissati, rājāno ca nāma sakiŋ ārādhetvā yāvatāyukaŋ sukhaŋ jīvituŋ sakkā,

ajja ekacce vaggulivataŋ caratha, ekacce kaņţakaseyyaŋ kappetha, ekacce

pañcātapaŋ tappetha, ekacce ukkuţikappadhānamanuyuñjatha, ekacce udakorohaņakammaŋ karotha, ekacce mante sajjhāyathā’ ti vicāretvā sayaŋ

pakkasāladvāre apassayapīţhake nisīditvā pañcavaņņarangasamujjalavāsanaŋ ekaŋ potthakaŋ vicitravaņņe ādhārake ţhapetvā susikkhitehi catūhi

pañcahi māņavehi pucchite pucchite pañhe kathesi. Tasmiŋ khaņe rājā

āgantvā te micchātapaŋ karonte disvā tuţţho setaketuŋ upasankamitvā

vanditvā ekamantaŋ nisinno purohitena saddhiŋ sallapanto tatiyaŋ gātha-māha–

10. ‘Kharājinā jaţilā pankadantā, dummakkharūpā yeme jappanti mante;

kacci nu te mānusake payoge, idaŋ vidū parimuttā apāyā’ ti.

Tattha kharājināti sakhurehi ajinacammehi samannāgatā. Pankadantāti dantakaţţhassa akhādanena malaggahitadantā. Dummakkharūpāti anañjitā-maņđitalūkhanivāsanapārupanā mālāgandhavilepanavajjitā, kiliţţharūpāti vuttaŋ hoti. Yeme jappantīti ye ime mante sajjhāyanti. Mānusake payogeti manussehi kattabbapayoge ţhitā. Idaŋ vidū parimuttā apāyāti imasmiŋ (p. 3.222) payoge ţhatvā imaŋ lokaŋ viditvā pākaţaŋ katvā ‘kacci ete isayo catūhi apā-yehi muttā’ ti pucchati.

Taŋ sutvā purohito catutthaŋ gāthamāha–

11. ‘Pāpāni kammāni karitva rāja, bahussuto ce na careyya dhammaŋ;

sahassavedopi na taŋ paţicca, dukkhā pamuñce caraņaŋ apatvā’ ti.

Tattha karitvāti katvā. Caraņanti saha sīlena aţţha samāpattiyo. Idaŋ

vuttaŋ hoti. Mahārāja, ‘ahaŋ bahussutomhī’ ti sahassavedopi ce tividhaŋ

sucaritadhammaŋ na careyya, pāpāneva kareyya, so tāni pāpāni kammāni katvā taŋ bāhusaccaŋ paţicca sīlasamāpattisankhātaŋ caraņaŋ appatvā dukkhā na pamuñce, apāyadukkhato na muccatevāti.

Taŋ sutvā rājā tāpasesu pasādaŋ hari. Tato setaketu cintesi ‘imassa rañño tāpasesu pasādo udapādi, taŋ panesa purohito vāsiyā paharitvā viya chindi, mayā etena saddhiŋ kathetuŋ vaţţatī’ ti. So tena saddhiŋ kathento pañcamaŋ gāthamāha–

12. ‘Sahassavedopi na taŋ paţicca, dukkhā pamuñce caraņaŋ apatvā;

maññāmi vedā aphalā bhavanti, sasaŋyamaŋ caraņameva saccan’ ti.

Tassattho (p. 3.223)– sace sahassavedopi taŋ bāhusaccaŋ paţicca caraņaŋ appatvā attānaŋ dukkhā na pamuñce, evaŋ sante ahaŋ maññāmi ‘tayo vedā aphalā honti, sasīlaŋ samāpatticaraņameva saccaŋ hotī’ ti.

Taŋ sutvā purohito chaţţhaŋ gāthamāha–

13. ‘Na heva vedā aphalā bhavanti, sasaŋyamaŋ caraņameva saccaŋ;

kittiñhi pappoti adhicca vede, santiŋ puņeti caraņena danto’ ti.

Tassattho– tayo vedā aphalā na bhavanti, sasaŋyamaŋ caraņameva saccaŋ seyyaŋ uttamaŋ pavaraŋ na heva hoti. Kinkāraņā? Kittiñhi pappoti adhicca vedeTi tayo vede adhicca diţţhadhamme kittimattaŋ yasamattaŋ lābhamattaŋ labhati, ito paraŋ aññaŋ natthi, tasmā na te aphalā. Santiŋ puņeti caraņena dantoti sīle patiţţhāya samāpattiyo nibbattetvā samāpattipa-daţţhānaŋ vipassanaŋ vađđhento accantaŋ santaŋ nibbānaŋ nāma taŋ eti pāpuņāti.

Iti purohito setaketuno vādaŋ bhinditvā te sabbe gihī kāretvā phalakāvu-dhāni gāhāpetvā mahantatarake katvā rañño upaţţhāke kāresi. Ayaŋ kira mahantatarakānaŋ vaŋso.

Satthā imaŋ dhammadesanaŋ āharitvā jātakaŋ samodhānesi– ‘tadā seta-ketu kuhakabhikkhu ahosi, caņđālo sāriputto, rājā ānando, purohito pana aha-meva ahosin’ ti.

Setaketujātakavaņņanā dutiyā.

[378] 3. Darīmukhajātakavaņņanā

Panko ca kāmāti idaŋ satthā jetavane viharanto mahābhinikkhamanaŋ ārabbha kathesi. Paccuppannavatthu heţţhā kathitameva.

Atīte rājagahanagare magadharājā nāma rajjaŋ kāresi. Tadā bodhisatto

tassa aggamahesiyā kucchimhi nibbatti, brahmadattakumārotissa nāmaŋ

akaŋsu. Tassa jātadivaseyeva purohitassapi putto jāyi, tassa mukhaŋ ati-viya sobhati, tenassa darīmukhoti nāmaŋ akaŋsu. Te ubhopi rājakuleyeva saŋvađđhā aññamaññaŋ piyasahāyā hutvā soļasavassakāle takkasilaŋ gantvā sabbasippāni uggaņhitvā ‘sabbasamayasippañca sikkhissāma, desa-cārittañca jānissāmā’ ti gāmanigamādīsu carantā bārāņasiŋ patvā devakule vasitvā punadivase bārāņasiŋ bhikkhāya pavisiŋsu. Tattha ekasmiŋ kule ‘brāhmaņe bhojetvā (p. 3.224) vācanakaŋ dassāmā’ ti pāyāsaŋ pacitvā āsa-nāni paññattāni honti. Manussā te ubhopi bhikkhāya carante disvā ‘brāhmaņā āgatā’ ti gehaŋ pavesetvā mahāsattassa āsane suddhavatthaŋ paññāpesuŋ, darīmukhassa āsane rattakambalaŋ. Darīmukho taŋ nimittaŋ disvā ‘ajja mayhaŋ sahāyo bārāņasirājā bhavissati, ahaŋ senāpatī’ ti aññāsi.

Te tattha bhuñjitvā vācanakaŋ gahetvā mangalaŋ vatvā nikkhamma taŋ

rājuyyānaŋ agamaŋsu. Tattha mahāsatto mangalasilāpaţţe nipajji, darīmukho panassa pāde parimajjanto nisīdi.

Tadā bārāņasirañño matassa sattamo divaso hoti. Purohito rañño sarīra-kiccaŋ katvā aputtake rajje sattame divase phussarathaŋ vissajjesi. Phussa-rathavissajjanakiccaŋ mahājanakajātake (jā. 2.22.123 ādayo) āvi bhavissati.

Phussaratho nagarā nikkhamitvā caturanginiyā senāya parivuto anekasatehi

tūriyehi vajjamānehi uyyānadvāraŋ pāpuņi. Darīmukho tūriyasaddaŋ sutvā

‘sahāyassa me phussaratho āgacchati, ajjevesa rājā hutvā mayhaŋ senāpatiţţhānaŋ dassati, ko me gharāvāsenattho, nikkhamitvā pabbajissāmī’ ti

bodhisattaŋ anāmantetvāva ekamantaŋ gantvā paţicchanne aţţhāsi. Purohito uyyānadvāre rathaŋ ţhapetvā uyyānaŋ paviţţho bodhisattaŋ mangalasilāpaţţe nipannaŋ disvā pādesu lakkhaņāni oloketvā ‘ayaŋ puññavā satto

dvisahassadīpaparivārānaŋ catunnampi mahādīpānaŋ rajjaŋ kāretuŋ

samattho, dhiti panassa kīdisā’ ti sabbatūriyāni paggaņhāpesi. Bodhisatto

pabujjhitvā mukhato sāţakaŋ apanetvā mahājanaŋ oloketvā puna sāţakena

mukhaŋ paţicchādetvā thokaŋ nipajjitvā passaddhadaratho uţţhāya silāpaţţe

pallankena nisīdi. Purohito jāņukena patiţţhāya ‘deva, rajjaŋ tumhākaŋ pāpuņātī’ ti āha. ‘Aputtakaŋ bhaņe rajjan’ ti. ‘Āma, devā’ ti. ‘Tena hi sādhū’ ti

sampaţicchi. Te tassa uyyāneyeva abhisekaŋ akaŋsu. So yasamahantatāya

darīmukhaŋ asaritvāva rathaŋ abhiruyha mahājanaparivuto nagaraŋ pavisitvā padakkhiņaŋ katvā rājadvāre ţhitova amaccānaŋ ţhānantarāni vicāretvā pāsādaŋ abhiruhi.

Tasmiŋ (p. 3.225) khaņe darīmukho ‘suññaŋ dāni uyyānan’ ti āgantvā

mangalasilāya nisīdi, athassa purato paņđupalāsaŋ pati. So tasmiŋyeva

paņđupalāse khayavayaŋ paţţhapetvā tilakkhaņaŋ sammasitvā pathaviŋ

unnādento paccekabodhiŋ nibbattesi. Tassa tankhaņaññeva gihilingaŋ antaradhāyi, iddhimayapattacīvaraŋ ākāsato otaritvā sarīre paţimuñci. Tāvadeva

aţţhaparikkhāradharo iriyāpathasampanno vassasaţţhikatthero viya hutvā

iddhiyā ākāse uppatitvā himavantapadese nandamūlakapabbhāraŋ agamāsi. Bodhisattopi dhammena rajjaŋ kāresi, yasamahantatāya pana yasena pamatto hutvā cattālīsa vassāni darīmukhaŋ na sari, cattālīse pana saŋva-cchare atīte taŋ saritvā ‘mayhaŋ sahāyo darīmukho nāma atthi, kahaŋ nu kho so’ ti taŋ daţţhukāmo ahosi. So tato paţţhāya antepurepi parisamajjhepi ‘kahaŋ nu kho mayhaŋ sahāyo darīmukho, yo me tassa vasanaţţhānaŋ katheti, mahantamassa yasaŋ dassāmī’ ti vadati. Evaŋ tassa punappunaŋ taŋ sarantasseva aññāni dasa saŋvaccharāni atikkantāni.

Darīmukhapaccekabuddhopi paññāsavassaccayena āvajjento ‘maŋ kho

sahāyo saratī’ ti ñatvā ‘idāni so mahallako puttadhītādīhi vuddhippatto,

gantvā dhammaŋ kathetvā pabbājessāmi nan’ ti iddhiyā ākāsena āgantvā

uyyāne otaritvā suvaņņapaţimā viya silāpaţţe nisīdi. Uyyānapālo taŋ disvā upasankamitvā ‘bhante, kuto tumhe ethā’ ti pucchi. ‘Nandamūlakapabbhāra-to’ ti. ‘Ke nāma tumhe’ ti? ‘Darīmukhapaccekabuddho nāmāhaŋ, āvuso’ ti. ‘Bhante, amhākaŋ rājānaŋ jānāthā’ ti? ‘Āma jānāmi, gihikāle no sahāyo’ ti.

‘Bhante, rājā tumhe daţţhukāmo, kathessāmi tassa tumhākaŋ āgatabhāvan’ti. ‘Gaccha kathehī’ ti. So ‘sādhū’ ti vatvā turitaturitova gantvā tassa silāpaţţe

nisinnabhāvaŋ rañño kathesi. Rājā ‘āgato kira me sahāyo, passissāminan’ ti rathaŋ āruyha mahantena parivārena uyyānaŋ gantvā paccekabuddhaŋ vanditvā paţisanthāraŋ katvā ekamantaŋ nisīdi. Atha naŋ pacce-kabuddho ‘kiŋ, brahmadatta, dhammena rajjaŋ kāresi, agatigamanaŋ na gacchasi, dhanatthāya (p. 3.226) lokaŋ na pīļesi, dānādīni puññāni karosī’ ti-ā-dīni vadanto paţisanthāraŋ katvā ‘brahmadatta, mahallakosi, etarahi kāme pahāya pabbajituŋ te samayo’ ti vatvā tassa dhammaŋ desento paţhamaŋ gāthamāha–

14. ‘Panko ca kāmā palipo ca kāmā, bhayañca metaŋ timūlaŋ pavuttaŋ;

rajo ca dhūmo ca mayā pakāsitā, hitvā tuvaŋ pabbaja brahmadattā’ ti.

Tattha pankoti udake jātāni tiņasevālakumudagacchādīni adhippetāni.

Yathā hi udakaŋ tarantaŋ tāni laggāpenti sajjāpenti, tathā saŋsārasāgaraŋ

tarantassa yogāvacarassa pañca kāmaguņā sabbe vā pana vatthukāmakilesakāmā laggāpanavasena panko nāma. Imasmiñhi panke āsattā visattā

devāpi manussāpi tiracchānāpi kilamanti rodanti paridevanti. Palipo ca

kāmāti palipo vuccati mahākaddamo, yamhi laggā sūkaramigādayopi sīhāpi

vāraņāpi attānaŋ uddharitvā gantuŋ na sakkonti, vatthukāmakilesakāmāpi

taŋsarikkhatāya ‘palipā’ ti vuttā. Paññavantopi hi sattā tesu kāmesu sakiŋ

laggakālato paţţhāya te kāme padāletvā sīghaŋ uţţhāya akiñcanaŋ apalibodhaŋ ramaņīyaŋ pabbajjaŋ upagantuŋ na sakkonti. Bhayañca metanti

bhayañca etaŋ, ma-kāro byañjanasandhivasena vutto. Timūlanti tīhi mūlehi

patiţţhitaŋ viya

acalaŋ. Balavabhayassetaŋ nāmaŋ. Pavuttanti mahārāja, ete kāmā nāma

diţţhadhammikasamparāyikassa attānuvādabhayādikassa ceva dvattiŋsakammakaraņachanavutirogavasappavattassa ca bhayassa paccayaţţhena balavabhayanti buddhapaccekabuddhabuddhasāvakehi ceva sabbaññubodhisattehi ca pavuttaŋ kathitaŋ, dīpitanti attho. Atha vā bhayañca metanti

bhayañca mayā etaŋ timūlaŋ pavuttanti evañcettha attho daţţhabboyeva.

Rajo ca dhūmo cāti rajadhūmasadisattā ‘rajo’ ti ca ‘dhūmo’ ti ca mayā pakāsitā. Yathā hi sunhātassa suvilittālankatassa purisassa sarīre sukhumarajaŋ

patitaŋ, taŋ sarīraŋ dubbaņņaŋ sobhārahitaŋ kiliţţhaŋ karoti, evameva

iddhibalena ākāsena āgantvā cando viya ca sūriyo viya (p. 3.227) ca loke

paññātāpi sakiŋ kāmarajassa anto patitakālato paţţhāya guņavaņņaguņasobhāguņasuddhīnaŋ upahatattā dubbaņņā sobhārahitā kiliţţhāyeva honti.

Yathā ca dhūmena pahaţakālato paţţhāya suparisuddhāpi bhitti kāļavaņņā

hoti, evaŋ atiparisuddhaññāņāpi kāmadhūmena pahaţakālato paţţhāya guņa-vināsappattiyā mahājanamajjhe kāļakāva hutvā paññāyanti. Iti rajadhūmasa-rikkhatāya ete kāmā ‘rajo ca dhūmo cā’ ti mayā tuyhaŋ pakāsitā, tasmā ime kāme hitvā tuvaŋ pabbaja brahmadattāti rājānaŋ pabbajjāya ussāhaŋ janeti.

Taŋ sutvā rājā kilesehi attano baddhabhāvaŋ kathento dutiyaŋ gātha-māha–

15. ‘Gadhito ca ratto ca adhimucchito ca, kāmesvahaŋ brāhmaņa bhiŋsa-rūpaŋ;

taŋ nussahe jīvikattho pahātuŋ, kāhāmi puññāni anappakānī’ ti.

Tattha gadhitoti abhijjhākāyaganthena baddho. Rattoti pakatijahāpanena

rāgena ratto. Adhimucchitoti ativiya mucchito. Kāmesvahanti duvidhesupi

kāmesu ahaŋ. Brāhmaņāti darīmukhapaccekabuddhaŋ ālapati. Bhiŋsarūpanti balavarūpaŋ. Taŋ nussaheti taŋ duvidhampi kāmaŋ na ussahāmi na sakkomi. Jīvikattho pahātunti imāya jīvikāya atthiko ahaŋ taŋ kāmaŋ pahātuŋ na sakkomīti vadati. Kāhāmi puññānīti idāni dānasīla-uposathaka-mmasankhātāni puññāni anappakāni bahūni karissāmīti.

Evaŋ kilesakāmo nāmesa sakiŋ allīnakālato paţţhāya apanetuŋ na sakkoti, yena sankiliţţhacitto mahāpuriso paccekabuddhena pabbajjāya guņe kathitepi ‘pabbajituŋ na sakkomī’ ti āha. Yoyaŋ dīpankarapādamūle attani sambhavena ñāņena buddhakaradhamme vicinanto tatiyaŋ nekkhammapā-ramiŋ disvā–

‘Imaŋ (p. 3.228) tvaŋ tatiyaŋ tāva, daļhaŋ katvā samādiya; nekkhammapāramitaŋ gaccha, yadi bodhiŋ pattumicchasi. ‘Yathā andughare puriso, ciravuttho dukhaţţito; na tattha rāgaŋ janeti, muttiŋyeva gavesati. ‘Tatheva tvaŋ sabbabhave, passa andughare viya; nekkhammābhimukho hutvā, sambodhiŋ pāpuņissasī’ ti.–

Evaŋ nekkhamme guņaŋ parikittesi, so paccekabuddhena pabbajjāya vaņņaŋ vatvā ‘kilese chađđetvā samaņo hohī’ ti vuccamānopi ‘nāhaŋ kilese chađđetvā samaņo bhavituŋ sakkomī’ ti vadati.

Imasmiŋ kira loke aţţha ummattakā nāma. Tenāhu porāņā ‘aţţha puggalā

ummattakasaññaŋ paţilabhanti, kāmummattako lobhavasaŋ gato, kodhummattako dosavasaŋ gato, diţţhummattako vipallāsavasaŋ gato, mohummattako aññāņavasaŋ gato, yakkhummattako yakkhavasaŋ gato, pittummattako pittavasaŋ gato, surummattako pānavasaŋ gato, byasanummattako

sokavasaŋ gato’ ti. Imesu aţţhasu ummattakesu mahāsatto imasmiŋ jātake kāmummattako hutvā lobhavasaŋ gato pabbajjāya guņaŋ na aññāsi.

Evaŋ anatthakārakaŋ pana imaŋ guņaparidhaŋsakaŋ lobhajātaŋ

kasmā sattā parimuñcituŋ na sakkontīti? Anamatagge saŋsāre anekāni

kappakoţisatasahassāni ekato bandhitabhāvena. Evaŋ santepi taŋ paņđitā ‘appassādā kāmā’ ti-ādīnaŋ anekesaŋ paccavekkhaņānaŋ vasena paja-hanti. Teneva darīmukhapaccekabuddho mahāsattena ‘pabbajituŋ na sakko-mī’ ti vuttepi dhuranikkhepaŋ akatvā uttarimpi ovadanto dve gāthā āha.

16. ‘Yo atthakāmassa hitānukampino, ovajjamāno na karoti sāsanaŋ;

idameva seyyo iti maññamāno, punappunaŋ gabbhamupeti mando.

17. ‘So (p. 3.229) ghorarūpaŋ nirayaŋ upeti, subhāsubhaŋ muttakarīsa-pūraŋ;

sattā sakāye na jahanti giddhā, ye honti kāmesu avītarāgā’ ti.

Tattha atthakāmassāti vuđđhikāmassa. HitānukampinoTi hitena muducittena anukampantassa. Ovajjamānoti ovadiyamāno. Idameva seyyoti yaŋ

attanā gahitaŋ aseyyaŋ anuttamampi samānaŋ, taŋ idameva seyyo iti

maññamāno. Mandoti so aññāņapuggalo mātukucchiyaŋ vāsaŋ nātikkamati, punappunaŋ gabbhaŋ upetiyevāti attho.

So ghorarūpanti mahārāja, so mando taŋ mātukucchiŋ upento ghorarūpaŋ dāruņajātikaŋ nirayaŋ upeti nāma. Mātukucchi hi nirassādaţţhena

idha ‘nirayo’ ti vutto, ‘catukuţţikanirayo’ ti vuccati. ‘Catukuţţikanirayo nāma kataro’ ti vutte mātukucchimeva vattuŋ vaţţati. Avīcimahāniraye nibbattasa-ttassa hi aparāparaŋ ādhāvanaparidhāvanaŋ hotiyeva, tasmā taŋ ‘catuku-ţţikanirayo’ ti vattuŋ na labbhati, mātukucchiyaŋ pana nava vā dasa vā māse catūhipi passehi ito cito ca dhāvituŋ nāma na sakkā, atisambādhe okāse catukoţena catusankuţiteneva hutvā acchitabbaŋ, tasmā esa ‘catukuţţikani-rayo’ ti vuccati.

Subhāsubhanti subhānaŋ asubhaŋ. Subhānañhi saŋsārabhīrukānaŋ yogāvacarakulaputtānaŋ mātukucchi ekantaŋ asubhasammato. Tena vuttaŋ–

‘Ajaññaŋ jaññasankhātaŋ, asuciŋ sucisammataŋ; nānākuņapaparipūraŋ, jaññarūpaŋ apassato.

‘Dhiratthumaŋ āturaŋ pūtikāyaŋ, jegucchiyaŋ assuciŋ byādhidhammaŋ;

yatthappamattā adhimucchitā pajā, hāpenti maggaŋ sugatūpapatti-yā’ ti. (jā. 1.3.128-129);

Sattāti āsattā visattā laggā laggitā sakāye na jahantīti taŋ mātukucchiŋ na pariccajanti. Giddhāti gadhitā. Ye hontīti ye kāmesu avītarāgā honti, te etaŋ gabbhavāsaŋ na jahantīti.

Evaŋ (p. 3.230) darīmukhapaccekabuddho gabbha-okkantimūlakañca, pari-hāramūlakañca dukkhaŋ dassetvā idāni gabbhavuţţhānamūlakaŋ dassetuŋ diyađđhagāthamāha.

18. ‘Mīļhena littā ruhirena makkhitā, semhena littā upanikkhamanti;

yaŋ yañhi kāyena phusanti tāvade, sabbaŋ asātaŋ dukhameva kevalaŋ.

19. ‘Disvā vadāmi na hi aññato savaŋ, pubbenivāsaŋ bahukaŋ sarā-mī’ ti.

Tattha mīļhena littāti mahārāja, ime sattā mātukucchito nikkhamantā na

catujjātigandhehi vilimpitvā surabhimālaŋ piļandhitvā nikkhamanti, purāņagūthena pana makkhitā palibuddhā hutvā nikkhamanti. Ruhirena makkhitāti

rattalohitacandanānulittāpi ca hutvā na nikkhamanti, rattalohitamakkhitā

pana hutvā nikkhamanti. Semhena littāti na cāpi setacandanavilittā nikkha-manti, bahalapicchilasemhalittā pana hutvā nikkhamanti. Itthīnañhi gabbha-vuţţhānakāle etā asuciyo nikkhamanti. Tāvadeti tasmiŋ samaye. Idaŋ vuttaŋ hoti– mahārāja, ime sattā tasmiŋ mātukucchito nikkhamanasamaye evaŋ mīļhādilittā nikkhamantā yaŋ yaŋ nikkhamanamaggapadesaŋ vā hatthaŋ vā pādaŋ vā phusanti, taŋ sabbaŋ asātaŋ amadhuraŋ kevalaŋ asammissaŋ dukkhameva phusanti, sukhaŋ nāma tesaŋ tasmiŋ samaye natthīti.

Disvā vadāmi na hi aññato savanti mahārāja, ahaŋ imaŋ ettakaŋ vadanto

na aññato savaŋ, aññassa samaņassa vā brāhmaņassa vā taŋ sutvā na

vadāmi, attano pana paccekabodhiñāņena disvā paţivijjhitvā paccakkhaŋ

katvā vadāmīti attho. Pubbenivāsaŋ bahukanti idaŋ attano ānubhāvaŋ

dassento āha. Idaŋ vuttaŋ hoti– mahārāja, ahañhi pubbe nivutthakkhandha-paţipāţisankhātaŋ pubbenivāsaŋ bahukaŋ sarāmi, satasahassakappādhi-kāni dve asankhyeyyāni sarāmīti.

Idāni satthā abhisambuddho hutvā ‘evaŋ so paccekabuddho rājānaŋ subhāsitakathāya sangaņhī’ ti vatvā osāne upađđhagāthamāha–

‘Citrāhi (p. 3.231) gāthāhi subhāsitāhi, darīmukho nijjhāpayi sumedhan’-ti.

Tattha citrāhīti anekatthasannissitāhi. Subhāsitāhīti sukathitāhi. Darīmukho

nijjhāpayi sumedhanti bhikkhave, so darīmukhapaccekabuddho taŋ

sumedhaŋ sundarapaññaŋ kāraņākāraņajānanasamatthaŋ rājānaŋ nijjhāpesi saññāpesi, attano vacanaŋ gaņhāpesīti attho.

Evaŋ paccekabuddho kāmesu dosaŋ dassetvā attano vacanaŋ gāhāpetvā ‘mahārāja, idāni pabbaja vā mā vā, mayā pana tuyhaŋ kāmesu ādīnavo pabbajjāya ca ānisaŋso kathito, tvaŋ appamatto hohī’ ti vatvā suvaņņarājahaŋso viya ākāse uppatitvā valāhakagabbhaŋ maddanto nandamūlakapabbhārameva gato. Mahāsatto dasanakhasamodhānasamujjalaŋ añjaliŋ

sirasmiŋ ţhapetvā namassamāno tasmiŋ dassanavisaye atīte jeţţhaputtaŋ

pakkosāpetvā rajjaŋ paţicchāpetvā mahājanassa rodantassa paridevantassa

kāme pahāya himavantaŋ pavisitvā paņņasālaŋ māpetvā isipabbajjaŋ

pabbajitvā na cirasseva abhiññā ca samāpattiyo ca nibbattetvā āyupariyosāne brahmalokūpago ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne bahū sotāpannādayo ahesuŋ. Tadā rājā ahameva ahosinti.

Darīmukhajātakavaņņanā tatiyā.

[379] 4. Nerujātakavaņņanā

Kākolā kākasanghā cāti idaŋ satthā jetavane viharanto aññataraŋ

bhikkhuŋ ārabbha kathesi. So kira satthu santike kammaţţhānaŋ gahetvā

ekaŋ paccantagāmaŋ agamāsi. Manussā tassa iriyāpathe pasīditvā taŋ

bhojetvā paţiññaŋ gahetvā araññe paņņasālaŋ katvā tattha vasāpesuŋ, ativiya cassa sakkāraŋ kariŋsu. Atheke sassatavādā āgamaŋsu. Te tesaŋ

vacanaŋ sutvā therassa vādaŋ vissajjetvā sassatavādaŋ gahetvā tesaññeva sakkāraŋ kariŋsu. Tato ucchedavādā āgamaŋsu (p. 3.232) te sassata-vādaŋ vissajjetvā ucchedavādameva gaņhiŋsu. Athaññe acelakā āgamiŋsu.

Te ucchedavādaŋ vissajjetvā acelakavādaŋ gaņhiŋsu. So tesaŋ guņāguņaŋ ajānantānaŋ manussānaŋ santike dukkhena vasitvā vutthavasso

pavāretvā satthu santikaŋ gantvā katapaţisanthāro ‘kahaŋ vassaŋvutthosī’ti vutte ‘paccantaŋ nissāya, bhante’ ti vatvā ‘sukhaŋ vutthosī’ ti puţţho

‘bhante, guņāguņaŋ ajānantānaŋ santike dukkhaŋ vutthosmī’ ti āha. Satthā

‘bhikkhu porāņakapaņđitā tiracchānayoniyaŋ nibbattāpi guņāguņaŋ ajānantehi saddhiŋ ekadivasampi na vasiŋsu, tvaŋ attano guņāguņaŋ ajānanaţţhāne kasmā vasī’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto suvaņņahaŋsayoniyaŋ nibbatti, kaniţţhabhātāpissa atthi. Te cittakūţapabbate vasantā himavantapadese sayaŋjātasāliŋ khādanti. Te ekadivasaŋ tattha caritvā cittakūţaŋ āgacchantā antarāmagge ekaŋ neruŋ nāma kañcanapabbataŋ disvā tassa matthake nisīdiŋsu. Taŋ pana pabbataŋ nissāya vasantā sakuņa-sanghā catuppadā ca gocarabhūmiyaŋ nānāvaņņā honti, pabbataŋ paviţţha-kālato paţţhāya te sabbe tassobhāsena suvaņņavaņņā honti. Taŋ disvā bodhisattassa kaniţţho taŋ kāraņaŋ ajānitvā ‘kiŋ nu kho ettha kāraņan’ ti bhātarā saddhiŋ sallapanto dve gāthā abhāsi–

20. ‘Kākolā kākasanghā ca, mayañca patataŋ varā;

sabbeva sadisā homa, imaŋ āgamma pabbataŋ.

21. ‘Idha sīhā ca byagghā ca, singālā ca migādhamā;

sabbeva sadisā honti, ayaŋ ko nāma pabbato’ ti.

Tattha kākolāti vanakākā. Kākasanghāti pakatikākasanghā ca. Patataŋ varāti pakkhīnaŋ seţţhā. Sadisā homāti sadisavaņņā homa.

Tassa (p. 3.233) vacanaŋ sutvā bodhisatto tatiyaŋ gāthamāha–

22. ‘Imaŋ nerūti jānanti, manussā pabbatuttamaŋ;

idha vaņņena sampannā, vasanti sabbapāņino’ ti.

Tattha idha vaņņenāti imasmiŋ nerupabbate obhāsena vaņņasampannā hutvā.

Taŋ sutvā kaniţţho sesagāthā abhāsi–

23. ‘Amānanā yattha siyā, antānaŋ vā vimānanā;

hīnasammānanā vāpi, na tattha visatiŋvase.

24. ‘Yatthālaso ca dakkho ca, sūro bhīru ca pūjiyā;

na tattha santo vasanti, avisesakare nare.

25. ‘Nāyaŋ neru vibhajati, hīna-ukkaţţhamajjhime;

avisesakaro neru, handa neruŋ jahāmase’ ti.

Tattha paţhamagāthāya ayamattho– yattha santānaŋ paņđitānaŋ sīlasa-mpannānaŋ mānanassa abhāvena amānanā avamaññanā ca avamānava-sena vimānanā vā hīnānaŋ vā dussīlānaŋ sammānanā siyā, tattha nivāse na vaseyya. Pūjiyāti ete ettha ekasadisāya pūjāya pūjanīyā honti, samakaŋ sakkāraŋ labhanti. Hīna-ukkaţţhamajjhimeti jātigottakulappadesasīlācārañā-ņādīhi hīne ca majjhime ca ukkaţţhe ca ayaŋ na vibhajati. Handāti vavassa-ggatthe nipāto. Jahāmaseti pariccajāma. Evañca pana vatvā ubhopi te haŋsā uppatitvā cittakūţameva gatā.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne so bhikkhu sotāpattiphale patiţţhahi. Tadā kaniţţha-haŋso ānando ahosi, jeţţhakahaŋso pana ahameva ahosinti.

Nerujātakavaņņanā catutthā.

[380] 5. Āsankajātakavaņņanā

Āsāvatī (p. 3.234) nāma latāti idaŋ satthā jetavane viharanto purāņadutiyi-kāpalobhanaŋ ārabbha kathesi. Vatthu indriyajātake (jā. 1.8.60 ādayo) āvi bhavissati. Idha pana satthā taŋ bhikkhuŋ ‘saccaŋ kira tvaŋ ukkaņţhito-sī’ ti pucchitvā ‘saccaŋ, bhante’ ti vutte ‘kena ukkaņţhāpitosī’ ti vatvā ‘purāņa-dutiyikāya, bhante’ ti vutte ‘bhikkhu esā itthī tuyhaŋ anatthakārikā, pubbepi tvaŋ etaŋ nissāya caturanginisenaŋ jahitvā himavantapadese mahantaŋ dukkhaŋ anubhavanto tīņi saŋvaccharāni vasī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsigāme

brāhmaņakule nibbattitvā vayappatto takkasilāyaŋ uggahitasippo isipabbajjaŋ pabbajitvā vanamūlaphalāhāro abhiññā ca samāpattiyo ca nibbattetvā himavantapadese vasi. Tasmiŋ kāle eko puññasampanno satto tāvatiŋsabhavanato cavitvā tasmiŋ ţhāne padumasare ekasmiŋ padumagabbhe

dārikā hutvā nibbatti, sesapadumesu purāņabhāvaŋ patvā patantesupi taŋ

mahākucchikaŋ hutvā tiţţhateva. Tāpaso nahāyituŋ padumasaraŋ gato taŋ

disvā ‘aññesu padumesu patantesupi idaŋ mahākucchikaŋ hutvā tiţţhati, kiŋ

nu kho kāraņan’ ti cintetvā udakasāţakaŋ nivāsetvā otaranto gantvā taŋ

padumaŋ vivaritvā taŋ dārikaŋ disvā dhītusaññaŋ uppādetvā paņņasālaŋ

ānetvā paţijaggi. Sā aparabhāge soļasavassikā hutvā abhirūpā ahosi uttamarūpadharā atikkantā mānusakavaņņaŋ, apattā devavaņņaŋ. Tadā sakko

bodhisattassa upaţţhānaŋ āgacchati, so taŋ dārikaŋ disvā ‘kuto esā’ ti

pucchitvā laddhaniyāmaŋ sutvā ‘imissā kiŋ laddhuŋ vaţţatī’ ti pucchi. ‘Nivā-saţţhānaŋ vatthālankārabhojanavidhānaŋ, mārisā’ ti. So ‘sādhu, bhante’ ti tassā vasanaţţhānassa āsanne phalikapāsādaŋ māpetvā dibbasayanadibba-vatthālankāradibbannapānāni māpesi.

So pāsādo tassā abhiruhanakāle otaritvā bhūmiyaŋ patiţţhāti, abhiruļhakāle langhitvā ākāse tiţţhati. Sā bodhisattassa (p. 3.235) vattapaţivattaŋ kurumānā pāsāde vasati. Tameko vanacarako disvā ‘ayaŋ, vo bhante, kiŋ

hotī’ ti pucchitvā ‘dhītā me’ ti sutvā bārāņasiŋ gantvā ‘deva, mayā himavantapadese evarūpā nāma ekassa tāpasassa dhītā diţţhā’ ti rañño ārocesi. Taŋ

sutvā so savanasaŋsaggena bajjhitvā vanacarakaŋ maggadesakaŋ katvā

caturanginiyā senāya taŋ ţhānaŋ gantvā khandhāvāraŋ nivāsāpetvā vanacarakaŋ ādāya amaccagaņaparivuto assamapadaŋ pavisitvā mahāsattaŋ

vanditvā ekamantaŋ nisinno ‘bhante, itthiyo nāma brahmacariyassa malaŋ,

tumhākaŋ dhītaraŋ ahaŋ paţijaggissāmī’ ti āha. Bodhisatto pana ‘kiŋ nu

kho etasmiŋ padume’ ti āsankaŋ katvā udakaŋ otaritvā ānītabhāvena tassā

kumārikāya āsankāti nāmaŋ akāsi. So taŋ rājānaŋ ‘imaŋ gahetvā gacchā’ti ujukaŋ avatvā ‘mahārāja, imāya kumārikāya nāmaŋ jānanto gaņhitvā

gacchā’ ti āha. ‘Tumhehi kathite ñassāmi, bhante’ ti. ‘Ahaŋ te na kathemi,

tvaŋ attano paññābalena nāmaŋ jānantova gahetvā yāhī’ ti. So ‘sādhū’ ti

sampaţicchitvā tato paţţhāya amaccehi saddhiŋ ‘kinnāmā nu kho esā’ ti

nāmaŋ upadhāreti. So yāni dujjānāni nāmāni, tāni kittetvā ‘asukā nāma

bhavissatī’ ti bodhisattena saddhiŋ katheti. Bodhisatto ‘na evaŋnāmā’ ti

paţikkhipati.

Rañño ca nāmaŋ upadhārentassa saŋvaccharo atīto. Tadā hatthi-assama-nusse sīhādayo vāļā gaņhanti, dīghajātikaparipantho hoti, makkhikapari-pantho hoti, sītena kilamitvā bahū manussā maranti. Atha rājā kujjhitvā ‘kiŋ me etāyā’ ti bodhisattassa kathetvā pāyāsi. Āsankā kumārikā taŋ divasaŋ phalikavātapānaŋ vivaritvā attānaŋ dassentī aţţhāsi. Rājā taŋ disvā ‘mayaŋ tava nāmaŋ jānituŋ na sakkoma, tvaŋ himavanteyeva vasa, mayaŋ gami-ssāmā’ ti āha. ‘Kahaŋ, mahārāja, gacchanto mādisaŋ itthiŋ labhissasi, mama vacanaŋ suņāhi, tāvatiŋsadevaloke cittalatāvane āsāvatī nāma latā atthi, tassā phalassa abbhantare dibbapānaŋ nibbattaŋ, taŋ ekavāraŋ pivitvā cattāro māse mattā hutvā dibbasayane sayanti, sā pana vassasaha-ssena phalati, surāsoņđā devaputtā “ito phalaŋ labhissāmā” ti dibbapānapi-pāsaŋ adhivāsetvā vassasahassaŋ (p. 3.236) nibaddhaŋ gantvā taŋ lataŋ “arogā nu kho” ti olokenti, tvaŋ pana ekasaŋvacchareneva ukkaņţhito, āsā-phalavatī nāma sukhā, mā ukkaņţhī’ ti vatvā tisso gāthā abhāsi–

26. ‘Āsāvatī nāma latā, jātā cittalatāvane;

tassā vassasahassena, ekaŋ nibbattate phalaŋ.

27. ‘Taŋ devā payirupāsanti, tāva dūraphalaŋ satiŋ;

āsīseva tuvaŋ rāja, āsā phalavatī sukhā.

28. ‘Āsīsateva so pakkhī, āsīsateva so dijo;

tassa cāsā samijjhati, tāva dūragatā satī;

āsīseva tuvaŋ rāja, āsā phalavatī sukhā’ ti.

Tattha āsāvatīti evaŋnāmikā. Sā hi yasmā tassā phale āsā uppajjati, tasmā etaŋ nāmaŋ labhati. Cittalatāvaneti evaŋnāmake uyyāne. Tasmiŋ kira uyyāne tiņarukkhalatādīnaŋ pabhā tattha paviţţhapaviţţhānaŋ deva-tānaŋ sarīravaņņaŋ cittaŋ karoti, tenassa ‘cittalatāvanan’ ti nāmaŋ jātaŋ. Payirupāsantīti punappunaŋ upenti. Āsīsevāti āsīsāhiyeva patthehiyeva, mā āsacchedaŋ karohīti.

Rājā tassā kathāya bajjhitvā puna amacce sannipātāpetvā dasanāmakaŋ

kāretvā nāmaŋ gavesanto aparampi saŋvaccharaŋ vasi. Tassā dasanāmakampi nāmaŋ nāhosi, ‘asukā nāmā’ ti vutte bodhisatto paţikkhipateva. Puna

rājā ‘kiŋ me imāyā’ ti turangaŋ āruyha pāyāsi. Sāpi puna vātapāne ţhatvā

attānaŋ dassesi. Rājā ‘ tiţţha tvaŋ, mayaŋ gamissāmā’ ti āha. ‘Kasmā yāsi,

mahārājā’ ti? ‘Tava nāmaŋ jānituŋ na sakkomī’ ti. ‘Mahārāja, kasmā nāmaŋ

na jānissasi, āsā nāma asamijjhanakā nāma natthi, eko kira bako pabbatamuddhani ţhito attanā patthitaŋ labhi, tvaŋ kasmā na labhissasi, adhivāsehi,

mahārājā’ ti. Eko kira bako ekasmiŋ padumasare gocaraŋ gahetvā uppatitvā

pabbatamatthake nilīyi. So taŋ divasaŋ tattheva vasitvā punadivase cintesi

‘ahaŋ imasmiŋ pabbatamatthake sukhaŋ (p. 3.237) nisinno, sace ito anotaritvā ettheva nisinno gocaraŋ gahetvā pānīyaŋ pivitvā imaŋ divasaŋ

vaseyyaŋ, bhadrakaŋ vata assā’ ti. Atha taŋ divasameva sakko devarājā

asuranimmathanaŋ katvā tāvatiŋsabhavane devissariyaŋ laddhā cintesi

“mama tāva manoratho matthakaŋ patto, atthi nu kho añño koci aparipuņņamanoratho” ti upadhārento taŋ disvā “imassa manorathaŋ matthakaŋ pāpessāmī” ti bakassa nisinnaţţhānato avidūre ekā nadī atthi, taŋ nadiŋ oghapuņņaŋ katvā pabbatamatthakena pesesi. Sopi bako tattheva nisinno

macche khāditvā pānīyaŋ pivitvā taŋ divasaŋ tattheva vasi, udakampi

bhassitvā gataŋ. ‘Evaŋ, mahārāja, bakopi tāva attano āsāphalaŋ labhi, kiŋ tvaŋ na labhissasī’ ti vatvā ‘āsīsatevā’ ti-ādimāha.

Tattha āsīsatevāti āsīsatiyeva patthetiyeva. Pakkhīti pakkhehi yuttatāya pakkhī. Dvikkhattuŋ jātatāya dijo. Tāva dūragatā satīti pabbatamatthakato macchānañca udakassa ca dūrabhāvaŋ passa, evaŋ dūragatā samānā sakkassa ānubhāvena bakassa āsā pūriyevāti.

Atha rājā tassā kathaŋ sutvā rūpe bajjhitvā kathāya allīno gantuŋ asakkonto amacce sannipātetvā satanāmaŋ kāresi, satanāmavasena nāmaŋ

gavesatopissa aññaŋ saŋvaccharaŋ atītaŋ. So tiņņaŋ saŋvaccharānaŋ

accayena bodhisattaŋ upasankamitvā satanāmavasena ‘asukā nāma bhavissatī’ ti pucchi. ‘Na jānāsi, mahārājā’ ti. So ‘gamissāma dāni mayan’ ti bodhisattaŋ vanditvā pāyāsi. Āsankā kumārikā ca puna phalikavātapānaŋ

nissāya ţhitāva. Rājā taŋ disvā ‘tvaŋ accha, mayaŋ gamissāmā’ ti āha.

‘Kasmā, mahārājā’ ti. ‘Tvaŋ maŋ vacaneneva santappesi, na ca kāmaratiyā, tava madhuravacanena bajjhitvā vasantassa mama tīņi saŋvaccharāni ati-kkantāni, idāni gamissāmī’ ti imā gāthā āha–

29. ‘Sampesi kho maŋ vācāya, na ca sampesi kammunā;

mālā sereyyakasseva, vaņņavantā agandhikā.

30. ‘Aphalaŋ (p. 3.238) madhuraŋ vācaŋ, yo mittesu pakubbati;

adadaŋ avissajaŋ bhogaŋ, sandhi tenassa jīrati.

31. ‘Yañhi kayirā tañhi vade, yaŋ na kayirā na taŋ vade;

akarontaŋ bhāsamānaŋ, parijānanti paņđitā.

32. ‘Balañca vata me khīņaŋ, pātheyyañca na vijjati;

sanke pāņūparodhāya, handa dāni vajāmahan’ ti.

Tattha sampesīti santappesi pīņesi. SereyyakassāTi suvaņņakuraņđakassa. Desanāsīsamevetaŋ, yankiñci pana suvaņņakuraņđakajayasumanādikaŋ aññampi pupphaŋ vaņņasampannaŋ agandhakaŋ, sabbaŋ taŋ

sandhāyevamāha. Vaņņavantā agandhikāti yathā sereyyakādīnaŋ mālā

vaņņavantatāya dassanena tappeti, agandhatāya gandhena na tappeti, evaŋ

tvampi dassanena piyavacanena ca santappesi, na kammunāti dīpeti. Adadanti bhadde, yo ‘imaŋ nāma vo bhogaŋ dassāmī’ ti madhuravacanena

vatvā taŋ bhogaŋ adadanto avissajjento kevalaŋ madhuravacanameva

karoti, tena saddhiŋ assa mittassa sandhi jīrati, mittasanthavo na ghaţīyati. Pātheyyañcāti bhadde, mayhaŋ tava madhuravacanena bajjhitvā tīņi saŋva-ccharāni vasantasseva hatthi-assarathapattisankhātaŋ balañca khīņaŋ, manussānaŋ bhattavetanasankhātaŋ pātheyyañca natthi. Sanke pāņūparo-dhāyāti svāhaŋ idheva attano jīvitavināsaŋ āsankāmi, handa dānāhaŋ gacchāmīti.

Āsankā kumārikā rañño vacanaŋ sutvā ‘mahārāja, tvaŋ mayhaŋ nāmaŋ jānāsi, tayā vuttameva mama nāmaŋ, idaŋ me pitu kathetvā maŋ gaņhitvā yāhī’ ti raññā saddhiŋ sallapantī āha–

33. ‘Etadeva hi me nāmaŋ, yaŋnāmasmi rathesabha;

āgamehi mahārāja, pitaraŋ āmantayāmahan’ ti.

Tassattho– yaŋnāmā ahaŋ asmi, taŋ etaŋ āsankātveva mama nāmanti.

Taŋ (p. 3.239) sutvā rājā bodhisattassa santikaŋ gantvā ‘bhante,

tumhākaŋ dhītā āsankā nāmā’ ti āha. ‘Nāmaŋ ñātakālato paţţhāya taŋ

gahetvā gaccha, mahārājā’ ti. So mahāsattaŋ vanditvā phalikavimānadvāraŋ

āgantvā āha– ‘bhadde, pitarāpi te mayhaŋ dinnā, ehi dāni gamissāmā’ ti.

‘Āgamehi, mahārāja, pitaraŋ āmantayāmahan’ ti pāsādā otaritvā mahāsattaŋ vanditvā roditvā khamāpetvā rañño santikaŋ āgatā. Rājā taŋ

gahetvā bārāņasiŋ gantvā puttadhītāhi vađđhanto piyasaŋvāsaŋ vasi.

Bodhisatto aparihīnajjhāno brahmaloke uppajji.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi. Tadā āsankā kumārikā purāņadutiyikā ahosi, rājā ukkaņţhitabhikkhu, tāpaso pana ahameva ahosinti.

Āsankajātakavaņņanā pañcamā.

[381] 6. Migālopajātakavaņņanā

Na me ruccīTi idaŋ satthā jetavane viharanto ekaŋ dubbacabhikkhuŋ

ārabbha kathesi. Satthā taŋ bhikkhuŋ pakkosāpetvā ‘saccaŋ kira tvaŋ

bhikkhu dubbaco’ ti pucchitvā ‘āma, bhante’ ti vutte ‘na kho bhikkhu idāneva,

pubbepi tvaŋ dubbacoyeva, dubbacabhāvañca pana nissāya paņđitānaŋ

vacanaŋ akaronto verambhavātamukhe byasanaŋ gatosī’ ti vatvā atītaŋ

āhari.

Atīte bārāņasiyaŋ brahmadatte rajjaŋ kārente bodhisatto gijjhayoniyaŋ nibbattitvā apanandagijjho nāma ahosi. So gijjhagaņaparivuto gijjhakūţapa-bbate vasi. Putto panassa migālopo nāma thāmabalasampanno ahosi, so aññesaŋ gijjhānaŋ sīmaŋ atikkamitvā ati-uccaŋ uppati. Gijjhā ‘putto te ati-dūraŋ uppatatī’ ti gijjharañño ācikkhiŋsu. So taŋ pakkosetvā ‘tvaŋ kira, tāta, ati-uccaŋ (p. 3.240) gacchasi, ati-uccaŋ gacchanto jīvitakkhayaŋ pāpuņissa-sī’ ti vatvā tisso gāthā abhāsi–

34. ‘Na me rucci migālopa, yassa te tādisī gatī;

atuccaŋ tāta patasi, abhūmiŋ tāta sevasi.

35. ‘Catukkaņņaŋva kedāraŋ, yadā te pathavī siyā;

tato tāta nivattassu, māssu etto paraŋ gami.

36. ‘Santi aññepi sakuņā, pattayānā vihangamā;

akkhittā vātavegena, naţţhā te sassatīsamā’ ti.

Tattha migālopāti puttaŋ nāmena ālapati. Atuccaŋ tāta patasīti tāta, tvaŋ

aññesaŋ gijjhānaŋ sīmaŋ atikkamitvā ati-uccaŋ gacchasi. Catukkaņņaŋva

kedāranti imināssa sīmaŋ ācikkhati. Idaŋ vuttaŋ hoti– tāta, yadā te ayaŋ

mahāpathavī catukkaņņaŋ kedāraŋ viya siyā, evaŋ khuddikā viya hutvā

paññāyetha, atha tvaŋ ettakā ţhānā nivatteyyāsi, etto paraŋ mā gamīti. Santi

aññepīti na kevalaŋ tvameva, aññepi gijjhā evaŋ kariŋsūti dīpeti. Akkhittāti

tepi gijjhā amhākaŋ sīmaŋ atikkamitvā gatā vātavegena ākađđhitā

nassiŋsu. Sassatīsamāti sassatīhi pathavīpabbatādīhi samaŋ attānaŋ

maññamānā attano vassasahassaparimāņaŋ āyuŋ apūretvāpi antarā

naţţhāti attho.

Migālopo anovādakattā pitu vacanaŋ akatvā langhanto pitarā akkhātaŋ sīmaŋ disvā taŋ atikkamma kālavāte patvā tepi chinditvā uppatito verambha-vātamukhaŋ pakkhandi, atha naŋ verambhavātā pahariŋsu. So tehi pahaţa-mattova khaņđākhaņđaŋ hutvā ākāseyeva antaradhāyi.

37. ‘Akatvā apanandassa, pitu vuddhassa sāsanaŋ;

kālavāte atikkamma, verambhānaŋ vasaŋ agā.

38. ‘Tassa puttā ca dārā ca, ye caññe anujīvino;

sabbe byasanamāpāduŋ, anovādakare dije.

39. ‘Evampi (p. 3.241) idha vuddhānaŋ, yo vākyaŋ nāvabujjhati;

atisīmacaro ditto, gijjhovātītasāsano; sabbe byasanaŋ papponti, akatvā vuddhasāsanan’ ti.–

Imā tisso abhisambuddhagāthā.

Tattha anujīvinoti taŋ nissāya jīvanakā. Anovādakare dijeti tasmiŋ migālope gijjhe ovādaŋ agaņhante sabbepi te tena saddhiŋ atisīmaŋ gantvā

vināsaŋ pāpuņiŋsu. Evampīti, bhikkhave, yathā so gijjho, evaŋ yo aññopi

gahaţţho vā pabbajito vā hitānukampakānaŋ vuddhānaŋ vacanaŋ na

gaņhāti, sopi ayaŋ sīmaŋ atikkamitvā caranto ditto gabbito gijjhova

byasanaŋ pāpuņātīti.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– ‘tadā migālopo dubbacabhikkhu ahosi, apanando pana ahameva ahosin’ ti.

Migālopajātakavaņņanā chaţţhā.

[382] 7. Sirikāļakaņņijātakavaņņanā

Kā nu kāļena vaņņenāti idaŋ satthā jetavane viharanto anāthapiņđikaŋ

ārabbha kathesi. So hi sotāpattiphale patiţţhitakālato paţţhāya akhaņđāni

pañca sīlāni rakkhi, bhariyāpissa puttadhītaropi dāsāpi bhatiŋ gahetvā

kammaŋ karontā kammakarāpi sabbe rakkhiŋsuyeva. Athekadivasaŋ

bhikkhū dhammasabhāyaŋ kathaŋ samuţţhāpesuŋ ‘āvuso, anāthapiņđiko

suciyeva suciparivāro hutvā caratī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbe porāņakapaņđitāpi sucīyeva suciparivārā ahesun’ ti vatvā tehi yācito atītaŋ āhari.

Atīte (p. 3.242) bārāņasiyaŋ brahmadatte rajjaŋ kārente bodhisatto seţţhi hutvā dānaŋ adāsi, sīlaŋ rakkhi, uposathakammaŋ kari, bhariyāpissa pañca sīlāni rakkhi, puttadhītaropi dāsakammakaraporisāpi pañca sīlāni rakkhiŋsu.

So suciparivāraseţţhitveva paññāyittha. Athekadivasaŋ so cintesi ‘sace

mayā suciparivārasīlo koci āgamissati, tassa mama nisīdanapallankaŋ vā

nipajjanasayanaŋ vā dātuŋ na yuttaŋ, anucchiţţhaŋ aparibhuttaŋ dātuŋ

vaţţatī’ ti attano vasanaţţhāneyeva ekapasse aparibhuttapallankañca senāsanañca paññāpesi. Tasmiŋ samaye cātumahārājikadevalokato virūpakkhamahārājassa dhītā kāļakaņņī ca nāma dhataraţţhamahārājassa dhītā sirī ca

nāmāti imā dve bahuŋ gandhamālaŋ ādāya ‘anotatte kīļissāmā’ ti anotattatitthaŋ āgacchiŋsu. Tasmiŋ pana dahe bahūni titthāni, tesu buddhānaŋ

titthe buddhāyeva nhāyanti, paccekabuddhānaŋ titthe paccekabuddhāva

nhāyanti, bhikkhūnaŋ titthe bhikkhūva nhāyanti, tāpasānaŋ titthe tāpasāva nhāyanti, cātumahārājikādīsu chasu kāmasaggesu devaputtānaŋ titthe deva-puttāva nhāyanti, devadhītānaŋ titthe devadhītāva nhāyanti.

Tatrimā dve āgantvā ‘ahaŋ paţhamaŋ nhāyissāmi, ahaŋ paţhaman’ ti

titthāya kalahaŋ kariŋsu. Kāļakaņņī ‘ahaŋ lokaŋ pālemi vicāremi, tasmā

paţhamaŋ nāyituŋ yuttāmhī’ ti vadati. Sirī ‘ahaŋ mahājanassa issariyadāyikāya paţipadāya ţhitā, tasmā paţhamaŋ nhāyituŋ yuttāmhī’ ti vadati. Tā

‘amhesu paţhamaŋ nhāyituŋ yuttarūpaŋ vā ayuttarūpaŋ vā cattāro mahārājāno jānissantī’ ti tesaŋ santikaŋ gantvā ‘amhesu kā paţhamaŋ anotattadahe nhāyituŋ yuttarūpā’ ti pucchiŋsu. Dhataraţţhavirūpakkhā ‘na sakkā

amhehi vinicchinitun’ ti virūļhakavessavaņānaŋ bhāramakaŋsu. Te

‘amhepi na sakkhissāma, sakkassa pādamūle pesessāmā’ ti tā sakkassa

santikaŋ pesesuŋ. Sakko tāsaŋ vacanaŋ sutvā cintesi ‘imā dvepi mama

purisānaññeva dhītaro, na sakkā mayā imaŋ ađđaŋ vinicchinitun’ ti. Atha tā

sakko āha ‘bārāņasiyaŋ suciparivāro nāma seţţhi atthi, tassa ghare anucchiţţhasayanañca paññattaŋ, yā tattha nisīdituŋ vā sayituŋ vā labhati, sā

paţhamaŋ nhāyituŋ yuttarūpā’ ti. Taŋ sutvā kāļakaņņī tasmiŋ khaņeyeva (p. 3.243)

nīlavatthaŋ nivāsetvā nīlavilepanaŋ vilimpitvā nīlamaņipiļandhanaŋ piļandhitvā yantapāsāņo viya devalokato otaritvā majjhimayāmasamanantare

seţţhino pāsādassa upaţţhānadvāre sayanassa avidūre ţhāne nīlarasmiŋ

vissajjetvā ākāse aţţhāsi. Seţţhi oloketvā taŋ addasa, sahadassanenevassa sā appiyā ahosi amanāpā. So tāya saddhiŋ sallapanto paţhamaŋ gātha-māha–

40. ‘Kā nu kāļena vaņņena, na cāpi piyadassanā;

kā vā tvaŋ kassa vā dhītā, kathaŋ jānemu taŋ mayan’ ti.

Tattha kāļenāti nīlena. Vaņņenāti sarīravatthābharaņavaņņena. Na cāpi piyadassanāti dhātuso, bhikkhave, sattā saŋsandantīti vuttaŋ, ayañca deva-dhītā anācārā dussīlā, tasmā sā sahadassanenevassa appiyā jātā, teneva-māha. Kā vā tvanti ‘kā ca tvaŋ, ayameva vā pāţho.

Taŋ sutvā kāļakaņņī dutiyaŋ gāthamāha–

41. ‘Mahārājassahaŋ dhītā, virūpakkhassa caņđiyā;

ahaŋ kāļī alakkhikā, kāļakaņņīti maŋ vidū; okāsaŋ yācito dehi, vasemu tava santike’ ti.

Tattha caņđiyāti kodhanā. Kodhabhāvena hi mayhaŋ caņđīti nāmaŋ kariŋsu. Alakkhikāti nippaññā. Maŋ vidūti evaŋ maŋ cātumahārājikadeva-loke jānanti. Vasemūti mayaŋ ajja ekarattaŋ tava santike vaseyyāma, etasmiŋ me anucchiţţhāsanasayane okāsaŋ dehīti.

Tato bodhisatto tatiyaŋ gāthamāha–

42. ‘Kiŋsīle kiŋsamācāre, purise nivisase tuvaŋ;

puţţhā me kāļi akkhāhi, kathaŋ jānemu taŋ mayan’ ti.

Tattha nivisaseti tava cittena nivisasi patiţţhahasīti.

Tato (p. 3.244) sā attano guņaŋ kathentī catutthaŋ gāthamāha–

43. ‘Makkhī paļāsī sārambhī, issukī maccharī saţho;

so mayhaŋ puriso kanto, laddhaŋ yassa vinassatī’ ti.

Tassattho– yo puriso attano kataguņaŋ na jānāti, guņamakkhī hoti, attano

kismiñci kāraņe kathite ‘kiŋ ahaŋ etaŋ na jānāmī’ ti yugaggāhaŋ gaņhāti,

aññehi kiñci kataŋ disvā sārambhavasena karaņuttarikaŋ karoti, pare

lābhaŋ labhante na tussati, ‘mayhaŋ issariyaŋ paresaŋ mā hotu, mayhameva hotū’ ti sakasampattiŋ gopetvā parassa tiņaggena telabindumpi na

deti, kerāţikalakkhaņena samannāgato hutvā attano santakaŋ parassa

adatvā tehi tehi upāyehi parasantakameva khādati, yassa laddhaŋ dhaññaŋ

vā dhanaŋ vā vinassati na tiţţhati, surādhutto akkhadhutto itthidhutto vā

hutvā laddhaŋ laddhaŋ vināsetiyeva, ayaŋ etehi guņehi samannāgato

puriso mayhaŋ kanto piyo manāpo, evarūpe ahaŋ cittena patiţţhahāmīti.

Sāyeva pañcamachaţţhasattamagāthā abhāsi–

44. ‘Kodhano upanāhī ca, pisuņo ca vibhedako;

kaņđakavāco pharuso, so me kantataro tato.

45. ‘Ajja suveti puriso, sadatthaŋ nāvabujjhati;

ovajjamāno kuppati, seyyaŋ so atimaññati.

46. ‘Davappaluddho puriso, sabbamittehi dhaŋsati;

so mayhaŋ puriso kanto, tasmiŋ homi anāmayā’ ti.

Tāpi imināva nayena vitthāretabbā. Sankhepattho panettha– kodhanoti

appamattakenāpi kujjhanako. Upanāhīti parassa aparādhaŋ hadaye

ţhapetvā sucirenapi tassa anatthakārako. PisuņoTi pisuņavāco. Vibhedakoti appamattakenapi mittabhindanako. Kaņđakavācoti sadosavāco. Pharusoti thaddhavāco. Kantataroti so puriso mayhaŋ purimāpi kantataro piyataro. Ajja suveti ‘idaŋ kammaŋ ajja kātabbaŋ, idaŋ sve (p. 3.245), idaŋ tatiyadivasā-dīsū’ ti evaŋ so sadatthaŋ attano kiccaŋ nāvabujjhati na jānāti. Ovajjamā-noti ovadiyamāno. Seyyaŋ so atimaññatīti jātigottakulappadesasīlācāragu-ņehi uttaritaraŋ uttamapuggalaŋ ‘tvaŋ mayhaŋ kiŋ pahosī’ ti atikkamitvā maññati. Davappaluddhoti rūpādīsu kāmaguņesu nirantaradavena paluddho abhibhūto vasaŋ gato. Dhaŋsatīti ‘tayā mayhaŋ kiŋ katan’ ti-ādīni vatvā sabbeheva mittehi dhaŋsati parihāyati. Anāmayāti ayaŋ etehi guņehi sama-nnāgate puggale niddukkhā nissokā homi, taŋ labhitvā aññattha anālayā hutvā vasāmī’ ti.

Atha naŋ garahanto mahāsatto aţţhamaŋ gāthamāha–

47. ‘Apehi etto tvaŋ kāļi, netaŋ amhesu vijjati;

aññaŋ janapadaŋ gaccha, nigame rājadhāniyo’ ti.

Tattha apehīti apagaccha. Netaŋ amhesūti etaŋ makkhādikaŋ tava piyabhāvakaraņaŋ amhesupi na vijjati natthi. Nigame rājadhāniyoti aññe nigamepi aññā rājadhāniyopi gaccha, yattha mayaŋ taŋ na passāma, tattha

gacchāti dīpeti.

Taŋ sutvā kāļakaņņī additā hutvā anantaragāthamāha–

48. ‘Ahampi kho taŋ jānāmi, netaŋ tumhesu vijjati;

santi loke alakkhikā, sangharanti bahuŋ dhanaŋ; ahaŋ devo ca me bhātā, ubho naŋ vidhamāmase’ ti.

Tattha netaŋ tumhesūti yaŋ mama piyabhāvakaraņaŋ makkhādikaŋ

yena ahaŋ attanāpi samannāgatā, taŋ tumhesu natthīti ahampi etaŋ

jānāmi. Santi loke alakkhikāti aññe pana loke nissīlā nippaññā santi. Sangha-rantīti te nissīlā nippaññāpi samānā etehi makkhādīhi bahuŋ dhanaŋ sangharanti piņđaŋ karonti. Ubho nanti taŋ pana etehi sangharitvā ţhapitaŋ dhanaŋ ahañca mayhameva bhātā devo ca nāma devaputtoti ubho ekato hutvā vidhamāmase nāsema, amhākaŋ pana devaloke bahū dibbaparibhogā (p. 3.246) atthi dibbāni sayanāni, tvaŋ dadeyyāsi vā no vā, ko me tayā atthoti vatvā pakkāmi.

Tassā pakkantakāle sirī devadhītā suvaņņavaņņehi vatthavilepanehi suvaņņālankārena āgantvā upaţţhānadvāre pītarasmiŋ vissajjetvā samehi

pādehi samaŋ pathaviyaŋ patiţţhāya sagāravā aţţhāsi. Taŋ disvā mahāsatto paţhamaŋ gāthamāha–

49. ‘Kā nu dibbena vaņņena, pathabyā supatiţţhitā;

kā vā tvaŋ kassa vā dhītā, kathaŋ jānemu taŋ mayan’ ti.

Tattha dibbenāti visiţţhena uttamena.

Taŋ sutvā sirī dutiyaŋ gāthamāha–

50. ‘Mahārājassahaŋ dhītā, dhataraţţhassa sirīmato;

ahaŋ sirī ca lakkhī ca, bhūripaññāti maŋ vidū;

okāsaŋ yācito dehi, vasemu tava santike’ ti.

Tattha sirī ca lakkhī cāTi sirīti ca lakkhīti ca ahamevaŋnāmā, na aññā. Bhūripaññāti maŋ vidūti maŋ cātumahārājikadevaloke pathavīsamāya vipu-lāya paññāya samannāgatāti jānanti. Vasemu tava santiketi tava anucchiţţhā-sane ceva anucchiţţhasayane ca ekarattiŋ vaseyyāma, okāsaŋ me dehīti.

Tato paraŋ bodhisatto āha–

51. ‘Kiŋsīle kiŋsamācāre, purise nivisase tuvaŋ;

puţţhā me lakkhi akkhāhi, kathaŋ jānemu taŋ mayaŋ.

52. ‘Yo cāpi sīte atha vāpi uņhe, vātātape đaŋsasarīsape ca;

khudhaŋ pipāsaŋ abhibhuyya sabbaŋ, rattindivaŋ yo satataŋ niyutto.

53. ‘Kālāgatañca (p. 3.247) na hāpeti atthaŋ, so me manāpo nivise ca tamhi;

akkodhano mittavā cāgavā ca, sīlūpapanno asaţhojubhūto.

54. ‘Sangāhako sakhilo saņhavāco, mahattapattopi nivātavutti;

tasmiŋhaŋ pose vipulā bhavāmi, ūmi samuddassa yathāpi vaņņaŋ.

55. ‘Yo cāpi mitte atha vā amitte, seţţhe sarikkhe atha vāpi hīne;

atthaŋ carantaŋ atha vā anatthaŋ, āvī raho sangahameva vatte.

56. ‘Vācaŋ na vajjā pharusaŋ kadāci, matassa jīvassa ca tassa homi;

etesaŋ yo aññataraŋ labhitvā, kantā sirī majjati appapañño; taŋ dittarūpaŋ visamaŋ carantaŋ, karīsaţhānaŋva vivajjayāmi.

57. ‘Attanā kurute lakkhiŋ, alakkhiŋ kurutattanā;

na hi lakkhiŋ alakkhiŋ vā, añño aññassa kārako’ ti.

Seţţhissa pucchā hoti, siriyā vissajjanā.

Tattha đaŋsasarīsape cāTi đaŋsā vuccanti pingalamakkhikā, sabbāpi vā makkhikājātikā idha ‘đaŋsā’ ti adhippetā. Sarīsapāti dīghajātikā. Đaŋsā ca sarīsapā ca đaŋsasarīsapā, tasmiŋ đaŋsasarīsape sati. Idaŋ vuttaŋ hoti–yo mahāseţţhi sīte vā uņhe vā vātātape vā đaŋsasarīsape vā sati etehi sītā-dīhi pīļiyamānopi etāni ceva sītādīni khudhañca pipāsañcāti sabbampetaŋ parissayaŋ abhibhuyya abhibhavitvā tiņaŋ viya agaņetvā rattindivaŋ kasiva-ņijjādīsu ceva dānasīlādīsu ca satataŋ attano kammesu niyutto attānaŋ yojetvā vattati.

Kālāgatañcāti (p. 3.248) kasikālādīsu kasi-ādīni dhanapariccāgasīlarakkha-ņadhammassavanādikālesu ca dhanapariccajanādippabhedaŋ diţţhadha-mmasamparāye sukhāvahaŋ atthaŋ na hāpeti, yuttappayuttakāle karotiyeva, so mayhaŋ manāpo tasmiñca purise ahaŋ nivisāmīti. AkkodhanoTi adhivā-sanakhantiyā samannāgato. Mittavāti kalyāņamittena samannāgato. Cāga-vāti dhanapariccāgayutto.

Sangāhakoti mittasangaha-āmisasangahadhammasangahānaŋ kārako. Sakhiloti muduvāco. Saņhavācoti madhuravacano. Mahattapattopi nivātavu-ttīti mahantaŋ ţhānaŋ vipulaŋ issariyaŋ pattopi yasena anuddhato nīca-vutti paņđitānaŋ ovādakaro hoti. Tasmiŋhaŋ poseti tasmiŋ ahaŋ purise. Vipulā bhavāmīti akhuddakā homi. So hi mahatiyā siriyā padaţţhānaŋ. Ūmi samuddassa yathāpi vaņņanti yathā nāma samuddassa vaņņaŋ olokentānaŋ uparūpari āgacchamānā ūmi vipulā viya khāyati, evamahaŋ tasmiŋ puggale vipulā homīti dīpeti.

Āvī rahoti sammukhā ca parammukhā ca. Sangahameva vatteti etasmiŋ mittādibhede puggale catubbidhaŋ sangahameva vatteti pavatteti.

Na vajjāti yo kadāci kismiñci kāle pharusavacanaŋ na vadeyya, madhura-vacanova hoti. Matassa jīvassa cāTi tassāhaŋ puggalassa matassapi jīvanta-ssapi bhattikā homi, idhalokepi paralokepi tādisameva bhajāmīti dasseti.

Etesaŋ yoti etesaŋ sītābhibhavanādīnaŋ heţţhā vuttaguņānaŋ yo puggalo

ekampi guņaŋ labhitvā pamajjati pamussati, puna nānuyuñjatīti attho. Kantā

sirī, kantasiriŋ, kantaŋ sirinti tayopi pāţhā, tesaŋ vasena ayaŋ atthayojanā–

yo puggalo siriŋ labhitvā ‘kantā me siri yathāţhāne ţhitā’ ti etesaŋ aññataraŋ

guņaŋ pamajjati, yo vā puggalo kantasiriŋ piyasiriŋ icchanto etesaŋ

guņānaŋ aññataraŋ labhitvā pamajjati, yo vā puggalo siriŋ labhitvā kantaŋ

manāpaŋ siriŋ etesaŋ guņānaŋ aññataraŋ pamajjati. Appapaññoti

nippañño. Taŋ dittarūpaŋ visamaŋ carantanti taŋ ahaŋ dittasabhāvaŋ

gabbitasabhāvaŋ (p. 3.249) kāyaduccaritādibhedaŋ visamaŋ carantaŋ suci-jātiko manusso gūthakūpaŋ viya dūrato vivajjayāmīti.

Añño aññassa kārakoti evaŋ sante lakkhiŋ vā alakkhiŋ vā añño puriso aññassa kārako nāma natthi, yo koci attanā attano lakkhiŋ vā alakkhiŋ vā karotīti.

Evaŋ mahāsatto deviyā vacanaŋ abhinanditvā ‘idaŋ anucchiţţhaŋ āsa-nañca sayanañca tuyhaŋyeva anucchavikaŋ, pallanke ca sayane ca nisīda ceva nipajja cā’ ti āha. Sā tattha vasitvā paccūsakāle nikkhamitvā cātumahā-rājikadevalokaŋ gantvā anotattadahe paţhamaŋ nahāyi. Tampi sayanaŋ siridevatāya paribhuttabhāvā sirisayanaŋ nāma jātaŋ. Sirisayanassa ayaŋ vaŋso, iminā kāraņena yāvajjatanā ‘sirisayanan’ ti vuccati.

Satthā imaŋ dhammadesanaŋ āharitvā jātakaŋ samodhānesi– ‘tadā siri-devī uppalavaņņā ahosi, suciparivāraseţţhi pana ahameva ahosin’ ti.

Sirikāļakaņņijātakavaņņanā sattamā.

[383] 8. Kukkuţajātakavaņņanā

Sucittapattachadanāti idaŋ satthā jetavane viharanto ekaŋ ukkaņţhitabhikkhuŋ ārabbha kathesi. Tañhi bhikkhuŋ satthā ‘kasmā ukkaņţhitosī’ ti

pucchitvā ‘ekaŋ alankatapaţiyattaŋ itthiŋ disvā kilesavasena, bhante’ ti

vutte ‘bhikkhu itthiyo nāma vañcetvā upalāpetvā attano vasaŋ gatakāle

vināsaŋ pāpenti, lolabiļārī viya hontī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto araññe kukkuţayoniyaŋ nibbattitvā anekasatakukkuţaparivāro araññe (p. 3.250) vasati. Tassa

avidūre ekā biļārikāpi vasati. Sā ţhapetvā bodhisattaŋ avasese kukkuţe upāyena vañcetvā khādi. Bodhisatto tassā gahaņaŋ na gacchati. Sā cintesi

‘ayaŋ kukkuţo ativiya saţho amhākañca saţhabhāvaŋ upāyakusalabhāvañca na jānāti, imaŋ mayā “ahaŋ bhariyā te bhavissāmī” ti upalāpetvā

attano vasaŋ āgatakāle khādituŋ vaţţatī’ ti. Sā tena nisinnarukkhassa mūlaŋ gantvā vaņņasambhāsanapubbangamāya vācāya taŋ yācamānā paţhamaŋ gāthamāha–

58. ‘Sucittapattachadana, tambacūļa vihangama;

oroha dumasākhāya, mudhā bhariyā bhavāmi te’ ti.

Tattha sucittapattachadanāti sucittehi pattehi katacchadana. Mudhāti vinā mūlena na kiñci gahetvā ahaŋ bhariyā te bhavāmi.

Taŋ sutvā bodhisatto ‘imāya mama sabbe ñātakā khāditā, idāni maŋ upa-lāpetvā khāditukāmā ahosi, uyyojessāmi nan’ ti cintetvā dutiyaŋ gāthamāha–

59. ‘Catuppadī tvaŋ kalyāņi, dvipadāhaŋ manorame;

migī pakkhī asaññuttā, aññaŋ pariyesa sāmikan’ ti.

Tattha migīti biļāriŋ sandhāyāha. Asaññuttāti jayampatikā bhavituŋ ayuttā asambandhā, natthi tesaŋ īdiso sambandhoti dīpeti.

Taŋ sutvā tato sā ‘ayaŋ ativiya saţho, yena kenaci upāyena vañcetvā naŋ khādissāmī’ ti cintetvā tatiyaŋ gāthamāha–

60. ‘Komārikā te hessāmi, mañjukā piyabhāņinī;

vinda maŋ ariyena vedena, sāvaya maŋ yadicchasī’ ti.

Tattha komārikāti ahaŋ ettakaŋ kālaŋ aññaŋ purisaŋ na jānāmi, tava komārikā bhariyā bhavissāmīti vadati. Mañjukā piyabhāņinīti tava madhura-kathā piyabhāņinīyeva bhavissāmi. Vinda manti paţilabha maŋ. Ariyena vede-nāti sundarena paţilābhena. Ahampi hi ito pubbe purisasamphassaŋ na jānāmi, tvampi itthisamphassaŋ na jānāsi, iti pakatiyā brahmacārī (p. 3.251) brahmacāriniŋ maŋ niddosena lābhena labha. Yadi maŋ icchasi, atha me vacanaŋ na saddahasi, dvādasayojanāya bārāņasiyā bheriŋ carāpetvā ‘ayaŋ me dāsī’ ti sāvaya, maŋ attano dāsaŋ katvā gaņhāhīti vadati.

Tato bodhisatto ‘imaŋ tajjetvā palāpetuŋ vaţţatī’ ti cintetvā catutthaŋ gāthamāha–

61. ‘Kuņapādini lohitape, cori kukkuţapothini;

na tvaŋ ariyena vedena, mamaŋ bhattāramicchasī’ ti.

Tattha na tvaŋ ariyenāti tvaŋ ariyena brahmacariyavāsalābhena maŋ bhattāraŋ na icchasi, vañcetvā pana maŋ khāditukāmāsi, nassa pāpeti taŋ palāpesi. Sā pana palāyitvāva gatā, na puna oloketumpi visahi.

62. ‘Evampi caturā nārī, disvāna sadhanaŋ naraŋ;

nenti saņhāhi vācāhi, biļārī viya kukkuţaŋ.

63. ‘Yo ca uppatitaŋ atthaŋ, na khippamanubujjhati;

amittavasamanveti, pacchā ca anutappati.

64. ‘Yo ca uppatitaŋ atthaŋ, khippameva nibodhati;

muccate sattusambādhā, kukkuţova biļāriyā’ ti.– imā abhisambuddha-gāthā;

Tattha caturāti cāturiyena samannāgatā. Nārīti itthiyo. Nentīti attano vasaŋ

upanenti. Biļārī viyāti yathā sā biļārī taŋ kukkuţaŋ netuŋ vāyamati, evaŋ

aññāpi nāriyo nentiyeva. Uppatitaŋ atthanti uppannaŋ kiñcideva atthaŋ. Na

anubujjhatīti yathāsabhāvena na jānāti, pacchā ca anutappati. Kukkuţovāti

yathā so ñāņasampanno kukkuţo biļārito mutto, evaŋ sattusambādhato

muccatīti attho.

Satthā (p. 3.252) imaŋ dhammadesanaŋ āharitvā saccāni pakāsetvā

jātakaŋ samodhānesi, saccapariyosāne ukkaņţhitabhikkhu sotāpattiphale

patiţţhahi. Tadā kukkuţarājā ahameva ahosinti.

Kukkuţajātakavaņņanā aţţhamā.

[384] 9. Dhammadhajajātakavaņņanā

Dhammaŋ caratha ñātayoti idaŋ satthā jetavane viharanto ekaŋ kuhaka-bhikkhuŋ ārabbha kathesi. Tadā hi satthā ‘na, bhikkhave, ayaŋ idāneva kuhako, pubbepi kuhakoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto sakuņayoniyaŋ

nibbattitvā vayappatto sakuņasanghaparivuto samuddamajjhe dīpake vasi.

Athekacce kāsiraţţhavāsino vāņijā disākākaŋ gahetvā nāvāya samuddaŋ

pakkhandiŋsu, samuddamajjhe nāvā bhijji. So disākāko taŋ dīpakaŋ gantvā

cintesi ‘ayaŋ mahāsakuņasangho, mayā kuhakakammaŋ katvā etesaŋ

aņđakāni ceva chāpake ca varaŋ varaŋ khādituŋ vaţţatī’ ti. So otaritvā sakuņasanghassa majjhe mukhaŋ vivaritvā ekena pādena pathaviyaŋ aţţhāsi.

‘Ko nāma tvaŋ, sāmī’ ti sakuņehi puţţho ‘ahaŋ dhammiko nāmā’ ti āha.

‘Kasmā pana ekena pādena ţhitosī’ ti? ‘Mayā dutiye pāde nikkhitte pathavī

dhāretuŋ na sakkotī’ ti. ‘Atha kasmā mukhaŋ vivaritvā tiţţhasī’ ti? ‘Ahaŋ

aññaŋ āhāraŋ na khādāmi, vātameva khādāmī’ ti. Evañca pana vatvā te

sakuņe āmantetvā ‘ovādaŋ vo dassāmi, taŋ suņāthā’ ti tesaŋ ovādavasena paţhamaŋ gāthamāha–

65. ‘Dhammaŋ caratha ñātayo, dhammaŋ caratha bhaddaŋ vo;

dhammacārī sukhaŋ seti, asmiŋ loke paramhi cā’ ti.

Tattha dhammaŋ carathāti kāyasucaritādibhedaŋ dhammaŋ karotha. Ñāta-yoti te ālapati. Dhammaŋ caratha bhaddaŋ voti ekavāraŋ caritvā mā osa-kkatha, punappunaŋ caratha, evaŋ bhaddaŋ vo bhavissati. Sukhaŋ setīti desanāsīsametaŋ, dhammacārī pana sukhaŋ tiţţhati gacchati nisīdati seti, sabbiriyāpathesu sukhito hotīti dīpeti.

Sakuņā (p. 3.253) ‘ayaŋ kāko kohaññena aņđakāni khādituŋ evaŋ vadatī’-ti ajānitvā taŋ dussīlaŋ vaņņentā dutiyaŋ gāthamāhaŋsu–

66. ‘Bhaddako vatayaŋ pakkhī, dijo paramadhammiko;

ekapādena tiţţhanto, dhammamevānusāsatī’ ti.

Tattha dhammamevāti sabhāvameva. Anusāsatīti kathesi.

Sakuņā tassa dussīlassa saddahitvā ‘tvaŋ kira sāmi aññaŋ gocaraŋ na

gaņhasi, vātameva bhakkhasi, tena hi amhākaŋ aņđakāni ca chāpake ca olokeyyāsī’ ti vatvā gocarāya gacchanti. So pāpo tesaŋ gatakāle aņđakāni ca

chāpake ca kucchipūraŋ khāditvā tesaŋ āgamanakāle upasantūpasanto

hutvā mukhaŋ vivaritvā ekena pādena tiţţhati. Sakuņā āgantvā puttake apassantā ‘ko nu kho khādatī’ ti mahāsaddena viravanti, ‘ayaŋ kāko dhammiko’ti tasmiŋ āsankāmattampi na karonti. Athekadivasaŋ mahāsatto cintesi

‘idha pubbe koci paripantho natthi, imassa āgatakālato paţţhāya jāto, imaŋ

pariggaņhituŋ vaţţatī’ ti. So sakuņehi saddhiŋ gocarāya gacchanto viya

hutvā nivattitvā paţicchannaţţhāne aţţhāsi. Kākopi ‘gatā sakuņā’ ti nirāsanko hutvā uţţhāya gantvā aņđakāni ca chāpake ca khāditvā punāgantvā mukhaŋ vivaritvā ekena pādena aţţhāsi.

Sakuņarājā sakuņesu āgatesu sabbe sannipātāpetvā ‘ahaŋ vo ajja putta-kānaŋ paripanthaŋ pariggaņhanto imaŋ pāpakākaŋ khādantaŋ addasaŋ, etha naŋ gaņhāmā’ ti sakuņasanghaŋ āmantetvā parivāretvā ‘sace palāyati, gaņheyyātha nan’ ti vatvā sesagāthā abhāsi–

67. ‘Nāssa sīlaŋ vijānātha, anaññāya pasaŋsatha;

bhutvā aņđañca potañca, dhammo dhammoti bhāsati.

68. ‘Aññaŋ bhaņati vācāya, aññaŋ kāyena kubbati;

vācāya no ca kāyena, na taŋ dhammaŋ adhiţţhito.

69. ‘Vācāya (p. 3.254) sakhilo manoviduggo, channo kūpasayova kaņha-sappo;

dhammadhajo gāmanigamāsu sādhu, dujjāno purisena bālisena.

70. ‘Imaŋ tuņđehi pakkhehi, pādā cimaŋ viheţhatha;

chavañhimaŋ vināsetha, nāyaŋ saŋvāsanāraho’ ti.

Tattha nāssa sīlanti na assa sīlaŋ. AnaññāyāTi ajānitvā. Bhutvāti khāditvā. Vācāya no ca kāyenāti ayañhi vacaneneva dhammaŋ carati, kāyena pana na karoti. Na taŋ dhammaŋ adhiţţhitoti tasmā jānitabbo yathāyaŋ dhammaŋ bhaņati, na taŋ adhiţţhito, tasmiŋ dhamme na adhiţţhito. Vācāya sakhiloti vacanena mudu. Manoviduggoti manasā viduggo duppaveso visamo. Channoti yasmiŋ bile sayati, tena channo. KūpasayoTi bilāsayo. Dhammadha-joti sucaritadhammaŋ dhajaŋ katvā vicaraņena dhammaddhajo. Gāmaniga-māsu sādhūti gāmesu ca nigamesu ca sādhu bhaddako sambhāvito. Dujjā-noti ayaŋ evarūpo dussīlo paţicchannakammanto bālisena aññāņena puri-sena na sakkā jānituŋ. Pādā cimanti attano attano pādena ca imaŋ. Viheţha-thāti paharatha hanatha. Chavanti lāmakaŋ. Nāyanti ayaŋ amhehi saddhiŋ ekasmiŋ ţhāne saŋvāsaŋ na arahatīti.

Evañca pana vatvā sakuņajeţţhako sayameva langhitvā tassa sīsaŋ

tuņđena pahari, avasesā sakuņā tuņđanakhapādapakkhehi pahariŋsu. So

tattheva jīvitakkhayaŋ pāpuņi.

Satthā imaŋ dhammadesanaŋ āharitvā jātakaŋ samodhānesi– ‘tadā kuhakakāko idāni kuhakabhikkhu ahosi, sakuņarājā pana ahameva ahosin’ ti.

Dhammadhajajātakavaņņanā navamā.

[385] 10. Nandiyamigarājajātakavaņņanā

Sace (p. 3.255) brāhmaņa gacchesīti idaŋ satthā jetavane viharanto ekaŋ

mātuposakabhikkhuŋ ārabbha kathesi. Tañhi satthā ‘saccaŋ kira tvaŋ

bhikkhu gihī posesī’ ti pucchitvā ‘saccaŋ, bhante’ ti vutte ‘kiŋ te hontī’ ti

vutte ‘mātāpitaro me, bhante’ ti vutte ‘sādhu sādhu bhikkhu porāņakapaņđi-tānaŋ vaŋsaŋ pālesi, porāņakapaņđitā hi tiracchānayoniyaŋ nibbattitvāpi mātāpitūnaŋ jīvitaŋ adaŋsū’ ti vatvā atītaŋ āhari.

Atīte kosalaraţţhe sākete kosalarāje rajjaŋ kārente bodhisatto migayoniyaŋ nibbattitvā vayappatto nandiyamigo nāma hutvā sīlācārasampanno

mātāpitaro posesi. Tadā kosalarājā migavittakova ahosi. So pana manussānaŋ kasikammādīni kātuŋ adatvā mahāparivāro devasikaŋ migavaŋ

gacchati. Manussā sannipatitvā ‘ayyā, ayaŋ rājā amhākaŋ kammacchedaŋ

karoti, gharāvāsopi nassati, yaŋnūna mayaŋ ajjunavanaŋ uyyānaŋ parikkhipitvā dvāraŋ yojetvā porakkhaņiŋ khaņitvā tiņāni āropetvā daņđamuggarādihatthā araññaŋ pavisitvā gumbe paharantā mige nīharitvā parivāretvā

gorūpāni viya vajaŋ uyyānaŋ pavesetvā dvāraŋ pidahitvā rañño ārocetvā

attano kammaŋ kareyyāmā’ ti mantayiŋsu. ‘Attheso upāyo’ ti sabbe ekacchandā hutvā uyyānaŋ sajjetvā araññaŋ pavisitvā yojanamattaţţhānaŋ

parikkhipiŋsu.

Tasmiŋ khaņe nandiyo ekasmiŋ khuddakagumbe mātāpitaro gahetvā

bhūmiyaŋ nipanno hoti. Manussā nānāphalakāvudhahatthā bāhunā bāhuŋ

pīļetvā taŋ gumbaŋ parikkhipiŋsu. Athekacce mige olokentā taŋ gumbaŋ

pavisiŋsu. Nandiyo te disvā ‘ajja mayā jīvitaŋ pariccajitvā mātāpitūnaŋ

jīvitaŋ dātuŋ vaţţatī’ ti cintetvā uţţhāya mātāpitaro vanditvā ‘ammatāta, ime

manussā imaŋ gumbaŋ pavisitvā amhe tayopi passissanti, tumhe ekena

upāyena jīveyyātha, jīvitaŋ vo seyyo, ahaŋ tumhākaŋ jīvitadānaŋ datvā

manussehi gumbapariyante ţhatvā gumbe pahaţamatteyeva nikkhamissāmi,

atha te “imasmiŋ khuddakagumbe ekoyeva migo bhavissatī” ti maññamānā

gumbaŋ na pavisissanti, tumhe appamattā hothā’ ti (p. 3.256) mātāpitaro

khamāpetvā gamanasajjo aţţhāsi. So manussehi gumbapariyante ţhatvā

unnādetvā gumbe pahaţamatteyeva tato nikkhami. Te ‘ekovettha migo

bhavissatī’ ti gumbaŋ na pavisiŋsu. Atha nandiyo gantvā migānaŋ antaraŋ pāvisi. Manussā parivāretvā sabbe mige uyyānaŋ pavesetvā dvāraŋ thaketvā rañño ārocetvā sakasakaţţhānāni agamaŋsu.

Tato paţţhāya rājā sayameva gantvā ekaŋ migaŋ vijjhitvā taŋ gahetvā

ehīti ekaŋ pesetvā āharāpesi. Migā vāraŋ ţhapayiŋsu, pattavāro migo ekamante tiţţhati, taŋ vijjhitvā gaņhanti. Nandiyo pokkharaņiyaŋ pānīyaŋ pivati,

tiņāni khādati, vāro panassa na tāva pāpuņāti. Atha bahūnaŋ divasānaŋ

accayena tassa mātāpitaro taŋ daţţhukāmā hutvā ‘amhākaŋ putto nandiyamigarājā nāgabalo thāmasampanno, sace jīvati, avassaŋ vatiŋ langhitvā

amhākaŋ dassanatthāya āgamissati, sāsanamassa pesessāmā’ ti cintetvā

maggasamīpe ţhatvā ekaŋ brāhmaņaŋ disvā ‘ayya, kahaŋ gacchasī’ ti

mānusikāya vācāya pucchitvā ‘sāketan’ ti vutte puttassa sāsanaŋ pahiņantā paţhamaŋ gāthamāhaŋsu–

71. ‘Sace brāhmaņa gacchesi, sākete ajjunaŋ vanaŋ;

vajjāsi nandiyaŋ nāma, puttaŋ asmākamorasaŋ; mātā pitā ca te vuddhā, te taŋ icchanti passitun’ ti.

Tassattho– sace, tvaŋ brāhmaņa, sāketaŋ gacchasi, sākete ajjunavanaŋ nāma uyyānaŋ atthi, tattha amhākaŋ putto nandiyo nāma migo atthi, taŋ vadeyyāsi ‘mātāpitaro te vuđđhā yāva na maranti, tāva taŋ passituŋ iccha-ntī’ ti.

So ‘sādhū’ ti sampaţicchitvā sāketaŋ gantvā punadivase uyyānaŋ pavisitvā ‘nandiyamigo nāma kataro’ ti pucchi. Migo āgantvā tassa samīpe ţhatvā

‘ahan’ ti āha. Brāhmaņo tamatthaŋ ārocesi. Nandiyo taŋ sutvā ‘gaccheyyāmahaŋ, brāhmaņa, vatiŋ langhitvā no na gaccheyyaŋ, mayā pana rañño

santakaŋ nivāpapānabhojanaŋ bhuttaŋ, taŋ me iņaţţhāne ţhitaŋ, imesañca

migānaŋ majjhe ciravutthosmi, tassa me rañño ceva (p. 3.257) etesañca

sotthibhāvaŋ akatvā attano balaŋ adassetvā gamanaŋ nāma na yuttaŋ,

attano vāre pana sampatte ahaŋ etesaŋ sotthibhāvaŋ katvā sukhito āga-cchissāmī’ ti tamatthaŋ pakāsento dve gāthā abhāsi–

72. ‘Bhuttā mayā nivāpāni, rājino pānabhojanaŋ;

taŋ rājapiņđaŋ avabhottuŋ, nāhaŋ brāhmaņa mussahe.

73. ‘Odahissāmahaŋ passaŋ, khurappānissa rājino;

tadāhaŋ sukhito mutto, api passeyya mātaran’ ti.

Tattha nivāpānīti tesu tesu ţhānesu nivutāni nivāpāni. Pānabhojananti

pānīyañca avasesatiņañca. Taŋ rājapiņđanti taŋ rañño santakaŋ sankađđhitvā samodhānakaţţhena piņđaŋ. Avabhottunti dubbhuttaŋ bhuñjituŋ.

Rañño hi kiccaŋ anipphādento taŋ avabhuttaŋ bhuñjati nāma, svāhaŋ evaŋ avabhottuŋ na ussahāmīti vadati. Brāhmaņa mussaheti cettha brāhmaņāti ālapanaŋ, ma-kāro padasandhivasena vutto.

Odahissāmahaŋ passaŋ, khurappānissa rājinoti ahaŋ, brāhmaņa, attano vāre sampatte khurappaŋ sannayhitvā āgatassa rañño migayūthato nikkha-mitvā ekamante ţhatvā ‘maŋ vijjha, mahārājā’ ti vatvā attano mahāphāsuka-passaŋ odahissāmi ođđessāmi. Sukhito muttoti tadā ahaŋ maraņabhayā mutto sukhito niddukkho raññā anuññāto api nāma mātaraŋ passeyyanti.

Taŋ sutvā brāhmaņo pakkāmi. Aparabhāge tassa vāradivase rājā mahantena parivārena uyyānaŋ āgacchi. Mahāsatto ekamante aţţhāsi. Rājā

‘migaŋ vijjhissāmī’ ti khurappaŋ sannayhi. Mahāsatto yathā aññe maraņabhayatajjitā palāyanti, evaŋ apalāyitvā nibbhayo hutvā mettaŋ purecārikaŋ

katvā mahāphāsukapassaŋ odahitvā niccalova aţţhāsi. Rājā tassa mettānubhāvena saraŋ vissajjetuŋ nāsakkhi. Mahāsatto ‘kiŋ, mahārāja, saraŋ na

muccesi, muñcāhī’ ti āha. ‘Na sakkomi, migarājā’ ti. ‘Tena hi guņavantānaŋ

guņaŋ jāna, mahārājā’ ti. Tadā (p. 3.258) rājā bodhisatte pasīditvā dhanuŋ

chađđetvā ‘imaŋ acittakaŋ kalingarakaņđampi tāva tava guņaŋ jānāti, ahaŋ

sacittako manussabhūtopi tava guņaŋ na jānāmi, migarāja, mayhaŋ khama,

abhayaŋ te dammī’ ti āha. ‘Mahārāja, mayhaŋ tāva abhayaŋ desi, ayaŋ

pana uyyāne migagaņo kiŋ karissatī’ ti? ‘Etassapi abhayaŋ dammī’ ti. Evaŋ

mahāsatto nigrodhajātake (jā. 1.1.12) vuttanayeneva sabbesaŋ araññe

migānaŋ ākāsagatasakuņānaŋ jalacaramacchānañca abhayaŋ dāpetvā

rājānaŋ pañcasu sīlesu patiţţhāpetvā ‘mahārāja, raññā nāma agatigamanaŋ pahāya dasa rājadhamme akopentena dhammena samena rajjaŋ kāretuŋ vaţţatī’ ti.

‘Dānaŋ sīlaŋ pariccāgaŋ, ajjavaŋ maddavaŋ tapaŋ; akkodhaŋ avihiŋsañca, khantiñca avirodhanaŋ. ‘Iccete kusale dhamme, ţhite passāmi attani; tato me jāyate pīti, somanassañcanappakan’ ti. (jā. 2.21.176-177)–

Evaŋ vutte rājadhamme gāthābandheneva desetvā katipāhaŋ rañño santike vasitvā nagare sabbasattānaŋ abhayadānapakāsanatthaŋ suvaņņabheriŋ carāpetvā ‘appamatto hohi, mahārājā’ ti vatvā mātāpitūnaŋ dassanatthāya gato.

74. ‘Migarājā pure āsiŋ, kosalassa niketane;

nandiyo nāma nāmena, abhirūpo catuppado.

75. ‘Taŋ maŋ vadhitumāgacchi, dāyasmiŋ ajjune vane;

dhanuŋ ārajjaŋ katvāna, usuŋ sannayha kosalo.

76. ‘Tassāhaŋ odahiŋ passaŋ, khurappānissa rājino;

tadāhaŋ sukhito mutto, mātaraŋ daţţhumāgato’ ti.–

Imā tisso abhisambuddhagāthā honti.

Tattha kosalassa niketaneti kosalassa rañño niketane vasanaţţhāne, tassa

santike araññasminti attho. Dāyasminti migānaŋ vasanatthāya dinna-uyyāne. Ārajjaŋ katvānāti jiyāya saddhiŋ ekato katvā (p. 3.259), āropetvāti

attho. Sannayhāti sannayhitvā yojetvā. Odahinti ođđesiŋ. Mātaraŋ daţţhumā-gatoti desanāsīsametaŋ, rañño dhammaŋ desetvā sabbasattānaŋ abhaya-tthāya suvaņņabheriŋ carāpetvā mātāpitaro daţţhuŋ āgatosmīti attho.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne mātuposakabhikkhu sotāpattiphale patiţţhahi. Tadā mātāpitaro mahārājakulāni ahesuŋ, brāhmaņo sāriputto, rājā ānando, nandiyamigarājā pana ahameva ahosinti.

Nandiyamigarājajātakavaņņanā dasamā.

Avāriyavaggo paţhamo.

2. Kharaputtavaggo

[386] 1. Kharaputtajātakavaņņanā

Saccaŋ kirevamāhaŋsūti idaŋ satthā jetavane viharanto purāņadutiyikāpalobhanaŋ ārabbha kathesi. Tañhi bhikkhuŋ satthā ‘saccaŋ kira tvaŋ

bhikkhu ukkaņţhitosī’ ti pucchitvā ‘āma, bhante’ ti vutte ‘kena ukkaņţhāpitosī’ti vatvā ‘purāņadutiyikāyā’ ti vutte ‘bhikkhu ayaŋ te itthī anatthakārikā,

pubbepi tvaŋ imaŋ nissāya aggiŋ pavisitvā maranto paņđite nissāya jīvitaŋ

labhī’ ti vatvā atītaŋ āhari.

Atīte bārāņasiyaŋ senake nāma raññe rajjaŋ kārente bodhisatto sakkattaŋ

kāresi. Tadā senakassa rañño ekena nāgarājena saddhiŋ mittabhāvo hoti.

So kira nāgarājā nāgabhavanā nikkhamitvā thale gocaraŋ gaņhanto carati.

Atha naŋ gāmadārakā disvā ‘sappo ayan’ ti leđđudaņđādīhi pahariŋsu. Atha

rājā uyyānaŋ kīļituŋ gacchanto disvā ‘kiŋ ete dārakā karontī’ ti pucchitvā

‘ekaŋ sappaŋ paharantī’ ti sutvā ‘paharituŋ mā detha, palāpetha ne’ ti palāpesi. Nāgarājā jīvitaŋ (p. 3.260) labhitvā nāgabhavanaŋ gantvā bahūni ratanāni ādāya ađđharattasamaye rañño sayanagharaŋ pavisitvā tāni ratanāni

datvā ‘mahārāja, mayā tumhe nissāya jīvitaŋ laddhan’ ti raññā saddhiŋ

mittabhāvaŋ katvā punappunaŋ gantvā rājānaŋ passati. So attano nāgamā-ņavikāsu ekaŋ kāmesu atittaŋ nāgamāņavikaŋ rakkhaņatthāya rañño santike ţhapetvā ‘yadā etaŋ na passasi, tadā imaŋ mantaŋ parivatteyyā-sī’ ti tassa ekaŋ mantaŋ adāsi.

So ekadivasaŋ uyyānaŋ gantvā nāgamāņavikāya saddhiŋ pokkharaņiyaŋ udakakīļaŋ kīļi. Nāgamāņavikā ekaŋ udakasappaŋ disvā attabhāvaŋ

vijahitvā tena saddhiŋ asaddhammaŋ paţisevi. Rājā taŋ apassanto ‘kahaŋ

nu kho gatā’ ti mantaŋ parivattetvā anācāraŋ karontiŋ disvā veļupesikāya

pahari. Sā kujjhitvā tato nāgabhavanaŋ gantvā ‘kasmā āgatāsī’ ti puţţhā

‘tumhākaŋ sahāyo maŋ attano vacanaŋ agaņhantiŋ piţţhiyaŋ paharī’ ti

pahāraŋ dassesi. Nāgarājā tathato ajānitvāva cattāro nāgamāņavake āma-ntetvā ‘gacchatha, senakassa sayanagharaŋ pavisitvā nāsavātena taŋ bhusaŋ viya viddhaŋsethā’ ti pesesi. Te gantvā rañño sirisayane nipanna-kāle gabbhaŋ pavisiŋsu. Tesaŋ pavisanavelāyameva rājā deviŋ āha–

‘jānāsi nu kho bhadde, nāgamāņavikāya gataţţhānan’ ti? ‘Na jānāmi, devā’ ti.

‘Ajja sā amhākaŋ pokkharaņiyaŋ kīļanakāle attabhāvaŋ vijahitvā ekena udakasappena saddhiŋ anācāraŋ akāsi, atha naŋ ahaŋ “evaŋ mā karī” ti sikkhāpanatthāya veļupesikāya pahariŋ, sā “nāgabhavanaŋ gantvā sahāyassa me

aññaŋ kiñci kathetvā mettiŋ bhindeyyā” ti me bhayaŋ uppajjatī’ ti. Taŋ sutvā

nāgamāņavakā tatova nivattitvā nāgabhavanaŋ gantvā nāgarājassa

tamatthaŋ ārocesuŋ. So saŋvegappatto hutvā tankhaņaññeva rañño sayanagharaŋ āgantvā tamatthaŋ ācikkhitvā khamāpetvā ‘idaŋ me daņđakamman’ ti sabbarutajānanaŋ nāma mantaŋ datvā ‘ayaŋ, mahārāja, anaggho

manto, sace imaŋ mantaŋ aññassa dadeyyāsi, datvāva aggiŋ pavisitvā

mareyyāsī’ ti āha. Rājā ‘sādhū’ ti sampaţicchi. So tato paţţhāya kipillikānampi saddaŋ jānāti.

Tassekadivasaŋ (p. 3.261) mahātale nisīditvā madhuphāņitehi khādanīyaŋ khādantassa ekaŋ madhubindu ca phāņitabindu ca pūvakhaņđañca bhūmiyaŋ pati. Ekā kipillikā taŋ disvā ‘rañño mahātale madhucāţi bhinnā, phāņitasakaţaŋ pūvasakaţaŋ nikkujjitaŋ, madhuphāņitañca pūvañca khāda-thā’ ti viravantī vicarati. Atha rājā tassā ravaŋ sutvā hasi. Rañño samīpe ţhitā devī ‘kiŋ nu kho disvā rājā hasī’ ti cintesi. Tasmiŋ khādanīyaŋ khāditvā nhatvā pallanke nisinne ekaŋ makkhikaŋ sāmiko ‘ehi bhadde, kilesaratiyā ramissāmā’ ti āha. Atha naŋ sā ‘adhivāsehi tāva sāmi, idāni rañño gandhe āharissanti, tassa vilimpantassa pādamūle gandhacuņņaŋ patissati, ahaŋ tattha vaţţetvā sugandhā bhavissāmi, tato rañño piţţhiyaŋ nipajjitvā ramissā-mā’ ti āha. Rājā tampi saddaŋ sutvā hasi. Devīpi ‘kiŋ nu kho disvā hasī’ ti puna cintesi. Puna rañño sāyamāsaŋ bhuñjantassa ekaŋ bhattasitthaŋ bhūmiyaŋ pati. Kipillikā ‘rājakule bhattasakaţaŋ bhaggaŋ, bhattaŋ bhuñja-thā’ ti viravi. Taŋ sutvā rājā punapi hasi. Devī suvaņņakaţacchuŋ gahetvā rājānaŋ parivisantī ‘maŋ nu kho disvā rājā hasatī’ ti vitakkesi.

Sā raññā saddhiŋ sayanaŋ āruyha nipajjanakāle ‘kinkāraņā deva, hasī’ ti pucchi. So ‘kiŋ te mama hasitakāraņenā’ ti vatvā punappunaŋ nibaddho kathesi. Atha naŋ sā ‘tumhākaŋ jānanamantaŋ mayhaŋ dethā’ ti vatvā ‘na sakkā dātun’ ti paţikkhittāpi punappunaŋ nibandhi. Rājā ‘sacāhaŋ imaŋ mantaŋ tuyhaŋ dassāmi, marissāmī’ ti āha. ‘Marantopi mayhaŋ dehi, devā’-ti. Rājā mātugāmavasiko hutvā ‘sādhū’ ti sampaţicchitvā ‘imissā mantaŋ datvā aggiŋ pavisissāmī’ ti rathena uyyānaŋ pāyāsi.

Tasmiŋ khaņe sakko lokaŋ olokento imaŋ kāraņaŋ disvā ‘ayaŋ bālarājā mātugāmaŋ nissāya “aggiŋ pavisissāmī” ti gacchati, jīvitamassa dassāmī’ ti sujaŋ asurakaññaŋ ādāya bārāņasiŋ āgantvā taŋ ajikaŋ katvā attanā ajo hutvā ‘mahājano mā passatū’ ti adhiţţhāya rañño rathassa purato ahosi. Taŋ rājā ceva rathe yuttasindhavā ca passanti, añño koci na passati. Ajo kathāsa-muţţhāpanatthaŋ rathapurato ajikāya saddhiŋ methunaŋ dhammaŋ paţise-vanto viya (p. 3.262) ahosi. Tameko rathe yuttasindhavo disvā ‘samma ajarāja, mayaŋ pubbe “ajā kira bālā ahirikā” ti assumha, na ca taŋ passimha, tvaŋ pana raho paţicchannaţţhāne kattabbaŋ anācāraŋ amhākaŋ ettakānaŋ passantānaññeva karosi, na lajjasi, taŋ no pubbe sutaŋ iminā diţţhena same-tī’ ti vatvā paţhamaŋ gāthamāha–

77. ‘Saccaŋ kirevamāhaŋsu, vastaŋ bāloti paņđitā;

passa bālo rahokammaŋ, āvikubbaŋ na bujjhatī’ ti.

Tattha vastanti ajaŋ. Paņđitāti ñāņasampannā taŋ bāloti vadanti, saccaŋ kira vadanti. Passāti ālapanaŋ, passathāhi attho. Na bujjhatīti evaŋ kātuŋ ayuttanti na jānāti.

Taŋ sutvā ajo dve gāthā abhāsi–

78. ‘Tvaŋ khopi samma bālosi, kharaputta vijānahi;

rajjuyā hi parikkhitto, vankoţţho ohitomukho.

79. ‘Aparampi samma te bālyaŋ, yo mutto na palāyasi;

so ca bālataro samma, yaŋ tvaŋ vahati senakan’ ti.

Tattha tvaŋ khopi sammāti samma sindhava mayāpi kho tvaŋ bālataro. Kharaputtāti so kira gadrabhassa jātako, tena taŋ evamāha. Vijānahīti aha-meva bāloti evaŋ jānāhi. Parikkhittoti yugena saddhiŋ gīvāya parikkhitto. Vankoţţhoti vanka-oţţho. Ohitomukhoti mukhabandhanena pihitamukho. Yo mutto na palāyasīti yo tvaŋ rathato mutto samāno muttakāle palāyitvā araññaŋ na pavisasi, taŋ te apalāyanaŋ aparampi bālyaŋ, so ca bālataroti yaŋ tvaŋ senakaŋ vahasi, so senako tayāpi bālataro.

Rājā tesaŋ ubhinnampi kathaŋ jānāti, tasmā taŋ suņanto saņikaŋ rathaŋ pesesi. Sindhavopi tassa kathaŋ sutvā puna catutthaŋ gāthamāha–

80. ‘Yaŋ nu samma ahaŋ bālo, ajarāja vijānahi;

atha kena senako bālo, taŋ me akkhāhi pucchito’ ti.

Tattha (p. 3.263) yanti karaņatthe paccattavacanaŋ. Nūti anussavatthe

nipāto. Idaŋ vuttaŋ hoti– samma ajarāja, yena tāva tiracchānagatattena kāraņena ahaŋ bālo, taŋ tvaŋ kāraņaŋ jānāhi, sakkā etaŋ tayā ñātuŋ, ahañhi

tiracchānagatattāva bālo, tasmā maŋ kharaputtāti-ādīni vadanto suţţhu

vadasi, ayaŋ pana senako rājā kena kāraņena bālo, taŋ me kāraņaŋ

pucchito akkhāhīti.

Taŋ sutvā ajo ācikkhanto pañcamaŋ gāthamāha–

81. ‘Uttamatthaŋ labhitvāna, bhariyāya yo padassati;

tena jahissatattānaŋ, sā cevassa na hessatī’ ti.

Tattha uttamatthanti sabbarutajānanamantaŋ. Tenāti tassā mantappadā-nasankhātena kāraņena taŋ datvā aggiŋ pavisanto attānañca jahissati, sā cassa bhariyā na bhavissati, tasmā esa tayāpi bālataro, yo laddhaŋ yasaŋ rakkhituŋ na sakkotīti.

Rājā tassa vacanaŋ sutvā ‘ajarāja, amhākaŋ sotthiŋ karontopi tvaññeva karissasi, kathehi tāva no kattabbayuttakan’ ti āha. Atha naŋ ajarājā ‘mahā-rāja, imesaŋ sattānaŋ attanā añño piyataro nāma natthi, ekaŋ piyabhaņđaŋ nissāya attānaŋ nāsetuŋ laddhayasaŋ pahātuŋ na vaţţatī’ ti vatvā chaţţhaŋ gāthamāha–

82. ‘Na ve piyammeti janinda tādiso, attaŋ nirankatvā piyāni sevati;

attāva seyyo paramā ca seyyo, labbhā piyā ocitatthena pacchā’ ti.

Tattha piyammeti piyaŋ me, ayameva vā pāţho. Idaŋ vuttaŋ hoti– janinda, tādiso tumhādiso yasamahatte ţhito puggalo ekaŋ piyabhaņđaŋ nissāya ‘idaŋ piyaŋ me’ ti attaŋ nirankatvā attānaŋ chađđetvā tāni piyāni na seva-teva. Kinkāraņā? Attāva seyyo paramā ca seyyoti, yasmā sataguņena saha-ssaguņena attāva seyyo varo (p. 3.264) uttamo, paramā ca seyyo, paramā uttamāpi aññasmā piyabhaņđāti attho. Ettha hi ca-kāro pi-kāratthe nipātoti daţţhabbo. Labbhā piyā ocitatthena pacchāti ocitatthena vađđhitatthena yasa-sampannena purisena pacchā piyā nāma sakkā laddhuŋ, na tassā kāraņā attā nāsetabboti.

Evaŋ mahāsatto rañño ovādaŋ adāsi. Rājā tussitvā ‘ajarāja, kuto āgatosī’-ti pucchi. Sakko ahaŋ, mahārāja, tava anukampāya taŋ maraņā mocetuŋ āgatomhīti. Devarāja, ahaŋ etissā ‘mantaŋ dassāmī’ ti avacaŋ, idāni ‘kiŋ karomī’ ti? ‘Mahārāja, tumhākaŋ ubhinnampi vināsena kiccaŋ natthi, “sippassa upacāro” ti vatvā etaŋ katipaye pahāre paharāpehi, iminā upāyena na gaņhissatī’ ti. Rājā ‘sādhū’ ti sampaţicchi. Mahāsatto rañño ovādaŋ datvā sakaţţhānameva gato. Rājā uyyānaŋ gantvā deviŋ pakkosāpetvā āha ‘gaņhissasi bhadde, mantan’ ti? ‘Āma, devā’ ti. ‘Tena hi upacāraŋ karomī’ ti. ‘Ko upacāro’ ti? ‘Piţţhiyaŋ pahārasate pavattamāne saddaŋ kātuŋ na vaţţa-tī’ ti. Sā mantalobhena ‘sādhū’ ti sampaţicchi. Rājā coraghātake pakkosā-petvā kasā gāhāpetvā ubhosu passesu paharāpesi. Sā dve tayo pahāre adhi-vāsetvā tato paraŋ ‘na me mantena attho’ ti ravi. Atha naŋ rājā ‘tvaŋ maŋ māretvā mantaŋ gaņhitukāmāsī’ ti piţţhiyaŋ niccammaŋ kāretvā vissajjā-pesi. Sā tato paţţhāya puna kathetuŋ nāsakkhi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi. Tadā rājā ukkaņţhitabhikkhu ahosi, devī purāņadutiyikā, asso sāriputto, sakko pana ahameva ahosinti.

Kharaputtajātakavaņņanā paţhamā.

[387] 2. Sūcijātakavaņņanā

Akakkasaŋ (p. 3.265) apharusanti idaŋ satthā jetavane viharanto paññāpā-ramiŋ ārabbha kathesi. Vatthu mahā-umangajātake (jā. 2.22.590 ādayo) āvi bhavissati. Tadā pana satthā bhikkhū āmantetvā ‘na, bhikkhave, idāneva, pubbepi tathāgato paññavā upāyakusaloyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāsiraţţhe

kammārakule nibbattitvā vayappatto pariyodātasippo ahosi. Mātāpitaro

panassa daliddā, tesaŋ gāmato avidūre añño sahassakuţiko kammāragāmo.

Tattha kammārasahassajeţţhako kammāro rājavallabho ađđho mahaddhano,

tassekā dhītā ahosi uttamarūpadharā devaccharāpaţibhāgā janapadakalyāņilakkhaņehi samannāgatā. Sāmantagāmesu manussā vāsipharasuphālapācanādikārāpanatthāya taŋ gāmaŋ gantvā yebhuyyena taŋ kumārikaŋ

passanti, te attano attano gāmaŋ gantvā nisinnaţţhānādīsu tassā rūpaŋ

vaņņenti. Bodhisatto taŋ sutvā savanasaŋsaggena bajjhitvā ‘pādaparicārikaŋ naŋ karissāmī’ ti uttamajātikaŋ ayaŋ gahetvā ekaŋ sukhumaŋ

ghanaŋ sūciŋ katvā pāse vijjhitvā udake uppilāpetvā aparampi tathārūpameva tassā kosakaŋ katvā pāse vijjhi. Iminā niyāmena tassā satta kosake

akāsi, ‘kathaŋ akāsī’ ti na vattabbaŋ. Bodhisattānañhi ñāņamahantatāya

karaņaŋ samijjhatiyeva. So taŋ sūciŋ nāļikāya pakkhipitvā ovaţţikāya katvā

taŋ gāmaŋ gantvā kammārajeţţhakassa vasanavīthiŋ pucchitvā tattha

gantvā dvāre ţhatvā ‘ko mama hatthato evarūpaŋ nāma sūciŋ mūlena

kiņituŋ icchatī’ ti sūciŋ vaņņento jeţţhakakammārassa gharadvārasamīpe

ţhatvā paţhamaŋ gāthamāha–

83. ‘Akakkasaŋ apharusaŋ, kharadhotaŋ supāsiyaŋ;

sukhumaŋ tikhiņaggañca, ko sūciŋ ketumicchatī’ ti.

Tassattho– mama paţalassa vā tilakassa vā odhino vā abhāvena akakkasaŋ, sumaţţhatāya apharusaŋ, kharena pāsāņena dhotattā kharadhotaŋ, sunda-rena suviddhena pāsena samannāgatattā supāsiyaŋ (p. 3.266), saņhatāya sukhumaŋ, aggassa tikhiņatāya tikhiņaggaŋ sūciŋ mama hatthato mūlaŋ datvā ko kiņituŋ icchatīti.

Evañca pana vatvā punapi taŋ vaņņento dutiyaŋ gāthamāha–

84. ‘Sumajjañca supāsañca, anupubbaŋ suvaţţitaŋ;

ghanaghātimaŋ paţithaddhaŋ, ko sūciŋ ketumicchatī’ ti.

Tattha sumajjañcāti kuruvindakacuņņena suţţhu majjitaŋ. Supāsañcāti

saņhena pāsavedhakena viddhattā sundarapāsaŋ. Ghanaghātimanti yā

ghātiyamānā adhikaraņiŋ anupavisati, ayaŋ ‘ghanaghātimā’ ti vuccati, tādi-sinti attho. Paţithaddhanti thaddhaŋ amudukaŋ.

Tasmiŋ khaņe sā kumārikā bhuttapātarāsaŋ pitaraŋ darathapaţippassa-mbhanatthaŋ cūļasayane nipannaŋ tālavaņţena bījayamānā bodhisattassa madhurasaddaŋ sutvā allamaŋsapiņđena hadaye pahaţā viya ghaţasaha-ssena nibbāpitadarathā viya hutvā ‘ko nu kho esa atimadhurena saddena kammārānaŋ vasanagāme sūciŋ vikkiņāti, kena nu kho kammena āgato, jānissāmi nan’ ti tālavaņţaŋ ţhapetvā gehā nikkhamma bahi-āļindake ţhatvā tena saddhiŋ kathesi. Bodhisattānañhi patthitaŋ nāma samijjhati, so hi tassāyevatthāya taŋ gāmaŋ āgato. Sā ca tena saddhiŋ kathentī ‘māņava, sakalaraţţhavāsino sūci-ādīnaŋ atthāya imaŋ gāmaŋ āgacchanti, tvaŋ bālatāya kammāragāme sūciŋ vikkiņituŋ icchasi, sacepi divasaŋ sūciyā vaņņaŋ bhāsissasi, na te koci hatthato sūciŋ gaņhissati, sace tvaŋ mūlaŋ laddhuŋ icchasi, aññaŋ gāmaŋ yāhī’ ti vatvā dve gāthā abhāsi–

84. ‘Itodāni patāyanti, sūciyo baļisāni ca;

koyaŋ kammāragāmasmiŋ, sūciŋ vikketumicchati.

85. ‘Ito satthāni gacchanti, kammantā vividhā puthū;

koyaŋ kammāragāmasmiŋ, sūciŋ vikketumicchatī’ ti.

Tattha itodānīti imasmiŋ raţţhe idāni sūciyo ca baļisāni ca aññāni ca upa-karaņāni imamhā kammāragāmā patāyanti nikkhamanti, taŋ taŋ disaŋ pattharantā niggacchanti. Koyanti evaŋ sante ko ayaŋ imasmiŋ kammāra-gāme (p. 3.267) sūciŋ vikkiņituŋ icchati. Satthānīti bārāņasiŋ gacchantāni nānappakārāni satthāni itova gacchanti. Vividhā puthūti nānappakārā bahū kammantāpi sakalaraţţhavāsīnaŋ ito gahita-upakaraņeheva pavattanti.

Bodhisatto tassā vacanaŋ sutvā ‘bhadde, tvaŋ ajānantī aññāņena evaŋ vadesī’ ti vatvā dve gāthā abhāsi–

86. ‘Sūciŋ kammāragāmasmiŋ, vikketabbā pajānatā;

ācariyāva jānanti, kammaŋ sukatadukkaţaŋ.

87. ‘Imañce te pitā bhadde, sūciŋ jaññā mayā kataŋ;

tayā ca maŋ nimanteyya, yañcatthaññaŋ ghare dhanan’ ti.

Tattha sūcinti vibhattivipallāso kato. Idaŋ vuttaŋ hoti– sūci nāma pajānatā

paņđitena purisena kammāragāmasmiŋyeva vikketabbā. Kinkāraņā? Ācariyāva jānanti, kammaŋ sukatadukkaţanti, tassa tassa sippassa ācariyāva

tasmiŋ tasmiŋ sippe sukatadukkaţakammaŋ jānanti, svāhaŋ kammārakammaŋ ajānantānaŋ gahapatikānaŋ gāmaŋ gantvā mama sūciyā sukata-dukkaţabhāvaŋ kathaŋ jānāpessāmi, imasmiŋ pana gāme mama balaŋ jānāpessāmīti. Evaŋ bodhisatto imāya gāthāya attano balaŋ vaņņesi.

Tayā ca maŋ nimanteyyāTi bhadde sace tava pitā imaŋ mayā kataŋ sūciŋ ‘īdisā vā esā, evaŋ vā katā’ ti jāneyya, ‘imaŋ me dhītaraŋ tava pāda-paricārikaŋ dammi, gaņhāhi nan’ ti evaŋ tayā ca maŋ nimanteyya. Yañca-tthaññaŋ ghare dhananti yañca aññaŋ saviññāņakaŋ vā aviññāņakaŋ vā ghare dhanaŋ atthi, tena maŋ nimanteyya. ‘Yañcassaññan’ tipi pāţho, yañca assa ghare aññaŋ dhanaŋ atthīti attho.

Kammārajeţţhako sabbaŋ tesaŋ kathaŋ sutvā ‘ammā’ ti dhītaraŋ pakkositvā ‘kena saddhiŋ sallapasī’ ti pucchi. Tāta, eko puriso sūciŋ vikkiņāti,

tena saddhiŋ sallapemīti. ‘Tena hi pakkosāhi nan’ ti. Sā gantvā pakkosi.

Bodhisatto gehaŋ pavisitvā kammārajeţţhakaŋ vanditvā ekamantaŋ (p. 3.268) aţţhāsi. Atha naŋ so ‘kataragāmavāsikosī’ ti pucchi. ‘Ahaŋ asukagāmavāsi-komhi asukakammārassa putto’ ti. ‘Kasmā idhāgatosī’ ti. ‘Sūcivikkayatthāyā’-ti. ‘Āhara, sūciŋ te passāmā’ ti. Bodhisatto attano guņaŋ sabbesaŋ majjhe pakāsetukāmo ‘nanu ekakānaŋ olokitato sabbesaŋ majjhe oloketuŋ varata-ran’ ti āha. So ‘sādhu, tātā’ ti sabbe kammāre sannipātāpetvā tehi parivuto ‘āhara, tāta, mayaŋ passāma te sūcin’ ti āha. ‘Ācariya, ekaŋ adhikaraņiñca udakapūrañca kaŋsathālaŋ āharāpethā’ ti. So āharāpesi. Bodhisatto ovaţţi-kato sūcināļikaŋ nīharitvā adāsi. Kammārajeţţhako tato sūciŋ nīharitvā ‘tāta, ayaŋ sūcī’ ti pucchi. ‘Nāyaŋ sūci, kosako eso’ ti. So upadhārento neva antaŋ, na koţiŋ addasa. Bodhisatto āharāpetvā nakhena kosakaŋ apanetvā ‘ayaŋ sūci, ayaŋ kosako’ ti mahājanassa dassetvā sūciŋ ācariyassa hatthe, kosakaŋ pādamūle ţhapesi. Puna tena ‘ayaŋ maññe sūcī’ ti vutto ‘ayampi sūcikosakoyevā’ ti vatvā nakhena paharanto paţipāţiyā cha sūcikosake kammārajeţţhakassa pādamūle ţhapetvā ‘ayaŋ sūcī’ ti tassa hatthe ţhapesi. Kammārasahassāni anguliyo phoţesuŋ, celukkhepā pavattiŋsu.

Atha naŋ kammārajeţţhako ‘tāta, imāya sūciyā kiŋ balan’ ti pucchi. ‘Ācariya balavatā purisena adhikaraņiŋ ukkhipāpetvā adhikaraņiyā heţţhā udakapātiŋ ţhapāpetvā adhikaraņiyā majjhe imaŋ sūciŋ paharathā’ ti. So tathā

kāretvā adhikaraņiyā majjhe sūciŋ aggena pahari. Sā adhikaraņiŋ vinivijjhitvā udakapiţţhe kesaggamattampi uddhaŋ vā adho vā ahutvā tiriyaŋ patiţţhāsi. Sabbe kammārā ‘amhehi ettakaŋ kālaŋ “kammārā nāma edisā hontī”ti sutivasenapi na sutapubban’ ti anguliyo phoţetvā celukkhepasahassaŋ

pavattayiŋsu. Kammārajeţţhako dhītaraŋ pakkositvā tasmiññeva parisamajjhe ‘ayaŋ kumārikā tuyhameva anucchavikā’ ti udakaŋ pātetvā adāsi. So aparabhāge kammārajeţţhakassa accayena tasmiŋ gāme kammārajeţţhako ahosi.

Satthā (p. 3.269) imaŋ dhammadesanaŋ āharitvā jātakaŋ samodhānesi–

‘tadā kammārajeţţhakassa dhītā rāhulamātā ahosi, paņđitakammāraputto pana ahameva ahosin’ ti.

Sūcijātakavaņņanā dutiyā.

[388] 3. Tuņđilajātakavaņņanā

Navachannaketi idaŋ satthā jetavane viharanto ekaŋ maraņabhīrukaŋ

bhikkhuŋ ārabbha kathesi. So kira sāvatthivāsī kulaputto buddhasāsane

pabbajitvā maraņabhīruko ahosi, appamattakampi sākhācalanaŋ daņđakapatanaŋ sakuņacatuppadasaddaŋ vā aññaŋ vā tathārūpaŋ sutvā maraņabhayatajjito hutvā kucchiyaŋ viddhasaso viya kampanto vicari. Bhikkhū dhammasabhāyaŋ kathaŋ samuţţhāpesuŋ ‘āvuso, asuko kira bhikkhu maraņabhīruko appamattakampi saddaŋ sutvā vikampamāno palāyati, imesañca

sattānaŋ maraņameva dhuvaŋ, jīvitaŋ addhuvaŋ, nanu tadeva yoniso

manasi kātabban’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte taŋ bhikkhuŋ pakkosāpetvā ‘saccaŋ kira tvaŋ bhikkhu maraņabhīruko’ ti vatvā ‘āma, bhante’ ti tena paţi-ññāto ‘na, bhikkhave, idāneva, pubbepesa maraņabhīrukoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto sūkariyā

kucchimhi paţisandhiŋ gaņhi. Sūkarī pariņatagabbhā dve putte vijāyi. Sā ekadivasaŋ te gahetvā ekasmiŋ āvāţe nipajji. Athekā bārāņasidvāragāmavāsinī mahallikā kappāsakhettato pacchipuņņaŋ kappāsaŋ ādāya yaţţhiyā

bhūmiŋ ākoţentī āgacchi. Sūkarī taŋ saddaŋ sutvā maraņabhayena puttake

chađđetvā palāyi. Mahallikā sūkarapotake disvā puttasaññaŋ paţilabhitvā

pacchiyaŋ pakkhipitvā gharaŋ netvā jeţţhakassa mahātuņđilo, kaniţţhassa

cūļatuņđiloti nāmaŋ karitvā te puttake viya posesi. Te aparabhāge vađđhitvā

thūlasarīrā (p. 3.270) ahesuŋ. Mahallikā ‘ime no mūlena dehī’ ti vuccamānāpi ‘puttā me’ ti vatvā kassaci na deti. Athekasmiŋ chaņakāle dhuttā suraŋ

pivantā maŋse khīņe ‘kuto nu kho maŋsaŋ labhissāmā’ ti vīmaŋsantā

mahallikāya gehe sūkarānaŋ atthibhāvaŋ ñatvā mūlaŋ gahetvā tattha

gantvā ‘amma, mūlaŋ gahetvā ekaŋ no sūkaraŋ dehī’ ti āhaŋsu. Sā ‘alaŋ, tātā, puttā me ete, puttaŋ nāma maŋsaŋ khādanatthāya kiņantānaŋ dadantā nāma natthī’ ti paţikkhipi. Dhuttā ‘amma, manussānaŋ sūkarā nāma puttā na honti, dehi no’ ti punappunaŋ yācantāpi alabhitvā mahallikaŋ suraŋ pāyetvā mattakāle ‘amma, sūkarehi kiŋ karissasi, mūlaŋ gahetvā pari-bbayaŋ karohī’ ti tassā hatthe kahāpaņe ţhapayiŋsu.

Sā kahāpaņe gahetvā ‘tātā, mahātuņđilaŋ dātuŋ na sakkomi. Cūļatuņđilaŋ pana gaņhathā’ ti āha. ‘Kahaŋ so’ ti? ‘Ayaŋ etasmiŋ gaccheti,

saddamassa dehī’ ti. ‘Āhāraŋ na passāmī’ ti. Dhuttā mūlena ekaŋ bhattapātiŋ āharāpesuŋ. Mahallikā taŋ gahetvā dvāre ţhapitaŋ sūkaradoņiŋ

pūretvā doņisamīpe aţţhāsi. Tiŋsamattāpi dhuttā pāsahatthā tattheva

aţţhaŋsu. Mahallikā ‘tāta, cūļatuņđila, ehī’ ti tassa saddamakāsi. Taŋ sutvā mahātuņđilo ‘ettakaŋ kālaŋ mama mātarā cūļatuņđilassa saddo na dinna-pubbo, maŋyeva paţhamaŋ saddāyati, avassaŋ ajja amhākaŋ bhayaŋ uppannaŋ bhavissatī’ ti aññāsi. So kaniţţhaŋ āmantesi ‘tāta, mama mātā taŋ pakkosati, gaccha tāva jānāhī’ ti. So gacchā nikkhamitvā bhattadoņisa-mīpe tesaŋ ţhitabhāvaŋ disvā ‘ajja me maraņaŋ uppannan’ ti maraņabhaya-tajjito nivattitvā kampamāno bhātu santikaŋ āgantvā thambhituŋ nāsakkhi, kampamāno paribbhami. Mahātuņđilo taŋ disvā ‘tāta, tvaŋ ajja pana pave-dhasi paribbhamasi, pavisanaţţhānaŋ olokesi, kiŋ nāmetaŋ karosī’ ti pucchi. So attanā diţţhakāraņaŋ kathento paţhamaŋ gāthamāha–

88. ‘Navachannakedāni diyyati, puņņāyaŋ doņi suvāminī ţhitā;

bahuke jane pāsapāņike, no ca kho me paţibhāti bhuñjitun’ ti.

Tattha (p. 3.271) navachannakedāni diyyatīti bhātika, pubbe amhākaŋ kuņđakayāgu vā jhāmabhattaŋ vā diyyati, ajja pana navachannakaŋ navā-kāraŋ dānaŋ diyyati. Puņņāyaŋ doņīti ayaŋ amhākaŋ bhattadoņi suddha-bhattassa puņņā. Suvāminī ţhitāti ayyāpi no tassā santike ţhitā. Bahuke janeti na kevalañca ayyāva, aññopi bahuko jano pāsapāņiko ţhito. No ca kho me paţibhātīti ayaŋ evaŋ etesaŋ ţhitabhāvopi idaŋ bhattaŋ bhuñjitumpi mayhaŋ na paţibhāti, na ruccatīti attho.

Taŋ sutvā mahāsatto ‘tāta cūļatuņđila, mama kira mātā ettheva sūkare posentī nāma yadatthaŋ poseti, svāssā attho ajja matthakaŋ patto, tvaŋ mā cintayī’ ti vatvā madhurena sarena buddhalīļāya dhammaŋ desento dve gāthā abhāsi–

89. ‘Tasasi bhamasi leņamicchasi, attāņosi kuhiŋ gamissasi;

appossukko bhuñja tuņđila, maŋsatthāya hi positāmhase.

90. ‘Ogaha rahadaŋ akaddamaŋ, sabbaŋ sedamalaŋ pavāhaya;

gaņhāhi navaŋ vilepanaŋ, yassa gandho na kadāci chijjatī’ ti.

Tattha tasasi bhamasīti maraņabhayena uttasasi, teneva kilamanto bhamasi. Leņamicchasīti patiţţhaŋ olokesi. Attāņosīti tāta, pubbe amhākaŋ mātā paţisaraņaŋ ahosi, sā ajja pana nirapekkhā amhe chađđesi, idāni kuhiŋ gamissasi. Ogahāti ogāha, ayameva vā pāţho. Pavāhayāti pavāhehi, hāre-hīti attho. Na chijjatīti na nassati. Idaŋ vuttaŋ hoti– tāta, sace maraņato tasasi, akaddamaŋ pokkharaņiŋ otaritvā tava sarīre sabbaŋ sedañca malañca pavāhetvā surabhigandhavilepanaŋ vilimpāti.

Tassa dasa pāramiyo āvajjetvā mettāpāramiŋ purecārikaŋ katvā paţhamaŋ padaŋ udāharantasseva saddo sakalaŋ dvādasayojanikaŋ bārā-ņasiŋ ajjhottharitvā gato. Sutasutakkhaņeyeva rāja-uparājādayo ādiŋ (p. 3.272) katvā bārāņasivāsino āgamaŋsu. Anāgatāpi gehe ţhitāva suņiŋsu. Rājapu-risā gacche chinditvā bhūmiŋ samaŋ katvā vālukaŋ okiriŋsu. Dhuttānaŋ surāmado chijji. Pāse chađđetvā dhammaŋ suņamānā aţţhaŋsu. Mahallikā-yapi surāmado chijji. Mahāsatto mahājanamajjhe cūļatuņđilassa dhammade-sanaŋ ārabhi. Taŋ sutvā cūļatuņđilo ‘mayhaŋ bhātā evaŋ vadeti, amhā-kañca vaŋse pokkharaņiŋ otaritvā nahānaŋ, sarīrato sedamalapavāhanaŋ, purāņavilepanaŋ hāretvā navavilepanagahaņañca kismiñci kāle natthi, kiŋ nu kho sandhāya bhātā maŋ eva māhā’ ti pucchanto catutthaŋ gāthamāha–

91. ‘Katamo rahado akaddamo, kiŋsu sedamalanti vuccati;

katamañca navaŋ vilepanaŋ, yassa gandho na kadāci chijjatī’ ti.

Taŋ sutvā mahāsatto ‘tena hi kaniţţha ohitasoto suņāhī’ ti buddhalīļāya dhammaŋ desento imā gāthā abhāsi–

92. ‘Dhammo rahado akaddamo, pāpaŋ sedamalanti vuccati;

sīlañca navaŋ vilepanaŋ, tassa gandho na kadāci chijjati.

93. ‘Nandanti sarīraghātino, na ca nandanti sarīradhārino;

puņņāya ca puņņamāsiyā, ramamānāva jahanti jīvitan’ ti.

Tattha dhammoti pañcasīla-aţţhasīladasasīlāni tīņi sucaritāni sattatiŋsabo-dhipakkhiyadhammā amatamahānibbānanti sabbopesa dhammo nāma. Aka-ddamoti rāgadosamohamānadiţţhikilesakaddamānaŋ abhāvena akaddamo.

Iminā sesadhammato vinivattetvā nibbānameva dasseti. ‘Yāvatā, bhikkhave,

dhammā sankhatā vā asankhatā vā, virāgo tesaŋ dhammānaŋ aggamakkhāyati, yadidaŋ madanimmadano pipāsavinayo ālayasamugghāto vaţţupacchedo taņhakkhayo virāgo nirodho nibbānan’ ti (a. ni. 4.34; itivu. 90) hi

vuttaŋ, tadeva dassento, tāta cūļatuņđila, ahaŋ nibbānataļākaŋ ‘rahado’ ti kathemi. Jātijarābyādhimaraņādīni hi tattha natthi, sace maraņato muñcitu-kāmo, nibbānagāminiŋ paţipadaŋ gaņhāti. Upanissayapaccayavasena kira bodhisatto evaŋ kathesi.

Pāpaŋ (p. 3.273) sedamalanti tāta cūļatuņđila, pāpaŋ sedamalasadisattā

‘sedamalan’ ti porāņakapaņđitehi kathitaŋ. Taŋ panetaŋ ekavidhena pāpaŋ

yadidaŋ manopadoso, duvidhena pāpaŋ pāpakañca sīlaŋ, pāpikā ca diţţhi,

tividhena pāpaŋ tīņi duccaritāni, catubbidhena pāpaŋ cattāri agatigamanāni,

pañcavidhena pāpaŋ pañca cetokhilā, chabbidhena pāpaŋ cha agāravā,

sattavidhena pāpaŋ satta asaddhammā, aţţhavidhena pāpaŋ aţţha

micchattā, navavidhena pāpaŋ nava āghātavatthūni, dasavidhena pāpaŋ

dasa akusalakammapathā, bahuvidhena pāpaŋ rāgo doso mohoti ekakadu-katikādivasena vibhattā akusalā dhammā, iti sabbampetaŋ pāpaŋ ‘sarīrani-ssitasedamalasadisan’ ti paņđitehi kathitaŋ.

Sīlanti pañcasīlaŋ dasasīlaŋ catupārisuddhisīlaŋ. ‘Idaŋ, tāta, sīlaŋ catu-jjātigandhavilepanasadisan’ ti vadati. Tassāti tassa silassa gandho tīsu vayesu kadāci na chijjati, sakalalokaŋ pattharitvā gacchati.

‘Na pupphagandho paţivātameti, na candanaŋ taggaramallikā vā; satañca gandho paţivātameti, sabbā disā sappuriso pavāyati.

‘Candanaŋ tagaraŋ vāpi, uppalaŋ atha vassikī; etesaŋ gandhajātānaŋ, sīlagandho anuttaro. ‘Appamatto ayaŋ gandho, yvāyaŋ tagaracandanaŋ; yo ca sīlavataŋ gandho, vāti devesu uttamo’ ti. (dha. pa. 54-56);

Nandanti sarīraghātinoti tāta cūļatuņđila, ime aññāņamanussā ‘madhuramaŋsaŋ khādissāma, puttadārampi khādāpessāmā’ ti pāņātipātaŋ karontā

nandanti tussanti, pāņātipāto āsevito bhāvito bahulīkato nirayasaŋvattaniko

hoti, tiracchānayoni …pe… pettivisayasaŋvattaniko hoti, yo sabbalahuko

pāņātipātassa vipāko, so manussabhūtassa appāyukasaŋvattaniko hotīti

imaŋ pāņātipāte ādīnavaŋ na jānanti. Ajānantā–

‘Madhuvā (p. 3.274) maññati bālo, yāva pāpaŋ na paccati; yadā ca paccati pāpaŋ, bālo dukkhaŋ nigacchatī’ ti. (dha. pa. 69)–

Madhurasaññino hutvā–

‘Caranti bālā dummedhā, amitteneva attanā; karontā pāpakaŋ kammaŋ, yaŋ hoti kaţukapphalan’ ti. (dha. pa. 66)–

Ettakampi na jānanti.

‘Na taŋ kammaŋ kataŋ sādhu, yaŋ katvā anutappati; yassa assumukho rodaŋ, vipākaŋ paţisevatī’ ti. (dha. pa. 67);

Na ca nandanti sarīradhārinoti tāta cūļatuņđila, ye panete sarīradhārino

sattā, te attano maraņe āgacchante ţhapetvā sīhamigarājahatthājānīya-assā-jānīyakhīņāsave avasesā bodhisattaŋ ādiŋ katvā abhāyantā nāma natthi.

‘Sabbe tasanti daņđassa, sabbe bhāyanti maccuno; attānaŋ upamaŋ katvā, na haneyya na ghātaye’ ti. (dha. pa. 129);

Puņņāyāti guņapuņņāya. Puņņamāsiyāti puņņacandayuttāya, māsaŋ vā

pūretvā ţhitāya. Tadā kira puņņamāsī uposathadivaso hoti. Ramamānāva

jahanti jīvitanti tāta cūļatuņđila, mā soci mā paridevi, maraņassa nāma te bhāyanti, yesaŋ abbhantare sīlādiguņā natthi. Mayaŋ pana sīlācārasa-mpannā puññavanto, tasmā amhādisā sattā ramamānāva jahanti jīvitanti.

Evaŋ mahāsatto madhurena sarena buddhalīļāya dhammaŋ desesi. Mahājanakāyā anguliyo phoţesuŋ, celukkhepā ca pavattiŋsu, sādhukārasa-ddapuņņaŋ antalikkhaŋ ahosi. Bārāņasirājā bodhisattaŋ rajjena pūjetvā mahallikāya yasaŋ datvā ubhopi te gandhodakena nhāpetvā gandhādīhi vili-mpāpetvā gīvāsu maņiratanāni piļandhāpetvā gharaŋ netvā puttaţţhāne ţhapetvā mahantena parivārena paţijaggi. Bodhisatto rañño (p. 3.275) pañca sīlāni adāsi. Sabbe bārāņasivāsino ca kāsiraţţhavāsino ca pañca sīlāni rakkhiŋsu. Mahāsatto nesaŋ pakkhadivasesu dhammaŋ desesi, vinicchaye nisīditvā ađđe tīresi. Tasmiŋ dharamāne kūţađđakārakā nāma nāhesuŋ. Aparabhāge rājā kālamakāsi. Mahāsatto tassa sarīraparihāraŋ kāretvā vini-cchaye potthake likhāpetvā ‘imaŋ potthakaŋ oloketvā ađđaŋ tīreyyāthā’ ti vatvā mahājanassa dhammaŋ desetvā appamādena ovādaŋ datvā sabbesaŋ rodantānaŋ paridevantānaññeva saddhiŋ cūļatuņđilena araññaŋ pāvisi. Tadā bodhisattassa ovādo saţţhi vassasahassāni pavatti.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne so maraņabhīruko bhikkhu sotāpattiphale pati-ţţhahi.

Tadā rājā ānando ahosi, cūļatuņđilo maraņabhīruko bhikkhu, parisā buddhaparisā, mahātuņđilo pana ahameva ahosinti.

Tuņđilajātakavaņņanā tatiyā.

[389] 4. Suvaņņakakkaţakajātakavaņņanā

Singīmigoti idaŋ satthā veļuvane viharanto ānandattherassa attano

atthāya jīvitapariccāgaŋ ārabbha kathesi. Vatthu yāva dhanuggahapayojanā

khaņđahālajātake (jā. 2.22.982 ādayo) dhanapālavissajjanaŋ cūļahaŋsamahāhaŋsajātake (jā. 1.15.133 ādayo) kathitaŋ. Tadā hi bhikkhū dhammasabhāyaŋ kathaŋ samuţţhāpesuŋ ‘āvuso, dhammabhaņđāgārika-ānandatthero sekkhapaţisambhidāppatto hutvā dhanapālake āgacchante sammāsa-mbuddhassa jīvitaŋ pariccajī’ ti. Satthā āgantvā ‘kāya nuttha, bhikkhave, eta-rahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idā-neva, pubbepi ānando mayhaŋ jīvitaŋ pariccajiyevā’ ti vatvā atītaŋ āhari.

Atīte rājagahassa pubbapasse sālindiyo nāma brāhmaņagāmo hoti. Tadā

bodhisatto tasmiŋ gāme kassakabrāhmaņakule nibbattitvā (p. 3.276) vayappatto kuţumbaŋ saņţhapetvā tassa gāmassa pubbuttarāya disāya ekasmiŋ

gāmakhette karīsasahassamattaŋ kasiŋ kāresi. So ekadivasaŋ manussehi

saddhiŋ khettaŋ gantvā kammakāre ‘kasathā’ ti āņāpetvā mukhadhovanatthāya khettakoţiyaŋ mahantaŋ sobbhaŋ upasankami. Tasmiŋ kho pana

sobbhe eko suvaņņavaņņo kakkaţako paţivasati abhirūpo pāsādiko. Bodhisatto dantakaţţhaŋ khāditvā taŋ sobbhaŋ otari. Tassa mukhadhovanakāle

kakkaţako santikaŋ āgamāsi. Atha naŋ so ukkhipitvā attano uttarisāţakantare nipajjāpetvā gahetvā khette kattabbakiccaŋ katvā gacchanto tattheva

naŋ sobbhe pakkhipitvā gehaŋ agamāsi. Tato paţţhāya khettaŋ āgacchanto

paţhamaŋ taŋ sobbhaŋ gantvā kakkaţakaŋ ukkhipitvā uttarisāţakantare

nipajjāpetvā pacchā kammantaŋ vicāresi. Iti tesaŋ aññamaññaŋ vissāso

daļho ahosi.

Bodhisatto nibaddhaŋ khettaŋ āgacchati, akkhīsu ca panassa pañca pasādā tīņi maņđalāni visuddhāni hutvā paññāyanti. Athassa khettakoţiyaŋ ekasmiŋ tāle kākakulāvake kākī akkhīni disvā khāditukāmā hutvā kākaŋ āha–

‘sāmi, dohaļo me uppanno’ ti. ‘Kiŋ dohaļo nāmā’ ti? ‘Etassa brāhmaņassa

akkhīni khāditukāmāmhī’ ti. ‘Duddohaļo te uppanno, ko etāni āharituŋ

sakkhissatī’ ti. ‘Tvaŋ na sakkosī’ ti ahampetaŋ jānāmi, yo panesa tālassa

avidūre vammiko, ettha kaņhasappo vasati. ‘Taŋ upaţţhaha, so etaŋ

đaŋsitvā māressati, athassa akkhīni uppāţetvā tvaŋ āharissasī’ ti. So ‘sādhū’ti sampaţicchitvā tato paţţhāya kaņhasappaŋ upaţţhahi. Bodhisattenapi vāpitasassānaŋ gabbhaggahaņakāle kakkaţako mahā ahosi. Athekadivasaŋ

sappo kākamāha ‘samma, tvaŋ nibaddhaŋ maŋ upaţţhahasi, kiŋ te karomī’ ti. ‘Sāmi, tumhākaŋ dāsiyā etassa khettasāmikassa akkhīsu dohaļo

uppajji, svāhaŋ tumhākaŋ ānubhāvena tassa akkhīni labhissāmīti tumhe upaţţhahāmī’ ti. Sappo ‘hotu, nayidaŋ garukaŋ, labhissasī’ ti taŋ assāsetvā

puna divase brāhmaņassa āgamanamagge kedāramariyādaŋ (p. 3.277)

nissāya tiņehi paţicchanno hutvā tassāgamanaŋ olokento nipajji.

Bodhisatto āgacchanto paţhamaŋ sobbhaŋ otaritvā mukhaŋ dhovitvā

sinehaŋ paccupaţţhāpetvā suvaņņakakkaţakaŋ ālingetvā uttarisāţakantare

nipajjāpetvā khettaŋ pāvisi. Sappo taŋ āgacchantaŋ disvāva vegena

pakkhanditvā piņđikamaŋse đaŋsitvā tattheva pātetvā vammikaŋ sandhāya

palāyi. Bodhisattassa patanañca kakkaţakassa sāţakantarato langhanañca

kākassa āgantvā bodhisattassa ure nilīyanañca apacchā-apurimaŋ ahosi.

Kāko nilīyitvā akkhīni tuņđena pahari. Kakkaţako ‘imaŋ kākaŋ nissāya

mama sahāyassa bhayaŋ uppannaŋ, etasmiŋ gahite sappo āgacchissatī’ ti saņđāsena gaņhanto viya kākaŋ gīvāyaŋ aļena daļhaŋ gahetvā kilametvā thokaŋ sithilamakāsi. Kāko ‘kissa maŋ samma, chađđetvā palāyasi, esa maŋ kakkaţako bhiyyo viheţheti, yāva na marāmi, tāva ehī’ ti sappaŋ pakko-santo paţhamaŋ gāthamāha–

94. ‘Singīmigo āyatacakkhunetto, aţţhittaco vārisayo alomo;

tenābhibhūto kapaņaŋ rudāmi, hare sakhā kissa nu maŋ jahāsī’ ti.

Tattha singīmigoti singīsuvaņņavaņņatāya vā aļasankhātānaŋ vā singānaŋ atthitāya kakkaţako vutto. Āyatacakkhunettoti dīghehi cakkhusa-nkhātehi nettehi samannāgato. Aţţhimeva taco assāti aţţhittaco. Hare sakhāti ālapanametaŋ, ambho sahāyāti attho.

Sappo taŋ sutvā mahantaŋ phaņaŋ katvā kākaŋ assāsento agamāsi.

Satthā imamatthaŋ dīpento abhisambuddho hutvā dutiyaŋ gāthamāha–

95. ‘So (p. 3.278) passasanto mahatā phaņena, bhujangamo kakkaţama-jjhapatto;

sakhā sakhāraŋ paritāyamāno, bhujangamaŋ kakkaţako gahesī’ ti.

Tattha kakkaţamajjhapattoti kakkaţakaŋ sampatto. Sakhā sakhāranti

sahāyo sahāyaŋ. ‘Sakaŋ sakhāran’ tipi pāţho, attano sahāyanti attho. Paritā-yamānoti rakkhamāno. Gahesīti dutiyena aļena gīvāyaŋ daļhaŋ gahesi.

Atha naŋ kilametvā thokaŋ sithilamakāsi. Atha sappo ‘kakkaţakā nāma neva kākamaŋsaŋ khādanti, na sappamaŋsaŋ, atha kena nu kho kāraņena ayaŋ amhe gaņhī’ ti cintetvā taŋ pucchanto tatiyaŋ gāthamāha–

96. ‘Na vāyasaŋ no pana kaņhasappaŋ, ghāsatthiko kakkaţako adeyya;

pucchāmi taŋ āyatacakkhunetta, atha kissa hetumha ubho gahītā’ ti.

Tattha ghāsatthikoti āhāratthiko hutvā. Adeyyāti-ādiyeyya, na-kārena yojetvā na gaņhīti attho.

Taŋ sutvā kakkaţako gahaņakāraņaŋ kathento dve gāthā abhāsi–

97. ‘Ayaŋ puriso mama atthakāmo, yo maŋ gahetvāna dakāya neti;

tasmiŋ mate dukkhamanappakaŋ me, ahañca eso ca ubho na homa.

98. ‘Mamañca disvāna pavaddhakāyaŋ, sabbo jano hiŋsitumeva micche;

sāduñca thūlañca muduñca maŋsaŋ, kākāpi maŋ disva viheţhayeyyun’ ti.

Tattha (p. 3.279) ayanti bodhisattaŋ niddisati. Atthakāmoti hitakāmo.

Dakāya netīti yo maŋ sampiyāyamāno uttarisāţakena gahetvāna udakāya

neti, attano vasanakasobbhaŋ pāpeti. Tasmiŋ mateti sace so imasmiŋ

ţhāne marissati, etasmiŋ mate mama kāyikaŋ cetasikaŋ mahantaŋ

dukkhaŋ bhavissatīti dīpeti. Ubho na homāti dvepi janā na bhavissāma.

Mamañca disvānāti gāthāya ayamattho– idañca aparaŋ kāraņaŋ, imasmiŋ mate anāthaŋ nippaccayaŋ maŋ pavađđhitakāyaŋ disvā sabbo jano ‘imassa kakkaţakassa sāduñca thūlañca muduñca maŋsan’ ti maŋ māretuŋ iccheyya, na kevalañca jano manusso, tiracchānabhūtā kākāpi maŋ disvā viheţhayeyyuŋ viheseyyuŋ māreyyuŋ.

Taŋ sutvā sappo cintesi ‘ekenupāyena imaŋ vañcetvā kākañca attānañca mocessāmī’ ti. Atha naŋ vañcetukāmo chaţţhaŋ gāthamāha–

99. ‘Sacetassa hetumha ubho gahītā, uţţhātu pose visamāvamāmi;

mamañca kākañca pamuñca khippaŋ, pure visaŋ gāļhamupeti macca-n’ ti.

Tattha sacetassa hetūti sace etassa kāraņā. Uţţhātūti nibbiso hotu. Visamā-vamāmīti ahamassa visaŋ ākađđhāmi, nibbisaŋ naŋ karomi. Pure visaŋ gāļhamupeti maccanti imañhi maccaŋ mayā anāvamiyamānaŋ visaŋ gāļhaŋ balavaŋ hutvā upagaccheyya, taŋ yāva na upagacchati, tāvadeva amhe dvepi jane khippaŋ muñcāti.

Taŋ sutvā kakkaţako cintesi ‘ayaŋ ekenupāyena maŋ dvepi jane vissajjā-petvā palāyitukāmo, mayhaŋ upāyakosallaŋ na jānāti, ahaŋ dāni yathā sappo sañcarituŋ sakkoti, evaŋ aļaŋ sithilaŋ karissāmi, kākaŋ pana neva vissajjessāmī’ ti evaŋ cintetvā sattamaŋ gāthamāha–

100. ‘Sappaŋ pamokkhāmi na tāva kākaŋ, paţibandhako hohiti tāva kāko.

purisañca disvāna sukhiŋ arogaŋ, kākaŋ pamokkhāmi yatheva sappa-n’ ti.

Tattha (p. 3.280) paţibandhakoti pāţibhogo. Yatheva sappanti yathā

bhavantaŋ sappaŋ muñcāmi, tathā kākaŋ pamokkhāmi, kevalaŋ tvaŋ

imassa brāhmaņassa sarīrato sīghaŋ visaŋ āvamāhīti.

Evañca pana vatvā tassa sukhasañcāraņatthaŋ aļaŋ sithilamakāsi.

Sappo visaŋ āvamitvā mahāsattassa sarīraŋ nibbisaŋ akāsi. So niddukkho

uţţhāya pakativaņņeneva aţţhāsi. Kakkaţako ‘sace ime dvepi janā arogā

bhavissanti, mayhaŋ sahāyassa vađđhi nāma na bhavissati, vināsessāmi ne’ti cintetvā kattarikāya uppalamakuļaŋ viya aļehi ubhinnampi sīsaŋ kappetvā

jīvitakkhayaŋ pāpesi. Kākīpi tamhā ţhānā palāyi. Bodhisatto sappassa

sarīraŋ daņđake veţhetvā gumbapiţţhe khipi. Suvaņņakakkaţakaŋ sobbhe

vissajjetvā nhatvā sālindiyagāmameva gato. Tato paţţhāya kakkaţakena

saddhiŋ adhikataro vissāso ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānento osānagāthamāha–

101. ‘Kāko tadā devadatto ahosi, māro pana kaņhasappo ahosi;

ānandabhaddo kakkaţako ahosi, ahaŋ tadā brāhmaņo homi satthā’ ti.

Saccapariyosāne bahū sotāpannādayo ahesuŋ. Kākī pana gāthāya na vuttā, sā ciñcamāņavikā ahosīti.

Suvaņņakakkaţakajātakavaņņanā catutthā.

[390] 5. Mayhakajātakavaņņanā

Sakuņo mayhako nāmāti idaŋ satthā jetavane viharanto āgantukaseţţhiŋ

ārabbha kathesi. Sāvatthiyañhi āgantukaseţţhi nāma ađđho ahosi mahaddhano. So neva attanā bhoge bhuñji, na paresaŋ adāsi, nānaggarase

paņīte bhojane upanīte taŋ na bhuñjati, bilangadutiyaŋ (p. 3.281) kaņājakaŋ eva bhuñjati, dhūpitavāsitesu kāsikavatthesu upanītesu tāni hāretvā thūlathū-lasāţake nivāseti, ājānīyayutte maņikanakavicitte rathe upanīte tampi harā-petvā kattararathakena gacchati, suvaņņacchatte dhāriyamāne taŋ apanetvā paņņacchattena dhāriyamānena. So yāvajīvaŋ dānādīsu puññesu ekampi akatvā kālaŋ katvā roruvaniraye nibbatti. Tassa aputtakaŋ sāpateyyaŋ rāja-balaŋ sattahi rattidivasehi rājakulaŋ pavesesi. Tasmiŋ pavesite rājā bhutta-pātarāso jetavanaŋ gantvā satthāraŋ vanditvā nisinno ‘kiŋ, mahārāja, buddhupaţţhānaŋ na karosī’ ti vutte ‘bhante, sāvatthiyaŋ āgantukaseţţhino nāma kālakatassa assāmikadhane amhākaŋ ghare āhariyamāneyeva satta rattidivasā gatā, so pana etaŋ dhanaŋ labhitvāpi neva attanā paribhuñji, na paresaŋ adāsi, rakkhasapariggahitapokkharaņī viyassa dhanaŋ ahosi, so ekadivasampi paņītabhojanādīnaŋ rasaŋ ananubhavitvāva maraņamukhaŋ paviţţho, evaŋ maccharī apuññasatto kiŋ katvā ettakaŋ dhanaŋ labhi, kena cassa bhogesu cittaŋ na ramī’ ti satthāraŋ pucchi. Satthā ‘mahārāja, dhana-lābho ca, dhanaŋ laddhā aparibhuñjanakāraņañca teneva katan’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bārāņasiseţţhi assaddho

ahosi maccharī, na kassaci kiñci deti, na kañci sangaņhāti. So ekadivasaŋ

rājupaţţhānaŋ gacchanto tagarasikhiŋ nāma paccekabuddhaŋ piņđāya

carantaŋ disvā vanditvā ‘laddhā, bhante, bhikkhā’ ti pucchitvā ‘nanu carāma

mahāseţţhī’ ti vutte purisaŋ āņāpesi ‘gaccha, imaŋ amhākaŋ gharaŋ

ānetvā mama pallanke nisīdāpetvā amhākaŋ paţiyattabhattassa pattaŋ

pūretvā dāpehī’ ti. So paccekabuddhaŋ gharaŋ netvā nisīdāpetvā seţţhibhariyāya ācikkhi. Sā nānaggarasabhattassa pattaŋ pūretvā tassa adāsi. So

bhattaŋ gahetvā seţţhinivesanā nikkhamitvā antaravīthiyaŋ paţipajji. Seţţhi

rājakulato paccāgacchanto taŋ disvā vanditvā ‘laddhaŋ, bhante, bhattan’ ti

pucchi. ‘Laddhaŋ mahāseţţhī’ ti. So pattaŋ oloketvā cittaŋ pasādetuŋ

nāsakkhi (p. 3.282), ‘imaŋ me bhattaŋ dāsā vā kammakarā vā bhuñjitvā

dukkarampi kammaŋ kareyyuŋ, aho vata me jānī’ ti aparacetanaŋ paripuņņaŋ kātuŋ nāsakkhi. Dānañhi nāma tisso cetanā paripuņņaŋ kātuŋ

sakkontasseva mahapphalaŋ hoti.

‘Pubbeva dānā sumanā bhavāma, dadampi ve attamanā bhavāma; datvāpi ve nānutappāma pacchā, tasmā hi amhaŋ daharā namiyyare.

(jā. 1.10.95);

‘Pubbeva dānā sumano, dadaŋ cittaŋ pasādaye; datvā attamano hoti, esā yaññassa sampadā’. (a. ni. 6.37; pe. va. 305).

Iti, mahārāja, āgantukaseţţhi tagarasikhipaccekabuddhassa dinnapaccayena bahuŋ dhanaŋ labhi, datvā aparacetanaŋ paņītaŋ kātuŋ asamattha-tāya bhoge bhuñjituŋ nāsakkhīti. ‘Puttaŋ pana kasmā na labhi, bhante’ ti? Satthā ‘puttassa alabhanakāraņampi teneva kataŋ, mahārājā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto asītikoţivibhave

seţţhikule nibbattitvā vayappatto mātāpitūnaŋ accayena kaniţţhaŋ sangaņhitvā kuţumbaŋ vicārento gharadvāre dānasālaŋ kāretvā mahādānaŋ

pavattento agāraŋ ajjhāvasi. Athassa eko putto jāyi. So tassa padasā gamanakāle kāmesu ādīnavaŋ nekkhamme cānisaŋsaŋ disvā saddhiŋ puttadārena sabbaŋ gharavibhavaŋ kaniţţhassa niyyātetvā ‘appamatto dānaŋ

pavattehī’ ti ovādaŋ datvā isipabbajjaŋ pabbajitvā abhiññā ca samāpattiyo

ca nibbattetvā himavantapadese vihāsi. Kaniţţhopissa ekaŋ puttaŋ paţilabhi. So taŋ vađđhantaŋ disvā cintesi ‘mama bhātu putte jīvante kuţumbaŋ

bhinditvā dvidhā bhavissati, bhātu puttaŋ māressāmī’ ti. Atha naŋ ekadivasaŋ nadiyaŋ opilāpetvā māresi. Tamenaŋ nhatvā āgataŋ bhātu jāyā

‘kuhiŋ mama putto’ ti pucchi. ‘Nadiyaŋ udakaŋ kīļi, atha naŋ udake vici-nanto nāddasan’ ti. Sā roditvā kanditvā tuņhī ahosi.

Bodhisatto (p. 3.283) taŋ pavattiŋ ñatvā ‘idaŋ kiccaŋ pākaţaŋ karissāmī’-ti ākāsenāgantvā bārāņasiyaŋ otaritvā sunivattho supāruto tassa gharadvāre ţhatvā dānasālaŋ adisvā ‘dānasālāpi iminā asappurisena nāsitā’ ti cintesi. Kaniţţho tassa āgatabhāvaŋ ñatvā āgantvā mahāsattaŋ vanditvā pāsādaŋ āropetvā subhojanaŋ bhojesi. So bhattakiccāvasāne sukhakathāya nisinno ‘dārako na paññāyati, kahaŋ nu kho’ ti pucchi. ‘Mato, bhante’ ti. ‘Kena kāra-ņenā’ ti? ‘Udakakīļanaţţhāne asukakāraņenāti na jānāmī’ ti. ‘Kiŋ tvaŋ asa-ppurisa na jānissasi, tayā katakiccaŋ mayhaŋ pākaţaŋ, nanu tvaŋ iminā nāma kāraņena taŋ māresi, kiŋ nu tvaŋ rājādīnaŋ vasena nassamānaŋ dhanaŋ rakkhituŋ sakkuņeyyāsi, mayhakasakuņassa ca tuyhañca kiŋ nānā-karaņan’ ti? Athassa mahāsatto buddhalīļāya dhammaŋ desento imā gāthā abhāsi–

102. ‘Sakuņo mayhako nāma, girisānudarīcaro;

pakkaŋ pipphalimāruyha, “mayhaŋ mayhan” ti kandati.

103. ‘Tassevaŋ vilapantassa, dijasanghā samāgatā;

bhutvāna pipphaliŋ yanti, vilapatveva so dijo.

104. ‘Evameva idhekacco, sangharitvā bahuŋ dhanaŋ;

nevattano na ñātīnaŋ, yathodhiŋ paţipajjati.

105. ‘Na so acchādanaŋ bhattaŋ, na mālaŋ na vilepanaŋ;

anubhoti sakiŋ kiñci, na sangaņhāti ñātake.

106. ‘Tassevaŋ vilapantassa, mayhaŋ mayhanti rakkhato;

rājāno atha vā corā, dāyādā yeva appiyā; dhanamādāya gacchanti, vilapatveva so naro.

107. ‘Dhīro bhoge adhigamma, sangaņhāti ca ñātake;

tena so kittiŋ pappoti, pecca sagge pamodatī’ ti.

Tattha (p. 3.284) mayhakoti ‘mayhaŋ mayhan’ ti viravanavasena evaŋladdhanāmo. Girisānudarīsu caratīti girisānudarīcaro. Pakkaŋ pipphalinti himavantapadese ekaŋ phalabharitaŋ pipphalirukkhaŋ. Kandatīti dijagaņe taŋ

rukkhaŋ parivāretvā pakkāni khādante vāretuŋ ‘mayhaŋ mayhan’ ti paridevanto vicarati. Tassevaŋ vilapantassāti tassa vilapantasseva. Bhutvāna

vipphaliŋ yantīti taŋ pipphalirukkhaŋ paribhuñjitvā aññaŋ phalasampannaŋ

rukkhaŋ gacchanti. Vilapatvevāti so pana dijo vilapatiyeva. Yathodhinti

yathākoţţhāsaŋ, mātāpitābhātubhaginīputtadhītādīnaŋ upabhogaparibhogavasena yo yo koţţhāso dātabbo, taŋ taŋ na detīti attho.

Sakinti ekavārampi nānubhoti. ‘Sakan’ tipi pāţho, attano santakampīti attho. Na sangaņhātīti bhattacchādanabījanangalādidānavasena na sanga-ņhāti. Vilapatveva so naroti etesu rājādīsu dhanaŋ gahetvā gacchantesu kevalaŋ so puriso vilapatiyeva. Dhīroti paņđito. Sangaņhātīti attano santikaŋ āgate dubbalañātake bhattacchādanabījanangalādidānena sangaņhāti. Tenāti so puriso tena ñātisangahena catuparisamajjhe kittiñca attano vaņņa-bhaņanañca pāpuņāti, pecca sagge devanagare pamodati.

Evaŋ mahāsatto tassa dhammaŋ desetvā dānaŋ pākatikaŋ kāretvā hima-vantameva gantvā aparihīnajjhāno brahmalokūpago ahosi.

Satthā imaŋ dhammadesanaŋ āharitvā ‘iti kho, mahārāja, āgantukaseţţhi bhātu puttassa māritattā ettakaŋ kālaŋ neva puttaŋ, na dhītaraŋ alabhī’ ti vatvā jātakaŋ samodhānesi– ‘tadā kaniţţho āgantukaseţţhi ahosi, jeţţhako pana ahameva ahosin’ ti.

Mayhakajātakavaņņanā pañcamā.

[391] 6. Vijjādharajātakavaņņanā

Dubbaņņarūpanti (p. 3.285) idaŋ satthā jetavane viharanto lokatthacariyaŋ ārabbha kathesi. Vatthu mahākaņhajātake (jā. 1.12.61 ādayo) āvi bhavissati. Tadā pana satthā ‘na, bhikkhave, idāneva, pubbepi tathāgato lokatthacariyaŋ cariyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto sakko ahosi.

Tadā eko vijjādharo vijjaŋ parivattetvā ađđharattasamaye āgantvā bārāņasirañño aggamahesiyā saddhiŋ aticarati, tassā paricārikāyo sañjāniŋsu. Sā

sayameva rājānaŋ upasankamitvā ‘deva, eko puriso ađđharattasamaye sirigabbhaŋ pavisitvā maŋ dūsetī’ ti āha. ‘Sakkhissasi pana kiñci saññāņaŋ

kātun’ ti? ‘Sakkomi, devā’ ti sā jātihingulikapātiŋ āharāpetvā tassa purisassa

rattiŋ āgantvā abhiramitvā gacchantassa piţţhiyaŋ pañcangulikaŋ datvā

pātova rañño ārocesi. Rājā manusse āņāpesi ‘gacchatha, sabbadisāsu oloketvā piţţhiyaŋ katajātihingulapañcangulikapurisaŋ gaņhathā’ ti. Vijjādharopi rattiŋ anācāraŋ katvā divā susāne sūriyaŋ namassanto ekapādena

tiţţhati. Rājapurisā taŋ disvā parivārayiŋsu. So ‘pākaţaŋ me kammaŋ jātan’-ti vijjaŋ parivattetvā ākāsena uppatitvā gato.

Rājā taŋ disvā āgatapurise ‘addasathā’ ti pucchi. ‘Āma, addasāmā’ ti. ‘Ko

nāmeso’ ti? ‘Pabbajito, devā’ ti. ‘So hi rattiŋ anācāraŋ katvā divā pabbajitavesena vasati’. Rājā ‘ime divā samaņavesena caritvā rattiŋ anācāraŋ karontī’ ti pabbajitānaŋ kujjhitvā micchāgahaņaŋ gahetvā ‘mayhaŋ vijitā ime

sabbe pabbajitā palāyantu, diţţhadiţţhaţţhāne rājāņaŋ karissantū’ ti bheriŋ

carāpesi. Tiyojanasatikā kāsiraţţhā palāyitvā sabbe pabbajitā aññarājadhāniyo agamiŋsu. Sakalakāsiraţţhe manussānaŋ ovādadāyako ekopi dhammi-kasamaņabrāhmaņo nāhosi. Anovādakā manussā pharusā ahesuŋ, dānasīla-vimukhā matamatā yebhuyyena apāye nibbattiŋsu, sagge nibbattanakā nāma nāhesuŋ.

Sakko (p. 3.286) nave devaputte apassanto ‘kiŋ nu kho kāraņan’ ti āvajjetvā

vijjādharaŋ nissāya bārāņasiraññā kuddhena micchāgahaņaŋ gahetvā

pabbajitānaŋ raţţhā pabbājitabhāvaŋ ñatvā ‘ţhapetvā maŋ añño imassa

rañño micchāgahaņaŋ bhindituŋ samattho nāma natthi, rañño ca raţţhavāsīnañca avassayo bhavissāmī’ ti cintetvā nandamūlapabbhāre paccekabuddhānaŋ santikaŋ gantvā vanditvā ‘bhante, mayhaŋ ekaŋ mahallakaŋ

paccekabuddhaŋ detha, kāsiraţţhaŋ pasādessāmī’ ti āha. So sanghatthera-meva labhi, athassa pattacīvaraŋ gahetvā taŋ purato katvā sayaŋ pacchato hutvā sirasmiŋ añjaliŋ ţhapetvā paccekabuddhaŋ namassanto uttamarūpa-dharo māņavako hutvā sakalanagarassa matthakena tikkhattuŋ vicaritvā rājadvāraŋ āgantvā ākāse aţţhāsi. Amaccā rañño ārocesuŋ ‘deva, abhirūpo māņavako ekaŋ samaņaŋ ānetvā rājadvāre ākāse ţhito’ ti. Rājā āsanā uţţhāya sīhapañjare ţhatvā ‘māņavaka, kasmā tvaŋ abhirūpo samāno etassa virūpassa samaņassa pattacīvaraŋ gahetvā namassamāno ţhito’ ti tena saddhiŋ sallapanto paţhamaŋ gāthamāha–

108. ‘Dubbaņņarūpaŋ tuvamariyavaņņī, purakkhatvā pañjaliko nama-ssasi;

seyyo nu teso udavā sarikkho, nāmaŋ parassattano cāpi brūhī’ ti.

Tattha ariyavaņņīti sundararūpo. Seyyo nu tesoti eso virūpo pabbajito kiŋ

nu tayā uttaritaro, udāhu sarikkho. Nāmaŋ parassattano cāpīti etassa parassa ca attano ca nāmaŋ brūhīti pucchati.

Atha naŋ sakko ‘mahārāja, samaņā nāma garuţţhāniyā, tena me nāmaŋ lapituŋ na labbhati, mayhaŋ pana te nāmaŋ kathessāmī’ ti vatvā dutiyaŋ gāthamāha–

109. ‘Na nāmagottaŋ gaņhanti rāja, sammaggatānujjugatāna devā;

ahañca te nāmadheyyaŋ vadāmi, sakkohamasmī tidasānamindo’ ti.

Tattha (p. 3.287) sammaggatānujjugatāna devāti mahārāja, sabbasankhāre

yathā sabhāvasarasavasena sammasitvā aggaphalaŋ arahattaŋ pattattā

sammaggatānaŋ, ujunā ca aţţhangikena maggena nibbānaŋ gatattā ujugatānaŋ mahākhīņāsavānaŋ upapattidevehi uttaritarānaŋ visuddhidevānaŋ

upapattidevā nāmagottaŋ na gaņhanti. Ahañca te nāmadheyyanti apica

ahaŋ attano nāmadheyyaŋ tuyhaŋ kathemi.

Taŋ sutvā rājā tatiyagāthāya bhikkhunamassane ānisaŋsaŋ pucchi–

110. ‘Yo disvā bhikkhuŋ caraņūpapannaŋ, purakkhatvā pañjaliko namassati;

pucchāmi taŋ devarājetamatthaŋ, ito cuto kiŋ labhate sukhaŋ so’ ti.

Sakko catutthagāthāya kathesi–

111. ‘Yo disvā bhikkhuŋ caraņūpapannaŋ, purakkhatvā pañjaliko nama-ssati;

diţţheva dhamme labhate pasaŋsaŋ, saggañca so yāti sarīrabhedā’ ti.

Tattha bhikkhunti bhinnakilesaŋ parisuddhapuggalaŋ. Caraņūpapannanti

sīlacaraņena upetaŋ. Diţţheva dhammeti na kevalaŋ ito cutoyeva, imasmiŋ pana attabhāve so pasaŋsaŋ labhati, pasaŋsāsukhaŋ vindatīti.

Rājā sakkassa kathaŋ sutvā attano micchāgahaņaŋ bhinditvā tuţţhamā-naso pañcamaŋ gāthamāha–

112. ‘Lakkhī vata me udapādi ajja, yaŋ vāsavaŋ bhūtapatiddasāma;

bhikkhuñca disvāna tuvañca sakka, kāhāmi puññāni anappakānī’ ti.

Tattha lakkhīti sirī, paññātipi vadanti. Idaŋ vuttaŋ hoti– ajja mama tava vacanaŋ suņantasseva kusalākusalavipākajānanapaññā udapādīti. Yanti nipātamattaŋ. Bhūtapatiddasāmāti bhūtapatiŋ addasāma.

Taŋ (p. 3.288) sutvā sakko paņđitassa thutiŋ karonto chaţţhaŋ gāthamāha–

113. ‘Addhā have sevitabbā sapaññā, bahussutā ye bahuţhānacintino;

bhikkhuñca disvāna mamañca rāja, karohi puññāni anappakānī’ ti.

Tattha bahuţhānacintinoti bahūni kāraņāni cintanasamatthā.

Taŋ sutvā rājā osānagāthamāha–

114. ‘Akkodhano niccapasannacitto, sabbātithīyācayogo bhavitvā;

nihacca mānaŋ abhivādayissaŋ, sutvāna devinda subhāsitānī’ ti.

Tattha sabbātithīyācayogo bhavitvāti sabbesaŋ atithīnaŋ āgatānaŋ āga-ntukānaŋ yaŋ yaŋ te yācanti, tassa tassa yutto anucchaviko bhavitvā, sabbaŋ tehi yācitayācitaŋ dadamānoti attho. Sutvāna devinda subhāsitānīti tava subhāsitāni sutvā ahaŋ evarūpo bhavissāmīti vadati.

Evañca pana vatvā pāsādā oruyha paccekabuddhaŋ vanditvā ekamantaŋ aţţhāsi. Paccekabuddho ākāse pallankena nisīditvā ‘mahārāja, vijjādharo na samaņo, tvaŋ ito paţţhāya “atuccho loko, atthi dhammikasamaņabrāhma-ņā” ti ñatvā dānaŋ dehi, sīlaŋ rakkha, uposathakammaŋ karohī’ ti rājānaŋ ovadi. Sakkopi sakkānubhāvena ākāse ţhatvā ‘ito paţţhāya appamattā hothā’-ti nāgarānaŋ ovādaŋ datvā ‘palātā samaņabrāhmaņā āgacchantū’ ti bheriŋ carāpesi. Atha te ubhopi sakaţţhānameva agamaŋsu. Rājā tassa ovāde ţhatvā dānādīni puññāni akāsi.

Satthā imaŋ dhammadesanaŋ āharitvā jātakaŋ samodhānesi– ‘tadā paccekabuddho parinibbuto, rājā ānando ahosi, sakko pana ahameva ahosin’-ti.

Vijjādharajātakavaņņanā chaţţhā.

[392] 7. Singhapupphajātakavaņņanā

Yametanti (p. 3.289) idaŋ satthā jetavane viharanto aññataraŋ bhikkhuŋ ārabbha kathesi. So kira jetavanā nikkhamitvā kosalaraţţhe aññataraŋ araññaŋ nissāya viharanto ekadivasaŋ padumasaraŋ otaritvā supupphitapa-dumaŋ disvā adhovāte ţhatvā upasinghi. Atha naŋ tasmiŋ vane adhivatthā devatā ‘mārisa, tvaŋ gandhatheno nāma, idaŋ te ekaŋ theyyangan’ ti saŋvejesi. So tāya saŋvejito puna jetavanaŋ āgantvā satthāraŋ vanditvā nisinno ‘kahaŋ bhikkhu nivutthosī’ ti puţţho ‘asukavanasaņđe nāma, tattha ca maŋ devatā evaŋ nāma saŋvejesī’ ti āha. Atha naŋ satthā ‘na kho bhikkhu pupphaŋ upasinghanto tvameva devatāya saŋvejito, porāņakapa-ņđitāpi saŋvejitapubbā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ kāsikagāme brāhmaņakule nibbattitvā vayappatto takkasilāyaŋ uggahitasippo aparabhāge isipabbajjaŋ pabbajitvā ekaŋ padumasaraŋ nissāya upavasanto

ekadivasaŋ saraŋ otaritvā supupphitapadumaŋ upasinghamāno aţţhāsi.

Atha naŋ ekā devadhītā rukkhakkhandhavivare ţhatvā saŋvejayamānā

paţhamaŋ gāthamāha–

115. ‘Yametaŋ vārijaŋ pupphaŋ, adinnaŋ upasinghasi;

ekangametaŋ theyyānaŋ, gandhathenosi mārisā’ ti.

Tattha ekangametanti ekakoţţhāso esa.

Tato bodhisatto dutiyaŋ gāthamāha–

116. ‘Na harāmi na bhañjāmi, ārā singhāmi vārijaŋ;

atha kena nu vaņņena, gandhathenoti vuccatī’ ti.

Tattha ārā singhāmīti dūre ţhito ghāyāmi. Vaņņenāti kāraņena.

Tasmiŋ (p. 3.290) khaņe eko puriso tasmiŋ sare bhisāni ceva khaņati,

puņđarīkāni ca bhañjati. Bodhisatto taŋ disvā ‘maŋ ārā ţhatvā upasinghantaŋ “coro” ti vadasi, etaŋ purisaŋ kasmā na bhaņasī’ ti tāya saddhiŋ sallapanto tatiyaŋ gāthamāha–

117. ‘Yoyaŋ bhisāni khaņati, puņđarīkāni bhañjati;

evaŋ ākiņņakammanto, kasmā eso na vuccatī’ ti.

Tattha ākiņņakammantoti kakkhaļakammanto dāruņakammanto.

Athassa avacanakāraņaŋ ācikkhantī devatā catutthapañcamagāthā

abhāsi–

118. ‘Ākiņņaluddo puriso, dhāticelaŋva makkhito;

tasmiŋ me vacanaŋ natthi, tañcārahāmi vattave.

119. ‘Anangaņassa posassa, niccaŋ sucigavesino;

vālaggamattaŋ pāpassa, abbhāmattaŋva khāyatī’ ti.

Tattha dhāticelaŋvāti kheļasinghāņikamuttagūthamakkhitaŋ dhātidāsiyā nivatthacelaŋ viya ayaŋ pāpamakkhitoyeva, tena kāraņena tasmiŋ mama vacanaŋ natthi. Tañcārahāmīti samaņā pana ovādakkhamā honti piyasīlā, tasmā taŋ appamattakampi ayuttaŋ karontaŋ vattuŋ arahāmi samaņāti. Ana-ngaņassāti niddosassa tumhādisassa. Abbhāmattaŋva khāyatīti mahāme-ghappamāņaŋ hutvā upaţţhāti, idāni kasmā evarūpaŋ dosaŋ abbohārikaŋ karosīti.

Tāya pana saŋvejito bodhisatto saŋvegappatto chaţţhaŋ gāthamāha–

120. ‘Addhā maŋ yakkha jānāsi, atho maŋ anukampasi;

punapi yakkha vajjāsi, yadā passasi edisan’ ti.

Tattha yakkhāti devataŋ ālapati. Vajjāsīti vadeyyāsi. Yadā passasi edi-santi yadā mama evarūpaŋ dosaŋ passasi, tadā evaŋ mama vadeyyāsīti vadati.

Athassa (p. 3.291) sā devadhītā sattamaŋ gāthamāha–

121. ‘Neva taŋ upajīvāmi, napi te bhatakāmhase;

tvameva bhikkhu jāneyya, yena gaccheyya suggatin’ ti.

Tattha bhatakāmhaseti tava bhatihatā kammakarāpi na homa. Kinkāraņā taŋ sabbakālaŋ rakkhamānā vicarissāmāti dīpeti. Yena gaccheyyāti bhikkhu yena kammena tvaŋ sugatiŋ gaccheyyāsi, tvameva taŋ jāneyyāsīti.

Evaŋ sā tassa ovādaŋ datvā attano vimānameva paviţţhā. Bodhisattopi jhānaŋ nibbattetvā brahmalokaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne so bhikkhu sotāpattiphale patiţţhahi.

Tadā devadhītā uppalavaņņā ahosi, tāpaso pana ahameva ahosinti.

Singhapupphajātakavaņņanā sattamā.

[393] 8. Vighāsādajātakavaņņanā

Susukhaŋ vata jīvantīti idaŋ satthā pubbārāme viharanto keļisīlake

bhikkhū ārabbha kathesi. Tesu hi mahāmoggallānattherena pāsādaŋ

kampetvā saŋvejitesu dhammasabhāyaŋ bhikkhū tesaŋ aguņaŋ kathentā nisīdiŋsu. Satthā āgantvā ‘kāya nuttha, bhikkhave, etarahi kathāya sannisi-nnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepete keļisīlakāyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto sakko ahosi.

Atha aññatarasmiŋ kāsikagāme satta bhātaro kāmesu dosaŋ disvā nikkhamitvā isipabbajjaŋ pabbajitvā majjhāraññe vasantā yoge yogaŋ akatvā kāyadaļhībahulā hutvā nānappakāraŋ kīļaŋ kīļantā (p. 3.292) cariŋsu. Sakko

devarājā ‘ime saŋvejessāmī’ ti suko hutvā tesaŋ vasanaţţhānaŋ āgantvā

ekasmiŋ rukkhe nilīyitvā te saŋvejento paţhamaŋ gāthamāha–

122. ‘Susukhaŋ vata jīvanti, ye janā vighāsādino;

diţţheva dhamme pāsaŋsā, samparāye ca suggatī’ ti.

Tattha vighāsādinoti bhuttātirekaŋ bhuñjante sandhāyāha. Diţţheva dhammeti ye evarūpā, te diţţheva dhamme pāsaŋsā, samparāye ca tesaŋ sugati hoti, sagge uppajjantīti adhippāyena vadati.

Atha tesu eko tassa vacanaŋ sutvā avasese āmantetvā dutiyaŋ gātha-māha–

123. ‘Sukassa bhāsamānassa, na nisāmetha paņđitā;

idaŋ suņātha sodariyā, amhevāyaŋ pasaŋsatī’ ti.

Tattha bhāsamānassāti mānusikāya vācāya bhaņantassa. Na nisāmethāti na suņātha. Idaŋ suņāthāti idamassa vacanaŋ suņātha. Sodariyāti

samāne udare vutthabhāvena te ālapanto āha.

Atha ne paţikkhipanto suko tatiyaŋ gāthamāha–

124. ‘Nāhaŋ tumhe pasaŋsāmi, kuņapādā suņātha me;

ucchiţţhabhojino tumhe, na tumhe vighāsādino’ ti.

Tattha kuņapādāti kuņapakhādakāti te ālapati.

Te tassa vacanaŋ sutvā sabbepi catutthaŋ gāthamāhaŋsu–

125. ‘Sattavassā pabbajitā, majjhāraññe sikhaņđino;

vighāseneva yāpentā, mayañce bhoto gārayhā; ke nu bhoto pasaŋsiyā’ ti.

Tattha sikhaņđinoti cūļāya samannāgatā. Vighāsenevāti ettakaŋ kālaŋ satta vassāni sīhabyagghavighāseneva yāpentā yadi bhoto gārayhā, atha ke nu te pasaŋsiyāti.

Te (p. 3.293) lajjāpento mahāsatto pañcamaŋ gāthamāha–

126. ‘Tumhe sīhānaŋ byagghānaŋ, vāļānañcāvasiţţhakaŋ;

ucchiţţheneva yāpentā, maññivho vighāsādino’ ti.

Tattha vāļānañcāvasiţţhakanti sesavāļamigānañca avasiţţhakaŋ ucchiţţha-bhojanaŋ.

Taŋ sutvā tāpasā ‘sace mayaŋ na vighāsādā, atha ke carahi te vighāsādā’-ti? Atha tesaŋ so tamatthaŋ ācikkhanto chaţţhaŋ gāthamāha–

127. ‘Ye brāhmaņassa samaņassa, aññassa vā vanibbino;

datvāva sesaŋ bhuñjanti, te janā vighāsādino’ ti.

Tattha vanibbinoti taŋ taŋ bhaņđaŋ yācanakassa. Evaŋ te lajjāpetvā mahāsatto sakaţţhānameva gato.

Satthā imaŋ dhammadesanaŋ āharitvā jātakaŋ samodhānesi– ‘tadā satta bhātaro ime keļisīlakā bhikkhū ahesuŋ, sakko pana ahameva ahosin’ ti.

Vighāsādajātakavaņņanā aţţhamā.

[394] 9. Vaţţakajātakavaņņanā

Paņītanti idaŋ satthā jetavane viharanto ekaŋ lolabhikkhuŋ ārabbha

kathesi. Tañhi satthā ‘saccaŋ kira tvaŋ bhikkhu lolo’ ti pucchitvā ‘āma,

bhante’ ti vutte ‘na kho bhikkhu idāneva lolo, pubbepi tvaŋ loloyeva, lolatāya pana bārāņasiyaŋ hatthigavāssapurisakuņapehi atitto “ito uttaritaraŋ labhi-ssāmī” ti araññaŋ paviţţhosī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto vaţţakayoniyaŋ

nibbattitvā araññe lūkhatiņabījāhāro vasi. Tadā bārāņasiyaŋ eko lolakāko

hatthikuņapādīhi atitto ‘ito uttaritaraŋ labhissāmī’ ti araññaŋ pavisitvā phalāphalaŋ khādanto bodhisattaŋ (p. 3.294) disvā ‘ayaŋ vaţţako ativiya thūlasarīro, madhuraŋ gocaraŋ khādati maññe, etassa gocaraŋ pucchitvā taŋ

khāditvā ahampi thūlo bhavissāmī’ ti cintetvā bodhisattassa uparibhāge

sākhāya nilīyitvā bodhisattaŋ pucchi ‘bho vaţţaka, kiŋ nāma paņītāhāraŋ bhuñjasi, thūlasarīro ahosī’ ti? Bodhisatto tena pucchito tena saddhiŋ paţisa-nthāraŋ karonto paţhamaŋ gāthamāha–

128. ‘Paņītaŋ bhuñjase bhattaŋ, sappitelañca mātula;

atha kena nu vaņņena, kiso tvamasi vāyasā’ ti.

Tattha bhattanti manussānaŋ bhojananiyāmena paţiyāditabhattaŋ. Mātu-lāti taŋ piyasamudācārena ālapati. Kisoti appamaŋsalohito.

Tassa vacanaŋ sutvā kāko tisso gāthā abhāsi–

129. ‘Amittamajjhe vasato, tesu āmisamesato;

niccaŋ ubbiggahadayassa, kuto kākassa daļhiyaŋ.

130. ‘Niccaŋ ubbegino kākā, dhankā pāpena kammunā;

laddho piņđo na pīņeti, kiso tenasmi vaţţaka.

131. ‘Lūkhāni tiņabījāni, appasnehāni bhuñjasi;

atha kena nu vaņņena, thūlo tvamasi vaţţakā’ ti.

Tattha daļhiyanti evarūpassa mayhaŋ kākassa kuto daļhībhāvo, kuto

thūlanti attho. Ubbeginoti ubbegavanto. Dhankāti kākānameva nāmaŋ.

Pāpena kammunā laddhoti kākena manussasantakavilumpanasankhātena

pāpena kammena laddho piņđo. Na pīņetīti na tappeti. Tenasmīti tena kāraņe-nāhaŋ kiso asmi. Appasnehānīti mandojāni. Idaŋ kāko bodhisattaŋ ‘paņīta-bhojanaŋ khādatī’ ti saññī hutvāpi vaţţakānaŋ gahitagocaraŋ pucchanto āha.

Taŋ sutvā bodhisatto attano thūlabhāvakāraņaŋ kathento imā gāthā abhāsi–

132. ‘Appicchā (p. 3.295) appacintāya, adūragamanena ca;

laddhāladdhena yāpento, thūlo tenasmi vāyasa.

133. ‘Appicchassa hi posassa, appacintasukhassa ca;

susangahitamānassa, vuttī susamudānayā’ ti.

Tattha appicchāti āhāresu appicchatāya nittaņhatāya, kevalaŋ sarīrayāpanavaseneva āhārāharaņatāyāti attho. Appacintāyāti ‘ajja kahaŋ āhāraŋ

labhissāmi, sve kahan’ ti evaŋ āhāracintāya abhāvena. Adūragamanena

cāti ‘asukasmiŋ nāma ţhāne madhuraŋ labhissāmī’ ti cintetvā avidūragama-nena ca. Laddhāladdhenāti lūkhaŋ vā hotu paņītaŋ vā, yaŋ laddhaŋ, teneva. Thūlo tenasmīti tena catubbidhena kāraņena thūlo asmi. Vāyasāti kākaŋ ālapati. Appacintasukhassāti āhāracintārahitānaŋ appacintānamari-yānaŋ sukhaŋ assatthīti appacintasukho, tassa tādisena sukhena samannā-gatassa. Susangahitamānassāti ‘ettakaŋ bhuñjitvā jīrāpetuŋ sakkhissā-mī’ ti evaŋ suţţhu sangahitāhāramānassa. Vuttī susamudānayāti evarūpassa puggalassa jīvitavutti sukhena sakkā samudānetuŋ susamudānayā sunibba-ttiyā.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne lolabhikkhu sotāpattiphale patiţţhahi.

Tadā kāko lolabhikkhu ahosi, vaţţako pana ahameva ahosinti.

Vaţţakajātakavaņņanā navamā.

[395] 10. Pārāvatajātakavaņņanā

Cirassaŋ vata passāmīti idaŋ satthā jetavane viharanto lolabhikkhuŋyeva ārabbha kathesi. Paccuppannavatthu heţţhā vuttanayameva.

Atīte bārāņasiyaŋ brahmadatte rajjaŋ kārente bodhisatto pārāvato hutvā bārāņasiseţţhino mahānase nīļapacchiyaŋ vasati. Kākopi (p. 3.296) tena saddhiŋ vissāsaŋ katvā tattheva vasatīti sabbaŋ vitthāretabbaŋ. Bhattakā-rako kākapattāni luñcitvā piţţhena taŋ makkhetvā ekaŋ kapālakhaņđaŋ vijjhitvā kaņţhe piļandhitvā pacchiyaŋ pakkhipi. Bodhisatto araññato āgantvā taŋ disvā parihāsaŋ karonto paţhamaŋ gāthamāha–

134. ‘Cirassaŋ vata passāmi, sahāyaŋ maņidhārinaŋ;

sukatā massukuttiyā, sobhate vata me sakhā’ ti.

Tattha massukuttiyāti imāya massukiriyāya.

Taŋ sutvā kāko dutiyaŋ gāthamāha–

135. ‘Parūļhakacchanakhalomo, ahaŋ kammesu byāvaţo;

cirassaŋ nhāpitaŋ laddhā, lomaŋ taŋ ajja hārayin’ ti.

Tattha ahaŋ kammesu byāvaţoTi ahaŋ samma pārāvata, rājakammesu

byāvaţo okāsaŋ alabhanto parūļhakacchanakhalomo ahosinti vadati. Ajja

hārayinti ajja hāresiŋ.

Tato bodhisatto tatiyaŋ gāthamāha–

136. ‘Yaŋ nu lomaŋ ahāresi, dullabhaŋ laddha kappakaŋ;

atha kiñcarahi te samma, kaņţhe kiņikiņāyatī’ ti.

Tassattho– yaŋ tāva dullabhaŋ kappakaŋ labhitvā lomaŋ harāpesi, taŋ harāpaya, atha kiñcarahi te vayassa idaŋ kaņţhe kiņikiņāyatīti.

Tato kāko dve gāthā abhāsi–

137. ‘Manussasukhumālānaŋ, maņi kaņţhesu lambati;

tesāhaŋ anusikkhāmi, mā tvaŋ maññi davā kataŋ.

138. ‘Sacepimaŋ pihayasi, massukuttiŋ sukāritaŋ;

kārayissāmi te samma, maņiñcāpi dadāmi te’ ti.

Tattha maņīti evarūpānaŋ manussānaŋ ekaŋ maņiratanaŋ kaņţhesu lambati. Tesāhanti tesaŋ ahaŋ. Mā tvaŋ maññīti tvaŋ pana ‘etaŋ mayā davā katan’ ti (p. 3.297) mā maññi. Sacepimaŋ pihayasīti sace imaŋ mama kataŋ massukuttiŋ tvaŋ icchasi.

Taŋ sutvā bodhisatto chaţţhaŋ gāthamāha–

139. ‘Tvaññeva maņinā channo, sukatāya ca massuyā;

āmanta kho taŋ gacchāmi, piyaŋ me tavadassanan’ ti.

Tattha maņināti maņino, ayameva vā pāţho. Idaŋ vuttaŋ hoti– samma

vāyasa, tvaññeva imassa maņino anucchaviko imissā ca sukatāya massuyā

, mama pana tava adassanameva piyaŋ, tasmā taŋ āmantayitvā gacchāmīti.

Evañca pana vatvā bodhisatto uppatitvā aññattha gato. Kāko tattheva jīvitakkhayaŋ patto.

Satthā imaŋ dhammadesanaŋ āharitvā saccāni pakāsetvā jātakaŋ samodhānesi, saccapariyosāne lolabhikkhu anāgāmiphale patiţţhahi. Tadā kāko

lolabhikkhu ahosi, pārāvato pana ahameva ahosinti.

Pārāvatajātakavaņņanā dasamā.

Kharaputtavaggo dutiyo niţţhito.

Jātakuddānaŋ–

Avāriyaŋ setaketu, darīmukhañca neru ca;

āsankamigālopañca, kāļakaņņī ca kukkuţaŋ. Dhammadhajañca nandiyaŋ, kharaputtaŋ sūci ceva; tuņđilaŋ soņņakakkaţaŋ, mayhakaŋ vijjādharañceva. Singhapupphaŋ vighāsādaŋ, vaţţakañca pārāvataŋ; sangāyiŋsu mahātherā, chakke vīsati jātake.

Chakkanipātavaņņanā niţţhitā.

7. Sattakanipāto

1. Kukkuvaggo

[396] 1. Kukkujātakavaņņanā

Diyađđhakukkūti (p. 3.298) idaŋ satthā jetavane viharanto rājovādaŋ ārabbha kathesi. Paccuppannavatthu tesakuņajātake (jā. 2.17.1 ādayo) āvi bhavissati.

Atīte bārāņasiyaŋ brahmadatte rajjaŋ kārente bodhisatto tassa atthadhammānusāsako amacco ahosi. Rājā agatigamane patiţţhāya adhammena

rajjaŋ kāresi, janapadaŋ pīļetvā dhanameva saŋhari. Bodhisatto rājānaŋ

ovaditukāmo ekaŋ upamaŋ upadhārento vicarati, rañño uyyāne vāsāgāraŋ vippakataŋ hoti aniţţhitacchadanaŋ, dārukaņņikaŋ āropetvā gopānasiyo pavesitamattā honti. Rājā kīļanatthāya uyyānaŋ gantvā tattha vicaritvā taŋ gehaŋ pavisitvā ullokento kaņņikamaņđalaŋ disvā attano uparipatanabha-yena nikkhamitvā bahi ţhito puna oloketvā ‘kiŋ nu kho nissāya kaņņikā ţhitā, kiŋ nissāya gopānasiyo’ ti cintetvā bodhisattaŋ pucchanto paţhamaŋ gātha-māha–

1. ‘Diyađđhakukkū udayena kaņņikā, vidatthiyo aţţha parikkhipanti naŋ;

sā siŋsapā, sāramayā apheggukā, kuhiŋ ţhitā upparito na dhaŋsatī’ ti.

Tattha diyađđhakukkūti diyađđharatanā. Udayenāti uccattena. Parikkhi-panti nanti taŋ panetaŋ aţţha vidatthiyo parikkhipanti, parikkhepato aţţhavi-datthipamāņāti vuttaŋ hoti. Kuhiŋ ţhitāti kattha patiţţhitā hutvā. Na dhaŋsa-tīti na patati.

Taŋ (p. 3.299) sutvā bodhisatto ‘laddhā dāni me rañño ovādatthāya upamā’-ti cintetvā imā gāthā āha–

2. ‘Yā tiŋsati sāramayā anujjukā, parikiriya gopānasiyo samaŋ ţhitā;

tāhi susangahitā balasā pīļitā, samaŋ ţhitā upparito na dhaŋsati.

3. ‘Evampi mittehi daļhehi paņđito, abhejjarūpehi sucīhi mantibhi;

susangahīto siriyā na dhaŋsati, gopānasībhāravahāva kaņņikā’ ti.

Tattha yā tiŋsati sāramayāti yā etā sārarukkhamayā tiŋsati gopānasiyo. Parikiriyāti parivāretvā. Samaŋ ţhitāti samabhāgena ţhitā. Balasā pīļitāti tāhi tāhi gopānasīhi balena pīļitā suţţhu sangahitā ekābaddhā hutvā. Paņđi-toti ñāņasampanno rājā. Sucīhīti sucisamācārehi kalyāņamittehi. Mantibhīti mantakusalehi. Gopānasībhāravahāva kaņņikāti yathā gopānasīnaŋ bhāraŋ vahamānā kaņņikā na dhaŋsati na patati, evaŋ rājāpi vuttappakārehi mantīhi abhijjahadayehi susangahito sirito na dhaŋsati na patati na parihā-yati.

Rājā bodhisatte kathenteyeva attano kiriyaŋ sallakkhetvā kaņņikāya asati

gopānasiyo na tiţţhanti, gopānasīhi asangahitā kaņņikā na tiţţhati, gopānasīsu bhijjantīsu kaņņikā patati, evameva adhammiko rājā attano mittāmacce

ca balakāye ca brāhmaņagahapatike ca asangaņhanto tesu bhijjantesu tehi

asangahito issariyā dhaŋsati, raññā nāma dhammikena bhavitabbanti.

Athassa tasmiŋ khaņe paņņākāratthāya mātulungaŋ āhariŋsu. Rājā

‘sahāya, imaŋ mātulungaŋ khādā’ ti bodhisattaŋ āha. Bodhisatto taŋ

gahetvā ‘mahārāja, imaŋ khādituŋ ajānantā tittakaŋ vā karonti ambilaŋ vā, jānantā (p. 3.300) pana paņđitā tittakaŋ hāretvā ambilaŋ anīharitvā mātulu-ngarasaŋ anāsetvāva khādantī’ ti rañño imāya upamāya dhanasangharaņū-pāyaŋ dassento dve gāthā abhāsi–

4. ‘Kharattacaŋ bellaŋ yathāpi satthavā, anāmasantopi karoti tittakaŋ;

samāharaŋ sāduŋ karoti patthiva, asāduŋ kayirā tanubandhamu-ddharaŋ.

5. ‘Evampi gāmanigamesu paņđito, asāhasaŋ rājadhanāni sangharaŋ;

dhammānuvattī paţipajjamāno, sa phāti kayirā aviheţhayaŋ paran’ ti.

Tattha kharattacanti thaddhatacaŋ. Bellanti mātulungaŋ. “Belan’ tipi

pāţho, ayamevattho. Satthavāti satthakahattho. Anāmasantoti bahitacaŋ

tanukampi atacchanto idaŋ phalaŋ tittakaŋ karoti. Samāharanti samāharanto bahitacaŋ tacchanto anto ca ambilaŋ anīharanto taŋ sāduŋ karoti. Patthivāti rājānaŋ ālapati. Tanubandhamuddharanti tanukaŋ pana tacaŋ uddharanto sabbaso tittakassa anapanītattā taŋ asādumeva kayirā. Evanti evaŋ paņđito rājāpi asāhasaŋ sāhasiyā taņhāya vasaŋ agacchanto agatiga-manaŋ pahāya raţţhaŋ apīļetvā upacikānaŋ vammikavađđhananiyāmena madhukarānaŋ reņuŋ gahetvā madhukaraņaniyāmena ca dhanaŋ sangha-ranto–

‘Dānaŋ sīlaŋ pariccāgaŋ, ajjavaŋ maddavaŋ tapaŋ; akkodhaŋ avihiŋsañca, khantiñca avirodhanan’ ti.–

Iti imesaŋ dasannaŋ rājadhammānaŋ anuvattanena dhammānuvattī hutvā paţipajjamāno so attano ca paresañca phātiŋ vađđhiŋ kareyya paraŋ avihe-ţhentoyevāti.

Rājā bodhisattena saddhiŋ mantento pokkharaņītīraŋ gantvā supupphitaŋ bālasūriyavaņņaŋ udakena anupalittaŋ padumaŋ disvā āha– ‘sahāya, imaŋ (p. 3.301) padumaŋ udake sañjātameva udakena alimpamānaŋ ţhitan’ ti. Atha naŋ bodhisatto ‘mahārāja, raññā nāma evarūpena bhavitabban’ ti ova-danto imā gāthā āha–

6. ‘Odātamūlaŋ sucivārisambhavaŋ, jātaŋ yathā pokkharaņīsu ambujaŋ;

padumaŋ yathā agginikāsiphālimaŋ, na kaddamo na rajo na vāri

limpati.

7. ‘Evampi vohārasuciŋ asāhasaŋ, visuddhakammantamapetapāpakaŋ;

na limpati kammakilesa tādiso, jātaŋ yathā pokkharaņīsu ambujan’ ti.

Tattha odātamūlanti paņđaramūlaŋ. Ambujanti padumasseva vevacanaŋ.

Agginikāsiphālimanti agginikāsinā sūriyena phālitaŋ vikasitanti attho. Na

kaddamo na rajo na vāri limpatīti neva kaddamo na rajo na udakaŋ limpati,

na makkhetīti attho. ‘Lippati’cceva vā pāţho, bhummatthe vā etāni paccattavacanāni, etesu kaddamādīsu na lippati, na allīyatīti attho. Vohārasucinti

porāņakehi dhammikarājūhi likhāpetvā ţhapitavinicchayavohāre suciŋ, agatigamanaŋ pahāya dhammena vinicchayakārakanti attho. Asāhasanti

dhammikavinicchaye ţhitattāyeva sāhasikakiriyāya virahitaŋ. Visuddhakammantanti teneva asāhasikaţţhena visuddhakammantaŋ saccavādiŋ

nikkodhaŋ majjhattaŋ tulābhūtaŋ lokassa. Apetapāpakanti apagatapāpakammaŋ. Na limpati kammakilesa tādisoti taŋ rājānaŋ pāņātipāto adinnā-dānaŋ kāmesumicchācāro musāvādoti ayaŋ kammakileso na allīyati. Kinkā-raņā? Tādiso jātaŋ yathā pokkharaņīsu ambujaŋ. Tādiso hi rājā yathā pokkharaņīsu jātaŋ padumaŋ anupalittaŋ, evaŋ anupalitto nāma hoti.

Rājā bodhisattassa ovādaŋ sutvā tato paţţhāya dhammena rajjaŋ kārento dānādīni puññāni katvā saggaparāyaņo ahosi.

Satthā (p. 3.302) imaŋ dhammadesanaŋ āharitvā jātakaŋ samodhānesi–

‘tadā rājā ānando ahosi, paņđitāmacco pana ahameva ahosin’ ti.

Kukkujātakavaņņanā paţhamā.

[397] 2. Manojajātakavaņņanā

Yathā cāpo ninnamatīti idaŋ satthā veļuvane viharanto vipakkhasevakaŋ bhikkhuŋ ārabbha kathesi. Vatthu pana heţţhā mahiļāmukhajātake (jā. 1. 1.26) vitthāritameva. Tadā pana satthā ‘na, bhikkhave, idāneva, pubbepesa vipakkhasevakoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto sīho hutvā sīhiyā saddhiŋ saŋvasanto dve potake labhi– puttañca dhītarañca. Puttassa mano-joti nāmaŋ ahosi, so vayappatto ekaŋ sīhapotikaŋ gaņhi. Iti te pañca janā ahesuŋ. Manojo vanamahiŋsādayo vadhitvā maŋsaŋ āharitvā mātāpitaro ca bhaginiñca pajāpatiñca poseti. So ekadivasaŋ gocarabhūmiyaŋ giriyaŋ nāma singālaŋ palāyituŋ appahontaŋ urena nipannaŋ disvā ‘kiŋ, sammā’-ti pucchitvā ‘upaţţhātukāmomhi, sāmī’ ti vutte ‘sādhu, upaţţhahassū’ ti taŋ gahetvā attano vasanaguhaŋ ānesi. Bodhisatto taŋ disvā ‘tāta manoja, singālā nāma dussīlā pāpadhammā akicce niyojenti, mā etaŋ attano santike karī’ ti vāretuŋ nāsakkhi.

Athekadivasaŋ singālo assamaŋsaŋ khāditukāmo manojaŋ āha– ‘sāmi,

amhehi ţhapetvā assamaŋsaŋ aññaŋ akhāditapubbaŋ nāma natthi, assaŋ

gaņhissāmā’ ti. ‘Kahaŋ pana, samma, assā hontī’ ti? ‘Bārāņasiyaŋ nadītīre’ti. So tassa vacanaŋ gahetvā tena saddhiŋ assānaŋ nadiyā nhānavelāyaŋ

gantvā ekaŋ assaŋ gahetvā piţţhiyaŋ āropetvā vegena attano guhādvārameva āgato. Athassa pitā assamaŋsaŋ khāditvā ‘tāta, assā nāma rājabhogā, rājāno ca nāma anekamāyā kusalehi (p. 3.303) dhanuggahehi vijjhāpenti, assamaŋsakhādanasīhā nāma dīghāyukā na honti, ito paţţhāya mā

assaŋ gaņhī’ ti āha. So pitu vacanaŋ akatvā gaņhateva. ‘Sīho asse gaņhātī’-ti sutvā rājā antonagareyeva assānaŋ pokkharaņiŋ kārāpesi. Tatopi āgantvā gaņhiyeva. Rājā assasālaŋ kāretvā antosālāyameva tiņodakaŋ dāpesi. Sīho pākāramatthakena gantvā antosālātopi gaņhiyeva.

Rājā ekaŋ akkhaņavedhiŋ dhanuggahaŋ pakkosāpetvā ‘sakkhissasi tāta, sīhaŋ vijjhitun’ ti āha. So ‘sakkomī’ ti vatvā pākāraŋ nissāya sīhassa āgama-namagge aţţakaŋ kāretvā aţţhāsi. Sīho āgantvā bahisusāne singālaŋ ţhapetvā assagahaņatthāya nagaraŋ pakkhandi. Dhanuggaho āgamanakāle ‘atitikhiņo vego’ ti sīhaŋ avijjhitvā assaŋ gahetvā gamanakāle garubhāra-tāya olīnavegaŋ sīhaŋ tikhiņena nārācena pacchābhāge vijjhi. Nārāco puri-makāyena nikkhamitvā ākāsaŋ pakkhandi. Sīho ‘viddhosmī’ ti viravi. Dhanu-ggaho taŋ vijjhitvā asani viya jiyaŋ pothesi. Singālo sīhassa ca jiyāya ca saddaŋ sutvā ‘sahāyo me dhanuggahena vijjhitvā mārito bhavissati, mata-kena hi saddhiŋ vissāso nāma natthi, idāni mama pakatiyā vasanavanameva gamissāmī’ ti attanāva saddhiŋ sallapanto dve gāthā abhāsi–

8. ‘Yathā cāpo ninnamati, jiyā cāpi nikūjati;

haññate nūna manojo, migarājā sakhā mama.

9. ‘Handa dāni vanantāni, pakkamāmi yathāsukhaŋ;

netādisā sakhā honti, labbhā me jīvato sakhā’ ti.

Tattha yathāti yenākāreneva cāpo ninnamati. Haññate nūnāti nūna haññati. Netādisāti evarūpā matakā sahāyā nāma na honti. Labbhā meti jīvato mama sahāyo nāma sakkā laddhuŋ.

Sīhopi ekavegena gantvā assaŋ guhādvāre pātetvā sayampi maritvā pati. Athassa ñātakā nikkhamitvā taŋ lohitamakkhitaŋ pahāramukhehi (p. 3.304) paggharitalohitaŋ pāpajanasevitāya jīvitakkhayaŋ pattaŋ addasaŋsu, disvā cassa mātā pitā bhaginī pajāpatīti paţipāţiyā catasso gāthā bhāsiŋsu–

10. ‘Na pāpajanasaŋsevī, accantaŋ sukhamedhati;

manojaŋ passa semānaŋ, giriyassānusāsanī.

11. ‘Na pāpasampavankena, mātā puttena nandati;

manojaŋ passa semānaŋ, acchannaŋ samhi lohite.

12. ‘Evamāpajjate poso, pāpiyo ca nigacchati;

yo ve hitānaŋ vacanaŋ, na karoti atthadassinaŋ.

13. ‘Evañca so hoti tato ca pāpiyo, yo uttamo adhamajanūpasevī;

passuttamaŋ adhamajanūpasevitaŋ, migādhipaŋ saravaravegani-ddhutan’ ti.

Tattha accantaŋ sukhamedhatīti na ciraŋ sukhaŋ labhati. Giriyassānusāsa-nīti ayaŋ evarūpā giriyassānusāsanīti garahanto āha. Pāpasampavankenāti pāpesu sampavankena pāpasahāyena. Acchannanti nimuggaŋ. Pāpiyo ca nigacchatīti pāpañca vindati. Hitānanti atthakāmānaŋ. Atthadassinanti anā-gata-atthaŋ passantānaŋ. Pāpiyoti pāpataro. Adhamajanūpasevīti adhama-janaŋ upasevī. Uttamanti sarīrabalena jeţţhakaŋ.

Pacchimā abhisambuddhagāthā–

14. ‘Nihīyati puriso nihīnasevī, na ca hāyetha kadāci tulyasevī;

seţţhamupagamaŋ udeti khippaŋ, tasmāttanā uttaritaraŋ bhajethā’ ti.

Tattha nihīyatīti bhikkhave, nihīnasevī nāma manojo sīho viya nihīyati pari-hāyati vināsaŋ pāpuņāti. Tulyasevīti sīlādīhi attanā (p. 3.305) sadisaŋ seva-māno na hāyati, vađđhiyeva panassa hoti. Seţţhamupagamanti sīlādīhi uttari-taraŋyeva upagacchanto. Udeti khippanti sīghameva sīlādīhi guņehi udeti, vuddhiŋ upagacchatīti.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne vipakkhasevako sotāpattiphale patiţţhahi.

Tadā singālo devadatto ahosi, manojo vipakkhasevako, bhaginī uppala-vaņņā, bhariyā khemā bhikkhunī, mātā rāhulamātā, pitā sīharājā pana aha-meva ahosinti.

Manojajātakavaņņanā dutiyā.

[398] 3. Sutanujātakavaņņanā

Rājā te bhattanti idaŋ satthā jetavane viharanto mātuposakabhikkhuŋ ārabbha kathesi. Vatthu sāmajātake (jā. 2.22.296 ādayo) āvi bhavissati.

Atīte bārāņasiyaŋ brahmadatte rajjaŋ kārente bodhisatto duggatagahapa-tikule nibbatti, sutanūtissa nāmaŋ akaŋsu. So vayappatto bhatiŋ katvā mātāpitaro posetvā pitari kālakate mātaraŋ poseti. Tasmiŋ pana kāle bārā-ņasirājā migavittako ahosi. So ekadivasaŋ mahantena parivārena yojanadvi-yojanamattaŋ araññaŋ pavisitvā ‘yassa ţhitaţţhānena migo palāyati, so imaŋ nāma jito’ ti sabbesaŋ ārocāpesi. Amaccā rañño dhuvamaggaţţhāne koţţhakaŋ chādetvā adaŋsu. Manussehi migānaŋ vasanaţţhānāni parivā-retvā unnādentehi uţţhāpitesu migesu eko eņimigo rañño ţhitaţţhānaŋ paţi-pajji. Rājā ‘taŋ vijjhissāmī’ ti saraŋ khipi. Uggahitamāyo migo saraŋ mahā-phāsukābhimukhaŋ āgacchantaŋ ñatvā parivattitvā sarena viddho viya hutvā pati. Rājā ‘migo me viddho’ ti gahaņatthāya dhāvi. Migo uţţhāya vātave-gena palāyi, amaccādayo rājānaŋ avahasiŋsu. So migaŋ anubandhitvā kila-ntakāle khaggena dvidhā chinditvā ekasmiŋ daņđake laggitvā (p. 3.306) kājaŋ vahanto viya āgacchanto ‘thokaŋ vissamissāmī’ ti maggasamīpe ţhitaŋ vaţa-rukkhaŋ upagantvā nipajjitvā niddaŋ okkami.

Tasmiŋ pana vaţarukkhe nibbatto maghadevo nāma yakkho tattha paviţţhe vessavaņassa santikā khādituŋ labhi. So rājānaŋ uţţhāya gacchantaŋ ‘ tiţţha bhakkhosi me’ ti hatthe gaņhi. ‘Tvaŋ konāmosī’ ti? ‘Ahaŋ idha nibbattayakkho, imaŋ ţhānaŋ paviţţhake khādituŋ labhāmī’ ti. Rājā satiŋ upaţţhapetvā ‘kiŋ ajjeva maŋ khādissasi, udāhu nibaddhaŋ khādissasī’ ti pucchi. ‘Labhanto nibaddhaŋ khādissāmī’ ti. Rājā ‘imaŋ ajja migaŋ khāditvā maŋ vissajjehi, ahaŋ te sve paţţhāya ekāya bhattapātiyā saddhiŋ ekaŋ manussaŋ pesessāmī’ ti. ‘Tena hi appamatto hohi, apesitadivase taññeva khādissāmī’ ti. ‘Ahaŋ bārāņasirājā, mayhaŋ avijjamānaŋ nāma natthī’ ti. Yakkho paţiññaŋ gahetvā taŋ vissa-jjesi. So nagaraŋ pavisitvā tamatthaŋ ekassa atthacarakassa amaccassa kathetvā ‘idāni kiŋ kātabban’ ti pucchi. ‘Divasaparicchedo kato, devā’ ti? ‘Na kato’ ti. ‘Ayuttaŋ vo kataŋ, evaŋ santepi mā cintayittha, bahū bandhanā-gāre manussā’ ti. ‘Tena hi tvaŋ etaŋ kammaŋ kara, mayhaŋ jīvitaŋ dehī’ ti.

Amacco ‘sādhū’ ti sampaţicchitvā devasikaŋ bandhanāgārato manussaŋ

nīharitvā bhattapātiŋ gahetvā kañci ajānāpetvāva yakkhassa pesesi. Yakkho

bhattaŋ bhuñjitvā manussaŋ khādati. Aparabhāge bandhanāgārāni nimmanussāni jātāni. Rājā bhattahārakaŋ alabhanto maraņabhayena kampi. Atha

naŋ amacco assāsetvā ‘deva, jīvitāsāto dhanāsāva balavatarā, hatthikkhandhe sahassabhaņđikaŋ ţhapetvā “ko imaŋ dhanaŋ gahetvā

yakkhassa bhattaŋ ādāya gamissatī” ti bheriŋ carāpemā’ ti vatvā tathā

kāresi. Atha taŋ sutvā bodhisatto cintesi ‘ahaŋ bhatiyā māsakađđhamāsakaŋ sangharitvā kicchena mātaraŋ posemi, imaŋ dhanaŋ gahetvā mātu datvā yakkhassa santikaŋ gamissāmi, sace yakkhaŋ dametuŋ sakkhi-ssāmi, iccetaŋ kusalaŋ, no ce sakkhissāmi, mātā me sukhaŋ jīvissatī’ ti. So tamatthaŋ mātu ārocetvā ‘alaŋ tāta, na mama attho dhanenā’ ti dve vāre paţikkhipitvā tatiyavāre taŋ anāpucchitvāva ‘āharatha, ayya, sahassaŋ, ahaŋ bhattaŋ harissāmī’ ti sahassaŋ gahetvā mātu datvā ‘amma (p. 3.307), mā cintayi, ahaŋ yakkhaŋ dametvā mahājanassa sotthiŋ karissāmi, ajjeva tava assukilinnamukhaŋ hāsāpentova āgacchissāmī’ ti mātaraŋ vanditvā rājapurisehi saddhiŋ rañño santikaŋ gantvā vanditvā aţţhāsi.

Tato raññā ‘tāta, tvaŋ bhattaŋ harissasī’ ti vutte ‘āma, devā’ ti āha. ‘Kiŋ te laddhuŋ vaţţatī’ ti? ‘Tumhākaŋ suvaņņapādukā, devā’ ti. ‘Kinkāraņā’ ti? ‘Deva, so yakkho attano rukkhamūle bhūmiyaŋ ţhitake khādituŋ labhati, ahaŋ etassa santakabhūmiyaŋ aţţhatvā pādukāsu ţhassāmī’ ti. ‘Aññaŋ kiŋ laddhuŋ vaţţatī’ ti? ‘Tumhākaŋ chattaŋ, devā’ ti. ‘Idaŋ kimatthāyā’ ti?

‘Deva, yakkho attano rukkhacchāyāya ţhitake khādituŋ labhati, ahaŋ tassa

rukkhacchāyāya aţţhatvā chattacchāyāya ţhassāmī’ ti. ‘Aññaŋ kiŋ laddhuŋ

vaţţatī’ ti. ‘Tumhākaŋ khaggaŋ, devā’ ti. ‘Iminā ko attho’ ti? ‘Deva, amanussāpi āvudhahatthānaŋ bhāyantiyevā’ ti. ‘Aññaŋ kiŋ laddhuŋ vaţţatī’ ti?

‘Suvaņņapātiŋ pūretvā tumhākaŋ bhuñjanakabhattaŋ detha, devā’ ti.

‘Kinkāraņā, tātā’ ti? ‘Deva, mādisassa nāma paņđitassa purisassa mattika-pātiyā lūkhabhojanaŋ harituŋ ananucchavikan’ ti. ‘Sādhu, tātā’ ti rājā sabbaŋ dāpetvā tassa veyyāvaccakare paţipādesi.

Bodhisatto ‘mahārāja, mā bhāyittha, ajjāhaŋ yakkhaŋ dametvā tumhākaŋ sotthiŋ katvā āgamissāmī’ ti rājānaŋ vanditvā upakaraņāni gāhāpetvā tattha gantvā manusse rukkhassāvidūre ţhapetvā suvaņņapādukaŋ āruyha khaggaŋ sannayhitvā setacchattaŋ matthake katvā kañcanapātiyā bhattaŋ gahetvā yakkhassa santikaŋ pāyāsi. Yakkho maggaŋ olokento taŋ disvā ‘ayaŋ puriso na aññesu divasesu āgamananiyāmena eti, kiŋ nu kho kāraņa-n’ ti cintesi. Bodhisattopi rukkhasamīpaŋ gantvā asituņđena bhattapātiŋ antochāyāya karitvā chāyāya pariyante ţhito paţhamaŋ gāthamāha.

15. ‘Rājā te bhattaŋ pāhesi, suciŋ maŋsūpasecanaŋ;

maghadevasmiŋ adhivatthe, ehi nikkhamma bhuñjasū’ ti.

Tattha pāhesīti pahiņi. Maghadevasmiŋ adhivattheti maghadevoti vaţa-rukkho vuccati, tasmiŋ adhivattheti devataŋ ālapati.

Taŋ (p. 3.308) sutvā yakkho ‘imaŋ purisaŋ vañcetvā antochāyāya paviţţhaŋ khādissāmī’ ti cintetvā dutiyaŋ gāthamāha–

16. ‘Ehi māņava orena, bhikkhamādāya sūpitaŋ;

tvañca māņava bhikkhā ca, ubho bhakkhā bhavissathā’ ti.

Tattha bhikkhanti mama nibaddhabhikkhaŋ. Sūpitanti sūpasampannaŋ.

Tato bodhisatto dve gāthā abhāsi–

17. ‘Appakena tuvaŋ yakkha, thullamatthaŋ jahissasi;

bhikkhaŋ te nāharissanti, janā maraņasaññino.

18. ‘Laddhāya yakkhā tava niccabhikkhaŋ, suciŋ paņītaŋ rasasā upetaŋ;

bhikkhañca te āhariyo naro idha, sudullabho hehiti bhakkhite mayī’ ti.

Tattha thullamatthanti appakena kāraņena mahantaŋ atthaŋ jahissasīti

dasseti. Nāharissantīti ito paţţhāya maraņasaññino hutvā na āharissanti,

atha tvaŋ milātasākho viya rukkho nirāhāro dubbalo bhavissasīti. Laddhāyanti laddha-ayaŋ laddhāgamanaŋ. Idaŋ vuttaŋ hoti– samma yakkha, yaŋ

ahaŋ ajja āhariŋ, idaŋ tava niccabhikkhaŋ suciŋ paņītaŋ uttamaŋ rasena

upetaŋ laddhāgamanaŋ devasikaŋ te āgacchissati. Āhariyoti āharaņako.

Idaŋ vuttaŋ hoti– ‘sace tvaŋ imaŋ bhikkhaŋ gahetvā āgataŋ maŋ

bhakkhasi, athevaŋ mayi bhakkhite bhikkhañca te āharaņako añño naro idha

sudullabho bhavissati. Kinkāraņā? Mādiso hi bārāņasiyaŋ añño paņđitamanusso nāma natthi, mayi pana khādite sutanupi nāma yakkhena khādito,

aññassa kassa so lajjissatī’ ti bhattāharaņakaŋ na labhissasi, atha te ito

paţţhāya bhojanaŋ dullabhaŋ bhavissati, amhākampi rājānaŋ gaņhituŋ na

labhissasi. Kasmā? Rukkhato bahibhāvena. Sace panidaŋ bhattaŋ

bhuñjitvā maŋ pahiņissasi, ahaŋ te rañño kathetvā nibaddhaŋ bhattaŋ

pesessāmi, attānampi ca te khādituŋ (p. 3.309) na dassāmi, ahampi tava

santike ţhāne na ţhassāmi, pādukāsu ţhassāmi, rukkhacchāyāyampi te na

ţhassāmi, attano chattacchāyāyameva ţhassāmi, sace pana mayā saddhiŋ virujjhissasi, khaggena taŋ dvidhā bhindissāmi, ahañhi ajja etadatthameva sajjo hutvā āgatoti. Evaŋ kira naŋ mahāsatto tajjesi.

Yakkho ‘yuttarūpaŋ māņavo vadatī’ ti sallakkhetvā pasannacitto dve gāthā abhāsi–

19. ‘Mameva sutano attho, yathā bhāsasi māņava;

mayā tvaŋ samanuññāto, sotthiŋ passāhi mātaraŋ.

20. ‘Khaggaŋ chattañca pātiñca, gacchamādāya māņava;

sotthiŋ passatu te mātā, tvañca passāhi mātaran’ ti.

Tattha sutanoti bodhisattaŋ ālapati. Yathā bhāsasīti yathā tvaŋ bhāsasi, tathā yo esa tayā bhāsito attho, eso mamevattho, mayhameva vađđhīti.

Yakkhassa kathaŋ sutvā bodhisatto ‘mama kammaŋ nipphannaŋ, damito me yakkho, bahuñca dhanaŋ laddhaŋ, rañño ca vacanaŋ katan’ ti tuţţhacitto yakkhassa anumodanaŋ karonto osānagāthamāha–

21. ‘Evaŋ yakkha sukhī hohi, saha sabbehi ñātibhi;

dhanañca me adhigataŋ, rañño ca vacanaŋ katan’ ti.–

Vatvā ca pana yakkhaŋ āmantetvā ‘samma, tvaŋ pubbe akusalakammaŋ

katvā kakkhaļo pharuso paresaŋ lohitamaŋsabhakkho yakkho hutvā

nibbatto, ito paţţhāya pāņātipātādīni mā karī’ ti sīle ca ānisaŋsaŋ, dussīlye

ca ādīnavaŋ kathetvā yakkhaŋ pañcasu sīlesu patiţţhāpetvā ‘kiŋ te araññavāsena, ehi nagaradvāre taŋ nisīdāpetvā aggabhattalābhiŋ karomī’ ti

yakkhena saddhiŋ nikkhamitvā khaggādīni yakkhaŋ gāhāpetvā bārāņasiŋ

agamāsi. ‘Sutanu māņavo yakkhaŋ gahetvā etī’ ti rañño ārocesuŋ. Rājā

amaccaparivuto bodhisattassa paccuggamanaŋ katvā yakkhaŋ nagaradvāre (p. 3.310) nisīdāpetvā aggabhattalābhinaŋ katvā nagaraŋ pavisitvā

bheriŋ carāpetvā nāgare sannipātāpetvā bodhisattassa guņaŋ kathetvā

senāpatiţţhānaŋ adāsi. Ayañca bodhisattassa ovāde ţhatvā dānādīni

puññāni katvā saggaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne mātuposakabhikkhu sotāpattiphale patiţţhahi. Tadā yakkho angulimālo ahosi, rājā ānando, māņavo pana ahameva ahosinti.

Sutanujātakavaņņanā tatiyā.

[399] 4. Mātuposakagijjhajātakavaņņanā

Te kathaŋ nu karissantīTi idaŋ satthā jetavane viharanto ekaŋ mātuposa-kabhikkhuŋ ārabbha kathesi. Vatthu sāmajātake (jā. 2.22.296 ādayo) āvi bhavissati.

Atīte bārāņasiyaŋ brahmadatte rajjaŋ kārente bodhisatto gijjhayoniyaŋ

nibbattitvā vayappatto vuddhe parihīnacakkhuke mātāpitaro gijjhaguhāyaŋ

ţhapetvā gomaŋsādīni āharitvā posesi. Tasmiŋ kāle bārāņasiyaŋ susāne eko nesādo aniyametvā gijjhānaŋ pāse ođđesi. Athekadivasaŋ bodhisatto gomaŋsādiŋ pariyesanto susānaŋ paviţţho pādena pāse bajjhitvā attano na cintesi, vuddhe parihīnacakkhuke mātāpitaro anussaritvā ‘kathaŋ nu kho me mātāpitaro yāpessanti, mama baddhabhāvampi ajānantā anāthā nippaccayā pabbataguhāyameva sussitvā marissanti maññe’ ti vilapanto paţhamaŋ gāthamāha–

22. ‘Te kathaŋ nu karissanti, vuddhā giridarīsayā;

ahaŋ baddhosmi pāsena, nilīyassa vasaŋ gato’ ti.

Tattha nilīyassāti evaŋnāmakassa nesādaputtassa.

Atha (p. 3.311) nesādaputto gijjharājassa paridevitasaddaŋ sutvā dutiyaŋ

gāthamāha–

23. ‘Kiŋ gijjha paridevasi, kā nu te paridevanā;

na me suto vā diţţho vā, bhāsanto mānusiŋ dijo’ ti.

Gijjho āha–

24. ‘Bharāmi mātāpitaro, vuddhe giridarīsaye;

te kathaŋ nu karissanti, ahaŋ vasaŋ gato tavā’ ti.

Nesādo āha–

25. ‘Yaŋ nu gijjho yojanasataŋ, kuņapāni avekkhati;

kasmā jālañca pāsañca, āsajjāpi na bujjhasī’ ti.

Gijjharājā āha–

26. ‘Yadā parābhavo hoti, poso jīvitasankhaye;

atha jālañca pāsañca, āsajjāpi na bujjhatī’ ti.

27. ‘Bharassu mātāpitaro, vuddhe giridarīsaye;

mayā tvaŋ samanuññāto, sotthiŋ passāhi ñātake.

28. ‘Evaŋ luddaka nandassu, saha sabbehi ñātibhi;

bharissaŋ mātāpitaro, vuddhe giridarīsaye’ ti.–

Nesādaputtena dutiyā, gijjhena tatiyāti imā gāthā paţipāţiyā vuttā.

Tattha yaŋ nūti yaŋ nu etaŋ loke kathīyati. Gijjho yojanasataŋ, kuņapāni

avekkhatīti yojanasataŋ atikkamma ţhitānipi kuņapāni passati, taŋ yadi

tathaŋ, atha kasmā tvaŋ imaŋ jālañca pāsañca āsajjāpi na bujjhasi,

santikaŋ āgantvāpi na jānāsīti.

Parābhavoti vināso. Bharassūti idaŋ so bodhisattassa dhammakathaŋ sutvā ‘paņđito gijjharājā paridevanto na attano paridevati, mātāpitūnaŋ (p. 3.312) paridevati, nāyaŋ māretuŋ yutto’ ti tussitvā āha, vatvā ca pana piyacittena muducittena pāsaŋ mocesi.

Athassa bodhisatto maraņamukhā pamutto sukhito anumodanaŋ karonto osānagāthaŋ vatvā mukhapūraŋ maŋsaŋ ādāya mātāpitūnaŋ adāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne mātuposakabhikkhu sotāpattiphale patiţţhahi.

Tadā nesādaputto channo ahosi, mātāpitaro mahārājakulāni, gijjharājā pana ahameva ahosinti.

Mātuposakagijjhajātakavaņņanā catutthā.

[400] 5. Dabbhapupphajātakavaņņanā

Anutīracārī bhaddanteti idaŋ satthā jetavane viharanto upanandaŋ sakya-puttaŋ ārabbha kathesi. So hi sāsane pabbajitvā appicchatādiguņe pahāya mahātaņho ahosi. Vassūpanāyikāya dve tayo vihāre pariggahetvā ekasmiŋ chattaŋ vā upāhanaŋ vā ekasmiŋ kattarayaţţhiŋ vā udakatumbaŋ vā ţhapetvā ekasmiŋ sayaŋ vasati. So ekasmiŋ janapadavihāre vassaŋ upa-gantvā ‘bhikkhūhi nāma appicchehi bhavitabban’ ti ākāse candaŋ uţţhāpento viya bhikkhūnaŋ paccayasantosadīpakaŋ ariyavaŋsapaţipadaŋ kathesi.

Taŋ sutvā bhikkhū manāpāni pattacīvarāni chađđetvā mattikāpattāni ceva

paŋsukūlacīvarāni ca gaņhiŋsu. So tāni attano vasanaţţhāne ţhapetvā

vutthavasso pavāretvā yānakaŋ pūretvā jetavanaŋ gacchanto antarāmagge

ekassa araññavihārassa piţţhibhāge pāde valliyā palibuddho ‘addhā ettha

kiñci laddhabbaŋ bhavissatī’ ti taŋ vihāraŋ pāvisi. Tattha pana dve mahallakā bhikkhū vassaŋ upagacchiŋsu. Te dve ca thūlasāţake ekañca sukhumakambalaŋ labhitvā bhājetuŋ asakkontā taŋ disvā ‘thero no bhājetvā

dassatī’ ti tuţţhacittā ‘mayaŋ, bhante, imaŋ vassāvāsikaŋ bhājetuŋ na

sakkoma, imaŋ no nissāya vivādo hoti, idaŋ amhākaŋ bhājetvā dethā’ ti

āhaŋsu. So (p. 3.313) ‘sādhu bhājessāmī’ ti dve thūlasāţake dvinnampi

bhājetvā ‘ayaŋ amhākaŋ vinayadharānaŋ pāpuņātī’ ti kambalaŋ gahetvā

pakkāmi.

Tepi therā kambale sālayā teneva saddhiŋ jetavanaŋ gantvā vinayadharānaŋ bhikkhūnaŋ tamatthaŋ ārocetvā ‘labbhati nu kho, bhante, vinayadharānaŋ evaŋ vilopaŋ khāditun’ ti āhaŋsu. Bhikkhū upanandattherena

ābhataŋ pattacīvararāsiŋ disvā ‘mahāpuññosi tvaŋ āvuso, bahuŋ te pattacīvaraŋ laddhan’ ti vadiŋsu. So ‘kuto me āvuso, puññaŋ, iminā me upāyena

idaŋ laddhan’ ti sabbaŋ kathesi. Bhikkhū dhammasabhāyaŋ kathaŋ samuţţhāpesuŋ ‘āvuso, upanando sakyaputto mahātaņho mahālobho’ ti. Satthā

āgantvā ‘kāya nuttha, bhikkhave, etarahi kathāya sannisinnā’ ti pucchitvā

‘imāya nāmā’ ti vutte ‘na, bhikkhave, upanandena paţipadāya anucchavikaŋ kataŋ, parassa paţipadaŋ kathentena nāma bhikkhunā paţhamaŋ attano anucchavikaŋ katvā pacchā paro ovaditabbo’ ti.

‘Attānameva paţhamaŋ, patirūpe nivesaye; athaññamanusāseyya, na kilisseyya paņđito’ ti. (dha. pa. 158)–

Imāya dhammapade gāthāya dhammaŋ desetvā ‘na, bhikkhave, upanando idāneva, pubbepesa mahātaņho mahālobhova, na ca pana idāneva, pubbe-pesa imesaŋ santakaŋ vilumpiyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto nadītīre rukkhadevatā ahosi. Tadā eko singālo māyāviŋ nāma bhariyaŋ gahetvā nadītīre

ekasmiŋ ţhāne vasi. Athekadivasaŋ singālī singālaŋ āha ‘dohaļo me sāmi,

uppanno, allarohitamacchaŋ khādituŋ icchāmī’ ti. Singālo ‘appossukkā

hohi, āharissāmi te’ ti nadītīre caranto valliyā pāde palibujjhitvā anutīrameva

agamāsi. Tasmiŋ khaņe gambhīracārī ca anutīracārī cāti dve uddā macche

pariyesantā tīre aţţhaŋsu. Tesu gambhīracārī mahantaŋ rohitamacchaŋ

disvā vegena udake pavisitvā taŋ nanguţţhe gaņhi. Balavā maccho parikađđhanto yāsi. So gambhīracārī uddo ‘mahāmaccho ubhinnampi no pahossati, ehi me sahāyo hohī’ ti itarena saddhiŋ sallapanto paţhamaŋ gāthamāha–

29. ‘Anutīracārī (p. 3.314) bhaddante, sahāyamanudhāva maŋ;

mahā me gahito maccho, so maŋ harati vegasā’ ti.

Tattha sahāyamanudhāva manti sahāya anudhāva maŋ, sandhivasena ma-kāro vutto. Idaŋ vuttaŋ hoti– yathāhaŋ iminā macchena na saŋhīrāmi, evaŋ maŋ nanguţţhakhaņđe gahetvā tvaŋ anudhāvāti.

Taŋ sutvā itaro dutiyaŋ gāthamāha–

30. ‘Gambhīracārī bhaddante, daļhaŋ gaņhāhi thāmasā;

ahaŋ taŋ uddharissāmi, supaņņo uragāmivā’ ti.

Tattha thāmasāti thāmena. Uddharissāmīti nīharissāmi. Supaņņo uragāmi-vāti garuļo sappaŋ viya.

Atha dvepi te ekato hutvā rohitamacchaŋ nīharitvā thale ţhapetvā māretvā ‘tvaŋ bhājehi, tvaŋ bhājehī’ ti kalahaŋ katvā bhājetuŋ asakkontā ţhapetvā nisīdiŋsu. Tasmiŋ kāle singālo taŋ ţhānaŋ anuppatto. Te taŋ disvā ubhopi paccuggamanaŋ katvā ‘ayaŋ, samma, dabbhapupphamaccho amhehi ekato hutvā gahito, taŋ no bhājetuŋ asakkontānaŋ vivādo uppanno, samabhāgaŋ no bhājetvā dehī’ ti tatiyaŋ gāthamāhaŋsu–

31. ‘Vivādo no samuppanno, dabbhapuppha suņohi me;

samehi medhagaŋ sammā, vivādo vūpasammatan’ ti.

Tattha dabbhapupphāti dabbhapupphasamānavaņņatāya taŋ ālapanti.

Medhaganti kalahaŋ.

Tesaŋ vacanaŋ sutvā singālo attano balaŋ dīpento–

32. ‘Dhammaţţhohaŋ pure āsiŋ, bahū ađđā me tīritā;

samemi medhagaŋ sammā, vivādo vūpasammatan’ ti.–

Idaŋ gāthaŋ vatvā bhājento–

33. ‘Anutīracāri (p. 3.315) nanguţţhaŋ, sīsaŋ gambhīracārino;

accāyaŋ majjhimo khaņđo, dhammaţţhassa bhavissatī’ ti.–

Imaŋ gāthamāha–

Tattha paţhamagāthāya ayamattho– ahaŋ pubbe rājūnaŋ vinicchayāmacco āsiŋ, tena mayā vinicchaye nisīditvā bahū ađđā tīritā, tesaŋ tesaŋ

brāhmaņagahapatikādīnaŋ bahū ađđā tīritā vinicchitā, svāhaŋ tumhādisānaŋ samajātikānaŋ catuppadānaŋ ađđaŋ tīretuŋ kiŋ na sakkhissāmi,

ahaŋ vo samemi medhagaŋ, sammā maŋ nissāya tumhākaŋ vivādo vūpa-sammatūti.

Evañca pana vatvā macchaŋ tayo koţţhāse katvā anutīracāri tvaŋ

nanguţţhaŋ gaņha, sīsaŋ gambhīracārino hotu. Accāyaŋ majjhimo

khaņđoti apica ayaŋ majjhimo koţţhāso. Atha vā accāti aticca, ime dve

koţţhāse atikkamitvā ţhito ayaŋ majjhimo khaņđo dhammaţţhassa viniccha-yasāmikassa mayhaŋ bhavissatīti.

Evaŋ taŋ macchaŋ vibhajitvā ‘tumhe kalahaŋ akatvā nanguţţhañca

sīsañca khādathā’ ti vatvā majjhimakhaņđaŋ mukhena đaŋsitvā tesaŋ

passantānaŋyeva palāyi. Te sahassaŋ parājitā viya dummukhā nisīditvā

gāthamāhaŋsu–

34. ‘Cirampi bhakkho abhavissa, sace na vivademase;

asīsakaŋ ananguţţhaŋ, singālo harati rohitan’ ti.

Tattha cirampīti dve tayo divase sandhāya vuttaŋ.

Singālopi ‘ajja bhariyaŋ rohitamacchaŋ khādāpessāmī’ ti tuţţhacitto tassā

santikaŋ agamāsi. Sā taŋ āgacchantaŋ disvā abhinandamānā–

35. ‘Yathāpi rājā nandeyya, rajjaŋ laddhāna khattiyo;

evāhamajja nandāmi, disvā puņņamukhaŋ patin’ ti.–

Imaŋ gāthaŋ vatvā adhigamūpāyaŋ pucchantī–

36. ‘Kathaŋ nu thalajo santo, udake macchaŋ parāmasi;

puţţho me samma akkhāhi, kathaŋ adhigataŋ tayā’ ti.–

Imaŋ gāthamāha–

Tattha (p. 3.316) kathaŋ nūTi ‘khāda, bhadde’ ti macchakhaņđe purato ţhapite ‘kathaŋ nu tvaŋ thalajo samāno udake macchaŋ gaņhī’ ti pucchi.

Singālo tassā adhigamūpāyaŋ ācikkhanto anantaragāthamāha–

37. ‘Vivādena kisā honti, vivādena dhanakkhayā;

jīnā uddā vivādena, bhuñja māyāvi rohitan’ ti.

Tattha vivādena kisā hontīti bhadde, ime sattā vivādaŋ karontā vivādaŋ nissāya kisā appamaŋsalohitā honti. Vivādena dhanakkhayāti hiraññasuva-ņņādīnaŋ dhanānaŋ khayā vivādeneva honti. Dvīsupi vivadantesu eko parā-jito parājitattā dhanakkhayaŋ pāpuņāti, itaro jayabhāgadānena. Jīnā uddāti dve uddāpi vivādeneva imaŋ macchaŋ jīnā, tasmā tvaŋ mayā ābhatassa uppattiŋ mā puccha, kevalaŋ imaŋ bhuñja māyāvi rohitanti.

Itarā abhisambuddhagāthā–

38. ‘Evameva manussesu, vivādo yattha jāyati;

dhammaţţhaŋ paţidhāvati, so hi nesaŋ vināyako; dhanāpi tattha jīyanti, rājakoso pavađđhatī’ ti.

Tattha evamevāti bhikkhave, yathā ete uddā jīnā, evameva manussesupi yasmiŋ ţhāne vivādo jāyati, tattha te manussā dhammaţţhaŋ patidhāvanti, vinicchayasāmikaŋ upasankamanti. Kinkāraņā? So hi nesaŋ vināyako, so tesaŋ vivādāpannānaŋ vivādavūpasamakoti attho. Dhanāpi tatthāti tattha te vivādāpannā dhanatopi jīyanti, attano santakā parihāyanti, daņđena ceva jayabhāgaggahaņena ca rājakoso pavađđhatīti.

Satthā imaŋ dhammadesanaŋ āharitvā jātakaŋ samodhānesi– ‘tadā singālo upanando ahosi, uddā dve mahallakā, tassa kāraņassa paccakkhakā-rikā rukkhadevatā pana ahameva ahosin’ ti.

Dabbhapupphajātakavaņņanā pañcamā.

[401] 6. Paņņakajātakavaņņanā

Paņņakaŋ (p. 3.317) tikhiņadhāranti idaŋ satthā jetavane viharanto purāņa-dutiyikāpalobhanaŋ ārabbha kathesi. Tañhi bhikkhuŋ satthā ‘saccaŋ kira tvaŋ bhikkhu ukkaņţhito’ ti pucchitvā ‘saccaŋ, bhante’ ti vutte ‘kena ukka-ņţhāpito’ ti vatvā ‘purāņadutiyikāyā’ ti vutte ‘bhikkhu ayaŋ itthī tuyhaŋ ana-tthakārikā, pubbepi tvaŋ imaŋ nissāya cetasikarogena maranto paņđite nissāya jīvitaŋ alatthā’ ti vatvā atītaŋ āhari.

Atīte bārāņasiyaŋ maddavamahārāje rajjaŋ kārente bodhisatto brāhmaņakule nibbatti, senakakumārotissa nāmaŋ akaŋsu. So vayappatto takkasilāyaŋ sabbasippāni uggaņhitvā bārāņasiŋ paccāgantvā maddavarañño

atthadhammānusāsako amacco ahosi, ‘senakapaņđito’ ti vutte sakalanagare

cando viya sūriyo viya ca paññāyi. Tadā rañño purohitaputto rājupaţţhānaŋ

āgato sabbālankārapaţimaņđitaŋ uttamarūpadharaŋ rañño aggamahesiŋ

disvā paţibaddhacitto hutvā gehaŋ gantvā nirāhāro nipajjitvā sahāyakehi

puţţho tamatthaŋ ārocesi. Rājāpi ‘purohitaputto na dissati, kahaŋ nu kho’ ti pucchitvā tamatthaŋ sutvā taŋ pakkosāpetvā ‘ahaŋ te imaŋ satta divasāni dammi, sattāhaŋ ghare katvā aţţhame divase āneyyāsī’ ti āha. So ‘sādhū’ ti sampaţicchitvā taŋ gehaŋ netvā tāya saddhiŋ abhirami. Te aññamaññaŋ paţibaddhacittā hutvā kañci ajānāpetvā aggadvārena palāyitvā aññassa rañño vijitaŋ agamasuŋ, koci gataţţhānaŋ na jāni, nāvāya gatamaggo viya ahosi. Rājā nagare bheriŋ carāpetvā nānappakārena vicinantopi tassa gata-ţţhānaŋ na aññāsi. Athassa taŋ nissāya balavasoko uppajji, hadayaŋ uņhaŋ hutvā lohitaŋ pagghari. Tato paţţhāya cassa kucchito lohitaŋ nikkhami, byādhi mahanto ahosi. Mahantāpi rājavejjā tikicchituŋ nāsakkhiŋsu.

Bodhisatto ‘imassa rañño byādhi natthi, bhariyaŋ pana apassanto cetasi-karogena phuţţho, upāyena taŋ tikicchissāmī’ ti āyurañca pukkusañcāti dve rañño paņđitāmacce āmantetvā ‘rañño deviyā adassanena (p. 3.318) ceta-sikaŋ rogaŋ ţhapetvā añño rogo natthi, bahūpakāro ca kho pana amhākaŋ rājā, tasmā upāyena naŋ tikicchāma, rājangaņe samajjaŋ kāretvā asiŋ gilituŋ jānantena asiŋ gilāpetvā rājānaŋ sīhapañjare katvā samajjaŋ olokā-pessāma, rājā asiŋ gilantaŋ disvā “atthi nu kho ito aññaŋ dukkarataran” ti pañhaŋ pucchissati. Taŋ samma āyura, tvaŋ “asukaŋ nāma dadāmīti vacanaŋ ito dukkarataran” ti byākareyyāsi, tato samma pukkusa, taŋ pucchi-ssati, athassa tvaŋ “mahārāja, dadāmīti vatvā adadato sā vācā aphalā hoti, tathārūpaŋ vācaŋ na keci upajīvanti na khādanti na pivanti, ye pana tassa vacanassānucchavikaŋ karonti, yathāpaţiññātamatthaŋ dentiyeva, idaŋ tato dukkarataran” ti evaŋ byākareyyāsi, ito paraŋ kattabbaŋ ahaŋ jānissā-mī’ ti vatvā samajjaŋ kāresi.

Atha te tayopi paņđitā rañño santikaŋ gantvā ‘mahārāja, rājangaņe

samajjo vattati, taŋ olokentānaŋ dukkhampi na dukkhaŋ hoti, ehi gacchāmā’ti rājānaŋ netvā sīhapañjaraŋ vivaritvā samajjaŋ olokāpesuŋ. Bahū janā

attano attano jānanakasippaŋ dassesuŋ. Eko pana puriso tettiŋsangulaŋ

tikhiņadhāraŋ asiratanaŋ gilati. Rājā taŋ disvā ‘ayaŋ puriso etaŋ asiŋ

gilati, “atthi nu kho ito aññaŋ dukkarataran” ti ime paņđite pucchissāmī’ ti

cintetvā āyuraŋ pucchanto paţhamaŋ gāthamāha–

39. ‘Paņņakaŋ tikhiņadhāraŋ, asiŋ sampannapāyinaŋ;

parisāyaŋ puriso gilati, kiŋ dukkarataraŋ tato; yadaññaŋ dukkaraŋ ţhānaŋ, taŋ me akkhāhi pucchito’ ti.

Tattha paņņakanti paņņakaraţţhe uppannaŋ. Sampannapāyinanti

sampannaŋ paralohitapāyinaŋ. Parisāyanti parisamajjhe dhanalobhena

ayaŋ puriso gilati. Yadaññanti ito asigilanato yaŋ aññaŋ dukkarataraŋ

kāraņaŋ, taŋ mayā pucchito kathehīti.

Athassa (p. 3.319) so taŋ kathento dutiyaŋ gāthamāha–

40. ‘Gileyya puriso lobhā, asiŋ sampannapāyinaŋ;

yo ca vajjā dadāmīti, taŋ dukkarataraŋ tato; sabbaññaŋ sukaraŋ ţhānaŋ, evaŋ jānāhi maddavā’ ti.

Tattha vajjāti vadeyya. Taŋ dukkarataranti ‘dadāmī’ ti vacanaŋ tato asigila-nato dukkarataraŋ. Sabbaññanti ‘asukaŋ nāma tava dassāmī’ ti vacanaŋ ţhapetvā aññaŋ sabbampi kāraņaŋ sukaraŋ. Maddavāti rājānaŋ gottena ālapati.

Rañño āyurapaņđitassa vacanaŋ sutvā ‘asigilanato kira “idaŋ nāma

dammī” ti vacanaŋ dukkaraŋ, ahañca “purohitaputtassa deviŋ dammī” ti

avacaŋ, atidukkaraŋ vata me katan’ ti vīmaŋsantasseva hadayasoko thokaŋ tanuttaŋ gato. So tato ‘parassa imaŋ dammīti vacanato pana aññaŋ dukka-rataraŋ atthi nu kho’ ti cintetvā pukkusapaņđitena saddhiŋ sallapanto tatiyaŋ gāthamāha–

41. ‘Byākāsi āyuro pañhaŋ, atthaŋ dhammassa kovido;

pukkusaŋ dāni pucchāmi, kiŋ dukkarataraŋ tato; yadaññaŋ dukkaraŋ ţhānaŋ, taŋ me akkhāhi pucchito’ ti.

Tattha pañhaŋ atthanti pañhassa atthaŋ byākāsīti vuttaŋ hoti. Dhammassa kovidoti tadatthajotake ganthe kusalo. Tatoti tato vacanato kiŋ dukkarataranti.

Athassa byākaronto pukkusapaņđito catutthaŋ gāthamāha–

42. ‘Na vācamupajīvanti, aphalaŋ giramudīritaŋ;

yo ca datvā avākayirā, taŋ dukkarataraŋ tato; sabbaññaŋ sukaraŋ ţhānaŋ, evaŋ jānāhi maddavā’ ti.

Tattha datvāti ‘asukaŋ nāma dammī’ ti paţiññaŋ datvā. Avākayirāti taŋ

paţiññātamatthaŋ dadanto tasmiŋ lobhaŋ avākareyya chindeyya, taŋ

bhaņđaŋ dadeyyāti vuttaŋ hoti. Tatoti tato asigilanato ‘asukaŋ nāma te

dammī’ ti vacanato ca tadeva dukkarataraŋ.

Rañño (p. 3.320) taŋ vacanaŋ sutvā ‘ahaŋ “purohitaputtassa deviŋ

dammī” ti paţhamaŋ vatvā vācāya anucchavikaŋ katvā taŋ adāsiŋ,

dukkaraŋ vata me katan’ ti parivitakkentassa soko tanukataro jāto. Athassa etadahosi ‘senakapaņđitato añño paņđitataro nāma natthi, imaŋ pañhaŋ etaŋ pucchissāmī’ ti. Tato taŋ pucchanto pañcamaŋ gāthamāha–

43. ‘Byākāsi pukkuso pañhaŋ, atthaŋ dhammassa kovido;

senakaŋ dāni pucchāmi, kiŋ dukkarataraŋ tato; yadaññaŋ dukkaraŋ ţhānaŋ, taŋ me akkhāhi pucchito’ ti.

Athassa byākaronto senako chaţţhaŋ gāthamāha–

44. ‘Dadeyya puriso dānaŋ, appaŋ vā yadi vā bahuŋ;

yo ca datvā nānutappe, taŋ dukkarataraŋ tato; sabbaññaŋ sukaraŋ ţhānaŋ, evaŋ jānāhi maddavā’ ti.

Tattha nānutappeti attano atikantaŋ atimanāpaŋ piyabhaņđaŋ parassa datvā ‘kimatthaŋ mayā idaŋ dinnan’ ti evaŋ taŋ piyabhaņđaŋ ārabbha yo pacchā na tappati na socati, taŋ asigilanato ca ‘asukaŋ nāma te dammī’ ti vacanato ca tassa dānato ca dukkarataraŋ.

Iti mahāsatto rājānaŋ saññāpentā kathesi. Dānañhi datvā aparacetanāva dussandhāriyā, tassā sandhāraņadukkaratā vessantarajātakena dīpitā. Vutta-ñhetaŋ–

‘Adu cāpaŋ gahetvāna, khaggaŋ bandhiya vāmato;

ānessāmi sake putte, puttānañhi vadho dukho. ‘Aţţhānametaŋ dukkharūpaŋ, yaŋ kumārā vihaññare; satañca dhammamaññāya, ko datvā anutappatī’ ti. (jā. 2.22.2158-2159).

Rājāpi bodhisattassa vacanaŋ sutvā sallakkhesi ‘ahaŋ attano maneneva

purohitaputtassa deviŋ datvā sakamanaŋ sandhāretuŋ na sakkomi,

socāmi kilamāmi, na me idaŋ anucchavikaŋ, sace sā mayi sasinehā

bhaveyya (p. 3.321), imaŋ issariyaŋ chađđetvā na palāyeyya, mayi pana

sinehaŋ akatvā palātāya kiŋ tāya mayhan’ ti. Tassevaŋ cintentassa padu-mapatte udakabindu viya sabbasoko nivattitvā gato, tankhaņaññevassa kucchi parisaņţhāsi. So nirogo sukhito hutvā bodhisattassa thutiŋ karonto osānagāthamāha–

45. ‘Byākāsi āyuro pañhaŋ, atho pukkusaporiso;

sabbe pañhe atibhoti, yathā bhāsati senako’ ti.

Tattha yathā bhāsatīti yathā paņđito bhāsati, tathevetaŋ dānaŋ nāma

datvā neva anutappitabbanti. Imaŋ panassa thutiŋ katvā tuţţho bahuŋ

dhanamadāsi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi. Tadā rājamahesī purāņadutiyikā ahosi, rājā ukkaņţhitabhikkhu, āyurapaņđito moggallāno, pukkusapaņđito sāriputto, senakapaņđito ahameva ahosinti.

Paņņakajātakavaņņanā chaţţhā.

[402] 7. Sattubhastajātakavaņņanā

Vibbhantacittoti idaŋ satthā jetavane viharanto attano paññāpāramiŋ ārabbha kathesi. Paccuppannavatthu umangajātake (jā. 2.22.590 ādayo) āvi bhavissati.

Atīte bārāņasiyaŋ janako nāma rājā rajjaŋ kāresi. Tadā bodhisatto brāhmaņakule nibbatti, senakakumārotissa nāmaŋ kariŋsu. So vayappatto takkasilāyaŋ sabbasippāni uggaņhitvā bārāņasiŋ paccāgantvā rājānaŋ passi, rājā taŋ amaccaţţhāne ţhapesi, mahantañcassa yasaŋ anuppadāsi.

So rañño atthañca dhammañca anusāsi, madhurakatho dhammakathiko

hutvā rājānaŋ pañcasu sīlesu patiţţhāpetvā dāne uposathakamme dasasu

kusalakammapathesūti imāya kalyāņapaţipadāya patiţţhāpesi (p. 3.322), saka-laraţţhe buddhānaŋ uppannakālo viya ahosi. Pakkhadivasesu rājā ca uparā-jādayo ca sabbe sannipatitvā dhammasabhaŋ sajjenti. Mahāsatto sajjitadha-mmasabhāyaŋ ratanapallankavaragato buddhalīļāya dhammaŋ deseti, buddhānaŋ dhammakathāsadisāvassa kathā hoti.

Atha aññataro mahallakabrāhmaņo dhanabhikkhaŋ caritvā kahāpaņasahassaŋ labhitvā ekasmiŋ brāhmaņakule nikkhipitvā puna ‘bhikkhaŋ carissāmī’ ti gato. Tassa gatakāle taŋ kulaŋ kahāpaņe vaļañjesi. So āgantvā kahāpaņe āharāpesi. Brāhmaņo kahāpaņe dātuŋ asakkonto attano dhītaraŋ

tassa pādaparicārikaŋ katvā adāsi. Brāhmaņo taŋ gahetvā bārāņasito avidūre ekasmiŋ brāhmaņagāme vāsaŋ kappesi. Athassa bhariyā daharatāya

kāmesu atittā aññena taruņabrāhmaņena saddhiŋ micchācāraŋ cari. Soļasa

hi atappanīyavatthūni nāma. Katamāni soļasa? Sāgaro sabbasavantīhi na

tappati, aggi upādānena na tappati, rājā raţţhena na tappati, bālo pāpehi na

tappati, itthī methunadhammena alankārena vijāyanenāti imehi tīhi na

tappati, brāhmaņo mantehi na tappati, jhāyī vihārasamāpattiyā na tappati,

sekkho apacayena na tappati, appiccho dhutangaguņena na tappati, āraddha-vīriyo vīriyārambhena na tappati, dhammakathiko sākacchāya na tappati, visārado parisāya na tappati, saddho sanghupaţţhānena na tappati, dāyako pariccāgena na tappati, paņđito dhammassavanena na tappati, catasso parisā tathāgatadassanena na tappantīti.

Sāpi brāhmaņī methunadhammena, atittā taŋ brāhmaņaŋ nīharitvā

vissatthā pāpakammaŋ kātukāmā hutvā ekadivasaŋ dummanā nipajjitvā

‘kiŋ bhotī’ ti vuttā ‘brāhmaņa, ahaŋ tava gehe kammaŋ kātuŋ na sakkomi, dāsidāsaŋ ānehī’ ti āha. ‘Bhoti dhanaŋ me natthi, kiŋ datvā ānemī’ ti.

‘Bhikkhaŋ caritvā dhanaŋ pariyesitvā ānehī’ ti. ‘Tena hi bhoti pātheyyaŋ

me sajjehī’ ti. ‘Sā tassa baddhasattūnañca abaddhasattūnañca cammapasibbakaŋ pūretvā adāsi’. Brāhmaņo gāmanigamarājadhānīsu (p. 3.323)

caranto satta kahāpaņasatāni labhitvā ‘alaŋ me ettakaŋ dhanaŋ dāsidāsamūlāyā’ ti nivattitvā attano gāmaŋ āgacchanto ekasmiŋ udakaphāsukaţţhāne pasibbakaŋ muñcitvā sattuŋ khāditvā pasibbakamukhaŋ abandhitvāva pānīyaŋ pivituŋ otiņņo. Athekasmiŋ rukkhasusire eko kaņhasappo

sattugandhaŋ ghāyitvā pasibbakaŋ pavisitvā bhogaŋ ābhujitvā sattuŋ

khādanto nipajji. Brāhmaņo āgantvā pasibbakassa abbhantaraŋ anoloketvā

pasibbakaŋ bandhitvā aŋse katvā pāyāsi. Antarāmagge ekasmiŋ rukkhe

nibbattadevatā khandhaviţape ţhatvā ‘brāhmaņa, sace antarāmagge vasissasi, sayaŋ marissasi, sace ajja gharaŋ gamissasi, bhariyā te marissatī’ ti vatvā antaradhāyi. So olokento devataŋ adisvā bhīto maraņabhayatajjito rodanto paridevanto bārāņasinagaradvāraŋ sampāpuņi.

Tadā ca pannarasuposatho hoti alankatadhammāsane nisīditvā bodhisa-ttassa dhammakathanadivaso. Mahājano nānāgandhapupphādihattho vagga-vaggo hutvā dhammiŋ kathaŋ sotuŋ gacchati. Brāhmaņo taŋ disvā ‘kahaŋ gacchathā’ ti pucchitvā ‘brāhmaņa, ajja senakapaņđito madhurassarena buddhalīļāya dhammaŋ deseti, kiŋ tvampi na jānāsī’ ti vutte cintesi ‘paņđito kira dhammakathiko, ahañcamhi maraņabhayatajjito, paņđitā kho pana maha-ntampi sokaŋ harituŋ sakkonti, mayāpi tattha gantvā dhammaŋ sotuŋ vaţţa-tī’ ti. So tehi saddhiŋ tattha gantvā mahāsattaŋ parivāretvā nisinnāya sarāji-kāya parisāya pariyante sattupasibbakena khandhagatena dhammāsanato avidūre maraņabhayatajjito rodamāno aţţhāsi. Mahāsatto ākāsagangaŋ ota-ranto viya amatavassaŋ vassento viya ca dhammaŋ desesi. Mahājano sañjā-tasomanasso sādhukāraŋ datvā dhammaŋ assosi.

Paņđitā ca nāma disācakkhukā honti. Tasmiŋ khaņe mahāsatto pasanna-pañcapasādāni akkhīni ummīletvā samantato parisaŋ olokento taŋ brāhmaņaŋ disvā cintesi ‘ettakā parisā somanassajātā sādhukāraŋ datvā dhammaŋ suņanti, ayaŋ paneko brāhmaņo domanassappatto rodati, etassa abbhantare assujananasamatthena sokena bhavitabbaŋ, tamassa ambilena (p. 3.324) paharitvā tambamalaŋ viya padumapalāsato udakabinduŋ viya vinivattetvā ettheva naŋ nissokaŋ tuţţhamānasaŋ katvā dhammaŋ dese-ssāmī’ ti. So taŋ āmantetvā ‘brāhmaņa, senakapaņđito nāmāhaŋ, idāneva taŋ nissokaŋ karissāmi, vissattho kathehī’ ti tena saddhiŋ sallapanto paţhamaŋ gāthamāha–

46. ‘Vibbhantacitto kupitindriyosi, nettehi te vārigaņā savanti;

kiŋ te naţţhaŋ kiŋ pana patthayāno, idhāgamā brahme tadingha brūhī’-ti.

Tattha kupitindriyosīti cakkhundriyameva sandhāya ‘kupitindriyosī’ ti āha. Vārigaņāti assubindūni. Inghāti codanatthe nipāto. Tañhi mahāsatto codento evamāha ‘brāhmaņa, sattā nāma dvīhi kāraņehi socanti paridevanti sattasa-nkhāresu kismiñcideva piyajātike naţţhe vā, kiñcideva piyajātikaŋ patthetvā alabhantā vā. Tattha kiŋ te naţţhaŋ, kiŋ vā pana patthayanto tvaŋ idha āgato, idaŋ me khippaŋ brūhī’ ti.

Athassa attano sokakāraņaŋ kathento brāhmaņo dutiyaŋ gāthamāha–

47. ‘Miyyetha bhariyā vajato mamajja, agacchato maraņamāha yakkho;

etena dukkhena pavedhitosmi, akkhāhi me senaka etamatthan’ ti.

Tattha vajatoti gehaŋ gacchantassa. Agacchatoti agacchantassa. Yakkhoti antarāmagge ekā rukkhadevatā evamāhāti vadati. Sā kira devatā ‘pasibbake te brāhmaņa, kaņhasappo’ ti anācikkhantī bodhisattassa ñāņānu-bhāvappakāsanatthaŋ nācikkhi. Etena dukkhenāti gacchato bhariyāya mara-ņadukkhena, agacchato attano maraņadukkhena, tenasmi pavedhito ghaţţito kampito. Etamatthanti etaŋ kāraņaŋ. Yena me kāraņena (p. 3.325) gacchato bhariyāya maraņaŋ, agacchato attano maraņaŋ hoti, etaŋ me kāraņaŋ āci-kkhāhīti attho.

Mahāsatto brāhmaņassa vacanaŋ sutvā samuddamatthake jālaŋ khipanto viya ñāņajālaŋ pattharitvā ‘imesaŋ sattānaŋ bahūni maraņakāra-ņāni. Samudde nimuggāpi maranti, tattha vāļamacchehi gahitāpi, gangāya patitāpi, tattha susumārehi gahitāpi, rukkhato patitāpi, kaņţakena viddhāpi, nānappakārehi āvudhehi pahaţāpi, visaŋ khāditvāpi, ubbandhitvāpi, papāte patitāpi, atisītādīhi vā nānappakārehi vā rogehi upaddutāpi marantiyeva, evaŋ bahūsu maraņakāraņesu katarena nu kho kāraņena ajjesa brāhmaņo antarāmagge vasanto sayaŋ marissati, gehamassa vajato bhariyā marissatī’ ti cintesi. Cintento eva brāhmaņassa khandhe pasibbakaŋ disvā ‘imasmiŋ pasibbake ekena sappena paviţţhena bhavitabbaŋ, pavi-santo ca paneso imasmiŋ brāhmaņe pātarāsasamaye sattuŋ khāditvā pasi-bbakamukhaŋ abandhitvā pānīyaŋ pātuŋ gate sattugandhena sappo paviţţho bhavissati. Brāhmaņopi pānīyaŋ pivitvā āgato sappassa paviţţha-bhāvaŋ ajānitvā pasibbakaŋ bandhitvā ādāya pakkanto bhavissati, sacāyaŋ antarāmagge vasanto sāyaŋ vasanaţţhāne ‘sattuŋ khādissāmī’ ti pasi-bbakaŋ muñcitvā hatthaŋ pavesessati, atha naŋ sappo hatthe đaŋsitvā jīvi-takkhayaŋ pāpessati, idamassa antarāmagge vasantassa maraņakāraņaŋ.

Sace pana gehaŋ gaccheyya, pasibbako bhariyāya hatthagato bhavissati, sā

“antobhaņđaŋ olokessāmī’ ti pasibbakaŋ muñcitvā hatthaŋ pavesessati,

atha naŋ sappo đaŋsitvā jīvitakkhayaŋ pāpessati, idamassa ajja gehaŋ

gatassa bhariyāya maraņakāraņan’ ti upāyakosallañāņeneva aññāsi.

Athassa etadahosi ‘iminā kaņhasappena sūrena nibbhayena bhavitabbaŋ. Ayañhi brāhmaņassa mahāphāsukaŋ paharantopi pasibbake attano calanaŋ vā phandanaŋ vā na dasseti, evarūpāya parisāya majjhepi attano atthi-bhāvaŋ na dasseti, tasmā iminā kaņhasappena sūrena nibbhayena bhavita-bban’ ti. Idampi so upāyakosallañāņeneva dibbacakkhunā passanto viya aññāsi. Evaŋ sarājikāya parisāya majjhe sappaŋ pasibbakaŋ pavisantaŋ disvā ţhitapuriso viya mahāsatto upāyakosallañāņeneva paricchinditvā brāhmaņassa pañhaŋ kathento tatiyaŋ gāthamāha–

48. ‘Bahūni (p. 3.326) ţhānāni vicintayitvā, yamettha vakkhāmi tadeva saccaŋ;

maññāmi te brāhmaņa sattubhastaŋ, ajānato kaņhasappo paviţţho’ ti.

Tattha bahūni ţhānānīti bahūni kāraņāni. Vicintayitvāti paţivijjhitvā cintāvasena pavattapaţivedho hutvā. Yamettha vakkhāmīTi yaŋ te ahaŋ etesu kāra-ņesu etaŋ kāraņaŋ vakkhāmi. Tadeva saccanti tadeva tathaŋ dibbaca-kkhunā disvā kathitasadisaŋ bhavissatīti dīpeti. Maññāmīti sallakkhemi. Sattu-bhastanti sattupasibbakaŋ. Ajānatoti ajānantasseva eko kaņhasappo pavi-ţţhoti maññāmīti.

Evañca pana vatvā ‘atthi te brāhmaņa, etasmiŋ pasibbake sattū’ ti pucchi.

‘Atthi, paņđitā’ ti. ‘Ajja pātarāsavelāya sattuŋ khādī’ ti? ‘Āma, paņđitā’ ti. ‘Kattha nisīditvā’ ti? ‘Araññe rukkhamūlasmiŋ, paņđitā’ ti. ‘Sattuŋ khāditvā pānīyaŋ pātuŋ gacchanto pasibbakamukhaŋ bandhi, na bandhī’ ti? ‘Na bandhiŋ, paņđitā’ ti. ‘Pānīyaŋ pivitvā āgato pasibbakaŋ oloketvā bandhī’ ti.

‘Anoloketvāva bandhiŋ, paņđitā’ ti. ‘Brāhmaņa, tava pānīyaŋ pātuŋ gatakāle ajānantasseva te sattugandhena pasibbakaŋ sappo paviţţhoti maññāmi,

evamettha āgato tvaŋ, tasmā pasibbakaŋ otāretvā parisamajjhe ţhapetvā

pasibbakamukhaŋ mocetvā paţikkamma ţhito ekaŋ daņđakaŋ gahetvā

pasibbakaŋ tāva pahara, tato patthaţaphaņaŋ susūtisaddaŋ katvā nikkha-mantaŋ kaņhasappaŋ disvā nikkankho bhavissatī’ ti catutthaŋ gāthamāha–

49. ‘Ādāya daņđaŋ parisumbha bhastaŋ, passeļamūgaŋ uragaŋ dujivhaŋ;

chindajja kankhaŋ vicikicchitāni, bhujangamaŋ passa pamuñca bhasta-n’ ti.

Tattha parisumbhāti pahara. Passeļamūganti eļaŋ paggharantena

mukhena eļamūgaŋ pasibbakato nikkhamantaŋ dujivhaŋ uragaŋ passa.

Chandajja kankhaŋ vicikicchitānīti ‘atthi nu kho me pasibbake sappo, udāhu

natthī’ ti kankhameva punappunaŋ uppajjamānāni vicikicchitāni ca ajja

chinda, mayhaŋ saddaha, avitathañhi me veyyākaraņaŋ, idāneva nikkhamantaŋ bhujangamaŋ passa pamuñca bhastanti.

Brāhmaņo (p. 3.327) mahāsattassa kathaŋ sutvā saŋviggo bhayappatto tathā akāsi. Sappopi sattubhaste daņđena pahaţe pasibbakamukhā nikkha-mitvā mahājanaŋ olokento aţţhāsi. Tamatthaŋ pakāsento satthā pañcamaŋ gāthamāha–

50. ‘Saŋviggarūpo parisāya majjhe, so brāhmaņo sattubhastaŋ pamuñci;

atha nikkhami urago uggatejo, āsīviso sappo phaņaŋ karitvā’ ti.

Sappassa phaņaŋ katvā nikkhantakāle ‘mahāsattassa sabbaññubuddhasseva byākaraņaŋ ahosī’ ti mahājano celukkhepasahassāni pavattesi, anguliphoţanasahassāni paribbhamiŋsu, ghanameghavassaŋ viya sattaratanavassaŋ vassi, sādhukārasahassāni pavattiŋsu, mahāpathavībhijjanasaddo

viya ahosi. Idaŋ pana buddhalīļāya evarūpassa pañhassa kathanaŋ nāma neva jātiyā balaŋ, na gottakulappadesānaŋ balaŋ, kassa panetaŋ balanti? Paññāya balaŋ. Paññavā hi puggalo vipassanaŋ vađđhetvā ariyamagga-dvāraŋ vivaritvā amatamahānibbānaŋ pavisati, sāvakapāramimpi pacceka-bodhimpi sammāsambodhimpi paţivijjhati. Amatamahānibbānasampāpakesu hi dhammesu paññāva seţţhā, avasesā tassā parivārā honti. Tenetaŋ vuttaŋ–

‘Paññā hi seţţhā kusalā vadanti, nakkhattarājāriva tārakānaŋ; sīlaŋ sirī cāpi satañca dhammo, anvāyikā paññavato bhavantī’ ti. (jā. 2.

17.81);

Evaŋ kathite ca pana mahāsattena pañhe eko ahituņđiko sappassa mukha-bandhanaŋ katvā sappaŋ gahetvā araññe vissajjesi. Brāhmaņo rājānaŋ upa-sankamitvā jayāpetvā añjaliŋ paggayha rañño thutiŋ karonto upađđhagātha-māha–

51. ‘Suladdhalābhā janakassa rañño;

yo passatī senakaŋ sādhupaññan’ ti.

Tassattho (p. 3.328)– yo sādhupaññaŋ uttamapaññaŋ senakapaņđitaŋ akkhīni ummīletvā icchiticchitakkhaņe piyacakkhūhi passituŋ labhati, tassa rañño janakassa ete icchiticchitakkhaņe dassanalābhā suladdhalābhā vata, etena laddhesu sabbalābhesu eteva lābhā suladdhalābhā nāmāti.

Brāhmaņopi rañño thutiŋ katvā puna pasibbakato satta kahāpaņasatāni gahetvā mahāsattassa thutiŋ katvā tuţţhidāyaŋ dātukāmo diyađđhagātha-māha–

‘vivaţţachaddo nusi sabbadassī, ñāņaŋ nu te brāhmaņa bhiŋsarūpaŋ.

52. ‘Imāni me sattasatāni atthi, gaņhāhi sabbāni dadāmi tuyhaŋ;

tayā hi me jīvitamajja laddhaŋ, athopi bhariyāya makāsi sotthin’ ti.

Tattha vivaţţachaddo nusi sabbadassīti kiŋ nu kho tvaŋ sabbesu dhammā-kāresu vivaţţachadano vivaţţaneyyadhammo sabbaññubuddhoti thutivasena pucchati. Ñāņaŋ nu te brāhmaņa bhiŋsarūpanti udāhu asabbaññussapi sato tava ñāņaŋ ativiya bhiŋsarūpaŋ sabbaññutaññāņaŋ viya balavanti. Tayā hi meti tayā hi dinnattā ajja mayā jīvitaŋ laddhaŋ. Athopi bhariyāya makāsi sotthinti athopi me bhariyāya tvameva sotthiŋ akāsi.

Iti so vatvā ‘sacepi satasahassaŋ bhaveyya, dadeyyamevāhaŋ, ettaka-meva me dhanaŋ, imāni me satta satāni gaņhā’ ti punappunaŋ bodhisattaŋ yāci. Taŋ sutvā bodhisatto aţţhamaŋ gāthamāha–

53. ‘Na paņđitā vetanamādiyanti, citrāhi gāthāhi subhāsitāhi;

itopi te brahme dadantu vittaŋ, ādāya tvaŋ gaccha sakaŋ niketan’ ti.

Tattha vetananti vettanaŋ, ayameva vā pāţho. Itopi te brahmeti brāhmaņa,

ito mama pādamūlatopi tuyhaŋ dhanaŋ dadantu. Vittaŋ ādāya tvaŋ

gacchāti (p. 3.329) ito aññāni tīņi satāni gahetvā sahassabhaņđikaŋ ādāya

sakanivesanaŋ gaccha.

Evañca pana vatvā mahāsatto brāhmaņassa sahassaŋ pūrāpento kahāpaņe dāpetvā ‘brāhmaņa, kena tvaŋ dhanabhikkhāya pesito’ ti pucchi.

‘Bhariyāya me paņđitā’ ti. ‘Bhariyā pana te mahallikā, daharā’ ti. ‘Daharā,

paņđitā’ ti. ‘Tena hi sā aññena saddhiŋ anācāraŋ karontī “nibbhayā hutvā

karissāmī” ti taŋ pesesi, sace ime kahāpaņe gharaŋ nessasi, sā te dukkhena

laddhakahāpaņe attano jārassa dassati, tasmā tvaŋ ujukameva gehaŋ

agantvā bahigāme rukkhamūle vā yattha katthaci vā kahāpaņe ţhapetvā paviseyyāsī’ ti vatvā taŋ uyyojesi. So gāmasamīpaŋ gantvā ekasmiŋ rukkhamūle kahāpaņe ţhapetvā sāyaŋ gehaŋ agamāsi. Bhariyāpissa tasmiŋ

khaņe jārena saddhiŋ nisinnā ahosi. Brāhmaņo dvāre ţhatvā ‘bhotī’ ti āha. Sā tassa saddaŋ sallakkhetvā dīpaŋ nibbāpetvā dvāraŋ vivaritvā brāhmaņe anto paviţţhe itaraŋ nīharitvā dvāramūle ţhapetvā gehaŋ pavisitvā pasi-bbake kiñci adisvā ‘brāhmaņa, kiŋ te bhikkhaŋ caritvā laddhan’ ti pucchi. ‘Sahassaŋ me laddhan’ ti. ‘Kahaŋ pana tan’ ti. ‘Asukaţţhāne nāma ţhapitaŋ, pātova āharissāmi, mā cintayī’ ti. Sā gantvā jārassa ācikkhi. So nikkhamitvā attanā ţhapitaŋ viya gaņhi.

Brāhmaņo punadivase gantvā kahāpaņe apassanto bodhisattassa

santikaŋ gantvā ‘kiŋ, brāhmaņā’ ti vutte ‘kahāpaņe na passāmi, paņđitā’ ti

āha. ‘Bhariyāya te ācikkhī’ ti? ‘Āma, paņđitā’ ti. Mahāsatto tāya jārassa ācikkhitabhāvaŋ ñatvā ‘atthi pana te brāhmaņa, bhariyāya kulūpakabrāhmaņo’ti pucchi. ‘Atthi, paņđitā’ ti. ‘Tuyhampi atthī’ ti? ‘Āma, paņđitā’ ti. Athassa

mahāsatto sattannaŋ divasānaŋ paribbayaŋ dāpetvā ‘gaccha paţhamadivase tava satta, bhariyāya te sattāti cuddasa brāhmaņe nimantetvā bhojetha, punadivasato paţţhāya ekekaŋ hāpetvā sattame divase tava ekaŋ, bhari-yāya te ekanti dve brāhmaņe nimantetvā bhariyāya te satta divase nimantita-brāhmaņassa nibaddhaŋ āgamanabhāvaŋ ñatvā mayhaŋ ārocehī’ ti āha. Brāhmaņo tathā (p. 3.330) katvā ‘sallakkhito me paņđita, nibaddhaŋ bhuñja-nakabrāhmaņo’ ti mahāsattassa ārocesi.

Bodhisatto tena saddhiŋ purise pesetvā taŋ brāhmaņaŋ āharāpetvā ‘asukarukkhamūlato te imassa brāhmaņassa santakaŋ kahāpaņasahassaŋ

gahitan’ ti pucchi. ‘Na gaņhāmi, paņđitā’ ti. ‘Tvaŋ mama senakapaņđitabhāvaŋ na jānāsi, āharāpessāmi te kahāpaņe’ ti. So bhīto ‘gahitā me’ ti

sampaţicchi. ‘Kuhiŋ te ţhapitā’ ti? ‘Tattheva, paņđita, ţhapitā’ ti. Bodhisatto

brāhmaņaŋ pucchi ‘brāhmaņa, kiŋ te sāyeva bhariyā hotu, udāhu aññaŋ

gaņhissasī’ ti. ‘Sāyeva me hotu, paņđitā’ ti. Bodhisatto manusse pesetvā

brāhmaņassa kahāpaņe ca brāhmaņiñca āharāpetvā corabrāhmaņassa

hatthato kahāpaņe brāhmaņassa dāpetvā itarassa rājāņaŋ kāretvā nagarā nīharāpetvā brāhmaņiyāpi rājāņaŋ kāretvā brāhmaņassa mahantaŋ yasaŋ datvā attanoyeva santike vasāpesi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne bahū sotāpattiphalādīni sacchikariŋsu. Tadā brāhmaņo ānando ahosi, rukkhadevatā sāriputto, parisā buddhaparisā, sena-kapaņđito pana ahameva ahosinti.

Sattubhastajātakavaņņanā sattamā.

[403] 8. Aţţhisenajātakavaņņanā

Yeme ahaŋ na jānāmīti idaŋ satthā āļaviŋ nissāya aggāļave cetiye viha-ranto kuţikārasikkhāpadaŋ ārabbha kathesi. Paccuppannavatthu heţţhā maņi-kaņţhajātake (jā. 1.3.7 ādayo) kathitameva. Satthā pana te bhikkhū āma-ntetvā ‘bhikkhave, porāņakapaņđitā pubbe anuppanne buddhe bāhirakapa-bbajjāya pabbajitvā rājūhi pavāritāpi “yācanā nāma paresaŋ appiyā amanāpā”-ti na yāciŋsū’ ti vatvā atītaŋ āhari.

Atīte (p. 3.331) bārāņasiyaŋ brahmadatte rajjaŋ kārente bodhisatto

ekasmiŋ nigame brāhmaņakule nibbatti, aţţhisenakumārotissa nāmaŋ

kariŋsu. So vayappatto takkasilāyaŋ sabbasippāni uggaņhitvā aparabhāge

kāmesu ādīnavaŋ disvā gharāvāsato nikkhamitvā isipabbajjaŋ pabbajitvā

jhānābhiññāsamāpattiyo nibbattetvā himavantapadese ciraŋ vasitvā loņambilasevanatthāya manussapathaŋ otaritvā anupubbena bārāņasiŋ patvā

rājuyyāne vasitvā punadivase bhikkhāya caranto rājangaņaŋ agamāsi. Rājā

tassācāravihāre pasīditvā taŋ nimantāpetvā pāsādatale pallanke nisīdāpetvā

subhojanaŋ bhojetvā bhojanāvasāne anumodanaŋ sutvā pasanno paţiññaŋ

gahetvā mahāsattaŋ rājuyyāne vasāpesi, divasassa ca dve tayo vāre upaţţhānaŋ agamāsi. So ekadivasaŋ dhammakathāya pasanno rajjaŋ ādiŋ

katvā ‘yena vo attho, taŋ vadeyyāthā’ ti pavāresi. Bodhisatto ‘idaŋ nāma

me dehī’ ti na vadati. Aññe yācakā ‘idaŋ dehi, idaŋ dehī’ ti icchiticchitaŋ

yācanti, rājā asajjamāno detiyeva. So ekadivasaŋ cintesi ‘aññe yācanakavanibbakā “idañcidañca amhākaŋ dehī” ti maŋ yācanti, ayyo pana aţţhiseno

pavāritakālato paţţhāya na kiñci yācati, paññavā kho panesa upāyakusalo,

pucchissāmi nan’ ti. So ekadivasaŋ bhuttapātarāso gantvā vanditvā ekamantaŋ nisinno aññesaŋ yācanakāraņaŋ tassa ca ayācanakāraņaŋ

pucchanto paţhamaŋ gāthamāha–

54. ‘Yeme ahaŋ na jānāmi, aţţhisena vanibbake;

te maŋ sangamma yācanti, kasmā maŋ tvaŋ na yācasī’ ti.

Tattha vanibbaketi yācanake. Sangammāti samāgantvā. Idaŋ vuttaŋ hoti–

ayya, aţţhisena, yeme vanibbake ahaŋ nāmagottajātikulappadesena ‘ime

nāmete’ tipi na jānāmi, te maŋ samāgantvā icchiticchitaŋ yācanti, tvaŋ

pana kasmā maŋ kiñci na yācasīti.

Taŋ sutvā bodhisatto dutiyaŋ gāthamāha–

55. ‘Yācako appiyo hoti, yācaŋ adadamappiyo;

tasmāhaŋ taŋ na yācāmi, mā me videssanā ahū’ ti.

Tattha (p. 3.332) yācako appiyo hotīti yo hi, mahārāja, puggalo ‘idaŋ me dehī’ ti yācako, so mātāpitūnampi mittāmaccādīnampi appiyo hoti amanāpo. Tassa appiyabhāvo maņikaņţhajātakena dīpetabbo. Yācanti yācitabhaņđaŋ. Adadanti adadamāno. Idaŋ vuttaŋ hoti– yopi yācitaŋ na deti, so mātāpitaro ādiŋ katvā adadamāno puggalo yācakassa appiyo hotīti. Tasmāti yasmā yācakopi dāyakassa, yācitaŋ bhaņđaŋ adadantopi yācakassa appiyo hoti, tasmā ahaŋ taŋ na yācāmi. Mā me videssanā ahūti sace hi ahaŋ yāceyya-meva, tava videsso bhaveyya, sā me tava santikā uppannā videssanā, sace pana tvaŋ na dadeyyāsi, mama videsso bhaveyyāsi, sā ca mama tayi vide-ssanā, evaŋ sabbathāpi mā me videssanā ahu, mā no ubhinnampi mettā bhijjīti etamatthaŋ sampassanto ahaŋ taŋ na kiñci yācāmīti.

Athassa vacanaŋ sutvā rājā tisso gāthā abhāsi–

56. ‘Yo ve yācanajīvāno, kāle yācaŋ na yācati;

parañca puññā dhaŋseti, attanāpi na jīvati.

57. ‘Yo ca yācanajīvāno, kāle yācañhi yācati;

parañca puññaŋ labbheti, attanāpi ca jīvati.

58. ‘Na vedessanti sappaññā, disvā yācakamāgate;

brahmacāri piyo mesi, vada tvaŋ bhaññamicchasī’ ti.

Tattha yācanajīvānoTi yācanajīvamāno, ayameva vā pāţho. Idaŋ vuttaŋ hoti– ayya, aţţhisena yo yācanena jīvamāno dhammiko samaņo vā brāhmaņo vā yācitabbayuttapattakāle kiñcideva yācitabbaŋ na yācati, so parañca dāyakaŋ puññā dhaŋseti parihāpeti, attanāpi ca sukhaŋ na jīvati. Puññaŋ labbhetīti kāle pana yācitabbaŋ yācanto parañca puññaŋ adhigameti, atta-nāpi ca sukhaŋ jīvati. Na vedessantīti yaŋ tvaŋ vadesi ‘mā me videssanā ahū’ ti, taŋ kasmā vadasi. Sappaññā hi dānañca (p. 3.333) dānaphalañca jānantā paņđitā yācake āgate disvā na dessanti na kujjhanti, aññadatthu pana pamuditāva hontīti dīpeti. Yācakamāgateti ma-kāro byañjanasandhivasena vutto, yācake āgateti attho. Brahmacāri piyo mesīti ayya aţţhisena, parisu-ddhacāri mahāpuñña, tvaŋ mayhaŋ ativiya piyo, tasmā varaŋ tvaŋ maŋ vadehi yācāhiyeva. Bhaññamicchasīti yankiñci vattabbaŋ icchasi, sabbaŋ vada, rajjampi te dassāmiyevāti.

Evaŋ bodhisatto raññā rajjenāpi pavārito neva kiñci yāci. Rañño pana

evaŋ attano ajjhāsaye kathite mahāsattopi pabbajitapaţipattiŋ dassetuŋ

‘mahārāja, yācanā hi nāmesā kāmabhogīnaŋ gihīnaŋ āciņņā, na pabbajitānaŋ, pabbajitena pana pabbajitakālato paţţhāya gihīhi asamānaparisuddhā-jīvena bhavitabban’ ti pabbajitapaţipadaŋ dassento chaţţhaŋ gāthamāha–

59. ‘Na ve yācanti sappaññā, dhīro ca veditumarahati;

uddissa ariyā tiţţhanti, esā ariyāna yācanā’ ti.

Tattha sappaññāti buddhā ca buddasāvakā ca bodhiyā paţipannā isipa-bbajjaŋ pabbajitā bodhisattā ca sabbepi sappaññā ca susīlā ca, ete evarūpā sappaññā ‘amhākaŋ idañcidañca dethā’ ti na yācanti. Dhīro ca veditumaraha-tīti upaţţhāko pana dhīro paņđito gilānakāle ca agilānakāle ca yena yenattho, taŋ sabbaŋ sayameva vedituŋ jānituŋ arahati. Uddissa ariyā tiţţhantīTi ariyā pana vācaŋ abhinditvā yenatthikā honti, taŋ uddissa kevalaŋ bhikkhā-cāravattena tiţţhanti, neva kāyangaŋ vā vācangaŋ vā kopenti. Kāyavikāraŋ dassetvā nimittaŋ karonto hi kāyangaŋ kopeti nāma, vacībhedaŋ karonto vācangaŋ kopeti nāma, tadubhayaŋ akatvā buddhādayo ariyā tiţţhanti. Esā ariyāna yācanāti esā kāyangavācangaŋ akopetvā bhikkhāya tiţţhamānā ari-yānaŋ yācanā nāma.

Rājā bodhisattassa vacanaŋ sutvā ‘bhante, yadi sappañño upaţţhāko atta-nāva ñatvā kulūpakassa dātabbaŋ deti, ahampi tumhākaŋ idañcidañca dammī’ ti vadanto sattamaŋ gāthamāha–

60. ‘Dadāmi (p. 3.334) te brāhmaņa rohiņīnaŋ, gavaŋ sahassaŋ saha pungavena;

ariyo hi ariyassa kathaŋ na dajjā, sutvāna gāthā tava dhammayuttā’ ti.

Tattha rohiņīnanti rattavaņņānaŋ. Gavaŋ sahassanti khīradadhi-ādimadhurarasaparibhogatthāya evarūpānaŋ gunnaŋ sahassaŋ tuyhaŋ dammi,

taŋ me paţiggaņha. Ariyoti ācāra-ariyo. Ariyassāti ācāra-ariyassa. Kathaŋ na dajjāti kena kāraņena na dadeyya.

Evaŋ vutte bodhisatto ‘ahaŋ mahārāja, akiñcano pabbajito, na me gāvīhi attho’ ti paţikkhipi. Rājā tassovāde ţhatvā dānādīni puññāni katvā saggaparā-yaņo ahosi. Sopi aparihīnajjhāno brahmaloke uppajji.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne bahū sotāpattiphalādīsu patiţţhitā. Tadā rājā ānando ahosi, aţţhiseno pana ahameva ahosinti.

Aţţhisenajātakavaņņanā aţţhamā.

[404] 9. Kapijātakavaņņanā

Yattha verī nivasatīti idaŋ satthā jetavane viharanto devadattassa pathavipavesanaŋ ārabbha kathesi. Tasmiñhi pathaviŋ paviţţhe dhammasabhāyaŋ

kathaŋ samuţţhāpesuŋ ‘āvuso, devadatto saha parisāya naţţho’ ti. Satthā

āgantvā ‘kāya nuttha, bhikkhave, etarahi kathāya sannisinnā’ ti pucchitvā

‘imāya nāmā’ ti vutte ‘na, bhikkhave, idāneva devadatto saha parisāya

naţţho, pubbepi nassiyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kapiyoniyaŋ nibbattitvā pañcasatakapiparivāro rājuyyāne vasi. Devadattopi kapiyoniyaŋ nibbattitvā pañcasatakapiparivāro tattheva vasi. Athekadivasaŋ purohite uyyānaŋ gantvā nhatvā alankaritvā nikkhamante eko (p. 3.335) lolakapi pure-taraŋ gantvā rājuyyānadvāre toraņamatthake nisīditvā tassa matthake vacca-piņđaŋ pātetvā puna uddhaŋ olokentassa mukhe pātesi. So nivattitvā ‘hotu, jānissāmi tumhākaŋ kattabban’ ti makkaţe santajjetvā puna nhatvā pakkāmi. Tena veraŋ gahetvā makkaţānaŋ santajjitabhāvaŋ bodhisattassa ārocesuŋ.

So ‘verīnaŋ nivasanaţţhāne nāma vasituŋ na vaţţati, sabbopi kapigaņo palāyitvā aññattha gacchatū’ ti kapisahassassapi ārocāpesi. Dubbacakapi attano

parivāramakkaţe gahetvā ‘pacchā jānissāmī’ ti tattheva nisīdi. Bodhisatto

attano parivāraŋ gahetvā araññaŋ pāvisi. Athekadivasaŋ ekissā vīhikoţţikāya dāsiyā ātape pasāritavīhiŋ khādanto eko eļako ummukkena pahāraŋ labhitvā ādittasarīro palāyanto ekissā hatthisālaŋ nissāya tiņakuţiyā kuţţe sarīraŋ ghaŋsi. So aggi tiņakuţikaŋ gaņhi, tato uţţhāya hatthisālaŋ gaņhi, hatthisālāya hatthīnaŋ piţţhi jhāyi, hatthivejjā hatthīnaŋ paţijagganti.

Purohitopi makkaţānaŋ gahaņūpāyaŋ upadhārento vicarati. Atha naŋ rājupaţţhānaŋ āgantvā nisinnaŋ rājā āha ‘ācariya, bahū no hatthī vaņitā jātā, hatthivejjā paţijaggituŋ na jānanti, jānāsi nu kho kiñci bhesajjan’ ti? ‘Jānāmi, mahārājā’ ti. ‘Kiŋ nāmā’ ti? ‘Makkaţavasā, mahārājā’ ti. ‘Kahaŋ labhissāmā’-ti? ‘Nanu uyyāne bahū makkaţā’ ti? Rājā ‘uyyāne makkaţe māretvā vasaŋ ānethā’ ti āha. Dhanuggahā gantvā pañcasatepi makkaţe vijjhitvā māresuŋ. Eko pana jeţţhakamakkaţo palāyanto sarapahāraŋ labhitvāpi tattheva apa-titvā bodhisattassa vasanaţţhānaŋ patvā pati. Vānarā ‘amhākaŋ vasana-ţţhānaŋ patvā mato’ ti tassa pahāraŋ laddhā matabhāvaŋ bodhisattassa āro-cesuŋ. So gantvā kapigaņamajjhe nisinno ‘paņđitānaŋ ovādaŋ akatvā veri-ţţhāne vasantā nāma evaŋ vinassantī’ ti kapigaņassa ovādavasena imā gāthā abhāsi–

61. ‘Yattha verī nivasati, na vase tattha paņđito;

ekarattaŋ dvirattaŋ vā, dukkhaŋ vasati verisu.

62. ‘Diso (p. 3.336) ve lahucittassa, posassānuvidhīyato;

ekassa kapino hetu, yūthassa anayo kato.

63. ‘Bālova paņđitamānī, yūthassa parihārako;

sacittassa vasaŋ gantvā, sayethāyaŋ yathā kapi.

64. ‘Na sādhu balavā bālo, yūthassa parihārako;

ahito bhavati ñātīnaŋ, sakuņānaŋva cetako.

65. ‘Dhīrova balavā sādhu, yūthassa parihārako;

hito bhavati ñātīnaŋ, tidasānaŋva vāsavo.

66. ‘Yo ca sīlañca paññañca, sutañcattani passati;

ubhinnamatthaŋ carati, attano ca parassa ca.

67. ‘Tasmā tuleyya mattānaŋ, sīlapaññāsutāmiva;

gaņaŋ vā parihare dhīro, eko vāpi paribbaje’ ti.

Tattha lahucittassāti lahucitto assa. Idaŋ vuttaŋ hoti– yo poso lahucittassa

mittassa vā ñātino vā anuvidhīyati anuvattati, tassa posassa anuvidhīyato so

lahucitto diso hoti, verikiccaŋ karoti. Ekassa kapinoti passatha ekassa lahucittassa andhabālassa kapino hetu ayaŋ sakalassa yūthassa anayo avuđđhi

mahāvināso katoti. Paņđitamānīti yo sayaŋ bālo hutvā ‘ahaŋ paņđito’ ti

attānaŋ maññamāno paņđitānaŋ ovādaŋ akatvā sakassa cittassa vasaŋ

gacchati, so sacittassa vasaŋ gantvā yathāyaŋ dubbacakapi matasayanaŋ sayito, evaŋ sayethāti attho.

Na sādhūti bālo nāma balasampanno yūthassa parihārako na sādhu na laddhako. Kinkāraņā? So hi ahito bhavati ñātīnaŋ, vināsameva vahati. Saku-ņānaŋva cetakoti yathā hi tittirasakuņānaŋ dīpakatittiro divasampi vassanto aññe sakuņe na māreti, ñātakeva māreti, tesaññeva ahito hoti, evanti attho.

Hito bhavatīti kāyenapi vācāyapi manasāpi hitakārakoyeva. Ubhinnamatthaŋ

caratīti yo idha puggalo ete sīlādayo guņe attani (p. 3.337) passati, so

‘mayhaŋ ācārasīlampi atthi, paññāpi sutapariyattipi atthī’ ti tathato jānitvā

gaņaŋ pariharanto attano ca paresañca attānaŋ parivāretvā carantānanti

ubhinnampi atthameva carati.

Tuleyya mattānanti tuleyya attānaŋ. Tuleyyāti tuletvā. Sīlapaññāsutāmivāti etāni sīlādīni viya. Idaŋ vuttaŋ hoti– yasmā sīlādīni attani samanupassanto ubhinnamatthaŋ carati, tasmā paņđito etāni sīlādīni viya attānampi

tesu tuletvā ‘patiţţhito nu khomhi sīle paññāya sute’ ti tīretvā patiţţhitabhāvaŋ

paccakkhaŋ katvā dhīro gaņaŋ vā parihareyya, catūsu iriyāpathesu eko vā

hutvā paribbajeyya vatteyya, parisupaţţhākenapi vivekacārināpi imehi tīhi

dhammehi samannāgateneva bhavitabbanti. Evaŋ mahāsatto kapirājā

hutvāpi vinayapariyattikiccaŋ kathesi.

Satthā imaŋ dhammadesanaŋ āharitvā jātakaŋ samodhānesi– ‘tadā

dubbacakapi devadatto ahosi, parisāpissa devadattaparisā, paņđitakapirājā

pana ahameva ahosin’ ti.

Kapijātakavaņņanā navamā.

[405] 10. Bakajātakavaņņanā

Dvāsattatīti idaŋ satthā jetavane viharanto bakabrahmānaŋ ārabbha

kathesi. Tassa hi ‘idaŋ niccaŋ dhuvaŋ sassataŋ acavanadhammaŋ, ito

aññaŋ lokanissaraņaŋ nibbānaŋ nāma natthī’ ti evaŋ diţţhi uppajji. Heţţhūpapattiko kiresa brahmā pubbe jhānaŋ bhāvetvā vehapphalesu nibbatto,

tattha pañcakappasataparimāņaŋ āyuŋ khepetvā subhakiņhesu nibbattitvā

catusaţţhikappaŋ khepetvā tato cuto aţţhakappāyukesu ābhassaresu

nibbatti, tatrassa esā diţţhi uppajji. So hi neva uparibrahmalokato cutiŋ, na

tattha upapattiŋ anussari, tadubhayampi apassanto evaŋ diţţhiŋ gaņhi.

Bhagavā tassa cetasā cetoparivitakkamaññāya seyyathāpi nāma balavā

puriso samiñjitaŋ vā bāhaŋ pasāreyya, pasāritaŋ vā bāhaŋ samiñjeyya,

evameva jetavane antarahito tasmiŋ brahmaloke pāturahosi. Atha (p. 3.338) brahmā bhagavantaŋ disvā ‘ehi kho, mārisa, svāgataŋ mārisa, cirassaŋ kho, mārisa, imaŋ pariyāyamakāsi, yadidaŋ idhāgamanāya. Idañhi mārisa, niccaŋ idaŋ dhuvaŋ idaŋ sassataŋ idaŋ kevalaŋ idaŋ acavanadhammaŋ, idañhi na ca jāyati na jīyati na mīyati na cavati na upapajjati, ito ca panaññaŋ uttari nissaraņaŋ natthī’ ti āha.

Evaŋ vutte bhagavā bakaŋ brahmānaŋ etadavoca ‘avijjāgato vata bho

bako brahmā, avijjāgato vata bho bako brahmā, yatra hi nāma aniccaññeva

samānaŋ niccanti vakkhati …pe… santañca panaññaŋ uttari nissaraņaŋ,

natthaññaŋ uttari nissaraņanti vakkhatī’ ti (saŋ. ni. 1.175). Taŋ sutvā

brahmā ‘tvaŋ evaŋ kathesi, tvaŋ evaŋ kathesi, iti maŋ esa anuyuñjanto

anubandhatī’ ti cintetvā yathā nāma dubbalo coro katipaye pahāre labhitvā

‘kiŋ ahameva coro, asukopi coro asukopi coro’ ti sabbepi sahāyake ācikkhati, tatheva bhagavato anuyogabhayena bhīto aññepi attano sahāyake

ācikkhanto paţhamaŋ gāthamāha–

68. ‘Dvāsattati gotama puññakammā, vasavattino jātijaraŋ atītā;

ayamantimā vedagū brahmapatti, asmābhijappanti janā anekā’ ti. (saŋ. ni. 1.175);

Tattha dvāsattatīti na kevalaŋ bho gotama, ahameva, atha kho imasmiŋ brahmaloke mayaŋ dvāsattati janā puññakammā aññesaŋ upari atthano vasaŋ vattanena vasavattino jātiñca jarañca atītā, ayaŋ no vedehi gatattā vedagū, ayaŋ bho gotama antimā brahmapatti, pacchimakoţippatti seţţha-bhāvappatti. Asmābhijappanti janā anekāti amhe aññe bahū janā pañjalikā hutvā– ‘ayaŋ kho bhavaŋ brahmā mahābrahmā’ ti-ādīni vadantā nama-ssanti patthenti pihayanti, ‘aho vata mayampi evarūpā bhaveyyāmā’ ti iccha-ntīti attho.

Tassa (p. 3.339) vacanaŋ sutvā satthā dutiyaŋ gāthamāha–

69. ‘Appaŋ hi etaŋ na hi dīghamāyu, yaŋ tvaŋ baka maññasi dīghamāyuŋ;

sataŋ sahassāni nirabbudānaŋ, āyuŋ pajānāmi tavāha brahme’ ti.

(saŋ. ni. 1.175);

Tattha sataŋ sahassāni nirabbudānanti nirabbudasankhātānaŋ gaņanānaŋ satasahassāni. Vassānañhi dasadasakaŋ sataŋ, dasa satānaŋ

sahassaŋ, sataŋ sahassānaŋ satasahassaŋ, sataŋ satasahassānaŋ koţi

nāma, sataŋ koţisatasahassānaŋ pakoţi nāma, sataŋ pakoţisatasahassānaŋ koţipakoţi nāma, sataŋ koţipakoţisatasahassānaŋ ekaŋ nahutaŋ

nāma, sataŋ nahutasatasahassānaŋ ekaŋ ninnahutaŋ nāma. Cheko

gaņako ettakaŋ gaņetuŋ sakkoti, tato paraŋ gaņanā nāma buddhānameva

visayo. Tattha sataŋ ninnahutasatasahassānaŋ ekaŋ abbudaŋ, vīsati abbudāni ekaŋ nirabbudaŋ, tesaŋ nirabbudasatasahassānaŋ ekaŋ ahahaŋ

nāma, ettakaŋ bakassa brahmuno tasmiŋ bhave avasiţţhaŋ āyu, taŋ

sandhāya bhagavā evamāha.

Taŋ sutvā bako tatiyaŋ gāthamāha–

70. ‘Anantadassī bhagavāhamasmi, jātijjaraŋ sokamupātivatto;

kiŋ me purāņaŋ vatasīlavattaŋ, ācikkha me taŋ yamahaŋ vijaññan’ ti.

(saŋ. ni. 1.175);

Tattha bhagavāti bhagavā tumhe ‘āyuŋ pajānāmi tavāhan’ ti vadantā ‘ahaŋ anantadassī jātijarañca sokañca upātivattosmī’ ti vadatha. Vatasīlava-ttanti vatasamādānañca sīlavattañca. Idaŋ vuttaŋ hoti– yadi tumhe sabba-ññubuddhā, evaŋ sante kiŋ mayhaŋ purāņaŋ vatañca sīlavattañca, ācikkha me taŋ, yamahaŋ tayā ācikkhitaŋ yāthāvasarasato vijāneyyanti.

Athassa (p. 3.340) bhagavā atītāni vatthūni āharitvā ācikkhanto catasso gāthā abhāsi–

71. ‘Yaŋ tvaŋ apāyesi bahū manusse, pipāsite ghammani samparete;

taŋ te purāņaŋ vatasīlavattaŋ, suttappabuddhova anussarāmi.

72. ‘Yaŋ eņikūlasmi janaŋ gahītaŋ, amocayī gayhaka nīyamānaŋ;

taŋ te purāņaŋ vatasīlavattaŋ, suttappabuddhova anussarāmi.

73. ‘Gangāya sotasmiŋ gahītanāvaŋ, luddena nāgena manussakappā;

amocayi tvaŋ balasā pasayha, taŋ te purāņaŋ vatasīlavattaŋ; suttappabuddhova anussarāmi.

74. ‘Kappo ca te baddhacaro ahosiŋ, sambuddhimantaŋ vatinaŋ amaññaŋ;

taŋ te purāņaŋ vatasīlavattaŋ, suttappabuddhova anussarāmī’ ti. (saŋ. ni. 1.175);

Tattha apāyesīti pāyesi. Ghammani sampareteti ghammena samparete

ativiya phuţţhe ghammakilante. Suttappabuddhovāti paccūsakāle supanto

supinaŋ passitvā taŋ supinakaŋ viya anussarāmi. So kira bakabrahmā

ekasmiŋ kappe tāpaso hutvā marukantāre vasanto bahūnaŋ kantārapaţipannānaŋ pānīyaŋ āharitvā adāsi. Athekadivasaŋ eko satthavāho pañcahi

sakaţasatehi marukantāraŋ paţipajji. Manussā disā vavatthapetuŋ asakkontā satta divasāni āhiņđitvā khīņadārudakā nirāhārā uņhābhibhūtā ‘idāni

no jīvitaŋ natthī’ ti sakaţe parivattetvā goņe (p. 3.341) mocetvā heţţhāsakaţesu nipajjiŋsu. Tadā tāpaso āvajjento te disvā ‘mayi passante mā nassiŋsū’ti cintetvā attano iddhānubhāvena gangāsotaŋ ubbattetvā satthavāhābhimukhaŋ akāsi, avidūre ca ekaŋ vanasaņđaŋ māpesi. Manussā pānīyaŋ

pivitvā nhatvā goņe santappetvā vanasaņđato tiņaŋ lāyitvā dārūni gahetvā disaŋ sallakkhetvā arogā kantāraŋ atikkamiŋsu, taŋ sandhāyetaŋ vuttaŋ.

Eņikūlasminti eņiyā nāma nadiyā kūle. Gayhaka nīyamānanti karamaragāhaŋ gahetvā nīyamānaŋ. So kira tāpaso aparasmiŋ kāle ekaŋ paccantagāmaŋ nissāya nadītīre vanasaņđe vihāsi. Athekasmiŋ divase pabbatato

corā otaritvā taŋ gāmaŋ paharitvā mahājanaŋ gahetvā pabbataŋ āropetvā

antarāmagge cārakamanusse ţhapetvā pabbatabilaŋ pavisitvā āhāraŋ pacāpentā nisīdiŋsu. Tāpaso gomahiŋsādīnañceva dārakadārikādīnañca

mahantaŋ aţţassaraŋ sutvā ‘mayi passante mā nassiŋsū’ ti iddhānubhāvena attabhāvaŋ jahitvā caturanginiyā senāya parivuto rājā hutvā yuddhabheriŋ ākoţāpento taŋ ţhānaŋ agamāsi. Cārakamanussā taŋ disvā

corānaŋ ārocesuŋ. Corā ‘raññā saddhiŋ viggaho nāma na yutto’ ti sabbaŋ

gahitagahitaŋ bhaņđakaŋ chađđetvā bhattaŋ abhuñjitvāva palāyiŋsu.

Tāpaso te sabbe ānetvā sakagāmeyeva patiţţhāpesi, taŋ sandhāyetaŋ

vuttaŋ.

Gahītanāvanti niggahitanāvaŋ. Luddenāti kakkhaļena. Manussakappāti

manusse vināsetukāmatāya. Balasāti balena. Pasayhāti abhibhavitvā. Aparasmiŋ kāle so tāpaso gangātīre vihāsi. Tadā manussā dve tayo nāvāsanghāţe bandhitvā sanghāţamatthake pupphamaņđapaŋ kāretvā sanghāţe

nisīditvā khādantā pivantā sambandhakulaŋ gacchanti. Te pītāvasesaŋ

suraŋ bhuttakhāditāvasesāni bhattamacchamaŋsatambulādīni gangāyameva pātenti. Gangeyyo nāgarājā ‘ime ucchiţţhakaŋ mama upari khipantī’ ti

kujjhitvā ‘sabbe te jane gahetvā gangāya osīdāpessāmī’ ti mahantaŋ ekadoņikanāvappamāņaŋ attabhāvaŋ māpetvā udakaŋ bhinditvā (p. 3.342)

phaņaŋ dhārayamāno tesaŋ abhimukho pāyāsi. Te nāgarājānaŋ disvā

maraņabhayatajjitā ekappahāreneva mahāsaddaŋ kariŋsu. Tāpaso tesaŋ

paridevitasaddaŋ sutvā nāgarājassa ca kuddhabhāvaŋ ñatvā ‘mayi

passante mā nassiŋsū’ ti khippanisantiyā attano ānubhāvena khippaŋ supa-ņņavaņņaŋ attānaŋ māpetvā agamāsi. Nāgarājā taŋ disvā maraņabhayata-jjito udake nimujji. Manussā sotthibhāvaŋ patvā agamaŋsu, taŋ sandhā-yetaŋ vuttaŋ.

Baddhacaroti antevāsiko. Sambuddhimantaŋ vatinaŋ amaññanti buddhi-sampanno ceva vatasampanno ca tāpasoti taŋ maññamāno. Iminā kiŋ dasseti? Mahābrahme ahaŋ atīte tava kesavatāpasakāle kappo nāma ante-vāsiko veyyāvaccakaro hutvā tuyhaŋ nāradena nāma amaccena bārāņasito himavantaŋ ānītassa rogaŋ vūpasamesiŋ. Atha naŋ nārado dutiyavāre āgantvā nirogaŋ disvā imaŋ gāthaŋ abhāsi–

‘Manussindaŋ jahitvāna, sabbakāmasamiddhinaŋ; kathaŋ nu bhagavā kesi, kappassa ramati assame’ ti. (jā. 1.4.181);

Tamenaŋ tvaŋ etadavoca–

‘Sādūni ramaņīyāni, santi vakkhā manoramā; subhāsitāni kappassa, nārada ramayanti man’ ti. (jā. 1.4.182);

Itissa bhagavā imaŋ attanā antevāsikena hutvā rogassa vūpasamitabhāvaŋ dīpento evamāha. Tañca pana brahmunā manussaloke katakammaŋ sabbaŋ mahābrahmānaŋ sallakkhāpentova kathesi.

So satthu vacanena attanā katakammaŋ saritvā tathāgatassa thutiŋ karonto osānagāthamāha–

75. ‘Addhā pajānāsi mametamāyuŋ, aññampi jānāsi tathā hi buddho;

tathā hi tāyaŋ jalitānubhāvo, obhāsayaŋ tiţţhati brahmalokan’ ti.

Tattha (p. 3.343) tathā hi buddhoti tathā hi tvaŋ buddho. Buddhānañhi

aññātaŋ nāma natthi, sabbadhammānaŋ buddhattāyeva hi te buddhā

nāmāti dasseti. Tathā hi tāyanti buddhattāyeva ca pana tava ayaŋ jalito sarī-rappabhānubhāvo. Obhāsayaŋ tiţţhatīti imaŋ sakalampi brahmalokaŋ obhā-sento tiţţhati.

Evaŋ satthā attano buddhaguņaŋ jānāpento dhammaŋ desetvā saccāni

pakāsesi, saccapariyosāne sampattānaŋ dasamattānaŋ brahmasahassānaŋ anupādāya āsavehi cittāni vimucciŋsu. Iti bhagavā bahūnaŋ

brahmānaŋ avassayo hutvā brahmalokā jetavanaŋ āgantvā tattha kathitani-yāmeneva taŋ dhammadesanaŋ bhikkhūnaŋ kathetvā jātakaŋ samodhā-nesi– ‘tadā kesavatāpaso bakabrahmā ahosi, kappamāņavo pana ahameva ahosin’ ti.

Bakajātakavaņņanā dasamā.

Kukkuvaggo paţhamo.

2. Gandhāravaggo

[406] 1. Gandhārajātakavaņņanā

Hitvā gāmasahassānīti idaŋ satthā jetavane viharanto bhesajjasannidhikārasikkhāpadaŋ ārabbha kathesi. Vatthu pana rājagahe samuţţhitaŋ. Āyasmatā hi pilindavacchena ārāmikakulaŋ mocetuŋ rājanivesanaŋ gantvā

rañño pāsāde iddhibalena sovaņņamaye kate manussā pasīditvā therassa

pañca bhesajjāni pahiņiŋsu. So tāni parisāya vissajjesi. Parisā panassa

bāhullikā ahosi, laddhaŋ laddhaŋ koļambepi ghaţepi pattatthavikāyopi

pūretvā paţisāmesi. Manussā disvā ‘mahicchā ime samaņā antokoţţhāgārikā’ti ujjhāyiŋsu. Satthā taŋ pavattiŋ sutvā ‘yāni kho pana tāni gilānānaŋ

bhikkhūnan’ ti (pārā. 622-623) sikkhāpadaŋ paññapetvā ‘bhikkhave, porāņakapaņđitā anuppanne buddhe bāhirakapabbajjaŋ pabbajitvā pañcasīlamattakaŋ rakkhantāpi loņasakkharamattakaŋ punadivasatthāya nidahante (p. 3.344)garahiŋsu, tumhe pana evarūpe niyyānikasāsane pabbajitvā dutiyatatiyadiva-satthāya sannidhiŋ karontā ayuttaŋ karothā’ ti vatvā atītaŋ āhari.

Atīte gandhāraraţţhe bodhisatto gandhārarañño putto hutvā pitu accayena

rajje patiţţhāya dhammena rajjaŋ kāresi. Majjhimapadesepi videharaţţhe

videho nāma rājā rajjaŋ kāresi. Te dvepi rājāno adiţţhasahāyā hutvā aññamaññaŋ thiravissāsā ahesuŋ. Tadā manussā dīghāyukā honti, tiŋsa vassasahassāni jīvanti. Athekadā gandhārarājā puņņamuposathadivase samādinnasīlo mahātale paññattavarapallankamajjhagato vivaţena sīhapañjarena

pācīnalokadhātuŋ olokento amaccānaŋ dhammatthayuttakathaŋ kathento

nisīdi. Tasmiŋ khaņe gaganatalaŋ atilanghantamiva paripuņņaŋ candamaņđalaŋ rāhu avatthari, candappabhā antaradhāyi. Amaccā candālokaŋ apassantā candassa rāhunā gahitabhāvaŋ rañño ārocesuŋ. Rājā candaŋ oloketvā ‘ayaŋ cando āgantuka-upakkilesena upakkiliţţho nippabho jāto, mayhampesa rājaparivāro upakkileso, na kho pana metaŋ patirūpaŋ, yāhaŋ

rāhunā gahitacando viya nippabho bhaveyyaŋ, visuddhe gaganatare virocantaŋ candamaņđalaŋ viya rajjaŋ pahāya pabbajissāmi, kiŋ me parena ovaditena, kule ca gaņe ca alaggo hutvā attānameva ovadanto vicarissāmi, idaŋ me patirūpan’ ti cintetvā ‘yaŋ icchatha, taŋ rājānaŋ karothā’ ti rajjaŋ amaccānaŋ niyyādesi. So rajjaŋ chađđetvā isipabbajjaŋ pabbajitvā jhānā-bhiññāyo nibbattetvā jhānaratisamappito himavantapadese vāsaŋ kappesi.

Videharājāpi ‘sukhaŋ me sahāyassā’ ti vāņije pucchitvā tassa pabbajitabhāvaŋ sutvā ‘mama sahāye pabbajite ahaŋ rajjena kiŋ karissāmī’ ti sattayojanike mithilanagare tiyojanasatike videharaţţhe soļasasu gāmasahassesu

pūritāni koţţhāgārāni, soļasasahassā ca nāţakitthiyo chađđetvā puttadhītaro

amanasikatvā himavantapadesaŋ pavisitvā pabbajitvā pavattaphalabhojano

hutvā samappavattavāsaŋ vasanto vicari. Te ubhopi samavattacāraŋ

carantā aparabhāge samāgacchiŋsu, na pana aññamaññaŋ sañjāniŋsu,

sammodamānā ekatova samappavattavāsaŋ vasiŋsu. Tadā videhatāpaso

gandhāratāpasassa upaţţhānaŋ karoti. Tesaŋ (p. 3.345) ekasmiŋ puņņama-divase aññatarasmiŋ rukkhamūle nisīditvā dhammatthayuttakathaŋ kathe-ntānaŋ gaganatale virocamānaŋ candamaņđalaŋ rāhu avatthari. Videhatā-paso ‘kiŋ nu kho candassa pabhā naţţhā’ ti oloketvā rāhunā gahitaŋ candaŋ disvā ‘ko nu kho esa ācariya, candaŋ avattharitvā nippabhamakāsī’ ti pucchi.

Antevāsika ayaŋ rāhu nāma candasseko upakkileso, virocituŋ na deti,

ahampi rāhugahitaŋ candamaņđalaŋ disvā ‘idaŋ parisuddhassa candamaņđalassa āgantukena upakkilesena nippabhaŋ jātaŋ, mayhampi idaŋ rajjaŋ

upakkileso, yāva candamaņđalaŋ rāhu viya idaŋ nippabhaŋ na karoti, tāva

pabbajissāmī’ ti cintetvā tadeva rāhugahitaŋ candamaņđalaŋ ārammaņaŋ

katvā mahārajjaŋ chađđetvā pabbajitoti. ‘Ācariya, tvaŋ gandhārarājā’ ti?

‘Āma, ahan’ ti. ‘Ācariya, ahampi videharaţţhe mithilanagare videharājā nāma, nanu mayaŋ aññamaññaŋ adiţţhasahāyā’ ti. ‘Kiŋ pana te ārammaņaŋ aho-sī’ ti? Ahaŋ ‘tumhe pabbajitā’ ti sutvā ‘addhā pabbajjāya mahantaŋ guņaŋ addasā’ ti tumheyeva ārammaņaŋ katvā rajjaŋ pahāya pabbajitoti. Te tato paţţhāya ativiya samaggā sammodamānā pavattaphalabhojanā hutvā viha-riŋsu. Tattha dīgharattaŋ vasitvā ca pana loņambilasevanatthāya himava-ntato otaritvā ekaŋ paccantagāmaŋ sampāpuņiŋsu.

Manussā tesaŋ iriyāpathe pasīditvā bhikkhaŋ datvā paţiññaŋ gahetvā

araññe rattidivaţţhānādīni māpetvā vasāpesuŋ. Antarāmaggepi nesaŋ

bhattakiccakaraņatthāya udakaphāsukaţţhāne paņņasālaŋ kāresuŋ. Te

paccantagāme bhikkhaŋ caritvā tāya paņņasālāya nisīditvā paribhuñjitvā

attano vasanaţţhānaŋ gacchanti. Tepi manussā tesaŋ āhāraŋ dadamānā

ekadā loņaŋ patte pakkhipitvā denti, ekadā paņņapuţe bandhitvā denti,

ekadā aloņakāhārameva denti. Te ekadivasaŋ paņņapuţe bahutaraŋ loņaŋ

adaŋsu. Videhatāpaso loņaŋ ādāya gantvā bodhisattassa bhattakiccakāle

pahonakaŋ datvā attanopi pamāņayuttaŋ gahetvā atirekaŋ paņņapuţe

bandhitvā ‘aloņakadivase bhavissatī’ ti tiņavaţţika-antare ţhapesi. Athekadivasaŋ aloņake āhāre laddhe videho gandhārassa bhikkhābhājanaŋ datvā

tiņavaţţika-antarato loņaŋ āharitvā ‘ācariya, loņaŋ gaņhathā’ ti āha. ‘Ajja

manussehi (p. 3.246) loņaŋ na dinnaŋ, tvaŋ kuto labhasī’ ti? ‘Ācariya, puri-madivase manussā bahuŋ loņamadaŋsu, athāhaŋ “aloņakadivase bhavissa-tī” ti atirekaŋ loņaŋ ţhapesin’ ti. Atha naŋ bodhisatto ‘moghapurisa, tiyojana-satikaŋ videharaţţhaŋ pahāya pabbajitvā akiñcanabhāvaŋ patvā idāni loņa-sakkharāya taņhaŋ janesī’ ti tajjetvā ovadanto paţhamaŋ gāthamāha–

76. ‘Hitvā gāmasahassāni, paripuņņāni soļasa;

koţţhāgārāni phītāni, sannidhiŋ dāni kubbasī’ ti.

Tattha koţţhāgārānīti suvaņņarajatamaņimuttādiratanakoţţhāgārāni ceva

dussakoţţhāgārāni ca dhaññakoţţhāgārāni ca. Phītānīti pūrāni. Sannidhiŋ

dāni kubbasīti idāni ‘sve bhavissati, tatiyadivase bhavissatī’ ti loņamattaŋ

Videho evaŋ garahiyamāno garahaŋ asahanto paţipakkho hutvā ‘ācariya,

tumhe attano dosaŋ adisvā mayhameva dosaŋ passatha, nanu tumhe “kiŋ me parena ovaditena, attānameva ovadissāmī” ti rajjaŋ chađđetvā pabbajitā, tumhe idāni maŋ kasmā ovadathā’ ti codento dutiyaŋ gāthamāha–

77. ‘Hitvā gandhāravisayaŋ, pahūtadhanadhāriyaŋ;

pasāsanato nikkhanto, idha dāni pasāsasī’ ti.

Tattha pasāsanatoti ovādānusāsanīdānato. Idha dānīti idāni idha araññe kasmā maŋ ovadathāti.

Taŋ sutvā bodhisatto tatiyaŋ gāthamāha–

78. ‘Dhammaŋ bhaņāmi vedeha, adhammo me na ruccati;

dhammaŋ me bhaņamānassa, na pāpamupalimpatī’ ti.

Tattha dhammanti sabhāvaŋ, buddhādīhi vaņņitaŋ pasatthaŋ kāraņameva. Adhammo me na ruccatīti adhammo nāma asabhāvo mayhaŋ kadācipi na ruccati. Na pāpamupalimpatīti mama sabhāvameva kāraņameva

bhaņantassa pāpaŋ nāma hadaye (p. 3.347) na limpati na allīyati. Ovādadānaŋ nāmetaŋ buddhapaccekabuddhasāvakabodhisattānaŋ paveņī. Tehi dinnovādaŋ bālā na gaņhanti, ovādadāyakassa pana pāpaŋ nāma natthi.

‘Nidhīnaŋva pavattāraŋ, yaŋ passe vajjadassinaŋ; niggayhavādiŋ medhāviŋ, tādisaŋ paņđitaŋ bhaje; tādisaŋ bhajamānassa, seyyo hoti na pāpiyo. ‘Ovadeyyānusāseyya, asabbhā ca nivāraye; satañhi so piyo hoti, asataŋ hoti appiyo’ ti. (dha. pa. 76-77);

Videhatāpaso bodhisattassa kathaŋ sutvā ‘ācariya, atthanissitaŋ kathentenapi paraŋ ghaţţetvā rosetvā kathetuŋ na vaţţati, tvaŋ maŋ kuņţhasa-tthakena muņđento viya atipharusaŋ kathesī’ ti vatvā catutthaŋ gāthamāha–

79. ‘Yena kenaci vaņņena, paro labhati ruppanaŋ;

mahatthiyampi ce vācaŋ, na taŋ bhāseyya paņđito’ ti.

Tattha yena kenacīti dhammayuttenāpi kāraņena. Labhati ruppananti ghaţţanaŋ dussanaŋ kuppanaŋ labhatiyeva. Na taŋ bhāseyyāti tasmā taŋ parapuggalaŋ yāya so vācāya dussati, taŋ mahatthiyaŋ mahantaŋ atthani-ssitampi vācaŋ na bhāseyyāti attho.

Athassa bodhisatto pañcamaŋ gāthamāha–

80. ‘Kāmaŋ ruppatu vā mā vā, bhusaŋva vikirīyatu;

dhammaŋ me bhaņamānassa, na pāpamupalimpatī’ ti.

Tattha kāmanti ekaŋsena. Idaŋ vuttaŋ hoti– ayuttakārako puggalo ‘ayuttaŋ te katan’ ti ovadiyamāno ekaŋseneva kujjhatu vā mā vā kujjhatu, atha vā bhusamuţţhi viya vikirīyatu, mayhaŋ pana dhammaŋ bhaņantassa pāpaŋ nāma natthīti.

Evañca pana vatvā ‘na vo ahaŋ, ānanda, tathā parakkamissāmi, yathā

kumbhakāro āmake āmakamatte. Niggayha niggayhāhaŋ ānanda,

vakkhāmi, yo (p. 3.348) sāro so ţhassatī’ ti (ma. ni. 3.196) imassa sugatovādassa anurūpāya paţipattiyā ţhatvā ‘yathā kumbhakāro bhājanesu punappunaŋ ākoţetvā ākoţetvā āmakaŋ aggahetvā supakkameva bhājanaŋ

gaņhāti, evaŋ punappunaŋ ovaditvā niggaņhitvā pakkabhājanasadiso

puggalo gahetabbo’ ti dassetuŋ puna taŋ ovadanto–

81. ‘No ce assa sakā buddhi, vinayo vā susikkhito;

vane andhamahiŋsova, careyya bahuko jano.

82. ‘Yasmā ca panidhekacce, āceramhi susikkhitā;

tasmā vinītavinayā, caranti susamāhitā’ ti.– idaŋ gāthādvayamāha;

Tassattho– samma vedeha, imesañhi sattānaŋ sace attano buddhi vā

paņđite ovādadāyake nissāya ācārapaņņattivinayo vā susikkhito na

bhaveyya, evaŋ sante yathā tiņalatādigahane vane andhamahiŋso gocarā-gocaraŋ sāsankanirāsankañca ţhānaŋ ajānanto carati, tathā tumhādiso bahuko jano careyya. Yasmā pana idha ekacce sakāya buddhiyā rahitā sattā ācariyasantike ācārapaņņattisusikkhitā, tasmā ācariyehi attano attano anurū-pena vinayena vinītattā vinītavinayā susamāhitā ekaggacittā hutvā carantīti.

Iminā idaŋ dasseti– iminā hi sattena gihinā hutvā attano kulānurūpā,

pabbajitena pabbajitānurūpā sikkhā sikkhitabbā. Gihinopi hi attano kulānurūpesu kasigorakkhādīsu sikkhitāva sampannājīvā hutvā susamāhitā caranti,

pabbajitāpi pabbajitānurūpesu pāsādikesu abhikkantapaţikkantādīsu adhisīla-adhicitta-adhipaññāsikkhāsu sikkhitāva vigatavikkhepā susamāhitā

caranti. Lokasmiñhi–

‘Bāhusaccañca sippañca, vinayo ca susikkhito; subhāsitā ca yā vācā, etaŋ mangalamuttaman’ ti. (khu. pā. 5.5; su. ni.

264);

Taŋ sutvā vedehatāpaso ‘ācariya, ito paţţhāya maŋ ovadatha anusāsatha, ahaŋ anadhivāsanajātikatāya tumhehi saddhiŋ kathesiŋ, taŋ (p. 3.349) me khamathā’ ti vanditvā mahāsattaŋ khamāpesi. Te samaggavāsaŋ vasitvā puna himavantameva agamaŋsu. Tatra bodhisatto vedehatāpasassa kasiņa-parikammaŋ kathesi. So taŋ katvā abhiññā ca samāpattiyo ca nibbattesi. Iti te ubhopi aparihīnajjhānā brahmalokaparāyaņā ahesuŋ.

Satthā imaŋ dhammadesanaŋ āharitvā jātakaŋ samodhānesi– ‘tadā vedeho ānando ahosi, gandhārarājā pana ahameva ahosīn’ ti.

Gandhārajātakavaņņanā paţhamā.

[407] 2. Mahākapijātakavaņņanā

Attānaŋ sankamaŋ katvāTi idaŋ satthā jetavane viharanto ñātatthacariyaŋ ārabbha kathesi. Vatthu bhaddasālajātake (jā. 1.12.13 ādayo) āvi

bhavissati. Tadā pana dhammasabhāyaŋ kathaŋ samuţţhāpesuŋ ‘āvuso, sammāsambuddho ñātakānaŋ atthaŋ caratī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi tathāgato ñātīnaŋ atthaŋ cariyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kapiyoniyaŋ

nibbattitvā vayappatto ārohapariņāhasampanno thāmabalūpeto pañcahatthibalaparimāņo asītisahassakapigaņaparivuto himavantapadese vasati. Tattha

gangātīraŋ nissāya sākhāviţapasampanno sandacchāyo bahalapatto pabbatakūţaŋ viya samuggato ambarukkho ahosi ‘nigrodharukkho’ tipi vadanti.

Tassa madhurāni phalāni dibbagandharasāni mahantāni mahantakumbhappamāņāni. Tassa ekissā sākhāya phalāni thale patanti, ekissā sākhāya

gangājale, dvinnaŋ sākhānaŋ phalāni majjhe rukkhamūle patanti. Bodhisatto kapigaņaŋ ādāya tattha phalāni khādanto ‘ekasmiŋ kāle imassa

rukkhassa udake patitaŋ phalaŋ nissāya amhākaŋ (p. 3.350) bhayaŋ uppajjissatī’ ti udakamatthake sākhāya ekaphalampi anavasesetvā pupphakāle

kaļāyamattakālato paţţhāya khādāpeti ceva pātāpeti ca. Evaŋ santepi asītivānarasahassehi adiţţhaŋ kipillikapuţapaţicchannaŋ ekaŋ pakkaphalaŋ

nadiyaŋ patitvā uddhañca adho ca jālaŋ bandhāpetvā udakakīļaŋ kīļantassa bārāņasirañño uddhaŋjāle laggi. Rañño divasaŋ kīļitvā sāyaŋ gama-nasamaye kevaţţā jālaŋ ukkhipantā taŋ disvā ‘asukaphalaŋ nāmā’ ti ajā-nantā rañño dassesuŋ.

Rājā ‘kiŋphalaŋ nāmetan’ ti pucchi. ‘Na jānāma, devā’ ti. ‘Ke jānissantī’ ti?

‘Vanacarakā, devā’ ti. So vanacarake pakkosāpetvā tesaŋ santikā ‘ambapakkan’ ti sutvā churikāya chinditvā paţhamaŋ vanacarake khādāpetvā pacchā

attanāpi khādi, itthāgārassāpi amaccānampi dāpesi. Rañño ambapakkaraso

sakalasarīraŋ pharitvā aţţhāsi. So rasataņhāya bajjhitvā tassa rukkhassa

ţhitaţţhānaŋ vanacarake pucchitvā tehi ‘himavantapadese nadītīre’ ti vutte

bahū nāvāsanghāţe bandhāpetvā vanacarakehi desitamaggena uddhaŋsotaŋ agamāsi. ‘Ettakāni divasānī’ ti paricchedo na kathito, anupubbena

pana taŋ ţhānaŋ patvā ‘eso deva, rukkho’ ti vanacarakā rañño ācikkhiŋsu.

Rājā nāvaŋ ţhapetvā mahājanaparivuto padasā tattha gantvā rukkhamūle

sayanaŋ paññapāpetvā ambapakkāni khāditvā nānaggarasabhojanaŋ

bhuñjitvā nipajji, sabbadisāsu ārakkhaŋ ţhapetvā aggiŋ kariŋsu.

Mahāsatto manussesu niddaŋ okkantesu ađđharattasamaye parisāya

saddhiŋ agamāsi. Asītisahassavānarā sākhāya sākhaŋ carantā ambāni

khādanti. Rājā pabujjhitvā kapigaņaŋ disvā manusse uţţhāpetvā dhanuggahe pakkosāpetvā ‘yathā ete phalakhādakā vānarā na palāyanti, tathā te parikkhipitvā vijjhatha, sve ambāni ceva vānaramaŋsañca khādissāmī’ ti āha. Dhanuggahā ‘sādhū’ ti sampaţicchitvā rukkhaŋ parivāretvā sare sannayhitvā aţţhaŋsu. Te disvā vānarā maraņabhayabhītā palāyituŋ asakkontā mahā-sattaŋ upasankamitvā ‘deva, “palāyanamakkaţe vijjhissāmā” ti rukkhaŋ pari-vāretvā dhanuggahā ţhitā, kiŋ karomā’ ti pucchitvā kampamānā aţţhaŋsu.

Bodhisatto ‘mā bhāyittha, ahaŋ vo jīvitaŋ dassāmī’ ti vānaragaņaŋ samassāsetvā ujukaŋ uggatasākhaŋ āruyha gangābhimukhaŋ (p. 3.351) gatasākhaŋ gantvā tassā pariyantato pakkhanditvā dhanusatamattaŋ ţhānaŋ

atikkamma gangātīre ekasmiŋ gumbamatthake patitvā tato oruyha ‘mamāgataţţhānaŋ ettakaŋ bhavissatī’ ti ākāsaŋ paricchinditvā ekaŋ vettalataŋ

mūle chinditvā sodhetvā ‘ettakaŋ ţhānaŋ rukkhe bajjhissati, ettakaŋ ākāsaţţhaŋ bhavissatī’ ti imāni dve ţhānāni vavatthapetvā attano kaţiyaŋ

bandhanaţţhānaŋ na sallakkhesi.

So taŋ lataŋ ādāya ekaŋ koţiŋ gangātīre patiţţhitarukkhe bandhitvā ekaŋ

attano kaţiyaŋ bandhitvā vātacchinnavalāhako viya vegena dhanusatamattaŋ ţhānaŋ langhitvā kaţiyaŋ bandhanaţţhānassa asallakkhitattā

rukkhaŋ pāpuņituŋ asakkonto ubhohi hatthehi ambasākhaŋ daļhaŋ

gaņhitvā vānaragaņassa saññamadāsi ‘sīghaŋ mama piţţhiŋ maddamānā

vettalatāya sotthigamanaŋ gacchathā’ ti. Asītisahassavānarā mahāsattaŋ

vanditvā khamāpetvā tathā agamaŋsu. Tadā devadattopi makkaţo hutvā

tesaŋ abbhantare hoti. So ‘ayaŋ me paccāmittassa piţţhiŋ passituŋ

kālo’ ti uccaŋ sākhaŋ āruyha vegaŋ janetvā tassa piţţhiyaŋ pati. Mahāsa-ttassa hadayaŋ bhijji, balavavedanā uppajji. Sopi taŋ vedanāppattaŋ katvā pakkāmi. Mahāsatto ekakova ahosi. Rājā aniddāyanto vānarehi ca mahāsa-ttena ca katakiriyaŋ sabbaŋ disvā ‘ayaŋ tiracchāno hutvā attano jīvitaŋ agaņetvā parisāya sotthibhāvameva akāsī’ ti cintento nipajji.

So pabhātāya rattiyā mahāsattassa tussitvā ‘na yuttaŋ imaŋ kapirājānaŋ

nāsetuŋ, upāyena naŋ otāretvā paţijaggissāmī’ ti antogangāya nāvāsanghāţaŋ ţhapetvā tattha aţţakaŋ bandhāpetvā saņikaŋ mahāsattaŋ otārāpetvā piţţhiyaŋ kāsāvavatthaŋ pattharāpetvā gangodakena nhāpetvā phāņitodakaŋ pāyetvā parisuddhasarīraŋ sahassapākatelena abbhañjāpetvā

sayanapiţţhe eļakacammaŋ santharāpetvā saņikaŋ tattha nipajjāpetvā

attanā nīce āsane nisīditvā paţhamaŋ gāthamāha–

83. ‘Attānaŋ sankamaŋ katvā, yo sotthiŋ samatārayi;

kiŋ tvaŋ tesaŋ kime tuyhaŋ, honti ete mahākapī’ ti.

Tassattho (p. 3.352)– ambho mahākapi, yo tvaŋ attānaŋ sankamaŋ katvā tulaŋ āropetvā jīvitaŋ pariccajitvā ime vānare sotthiŋ samatārayi, khemena santāresi; kiŋ tvaŋ tesaŋ hosi, kime tuyhaŋ vā kiŋsu ete hontīti?

Taŋ sutvā bodhisatto rājānaŋ ovadanto sesagāthā abhāsi–

84. ‘Rājāhaŋ issaro tesaŋ, yūthassa parihārako;

tesaŋ sokaparetānaŋ, bhītānaŋ te arindama.

85. ‘Ullanghayitvā attānaŋ, vissaţţhadhanuno sataŋ;

tato aparapādesu, daļhaŋ bandhaŋ latāguņaŋ.

86. ‘Chinnabbhamiva vātena, nuņņo rukkhaŋ upāgamiŋ;

sohaŋ appabhavaŋ tattha, sākhaŋ hatthehi aggahiŋ.

87. ‘Taŋ maŋ viyāyataŋ santaŋ, sākhāya ca latāya ca;

samanukkamantā pādehi, sotthiŋ sākhāmigā gatā.

88. ‘Taŋ maŋ na tapate bandho, mato me na tapessati;

sukhamāharitaŋ tesaŋ, yesaŋ rajjamakārayiŋ.

89. ‘Esā te upamā rāja, taŋ suņohi arindama;

raññā raţţhassa yoggassa, balassa nigamassa ca; sabbesaŋ sukhameţţhabbaŋ, khattiyena pajānatā’ ti.

Tattha tesanti tesaŋ asītisahassānaŋ vānarānaŋ. Bhītānaŋ teti tava

vijjhanatthāya āņāpetvā ţhitassa bhītānaŋ. Arindamāti rājānaŋ ālapati. Rājā

hi corādīnaŋ arīnaŋ damanato ‘arindamo’ ti vuccati. Vissaţţhadhanuno

satanti anāropitadhanusatappamāņaŋ ţhānaŋ attānaŋ ākāse ullanghayitvā

vissajjetvā tato imamhā rukkhā langhayitvā gataţţhānato. Aparapādesūti

pacchāpādesu. Idaŋ kaţibhāgaŋ sandhāya vuttaŋ. Bodhisatto hi kaţibhāge

taŋ latāguņaŋ daļhaŋ bandhitvā pacchimapādehi bhūmiyaŋ akkamitvā

vissajjetvā vātavegena ākāsaŋ pakkhandi. Nuņņo (p. 3.353) rukkhaŋ upāgaminti vātacchinnaŋ abbhamiva attano vegajanitena vātena nuņņo. Yathā

vātacchinnabbhaŋ vātena, evaŋ attano vegena nuņņo hutvā imaŋ ambarukkhaŋ upāgamiŋ. Appabhavanti so ahaŋ tattha ākāsappadese rukkhaŋ pāpuņituŋ appahonto tassa rukkhassa sākhaŋ hatthehi aggahesinti attho.

Viyāyatanti rukkhasākhāya ca vettalatāya ca vīņāya bhamaratanti viya vitataŋ ākađđhitasarīraŋ. Samanukkamantāti mayā anuññātā maŋ vanditvā pādehi anukkamantā nirantarameva akkamantā sotthiŋ gatā. Taŋ maŋ na tapate bandhoti taŋ maŋ nāpi so valliyā bandho tapati, nāpi idāni maraņaŋ tapessati. Kinkāraņā? Sukhamāharitaŋ tesanti yasmā yesaŋ ahaŋ rajjama-kārayiŋ, tesaŋ mayā sukhamāharitaŋ. Ete hi ‘mahārāja, ayaŋ no uppannaŋ dukkhaŋ haritvā sukhaŋ āharissatī’ ti maŋ rājānaŋ akaŋsu. Ahampi ‘tumhākaŋ uppannaŋ dukkhaŋ harissāmi’cceva etesaŋ rājā jāto. Taŋ ajja mayā etesaŋ maraņadukkhaŋ haritvā jīvitasukhaŋ āhaţaŋ, tena maŋ nāpi bandho tapati, na maraņavadho tapessati.

Esā te upamāti esā te mahārāja, mayā katakiriyāya upamā. Taŋ suņohīti tasmā imāya upamāya saŋsandetvā attano diyyamānaŋ ovādaŋ suņāhi. Raññā raţţhassāti mahārāja, raññā nāma ucchuyante ucchuŋ viya raţţhaŋ apīļetvā catubbidhaŋ agatigamanaŋ pahāya catūhi sangahavatthūhi sanga-ņhantena dasasu rājadhammesu patiţţhāya mayā viya attano jīvitaŋ paricca-jitvā ‘kintime raţţhavāsino vigatabhayā gimhakāle vivaţadvāre ñātīhi ca pari-vārakehi ca parivāritā ure putte naccentā sītena vātena bījiyamānā yathāruci attano attano santakaŋ paribhuñjantā kāyikacetasikasukhasamangino bhave-yyun’ ti sakalaraţţhassa ca rathasakaţādiyuttavāhanassa yoggassa ca pattisa-nkhātassa balassa ca nigamajanapadasankhātassa nigamassa ca sabbesaŋ sukhameva esitabbaŋ gavesitabbanti attho. Khattiyena pajānatāti khettānaŋ adhipatibhāvena ‘khattiyo’ ti laddhanāmena pana etena avasesasatte ati-kkamma pajānatā ñāņasampannena bhavitabbanti.

Evaŋ (p. 3.354) mahāsatto rājānaŋ ovadanto anusāsantova kālamakāsi. Rājā amacce pakkosāpetvā ‘imassa kapirājassa rājūnaŋ viya sarīrakiccaŋ karothā’ ti vatvā itthāgārampi āņāpesi ‘tumhe rattavatthanivatthā vikiņņakesā daņđadīpikahatthā kapirājānaŋ parivāretvā āļāhanaŋ gacchathā’ ti. Amaccā dārūnaŋ sakaţasatamattena citakaŋ karitvā rājūnaŋ karaņaniyāmeneva mahāsattassa sarīrakiccaŋ katvā sīsakapālaŋ gahetvā rañño santikaŋ aga-maŋsu. Rājā mahāsattassa āļāhane cetiyaŋ kāretvā dīpe jālāpetvā gandha-mālādīhi pūjetvā sīsakapālaŋ suvaņņakhacitaŋ kāretvā kuntagge ţhapetvā purato katvā gandhamālādīhi pūjento bārāņasiŋ gantvā antorājadvāre ţhapetvā sakalanagaraŋ sajjāpetvā sattāhaŋ dhātupūjaŋ kāresi. Atha naŋ dhātuŋ gahetvā cetiyaŋ kāretvā yāvajīvaŋ gandhamālādīhi pūjetvā bodhisa-ttassa ovāde patiţţhāya dānādīni puññāni karonto dhammena rajjaŋ kāretvā saggaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– ‘tadā rājā ānando ahosi, duţţhakapi devadatto, parisā buddhaparisā, kapirājā pana ahameva ahosin’ ti.

Mahākapijātakavaņņanā dutiyā.

[408] 3. Kumbhakārajātakavaņņanā

Ambāhamaddaŋ vanamantarasminti idaŋ satthā jetavane viharanto kilesaniggahaŋ ārabbha kathesi. Vatthu pānīyajātake (jā. 1.11.59 ādayo) āvi

bhavissati. Tadā pana sāvatthiyaŋ pañcasatā sahāyakā pabbajitvā antokoţisanthāre vasamānā ađđharattasamaye kāmavitakkaŋ vitakkayiŋsu. Satthā

attano sāvake rattiyā tayo vāre, divasassa tayo vāreti rattindivaŋ cha vāre

olokento kikī aņđaŋ viya, camarī vāladhiŋ viya, mātā piyaputtaŋ viya, ekacakkhuko puriso cakkhuŋ viya rakkhati, tasmiŋ tasmiŋyeva khaņe uppannakilesaŋ niggaņhāti. So taŋ divasaŋ ađđharattasamaye jetavanaŋ (p. 3.355)

pariggaņhanto tesaŋ bhikkhūnaŋ vitakkasamudācāraŋ ñatvā ‘imesaŋ

bhikkhūnaŋ abbhantare ayaŋ kileso vađđhanto arahattassa hetuŋ bhindissati, idāneva nesaŋ kilesaŋ niggaņhitvā arahattaŋ dassāmī’ ti gandhakuţito nikkhamitvā ānandattheraŋ pakkosāpetvā ‘ānanda, antokoţisanthāre

vasanakabhikkhū sabbe sannipātehī’ ti sannipātāpetvā paññattavarabuddhāsane nisīditvā ‘na, bhikkhave, antopavattakilesānaŋ vase vattituŋ vaţţati,

kileso hi vađđhamāno paccāmitto viya mahāvināsaŋ pāpeti, bhikkhunā

nāma appamattakampi kilesaŋ niggaņhituŋ vaţţati, porāņakapaņđitā appa-mattakaŋ ārammaņaŋ disvā abbhantare pavattakilesaŋ niggaņhitvā pacce-kabodhiñāņaŋ nibbattesun’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto bārāņasinagarassa dvāragāme kumbhakārakule nibbattitvā vayappatto kuţumbaŋ saņţhapetvā ekaŋ puttañca dhītarañca labhitvā kumbhakārakammaŋ nissāya puttadāraŋ posesi. Tadā kalingaraţţhe dantapuranagare karaņđako nāma rājā

mahantena parivārena uyyānaŋ gacchanto uyyānadvāre phalabhārabharitaŋ

madhuraphalaŋ ambarukkhaŋ disvā hatthikkhandhavaragatoyeva hatthaŋ

pasāretvā ekaŋ ambapiņđaŋ gahetvā uyyānaŋ pavisitvā mangalasilāya

nisinno dātabbayuttakānaŋ datvā ambaŋ paribhuñji. ‘Raññā gahitakālato

paţţhāya sesehi nāma gahetabbamevā’ ti amaccāpi brāhmaņagahapatikāda-yopi ambāni pātetvā khādiŋsu. Pacchā āgatā rukkhaŋ āruyha muggarehi pothetvā obhaggavibhaggasākhaŋ katvā āmakaphalampi asesetvā khādiŋsu.

Rājā divasaŋ uyyāne kīļitvā sāyanhasamaye alankatahatthikkhandhavare

nisīditvā gacchanto taŋ rukkhaŋ disvā hatthito otaritvā rukkhamūlaŋ gantvā

rukkhaŋ oloketvā ‘ayaŋ pātova passantānaŋ atittikaro phalabhārabharito

sobhamāno aţţhāsi, idāni gahitaphalo obhaggavibhaggo asobhamāno

ţhito’ ti cintetvā puna aññato olokento aparaŋ nipphalaŋ ambarukkhaŋ

disvā ‘esa rukkho attano nipphalabhāvena muņđamaņipabbato viya sobhamāno ţhito, ayaŋ (p. 3.356) pana saphalabhāvena imaŋ byasanaŋ patto,

idaŋ agāramajjhampi phalitarukkhasadisaŋ, pabbajjā nipphalarukkhasadisā,

sadhanasseva bhayaŋ atthi, niddhanassa bhayaŋ natthi, mayāpi nipphalarukkhena viya bhavitabban’ ti phalarukkhaŋ ārammaņaŋ katvā rukkhamūle

ţhitakova tīņi lakkhaņāni sallakkhetvā vipassanaŋ vađđhetvā paccekabodhiñāņaŋ nibbattetvā ‘viddhaŋsitā dāni me mātukucchikuţikā, chinnā tīsu

bhavesu paţisandhi, sodhitā saŋsāra-ukkārabhūmi, sosito mayā assusamuddo, bhinno aţţhipākāro, natthi me puna paţisandhī’ ti āvajjento sabbāla-nkārapaţimaņđitova aţţhāsi.

Atha naŋ amaccā āhaŋsu ‘atibahuŋ ţhitattha, mahārājā’ ti. ‘Na mayaŋ mahārājāno, paccekabuddhā nāma mayan’ ti. ‘Paccekabuddhā nāma tumhā-disā na honti, devā’ ti. ‘Atha kīdisā hontī’ ti? ‘Oropitakesamassukāsāvavattha-paţicchannā kule vā gaņe vā alaggā vātacchinnavalāhakarāhumuttacandama-ņđalapaţibhāgā himavante nandamūlakapabbhāre vasanti, evarūpā deva, paccekabuddhā’ ti. Tasmiŋ khaņe rājā hatthaŋ ukkhipitvā sīsaŋ parāmasi, tāvadevassa gihilingaŋ antaradhāyi, samaņalingaŋ pāturahosi.

‘ ticīvarañca patto ca, vāsi sūci ca bandhanaŋ; parissāvanena aţţhete, yuttayogassa bhikkhuno’ ti.–

Evaŋ vuttā samaņaparikkhārā kāyapaţibaddhāva ahesuŋ. So ākāse ţhatvā mahājanassa ovādaŋ datvā anilapathena uttarahimavante nandamūlakapa-bbhārameva agamāsi.

Gandhāraraţţhepi takkasilanagare naggaji nāma rājā uparipāsāde pallankamajjhagato ekaŋ itthiŋ ekekahatthe ekekaŋ maņivalayaŋ piļandhitvā avidūre nisīditvā gandhaŋ pisamānaŋ disvā ‘etāni valayāni ekekabhāvena na

ghaţţenti na viravantī’ ti olokento nisīdi. Atha sā dakkhiņahatthato valayaŋ

vāmahattheyeva piļandhitvā dakkhiņahatthena gandhaŋ sankađđhitvā

pisituŋ ārabhi, vāmahatthe valayaŋ dutiyaŋ āgamma ghaţţiyamānaŋ saddamakāsi. Rājā tāni dve valayāni aññamaññaŋ ghaţţentāni viravantāni disvā

cintesi ‘idaŋ valayaŋ ekekakāle na ghaţţesi, dutiyaŋ āgamma ghaţţeti,

saddaŋ karoti, evameva ime sattāpi ekekā (p. 3.357) na ghaţţenti na vivadanti, dve tayo hutvā aññamaññaŋ ghaţţenti, kalahaŋ karonti. Ahaŋ pana kasmīragandhāresu dvīsu rajjesu raţţhavāsino vicāremi, mayāpi ekavalayasa-disena hutvā paraŋ avicāretvā attānameva vicārentena vasituŋ vaţţatī’ ti sanghaţţanavalayaŋ ārammaņaŋ katvā yathānisinnova tīņi lakkhaņāni salla-kkhetvā vipassanaŋ vađđhetvā paccekabodhiñāņaŋ nibbattesi. Sesaŋ puri-masadisameva.

Videharaţţhe mithilanagare nimi nāma rājā bhuttapātarāso amaccagaņapa-rivuto vivaţasīhapañjarena antaravīthiŋ pekkhamāno aţţhāsi. Atheko seno sūnāpaņato maŋsapesiŋ gahetvā ākāsaŋ pakkhandi. Tamenaŋ ito cito ca gijjhādayo sakuņā samparivāretvā āhārahetu tuņđena vijjhantā pakkhehi paharantā pādehi maddantā agamaŋsu. So attano vadhaŋ asahamāno taŋ maŋsaŋ chađđesi. Añño gaņhi, sakuņā imaŋ muñcitvā taŋ anubandhiŋsu.

Tenapi vissaţţhaŋ añño aggahesi, tampi tatheva viheţhesuŋ. Rājā te sakuņe

disvā cintesi ‘yo yo maŋsapesiŋ gaņhi, tassa tasseva dukkhaŋ, yo yo taŋ

vissajjesi, tassa tasseva sukhaŋ, imepi pañca kāmaguņe yo yo gaņhāti,

tassa tasseva dukkhaŋ, itarassa sukhaŋ, ime hi bahūnaŋ sādhāraņā,

mayhaŋ kho pana soļasa itthisahassāni, mayā vissaţţhamaŋsapiņđena viya

senena pañca kāmaguņe pahāya sukhitena bhavituŋ vaţţatī’ ti. So yoniso

manasi karonto yathāţhitova tīņi lakkhaņāni sallakkhetvā vipassanaŋ

vađđhetvā paccekabodhiñāņaŋ nibbattesi. Sesaŋ purimasadisameva.

Uttarapañcālaraţţhe kapilanagare dummukho nāma rājā bhuttapātarāso

sabbālankārapaţimaņđito amaccagaņaparivuto vivaţasīhapañjare rājangaņaŋ

olokento aţţhāsi. Tasmiŋ khaņe gopālakā vajadvāraŋ vivariŋsu, usabhā

vajato nikkhamitvā kilesavasena ekaŋ gāviŋ anubandhiŋsu. Tattheko tikhiņasingo mahā-usabho aññaŋ usabhaŋ āgacchantaŋ disvā kilesamaccherābhibhūto tikhiņena singena antarasatthimhi pahari. Tassa pahāramukhena

antāni nikkhamiŋsu, so tattheva jīvitakkhayaŋ pāpuņi. Rājā taŋ (p. 3.358)

disvā cintesi ‘ime sattā tiracchānagate ādiŋ katvā kilesavasena dukkhaŋ pāpuņanti, ayaŋ usabho kilesaŋ nissāya jīvitakkhayaŋ patto, aññepi sattā kileseheva kampanti, mayā imesaŋ sattānaŋ kampanakilese pahātuŋ vaţţa-tī’ ti. So ţhitakova tīņi lakkhaņāni sallakkhetvā vipassanaŋ vađđhetvā pacce-kabodhiñāņaŋ nibbattesi. Sesaŋ purimasadisameva.

Athekadivasaŋ cattāro paccekabuddhā bhikkhācāravelaŋ sallakkhetvā

nandamūlakapabbhārā nikkhamma anotattadahe nāgalatādantakaţţhaŋ

khāditvā katasarīrapaţijagganā manosilātale ţhatvā nivāsetvā pattacīvaramādāya iddhiyā ākāse uppatitvā pañcavaņņavalāhake maddamānā gantvā bārāņasinagaradvāragāmakassa avidūre otaritvā ekasmiŋ phāsukaţţhāne

cīvaraŋ pārupitvā pattaŋ gahetvā dvāragāmaŋ pavisitvā piņđāya carantā

bodhisattassa gehadvāraŋ sampāpuņiŋsu. Bodhisatto te disvā tuţţhacitto

hutvā gehaŋ pavesetvā paññattāsane nisīdāpetvā dakkhiņodakaŋ datvā

paņītena khādanīyena bhojanīyena parivisitvā ekamantaŋ nisīditvā sangha-ttheraŋ vanditvā ‘bhante, tumhākaŋ pabbajjā ativiya sobhati, vippasannāni vo indriyāni, parisuddho chavivaņņo, kiŋ nu kho ārammaņaŋ disvā tumhe imaŋ bhikkhācariyapabbajjaŋ upagatā’ ti pucchi. Yathā ca sanghattheraŋ, evaŋ sesepi upasankamitvā pucchi. Athassa te cattāropi janā ‘ahaŋ asuka-nagare asukaraţţhe asukarājā nāma hutvā’ ti-ādinā nayena attano attano abhinikkhamanavatthūni kathetvā paţipāţiyā ekekaŋ gāthamāhaŋsu–

90. ‘Ambāhamaddaŋ vanamantarasmiŋ, nilobhāsaŋ phalitaŋ saŋvi-rūļhaŋ;

tamaddasaŋ phalahetu vibhaggaŋ, taŋ disvā bhikkhācariyaŋ carāmi.

91. ‘Selaŋ sumaţţhaŋ naravīraniţţhitaŋ, nārī yugaŋ dhārayi appasaddaŋ;

dutiyañca āgamma ahosi saddo, taŋ disvā bhikkhācariyaŋ carāmi.

92. ‘Dijā (p. 3.359) dijaŋ kuņapamāharantaŋ, ekaŋ samānaŋ bahukā samecca;

āhārahetū paripātayiŋsu, taŋ disvā bhikkhācariyaŋ carāmi.

93. ‘Usabhāhamaddaŋ yūthassa majjhe, calakkakuŋ vaņņabalūpapannaŋ;

tamaddasaŋ kāmahetu vitunnaŋ, taŋ disvā bhikkhācariyaŋ carāmī’ ti.

Tattha ambāhamaddanti ambarukkhaŋ ahaŋ addasaŋ. Vanamantarasminti vana-antare, ambavanamajjheti attho. Saŋvirūļhanti suvađđhitaŋ.

Tamaddasanti taŋ uyyānato nikkhanto phalahetu vibhaggaŋ puna addasaŋ.

Taŋ disvāTi taŋ phalahetu vibhaggaŋ disvā paţiladdhasaŋvego paccekabodhiñāņaŋ nibbattetvā imaŋ bhikkhācariyapabbajjaŋ upagatosmi, tasmā

bhikkhācariyaŋ carāmīti. Idaŋ so phalahetu vibhaggaŋ ambarukkhaŋ

dassanato paţţhāya sabbaŋ cittācāraŋ kathesi. Sesānaŋ vissajjanesupi

eseva nayo. Ayaŋ panettha anuttānapadavaņņanā– selanti maņivalayaŋ.

Naravīraniţţhitanti vīranarehi niţţhitaŋ, paņđitapurisehi katanti attho.

Yuganti ekekasmiŋ ekekaŋ katvā ekaŋ valayayugaļaŋ. Dijā dijanti gahitamaŋsapiņđaŋ dijaŋ avasesadijā. Kuņapamāharantanti maŋsapiņđaŋ

ādāya āharantaŋ. Sameccāti samāgantvā sannipatitvā. Paripātayiŋsūti

koţţentā anubandhiŋsu. Usabhāhamaddanti usabhaŋ ahaŋ addasaŋ. Cala-kkakunti calakkakudhaŋ.

Bodhisatto ekekaŋ gāthaŋ sutvā ‘sādhu, bhante, tumhākameva taŋ ārammaņaŋ anurūpan’ ti ekekassa paccekabuddhassa thutiŋ akāsi. Tañca

pana catūhi janehi desitaŋ dhammakathaŋ sutvā gharāvāse anapekkho

hutvā pakkantesu paccekabuddhesu bhuttapātarāso sukhanisinno bhariyaŋ

Tāsaŋ attho– bhadde, esa sanghatthero paccekabuddho dantapure nāma

nagare karaņđako nāma kalingānaŋ janapadassa rājā, dutiyo takkasilanagare naggaji nāma gandhārānaŋ janapadassa rājā, tatiyo mithilanagare nimi

nāma videhānaŋ janapadassa rājā, catuttho kapilanagare dummukho nāma

uttarapañcālānaŋ janapadassa rājā, ete evarūpāni raţţhāni hitvā akiñcanā

hutvā pabbajiŋsu. Sabbepimeti ime pana sabbepi visuddhidevehi purimapaccekabuddhehi samānā ekato samāgatā. Aggī yathāti yathā hi aggi pajjalito

obhāsati. Tathevimeti imepi tatheva sīlādīhi pañcahi guņehi obhāsanti. Yathā

ete, tathā ahampi pabbajitvā eko carissāmīti attho. Bhaggavīti bhariyaŋ ālapati. Hitvāna kāmānīti rūpādayo vatthukāme hitvā. Yathodhikānīti attano

odhivasena ţhitāni. Idaŋ vuttaŋ hoti– rūpādi-odhivasena yathāţhite kāme

pahāya ahampi pabbajitvā eko carissāmīti. ‘Yatodhikānī’ tipi pāţho, tassattho–

yato uparato odhi etesanti yatodhikāni, uparatakoţţhāsāni. Pabbajissāmīti

cintitakālato paţţhāya hi kilesakāmānaŋ eko koţţhāso uparato nāma hoti

niruddho, tassa vatthubhūto kāmakoţţhāsopi uparatova hotīti.

Sā tassa kathaŋ sutvā ‘mayhampi kho sāmi, paccekabuddhānaŋ dhammakathaŋ sutakālato paţţhāya agāre cittaŋ na saņţhātī’ ti vatvā imaŋ gāthamāha–

96. ‘Ayameva (p. 3.361) kālo na hi añño atthi, anusāsitā me na bhaveyya pacchā;

ahampi ekā carissāmi bhaggava, sakuņīva muttā purisassa hatthā’ ti.

Tattha anusāsitā me na bhaveyya pacchāti anusāsako ovādako na

bhaveyya dullabhattā ovādakānaŋ, tasmā ayameva pabbajituŋ kālo, na hi añño atthīti dasseti. Sakuņīva muttāti yathā sākuņikena gahetvā sakuņapa-cchiyaŋ khittāsu sakuņīsu tassa hatthato muttā ekā sakuņī anilapathaŋ langhayitvā yathārucitaţţhānaŋ gantvā ekikāva careyya, tathā ahampi tava hatthato muttā ekikā carissāmīti sayampi pabbajitukāmā hutvā evamāha.

Bodhisatto tassā kathaŋ sutvā tuņhī ahosi. Sā pana bodhisattaŋ vañcetvā puretaraŋ pabbajitukāmā ‘sāmi, pānīyatitthaŋ gamissāmi, dārake olokehī’ ti ghaţaŋ ādāya gacchantī viya palāyitvā nagarasāmante tāpasānaŋ santike gantvā pabbaji. Bodhisatto tassā anāgamanaŋ ñatvā sayaŋ dārake posesi.

Aparabhāge tesu thokaŋ vađđhitvā attano ayānayajānanasamatthataŋ

sampattesu tesaŋ vīmaŋsanatthaŋ ekadivasaŋ bhattaŋ pacanto thokaŋ

uttaņđulaŋ paci, ekadivasaŋ thokaŋ kilinnaŋ, ekadivasaŋ supakkaŋ, eka-divasaŋ atikilinnaŋ, ekadivasaŋ aloņakaŋ, ekadivasaŋ atiloņakaŋ. Dārakā ‘tāta, ajja bhattaŋ uttaņđulaŋ, ajja kilinnaŋ, ajja supakkaŋ, ajja atikilinnaŋ, ajja aloņakaŋ, ajja atiloņakan’ ti āhaŋsu. Taŋ sutvā bodhisatto ‘āma, tātā’ ti vatvā cintesi ‘ime dārakā idāni āmapakkaloņika-atiloņikāni jānanti, attano dhammatāya jīvituŋ sakkhissanti, mayā pabbajituŋ vaţţatī’ ti. Atha te dārake ñātakānaŋ datvā paţicchāpetvā ‘ammatātā, ime dārake sādhukaŋ posethā’-ti vatvā so ñātakānaŋ paridevantānaññeva nagarā nikkhamitvā isipabbajjaŋ pabbajitvā nagarassa sāmanteyeva vasi.

Atha naŋ ekadivasaŋ bārāņasiyaŋ bhikkhāya carantaŋ paribbājikā disvā vanditvā ‘ayya, dārakā te nāsitā maññe’ ti āha. Mahāsatto ‘nāhaŋ dārake nāsemi, tesaŋ attano ayānayajānanakāle pabbajitomhi (p. 3.362), tvaŋ tesaŋ acintetvā pabbajjāya abhiramā’ ti vatvā osānagāthamāha–

97. ‘Āmaŋ pakkañca jānanti, atho loņaŋ aloņakaŋ;

tamahaŋ disvāna pabbajiŋ, careva tvaŋ carāmahan’ ti.

Tattha tamahanti taŋ ahaŋ dārakānaŋ kiriyaŋ disvā pabbajito. Careva tvaŋ carāmahanti tvampi bhikkhācariyameva cara, ahampi bhikkhācariya-meva carissāmīti.

Iti so paribbājikaŋ ovaditvā uyyojesi. Sāpi ovādaŋ gahetvā mahāsattaŋ vanditvā yathārucitaŋ ţhānaŋ gatā. Ṭhapetvā kira taŋ divasaŋ na te puna aññamaññaŋ addasaŋsu. Bodhisatto ca jhānābhiññaŋ nibbattetvā brahma-lokūpago ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne te pañcasatā bhikkhū arahatte patiţţhahiŋsu. Tadā dhītā uppalavaņņā ahosi, putto rāhulakumāro, paribbājikā rāhulamātā, paribbājako pana ahameva ahosinti.

Kumbhakārajātakavaņņanā tatiyā.

[409] 4. Daļhadhammajātakavaņņanā

Ahaŋ ce daļhadhammassāti idaŋ satthā kosambiŋ nissāya ghositārāme viharanto udenassa rañño bhaddavatikaŋ hatthiniŋ ārabbha kathesi. Tassā pana hatthiniyā laddhavidhānañca udenassa rājavaŋso ca mātangajātake (jā.

1.15.1 ādayo) āvi bhavissati. Ekadivasaŋ pana sā hatthinī nagarā nikkhamantī bhagavantaŋ pātova ariyagaņaparivutaŋ anomāya buddhasiriyā

nagaraŋ piņđāya pavisantaŋ disvā tathāgatassa pādamūle nipajjitvā

‘bhagavā sabbaññu sabbalokanittharaņa udeno vaŋsarājā maŋ taruņakāle

kammaŋ nittharituŋ samatthakāle “imaŋ nissāya mayā jīvitañca rajjañca

devī ca laddhā” ti piyāyitvā mahantaŋ parihāraŋ adāsi, sabbālankārehi alankaritvā ţhitaţţhānaŋ (p. 3.363) gandhena paribhaņđaŋ kāretvā matthake

suvaņņatārakakhacitavitānaŋ bandhāpetvā samantā citrasāņiŋ parikkhipāpetvā gandhatelena dīpaŋ jālāpetvā dhūmataţţakaŋ ţhapāpetvā karīsacha-đđanaţţhāne suvaņņakaţāhaŋ patiţţhapāpetvā maŋ cittattharaņapiţţhe ţhapesi, rājārahañca me nānaggarasabhojanaŋ dāpesi. Idāni pana me maha-llakakāle kammaŋ nittharituŋ asamatthakāle sabbaŋ taŋ parihāraŋ acchindi, anāthā nippaccayā hutvā araññe ketakāni khādantī jīvāmi, aññaŋ mayhaŋ paţisaraņaŋ natthi, udenaŋ mama guņaŋ sallakkhāpetvā porāņa-kaparihāraŋ me paţipākatikaŋ kāretha bhagavā’ ti paridevamānā tathāgataŋ yāci.

Satthā ‘gaccha tvaŋ, ahaŋ te rañño kathetvā yasaŋ paţipākatikaŋ kāressāmī’ ti vatvā rañño nivesanadvāraŋ agamāsi. Rājā tathāgataŋ antonivesanaŋ pavesetvā buddhappamukhassa sanghassa mahādānaŋ pavattesi.

Satthā bhattakiccapariyosāne anumodanaŋ karonto ‘mahārāja, bhaddavatikā kahan’ ti pucchi. ‘Na jānāmi, bhante’ ti. ‘Mahārāja, upakārakānaŋ yasaŋ

datvā mahallakakāle gahetuŋ nāma na vaţţati, kataññunā katavedinā

bhavituŋ vaţţati. Bhaddavatikā idāni mahallikā jarājiņņā anāthā hutvā araññe

ketakāni khādantī jīvati, taŋ jiņņakāle anāthaŋ kātuŋ tumhākaŋ ayuttan’ ti

bhaddavatikāya guņaŋ kathetvā ‘sabbaŋ porāņakaparihāraŋ paţipākatikaŋ

karohī’ ti vatvā pakkāmi. Rājā tathā akāsi. ‘Tathāgatena kira bhaddavatikāya

guņaŋ kathetvā porāņakayaso paţipākatiko kārito’ ti sakalanagaraŋ patthari,

bhikkhusanghepi sā pavatti pākaţā jātā. Atha bhikkhū dhammasabhāyaŋ

kathaŋ samuţţhāpesuŋ ‘āvuso, satthārā kira bhaddavatikāya guņaŋ

kathetvā porāņakayaso paţipākatiko kārito’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi tathāgato etissā guņaŋ kathetvā naţţhayasaŋ paţipākatikaŋ kāresiyevā’ ti vatvā atītaŋ āhari.

Atīte bārāņasiyaŋ daļhadhammo nāma rājā rajjaŋ kāresi. Tadā bodhisatto

amaccakule nibbattitvā vayappatto taŋ rājānaŋ upaţţhahi. So (p. 3.364) tassa

santikā mahantaŋ yasaŋ labhitvā amaccaratanaţţhāne aţţhāsi. Tadā tassa

rañño ekā oţţhibyādhi hatthinī thāmabalasampannā mahabbalā ahosi. Sā

ekadivasaŋ yojanasataŋ gacchati, rañño dūteyyaharaņakiccaŋ karoti,

sangāme yuddhaŋ katvā sattu maddanaŋ karoti. Rājā ‘ayaŋ me bahūpakārā’ ti tassā sabbālankāraŋ datvā udenena bhaddavatikāya dinnasadisaŋ

sabbaŋ parihāraŋ dāpesi. Athassā jiņņadubbalakāle rājā sabbaŋ yasaŋ

gaņhi. Sā tato paţţhāya anāthā hutvā araññe tiņapaņņāni khādantī jīvati. Athekadivasaŋ rājakule bhājanesu appahontesu rājā kumbhakāraŋ pakkosāpetvā ‘bhājanāni kira nappahontī’ ti āha. ‘Gomayāharaņayānake yojetuŋ

goņe na labhāmi, devā’ ti. Rājā tassa kathaŋ sutvā ‘amhākaŋ oţţhibyādhi kahan’ ti pucchi. ‘Attano dhammatāya carati, devā’ ti. Rājā ‘ito paţţhāya taŋ yojetvā gomayaŋ āharā’ ti taŋ kumbhakārassa adāsi. Kumbhakāro ‘sādhu, devā’ ti tathā akāsi.

Athekadivasaŋ sā nagarā nikkhamamānā nagaraŋ pavisantaŋ bodhi-sattaŋ disvā vanditvā tassa pādamūle nipajjitvā paridevamānā ‘sāmi, rājā maŋ “taruņakāle bahūpakārā” ti sallakkhetvā mahantaŋ yasaŋ datvā idāni mahallakakāle sabbaŋ acchinditvā mayi cittampi na karoti, ahaŋ pana anāthā araññe tiņapaņņāni khādantī jīvāmi, evaŋ dukkhappattaŋ maŋ idāni yānake yojetuŋ kumbhakārassa adāsi, ţhapetvā tumhe aññaŋ mayhaŋ paţi-saraņaŋ natthi, mayā rañño katūpakāraŋ tumhe jānātha, sādhu idāni me naţţhaŋ yasaŋ paţipākatikaŋ karothā’ ti vatvā tisso gāthā abhāsi–

98. ‘Ahaŋ ce daļhadhammassa, vahantī nābhirādhayiŋ;

dharantī urasi sallaŋ, yuddhe vikkantacārinī.

99. ‘Nūna rājā na jānāti, mama vikkamaporisaŋ;

sangāme sukatantāni, dūtavippahitāni ca.

100. ‘Sā nūnāhaŋ marissāmi, abandhu aparāyinī;

tadā hi kumbhakārassa, dinnā chakaņahārikā’ ti.

Tattha (p. 3.365) vahantīti dūteyyaharaņaŋ sangāme balakoţţhakabhi-ndanaŋ taŋ taŋ kiccaŋ vahantī nittharantī. Dharantī urasi sallanti urasmiŋ baddhaŋ kaņđaŋ vā asiŋ vā sattiŋ vā yuddhakāle sattūnaŋ upari abhiha-rantī. Vikkantacārinīti vikkamaŋ parakkamaŋ katvā parabalavijayena yuddhe vikkantagāminī. Idaŋ vuttaŋ hoti– sace sāmi, ahaŋ imāni kiccāni karontī rañño daļhadhammassa cittaŋ nārādhayiŋ na paritosesiŋ, ko dāni añño tassa cittaŋ ārādhayissatīti.

Mama vikkamaporisanti mayā kataŋ purisaparakkamaŋ. Sukatantānīti sukatāni. Yathā hi kammāneva kammantāni, vanāneva vanantāni, evamidha sukatāneva ‘sukatantānī’ ti vuttāni. Dūtavippahitāni cāti gale paņņaŋ bandhitvā ‘asukarañño nāma dehī’ ti pahitāya mayā ekadivaseneva yojana-sataŋ gantvā katāni dūtapesanāni ca. Nūna rājā na jānātīti nūna tumhākaŋ esa rājā etāni mayā katāni kiccāni na jānāti. Aparāyinīti appatiţţhā appaţisa-raņā. Tadā hīti tathā hi, ayameva vā pāţho. Dinnāti ahaŋ raññā chakaņahā-rikā katvā kumbhakārassa dinnāti.

Bodhisatto tassā kathaŋ sutvā ‘tvaŋ mā soci, ahaŋ rañño kathetvā tava

yasaŋ paţipākatikaŋ karissāmī’ ti taŋ samassāsetvā nagaraŋ pavisitvā

bhuttapātarāso rañño santikaŋ gantvā kathaŋ samuţţhāpetvā ‘mahārāja,

nanu tumhākaŋ asukā nāma oţţhibyādhi asukaţţhāne ca asukaţţhāne ca ure

sallaŋ bandhitvā sangāmaŋ nitthari, asukadivasaŋ nāma gīvāya paņņaŋ

bandhitvā pesitā yojanasataŋ agamāsi, tumhepissā mahantaŋ yasaŋ

adattha, sā idāni kahan’ ti pucchi. ‘Tamahaŋ kumbhakārassa gomayaharaņa-tthāya adāsin’ ti. Atha naŋ bodhisatto ‘ayuttaŋ kho, mahārāja, tumhākaŋ taŋ kumbhakārassa yānake yojanatthāya dātun’ ti vatvā rañño ovādavasena catasso gāthā abhāsi–

101. ‘Yāvatāsīsatī poso, tāvadeva pavīņati;

atthāpāye jahanti naŋ, oţţhibyādhiŋva khattiyo.

102. ‘Yo (p. 3.366) pubbe katakalyāņo, katattho nāvabujjhati;

atthā tassa palujjanti, ye honti abhipatthitā.

103. ‘Yo pubbe katakalyāņo, katattho manubujjhati;

atthā tassa pavađđhanti, ye honti abhipatthikā.

104. ‘Taŋ vo vadāmi bhaddante, yāvantettha samāgatā;

sabbe kataññuno hotha, ciraŋ saggamhi ţhassathā’ ti.

Tattha paţhamagāthāya tāva attho– idhekacco aññāņajātiko poso yāvatāsī-satī, yāva ‘idaŋ nāma me ayaŋ kātuŋ sakkhissatī’ ti paccāsīsati, tāvadeva taŋ purisaŋ pavīņati bhajati sevati, tassa pana atthāpāye vađđhiyā apaga-mane parihīnakāle taŋ nānākiccesu patthitaŋ posaŋ ekacce bālā imaŋ oţţhibyādhiŋ ayaŋ khattiyo viya jahanti.

Katakalyāņoti parena attano katakalyāņakammo. Katatthoti nipphādita-kicco. Nāvabujjhatīti pacchāpi taŋ parena kataŋ upakāraŋ tassa jarājiņņa-kāle asamatthakāle na sarati, attanā dinnampi yasaŋ puna gaņhāti. Palujja-ntīti bhijjanti nassanti. Ye honti abhipatthitāti ye keci atthā icchitā nāma honti, sabbe nassantīti dīpeti. Mittadubbhipuggalassa hi patthitapatthitaŋ aggimhi pakkhittabījaŋ viya nassati. Katattho manubujjhatīti katattho anubujjhati, ma-kāro byañjanasandhivasena gahito. Taŋ vo vadāmīti tena kāraņena tumhe vadāmi. Ṭhassathāti kataññuno hutvā cirakālaŋ saggamhi dibbasampattiŋ anubhavantā patiţţhahissatha.

Evaŋ mahāsatto rājānaŋ ādiŋ katvā sannipatitānaŋ sabbesaŋ ovādaŋ adāsi. Taŋ sutvā rājā oţţhibyādhiyā yasaŋ paţipākatikaŋ akāsi. Bodhisa-ttassa ca ovāde ţhatvā dānādīni puññāni katvā saggaparāyaņo ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā oţţhibyādhi bhaddavatikā ahosi, rājā ānando, amacco pana ahameva ahosin’-ti.

Daļhadhammajātakavaņņanā catutthā.

[410] 5. Somadattajātakavaņņanā

Yo (p. 3.367) maŋ pure paccuđđetīti idaŋ satthā jetavane viharanto añña-taraŋ mahallakaŋ ārabbha kathesi. So kirekaŋ sāmaņeraŋ pabbājesi, sāmaņero tassa upakārako hutvā tathārūpena rogena kālamakāsi. Mahallako tasmiŋ kālakate rodanto paridevanto vicarati. Taŋ disvā bhikkhū dhammasa-bhāyaŋ kathaŋ samuţţhāpesuŋ ‘āvuso, asukamahallako sāmaņerassa kāla-kiriyāya rodanto paridevanto vicarati, maraņassatikammaţţhānarahito maññe’-ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepesa imasmiŋ mate rodiyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tāvatiŋsabhavane sakkattaŋ kāresi. Atheko kāsigāmavāsī brāhmaņamahāsālo kāme

pahāya himavantaŋ pavisitvā isipabbajjaŋ pabbajitvā uñchācariyāya vanamūlaphalāphalehi yāpento vāsaŋ kappesi. Ekadivasaŋ phalāphalatthāya

gato ekaŋ hatthichāpaŋ disvā attano assamaŋ ānetvā puttaţţhāne ţhapetvā

somadattotissa nāmaŋ katvā tiņapaņņāni khādāpento paţijaggi. So vayappatto mahāsarīro hutvā ekadivasaŋ bahuŋ bhojanaŋ gahetvā ajīrakena

dubbalo ahosi. Tāpaso taŋ assamapade katvā phalāphalatthāya gato,

tasmiŋ anāgateyeva hatthipotako kālamakāsi. Tāpaso phalāphalaŋ gahetvā āgacchanto ‘aññesu divasesu me putto paccuggamanaŋ karoti, ajja na dissati, kahaŋ nu kho gato’ ti paridevanto paţhamaŋ gāthamāha–

105. ‘Yo maŋ pure paccuđđeti, araññe dūramāyato;

so na dissati mātango, somadatto kuhiŋ gato’ ti.

Tattha pureti ito pure. Paccuđđetīti paccuggacchati. Araññe dūranti

imasmiŋ nimmanusse araññe maŋ dūraŋ paccuđđeti. Āyatoti āyāmasampanno.

Evaŋ (p. 3.368) paridevamāno āgantvā taŋ cankamanakoţiyaŋ patitaŋ disvā gale gahetvā paridevamāno dutiyaŋ gāthamāha–

106. ‘Ayaŋ vā so mato seti, allasingaŋva vacchito;

bhūmyā nipatito seti, amarā vata kuñjaro’ ti.

Tattha ayaŋ vāti vibhāvanatthe vā-saddo. Ayameva so, na aññoti taŋ

vibhāvento evamāha. Allasinganti māluvalatāya aggapavālaŋ. Vacchitoti

chinno, gimhakāle majjhanhikasamaye tattavālikāpuline nakhena chinditvā

pātito māluvalatāya ankuro viyāti vuttaŋ hoti. Bhūmyāti bhūmiyaŋ. Amarā vatāti mato vata, ‘amarī’ tipi pāţho.

Tasmiŋ khaņe sakko lokaŋ olokento taŋ disvā ‘ayaŋ tāpaso puttadāraŋ

pahāya pabbajito, idāni hatthipotake puttasaññaŋ katvā paridevati, saŋvejetvā naŋ satiŋ paţilabhāpessāmī’ ti tassa assamapadaŋ āgantvā ākāse

ţhitova tatiyaŋ gāthamāha–

107. ‘Anagāriyupetassa, vippamuttassa te sato;

samaņassa na taŋ sādhu, yaŋ petamanusocasī’ ti.

Athassa vacanaŋ sutvā tāpaso catutthaŋ gāthamāha–

108. ‘Saŋvāsena have sakka, manussassa migassa vā;

hadaye jāyate pemaŋ, taŋ na sakkā asocitun’ ti.

Tattha migassa vāti imasmiŋ ţhāne sabbepi tiracchānā ‘migā’ ti vuttā.

Tanti piyāyitaŋ sattaŋ.

Atha naŋ ovadanto sakko dve gāthā abhāsi–

109. ‘Mataŋ marissaŋ rodanti, ye rudanti lapanti ca;

tasmā tvaŋ isi mā rodi, roditaŋ moghamāhu santo.

110. ‘Kanditena have brahme, mato peto samuţţhahe;

sabbe sangamma rodāma, aññamaññassa ñātake’ ti.

Tattha (p. 3.369) ye rudanti lapanti cāti brahme ye sattā rodanti paridevanti

ca, sabbe te mataŋ, yo ca marissati, taŋ rodanti, tesaŋyeva evaŋ rodantānaŋ assusukkhanakālo natthi, tasmā tvaŋ isi mā rodi. Kinkāraņā?

Roditaŋ moghamāhu santo, paņđitā hi ‘roditaŋ nipphalan’ ti vadanti. Mato petoti yadi esa petoti sankhyaŋ gato mato roditena samuţţhaheyya, evaŋ sante sabbepi mayaŋ samāgantvā aññamaññassa ñātake rodāma, kiŋ nikkammā acchāmāti.

Tāpaso sakkassa vacanaŋ sutvā satiŋ paţilabhitvā vigatasoko assūni puñchitvā sakkassa thutivasena sesagāthā āha–

111. ‘Ādittaŋ vata maŋ santaŋ, ghatasittaŋva pāvakaŋ;

vārinā viya osiñcaŋ, sabbaŋ nibbāpaye daraŋ.

112. ‘Abbahī vata me sallaŋ, yamāsi hadayassitaŋ;

yo me sokaparetassa, puttasokaŋ apānudi.

113. ‘Sohaŋ abbūļhasallosmi, vītasoko anāvilo;

na socāmi na rodāmi, tava sutvāna vāsavā’ ti.

Tā heţţhā vuttatthāyeva. Evaŋ sakko tāpasassa ovādaŋ datvā sakaţţhāna-meva gato.

Satthā imaŋ dhammadesanaŋ āharitvā jātakaŋ samodhānesi– ‘tadā hatthipotako sāmaņero ahosi, tāpaso mahallako, sakko pana ahameva ahosi-n’ ti.

Somadattajātakavaņņanā pañcamā.

[411] 6. Susīmajātakavaņņanā

Kāļāni kesāni pure ahesunti idaŋ satthā jetavane viharanto mahābhinikkhamanaŋ ārabbha kathesi. Tasmiñhi samaye bhikkhū dhammasabhāyaŋ

nisīditvā dasabalassa nikkhamanaŋ vaņņayiŋsu. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte (p. 3.370) ‘anacchariyaŋ, bhikkhave, mayā dāni anekāni kappakoţisata-sahassāni pūritapāraminā mahābhinikkhamanaŋ, pubbepāhaŋ tiyojanasa-tike kāsiraţţhe rajjaŋ chađđetvā nikkhantoyevā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa purohitassa aggamahesiyā kucchimhi nibbatti, tassa jātadivaseyeva bārāņasiraññopi putto jāyi. Tesaŋ nāmaggahaņadivase mahāsattassa susīmakumāroti

nāmaŋ akaŋsu, rājaputtassa brahmadattakumāroti. Bārāņasirājā ‘puttena

me saddhiŋ ekadivase jāto’ ti bodhisattaŋ āņāpetvā dhātiyo datvā tena

saddhiŋ ekato vađđhesi. Te ubhopi vayappattā abhirūpā devakumāravaņņino hutvā takkasilāyaŋ sabbasippāni uggaņhitvā paccāgamiŋsu. Rājaputto uparājā hutvā bodhisattena saddhiŋ ekato khādanto pivanto nisīdanto

sayanto pitu accayena rajjaŋ patvā mahāsattassa mahantaŋ yasaŋ datvā

purohitaţţhāne taŋ ţhapetvā ekadivasaŋ nagaraŋ sajjāpetvā sakko devarājā

viya alankato alankata-erāvaņapaţibhāgassa mattavaravāraņassa khandhe

nisīditvā bodhisattaŋ pacchāsane hatthipiţţhe nisīdāpetvā nagaraŋ padakkhiņaŋ akāsi. Mātāpissa ‘puttaŋ olokessāmī’ ti sīhapañjare ţhatvā tassa

nagaraŋ padakkhiņaŋ katvā āgacchantassa pacchato nisinnaŋ purohitaŋ disvā paţibaddhacittā hutvā sayanagabbhaŋ pavisitvā ‘imaŋ alabhantī ettheva marissāmī’ ti āhāraŋ pacchinditvā nipajji.

Rājā mātaraŋ apassanto ‘kuhiŋ me mātā’ ti pucchitvā ‘gilānā’ ti sutvā

tassā santikaŋ gantvā vanditvā ‘kiŋ amma, aphāsukan’ ti pucchi. Sā lajjāya

na kathesi. So gantvā rājapallanke nisīditvā attano aggamahesiŋ pakkositvā

‘gaccha ammāya aphāsukaŋ jānāhī’ ti pesesi. Sā gantvā piţţhiŋ parimajjantī pucchi, itthiyo nāma itthīnaŋ rahassaŋ na niguhanti, sā tassā

tamatthaŋ ārocesi. Itarāpi taŋ sutvā gantvā rañño ārocesi. Rājā ‘hotu,

gaccha naŋ samassāsehi, purohitaŋ rājānaŋ katvā tassa taŋ aggamahesiŋ karissāmī’ ti āha. Sā āgantvā taŋ samassāsesi. Rājāpi purohitaŋ pakkosā-petvā etamatthaŋ ārocetvā ‘samma, mātu me jīvitaŋ dehi, tvaŋ rājā bhavi-ssasi, sā aggamahesī, ahaŋ uparājā’ ti (p. 3.371) āha. So ‘na sakkā evaŋ kātun’ ti paţikkhipitvā tena punappunaŋ yāciyamāno sampaţicchi. Rājā puro-hitaŋ rājānaŋ, mātaraŋ aggamahesiŋ kāretvā sayaŋ uparājā ahosi.

Tesaŋ samaggavāsaŋ vasantānaŋ aparabhāge bodhisatto agāramajjhe

ukkaņţhito kāme pahāya pabbajjāya ninnacitto kilesaratiŋ anallīyanto ekakova tiţţhati, ekakova nisīdati, ekakova sayati, bandhanāgāre baddho viya

pañjare pakkhittakukkuţo viya ca ahosi. Athassa aggamahesī ‘ayaŋ rājā

mayā saddhiŋ nābhiramati, ekakova tiţţhati nisīdati seyyaŋ kappeti, ayaŋ kho pana daharo taruņo, ahaŋ mahallikā, sīse me palitāni paññāyanti, yaŋnūnāhaŋ “sīse te deva, ekaŋ palitaŋ paññāyatī” ti musāvādaŋ katvā eke-nupāyena rājānaŋ pattiyāpetvā mayā saddhiŋ abhiramāpeyyan’ ti cintetvā ekadivasaŋ rañño sīse ūkā vicinantī viya hutvā ‘deva, mahallakosi jāto, sīse te ekaŋ palitaŋ paññāyatī’ ti āha. ‘Tena hi bhadde, etaŋ palitaŋ luñjitvā mayhaŋ hatthe ţhapehī’ ti. Sā tassa sīsato ekaŋ kesaŋ luñjitvā attano sīse palitaŋ gahetvā ‘idaŋ te, deva, palitan’ ti tassa hatthe ţhapesi. Bodhisa-ttassa taŋ disvāva bhītatasitassa kañcanapaţţasadisā nalāţā sedā mucciŋsu.

So attānaŋ ovadanto ‘susīma, tvaŋ daharo hutvā mahallako jāto, ettakaŋ kālaŋ gūthakalale nimuggo gāmasūkaro viya kāmakalale nimujjitvā taŋ kalalaŋ jahituŋ na sakkosi, nanu kāme pahāya himavantaŋ pavisitvā pabba-jitvā brahmacariyavāsassa te kālo’ ti cintetvā paţhamaŋ gāthamāha–

114. ‘Kāļāni kesāni pure ahesuŋ, jātāni sīsamhi yathāpadese;

tānajja setāni susīma disvā, dhammaŋ cara brahmacariyassa kālo’ ti.

Tattha yathāpadeseti tava sīse tasmiŋ tasmiŋ kesānaŋ anurūpe padese ito pubbe kāļāni bhamarapattavaņņāni kesāni jātāni ahesunti (p. 3.372) vadati. Dhammaŋ carāti dasakusalakammapathadhammaŋ carāti attānameva āņā-peti. Brahmacariyassāti methunaviratiyā te kāloti attho.

Evaŋ bodhisattena brahmacariyavāsassa guņe vaņņite itarā ‘ahaŋ “imassa lagganaŋ karissāmī” ti vissajjanameva karin’ ti bhītatasitā ‘idānissa apabbajjanatthāya sarīravaņņaŋ vaņņayissāmī’ ti cintetvā dve gāthā abhāsi–

115. ‘Mameva deva palitaŋ na tuyhaŋ, mameva sīsaŋ mama utta-mangaŋ;

“atthaŋ karissan” ti musā abhāņiŋ, ekāparādhaŋ khama rājaseţţha.

116. ‘Daharo tuvaŋ dassaniyosi rāja, paţhamuggato hoti yathā kaļīro;

rajjañca kārehi mamañca passa, mā kālikaŋ anudhāvī janindā’ ti.

Tattha mameva sīsanti mameva sīse sañjātaŋ palitanti dīpeti. Itaraŋ tasseva vevacanaŋ. Atthanti attano vuđđhiŋ karissāmīti musā kathesiŋ. Ekā-parādhanti. Imaŋ mayhaŋ ekaŋ aparādhaŋ. Paţhamuggatoti paţhamava-yena uggato. Hohīti hosi, paţhamavaye patiţţhitosīti attho. ‘Hosī’ tiyeva vā pāţho. Yathā kaļīroti yathā siniddhachavitaruņakaļīro mandavāterito ativiya sobhati, evarūposi tvanti dasseti. ‘Paţhamuggato hotī’ tipi pāţho, tassattho–yathā paţhamuggato taruņakaļīro dassanīyo hoti, evaŋ tvampi dassanīyoti. Mamañca passāti mamañca olokehi, mā maŋ anāthaŋ vidhavaŋ karohīti attho. Kālikanti brahmacariyacaraņaŋ nāma dutiye vā tatiye vā attabhāve vipākadānato kālikaŋ nāma, rajjaŋ pana imasmiŋyeva attabhāve kāmaguņa-sukhuppādanato akālikaŋ, so tvaŋ imaŋ akālikaŋ pahāya mā kālikaŋ anu-dhāvīti vadati.

Bodhisatto (p. 3.373) tassā vacanaŋ sutvā ‘bhadde, tvaŋ bhavitabbame-vetaŋ kathaŋ kathesi, pariņamante hi mama vaye imehi kāļakesehi pariva-ttetvā sāņavākasadisehi paņđarehi bhavitabbaŋ. Ahañhi nīluppalādikusuma-dāmasadisakumārānaŋ kañcanarūpapaţibhāgānaŋ uttamayobbanavilāsasa-mpattānaŋ khattiyakaññādīnaŋ vaye pariņamante jaraŋ pattānaŋ vevaņņi-yañceva sarīrabhangañca passāmi. Evaŋ vipattipariyosānovesa bhadde, jīva-loko’ ti vatvā upari buddhalīļāya dhammaŋ desento gāthādvayamāha–

117. ‘Passāmi vohaŋ dahariŋ kumāriŋ, sāmaţţhapassaŋ sutanuŋ sumajjhaŋ;

kāļappavāļāva pavellamānā, palobhayantīva naresu gacchati.

118. ‘Tamena passāmiparena nāriŋ, āsītikaŋ nāvutikaŋva jaccā;

daņđaŋ gahetvāna pavedhamānaŋ, gopānasībhoggasamaŋ carantin’-ti.

Tattha voti nipātamattaŋ. Sāmaţţhapassanti sammaţţhapassaŋ. Aya-meva vā pāţho, sabbapassesu maţţhachavivaņņanti attho. Sutanunti sundara-sarīraŋ. Sumajjhanti susaņţhitamajjhaŋ. Kāļappavāļāva pavellamānāti yathā nāma taruņakāle susamuggatā kāļavallī pavāļā vā hutvā mandavāte-ritā ito cito ca pavellati, evaŋ pavellamānā itthivilāsaŋ dassayamānā kumā-rikā palobhayantīva naresu gacchati. Samīpatthe bhummavacanaŋ, puri-sānaŋ santike te purise kilesavasena palobhayantī viya gacchati.

Tamena passāmiparena nārinti tamenaŋ nāriŋ aparena samayena jaraŋ

pattaŋ antarahitarūpasobhaggappattaŋ passāmi. Bodhisatto hi paţhamagāthāya rūpe assādaŋ kathetvā idāni ādīnavaŋ dassento evamāha. Āsītikaŋ

nāvutikaŋva jaccāti asītisaŋvaccharaŋ vā navutisaŋvaccharaŋ vā jātiyā.

Gopānasībhoggasamanti gopānasīsamaŋ bhoggaŋ, gopānasī-ākārena

bhaggasarīraŋ onamitvā naţţhakākaņikaŋ pariyesantiŋ viya caramānanti

attho. Kāmañca (p. 3.374) bodhisattena daharakāle disvā puna nāvutikakāle diţţhapubbā nāma natthi, ñāņena diţţhabhāvaŋ sandhāya panetaŋ vuttaŋ.

Iti mahāsatto imāya gāthāya rūpassa ādīnavaŋ dassetvā idāni agāra-majjhe attano anabhiratiŋ pakāsento gāthādvayamāha–

119. ‘Sohaŋ tamevānuvicintayanto, eko sayāmi sayanassa majjhe;

“ahampi evaŋ” iti pekkhamāno, na gahe rame brahmacariyassa kālo.

120. ‘Rajjuvālambanī cesā, yā gehe vasato rati;

etampi chetvāna vajanti dhīrā, anapekkhino kāmasukhaŋ pahāyā’ ti.

Tattha sohanti so ahaŋ. Tamevānuvicintayantoti tameva rūpānaŋ assādañca ādīnavañca cintento. Evaŋ iti pekkhamānoti ‘yathā esā pariņatā,

ahampi jaraŋ patto bhaggasarīro bhavissāmī’ ti pekkhamāno. Na gahe

rameti gehe na ramāmi. Brahmacariyassa kāloti bhadde, brahmacariyassa me kālo, tasmā pabbajissāmīti dīpeti.

Rajjuvālambanī cesāti ca-kāro nipātamatto, ālambanarajju viya esāti attho.

Katarā? Yā gehe vasato rati, yā gehe vasantassa rūpādīsu ārammaņesu

kāmaratīti attho. Iminā kāmānaŋ appassādataŋ dasseti. Ayaŋ etthādhippāyo– yathā gilānassa manussassa attano balena parivattituŋ asakkontassa ‘imaŋ ālambitvā parivatteyyāsī’ ti ālambanarajjuŋ bandheyyuŋ,

tassa taŋ ālambitvā parivattantassa appamattakaŋ kāyikacetasikasukhaŋ

bhaveyya, evaŋ kilesāturānaŋ sattānaŋ vivekasukhavasena parivattituŋ

asakkontānaŋ agāramajjhe ţhapitāni kāmaratidāyakāni rūpādīni ārammaņāni tesaŋ kilesapariļāhakāle methunadhammapaţisevanavasena tāni

ārabbha parivattamānānaŋ kāyikacetasikasukhasankhātā kāmarati nāma

taŋ muhuttaŋ uppajjamānā (p. 3.375) appamattikā hoti, evaŋ appassādā

kāmāti. Etampi chetvānāti yasmā pana bahudukkhā kāmā bahupāyāsā, ādīnavo ettha bhiyyo, tasmā taŋ ādīnavaŋ sampassamānā paņđitā etampi

rajjuŋ chetvā gūthakūpe nimuggapuriso taŋ pajahanto viya anapekkhino

etaŋ appamattakaŋ bahudukkhaŋ kāmasukhaŋ pahāya vajanti, nikkhamitvā manoramaŋ pabbajjaŋ pabbajantīti.

Evaŋ mahāsatto kāmesu assādañca ādīnavañca dassento buddhalīļāya dhammaŋ desetvā sahāyaŋ pakkosāpetvā rajjaŋ paţicchāpetvā ñātimittasu-hajjānaŋ rodantānaŋ paridevantānameva sirivibhavaŋ chađđetvā hima-vantaŋ pavisitvā isipabbajjaŋ pabbajitvā jhānābhiññaŋ nibbattetvā brahma-lokaparāyaņo ahosi.

Satthā imaŋ dhammadesanaŋ āharitvā saccāni pakāsetvā bahū jane ama-tapānaŋ pāyetvā jātakaŋ samodhānesi– ‘tadā aggamahesī rāhulamātā ahosi, sahāyarājā ānando, susīmarājā pana ahameva ahosin’ ti.

Susīmajātakavaņņanā chaţţhā.

[412] 7. Koţasimbalijātakavaņņanā

Ahaŋ dasasataŋbyāmanti idaŋ satthā jetavane viharanto kilesaniggahaŋ ārabbha kathesi. Vatthu pana pānīyajātake (jā. 1.11.59 ādayo) āvi bhavissati.

Idhāpi satthā antokoţisanthāre kāmavitakkābhibhūte pañcasate bhikkhū

disvā bhikkhusanghaŋ sannipātāpetvā ‘bhikkhave, āsankitabbayuttakaŋ

nāma āsankituŋ vaţţati, kilesā nāma vađđhantā vane nigrodhādayo viya

rukkhaŋ, purisaŋ bhañjanti, teneva pubbepi koţasimbaliyaŋ nibbattadevatā ekaŋ sakuņaŋ nigrodhabījāni khāditvā attano rukkhassa sākhantare vaccaŋ pātentaŋ disvā “ito me vimānassa vināso bhavissatī” ti bhayappattā ahosī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto koţasimbaliyaŋ

rukkhadevatā hutvā nibbatti. Atheko supaņņarājā diyađđhayojanasatikaŋ (p. 3.376)

attabhāvaŋ māpetvā pakkhavātehi mahāsamudde udakaŋ dvidhā katvā

ekaŋ byāmasahassāyāmaŋ nāgarājānaŋ nanguţţhe gahetvā mukhenassa

gahitagocaraŋ chađđāpetvā koţasimbaliŋ sandhāya vanamatthakena

pāyāsi. Nāgarājā ‘olambento attānaŋ mocessāmī’ ti nigrodharukkhe bhogaŋ

pavesetvā nigrodhaŋ veţhetvā gaņhi. Supaņņarañño mahābalatāya nāgarājassa ca mahāsarīratāya nigrodharukkho samugghāţaŋ agamāsi. Nāgarājā

neva rukkhaŋ vissajjesi, supaņņarājā saddhiŋ nigrodharukkhena nāgarājānaŋ gahetvā koţasimbaliŋ patvā nāgarājānaŋ khandhapiţţhe nipajjāpetvā

udaramassa phāletvā nāgamedaŋ khāditvā sesakaļevaraŋ samudde vissajjesi. Tasmiŋ pana nigrodhe ekā sakuņikā atthi, sā nigrodharukkhe vissaţţhe

uppatitvā koţasimbaliyā sākhantare nisīdi. Rukkhadevatā taŋ disvā ‘ayaŋ

sakuņikā mama rukkhakkhandhe vaccaŋ pātessati, tato nigrodhagaccho vā

pilakkhagaccho vā uţţhahitvā sakalarukkhaŋ ottharitvā gacchissati, atha me

vimānaŋ nassissatī’ ti bhītatasitā pavedhi. Tassā pavedhantiyā koţasimbalīpi yāva mūlā pavedhi. Supaņņarājā taŋ pavedhamānaŋ disvā kāraņaŋ

pucchanto dve gāthā abhāsi–

121. ‘Ahaŋ dasasataŋbyāmaŋ, uragamādāya āgato;

tañca mañca mahākāyaŋ, dhārayaŋ nappavedhasi.

122. ‘Athimaŋ khuddakaŋ pakkhiŋ, appamaŋsataraŋ mayā;

dhārayaŋ byathasi bhītā, kamatthaŋ koţasimbalī’ ti.

Tattha dasasataŋbyāmanti sahassabyāmamattāyāmaŋ. Uragamādāya āgatoti evaŋ mahantaŋ uragaŋ ādāya idha āgato. Tañca mañcāti tañca uragaŋ mañca. Dhārayanti dhārayamānā. Byathasīti kampasi. Kamatthanti kiŋ atthaŋ, kena kāraņenāti pucchati, kaŋ vā atthaŋ sampassamānātipi attho. Koţasimbalīti rukkhanāmena devaputtaŋ ālapati. So hi simbalirukkho khandhasākhamahantatāya koţasimbalināmaŋ labhati, tasmiŋ adhivatthade-vaputtassapi tadeva nāmaŋ.

Athassa (p. 3.377) kāraņaŋ kathento devaputto catasso gāthā abhāsi–

123. ‘Maŋsabhakkho tuvaŋ rāja, phalabhakkho ayaŋ dijo;

ayaŋ nigrodhabījāni, pilakkhudumbarāni ca; assatthāni ca bhakkhitvā, khandhe me ohadissati.

124. ‘Te rukkhā saŋvirūhanti, mama passe nivātajā;

te maŋ pariyonandhissanti, arukkhaŋ maŋ karissare.

125. ‘Santi aññepi rukkhā se, mūlino khandhino dumā;

iminā sakuņajātena, bījamāharitā hatā.

126. ‘Ajjhārūhābhivađđhanti, brahantampi vanappatiŋ;

tasmā rāja pavedhāmi, sampassaŋnāgataŋ bhayan’ ti.

Tattha ohadissatīti vaccaŋ pātessati. Te rukkhāti tehi bījehi jātā nigrodhādayo rukkhā. Saŋvirūhantīti saŋviruhissanti vađđhissanti. Mama passeti

mama sākhantarādīsu. Nivātajāti mama sākhāhi vātassa nivāritattā nivāte

jātā. Te maŋ pariyonandhissantīti ete evaŋ vađđhitā maŋ pariyonandhissantīti ayametthādhippāyo. Karissareti athevaŋ pariyonandhitvā maŋ arukkhameva karissanti sabbaso bhañjissanti. Rukkhā seti rukkhā. Mūlino khandhinoti mūlasampannā ceva khandhasampannā ca. Dumāti rukkhavevacanameva. Bījamāharitāti bījaŋ āharitvā. Hatāti aññepi imasmiŋ vane rukkhā

vināsitā santi. Ajjhārūhābhivađđhantīti nigrodhādayo rukkhā ajjhārūhā hutvā mahantampi aññaŋ vanappatiŋ atikkamma vađđhantīti dasseti. Ettha pana vane pati, vanassa pati, vanappatīti tayopi pāţhāyeva. Rājāti supaņņaŋ āla-pati.

Rukkhadevatāya vacanaŋ sutvā supaņņo osānagāthamāha–

127. ‘Sankeyya sankitabbāni, rakkheyyānāgataŋ bhayaŋ;

anāgatabhayā dhīro, ubho loke avekkhatī’ ti.

Tattha (p. 3.378) anāgataŋ bhayanti pāņātipātādīhi viramanto diţţhadhammikampi samparāyikampi anāgataŋ bhayaŋ rakkhati nāma, pāpamitte

veripuggale ca anupasankamanto anāgatabhayaŋ rakkhati nāma. Evaŋ anā-gataŋ bhayaŋ rakkheyya. Anāgatabhayāti anāgatabhayakāraņā taŋ bhayaŋ passanto dhīro idhalokañca paralokañca avekkhati oloketi nāma.

Evañca pana vatvā supaņņo attano ānubhāvena taŋ pakkhiŋ tamhā rukkhā palāpesi.

Satthā imaŋ dhammadesanaŋ āharitvā ‘āsankitabbayuttakaŋ āsankituŋ vaţţatī’ ti vatvā saccāni pakāsetvā jātakaŋ samodhānesi, saccapariyosāne pañcasatā bhikkhū arahattaphale patiţţhahiŋsu.

Tadā supaņņarājā sāriputto ahosi, rukkhadevatā pana ahameva ahosinti.

Koţasimbalijātakavaņņanā sattamā.

[413] 8. Dhūmakārijātakavaņņanā

Rājā apucchi vidhuranti idaŋ satthā jetavane viharanto kosalarañño āgantukasangahaŋ ārabbha kathesi. So kira ekasmiŋ samaye paveņi-āgatānaŋ

porāņakayodhānaŋ sangahaŋ akatvā abhinavāgatānaŋ āgantukānaññeva

sakkārasammānaŋ akāsi. Athassa paccante kupite yujjhanatthāya gatassa

‘āgantukā laddhasakkārā yujjhissantī’ ti porāņakayodhā na yujjhiŋsu, ‘porāņakayodhā yujjhissantī’ ti āgantukāpi na yujjhiŋsu. Corā rājānaŋ jiniŋsu.

Rājā parājito āgantukasangahadosena attano parājitabhāvaŋ ñatvā

sāvatthiŋ paccāgantvā ‘kiŋ nu kho ahameva evaŋ karonto parājito, udāhu aññepi rājāno parājitapubbāti dasabalaŋ pucchissāmī’ ti bhuttapātarāso jeta-vanaŋ gantvā sakkāraŋ katvā satthāraŋ vanditvā tamatthaŋ pucchi. Satthā ‘na kho, mahārāja, tvameveko, porāņakarājānopi āgantukasangahaŋ katvā parājitā’ ti vatvā tena yācito atītaŋ āhari.

Atīte (p. 3.379) kururaţţhe indapatthanagare yudhiţţhilagotto dhanañcayo

nāma korabyarājā rajjaŋ kāresi. Tadā bodhisatto tassa purohitakule nibbattitvā vayappatto takkasilāyaŋ sabbasippāni uggaņhitvā indapatthaŋ paccāgantvā pitu accayena purohitaţţhānaŋ labhitvā rañño atthadhammānusāsako ahosi, vidhurapaņđitotissa nāmaŋ kariŋsu. Tadā dhanañcayarājā porāņakayodhe agaņetvā āgantukānaññeva sangahaŋ akāsi. Tassa paccante

kupite yujjhanatthāya gatassa ‘āgantukā jānissantī’ ti neva porāņakā

yujjhiŋsu, ‘porāņakā yujjhissantī’ ti na āgantukā yujjhiŋsu. Rājā parājito inda-patthameva paccāgantvā ‘āgantukasangahassa katabhāvena parājitomhī’ ti cintesi. So ekadivasaŋ ‘kiŋ nu kho ahameva āgantukasangahaŋ katvā parā-jito, udāhu aññepi rājāno parājitapubbā atthīti vidhurapaņđitaŋ pucchissāmī’-ti cintetvā taŋ rājupaţţhānaŋ āgantvā nisinnaŋ tamatthaŋ pucchi. Athassa taŋ pucchanākāraŋ āvikaronto satthā upađđhaŋ gāthamāha–

128. ‘Rājā apucchi vidhuraŋ, dhammakāmo yudhiţţhilo’ ti.

Tattha dhammakāmoti sucaritadhammappiyo.

‘Api brāhmaņa jānāsi, ko eko bahu socatī’ ti–

Sesa-upađđhagāthāya pana ayamattho– api nāma, brāhmaņa, tvaŋ jānāsi ‘ko imasmiŋ loke Eko bahu socati, nānākāraņena socatī’ ti.

Taŋ sutvā bodhisatto ‘mahārāja, kiŋ soko nāma tumhākaŋ soko, pubbe dhūmakārī nāmeko ajapālabrāhmaņo mahantaŋ ajayūthaŋ gahetvā araññe vajaŋ katvā tattha ajā ţhapetvā aggiñca dhūmañca katvā ajayūthaŋ paţija-gganto khīrādīni paribhuñjanto vasi. So tattha āgate suvaņņavaņņe sarabhe disvā tesu sinehaŋ katvā ajā agaņetvā ajānaŋ sakkāraŋ sarabhānaŋ katvā saradakāle sarabhesu palāyitvā himavantaŋ gatesu ajāsupi naţţhāsu sarabhe apassanto sokena paņđurogī hutvā jīvitakkhayaŋ patto, ayaŋ āga-ntukasangahaŋ katvā tumhehi sataguņena sahassaguņena socitvā kilamitvā (p. 3.380) vināsaŋ patto’ ti idaŋ udāharaņaŋ ānetvā dassento imā gāthā āha–

129. ‘Brāhmaņo ajayūthena, pahūtejo vane vasaŋ;

dhūmaŋ akāsi vāseţţho, rattindivamatandito.

130. ‘Tassa taŋdhūmagandhena, sarabhā makasađđitā;

vassāvāsaŋ upagacchuŋ, dhūmakārissa santike.

131. ‘Sarabhesu manaŋ katvā, ajā so nāvabujjhatha;

āgacchantī vajantī vā, tassa tā vinasuŋ ajā.

132. ‘Sarabhā sarade kāle, pahīnamakase vane;

pāvisuŋ giriduggāni, nadīnaŋ pabhavāni ca.

133. ‘Sarabhe ca gate disvā, ajā ca vibhavaŋ gatā;

kiso ca vivaņņo cāsi, paņđurogī ca brāhmaņo.

134. ‘Evaŋ yo saŋ nirankatvā, āgantuŋ kurute piyaŋ;

so eko bahu socati, dhūmakārīva brāhmaņo’ ti.

Tattha pahūtejoti pahūta-indhano. Dhūmaŋ akāsīti makkhikaparipanthaha-raņatthāya aggiñca dhūmañca akāsi. Vāseţţhoti tassa gottaŋ. Atanditoti ana-laso hutvā. Taŋdhūmagandhenāti tena dhūmagandhena. Sarabhāti sarabha-migā. Makasađđitāti makasehi upaddutā pīļitā. Sesamakkhikāpi makasagga-haņeneva gahitā. Vassāvāsanti vassārattavāsaŋ vasiŋsu. Manaŋ katvāti sinehaŋ uppādetvā. Nāvabujjhathāti araññato caritvā vajaŋ āgacchantī ceva vajato araññaŋ gacchantī ca ‘ettakā āgatā, ettakā anāgatā’ ti na jānāti. Tassa tā vinasunti tassa tā evaŋ apaccavekkhantassa sīhaparipanthādito arakkhi-yamānā ajā sīhaparipanthādīhi vinassiŋsu, sabbāva vinaţţhā.

Nadīnaŋ pabhavāni cāti pabbateyyānaŋ nadīnaŋ pabhavaţţhānāni ca paviţţhā. Vibhavanti abhāvaŋ. Ajā ca vināsaŋ pattā disvā jānitvā. Kiso ca vivaņņoti khīrādidāyikā ajā pahāya sarabhe sangaņhitvā tepi apassanto ubhato (p. 3.381) parihīno sokābhibhūto kiso ceva dubbaņņo ca ahosi. Evaŋ yo saŋ nirankatvāti evaŋ mahārāja, yo sakaŋ porāņaŋ ajjhattikaŋ janaŋ nīha-ritvā pahāya kismiñci agaņetvā āgantukaŋ piyaŋ karoti, so tumhādiso eko bahu socati, ayaŋ te mayā dassito dhūmakārī brāhmaņo viya bahu socatīti.

Evaŋ mahāsatto rājānaŋ saññāpento kathesi. Sopi saññattaŋ gantvā

tassa pasīditvā bahuŋ dhanaŋ adāsi. Tato paţţhāya ca ajjhattikasangahameva karonto dānādīni puññāni katvā saggaparāyaņo ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā kora-byarājā ānando ahosi, dhūmakārī pasenadikosalo, vidhurapaņđito pana aha-meva ahosin’ ti.

Dhūmakārijātakavaņņanā aţţhamā.

[414] 9. Jāgarajātakavaņņanā

Kodha jāgarataŋ suttoti idaŋ satthā jetavane viharanto aññataraŋ upāsakaŋ ārabbha kathesi. So hi sotāpanno ariyasāvako sāvatthito sakaţasatthena saddhiŋ kantāramaggaŋ paţipajji. Satthavāho tattha ekasmiŋ udakaphāsukaţţhāne pañca sakaţasatāni mocetvā khādanīyabhojanīyaŋ saŋvidahitvā vāsaŋ upagacchi. Te manussā tattha tattha nipajjitvā supiŋsu, upāsako pana satthavāhassa santike ekasmiŋ rukkhamūle cankamaŋ adhiţţhāsi. Atha naŋ satthaŋ vilumpitukāmā pañcasatā corā nānāvudhāni

gahetvā satthaŋ parivāretvā aţţhaŋsu. Te taŋ upāsakaŋ cankamantaŋ

disvā ‘imassa niddāyanakāle vilumpissāmā’ ti tattha tattha aţţhaŋsu, sopi

tiyāmarattiŋ cankamiyeva. Corā paccūsasamaye gahitagahitā pāsāņamuggarādayo chađđetvā ‘bho satthavāha, imaŋ appamādena jaggantaŋ

purisaŋ nissāya jīvitaŋ labhitvā tava santakassa sāmiko jāto, etassa

sakkāraŋ kareyyāsī’ ti vatvā pakkamiŋsu. Manussā (p. 3.382) kālasseva

vuţţhāya tehi chađđitapāsāņamuggarādayo disvā ‘imaŋ nissāya amhehi

jīvitaŋ laddhan’ ti upāsakassa sakkāraŋ akaŋsu. Upāsakopi icchitaţţhānaŋ gantvā katakicco puna sāvatthiŋ āgantvā jetavanaŋ gantvā tathāgataŋ pūjetvā vanditvā nisinno ‘kiŋ, upāsaka, na paññāyasī’ ti vutte tamatthaŋ āro-cesi. Satthā ‘na kho, upāsaka, tvaŋyeva aniddāyitvā jagganto visesaŋ labhi, porāņakapaņđitāpi jaggantā visesaŋ guņaŋ labhiŋsū’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto brāhmaņakule

nibbattitvā vayappatto takkasilāyaŋ sabbasippāni uggaņhitvā paccāgantvā

agāramajjhe vasanto aparabhāge nikkhamitvā isipabbajjaŋ pabbajitvā na

cirasseva jhānābhiññaŋ nibbattetvā himavantapadese ţhānacankamiriyāpatho hutvā vasanto niddaŋ anupagantvā sabbarattiŋ cankamati. Athassa cankamanakoţiyaŋ nibbattarukkhadevatā tussitvā rukkhaviţape ţhatvā pañhaŋ pucchantī paţhamaŋ gāthamāha–

135. ‘Kodha jāgarataŋ sutto, kodha suttesu jāgaro;

ko mametaŋ vijānāti, ko taŋ paţibhaņāti me’ ti.

Tattha kodhāti ko idha. Ko mametanti ko mama etaŋ pañhaŋ vijānāti. Ko taŋ paţibhaņāti meti etaŋ mayā puţţhaŋ pañhaŋ mayhaŋ ko paţibhaņāti, ko byākarituŋ sakkhissatīti pucchati.

Bodhisatto tassā vacanaŋ sutvā–

136. ‘Ahaŋ jāgarataŋ sutto, ahaŋ suttesu jāgaro;

ahametaŋ vijānāmi, ahaŋ paţibhaņāmi te’ ti.–

Imaŋ gāthaŋ vatvā puna tāya–

137. ‘Kathaŋ jāgarataŋ sutto, kathaŋ suttesu jāgaro;

kathaŋ etaŋ vijānāsi, kathaŋ paţibhaņāsi me’ ti.–

Imaŋ gāthaŋ puţţho tamatthaŋ byākaronto–

138. ‘Ye dhammaŋ nappajānanti, saŋyamoti damoti ca;

tesu suppamānesu, ahaŋ jaggāmi devate.

139. ‘Yesaŋ (p. 3.383) rāgo ca doso ca, avijjā ca virājitā;

tesu jāgaramānesu, ahaŋ suttosmi devate.

140. ‘Evaŋ jāgarataŋ sutto, evaŋ suttesu jāgaro;

evametaŋ vijānāmi, evaŋ paţibhaņāmi te’ ti.– imā gāthā āha;

Tattha kathaŋ jāgarataŋ suttoti kathaŋ tvaŋ jāgarataŋ sattānaŋ antare

sutto nāma hosi. Esa nayo sabbattha. Ye dhammanti ye sattā navavidhaŋ

lokuttaradhammaŋ na pajānanti. Saŋyamoti damoti cāti ‘ayaŋ saŋyamo,

ayaŋ damo’ ti evañca ye maggena āgataŋ sīlañceva indriyasaŋvarañca na

jānanti. Indriyasaŋvaro hi manacchaţţhānaŋ indriyānaŋ damanato

‘damo’ ti vuccati. Tesu suppamānesūti tesu kilesaniddāvasena supantesu

sattesu ahaŋ appamādavasena jaggāmi.

‘Yesaŋ rāgo cā’ ti gāthāya yesaŋ mahākhīņāsavānaŋ padasatena niddiţţhadiyađđhasahassataņhālobhasankhāto rāgo ca nava-āghātavatthusamuţţhāno doso ca dukkhādīsu aţţhasu vatthūsu aññāņabhūtā avijjā cāti ime

kilesā virājitā pahīnā, tesu ariyesu sabbākārena jāgaramānesu te upādāya ahaŋ sutto nāma devateti attho. Evaŋ jāgaratanti evaŋ devate ahaŋ iminā kāraņena jāgarataŋ sutto nāmāti. Esa nayo sabbapadesu.

Evaŋ mahāsattena pañhe kathite tuţţhā devatā tassa thutiŋ karontī osāna-gāthamāha–

141. ‘Sādhu jāgarataŋ sutto, sādhu suttesu jāgaro;

sādhu metaŋ vijānāsi, sādhu paţibhaņāsi me’ ti.

Tattha sādhūti bhaddakaŋ katvā tvaŋ imaŋ pañhaŋ kathesi, mayampi naŋ evameva kathemāti. Evaŋ sā bodhisattassa thutiŋ katvā attano vimāna-meva pāvisi.

Satthā (p. 3.384) imaŋ dhammadesanaŋ āharitvā jātakaŋ samodhānesi–

‘tadā devadhītā uppalavaņņā ahosi, tāpaso pana ahameva ahosin’ ti.

Jāgarajātakavaņņanā navamā.

[415] 10. Kummāsapiņđijātakavaņņanā

Na kiratthīti idaŋ satthā jetavane viharanto mallikaŋ deviŋ ārabbha

kathesi. Sā hi sāvatthiyaŋ ekassa mālākārajeţţhakassa dhītā uttamarūpadharā mahāpuññā soļasavassikakāle ekadivasaŋ kumārikāhi saddhiŋ

pupphārāmaŋ gacchantī tayo kummāsapiņđe gahetvā pupphapacchiyaŋ

ţhapetvā gacchati. Sā nagarato nikkhamanakāle bhagavantaŋ sarīrappabhaŋ vissajjetvā bhikkhusanghaparivutaŋ nagaraŋ pavisantaŋ disvā

tayo kummāsapiņđe upanāmesi. Satthā catumahārājadattiyaŋ pattaŋ upanetvā paţiggahesi. Sāpi tathāgatassa pāde sirasā vanditvā buddhārammaņaŋ pītiŋ gahetvā ekamantaŋ aţţhāsi. Satthā taŋ oloketvā sitaŋ pātvā-kāsi. Āyasmā ānando ‘ko nu kho, bhante, hetu ko paccayo tathāgatassa sita-karaņe’ ti bhagavantaŋ pucchi. Athassa satthā ‘ānanda, ayaŋ kumārikā imesaŋ kummāsapiņđānaŋ phalena ajjeva kosalarañño aggamahesī bhavi-ssatī’ ti sitakāraņaŋ kathesi.

Kumārikāpi pupphārāmaŋ gatā. Taŋ divasameva kosalarājā ajātasattunā

saddhiŋ yujjhanto yuddhaparājito palāyitvā assaŋ abhiruyha āgacchanto

tassā gītasaddaŋ sutvā paţibaddhacitto assaŋ taŋ ārāmābhimukhaŋ

pesesi. Puññasampannā kumārikā rājānaŋ disvā apalāyitvāva āgantvā

assassa nāsarajjuyā gaņhi, rājā assapiţţhiyaŋ nisinnova ‘sasāmikāsi, asāmikāsī’ ti pucchitvā asāmikabhāvaŋ ñatvā assā oruyha vātātapakilanto tassā

anke nipanno muhuttaŋ vissamitvā taŋ assapiţţhiyaŋ nisīdāpetvā balakāyaparivuto nagaraŋ pavisitvā attano kulagharaŋ pesetvā sāyanhasamaye

yānaŋ pahiņitvā (p. 3.385) mahantena sakkārasammānena kulagharato āharāpetvā ratanarāsimhi ţhapetvā abhisekaŋ datvā aggamahesiŋ akāsi. Tato

paţţhāya ca sā rañño piyā ahosi manāpā, pubbuţţhāyikādīhi pañcahi kalyāņadhammehi samannāgatā patidevatā, buddhānampi vallabhā ahosi. Tassā

satthu tayo kummāsapiņđe datvā taŋ sampattiŋ adhigatabhāvo sakalanagaraŋ pattharitvā gato.

Athekadivasaŋ dhammasabhāyaŋ kathaŋ samuţţhāpesuŋ ‘āvuso,

mallikā devī buddhānaŋ tayo kummāsapiņđe datvā tesaŋ phalena taŋ divasaññeva abhisekaŋ pattā, aho buddhānaŋ mahāguņatā’ ti. Satthā āgantvā

‘kāya nuttha, bhikkhave, etarahi kathāya sannisinnā’ ti pucchitvā ‘imāya

nāmā’ ti vutte ‘anacchariyaŋ, bhikkhave, mallikāya ekassa sabbaññubuddhassa tayo kummāsapiņđe datvā kosalarañño aggamahesibhāvādhigamo.

Kasmā? Buddhānaŋ guņamahantatāya. Porāņakapaņđitā pana paccekabuddhānaŋ aloņakaŋ asnehaŋ aphāņitaŋ kummāsaŋ datvā tassa phalena

dutiye attabhāve tiyojanasatike kāsiraţţhe rajjasiriŋ pāpuņiŋsū’ ti vatvā

atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ daliddakule nibbattitvā vayappatto ekaŋ seţţhiŋ nissāya bhatiyā kammaŋ

karonto jīvikaŋ kappesi. So ekadivasaŋ ‘pātarāsatthāya me bhavissatī’ ti

antarāpaņato cattāro kummāsapiņđe gahetvā kammantaŋ gacchanto cattāro

paccekabuddhe bhikkhācāratthāya bārāņasinagarābhimukhe āgacchante

disvā ‘ime bhikkhaŋ sandhāya bārāņasiŋ gacchanti, mayhampime cattāro

kummāsapiņđā atthi, yaŋnūnāhaŋ ime imesaŋ dadeyyan’ ti cintetvā te upasankamitvā vanditvā ‘bhante, ime me hatthe cattāro kummāsapiņđā, ahaŋ

ime tumhākaŋ dadāmi, sādhu me, bhante, paţiggaņhatha, evamidaŋ puññaŋ

mayhaŋ bhavissati dīgharattaŋ hitāya sukhāyā’ ti vatvā tesaŋ adhivāsanaŋ

viditvā vālikaŋ ussāpetvā cattāri āsanāni paññapetvā tesaŋ upari sākhābhangaŋ attharitvā paccekabuddhe paţipāţiyā nisīdāpetvā paņņapuţena

udakaŋ āharitvā dakkhiņodakaŋ pātetvā catūsu pattesu cattāro kummāsapiņđe patiţţhāpetvā vanditvā ‘bhante, etesaŋ nissandena daliddagehe

nibbatti nāma mā hotu, sabbaññutaññāņappaţivedhassa paccayo hotū’ ti (p. 3.386)āha. Paccekabuddhā paribhuñjiŋsu, paribhogāvasāne anumodanaŋ katvā uppatitvā nandamūlakapabbhārameva agamaŋsu.

Bodhisatto añjaliŋ paggayha paccekabuddhagataŋ pītiŋ gahetvā tesu

cakkhupathaŋ atītesu attano kammantaŋ gantvā yāvatāyukaŋ dānaŋ anussaritvā kālaŋ katvā tassa phalena bārāņasirañño aggamahesiyā kucchimhi

nibbatti, brahmadattakumārotissa nāmaŋ akaŋsu. So attano padasā gamanakālato paţţhāya ‘ahaŋ imasmiŋyeva nagare bhatako hutvā kammantaŋ

gacchanto paccekabuddhānaŋ cattāro kummāsapiņđe datvā tassa dānassa

phalena idha nibbatto’ ti pasannādāse mukhanimittaŋ viya sabbaŋ purimajātikiriyaŋ jātissarañāņena pākaţaŋ katvā passi. So vayappatto takkasilāyaŋ

gantvā sabbasippāni uggaņhitvā paccāgantvā sikkhitasippaŋ pitu dassetvā

tuţţhena pitarā oparajje patiţţhāpito, aparabhāge pitu accayena rajje patiţţhāsi. Athassa uttamarūpadharaŋ kosalarañño dhītaraŋ ānetvā aggamahesiŋ akaŋsu, chattamangaladivase panassa sakalanagaraŋ devanagaraŋ viya alankariŋsu.

So nagaraŋ padakkhiņaŋ katvā alankatapāsādaŋ abhiruhitvā mahātalamajjhe samussitasetacchattaŋ pallankaŋ abhiruyha nisinno parivāretvā ţhite

ekato amacce, ekato brāhmaņagahapati-ādayo nānāvibhave sirivilāsasamujjale, ekato nānāvidhapaņņākārahatthe nāgaramanusse, ekato alankatadevaccharasanghaŋ viya soļasasahassasankhaŋ nāţakitthigaņanti imaŋ atimanoramaŋ sirivibhavaŋ olokento attano pubbakammaŋ anussaritvā ‘idaŋ

suvaņņapiņđikaŋ kañcanamālaŋ setacchattaŋ, imāni ca anekasahassāni

hatthivāhana-assavāhanarathavāhanāni, maņimuttādipūritā sāragabbhā,

nānāvidhadhaññapūritā mahāpathavī, devaccharapaţibhāgā nāriyo cāti

sabbopesa mayhaŋ sirivibhavo na aññassa santako, catunnaŋ paccekabuddhānaŋ dinnassa catukummāsapiņđadānasseva santako, te nissāya mayā

esa laddho’ ti paccekabuddhānaŋ guņaŋ anussaritvā attano kammaŋ

pākaţaŋ akāsi. Tassa taŋ anussarantassa sakalasarīraŋ pītiyā pūri. So

pītiyā temitahadayo mahājanassa majjhe udānagītaŋ gāyanto dve gāthā

abhāsi–

142. ‘Na (p. 3.387) kiratthi anomadassisu, pāricariyā buddhesu appikā;

sukkhāya aloņikāya ca, passa phalaŋ kummāsapiņđiyā.

143. ‘Hatthigavāssā cime bahū, dhanadhaññaŋ pathavī ca kevalā;

nāriyo cimā accharūpamā, passa phalaŋ kummāsapiņđiyā’ ti.

Tattha anomadassisūti anomassa alāmakassa paccekabodhiñāņassa

diţţhattā paccekabuddhā anomadassino nāma. Pāricariyāti abhivādanapaccuţţhānañjalikammādibhedā sāmīcikiriyāpi, sampatte disvā attano santakaŋ

appaŋ vā bahuŋ vā lūkhaŋ vā paņītaŋ vā deyyadhammaŋ cittaŋ pasādetvā guņaŋ sallakkhetvā tisso cetanā visodhetvā phalaŋ saddahitvā pari-ccajanakiriyāpi. Buddhesūti paccekabuddhesu. Appikāti mandā parittā nāma natthi kira. Sukkhāyāti nisnehāya. Aloņikāyāti phāņitavirahitāya. Nipphāņi-tattā hi sā ‘aloņikā’ ti vuttā. Kummāsapiņđiyāti cattāro kummāsapiņđe ekato katvā gahitaŋ kummāsaŋ sandhāya evamāha. Guņavantānaŋ samaņabrāhmaņānaŋ guņaŋ sallakkhetvā cittaŋ pasādetvā phaluppattiŋ pāţikankhamānānaŋ tisso cetanā visodhetvā dinnapadakkhiņā appikā nāma natthi, nibbattanibbattaţţhāne mahāsampattimeva detīti vuttaŋ hoti. Hoti cettha–

‘Natthi citte pasannamhi, appikā nāma dakkhiņā; tathāgate vā sambuddhe, atha vā tassa sāvake. ‘ tiţţhante nibbute cāpi, same citte samaŋ phalaŋ; cetopaņidhihetu hi, sattā gacchanti suggatin’ ti. (vi. va. 804, 806);

Imassa panatthassa dīpanatthāya–

‘Khīrodanaŋ ahamadāsiŋ, bhikkhuno piņđāya carantassa; (vi. va. 413); tassā me passa vimānaŋ, accharā kāmavaņņinīhamasmi. (vi. va. 334). ‘Accharāsahassassāhaŋ (p. 3.388), pavarā passa puññānaŋ vipākaŋ; tena metādiso vaņņo, tena me idha mijjhati. ‘Uppajjanti ca me bhogā, ye keci manaso piyā; tenamhi evaŋ jalitānubhāvā, vaņņo ca me sabbadisā pabhāsatī’ ti. (vi.

va. 334-336)–

Evamādīni vimānavatthūni āharitabbāni.

Dhanadhaññanti muttādidhanañca satta dhaññāni ca. Pathavī ca kevalāti sakalā cesā mahāpathavīti sakalapathaviŋ hatthagataŋ maññamāno vadati. Passa phalaŋ kummāsapiņđiyāti attano dānaphalaŋ attanāva dassento eva-māha. Dānaphalaŋ kira bodhisattā ca sabbaññubuddhāyeva ca jānanti. Teneva satthā itivuttake suttantaŋ kathento–

‘Evañce, bhikkhave, sattā jāneyyuŋ dānasaŋvibhāgassa vipākaŋ, yathāhaŋ jānāmi, na adatvā bhuñjeyyuŋ, na ca nesaŋ maccheramalaŋ cittaŋ pariyādāya tiţţheyya. Yopi nesaŋ assa carimo ālopo carimaŋ kabaļaŋ, tatopi na asaŋvibhajitvā bhuñjeyyuŋ, sace nesaŋ paţiggāhakā assu. Yasmā ca kho, bhikkhave, sattā na evaŋ jānanti dānasaŋvibhā-gassa vipākaŋ, yathāhaŋ jānāmi, tasmā adatvā bhuñjanti, maccherama-lañca nesaŋ cittaŋ pariyādāya tiţţhatī’ ti (itivu. 26).

Bodhisattopi attano chattamangaladivase sañjātapītipāmojjo imāhi dvīhi

gāthāhi udānagītaŋ gāyi. Tato paţţhāya ‘rañño piyagītan’ ti bodhisattassa

nāţakitthiyo ca sesanāţakagandhabbādayopi ca antepurajanopi antonagara-vāsinopi bahinagaravāsinopi pānāgāresupi amaccamaņđalesupi ‘amhākaŋ rañño piyagītan’ ti tadeva gītaŋ gāyanti. Evaŋ addhāne gate aggamahesī tassa gītassa atthaŋ jānitukāmā ahosi, mahāsattaŋ pana pucchituŋ na visa-hati. Athassā ekasmiŋ guņe pasīditvā ekadivasaŋ rājā ‘bhadde, varaŋ te dassāmi, varaŋ gaņhāhī’ ti āha. ‘Sādhu, deva, gaņhāmī’ ti. ‘Hatthi-assādīsu te kiŋ dammī’ ti? ‘Deva, tumhe nissāya mayhaŋ na kiñci natthi, na me etehi attho, sace pana dātukāmāttha, tumhākaŋ gītassa atthaŋ kathetvā dethā’ ti.

‘Bhadde, ko te (p. 3.389) iminā varena attho, aññaŋ gaņhāhī’ ti. ‘Deva,

aññena me attho natthi, etadeva gaņhāmī’ ti. ‘Sādhu bhadde, kathessāmi,

tuyhaŋ pana ekikāya raho na kathessāmi, dvādasayojanikāya bārāņasiyā

bheriŋ carāpetvā rājadvāre ratanamaņđapaŋ kāretvā ratanapallankaŋ

paññāpetvā amaccabrāhmaņādīhi ca nāgarehi ceva soļasahi itthisahassehi ca parivuto tesaŋ majjhe ratanapallanke nisīditvā kathessāmī’ ti. Sā ‘sādhu, devā’ ti sampaţicchi.

Rājā tathā kāretvā amaragaņaparivuto sakko devarājā viya mahājanakāya-parivuto ratanapallanke nisīdi. Devīpi sabbālankārapaţimaņđitā kañcanabha-ddapīţhaŋ attharitvā ekamante akkhikoţiyā oloketvā tathārūpe ţhāne nisī-ditvā ‘deva, tumhākaŋ tussitvā gāyanamangalagītassa tāva me atthaŋ gaga-natale puņņacandaŋ uţţhāpento viya pākaţaŋ katvā kathethā’ ti vatvā tatiyaŋ gāthamāha–

144. ‘Abhikkhaņaŋ rājakuñjara, gāthā bhāsasi kosalādhipa;

pucchāmi taŋ raţţhavađđhana, bāļhaŋ pītimano pabhāsasī’ ti.

Tattha kosalādhipāti na so kosalaraţţhādhipo, kusale pana dhamme adhi-patiŋ katvā viharati, tena naŋ ālapantī evamāha, kusalādhipa kusalajjhāsa-yāti attho. Bāļhaŋ pītimano pabhāsasīti ativiya pītiyuttacitto hutvā bhāsasi, tasmā kathetha tāva me etāsaŋ gāthānaŋ atthanti.

Athassa gāthānamatthaŋ āvi karonto mahāsatto catasso gāthā abhāsi–

145. ‘Imasmiŋyeva nagare, kule aññatare ahuŋ;

parakammakaro āsiŋ, bhatako sīlasaŋvuto.

146. ‘Kammāya nikkhamantohaŋ, caturo samaņeddasaŋ;

ācārasīlasampanne, sītibhūte anāsave.

147. ‘Tesu (p. 3.390) cittaŋ pasādetvā, nisīdetvā paņņasanthate;

adaŋ buddhānaŋ kummāsaŋ, pasanno sehi pāņibhi.

148. ‘Tassa kammassa kusalassa, idaŋ me edisaŋ phalaŋ;

anubhomi idaŋ rajjaŋ, phītaŋ dharaņimuttaman’ ti.

Tattha kule aññatareti nāmena vā gottena vā apākaţe ekasmiŋyeva kule.

Ahunti nibbattiŋ. Parakammakaro āsinti tasmiŋ kule jātovāhaŋ daliddatāya

parassa kammaŋ katvā jīvikaŋ kappento parakammakaro āsiŋ. Bhatakoti

paravetanabhato. Sīlasaŋvutoti pañcasīlasaŋvare ţhito, bhatiyā jīvantopi

dussīlyaŋ pahāya sīlasampannova ahosinti dīpeti. Kammāya nikkhamantohanti taŋ divasaŋ kattabbakiccassa karaņatthāya nikkhanto ahaŋ. Caturo

samaņeddasanti bhadde, ahaŋ nagarā nikkhamma mahāmaggaŋ āruyha

attano kammabhūmiŋ gacchanto bhikkhāya bārāņasinagaraŋ pavisante

samitapāpe cattāro pabbajite addasaŋ. Ācārasīlasampanneti ekavīsatiyā

anesanāhi jīvikakappanaŋ anācāro nāma, tassa paţipakkhena ācārena ceva

maggaphalehi āgatena sīlena ca samannāgate. Sītibhūteti rāgādipariļāhavūpasamena ceva ekādasa-agginibbāpanena ca sītibhāvappatte. Anāsaveti

kāmāsavādivirahite. Nisīdetvāti vālikāsanānaŋ upari santhate paņņasanthare nisīdāpetvā. Santharo hi idha santhatoti vutto. Adanti nesaŋ udakaŋ datvā sakkaccaŋ sakehi hatthehi kummāsaŋ adāsiŋ. Kusalassāti ārogyāna-vajjaţţhena kusalassa. Phalanti tassa nissandaphalaŋ. Phītanti sabbasampa-ttiphullitaŋ.

Evañca mahāsattassa attano kammaphalaŋ vitthāretvā kathentassa sutvā devī pasannamanā ‘sace, mahārāja, evaŋ paccakkhato dānaphalaŋ jānātha, ito dāni paţţhāya ekaŋ bhattapiņđaŋ labhitvā dhammikasamaņabrāhma-ņānaŋ datvāva paribhuñjeyyāthā’ ti bodhisattassa thutiŋ karontī–

149. ‘Dadaŋ bhuñja mā ca pamādo, cakkaŋ vattaya kosalādhipa;

mā rāja adhammiko ahu, dhammaŋ pālaya kosalādhipā’ ti.– imaŋ gāthamāha;

Tattha (p. 3.391) dadaŋ bhuñjāti aññesaŋ datvāva attanā bhuñja. Mā ca

pamādoti dānādīsu puññesu mā pamajji. Cakkaŋ vattaya kosalādhipāti kusalajjhāsaya, mahārāja, patirūpadesavāsādikaŋ catubbidhaŋ dhammacakkaŋ

pavattehi. Pakatiratho hi dvīhi cakkehi gacchati, ayaŋ pana kāyo imehi

catūhi cakkehi devalokaŋ gacchati, tena te ‘dhammacakkan’ ti sankhyaŋ

gatā, taŋ tvaŋ cakkaŋ pavattehi. Adhammikoti yathā aññe chandāgatiŋ

gacchantā lokaŋ ucchuyante pīļetvā viya dhanameva sankađđhantā adha-mmikā honti, tathā tvaŋ mā adhammiko ahu. Dhammaŋ pālayāti–

‘Dānaŋ sīlaŋ pariccāgaŋ, ajjavaŋ maddavaŋ tapaŋ; akkodhaŋ avihiŋsañca, khantiñca avirodhanan’ ti. (jā. 2.21.176)–

Imaŋ pana dasavidhaŋ rājadhammameva pālaya rakkha, mā pariccaji.

Mahāsatto tassā vacanaŋ sampaţicchanto–

150. ‘Sohaŋ tadeva punappunaŋ, vaţumaŋ ācarissāmi sobhane;

ariyācaritaŋ sukosale, arahanto me manāpāva passitun’ ti.– gātha-māha;

Tattha vaţumanti maggaŋ. Ariyācaritanti ariyehi buddhādīhi āciņņaŋ. Sukosaleti sobhane kosalarañño dhīteti attho. Arahantoti kilesehi ārakattā, arānañca arīnañca hatattā, paccayānaŋ arahattā evaŋladdhanāmā paccekabuddhā. Idaŋ vuttaŋ hoti– bhadde, kosalarājadhīte so ahaŋ ‘dānaŋ me

dinnan’ ti tittiŋ akatvā punappunaŋ tadeva ariyācaritaŋ dānamaggaŋ ācari-ssāmi. Mayhañhi aggadakkhiņeyyattā arahanto manāpadassanā, cīvarādīni dātukāmatāya teyeva passituŋ icchāmīti.

Evañca pana vatvā rājā deviyā sampattiŋ oloketvā ‘bhadde, mayā tāva purimabhave attano kusalakammaŋ vitthāretvā kathitaŋ, imāsaŋ pana nārīnaŋ majjhe rūpena vā līļāvilāsena vā tayā sadisī ekāpi (p. 3.392) natthi, sā tvaŋ kiŋ kammaŋ katvā imaŋ sampattiŋ paţilabhī’ ti pucchanto puna gātha-māha–

151. ‘Devī viya accharūpamā, majjhe nārigaņassa sobhasi;

kiŋ kammamakāsi bhaddakaŋ, kenāsi vaņņavatī sukosale’ ti.

Tassattho– bhadde sukosale kosalarañño sudhīte tvaŋ rūpasampattiyā

accharūpamā tidasapure sakkassa devarañño aññatarā devadhītā viya

imassa nārīgaņassa majjhe sobhasi, pubbe kiŋ nāma bhaddakaŋ kalyāņa-kammaŋ akāsi, kenāsi kāraņena evaŋ vaņņavatī jātāti.

Athassa sā purimabhave kalyāņakammaŋ kathentī sesagāthādvayamāha–

152. ‘Ambaţţhakulassa khattiya, dāsyāhaŋ parapesiyā ahuŋ;

saññatā ca dhammajīvinī, sīlavatī ca apāpadassanā.

153. ‘Uddhaţabhattaŋ ahaŋ tadā, caramānassa adāsiŋ bhikkhuno;

vittā sumanā sayaŋ ahaŋ, tassa kammassa phalaŋ mamedisan’ ti.

Sāpi kira jātissarāva ahosi, tasmā attano jātissarañāņena paricchinditvāva kathesi.

Tattha ambaţţhakulassāti kuţumbiyakulassa. Dāsyāhanti dāsī ahaŋ, ‘dāsā-han’ tipi pāţho. Parapesiyāti parehi tassa tassa kiccassa karaņatthāya pesi-tabbā pesanakārikā. Saññatāti dāsiyo nāma dussīlā honti, ahaŋ pana tīhi dvārehi saññatā sīlasampannā. Dhammajīvinīti paravañcanādīni akatvā dhammena samena pavattitajīvikā. Sīlavatīti ācārasampannā guņavatī. Apāpa-dassanāti kalyāņadassanā piyadhammā.

Uddhaţabhattanti (p. 3.393) attano pattakoţţhāsavasena uddharitvā laddhabhāgabhattaŋ. Bhikkhunoti bhinnakilesassa paccekabuddhassa. Vittā sumanāti tuţţhā somanassajātā kammaphalaŋ saddahantī. Tassa kammassāti

tassa ekabhikkhādānakammassa. Idaŋ vuttaŋ hoti– ahaŋ, mahārāja, pubbe

sāvatthiyaŋ aññatarassa kuţumbiyakulassa dāsī hutvā attano laddhabhāgabhattaŋ ādāya nikkhamantī ekaŋ paccekabuddhaŋ piņđāya carantaŋ disvā

attano taņhaŋ milāpetvā saññatādiguņasampannā kammaphalaŋ saddahantī tassa taŋ bhattaŋ adāsiŋ, sāhaŋ yāvatāyukaŋ ţhatvā kālaŋ katvā

tattha sāvatthiyaŋ kosalarañño aggamahesiyā kucchimhi nibbattitvā idāni

tava pāde paricaramānā evarūpaŋ sampattiŋ anubhavāmi, tassa mama

kammassa idamīdisaŋ phalanti. Tattha guņasampannānaŋ dinnadānassa

mahapphalabhāvadassanatthaŋ–

‘Aggato ve pasannānan’ ti (itivu. 90) ca.

‘esa devamanussānaŋ, sabbakāmadado nidhī’ ti (khu. pā. 8.10) ca.–

Ādigāthā vitthāretabbā.

Iti te ubhopi attano purimakammaŋ vitthārato kathetvā tato paţţhāya

catūsu nagaradvāresu nagaramajjhe nivesanadvāreti cha dānasālāyo

kāretvā sakalajambudīpaŋ unnangalaŋ katvā mahādānaŋ pavattetvā sīlaŋ rakkhitvā uposathakammaŋ katvā jīvitapariyosāne saggaparāyaņā ahesuŋ.

Satthā imaŋ dhammadesanaŋ āharitvā jātakaŋ samodhānesi– ‘tadā devī rāhulamātā ahosi, rājā pana ahameva ahosin’ ti.

Kummāsapiņđijātakavaņņanā dasamā.

[416] 11. Parantapajātakavaņņanā

Āgamissati me pāpanti idaŋ satthā veļuvane viharanto devadattassa

vadhāya parisakkanaŋ ārabbha kathesi. Tadā hi dhammasabhāyaŋ kathaŋ

samuţţhāpesuŋ ‘āvuso, devadatto tathāgatassa māraņatthameva parisakkati, dhanuggahe payojesi, silaŋ pavijjhi, nāļāgiriŋ vissajjāpesi, tathāgatassa (p. 3.394) vināsatthameva upāyaŋ karotī’ ti. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte ‘na, bhikkhave, idāneva, pubbepesa mama vadhāya parisakki, tāsama-ttampi pana kātuŋ asakkonto attanāva dukkhaŋ anubhosī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggamahesiyā kucchimhi nibbattitvā vayappatto takkasilāyaŋ sabbasippāni sikkhi,

sabbarutajānanamantaŋ uggaņhi. So ācariyassa anuyogaŋ datvā bārāņasiŋ

paccāgacchi, pitā taŋ oparajje ţhapesi. Kiñcāpi oparajje ţhapeti, mārāpetukāmo pana naŋ hutvā daţţhumpi na icchi. Athekā singālī dve potake gahetvā

rattiŋ manussesu paţisallīnesu niddhamanena nagaraŋ pāvisi. Bodhisattassa ca pāsāde sayanagabbhassa avidūre ekā sālā atthi, tattheko addhikamanusso upāhanā omuñcitvā pādamūle bhūmiyaŋ ţhapetvā ekasmiŋ

phalake nipajji, na tāva niddāyati. Tadā singāliyā potakā chātā viraviŋsu.

Atha tesaŋ mātā ‘tātā, mā saddaŋ karittha, etissā sālāya eko manusso upāhanā omuñcitvā bhūmiyaŋ ţhapetvā phalake nipanno na tāva niddāyati,

etassa niddāyanakāle etā upāhanā āharitvā tumhe khādāpessāmī’ ti attano

bhāsāya āha. Bodhisatto mantānubhāvena tassā bhāsaŋ jānitvā sayanagabbhā nikkhamma vātapānaŋ vivaritvā ‘ko etthā’ ti āha. ‘Ahaŋ, deva,

addhikamanusso’ ti. ‘Upāhanā te kuhin’ ti? ‘Bhūmiyaŋ, devā’ ti. ‘Ukkhitvā

olambetvā ţhapehī’ ti. Taŋ sutvā singālī bodhisattassa kujjhi.

Puna ekadivasaŋ sā tatheva nagaraŋ pāvisi. Tadā ceko mattamanusso ‘pānīyaŋ pivissāmī’ ti pokkharaņiŋ otaranto patitvā nimuggo nirassāso mari.

Nivatthā panassa dve sāţakā nivāsanantare kahāpaņasahassaŋ anguliyā ca

muddikā atthi. Tadāpi sā puttake ‘chātamhā, ammā’ ti viravante ‘tātā, mā

saddaŋ karittha, etissā pokkharaņiyā manusso mato, tassa idañcidañca

atthi, so pana maritvā sopāneyeva nipanno, tumhe etaŋ manussaŋ khādāpessāmī’ ti āha. Bodhisatto (p. 3.395) taŋ sutvā vātapānaŋ vivaritvā ‘sālāya ko

atthī’ ti vatvā ekenuţţhāya ‘ahaŋ, devā’ ti vutte ‘gaccha etissā pokkharaņiyā

matamanussassa sāţake ca kahāpaņasahassañca angulimuddikañca

gahetvā sarīramassa yathā na uţţhahati, evaŋ udake osīdāpehī’ ti āha. So

tathā akāsi. Sā punapi kujjhitvā ‘purimadivase tāva me puttakānaŋ upāhanā

khādituŋ na adāsi, ajja matamanussaŋ khādituŋ na deti, hotu, ito dāni tatiyadivase eko sapattarājā āgantvā nagaraŋ parikkhipissati. Atha naŋ pitā

yuddhatthāya pesessati, tatra te sīsaŋ chindissanti, atha te galalohitaŋ

pivitvā veraŋ muñcissāmi. Tvaŋ mayā saddhiŋ veraŋ bandhasi, jānissāmī’-ti viravitvā bodhisattaŋ tajjetvā puttake gahetvā nikkhamati.

Tatiyadivase eko sapattarājā āgantvā nagaraŋ parivāresi. Rājā bodhisattaŋ ‘gaccha, tāta, tena saddhiŋ yujjhā’ ti āha. ‘Mayā, deva, ekaŋ diţţhaŋ

atthi, gantuŋ na visahāmi, jīvitantarāyaŋ bhāyāmī’ ti. ‘Mayhaŋ tayi mate vā

amate vā kiŋ, gacchāheva tvan’ ti? So ‘sādhu, devā’ ti mahāsatto parisaŋ

gahetvā sapattarañño ţhitadvārena anikkhamitvā aññaŋ dvāraŋ vivaritvā

nikkhami. Tasmiŋ gacchante sakalanagaraŋ tucchaŋ viya ahosi. Sabbe

teneva saddhiŋ nikkhamiŋsu. So ekasmiŋ sabhāgaţţhāne khandhāvāraŋ

nivāsetvā acchi. Rājā cintesi ‘uparājā nagaraŋ tucchaŋ katvā balaŋ

gahetvā palāyi, sapattarājāpi nagaraŋ parivāretvā ţhito, idāni mayhaŋ jīvitaŋ

natthī’ ti. So ‘jīvitaŋ rakkhissāmī’ ti deviñca purohitañca parantapaŋ

nāmekaŋ pādamūlikañca dāsaŋ gahetvā rattibhāge aññātakavesena palāyitvā araññaŋ pāvisi. Bodhisatto tassa palātabhāvaŋ ñatvā nagaraŋ pavi-sitvā yuddhaŋ katvā sapattaŋ palāpetvā rajjaŋ gaņhi. Pitāpissa ekasmiŋ nadītīre paņņasālaŋ kāretvā phalāphalena yāpento vasi. Rājā ca purohito ca phalāphalatthāya gacchanti. Parantapadāso deviyā saddhiŋ paņņasālāya-meva hoti. Tatrāpi rājānaŋ paţicca deviyā kucchismiŋ gabbho patiţţhāsi. Sā abhiņhasaŋsaggavasena parantapena saddhiŋ aticari. Sā ekadivasaŋ para-ntapaŋ āha ‘raññā ñāte neva tava, na mayhaŋ jīvitaŋ atthi, tasmā mārehi nan’ ti. ‘Kathaŋ māremī’ ti? Esa taŋ khaggañca nhānasāţakañca (p. 3.396) gāhāpetvā nhāyituŋ gacchati, tatrassa nhānaţţhāne pamādaŋ ñatvā khaggena sīsaŋ chinditvā sarīraŋ khaņđākhaņđikaŋ katvā bhūmiyaŋ nikha-ņāhīti. So ‘sādhū’ ti sampaţicchi.

Athekadivasaŋ purohitoyeva phalāphalatthāya gantvā avidūre rañño

nhānatitthasāmante ekaŋ rukkhaŋ āruyha phalāphalaŋ gaņhāti. Rājā

‘nhāyissāmī’ ti parantapaŋ khaggañca nhānasāţakañca gāhāpetvā nadītīraŋ

agamāsi. Tattha naŋ nhānakāle pamādamāpannaŋ ‘māressāmī’ ti parantapo gīvāya gahetvā khaggaŋ ukkhipi. So maraņabhayena viravi. Purohito

taŋ saddaŋ sutvā olokento parantapaŋ rājānaŋ mārentaŋ disvā bhītatasito

sākhaŋ vissajjetvā rukkhato oruyha ekaŋ gumbaŋ pavisitvā nilīyi. Parantapo tassa sākhāvissajjanasaddaŋ sutvā rājānaŋ māretvā bhūmiyaŋ

khaņitvā ‘imasmiŋ ţhāne sākhāvissajjanasaddo ahosi, ko nu kho etthā’ ti vici-nanto kañci adisvā nhatvā gato. Tassa gatakāle purohito nisinnaţţhānā nikkhamitvā rañño sarīraŋ khaņđākhaņđikaŋ chinditvā āvāţe nikhātabhāvaŋ ñatvā nhatvā attano vadhabhayena andhavesaŋ gahetvā paņņasālaŋ aga-māsi. Taŋ disvā parantapo ‘kiŋ te, brāhmaņa, katan’ ti āha. So ajānanto viya ‘deva, akkhīni me nāsetvā āgatomhi, ussannāsīvise araññe ekasmiŋ vammi-kapasse aţţhāsiŋ, tatrekena āsīvisena nāsavāto vissaţţho me bhavissatī’ ti āha. Parantapo ‘na maŋ sañjānāti, “devā” ti vadati, samassāsessāmi nan’ ti cintetvā ‘brāhmaņa, mā cintayi, ahaŋ taŋ paţijaggissāmī’ ti assāsetvā phalā-phalaŋ datvā santappesi. Tato paţţhāya parantapadāso phalāphalaŋ āhari, devīpi puttaŋ vijāyi. Sā putte vađđhante ekadivasaŋ paccūsasamaye sukha-nisinnā saņikaŋ parantapadāsaŋ etadavoca ‘tvaŋ rājānaŋ mārento kenaci diţţho’ ti. ‘Na maŋ koci addasa, sākhāvissajjanasaddaŋ pana assosiŋ, tassā sākhāya manussena vā tiracchānena vā vissaţţhabhāvaŋ na jānāmi, yadā kadāci pana me bhayaŋ āgacchantaŋ sākhāvissaţţhaţţhānato āgamissatī’ ti tāya saddhiŋ sallapanto paţhamaŋ gāthamāha–

154. ‘Āgamissati (p. 3.397) me pāpaŋ, āgamissati me bhayaŋ;

tadā hi calitā sākhā, manussena migena vā’ ti.

Tattha pāpanti lāmakaŋ aniţţhaŋ akantaŋ. Bhayanti cittutrāsabhayampi me āgamissati, na sakkā nāgantuŋ. Kinkāraņā? Tadā hi calitā sākhā manu-ssena migena vāti na paññāyati, tasmā tato maŋ bhayaŋ āgamissati.

Te ‘purohito niddāyatī’ ti maññiŋsu. So pana aniddāyamānova tesaŋ

kathaŋ assosi. Athekadivasaŋ purohito parantapadāse phalāphalatthāya

gate attano brāhmaņiŋ saritvā vilapanto dutiyaŋ gāthamāha–

155. ‘Bhīruyā nūna me kāmo, avidūre vasantiyā;

karissati kisaŋ paņđuŋ, sāva sākhā parantapan’ ti.

Tattha bhīruyāti itthī ca nāma appamattakenāpi bhāyati, tasmā ‘bhīrū’ ti

vuccati. Avidūreti nātidūre ito katipayayojanamatthake vasantiyā bhīruyā

mayhaŋ brāhmaņiyā yo mama kāmo uppanno, so nūna maŋ kisañca

paņđuñca karissatīti dasseti. ‘Sāva sākhā’ ti iminā pana opammaŋ dasseti, yathā sākhā parantapaŋ kisaŋ paņđuŋ karoti, evanti attho.

Iti brāhmaņo gāthameva vadati, atthaŋ pana na katheti, tasmā imāya gāthāya kiccaŋ deviyā apākaţaŋ. Atha naŋ ‘kiŋ kathesi brāhmaņā’ ti āha. Sopi ‘sallakkhitaŋ me’ ti vatvā puna ekadivasaŋ tatiyaŋ gāthamāha–

156. ‘Socayissati maŋ kantā, gāme vasamaninditā;

karissati kisaŋ paņđuŋ, sāva sākhā parantapan’ ti.

Tattha socayissatīti sokuppādanena sukkhāpessati. Kantāti iţţhabhariyā. Gāme vasanti bārāņasiyaŋ vasantīti adhippāyo. Aninditāti agarahitā uttama-rūpadharā.

Punekadivasaŋ (p. 3.398) catutthaŋ gāthamāha–

157. ‘Tayā maŋ asitāpangi, sitāni bhaņitāni ca;

kisaŋ paņđuŋ karissanti, sāva sākhā parantapan’ ti.

Tattha tayā maŋ asitāpangīti tayā maŋ asitā apangi. Idaŋ vuttaŋ hoti–bhadde, akkhikoţito añjanasalākāya nīharitvā abhisankhata-asitāpangi tayā pavattitāni mandahasitāni ca madhurabhāsitāni ca maŋ sā vissaţţhasākhā viravamānā parantapaŋ viya kisaŋ paņđuŋ karissatīti. Pa-kārassa va-kāraŋ katvā ‘vangī’ tipi pāţhoyeva.

Aparabhāge kumāro vayappatto ahosi soļasavassuddesiko. Atha naŋ

brāhmaņo yaţţhikoţiŋ gāhāpetvā nhānatitthaŋ gantvā akkhīni ummīletvā olokesi. Kumāro ‘nanu tvaŋ brāhmaņa, andho’ ti āha. So ‘nāhaŋ andho, iminā

me upāyena jīvitaŋ rakkhāmī’ ti vatvā ‘tava pitaraŋ jānāsī’ ti āha. ‘Ayaŋ me

pitā’ ti vutte ‘nāyaŋ tava pitā, pitā pana te bārāņasirājā, ayaŋ tumhākaŋ

dāso, so mātari te vippaţipajjitvā imasmiŋ ţhāne tava pitaraŋ māretvā nikhaņī’ ti aţţhīni nīharitvā dassesi. Kumārassa balavakodho uppajji. Atha naŋ

‘idāni kiŋ karomī’ ti pucchi. ‘Yaŋ te ismiŋyeva titthe pitu tena kataŋ, taŋ

karohī’ ti sabbaŋ pavattiŋ ācikkhitvā kumāraŋ katipāhaŋ tharugaņhanaŋ

sikkhāpesi. Athekadivasaŋ kumāro khaggañca nhānasāţakañca gahetvā

‘nhāyituŋ gacchāma, tātā’ ti āha. Parantapo ‘sādhū’ ti tena saddhiŋ gato. Athassa nhāyituŋ otiņņakāle dakkhiņahatthena asiŋ, vāmahatthena cūļaŋ gahetvā ‘tvaŋ kira imasmiŋyeva titthe mama pitaraŋ cūļāya gahetvā vira-vantaŋ māresi, ahampi taŋ tatheva karissāmī’ ti āha. So maraņabhayabhīto paridevamāno dve gāthā abhāsi–

158. ‘Āgamā nūna so saddo, asaŋsi nūna so tava;

akkhātaŋ nūna taŋ tena, yo taŋ sākhamakampayi.

159. ‘Idaŋ (p. 3.399) kho taŋ samāgamma, mama bālassa cintitaŋ;

tadā hi calitā sākhā, manussena migena vā’ ti.

Tattha āgamāti so sākhasaddo nūna taŋ āgato sampatto. Asaŋsi nūna so

tavāti so saddo tava ārocesi maññe. Akkhātaŋ nūna taŋ tenāti yo satto tadā

taŋ sākhaŋ akampayi, tena ‘evaŋ te pitā mārito’ ti nūna taŋ kāraņaŋ

akkhātaŋ. Samāgammāti sangamma, samāgatanti attho. Yaŋ mama

bālassa ‘tadā calitā sākhā manussena migena vā, tato me bhayaŋ uppajji-ssatī’ ti cintitaŋ parivitakkitaŋ ahosi, idaŋ tayā saddhiŋ samāgatanti vuttaŋ hoti.

Tato kumāro osānagāthamāha–

160. ‘Tatheva tvaŋ avedesi, avañci pitaraŋ mama;

hantvā sākhāhi chādento, āgamissati me bhayan’ ti.

Tattha tatheva tvaŋ avedesīti tatheva tvaŋ aññāsi. Avañci pitaraŋ mamāti tvaŋ mama pitaraŋ ‘nhāyituŋ gacchāmā’ ti vissāsetvā nhāyantaŋ māretvā khaņđākhaņđikaŋ chinditvā nikhaņitvā ‘sace koci jānissati, mayhampi evarūpaŋ bhayaŋ āgacchissatī’ ti vañcesi, idaŋ kho pana mara-ņabhayaŋ idāni tavāgatanti.

Iti taŋ vatvā tattheva jīvitakkhayaŋ pāpetvā nikhaņitvā sākhāhi paţicchā-detvā khaggaŋ dhovitvā nhatvā paņņasālaŋ gantvā tassa māritabhāvaŋ purohitassa kathetvā mātaraŋ paribhāsitvā ‘idha kiŋ karissāmā’ ti tayo janā bārāņasimeva agamaŋsu. Bodhisatto kaniţţhassa oparajjaŋ datvā dānādīni puññāni katvā saggapadaŋ pūresi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi– ‘tadā piturājā devadatto ahosi, purohito ānando, puttarājā pana aha-meva ahosin’ ti.

Parantapajātakavaņņanā ekādasamā.

Gandhāravaggo dutiyo.

Jātakuddānaŋ–

Kukku (p. 3.400) manoja sutano, gijjha dabbhapuppha paņņako; sattubhasta aţţhiseno, kapi bakabrahmā dasa. Gandhāro mahākapi ca, kumbhakāro daļhadhammo; somadatto susīmo ca, koţasimbali dhūmakārī; jāgaro kummāsapiņđo, parantapā ekādasa.

Sattakanipātavaņņanā niţţhitā.

8. Aţţhakanipāto

[417] 1. Kaccānijātakavaņņanā

Odātavatthā (p. 3.401) suci allakesāti idaŋ satthā jetavane viharanto añña-taraŋ mātuposakaŋ upāsakaŋ ārabbha kathesi. So kira sāvatthiyaŋ kuladā-rako ācārasampanno pitari kālakate mātudevato hutvā mukhadhovanadanta-kaţţhadānanhāpanapādadhovanādiveyyāvaccakammena ceva yāgubhattā-dīhi ca mātaraŋ paţijaggi. Atha naŋ mātā ‘tāta, tava aññānipi gharāvāsaki-ccāni atthi, ekaŋ samajātikaŋ kulakumārikaŋ gaņhāhi, sā maŋ posessati, tvampi attano kammaŋ karissasī’ ti āha. ‘Amma, ahaŋ attano hitasukhaŋ apaccāsīsamāno tumhe upaţţhahāmi, ko añño evaŋ upaţţhahissatī’ ti? ‘Kulavađđhanakammaŋ nāma tāta, kātuŋ vaţţatī’ ti. ‘Na mayhaŋ gharāvā-sena attho, ahaŋ tumhe upaţţhahitvā tumhākaŋ dhūmakāle pabbajissāmī’ ti.

Athassa mātā punappunaŋ yācitvāpi manaŋ alabhamānā tassa chandaŋ

aggahetvā samajātikaŋ kulakumārikaŋ ānesi. So mātaraŋ appaţikkhipitvā

tāya saddhiŋ saŋvāsaŋ kappesi. Sāpi ‘mayhaŋ sāmiko mahantena ussāhena mātaraŋ upaţţhahati, ahampi naŋ upaţţhahissāmi, evamassa piyā

bhavissāmī’ ti cintetvā taŋ sakkaccaŋ upaţţhahi. So ‘ayaŋ me mātaraŋ

sakkaccaŋ upaţţhahī’ ti tato paţţhāya laddhaladdhāni madhurakhādanīyādīni tassāyeva deti. Sā aparabhāge cintesi ‘ayaŋ laddhaladdhāni madhurakhāda-nīyādīni mayhaññeva deti, addhā mātaraŋ nīharitukāmo bhavissati, nīharaņū-pāyamassā karissāmī’ ti evaŋ ayoniso ummujjitvā ekaŋ divasaŋ āha–

‘sāmi, tayi bahi nikkhamante tava mātā maŋ akkosatī’ ti. So tuņhī ahosi.

Sā cintesi– ‘imaŋ mahallikaŋ ujjhāpetvā puttassa paţikūlaŋ kāressāmī’ ti. Tato paţţhāya yāguŋ dadamānā accuņhaŋ vā atisītalaŋ vā atiloņaŋ vā aloņaŋ vā deti. ‘Amma, accuņhā’ ti vā ‘atiloņā’ ti vā vutte pūretvā sītodakaŋ pakkhipati. Puna ‘atisītalā, aloņāyevā’ ti (p. 3.402) vutte ‘idāneva “accuņhā, atiloņā” ti vatvā puna “atisītalā, aloņā” ti vadasi, kā taŋ tosetuŋ sakkhissatī’ ti mahāsaddaŋ karoti. Nhānodakampi accuņhaŋ katvā piţţhiyaŋ āsiñcati.

‘Amma, piţţhi me dahatī’ ti ca vutte puna pūretvā sītodakaŋ pakkhipati. ‘Atisītaŋ, ammā’ ti vutte ‘idāneva “accuņhan” ti vatvā puna “atisītan” ti vadati, kā

etissā avamānaŋ sahituŋ sakkhissatī’ ti paţivissakānaŋ kathesi. ‘Amma,

mañcake me bahū mangulā’ ti ca vuttā mañcakaŋ nīharitvā tassa upari

attano mañcakaŋ pothetvā ‘pothito me’ ti atiharitvā paññapeti. Mahā-upāsikā diguņehi mangulehi khajjamānā sabbarattiŋ nisinnāva vītināmetvā

‘amma, sabbarattiŋ mangulehi khāditāmhī’ ti vadati. Itarā ‘hiyyo te mañcako pothito, kā imissā kiccaŋ nittharituŋ sakkotī’ ti paţivatvā ‘idāni naŋ puttena ujjhāpessāmī’ ti tattha tattha kheļasinghāņikādīni vippakiritvā ‘kā imaŋ saka-lagehaŋ asuciŋ karotī’ ti vutte ‘mātā te evarūpaŋ karoti, “mā karī” ti vucca-mānā kalahaŋ karoti, ahaŋ evarūpāya kāļakaņņiyā saddhiŋ ekagehe vasituŋ na sakkomi, etaŋ vā ghare vasāpehi, maŋ vā’ ti āha.

So tassā vacanaŋ sutvā ‘bhadde, tvaŋ taruņā yattha katthaci gantvā

jīvituŋ sakkā, mātā pana me jarādubbalā, ahamevassā paţisaraņaŋ, tvaŋ

nikkhamitvā attano kulagehaŋ gacchāhī’ ti āha. Sā tassa vacanaŋ sutvā

bhītā cintesi ‘na sakkā imaŋ mātu antare bhindituŋ, ekaŋsenassa mātā

piyā, sace panāhaŋ kulagharaŋ gamissaŋ, vidhavavāsaŋ vasantī dukkhitā

bhavissāmi, purimanayeneva sassuŋ ārādhetvā paţijaggissāmī’ ti. Sā tato

paţţhāya purimasadisameva taŋ paţijaggi. Athekadivasaŋ so uposako

dhammassavanatthāya jetavanaŋ gantvā satthāraŋ vanditvā ekamantaŋ

nisīdi. ‘Kiŋ, upāsaka, tvaŋ puññakammesu na pamajjasi, mātu-upaţţhānakammaŋ pūresī’ ti ca vutto ‘āma, bhante, sā pana mama mātā mayhaŋ aruciyāyeva ekaŋ kuladārikaŋ ānesi, sā idañcidañca anācārakammaŋ akāsī’ ti

sabbaŋ satthu ācikkhitvā ‘iti bhagavā sā itthī neva maŋ mātu (p. 3.403)

antare bhindituŋ sakkhi, idāni naŋ sakkaccaŋ upaţţhahatī’ ti āha. Satthā

tassa kathaŋ sutvā ‘idāni tāva tvaŋ upāsaka, tassā vacanaŋ na akāsi,

pubbe panetissā vacanena tava mātaraŋ nikkađđhitvā maŋ nissāya puna gehaŋ ānetvā paţijaggī’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente aññatarassa kulassa putto

pitari kālakate mātudevato hutvā vuttaniyāmeneva mātaraŋ paţijaggīti

sabbaŋ heţţhā kathitanayeneva vitthāretabbaŋ. ‘Ahaŋ evarūpāya kāļakaņņiyā saddhiŋ vasituŋ na sakkomi, etaŋ vā ghare vasāpehi, maŋ vā’ ti vutte

tassā kathaŋ gahetvā ‘mātuyeva me doso’ ti mātaraŋ āha ‘amma, tvaŋ

niccaŋ imasmiŋ ghare kalahaŋ karosi, ito nikkhamitvā aññasmiŋ yathārucite ţhāne vasāhī’ ti. Sā ‘sādhū’ ti rodamānā nikkhamitvā ekaŋ samiddhakulaŋ nissāya bhatiŋ katvā dukkhena jīvikaŋ kappesi. Sassuyā gharā

nikkhantakāle suņisāya gabbho patiţţhahi. Sā ‘tāya kāļakaņņiyā gehe vasa-mānāya gabbhampi na paţilabhiŋ, idāni me gabbho laddho’ ti patino ca paţi-vissakānañca kathentī vicarati.

Aparabhāge puttaŋ vijāyitvā sāmikaŋ āha ‘tava mātari gehe vasamānāya

puttaŋ na labhiŋ, idāni me laddho, imināpi kāraņena tassā kāļakaņņibhāvaŋ

jānāhī’ ti. Itarā ‘mama kira nikkađđhitakāle puttaŋ labhī’ ti sutvā cintesi

‘addhā imasmiŋ loke dhammo mato bhavissati, sace hi dhammo mato na

bhaveyya, mātaraŋ pothetvā nikkađđhantā puttaŋ na labheyyuŋ, sukhaŋ

na jīveyyuŋ, dhammassa matakabhattaŋ dassāmī’ ti. Sā ekadivasaŋ tilapiţţhañca taņđulañca pacanathāliñca dabbiñca ādāya āmakasusānaŋ gantvā

tīhi manussasīsehi uddhanaŋ katvā aggiŋ jāletvā udakaŋ oruyha sasīsaŋ

nhatvā sāţakaŋ nivāsetvā mukhaŋ vikkhāletvā uddhanaţţhānaŋ gantvā

kese mocetvā taņđule dhovituŋ ārabhi. Tadā bodhisatto sakko devarājā

ahosi. Bodhisattā ca nāma appamattā honti, so tasmiŋ khaņe lokaŋ olokento taŋ dukkhappattaŋ ‘dhammo mato’ ti saññāya dhammassa matakabhattaŋ dātukāmaŋ disvā ‘ajja (p. 3.404) mayhaŋ balaŋ dassessāmī’ ti

brāhmaņavesena mahāmaggaŋ paţipanno viya hutvā taŋ disvā maggā

okkamma tassā santike ţhatvā ‘amma, susāne āhāraŋ pacantā nāma natthi, tvaŋ iminā idha pakkena tilodanena kiŋ karissasī’ ti kathaŋ samuţţhāpento paţhamaŋ gāthamāha–

1. ‘Odātavatthā suci allakesā, kaccāni kiŋ kumbhimadhissayitvā;

piţţhā tilā dhovasi taņđulāni, tilodano hehiti kissahetū’ ti.

Tattha kaccānīti taŋ gottena ālapati. Kumbhimadhissayitvāti pacanathālikaŋ manussasīsuddhanaŋ āropetvā. Hehitīti ayaŋ tilodano kissa hetu

bhavissati, kiŋ attanā bhuñjissasi, udāhu aññaŋ kāraņamatthīti.

Athassa sā ācikkhantī dutiyaŋ gāthamāha–

2. ‘Na kho ayaŋ brāhmaņa bhojanatthā, tilodano hehiti sādhupakko;

dhammo mato tassa pahuttamajja, ahaŋ karissāmi susānamajjhe’ ti.

Tattha dhammoti jeţţhāpacāyanadhammo ceva tividhasucaritadhammo ca. Tassa pahuttamajjāti tassāhaŋ dhammassa idaŋ matakabhattaŋ karissā-mīti attho.

Tato sakko tatiyaŋ gāthamāha–

3. ‘Anuvicca kaccāni karohi kiccaŋ, dhammo mato ko nu taveva saŋsi;

sahassanetto atulānubhāvo, na miyyatī dhammavaro kadācī’ ti.

Tattha anuviccāti upaparikkhitvā jānitvā. Ko nu taveva saŋsīti ko nu tava evaŋ ācikkhi. Sahassanettoti attānaŋ dhammavaraŋ uttamadhammaŋ katvā dassento evamāha.

Taŋ (p. 3.405) vacanaŋ sutvā itarā dve gāthā abhāsi–

4. ‘Daļhappamāņaŋ mama ettha brahme, dhammo mato natthi

mamettha kankhā;

ye yeva dāni pāpā bhavanti, te teva dāni sukhitā bhavanti.

5. ‘Suņisā hi mayhaŋ vañjhā ahosi, sā maŋ vadhitvāna vijāyi puttaŋ;

sā dāni sabbassa kulassa issarā, ahaŋ panamhi apaviddhā ekikā’ ti.

Tattha daļhappamāņanti daļhaŋ thiraŋ nissaŋsayaŋ brāhmaņa ettha

mama pamāņanti vadati. Ye yeti tassa matabhāve kāraņaŋ dassentī evamāha. Vadhitvānāti pothetvā nikkađđhitvā. Apaviddhāti chađđitā anāthā

hutvā ekikā vasāmi.

Tato sakko chaţţhaŋ gāthamāha–

6. ‘Jīvāmi vohaŋ na matohamasmi, taveva atthāya idhāgatosmi;

yā taŋ vadhitvāna vijāyi puttaŋ, sahāva puttena karomi bhasman’ ti.

Tattha voti nipātamattaŋ.

Itarā taŋ sutvā ‘dhī ahaŋ kiŋ kathesiŋ, mama nattu amaraņakāraņaŋ

karissāmī’ ti sattamaŋ gāthamāha–

7. ‘Evañca te ruccati devarāja, mameva atthāya idhāgatosi;

ahañca putto suņisā ca nattā, sammodamānā gharamāvasemā’ ti.

Athassā (p. 3.406) sakko aţţhamaŋ gāthamāha–

8. ‘Evañca te ruccati kātiyāni, hatāpi santā na jahāsi dhammaŋ;

tuvañca putto suņisā ca nattā, sammodamānā gharamāvasethā’ ti.

Tattha hatāpi santāTi yadi tvaŋ pothitāpi nikkađđhitāpi samānā tava dāra-kesu mettadhammaŋ na jahāsi, evaŋ sante yathā tvaŋ icchasi, tathā hotu, ahaŋ te imasmiŋ guņe pasannoti.

Evañca pana vatvā alankatapaţiyatto sakko attano ānubhāvena ākāse

ţhatvā ‘kaccāni tvaŋ mā bhāyi, putto ca te suņisā ca mamānubhāvena

āgantvā antarāmagge taŋ khamāpetvā ādāya gamissanti, appamattā hohī’ ti

vatvā attano ţhānameva gato. Tepi sakkānubhāvena tassā guņaŋ anussaritvā ‘kahaŋ no mātā’ ti antogāme manusse pucchitvā ‘susānābhimukhaŋ

gatā’ ti sutvā ‘amma, ammā’ ti susānamaggaŋ paţipajjitvā taŋ disvāva

pādesu patitvā ‘amma, amhākaŋ dosaŋ khamāhī’ ti taŋ khamāpesuŋ.

Sāpi nattāraŋ gaņhi. Iti te sammodamānā gehaŋ gantvā tato paţţhāya sama-ggavāsaŋ vasiŋsu.

9. ‘Sā kātiyānī suņisāya saddhiŋ, sammodamānā gharamāvasittha;

putto ca nattā ca upaţţhahiŋsu, devānamindena adhiggahītā’ ti.–

Ayaŋ abhisambuddhagāthā.

Tattha sā kātiyānīti bhikkhave, sā kaccānagottā. Devānamindena adhigga-hītāti devindena sakkena anuggahitā hutvā tassānubhāvena samaggavāsaŋ vasiŋsūti.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne so upāsako sotāpattiphale patiţţhahi. Tadā mātu-posako etarahi mātuposako ahosi (p. 3.407), bhariyāpissa tadā bhariyāyeva, sakko pana ahameva ahosinti.

Kaccānijātakavaņņanā paţhamā.

[418] 2. Aţţhasaddajātakavaņņanā

Idaŋ pure ninnamāhūti idaŋ satthā jetavane viharanto kosalarañño ađđha-rattasamaye sutaŋ bhiŋsanakaŋ avinibbhogasaddaŋ ārabbha kathesi. Vatthu heţţhā lohakumbhijātake (jā. 1.4.53 ādayo) kathitasadisameva. Idha pana satthā ‘mayhaŋ, bhante, imesaŋ saddānaŋ sutattā kinti bhavissatī’ ti vutte ‘mā bhāyi, mahārāja, na te etesaŋ sutapaccayā koci antarāyo bhavi-ssati, na hi, mahārāja, evarūpaŋ bhayānakaŋ avinibbhogasaddaŋ tvame-veko suņi, pubbepi rājāno evarūpaŋ saddaŋ sutvā brāhmaņānaŋ kathaŋ gahetvā sabbacatukkayaññaŋ yajitukāmā paņđitānaŋ vacanaŋ sutvā yañña-haraņatthāya gahitasatte vissajjetvā nagare māghātabheriŋ carāpesun’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto asītikoţivibhave

brāhmaņakule nibbattitvā vayappatto takkasilāyaŋ uggahitasippo mātāpitūnaŋ accayena ratanavilokanaŋ katvā sabbaŋ vibhavajātaŋ dānamukhe

vissajjetvā kāme pahāya himavantaŋ pavisitvā isipabbajjaŋ pabbajitvā jhānābhiññāyo nibbattetvā aparabhāge loņambilasevanatthāya manussapathaŋ

caranto bārāņasiŋ patvā rājuyyāne vasi. Tadā bārāņasirājā sirisayane

nisinno ađđharattasamaye aţţha sadde assosi– paţhamaŋ rājanivesanasāmantā uyyāne eko bako saddamakāsi, dutiyaŋ tasmiŋ sadde anupacchinne-yeva hatthisālāya toraņanivāsinī kākī saddamakāsi, tatiyaŋ rājagehe kaņņi-kāyaŋ nivutthaghuņapāņako saddamakāsi, catutthaŋ rājagehe posāvaniya-kokilo saddamakāsi, pañcamaŋ tattheva posāvaniyamigo saddamakāsi, chaţţhaŋ tattheva posāvaniyavānaro saddamakāsi, sattamaŋ tattheva posā-vaniyakinnaro (p. 3.408) saddamakāsi, aţţhamaŋ tasmiŋ sadde anupacchi-nneyeva rājanivesanamatthakena uyyānaŋ gacchanto paccekabuddho ekaŋ udānaŋ udānento saddamakāsi.

Bārāņasirājā ime aţţha sadde sutvā bhītatasito punadivase brāhmaņe pucchi. Brāhmaņā ‘antarāyo te, mahārāja, bhavissati, sabbacatukkayaññaŋ yajissāmā’ ti vatvā raññā ‘yathārucitaŋ karothā’ ti anuññātā haţţhapahaţţhā rājakulato nikkhamitvā yaññakammaŋ ārabhiŋsu. Atha nesaŋ jeţţhakassa yaññakārabrāhmaņassa antevāsī māņavo paņđito byatto ācariyaŋ āha– ‘āca-riya, evarūpaŋ kakkhaļaŋ pharusaŋ asātaŋ bahūnaŋ sattānaŋ vināsa-kammaŋ mā karī’ ti. ‘Tāta, tvaŋ kiŋ jānāsi, sacepi aññaŋ kiñci na bhavi-ssati, macchamaŋsaŋ tāva bahuŋ khādituŋ labhissāmā’ ti. ‘Ācariya, kucchiŋ nissāya niraye nibbattanakammaŋ mā karothā’ ti. Taŋ sutvā sesa-brāhmaņā ‘ayaŋ amhākaŋ lābhantarāyaŋ karotī’ ti tassa kujjhiŋsu. Māņavo tesaŋ bhayena ‘tena hi tumheva macchamaŋsakhādanūpāyaŋ karothā’ ti vatvā nikkhamitvā bahinagare rājānaŋ nivāretuŋ samatthaŋ dhammikasa-maņabrāhmaņaŋ upadhārento rājuyyānaŋ gantvā bodhisattaŋ disvā vanditvā ‘bhante, kiŋ tumhākaŋ sattesu anukampā natthi, rājā bahū satte māretvā yaññaŋ yajāpeti, kiŋ vo mahājanassa bandhanamokkhaŋ kātuŋ na vaţţatī’ ti āha. ‘Māņava, ettha neva rājā amhe jānāti, na mayaŋ rājānaŋ jānā-mā’ ti. ‘Jānātha pana, bhante, raññā sutasaddānaŋ nipphattin’ ti? ‘Āma, jānā-mī’ ti. ‘Jānantā rañño kasmā na kathethā’ ti? ‘Māņava kiŋ sakkā “ahaŋ jānā-mī” ti nalāţe singaŋ bandhitvā carituŋ, sace idhāgantvā pucchissati, kathessā-mī’ ti.

Māņavo vegena rājakulaŋ gantvā ‘kiŋ, tātā’ ti vutte ‘mahārāja, tumhehi

sutasaddānaŋ nipphattiŋ jānanako eko tāpaso tumhākaŋ uyyāne mangalasilāyaŋ nisinno “sace maŋ pucchissati, kathessāmī” ti vadati, gantvā taŋ

pucchituŋ vaţţatī’ ti āha. Rājā vegena tattha gantvā tāpasaŋ vanditvā katapaţisanthāro nisīditvā ‘saccaŋ kira, bhante, tumhe mayā sutasaddānaŋ

nipphattiŋ jānāthā’ ti pucchi. ‘Āma, mahārājā’ ti. ‘Tena hi kathetha taŋ

me’ ti. ‘Mahārāja, tesaŋ sutapaccayā tava koci antarāyo natthi (p. 3.409), porāņuyyāne pana te eko bako atthi, so gocaraŋ alabhanto jighacchāya pareto paţhamaŋ sadda-makāsī’ ti tassa kiriyaŋ attano ñāņena paricchinditvā paţhamaŋ gāthamāha–

10. ‘Idaŋ pure ninnamāhu, bahumacchaŋ mahodakaŋ;

āvāso bakarājassa, pettikaŋ bhavanaŋ mama; tyajja bhekena yāpema, okaŋ na vijahāmase’ ti.

Tattha idanti mangalapokkharaņiŋ sandhāya vadati. Sā hi pubbe udakatu-mbena udake pavisante mahodakā bahumacchā, idāni pana udakassa pacchinnattā na mahodakā jātā. Tyajja bhekenāti te mayaŋ ajja macche ala-bhantā maņđūkamattena yāpema. Okanti evaŋ jighacchāya pīļitāpi vasana-ţţhānaŋ na vijahāma.

Iti, mahārāja, so bako jighacchāpīļito saddamakāsi. Sacepi taŋ jighacchāto mocetukāmo, taŋ uyyānaŋ sodhāpetvā pokkharaņiŋ udakassa pūrehīti. Rājā tathā kāretuŋ ekaŋ amaccaŋ āņāpesi.

‘Hatthisālatoraņe pana te, mahārāja, ekā kākī vasamānā attano puttaso-kena dutiyaŋ saddamakāsi, tatopi te bhayaŋ natthī’ ti vatvā dutiyaŋ gātha-māha–

11. ‘Ko dutiyaŋ asīlissa, bandharassakkhi bhecchati;

ko me putte kulāvakaŋ, mañca sotthiŋ karissatī’ ti.

Vatvā ca pana ‘ko nāma te, mahārāja, hatthisālāya hatthimeņđo’ ti pucchi.

‘Bandharo nāma, bhante’ ti. ‘Ekakkhikāņo so, mahārājā’ ti? ‘Āma, bhante’ ti. Mahārāja, hatthisālāya te dvāratoraņe ekā kākī kulāvakaŋ katvā aņđakāni nikkhipi. Tāni pariņatāni kākapotakā nikkhantā, hatthimeņđo hatthiŋ āruyha sālato nikkhamanto ca pavisanto ca ankusakena kākimpi puttakepissā paha-rati, kulāvakampi viddhaŋseti. Sā tena dukkhena pīļitā tassa akkhibhedanaŋ āyācantī evamāha, sace te kākiyā mettacittaŋ atthi, etaŋ bandharaŋ pakko-sāpetvā kulāvakaviddhaŋsanato vārehīti (p. 3.410). Rājā taŋ pakkosāpetvā paribhāsitvā hāretvā aññassa taŋ hatthiŋ adāsi.

‘Pāsādakaņņikāya pana te, mahārāja, eko ghuņapāņako vasati. So tattha phegguŋ khāditvā tasmiŋ khīņe sāraŋ khādituŋ nāsakkhi, so bhakkhaŋ ala-bhitvā nikkhamitumpi asakkonto paridevamāno tatiyaŋ saddamakāsi, tatopi te bhayaŋ natthī’ ti vatvā tassa kiriyaŋ attano ñāņena paricchinditvā tatiyaŋ gāthamāha–

12. ‘Sabbā parikkhatā pheggu, yāva tassā gatī ahu;

khīņabhakkho mahārāja, sāre na ramatī ghuņo’ ti.

Tattha yāva tassā gatī ahūti yāva tassā phegguyā nipphatti ahosi, sā sabbā khāditā. Na ramatīti ‘mahārāja, so pāņako tato nikkhamitvā gamanaţţhā-nampi apassanto paridevati, nīharāpehi nan’ ti āha. Rājā ekaŋ purisaŋ āņā-petvā upāyena naŋ nīharāpesi.

‘Nivesane pana te, mahārāja, ekā posāvaniyā kokilā atthī’ ti? ‘Atthi, bhante’-ti. ‘Mahārāja, sā attanā nivutthapubbaŋ vanasaņđaŋ saritvā ukkaņţhitvā “kadā nu kho imamhā pañjarā muccitvā ramaņīyaŋ vanasaņđaŋ gacchissā-mī” ti catutthaŋ saddamakāsi, tatopi te bhayaŋ natthī’ ti vatvā catutthaŋ gāthamāha–

13. ‘Sā nūnāhaŋ ito gantvā, rañño muttā nivesanā;

attānaŋ ramayissāmi, dumasākhaniketinī’ ti.

Tattha dumasākhaniketinīTi supupphitāsu rukkhasākhāsu sakaniketā hutvā. Evañca pana vatvā ‘ukkaņţhitā, mahārāja, sā kokilā, vissajjehi nan’ ti āha. Rājā tathā kāresi.

‘Nivesane pana te, mahārāja, eko posāvaniyo migo atthī’ ti? ‘Atthi, bhante’-ti. ‘Mahārāja, so eko yūthapati attano migiŋ anussaritvā kilesavasena ukka-ņţhito pañcamaŋ saddamakāsi, tatopi te bhayaŋ natthī’ ti vatvā pañcamaŋ gāthamāha–

14. ‘So (p. 3.411) nūnāhaŋ ito gantvā, rañño mutto nivesanā;

aggodakāni pissāmi, yūthassa purato vajan’ ti.

Tattha aggodakānīti agga-udakāni, aññehi migehi paţhamataraŋ apītāni anucchiţţhodakāni yūthassa purato gacchanto kadā nu kho pivissāmīti.

Mahāsatto tampi migaŋ vissajjāpetvā ‘nivesane pana te, mahārāja, posā-vaniyo makkaţo atthī’ ti pucchi. ‘Atthi, bhante’ ti vutte ‘sopi, mahārāja, hima-vantapadese yūthapati makkaţīhi saddhiŋ kāmagiddho hutvā vicaranto bharatena nāma luddena idha ānīto, idāni ukkaņţhitvā tattheva gantukāmo chaţţhaŋ saddamakāsi, tatopi te bhayaŋ natthī’ ti vatvā chaţţhaŋ gātha-māha–

15. ‘Taŋ maŋ kāmehi sammattaŋ, rattaŋ kāmesu mucchitaŋ;

ānayī bharato luddo, bāhiko bhaddamatthu te’ ti.

Tattha bāhikoti bāhikaraţţhavāsī. Bhaddamatthu teti imamatthaŋ so vānaro āha, tuyhaŋ pana bhaddamatthu, vissajjehi nanti.

Mahāsatto taŋ vānaraŋ vissajjāpetvā ‘nivesane pana te, mahārāja, posāvaniyo kinnaro atthī’ ti pucchitvā ‘atthī’ ti vutte ‘so, mahārāja, attano kinnariyā

kataguņaŋ anussaritvā kilesāturo saddamakāsi. So hi tāya saddhiŋ ekadivasaŋ tungapabbatasikharaŋ āruhi. Te tattha vaņņagandharasasampannāni nānāpupphāni ocinantā piļandhantā sūriyaŋ atthangataŋ na sallakkhesuŋ, atthangate sūriye otarantānaŋ andhakāro ahosi. Tatra naŋ

kinnarī “sāmi, andhakāro vattati, apakkhalanto appamādena otarāhī” ti vatvā

hatthe gahetvā otāresi, so tāya taŋ vacanaŋ anussaritvā saddamakāsi,

tatopi te bhayaŋ natthī’ ti taŋ kāraņaŋ attano ñāņabalena paricchinditvā

pākaţaŋ karonto sattamaŋ gāthamāha–

16. ‘Andhakāratimisāyaŋ, tunge uparipabbate;

sā maŋ saņhena mudunā, mā pādaŋ khali yasmanī’ ti.

Tattha (p. 3.412) andhakāratimisāyanti andhabhāvakārake tame. Tungeti tikhiņe. Saņhena mudunāti maţţhena mudukena vacanena. Mā pādaŋ khali yasmanīti ya-kāro byañjanasandhivasena gahito. Idaŋ vuttaŋ hoti– sā maŋ kinnarī saņhena mudakena vacanena ‘sāmi, appamatto hohi, mā pādaŋ khali asmani, yathā te upakkhalitvā pādo pāsāņasmiŋ na khalati, tathā otarā’-ti vatvā hatthena gahetvā otāresīti.

Iti mahāsatto kinnarena katasaddakāraņaŋ kathetvā taŋ vissajjāpetvā

‘mahārāja, aţţhamo udānasaddo ahosi. Nandamūlakapabbhārasmiŋ kira

eko paccekabuddho attano āyusankhāraparikkhayaŋ ñatvā “manussapathaŋ gantvā bārāņasirañño uyyāne parinibbāyissāmi, tassa me manussā sarīrani-kkhepaŋ kāretvā sādhukīļaŋ kīļitvā dhātupūjaŋ katvā saggapathaŋ pūressa-ntī” ti iddhānubhāvena āgacchanto tava pāsādassa matthakaŋ pattakāle khandhabhāraŋ otāretvā nibbānapurapavesanadīpanaŋ udānaŋ udānesī’ ti paccekabuddhena vuttaŋ gāthamāha–

17. ‘Asaŋsayaŋ jātikhayantadassī, na gabbhaseyyaŋ punarāvajissaŋ;

ayamantimā pacchimā gabbhaseyyā, khīņo me saŋsāro punabbhavāyā’-ti.

Tassattho– jātiyā khayantasankhātassa nibbānassa diţţhattā jātikhayantadassī ahaŋ asaŋsayaŋ puna gabbhaseyyaŋ na āvajissaŋ, ayaŋ me

antimā jāti, pacchimā gabbhaseyyā, khīņo me punabbhavāya khandhapaţipā-ţisankhāto saŋsāroti.

‘Idañca pana so udānaŋ vatvā imaŋ uyyānavanaŋ āgamma ekassa supupphitassa sālassa mūle parinibbuto, ehi, mahārāja, sarīrakiccamassa karissāmā’ ti mahāsatto rājānaŋ gahetvā paccekabuddhassa parinibbutaţţhānaŋ

gantvā sarīraŋ dassesi. Rājā tassa sarīraŋ disvā saddhiŋ balakāyena

gandhamālādīhi pūjetvā bodhisattassa vacanaŋ nissāya yaññaŋ hāretvā

sabbasattānaŋ jīvitadānaŋ datvā nagare māghātabheriŋ carāpetvā

sattāhaŋ sādhukīļaŋ kīļitvā sabbagandhacitake mahantena sakkārena

paccekabuddhassa (p. 3.413) sarīraŋ jhāpetvā dhātuyo catumahāpathe

thūpaŋ kāresi. Bodhisattopi rañño dhammaŋ desetvā ‘appamatto hohī’ ti

ovaditvā himavantameva pavisitvā brahmavihāresu parikammaŋ katvā apa-rihīnajjhāno brahmalokaparāyaņo ahosi.

Satthā imaŋ dhammadesanaŋ āharitvā ‘mahārāja, tassa saddassa suta-kāraņā tava koci antarāyo natthī’ ti yaññaŋ harāpetvā ‘mahājanassa jīvitaŋ dehī’ ti jīvitadānaŋ dāpetvā nagare dhammabheriŋ carāpetvā dhammaŋ desetvā jātakaŋ samodhānesi ‘tadā rājā ānando ahosi, māņavo sāriputto, tāpaso pana ahameva ahosin’ ti.

Aţţhasaddajātakavaņņanā dutiyā.

[419] 3. Sulasājātakavaņņanā

Idaŋ suvaņņakāyūranti idaŋ satthā jetavane viharanto ekaŋ anāthapiņđikassa dāsiŋ ārabbha kathesi. Sā kira ekasmiŋ ussavadivase dāsigaņena

saddhiŋ uyyānaŋ gacchantī attano sāminiŋ puññalakkhaņadeviŋ ābharaņaŋ yāci. Sā tassā satasahassamūlaŋ attano ābharaņaŋ adāsi. Sā taŋ

piļandhitvā dāsigaņena saddhiŋ uyyānaŋ pāvisi. Atheko coro tassā ābharaņe lobhaŋ uppādetvā ‘imaŋ māretvā ābharaņaŋ harissāmī’ ti tāya

saddhiŋ sallapanto uyyānaŋ gantvā tassā macchamaŋsasurādīni adāsi. Sā

‘kilesavasena deti maññe’ ti gahetvā uyyānakīļaŋ kīļitvā vīmaŋsanatthāya

sāyanhasamaye nipanne dāsigaņe uţţhāya tassa santikaŋ agamāsi. So

‘bhadde, imaŋ ţhānaŋ appaţicchannaŋ, thokaŋ purato gacchāmā’ ti āha. Taŋ sutvā itarā ‘imasmiŋ ţhāne sakkā rahassakammaŋ kātuŋ, ayaŋ pana nissaŋsayaŋ maŋ māretvā piļandhanabhaņđaŋ haritukāmo bhavissati, hotu, sikkhāpessāmi nan’ ti cintetvā ‘sāmi, surāmadena me sukkhaŋ sarīraŋ, pānīyaŋ tāva maŋ pāyehī’ ti ekaŋ kūpaŋ netvā ‘ito me pānīyaŋ osiñcā’ ti rajjuñca ghaţañca (p. 3.414) dassesi. Coro rajjuŋ kūpe otāresi, atha naŋ ona-mitvā udakaŋ osiñcantaŋ mahabbaladāsī ubhohi hatthehi āņisadaŋ paha-ritvā kūpe khipitvā ‘na tvaŋ ettakena marissasī’ ti ekaŋ mahantaŋ iţţhakaŋ matthake āsumbhi. So tattheva jīvitakkhayaŋ patto. Sāpi nagaraŋ pavisitvā sāminiyā ābharaņaŋ dadamānā ‘manamhi ajja imaŋ ābharaņaŋ nissāya matā’ ti sabbaŋ taŋ pavattiŋ ārocesi, sāpi anāthapiņđikassa ārocesi, anātha-piņđiko tathāgatassa ārocesi. Satthā ‘na kho, gahapati, idāneva sā dāsī ţhānuppattikāya paññāya samannāgatā, pubbepi samannāgatāva, na ca idā-neva tāya so mārito, pubbepi naŋ māresiyevā’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente sulasā nāma nagarasobhinī pañcasatavaņņadāsiparivārā ahosi, sahassena rattiŋ gacchati. Tasmiŋyeva nagare sattuko nāma coro ahosi nāgabalo, rattibhāge issaragharāni

pavisitvā yathāruciŋ vilumpati. Nāgarā sannipatitvā rañño upakkosiŋsu.

Rājā nagaraguttikaŋ āņāpetvā tattha tattha gumbaŋ ţhapāpetvā coraŋ

gaņhāpetvā ‘sīsamassa chindathā’ ti āha. Taŋ pacchābāhaŋ bandhitvā

catukke catukke kasāhi tāļetvā āghātanaŋ nenti. ‘Coro kira gahito’ ti sakalanagaraŋ sankhubhi. Tadā sulasā vātapāne ţhatvā antaravīthiŋ olokentī taŋ

disvā paţibaddhacittā hutvā ‘sace imaŋ coroti gahitapurisaŋ mocetuŋ

sakkhissāmi, idaŋ kiliţţhakammaŋ akatvā imināva saddhiŋ samaggavāsaŋ

kappessāmī’ ti cintetvā heţţhā kaņaverajātake (jā. 1.4.69 ādayo) vuttanayeneva nagaraguttikassa sahassaŋ pesetvā taŋ mocetvā tena saddhiŋ

sammodamānā samaggavāsaŋ vasi. Coro tiņņaŋ catunnaŋ māsānaŋ acca-yena cintesi ‘ahaŋ imasmiŋyeva ţhāne vasituŋ na sakkhissāmi, tucchaha-tthena palāyitumpi na sakkā, sulasāya piļandhanabhaņđaŋ satasahassaŋ agghati, sulasaŋ māretvā idaŋ gaņhissāmī’ ti. Atha naŋ ekadivasaŋ āha–

‘bhadde, ahaŋ tadā rājapurisehi nīyamāno asukapabbatamatthake rukkhade-vatāya balikammaŋ paţissuņiŋ, sā maŋ balikammaŋ alabhamānā (p. 3.415)

bhāyāpeti, balikammamassā karomā’ ti. ‘Sādhu, sāmi, sajjetvā pesehī’ ti.

‘Bhadde, pesetuŋ na vaţţati, mayaŋ ubhopi sabbābharaņapaţimaņđitā

mahantena parivārena gantvā dassāmā’ ti. ‘Sādhu, sāmi, tathā karomā’ ti.

Atha naŋ tathā kāretvā pabbatapādaŋ gatakāle āha– ‘bhadde, mahājanaŋ

disvā devatā balikammaŋ na sampaţicchissati, mayaŋ ubhova abhiruhitvā

demā’ ti. So tāya ‘sādhū’ ti sampaţicchito taŋ balipātiŋ ukkhipāpetvā sayaŋ

sannaddhapañcāvudho hutvā pabbatamatthakaŋ abhiruhitvā ekaŋ sataporisapapātaŋ nissāya jātarukkhamūle balibhājanaŋ ţhapāpetvā ‘bhadde,

nāhaŋ balikammatthāya āgato, taŋ pana māretvā piļandhanaŋ te gahetvā

gamissāmīti āgatomhi, tava piļandhanaŋ omuñcitvā uttarasāţakena

bhaņđikaŋ karohī’ ti āha. ‘Sāmi, maŋ kasmā māresī’ ti? ‘Dhanakāraņā’ ti.

‘Sāmi, mayā kataguņaŋ anussara, ahaŋ taŋ bandhitvā nīyamānaŋ seţţhipu-ttena parivattetvā bahuŋ dhanaŋ datvā jīvitaŋ labhāpesiŋ, devasikaŋ sahassaŋ labhamānāpi aññaŋ purisaŋ na olokemi, evañhi tava upakārikaŋ mā maŋ mārehi, bahuñca te dhanaŋ dassāmi, tava dāsī ca bhavissāmī’ ti yācantī paţhamaŋ gāthamāha–

18. ‘Idaŋ suvaņņakāyūraŋ, muttā veļuriyā bahū;

sabbaŋ harassu bhaddante, mañca dāsīti sāvayā’ ti.

Tattha kāyūranti gīvāyaŋ piļandhanapasādhanaŋ kāyūraŋ. Sāvayāti mahājanamajjhe sāvetvā dāsiŋ katvā gaņhāti.

Tato sattukena–

19. ‘Oropayassu kalyāņi, mā bāļhaŋ paridevasi;

na cāhaŋ abhijānāmi, ahantvā dhanamābhatan’ ti.–

Attano ajjhāsayānurūpaŋ dutiyagāthāya vuttāya sulasā ţhānuppattikāraņaŋ paţilabhitvā ‘ayaŋ coro mayhaŋ jīvitaŋ na dassati, upāyena naŋ paţhama-taraŋ papāte pātetvā jīvitakkhayaŋ pāpessāmī’ ti cintetvā gāthādvayamāha–

20. ‘Yato (p. 3.416) sarāmi attānaŋ, yato pattāsmi viññutaŋ;

na cāhaŋ abhijānāmi, aññaŋ piyataraŋ tayā.

21. ‘Ehi taŋ upagūhissaŋ, karissañca padakkhiņaŋ;

na hi dāni puna atthi, mama tuyhañca sangamo’ ti.

Sattuko tassādhippāyaŋ ajānanto ‘sādhu, bhadde, ehi upagūhassu-man’ ti āha. Sulasā taŋ tikkhattuŋ padakkhiņaŋ katvā upagūhitvā ‘idāni taŋ, sāmi, catūsu passesu vandissāmī’ ti vatvā pādapiţţhiyaŋ sīsaŋ ţhapetvā bāhupasse vanditvā pacchimapassaŋ gantvā vandamānā viya hutvā nāga-balā gaņikā coraŋ dvīsu pacchāpādesu gahetvā heţţhā sīsaŋ katvā satapo-rise narake khipi. So tattheva cuņņavicuņņaŋ patvā mari. Taŋ kiriyaŋ disvā pabbatamatthake nibbattadevatā imā gāthā abhāsi–

22. ‘Na hi sabbesu ţhānesu, puriso hoti paņđito;

itthīpi paņđitā hoti, tattha tattha vicakkhaņā.

23. ‘Na hi sabbesu ţhānesu, puriso hoti paņđito;

itthīpi paņđitā hoti, lahuŋ atthaŋ vicintikā.

24. ‘Lahuñca vata khippañca, nikaţţhe samacetayi;

migaŋ puņņāyateneva, sulasā sattukaŋ vadhi.

25. ‘Yodha uppatitaŋ atthaŋ, na khippamanubujjhati;

so haññati mandamati, corova girigabbhare.

26. ‘Yo ca uppatitaŋ atthaŋ, khippameva nibodhati;

muccate sattusambādhā, sulasā sattukāmivā’ ti.

Tattha paņđitā hotīti itthīpi paņđitā tattha tattha vicakkhaņā hoti, atha vā itthī paņđitā ceva tattha tattha vicakkhaņā ca hoti. Lahuŋ atthaŋ vicintikāti lahuŋ khippaŋ atthaŋ vicintikā. Lahuñca vatāti adandhañca vata. Khippa-ñcāti acireneva. Nikaţţhe samacetayīti santike ţhitāva tassa maraņūpāyaŋ cintesi. Puņņāyatenevāti pūritadhanusmiŋ. Idaŋ (p. 3.417) vuttaŋ hoti– yathā cheko migaluddako sakaņđapuņņadhanusmiŋ khippaŋ migaŋ vadhati, evaŋ sulasā sattukaŋ vadhīti. Yodhāti yo imasmiŋ sattaloke. Nibodhatīti jānāti. Sattukāmivāti sattukā iva, yathā sulasā muttā, evaŋ muccatīti attho.

Iti sulasā coraŋ vadhitvā pabbatā oruyha attano parijanassa santikaŋ gantvā ‘ayyaputto kahan’ ti puţţhā ‘mā taŋ pucchathā’ ti vatvā rathaŋ abhiru-hitvā nagarameva pāvisi.

Satthā imaŋ dhammadesanaŋ āharitvā jātakaŋ samodhānesi ‘tadā te ubhopi imeyeva ahesuŋ, devatā pana ahameva ahosin’ ti.

Sulasājātakavaņņanā tatiyā.

[420] 4. Sumangalajātakavaņņanā

Bhusamhi kuddhoti idaŋ satthā jetavane viharanto rājovādasuttaŋ ārabbha kathesi. Tadā pana satthā raññā yācito atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa aggamahesiyā kucchimhi nibbatto vayappatto pitu accayena rajjaŋ kāresi, mahādānaŋ

pavattesi. Tassa sumangalo nāma uyyānapālo ahosi. Atheko paccekabuddho nandamūlakapabbhārā nikkhamitvā cārikaŋ caramāno bārāņasiŋ

patvā uyyāne vasitvā punadivase nagaraŋ piņđāya pāvisi. Tamenaŋ rājā

disvā pasannacitto vanditvā pāsādaŋ āropetvā rājāsane nisīdāpetvā nānaggarasehi khādanīyabhojanīyehi parivisitvā anumodanaŋ sutvā pasanno

attano uyyāne vasanatthāya paţiññaŋ gāhāpetvā uyyānaŋ pavesetvā

sayampi bhuttapātarāso tattha gantvā rattiţţhānadivāţţhānādīni saŋvidahitvā

sumangalaŋ nāma uyyānapālaŋ veyyāvaccakaraŋ katvā nagaraŋ pāvisi.

Paccekabuddho tato paţţhāya nibaddhaŋ rājagehe bhuñjanto tattha ciraŋ

vasi, sumangalopi naŋ sakkaccaŋ upaţţhahi.

Athekadivasaŋ (p. 3.418) paccekabuddho sumangalaŋ āmantetvā ‘ahaŋ

katipāhaŋ asukagāmaŋ nissāya vasitvā āgacchissāmi, rañño ārocehī’ ti

vatvā pakkāmi. Sumangalopi rañño ārocesi. Paccekabuddho katipāhaŋ

tattha vasitvā sāyaŋ sūriye atthangate taŋ uyyānaŋ paccāgami. Sumangalo

tassa āgatabhāvaŋ ajānanto attano gehaŋ agamāsi. Paccekabuddhopi

pattacīvaraŋ paţisāmetvā thokaŋ cankamitvā pāsāņaphalake nisīdi. Taŋ

divasaŋ pana uyyānapālassa gharaŋ pāhunakā āgamiŋsu. So tesaŋ sūpabyañjanatthāya ‘uyyāne abhayaladdhaŋ migaŋ māressāmī’ ti dhanuŋ

ādāya uyyānaŋ gantvā migaŋ upadhārento paccekabuddhaŋ disvā ‘mahāmigo bhavissatī’ ti saññāya saraŋ sannayhitvā vijjhi. Paccekabuddho sīsaŋ

vivaritvā ‘sumangalā’ ti āha. So saŋvegappatto vanditvā ‘bhante, ahaŋ

tumhākaŋ āgatabhāvaŋ ajānanto “migo” ti saññāya vijjhiŋ, khamatha me’ ti

vatvā ‘hotu dāni kiŋ karissasi, ehi saraŋ luñcitvā gaņhāhī’ ti vutte vanditvā

saraŋ luñci, mahatī vedanā uppajji. Paccekabuddho tattheva parinibbāyi.

Uyyānapālo ‘sace rājā jānissati, nāsessatī’ ti puttadāraŋ gahetvā tatova

palāyi. Tāvadeva ‘paccekabuddho parinibbuto’ ti devatānubhāvena sakalana-garaŋ ekakolāhalaŋ jātaŋ.

Punadivase manussā uyyānaŋ gantvā paccekabuddhaŋ disvā ‘uyyāna-pālo paccekabuddhaŋ māretvā palāto’ ti rañño kathayiŋsu. Rājā mahantena parivārena uyyānaŋ gantvā sattāhaŋ sarīrapūjaŋ katvā mahantena sakkā-rena jhāpetvā dhātuyo ādāya cetiyaŋ katvā taŋ pūjento dhammena rajjaŋ kāresi. Sumangalopi ekasaŋvaccharaŋ vītināmetvā ‘rañño cittaŋ jānissā-mī’ ti āgantvā ekaŋ amaccaŋ passitvā ‘mayi rañño cittaŋ jānāhī’ ti āha. Ama-ccopi rañño santikaŋ gantvā tassa guņaŋ kathesi. Rājā asuņanto viya ahosi.

Puna kiñci avatvā rañño anattamanabhāvaŋ sumangalassa kathesi. So dutiyasaŋvaccharepi āgantvā tatheva rājā tuņhī ahosi. Tatiyasaŋvacchare

āgantvā puttadāraŋ gahetvāva āgami. Amacco rañño cittamudubhāvaŋ

ñatvā taŋ rājadvāre ţhapetvā tassāgatabhāvaŋ rañño kathesi. Rājā taŋ

pakkosāpetvā paţisanthāraŋ (p. 3.419) katvā ‘sumangala, kasmā tayā mama puññakkhettaŋ paccekabuddho mārito’ ti pucchi. So ‘nāhaŋ, deva, “pacceka-buddhaŋ māremī” ti māresiŋ, apica kho iminā nāma kāraņena idaŋ nāma akāsin’ ti taŋ pavattiŋ ācikkhi. Atha naŋ rājā ‘tena hi mā bhāyī’ ti samassā-setvā puna uyyānapālameva akāsi.

Atha naŋ so amacco pucchi ‘deva, kasmā tumhe dve vāre sumangalassa guņaŋ sutvāpi kiñci na kathayittha, kasmā pana tatiyavāre sutvā taŋ pakko-sitvā anukampitthā’ ti? Rājā ‘tāta, raññā nāma kuddhena sahasā kiñci kātuŋ na vaţţati, tenāhaŋ pubbe tuņhī hutvā tatiyavāre sumangale mama cittassa mudubhāvaŋ ñatvā taŋ pakkosāpesin’ ti rājavattaŋ kathento imā gāthā āha–

27. ‘Bhusamhi kuddhoti avekkhiyāna, na tāva daņđaŋ paņayeyya issaro;

aţţhānaso appatirūpamattano, parassa dukkhāni bhusaŋ udīraye.

28. ‘Yato ca jāneyya pasādamattano, atthaŋ niyuñjeyya parassa dukkaţaŋ;

tadāyamatthoti sayaŋ avekkhiya, athassa daņđaŋ sadisaŋ nivesaye.

29. ‘Na cāpi jhāpeti paraŋ na attanaŋ, amucchito yo nayate nayānayaŋ;

yo daņđadhāro bhavatīdha issaro, sa vaņņagutto siriyā na dhaŋsati.

30. ‘Ye khattiyā se anisammakārino, paņenti daņđaŋ sahasā pamucchitā;

avaņņasaŋyutā jahanti jīvitaŋ, ito vimuttāpi ca yanti duggatiŋ.

31. ‘Dhamme (p. 3.420) ca ye ariyappavedite ratā, anuttarā te vacasā

manasā kammunā ca;

te santisoraccasamādhisaņţhitā, vajanti lokaŋ dubhayaŋ tathāvidhā.

32. ‘Rājāhamasmi narapamadānamissaro, sacepi kujjhāmi ţhapemi

attanaŋ;

nisedhayanto janataŋ tathāvidhaŋ, paņemi daņđaŋ anukampa yoniso’-ti.

Tattha avekkhiyānāti avekkhitvā jānitvā. Idaŋ vuttaŋ hoti– tāta, pathavi-ssaro rājā nāma ‘ahaŋ bhusaŋ kuddho balavakodhābhibhūto’ ti ñatvā aţţha-vatthukādibhedaŋ daņđaŋ parassa na paņayeyya na vatteyya. Kinkāraņā?

Kuddho hi aţţhavatthukaŋ soļasavatthukaŋ katvā aţţhānena akāraņena

attano rājabhāvassa ananurūpaŋ ‘imaŋ ettakaŋ nāma āharatha, idañca

tassa karothā’ ti parassa bhusaŋ dukkhāni balavadukkhāni udīraye.

Yatoti yadā. Idaŋ vuttaŋ hoti– yadā pana rājā parasmiŋ uppannaŋ attano

pasādaŋ jāneyya, atha parassa dukkaţaŋ atthaŋ niyuñjeyya upaparikkheyya, tadā evaŋ niyuñjanto ‘ayaŋ nāmettha attho, ayaŋ etassa doso’ ti

sayaŋ attapaccakkhaŋ katvā athassa aparādhakārakassa aţţhavatthukahetu aţţheva, soļasavatthukahetu soļaseva kahāpaņe gaņhamāno daņđaŋ

sadisaŋ katadosānurūpaŋ nivesaye ţhapeyya pavatteyyāti.

Amucchitoti chandādīhi agatikilesehi amucchito anabhibhūto hutvā yo

nayānayaŋ nayate upaparikkhati, so neva paraŋ jhāpeti, na attānaŋ.

Chandādivasena hi ahetukaŋ daņđaŋ pavattento parampi tena daņđena

jhāpeti dahati pīļeti, attānampi tatonidānena pāpena. Ayaŋ pana na paraŋ jhāpeti, na attānaŋ. Yo daņđadhāro bhavatīdha issaroti yo idha pathavissaro rājā idha sattaloke dosānucchavikaŋ daņđaŋ pavattento daņđadhāro hoti. Sa vaņņaguttoti guņavaņņena ceva yasavaņņena ca gutto rakkhito siriyā na dhaŋsati na parihāyati (p. 3.421). Avaņņasaŋyutā jahantīti adhammikā lolarā-jāno avaņņena yuttā hutvā jīvitaŋ jahanti.

Dhamme ca ye ariyappavediteTi ye rājāno ācāra-ariyehi dhammikarājūhi pavedite dasavidhe rājadhamme ratā. Anuttarā teti te vacasā manasā kammunā ca tīhipi etehi anuttarā jeţţhakā. Te santisoraccasamādhisaņţhitāti te agatipahānena kilesasantiyañca susīlyasankhāte soracce ca ekaggatāsa-mādhimhi ca saņţhitā patiţţhitā dhammikarājāno. Vajanti lokaŋ dubhayanti dhammena rajjaŋ kāretvā manussalokato devalokaŋ, devalokato manussalo-kanti ubhayalokameva vajanti, nirayādīsu na nibbattanti. Narapamadānanti narānañca nārīnañca. Ṭhapemi attananti kuddhopi kodhavasena agantvā attānaŋ porāņakarājūhi ţhapitanayasmiŋyeva dhamme ţhapemi, vinicchaya-dhammaŋ na bhindāmīti.

Evaŋ chahi gāthāhi raññā attano guņe kathite sabbāpi rājaparisā tuţţhā ‘ayaŋ sīlācāraguņasampatti tumhākaññeva anurūpā’ ti rañño guņe kathesuŋ. Sumangalo pana parisāya kathitāvasāne uţţhāya rājānaŋ vanditvā añjaliŋ paggayha rañño thutiŋ karonto tisso gāthā abhāsi–

33. ‘Sirī ca lakkhī ca taveva khattiya, janādhipa mā vijahi kudācanaŋ;

akkodhano niccapasannacitto, anīgho tuvaŋ vassasatāni pālaya.

34. ‘Guņehi etehi upeta khattiya, ţhitamariyavattī suvaco akodhano;

sukhī anuppīļa pasāsa mediniŋ, ito vimuttopi ca yāhi suggatiŋ.

35. ‘Evaŋ sunītena subhāsitena, dhammena ñāyena upāyaso nayaŋ;

nibbāpaye sankhubhitaŋ mahājanaŋ, mahāva megho salilena medinin’-ti.

Tattha (p. 3.422) sirī ca lakkhī cāti parivārasampatti ca paññā ca. Anīghoti niddukkho hutvā. Upeta khattiyāti upeto khattiya, ayameva vā pāţho. Ṭhitama-riyavattīti ţhita-ariyavatti, ariyavatti nāma dasarājadhammasankhātaŋ porā-ņarājavattaŋ, tattha patiţţhitattā ţhitarājadhammo hutvāti attho. Anuppīļa pasāsa medininti anuppīļaŋ pasāsa mediniñca, ayameva vā pāţho. Sunīte-nāti sunayena suţţhu kāraņena. Dhammenāti dasakusalakammapathadha-mmena. Ñāyenāti purimapadasseva vevacanaŋ. Upāyasoti upāyakosallena.

Nayanti nayanto rajjaŋ anusāsanto dhammikarājā. Nibbāpayeti imāya paţipattiyā kāyikacetasikadukkhaŋ darathaŋ apanento kāyikacetasikadukkhasankhubhitampi mahājanaŋ mahāmegho salilena mediniŋ viya nibbāpeyya,

tvampi tatheva nibbāpehīti dassento evamāha.

Satthā kosalarañño ovādavasena imaŋ dhammadesanaŋ āharitvā jātakaŋ samodhānesi– ‘tadā paccekabuddho parinibbuto, sumangalo ānando ahosi, rājā pana ahameva ahosin’ ti.

Sumangalajātakavaņņanā catutthā.

[421] 5. Gangamālajātakavaņņanā

Angārajātāti idaŋ satthā jetavane viharanto uposathakammaŋ ārabbha

kathesi. Ekadivasañhi satthā uposathike upāsake āmantetvā ‘upāsakā

sādhurūpaŋ vo kataŋ uposathaŋ upavasantehi, dānaŋ dātabbaŋ, sīlaŋ

rakkhitabbaŋ, kodho na kātabbo, mettā bhāvetabbā, uposathavāso vasitabbo, porāņakapaņđitā hi ekaŋ upađđhuposathakammaŋ nissāya mahāyasaŋ labhiŋsū’ ti vatvā tehi yācito atītaŋ āhari.

Atīte bārāņasiyaŋ brahmadatte rajjaŋ kārente tasmiŋ nagare suciparivāro nāma seţţhi ahosi asītikoţidhanavibhavo dānādipuññābhirato. Tassa

puttadārāpi parijanopi antamaso tasmiŋ ghare vacchapālakāpi (p. 3.423)

sabbe māsassa cha divase uposathaŋ upavasanti. Tadā bodhisatto ekasmiŋ

daliddakule nibbattitvā bhatiŋ katvā kicchena jīvati. So ‘bhatiŋ karissāmī’ ti

tassa gehaŋ gantvā vanditvā ekamantaŋ ţhito ‘kiŋ āgatosī’ ti vutte

‘tumhākaŋ gehe bhatiyā kammakaraņatthan’ ti āha. Seţţhi aññesaŋ bhatikānaŋ āgatadivaseyeva ‘imasmiŋ gehe kammaŋ karontā sīlaŋ rakkhanti, sīlaŋ rakkhituŋ sakkontā kammaŋ karothā’ ti vadati, bodhisattassa pana sīlarakkhaņa-ācikkhaņe saññaŋ akatvā ‘sādhu, tāta, attano bhatiŋ jānitvā kammaŋ karohī’ ti āha. So tato paţţhāya suvaco hutvā uraŋ datvā attano kila-mathaŋ agaņetvā tassa sabbakiccāni karoti, pātova kammantaŋ gantvā sāyaŋ āgacchati.

Athekadivasaŋ nagare chaņaŋ ghosesuŋ. Mahāseţţhi dāsiŋ āmantetvā

‘ajjuposathadivaso, gehe kammakarānaŋ pātova bhattaŋ pacitvā dehi, kālasseva bhuñjitvā uposathikā bhavissantī’ ti āha. Bodhisatto kālasseva uţţhāya

kammantaŋ agamāsi, ‘ajjuposathiko bhaveyyāsī’ ti tassa koci nārocesi. Sesakammakarā pātova bhuñjitvā uposathikāva ahesuŋ. Seţţhipi saputtadāro

saparijano uposathaŋ adhiţţhahi, sabbepi uposathikā attano attano vasanaţţhānaŋ gantvā sīlaŋ āvajjentā nisīdiŋsu. Bodhisatto sakaladivasaŋ

kammaŋ katvā sūriyatthangamanavelāya āgato. Athassa bhattakārikā

hatthadhovanaŋ datvā pātiyaŋ bhattaŋ vađđhetvā upanāmesi. Bodhisatto ‘aññesu divasesu imāya velāya mahāsaddo hoti, ajja kahaŋ gatā’ ti pucchi. ‘Sabbe uposathaŋ samādiyitvā attano attano vasanaţţhānāni gatā’ ti. Taŋ sutvā bodhisatto cintesi ‘ettakānaŋ sīlavantānaŋ antare ahaŋ eko dussīlo hutvā na vasissāmi, idāni uposathangesu adhiţţhitesu hoti nu kho uposatha-kammaŋ, no’ ti. So gantvā seţţhiŋ pucchi. Atha naŋ seţţhi ‘tāta pātova ana-dhiţţhitattā sakalaŋ uposathakammaŋ na hoti, upađđhuposathakammaŋ pana hotī’ ti āha.

So ‘ettakampi hotū’ ti seţţhissa santike samādinnasīlo hutvā uposathakammaŋ adhiţţhāya attano vasanokāsaŋ pavisitvā sīlaŋ (p. 3.424) āvajjento

nipajji. Athassa sakaladivasaŋ nirāhāratāya pacchimayāmasamanantare

satthakavātā samuţţhahiŋsu. Seţţhinā nānāvidhāni bhesajjāni āharitvā

‘bhuñjā’ ti vuccamānopi ‘uposathaŋ na bhindissāmi, jīvitapariyantikaŋ katvā samādiyin’ ti āha. Balavavedanā uppajji, aruņuggamanavelāya satiŋ paccu-paţţhāpetuŋ nāsakkhi. Atha naŋ ‘idāni marissatī’ ti nīharitvā ‘osārake nipa-jjāpesuŋ. Tasmiŋ khaņe bārāņasirājā rathavaragato mahantena parivārena nagaraŋ padakkhiņaŋ karonto taŋ ţhānaŋ sampāpuņi. Bodhisatto tassa siriŋ oloketvā tasmiŋ lobhaŋ uppādetvā rajjaŋ patthesi. So cavitvā upa-đđhuposathakammanissandena tassa aggamahesiyā kucchimhi paţisandhiŋ gaņhi. Sā laddhagabbhaparihārā dasamāsaccayena puttaŋ vijāyi, ‘udayaku-māro’ tissa nāmaŋ akaŋsu. So vayappatto sabbasippesu nipphattiŋ pāpuņi, jātissarañāņena attano pubbakammaŋ saritvā ‘appakassa kammassa phalaŋ mama idan’ ti abhikkhaņaŋ udānaŋ udānesi. So pitu accayena rajjaŋ patvāpi attano mahantaŋ sirivibhavaŋ oloketvā tadeva udānaŋ udānesi.

Athekadivasaŋ nagare chaņaŋ sajjayiŋsu, mahājano kīļāpasuto ahosi.

Tadā bārāņasiyā uttaradvāravāsī eko bhatiko udakabhatiŋ katvā laddhaŋ

ađđhamāsakaŋ pākāriţţhakāya antare ţhapetvā bhatiŋ karonto dakkhiņadvāraŋ patvā tattha udakabhatimeva katvā jīvamānāya ekāya kapaņitthiyā

saddhiŋ saŋvāsaŋ kappesi. Sā taŋ āha– ‘sāmi, nagare chaņo vattati, sace

te kiñci atthi, mayampi kīļeyyāmā’ ti? ‘Āma, atthī’ ti. ‘Kittakaŋ, sāmī’ ti?

‘Ađđhamāsako’ ti. ‘Kahaŋ so’ ti? ‘Uttaradvāre iţţhakabbhantare ţhapitoti ito

me dvādasayojanantare nidhānaŋ, tava pana hatthe kiñci atthī’ ti? ‘Āma,

atthī’ ti. ‘Kittakan’ ti? ‘Ađđhamāsakovā’ ti. ‘Iti tava ađđhamāsako, mama

ađđhamāsakoti māsakova hoti, tato ekena koţţhāsena mālaŋ, ekena koţţhāsena gandhaŋ, ekena koţţhāsena suraŋ gahetvā kīļissāma, gaccha tayā

ţhapitaŋ ađđhamāsakaŋ āharā’ ti. So ‘bhariyāya me santikā kathā laddhā’ ti

haţţhatuţţho ‘bhadde, mā cintayi, āharissāmi nan’ ti vatvā pakkāmi. Nāgabalo

bhatiko cha yojanāni atikkamma (p. 3.425) majjhanhikasamaye vītaccikangārasanthataŋ viya uņhaŋ vālukaŋ maddanto dhanalobhena haţţhapahaţţho

kasāvarattanivāsano kaņņe tālapaņņaŋ piļandhitvā ekena āyogavattena

gītaŋ gāyanto rājangaņena pāyāsi.

Udayarājā sīhapañjaraŋ vivaritvā ţhito taŋ tathā gacchantaŋ disvā ‘kiŋ

nu kho esa evarūpaŋ vātātapaŋ agaņetvā haţţhatuţţho gāyanto gacchati,

pucchissāmi nan’ ti cintetvā pakkosanatthāya ekaŋ purisaŋ pahiņi. Tena

gantvā ‘rājā taŋ pakkosatī’ ti vutte ‘rājā mayhaŋ kiŋ hoti, nāhaŋ rājānaŋ jānāmī’ ti vatvā balakkārena nīto ekamantaŋ aţţhāsi. Atha naŋ rājā pucchanto dve gāthā abhāsi–

36. ‘Angārajātā pathavī, kukkuļānugatā mahī;

atha gāyasi vattāni, na taŋ tapati ātapo.

37. ‘Uddhaŋ tapati ādicco, adho tapati vālukā;

atha gāyasi vattāni, na taŋ tapati ātapo’ ti.

Tattha angārajātāti bho purisa, ayaŋ pathavī vītaccikangārā viya uņhajātā. Kukkuļānugatāti ādittachārikasankhātena kukkuļena viya uņhavālukāya anu-gatā. Vattānīti āyogavattāni āropetvā gītaŋ gāyasīti.

So rañño kathaŋ sutvā tatiyaŋ gāthamāha–

38. ‘Na maŋ tapati ātapo, ātapā tapayanti maŋ;

atthā hi vividhā rāja, te tapanti na ātapo’ ti.

Tattha ātapāti vatthukāmakilesakāmā. Purisañhi te abhitapanti, tasmā ‘āta-pā’ ti vuttā. Atthā hi vividhāti, mahārāja, mayhaŋ vatthukāmakilesakāme nissāya kattabbā nānākiccasankhātā vividhā atthā atthi, te maŋ tapanti, na ātapoti.

Atha naŋ rājā ‘ko nāma te attho’ ti pucchi. So āha ‘ahaŋ, deva, dakkhiņadvāre kapaņitthiyā saddhiŋ saŋvāsaŋ kappesiŋ, sā maŋ “chaņaŋ kīļissāma, atthi te kiñci hatthe” ti pucchi, atha naŋ ahaŋ “mama nidhānaŋ uttaradvāre (p. 3.426) pākārantare ţhapitan” ti avacaŋ, sā “gaccha taŋ āhara,

ubhopi kīļissāmā” ti maŋ pahiņi, sā me tassā kathā hadayaŋ na vijahati, taŋ

maŋ anussarantaŋ kāmatapo tapati, ayaŋ me, deva, attho’ ti. Atha ‘evarūpaŋ vātātapaŋ agaņetvā kiŋ te tussanakāraņaŋ, yena gāyanto gacchasī’ti? ‘Deva, taŋ nidhānaŋ āharitvā “tāya saddhiŋ abhiramissāmī” ti iminā kāraņena tuţţho gāyāmī’ ti. ‘Kiŋ pana te, bho purisa, uttaradvāre ţhapitanidhānaŋ

satasahassamattaŋ atthī’ ti? ‘Natthi, devā’ ti. Rājā ‘tena hi paññāsa sahassāni, cattālīsa, tiŋsa, vīsa, dasa, sahassaŋ, pañca satāni, cattāri, tīņi, dve,

ekaŋ, sataŋ, paññāsaŋ, cattālīsaŋ, tiŋsaŋ, vīsaŋ, dasa, pañca, cattāri,

tayo, dve, eko kahāpaņo, ađđho, pādo, cattāro māsakā, tayo, dve, eko māsako’ ti pucchi. Sabbaŋ paţikkhipitvā ‘ađđhamāsako’ ti vutto ‘āma, deva,

ettakaŋ mayhaŋ dhanaŋ, taŋ āharitvā tāya saddhiŋ abhiramissāmīti

gacchāmi, tāya pītiyā tena somanassena na maŋ esa vātātapo tapatī’ ti āha.

Atha naŋ rājā ‘bho purisa, evarūpe ātape tattha mā gami, ahaŋ te ađđhamāsakaŋ dassāmī’ ti āha. ‘Deva, ahaŋ tumhākaŋ kathāya ţhatvā tañca

gaņhissāmi, itarañca dhanaŋ na nāsessāmi, mama gamanaŋ ahāpetvā

tampi gahessāmī’ ti. ‘Bho purisa, nivatta, māsakaŋ te dassāmi, dve māsa-kehi evaŋ vađđhetvā koţiŋ koţisataŋ aparimitaŋ dhanaŋ dassāmi, nivattā’-ti vuttepi ‘deva, taŋ gahetvā itarampi gaņhissāmi’icceva āha. Tato seţţhiţţhā-nādīhi ţhānantarehi palobhito yāva uparajjā tatheva vatvā ‘upađđharajjaŋ te dassāmi, nivattā’ ti vutte sampaţicchi. Rājā ‘gacchatha mama sahāyassa kesamassuŋ kāretvā nhāpetvā alankaritvā ānetha nan’ ti amacce āņāpesi. Amaccā tathā akaŋsu. Rājā rajjaŋ dvidhā bhinditvā tassa upađđharajjaŋ adāsi. ‘So pana taŋ gahetvāpi ađđhamāsakapemena uttarapassaŋ gatoye-vā’ ti vadanti. So ađđhamāsakarājā nāma ahosi. Te samaggā sammodamānā rajjaŋ kārentā ekadivasaŋ uyyānaŋ gamiŋsu. Tattha kīļitvā udayarājā ađđhamāsakarañño anke sīsaŋ katvā nipajji. Tasmiŋ niddaŋ okkante parivā-ramanussā kīļānubhavanavasena tattha tattha agamaŋsu.

Ađđhamāsakarājā (p. 3.427) ‘kiŋ me niccakālaŋ upađđharajjena, imaŋ

māretvā ahameva sakalarajjaŋ kāressāmī’ ti khaggaŋ abbāhitvā ‘paharissāmi nan’ ti cintetvā puna ‘ayaŋ rājā maŋ daliddakapaņaŋ manussaŋ

attanā samānaŋ katvā mahante issariye patiţţhapesi, evarūpaŋ nāma yasadāyakaŋ māretvā rajjaŋ kāressāmīti mama icchā uppannā, ayuttaŋ vata me

kamman’ ti satiŋ paţilabhitvā asiŋ pavesesi. Athassa dutiyampi tatiyampi

tatheva cittaŋ uppajji. Tato cintesi ‘idaŋ cittaŋ punappunaŋ uppajjamānaŋ

maŋ pāpakamme niyojeyyā’ ti. So asiŋ bhūmiyaŋ khipitvā rājānaŋ uţţhāpetvā ‘khamāhi me, devā’ ti pādesu pati. ‘Nanu samma, tava mamantare

doso natthī’ ti? ‘Atthi, mahārāja, ahaŋ idaŋ nāma akāsin’ ti. ‘Tena hi samma, khamāmi te, icchanto pana rajjaŋ kārehi, ahaŋ uparājā hutvā taŋ upaţţhahi-ssāmī’ ti. So ‘na me, deva, rajjena attho, ayañhi taņhā maŋ apāyesu nibbattā-pessati, tava rajjaŋ tvameva gaņha, ahaŋ pabbajissāmi, diţţhaŋ me kāmassa mūlaŋ, ayañhi sankappena vađđhati, na dāni naŋ tato paţţhāya sankappessāmī’ ti udānento catutthaŋ gāthamāha–

39. ‘Addasaŋ kāma te mūlaŋ, sankappā kāma jāyasi;

na taŋ sankappayissāmi, evaŋ kāma na hehisī’ ti.

Tattha evanti evaŋ mamantare. Na hehisīti na uppajjissasīti.

Evañca pana vatvā puna kāmesu anuyuñjantassa mahājanassa dhammaŋ

desento pañcamaŋ gāthamāha–

40. ‘Appāpi kāmā na alaŋ, bahūhipi na tappati;

ahahā bālalapanā, parivajjetha jaggato’ ti.

Tattha ahahāti saŋvegadīpanaŋ. Jaggatoti jagganto. Idaŋ vuttaŋ hoti–

mahārāja, imassa mahājanassa appakāpi vatthukāmakilesakāmā na alaŋ

pariyattāva, bahūhipi ca tehi na tappateva, ‘aho ime mama rūpā mama

saddā’ ti lapanato bālalapanā kāmā, ime vipassanaŋ vađđhetvā bodhipakkhi-yānaŋ dhammānaŋ bhāvanānuyogamanuyutto jagganto kulaputto pariva-jjetha, pariññāpahānābhisamayehi abhisametvā pajaheyyāti.

Evaŋ (p. 3.428) so mahājanassa dhammaŋ desetvā udayarājānaŋ rajjaŋ

paţicchāpetvā mahājanaŋ assumukhaŋ rodamānaŋ pahāya himavantaŋ

pavisitvā pabbajitvā jhānābhiññāyo nibbattetvā vihāsi. Tassa pabbajitakāle

rājā taŋ udānaŋ sakalaŋ katvā udānento chaţţhaŋ gāthamāha–

41. ‘Appassa kammassa phalaŋ mamedaŋ, udayo ajjhāgamā mahatta-pattaŋ;

suladdhalābho vata māņavassa, yo pabbajī kāmarāgaŋ pahāyā’ ti.

Tattha udayoti attānaŋ sandhāya vadati. Mahattapattanti mahantabhāvappattaŋ vipulaŋ issariyaŋ ajjhāgamā. Māņavassāti sattassa mayhaŋ sahā-yassa suladdhalābho, yo kāmarāgaŋ pahāya pabbajitoti adhippāyeneva-māha.

Imissā pana gāthāya na koci atthaŋ jānāti. Atha naŋ ekadivasaŋ aggamahesī gāthāya atthaŋ pucchi, rājā na kathesi. Eko panassa gangamālo nāma

mangalanhāpito, so rañño massuŋ karonto paţhamaŋ khuraparikammaŋ

katvā pacchā saņđāsena lomāni gaņhāti, rañño ca khuraparikammakāle

sukhaŋ hoti, lomaharaņakāle dukkhaŋ. So paţhamaŋ tassa varaŋ dātukāmo hoti, pacchā sīsacchedanamākankhati. Athekadivasaŋ ‘bhadde,

amhākaŋ gangamālakappako bālo’ ti deviyā tamatthaŋ ārocetvā ‘ki pana,

deva, kātuŋ vaţţatī’ ti vutte ‘paţhamaŋ saņđāsena lomāni gahetvā pacchā

khuraparikamman’ ti āha. Sā taŋ kappakaŋ pakkosāpetvā ‘tāta, idāni rañño

massukaraņadivase paţhamaŋ lomāni gahetvā pacchā khuraparikammaŋ

kareyyāsi, raññā ca “varaŋ gaņhāhī” ti vutte “aññena, deva, me attho natthi,

tumhākaŋ udānagāthāya atthaŋ ācikkhathā” ti vadeyyāsi, ahaŋ te bahuŋ

dhanaŋ dassāmī’ ti āha. So ‘sādhū’ ti sampaţicchitvā massukaraņadivase

paţhamaŋ saņđāsaŋ gaņhi. ‘Kiŋ, bhaņe gangamāla, apubbaŋ te karan’ ti raññā vutte ‘deva, kappakā nāma apubbampi karontī’ ti vatvā paţhamaŋ

lomāni gahetvā pacchā khuraparikammaŋ akāsi. Rājā ‘varaŋ gaņhāhī’ ti

āha. ‘Deva, aññena me (p. 3.429) attho natthi, tumhākaŋ udānagāthāya

atthaŋ kathethā’ ti. Rājā attano daliddakāle kataŋ kathetuŋ lajjanto ‘tāta,

iminā te varena ko attho, aññaŋ gaņhāhī’ ti āha. ‘Etameva dehi, devā’ ti. So

musāvādabhayena ‘sādhū’ ti sampaţicchitvā kummāsapiņđijātake vuttanayeneva sabbaŋ saŋvidahāpetvā ratanapallanke nisīditvā ‘ahaŋ gangamāla,

purimabhave imasmiŋyeva nagare’ ti sabbaŋ purimakiriyaŋ ācikkhitvā

‘iminā kāraņena upađđhagāthaŋ, “sahāyo pana me pabbajito, ahaŋ pamatto hutvā rajjameva kāremī” ti iminā kāraņena pacchā upađđhagāthaŋ vadāmī’ ti udānassa atthaŋ kathesi.

Taŋ sutvā kappako ‘upađđhuposathakammena kira raññā ayaŋ sampatti

laddhā, kusalaŋ nāma kātabbameva, yaŋnūnāhaŋ pabbajitvā attano

patiţţhaŋ kareyyan’ ti cintetvā ñātibhogaparivaţţaŋ pahāya rājānaŋ

pabbajjaŋ anujānāpetvā himavantaŋ gantvā isipabbajjaŋ pabbajitvā tilakkhaņaŋ āropento vipassanaŋ vađđhetvā paccekabodhiŋ patvā iddhiyā

nibbattapattacīvaradharo gandhamādanapabbate pañcachabbassāni vasitvā ‘bārāņasirājānaŋ olokessāmī’ ti ākāsenāgantvā uyyāne mangalasilāyaŋ nisīdi. Uyyānapālo sañjānitvā gantvā rañño ārocesi ‘deva, gangamālo pacce-kabuddho hutvā ākāsenāgantvā uyyāne nisinno’ ti. Rājā taŋ sutvā ‘pacceka-buddhaŋ vandissāmī’ ti vegena nikkhami. Rājamātā ca puttena saddhiŋyeva nikkhami. Rājā uyyānaŋ pavisitvā taŋ vanditvā ekamantaŋ nisīdi saddhiŋ parisāya. So raññā saddhiŋ paţisanthāraŋ karonto ‘kiŋ, brahmadatta, appa-mattosi, dhammena rajjaŋ kāresi, dānādīni puññāni karosī’ ti rājānaŋ kulanā-mena ālapitvā paţisanthāraŋ karoti. Taŋ sutvā rañño mātā ‘ayaŋ hīnajacco malamajjako nhāpitaputto attānaŋ na jānāti, mama puttaŋ pathavissaraŋ jātikhattiyaŋ “brahmadattā” ti nāmenālapatī’ ti kujjhitvā sattamaŋ gāthamāha–

42. ‘Tapasā pajahanti pāpakammaŋ, tapasā nhāpitakumbhakārabhāvaŋ;

tapasā abhibhuyya gangamāla, nāmenālapasajja brahmadattā’ ti.

Tassattho (p. 3.430)– ime tāva sattā tapasā attanā katena tapoguņena pāpakammaŋ jahanti, kiŋ panete tapasā nhāpitakumbhakārabhāvampi jahanti,

yaŋ tvaŋ gangamāla, attano tapasā abhibhuyya mama puttaŋ brahmadattaŋ nāmenālapasi, patirūpaŋ nu te etanti?

43. ‘Sandiţţhikameva amma passatha, khantīsoraccassa ayaŋ vipāko;

yo sabbajanassa vanditohu, taŋ vandāma sarājikā samaccā’ ti.

Tattha khantīsoraccassāti adhivāsanakhantiyā ca soraccassa ca. Taŋ

vandāmāti taŋ idāni mayaŋ sarājikā samaccā sabbe vandāma, passatha

amma, khantīsoraccānaŋ vipākanti.

Raññā mātari vāritāya sesamahājano uţţhahitvā ‘ayuttaŋ vata, deva, eva-rūpassa hīnajaccassa tumhe nāmenālapanan’ ti āha. Rājā mahājanampi paţi-bāhitvā tassa guņakathaŋ kathetuŋ osānagāthamāha–

44. ‘Mā kiñci avacuttha gangamālaŋ, muninaŋ monapathesu sikkha-mānaŋ;

eso hi atari aņņavaŋ, yaŋ taritvā caranti vītasokā’ ti.

Tattha muninanti agārikānagārikasekkhāsekkhapaccekamunīsu paccekamuniŋ. Monapathesu sikkhamānanti pubbabhāgapaţipadābodhipakkhiyadha-mmasankhātesu monapathesu sikkhamānaŋ. Aņņavanti saŋsāramahāsa-muddaŋ.

Evañca pana vatvā rājā paccekabuddhaŋ vanditvā ‘bhante, mayhaŋ mātu

khamathā’ ti āha. ‘Khamāmi, mahārājā’ ti. Rājaparisāpi naŋ khamāpesi.

Rājā attānaŋ nissāya vasanatthāya paţiññaŋ yāci. Paccekabuddho pana

paţiññaŋ adatvā sarājikāya (p. 3.431) parisāya passantiyāva ākāse ţhatvā

rañño ovādaŋ datvā gandhamādanameva gato.

Satthā imaŋ dhammadesanaŋ āharitvā ‘evañca upāsakā uposathavāso nāma vasitabbayuttako’ ti vatvā jātakaŋ samodhānesi– ‘tadā paccekabuddho parinibbāyi, ađđhamāsakarājā ānando ahosi, rañño mātā mahāmāyā, agga-mahesī rāhulamātā, udayarājā pana ahameva ahosin’ ti.

Gangamālajātakavaņņanā pañcamā.

[422] 6. Cetiyajātakavaņņanā

Dhammo have hato hantīti idaŋ satthā jetavane viharanto devadattassa

pathavipavesanaŋ ārabbha kathesi. Tasmiñhi divase bhikkhū dhammasabhāyaŋ kathaŋ samuţţhāpesuŋ ‘āvuso, devadatto musāvādaŋ katvā

pathaviŋ paviţţho avīciparāyaņo jāto’ ti. Satthā āgantvā ‘kāya nuttha,

bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi pathaviŋ paviţţhoyevā’ ti vatvā atītaŋ āhari.

Atīte paţhamakappe mahāsammato nāma rājā asankhyeyyāyuko ahosi.

Tassa putto rojo nāma, tassa putto vararojo nāma, tassa putto kalyāņo nāma,

kalyāņassa putto varakalyāņo nāma, varakalyāņassa putto uposatho nāma,

uposathassa putto vara-uposatho nāma, vara-uposathassa putto mandhātā

nāma, mandhātussa putto varamandhātā nāma, varamandhātussa putto varo

nāma, varassa putto upavaro nāma ahosi, uparivarotipi tasseva nāmaŋ. So

cetiyaraţţhe sotthiyanagare rajjaŋ kāresi, catūhi rājiddhīhi samannāgato

ahosi uparicaro ākāsagāmī, cattāro naŋ devaputtā catūsu disāsu khaggahatthā rakkhanti, kāyato candanagandho vāyati, mukhato uppalagandho.

Tassa kapilo nāma brāhmaņo (p. 3.432) purohito ahosi. Kapilabrāhmaņassa

pana kaniţţho korakalambo nāma raññā saddhiŋ ekācariyakule uggahitasippo bālasahāyo. So tassa kumārakāleyeva ‘ahaŋ rajjaŋ patvā tuyhaŋ

purohitaţţhānaŋ dassāmī’ ti paţijāni. So rajjaŋ patvā pitu purohitaŋ kapila-brāhmaņaŋ purohitaţţhānato cāvetuŋ nāsakkhi. Purohite pana attano upa-ţţhānaŋ āgacchante tasmiŋ gāravena apacitākāraŋ dassesi. Brāhmaņo taŋ sallakkhetvā ‘rajjaŋ nāma samavayehi saddhiŋ suparihāraŋ hoti, ahaŋ rājānaŋ āpucchitvā pabbajissāmī’ ti cintetvā ‘deva, ahaŋ mahallako, gehe kumārako atthi, taŋ purohitaŋ karohi, ahaŋ pabbajissāmī’ ti rājānaŋ anujā-nāpetvā puttaŋ purohitaţţhāne ţhapāpetvā rājuyyānaŋ pavisitvā isipabbajjaŋ pabbajitvā jhānābhiññāyo nibbattetvā puttaŋ nissāya tattheva vāsaŋ kappesi.

Korakalambo ‘ayaŋ pabbajantopi na mayhaŋ ţhānantaraŋ dāpesī’ ti bhātari āghātaŋ bandhitvā ekadivasaŋ sukhakathāya nisinnasamaye raññā ‘korakalamba kiŋ tvaŋ purohitaţţhānaŋ na karosī’ ti vutte ‘āma, deva, na karomi, bhātā me karotī’ ti āha. ‘Nanu te bhātā pabbajito’ ti? ‘Āma pabbajito, ţhānantaraŋ pana puttassa dāpesī’ ti. ‘Tena hi tvaŋ karohī’ ti? ‘Deva, pave-ņiyā āgataŋ ţhānantaraŋ mama bhātaraŋ apanetvā na sakkā mayā kātun’ ti.

‘Evaŋ sante ahaŋ taŋ mahallakaŋ katvā bhātaraŋ te kaniţţhaŋ karissāmī’ti. ‘Kathaŋ, devā’ ti? ‘Musāvādaŋ katvā’ ti. ‘Kiŋ deva, na jānātha, yadā

mama bhātā mahantena abbhutadhammena samannāgato vijjādharo, so

abbhutadhammena tumhe vañcessati, cattāro devaputte antarahite viya kari-ssati, kāyato ca mukhato ca sugandhaŋ duggandhaŋ viya karissati, tumhe ākāsā otāretvā bhūmiyaŋ ţhite viya karissati, tumhe pathaviŋ pavisantā viya bhavissatha, tadā tumhākaŋ kathāya patiţţhātuŋ na sakkhissathā’ ti. ‘Tvaŋ evaŋ saññaŋ mā kari, ahaŋ kātuŋ sakkhissāmī’ ti. ‘Kadā karissatha, devā’-ti? ‘Ito sattame divase’ ti. Sā kathā sakalanagare pākaţā ahosi. ‘Rājā kira musāvādaŋ katvā mahallakaŋ khuddakaŋ, khuddakaŋ mahallakaŋ kari-ssati, ţhānantaraŋ khuddakassa dāpessati, kīdiso nu kho musāvādo nāma, kiŋ nīlako, udāhu (p. 3.433) pītakādīsu aññataravaņņo’ ti evaŋ mahājanassa vitakko udapādi. Tadā kira lokassa saccavādīkālo, ‘musāvādo nāma evarūpo’-ti na jānanti.

Purohitaputtopi taŋ kathaŋ sutvā pitu santikaŋ gantvā kathesi ‘tāta, rājā kira musāvādaŋ katvā tumhe khuddake katvā amhākaŋ ţhānantaraŋ mama cūļapitussa dassatī’ ti. ‘Tāta, rājā musāvādaŋ katvāpi amhākaŋ ţhānantaraŋ harituŋ na sakkhissati. Kataradivase pana karissatī’ ti? ‘Ito kira sattame diva-se’ ti. ‘Tena hi tadā mayhaŋ āroceyyāsī’ ti. Sattame divase mahājanā ‘musā-vādaŋ passissāmā’ ti rājangaņe sannipatitvā mañcātimañce bandhitvā aţţhaŋsu. Kumāro gantvā pitu ārocesi. Rājā alankatapaţiyatto nikkhamma mahājanamajjhe rājangaņe ākāse aţţhāsi. Tāpaso ākāsenāgantvā rañño purato nisīdanacammaŋ attharitvā ākāse pallankena nisīditvā ‘saccaŋ kira tvaŋ mahārāja, musāvādaŋ katvā khuddakaŋ mahallakaŋ katvā tassa ţhānantaraŋ dātukāmosī’ ti? ‘Āma ācariya, evaŋ me kathitan’ ti. Atha naŋ so ovadanto ‘mahārāja, musāvādo nāma bhāriyo guņaparidhaŋsako catūsu apāyesu nibbattāpeti. Rājā nāma musāvādaŋ karonto dhammaŋ hanati, so dhammaŋ hanitvā sayameva haññatī’ ti vatvā paţhamaŋ gāthamāha–

45. ‘Dhammo have hato hanti, nāhato hanti kiñcanaŋ;

tasmā hi dhammaŋ na hane, mā tvaŋ dhammo hato hanī’ ti.

Tattha dhammoti jeţţhāpacāyanadhammo idhādhippeto.

Atha naŋ uttaripi ovadanto ‘sace, mahārāja, musāvādaŋ karissasi,

catasso iddhiyo antaradhāyissantī’ ti vatvā dutiyaŋ gāthamāha–

46. ‘Alikaŋ bhāsamānassa, apakkamanti devatā;

pūtikañca mukhaŋ vāti, sakaţţhānā ca dhaŋsati; yo jānaŋ pucchito pañhaŋ, aññathā naŋ viyākare’ ti.

Tattha (p. 3.434) apakkamanti devatāti mahārāja, sace alikaŋ bhaņissasi, cattāro devaputtā ārakkhaŋ chađđetvā antaradhāyissantīti adhippāyenetaŋ vadati. Pūtikañca mukhaŋ vātīti mukhañca te kāyo ca ubho pūtigandhaŋ vāyissantīti sandhāyāha. Sakaţţhānā ca dhaŋsatīti ākāsato bhassitvā pathaviŋ pavisissasīti dīpento evamāha.

Taŋ sutvā rājā bhīto korakalambaŋ olokesi. Atha naŋ so ‘mā bhāyi, mahārāja, nanu mayā paţhamameva tumhākaŋ etaŋ kathitan’ ti āha. Rājā kapilassa vacanaŋ sutvāpi anādiyitvā attanā kathitameva purato karonto

‘tvaŋsi, bhante, kaniţţho, korakalambo jeţţho’ ti āha. Athassa saha musāvādena cattāro devaputtā ‘tādisassa musāvādino ārakkhaŋ na gaņhissāmā’ ti

khagge pādamūle chađđetvā antaradhāyiŋsu, mukhaŋ bhinnakukkuţaņđapūti viya, kāyo vivaţavaccakuţī viya duggandhaŋ vāyi, ākāsato bhassitvā

pathaviyaŋ patiţţhahi, catassopi iddhiyo parihāyiŋsu. Atha naŋ mahāpuro-hito ‘mā bhāyi, mahārāja, sace saccaŋ bhaņissasi, sabbaŋ te pākatikaŋ karissāmī’ ti vatvā tatiyaŋ gāthamāha–

47. ‘Sace hi saccaŋ bhaņasi, hohi rāja yathā pure;

musā ce bhāsase rāja, bhūmiyaŋ tiţţha cetiyā’ ti.

Tattha bhūmiyaŋ tiţţhāti bhūmiyaŋyeva patiţţha, puna ākāsaŋ langhituŋ na sakkhissasīti attho.

So ‘passa, mahārāja, paţhamaŋ musāvādeneva te catasso iddhiyo antara-hitā, sallakkhehi, idānipi sakkā pākatikaŋ kātun’ ti vuttopi ‘evaŋ vatvā tumhe maŋ vañcetukāmā’ ti dutiyampi musāvādaŋ bhaņitvā yāva gopphakā pathaviŋ pāvisi. Atha naŋ punapi brāhmaņo ‘sallakkhehi, mahārāja, idānipi sakkā pākatikaŋ kātun’ ti vatvā catutthaŋ gāthamāha–

48. ‘Akāle vassatī tassa, kāle tassa na vassati;

yo jānaŋ pucchito pañhaŋ, aññathā naŋ viyākare’ ti.

Tattha (p. 3.435) tassāti yo jānanto pucchitaŋ pañhaŋ musāvādaŋ katvā aññathā byākaroti, tassa rañño vijite devo yuttakāle avassitvā akāle vassatīti attho.

Atha naŋ punapi musāvādaphalena yāva janghā pathaviŋ paviţţhaŋ ‘sallakkhehi, mahārājā’ ti vatvā pañcamaŋ gāthamāha–

49. ‘Sace hi saccaŋ bhaņasi, hohi rāja yathā pure;

musā ce bhāsase rāja, bhūmiŋ pavisa cetiyā’ ti.

So tatiyampi ‘tvaŋsi, bhante, kaniţţho, jeţţho korakalambo’ ti musāvādameva katvā yāva jāņukā pathaviŋ pāvisi. Atha naŋ punapi ‘sallakkhehi,

mahārājā’ ti vatvā dve gāthā abhāsi–

50. ‘Jivhā tassa dvidhā hoti, uragasseva disampati;

yo jānaŋ pucchito pañhaŋ, aññathā naŋ viyākare.

51. ‘Sace hi saccaŋ bhaņasi, hohi rāja yathā pure;

musā ce bhāsase rāja, bhiyyo pavisa cetiyā’ ti.

Imā dve gāthā vatvā ‘idāni sakkā pākatikaŋ kātun’ ti āha. Rājā tassa vacanaŋ sutvāpi anādiyitvā ‘tvaŋsi, bhante, kaniţţho, jeţţho korakalambo’ ti catutthampi musāvādaŋ katvā yāva kaţito pathaviŋ pāvisi. Atha naŋ brāhmaņo ‘sallakkhehi, mahārājā’ ti vatvā puna dve gāthā abhāsi–

52. ‘Jivhā tassa na bhavati, macchasseva disampati;

yo jānaŋ pucchito pañhaŋ, aññathā naŋ viyākare.

53. ‘Sace hi saccaŋ bhaņasi, hohi rāja yathā pure;

musā ce bhāsase rāja, bhiyyo pavisa cetiyā’ ti.

Tattha macchassevāti nibbattanibbattaţţhāne musāvādino macchassa viya kathanasamatthā jivhā na hoti, mūgova hotīti attho.

So pañcamampi ‘tvaŋsi kaniţţho, jeţţho korakalambo’ ti musāvādaŋ katvā yāva nābhito pathaviŋ pāvisi. Atha naŋ brāhmaņo punapi ‘sallakkhehi, mahārājā’ ti vatvā dve gāthā abhāsi–

54. ‘Thiyova (p. 3.436) tassa jāyanti, na pumā jāyare kule;

yo jānaŋ pucchito pañhaŋ, aññathā naŋ viyākare.

55. ‘Sace hi saccaŋ bhaņasi, hohi rāja yathā pure;

musā ce bhāsase rāja, bhiyyo pavisa cetiyā’ ti.

Tattha thiyovāti nibbattanibbattaţţhāne musāvādissa dhītarova jāyanti, puttā na jāyantīti attho.

Rājā tassa vacanaŋ anādiyitvā chaţţhampi tatheva musāvādaŋ bhaņitvā yāva thanā pathaviŋ pāvisi. Atha naŋ punapi brāhmaņo ‘sallakkhehi, mahā-rājā’ ti vatvā dve gāthā abhāsi–

56. ‘Puttā tassa na bhavanti, pakkamanti disodisaŋ;

yo jānaŋ pucchito pañhaŋ, aññathā naŋ viyākare.

57. ‘Sace hi saccaŋ bhaņasi, hohi rāja yathā pure;

musā ce bhāsase rāja, bhiyyo pavisa cetiyā’ ti.

Tattha pakkamantīti sace musāvādissa puttā bhavanti, mātāpitūnaŋ anu-pakārā hutvā palāyantīti attho.

So pāpamittasaŋsaggadosena tassa vacanaŋ anādiyitvā sattamampi tatheva musāvādaŋ akāsi. Athassa pathavī vivaraŋ adāsi, avīcito jālā uţţha-hitvā gaņhi.

58. ‘Sa rājā isinā satto, antalikkhacaro pure;

pāvekkhi pathaviŋ cecco, hīnatto patva pariyāyaŋ.

59. Tasmā hi chandāgamanaŋ, nappasaŋsanti paņđitā;

aduţţhacitto bhāseyya, giraŋ saccūpasaŋhitan’ ti.–

Imā dve abhisambuddhagāthā honti.

Tattha sa rājāti bhikkhave, so rājā cetiyo pubbe antalikkhacaro hutvā pacchā isinā abhisatto parihīnasabhāvo hutvā. Patva pariyāyanti attano kāla-pariyāyaŋ patvā pathaviŋ pāvisīti attho. Tasmāti (p. 3.437) yasmā cetiyarājā chandāgamanena avīciparāyaņo jāto, tasmā. Aduţţhacittoti chandādīhi adūsi-tacitto hutvā saccameva bhāseyya.

Mahājano ‘cetiyarājā isiŋ akkositvā musāvādaŋ katvā avīciŋ paviţţho’ ti

bhayappatto ahosi. Rañño pañca puttā āgantvā brāhmaņassa pādesu patitvā

‘amhākaŋ avassayo hohī’ ti vadiŋsu. Brāhmaņo ‘tātā, tumhākaŋ pitā

dhammaŋ nāsetvā musāvādaŋ katvā isiŋ akkositvā avīciŋ upapanno,

dhammo nāmesa hato hanati, tumhehi na sakkā idha vasitun’ ti vatvā tesu

sabbajeţţhakaŋ ‘ehi tvaŋ, tāta, pācīnadvārena nikkhamitvā ujukaŋ

gacchanto sabbasetaŋ sattapatiţţhaŋ hatthiratanaŋ passissasi, tāya

saññāya tattha nagaraŋ māpetvā vasa, taŋ nagaraŋ hatthipuraŋ nāma

bhavissatī’ ti āha. Dutiyaŋ āmantetvā ‘tvaŋ, tāta, dakkhiņadvārena nikkhamitvā ujukameva gacchanto sabbasetaŋ assaratanaŋ passissasi, tāya

saññāya tattha nagaraŋ māpetvā vasa, taŋ nagaraŋ assapuraŋ nāma

bhavissatī’ ti āha. Tatiyaŋ āmantetvā ‘tvaŋ, tāta, pacchimadvārena nikkha-mitvā ujukameva gacchanto kesarasīhaŋ passissasi, tāya saññāya tattha nagaraŋ māpetvā vasa, taŋ nagaraŋ sīhapuraŋ Nāma bhavissatī’ ti āha.

Catutthaŋ āmantetvā ‘tvaŋ, tāta, uttaradvārena nikkhamitvā ujukameva

gacchanto sabbaratanamayaŋ cakkapañjaraŋ passissasi, tāya saññāya

tattha nagaraŋ māpetvā vasa, taŋ nagaraŋ uttarapañcālaŋ nāma bhavissa-tī’ ti āha. Pañcamaŋ āmantetvā ‘tāta, tayā imasmiŋ ţhāne vasituŋ na sakkā, imasmiŋ nagare mahāthūpaŋ katvā nikkhamitvā pacchimuttarāya disāya ujukameva gacchanto dve pabbate aññamaññaŋ paharitvā paharitvā dadda-rasaddaŋ karonte passissasi, tāya saññāya tattha nagaraŋ māpetvā vasa, taŋ nagaraŋ daddarapuraŋ nāma bhavissatī’ ti āha. Te pañcapi janā tāya tāya saññāya gantvā tasmiŋ tasmiŋ ţhāne nagarāni māpetvā vasiŋsu.

Satthā imaŋ dhammadesanaŋ āharitvā ‘na, bhikkhave, idāneva, pubbepi devadatto musāvādaŋ katvā pathaviŋ paviţţho’ ti vatvā jātakaŋ samodhā-nesi– ‘tadā cetiyarājā devadatto ahosi, kapilabrāhmaņo pana ahameva ahosi-n’ ti.

Cetiyajātakavaņņanā chaţţhā.

[423] 7. Indriyajātakavaņņanā

Yo (p. 3.438) indriyānanti idaŋ satthā jetavane viharanto purāņadutiyikāpa-lobhanaŋ ārabbha kathesi. Sāvatthiyaŋ kireko kulaputto satthu dhammade-sanaŋ sutvā ‘na sakkā agāramajjhe vasantena ekantaparipuņņaŋ ekantapa-risuddhaŋ brahmacariyaŋ carituŋ, niyyānikasāsane pabbajitvā dukkha-ssantaŋ karissāmī’ ti ghare vibhavaŋ puttadārassa niyyādetvā nikkhamitvā satthāraŋ pabbajjaŋ yāci. Satthāpissa pabbajjaŋ dāpesi. Tassa ācariyupa-jjhāyehi saddhiŋ piņđāya carato navakattā ceva bhikkhūnaŋ bahubhāvena ca kulaghare vā āsanasālāya vā āsanaŋ na pāpuņāti, sanghanavakānaŋ koţiyaŋ pīţhakaŋ vā phalakaŋ vā pāpuņāti. Āhāropi uļunkapiţţhena ghaţţitā bhinnasitthakayāgu vā pūtisukkhakhajjakaŋ vā jhāmasukkhakūro vā pāpu-ņāti, yāpanapamāņaŋ na hoti. So attanā laddhaŋ gahetvā purāņadutiyikāya santikaŋ gacchati. Athassa sā pattaŋ gahetvā vanditvā pattato bhattaŋ nīha-ritvā susampāditāni yāgubhattasūpabyañjanāni deti. Mahallako rasataņhāya bajjhitvā purāņadutiyikaŋ jahituŋ na sakkoti. Sā cintesi ‘baddho nu kho, noti vīmaŋsissāmi nan’ ti.

Athekadivasaŋ janapadamanussaŋ setamattikāya nhāpetvā gehe nisīdāpetvā aññepissa katipaye parivāramanusse āņāpetvā thokathokaŋ pānabhojanaŋ dāpesi. Te khādantā bhuñjantā nisīdiŋsu. Gehadvāre ca cakkesu

goņe bandhāpetvā ekaŋ sakaţampi ţhapāpesi, sayaŋ pana piţţhigabbhe nisīditvā pūve paci. Mahallako āgantvā dvāre aţţhāsi. Taŋ disvā eko mahallakapuriso ‘ayye, eko thero dvāre ţhito’ ti āha. ‘Vanditvā aticchāpehī’ ti. So ‘aticchatha, bhante’ ti punappunaŋ kathetvāpi taŋ agacchantaŋ disvā ‘ayye,

thero na gacchatī’ ti āha. Sā āgantvā sāņiŋ ukkhipitvā oloketvā ‘ambho ayaŋ

mama dārakapitā’ ti vatvā nikkhamitvā pattaŋ gahetvā gehaŋ pavesetvā

parivisitvā bhojanapariyosāne vanditvā ‘bhante, tumhe idheva parinibbāyatha, mayaŋ ettakaŋ kālaŋ aññaŋ kulaŋ na gaņhimha, asāmike pana

ghare gharāvāso na saņţhāti, mayaŋ aññaŋ kulaŋ gaņhāma, dūraŋ janapadaŋ gacchissāma, tumhe appamattā hotha, sace me doso atthi, khamathā’ti āha. Mahallakassa hadayaphālanakālo viya ahosi. Atha naŋ ‘ahaŋ (p. 3.439)

taŋ jahituŋ na sakkomi, mā gaccha, vibbhamissāmi, asukaţţhāne me

sāţakaŋ pesehi, pattacīvaraŋ paţicchāpetvā āgacchissāmī’ ti āha. Sā ‘sādhū’ti sampaţicchi. Mahallako vihāraŋ gantvā ācariyupajjhāye pattacīvaraŋ paţicchāpento ‘kasmā, āvuso, evaŋ karosī’ ti vutto ‘purāņadutiyikaŋ jahituŋ na

sakkomi vibbhamissāmī’ ti āha. Atha naŋ te anicchantaññeva satthu

santikaŋ netvā ‘kiŋ, bhikkhave, imaŋ anicchantaññeva ānayitthā’ ti vutte

‘bhante, ayaŋ ukkaņţhitvā vibbhamitukāmo’ ti vadiŋsu. Atha naŋ satthā

‘saccaŋ kira tvaŋ bhikkhu ukkaņţhitosī’ ti pucchi. ‘Saccaŋ, bhante’ ti. ‘Ko taŋ ukkaņţhāpesī’ ti? ‘Purāņadutiyikā bhante’ ti vutte ‘bhikkhu na idāneva sā itthī tuyhaŋ anatthakārikā, pubbepi tvaŋ taŋ nissāya catūhi jhānehi parihīno mahādukkhaŋ patvā maŋ nissāya tamhā dukkhā muccitvā naţţhajjhānaŋ paţilabhī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto tassa purohitaŋ paţicca tassa brāhmaņiyā kucchimhi nibbatti. Jātadivase cassa sakalanagare āvudhāni pajjaliŋsu, tenassa ‘jotipālakumāro’ ti nāmaŋ kariŋsu. So vaya-ppatto takkasilāyaŋ sabbasippāni uggaņhitvā rañño sippaŋ dassetvā issa-riyaŋ pahāya kañci ajānāpetvā aggadvārena nikkhamitvā araññaŋ pavisitvā sakkadattiye kaviţţhaka-assame isipabbajjaŋ pabbajitvā jhānābhiññāyo nibbattesi. Taŋ tattha vasantaŋ anekāni isisatāni parivāresuŋ, mahāsamā-gamo ahosi. So sarabhangasatthā nāma ahosi, tassa satta antevāsikaje-ţţhakā ahesuŋ. Tesu sālissaro nāma isi kaviţţhaka-assamā nikkhamitvā sura-ţţhajanapade puratthimajanapade sātodikāya nāma nadiyā tīre anekasaha-ssa-isiparivāro vasi. Meņđissaro nāma isi pajjotakapañcālarañño vijite kala-bbacūļakaŋ nāma nigamaŋ nissāya anekasahassa-isiparivāro vasi.

Pabbato nāma isi ekaŋ aţavijanapadaŋ nissāya anekasahassa-isiparivāro

vasi. Kāļadevilo nāma isi avantidakkhiņāpathe ekagghanaselaŋ nissāya anekasahassa-isiparivāro vasi. Kisavaccho nāma isi ekakova daņđakirañño

kumbhavatīnagaraŋ nissāya uyyāne vasi. Anupiyatāpaso pana bodhisattassa upaţţhāko tassa santike (p. 3.440) vasi. Nārado nāma isi kāļadevilassa kaniţţho majjhimadese ārañjaragirimhi pabbatajālantare ekakova ekasmiŋ guhāleņe vasi.

Ārañjaragirino nāma avidūre eko ākiņņamanusso nigamo atthi, tesaŋ

antare mahatī nadī atthi, taŋ nadiŋ bahū manussā otaranti. Uttamarūpadharā vaņņadāsiyopi purise palobhayamānā tassā nadiyā tīre nisīdanti. Nāra-datāpaso tāsu ekaŋ disvā paţibaddhacitto hutvā jhānaŋ antaradhāpetvā nirā-hāro parisussanto kilesavasaŋ gantvā sattāhaŋ vasitvā nipajji. Athassa bhātā kāļadevilo āvajjento taŋ kāraņaŋ ñatvā ākāsenāgantvā leņaŋ pāvisi. Nārado taŋ disvā ‘kasmā bhavaŋ āgatosī’ ti āha. ‘Bhavaŋ “akallako” ti bhavantaŋ paţijaggituŋ āgatomhī’ ti. Atha naŋ so ‘abhūtaŋ kathaŋ kathesi, alikaŋ tucchaŋ kathesī’ ti musāvādena niggaņhi. So ‘netaŋ pahātuŋ vaţţatī’-ti sālissaraŋ ānesi, meņđissaraŋ ānesi, pabbatampi ānesi. Itaropi te tayo musāvādena niggaņhi. Kāļadevilo ‘sarabhangasatthāraŋ ānessāmī’ ti ākāse-nāgantvā taŋ ānesi. So āgantvā taŋ disvā ‘indriyavasaŋ gato’ ti ñatvā ‘kacci nārada, indriyānaŋ vasaŋ gato’ ti pucchi. Itarena taŋ sutvāva uţţhāya vanditvā ‘āma, ācariyā’ ti vutte ‘nārada, indriyavasaŋ gatā nāma imasmiŋ attabhāve sussantā dukkhaŋ anubhavitvā dutiye attabhāve niraye nibbatta-ntī’ ti vatvā paţhamaŋ gāthamāha–

60. ‘Yo indriyānaŋ kāmena, vasaŋ nārada gacchati;

so pariccajjubho loke, jīvantova visussatī’ ti.

Tattha yo indriyānanti nārada, yo puriso rūpādīsu subhākāraŋ gahetvā kile-sakāmavasena channaŋ indriyānaŋ vasaŋ gacchati. Pariccajjubho loketi so manussalokañca devalokañcāti ubholoke pariccajitvā nirayādīsu nibbatta-ntīti attho. Jīvantova visussatīti jīvantoyeva attanā icchitaŋ kilesavatthuŋ ala-bhanto sokena visussati, mahādukkhaŋ pāpuņātīti.

Taŋ sutvā nārado ‘ācariya, kāmasevanaŋ nāma sukhaŋ, evarūpaŋ sukhaŋ kiŋ sandhāya dukkhanti vadasī’ ti pucchi. Athassa sarabhango ‘tena hi suņāhī’ ti dutiyaŋ gāthamāha–

61. ‘Sukhassānantaraŋ (p. 3.441) dukkhaŋ, dukkhassānantaraŋ sukhaŋ;

sosi patto sukhā dukkhaŋ, pāţikankha varaŋ sukhan’ ti.

Tattha sukhassānantaranti kāmasukhassa anantaraŋ nirayadukkhaŋ.

Dukkhassāti sīlarakkhaņadukkhassa anantaraŋ dibbamānusakasukhañceva

nibbānasukhañca. Idaŋ vuttaŋ hoti– nārada, ime hi sattā kāmasevanasamaye kālaŋ katvā ekantadukkhe niraye nibbattanti, sīlaŋ rakkhantā vipassanāya kammaŋ karontā ca pana kilamanti, te dukkhena sīlaŋ rakkhitvā sīlabalena vuttappakāraŋ sukhaŋ labhanti, idaŋ dukkhaŋ sandhāyāhaŋ evaŋ

vadāmīti. Sosi pattoTi so tvaŋ nārada, idāni jhānasukhaŋ nāsetvā tato

sukhā mahantaŋ kāmanissitaŋ cetasikadukkhaŋ patto. Pāţikankhāti idaŋ kilesadukkhaŋ chađđetvā puna tadeva varaŋ uttamaŋ jhānasukhaŋ iccha patthehīti.

Nārado ‘idaŋ ācariya, dukkhaŋ dussahaŋ, na taŋ adhivāsetuŋ sakkomī’-ti āha. Atha naŋ mahāsatto ‘nārada, dukkhaŋ nāma uppannaŋ adhivāseta-bbamevā’ ti vatvā tatiyaŋ gāthamāha–

62. ‘Kicchakāle kicchasaho, yo kicchaŋ nātivattati;

sa kicchantaŋ sukhaŋ dhīro, yogaŋ samadhigacchatī’ ti.

Tattha nātivattatīti nānuvattati, ayameva vā pāţho. Idaŋ vuttaŋ hoti–

nārada, yo kāyikacetasikadukkhasankhātassa kicchassa uppannakāle appamatto tassa kicchassa haraņūpāyaŋ karonto kicchasaho hutvā taŋ kicchaŋ

nānuvattati, tassa vase avattitvā tehi tehi upāyehi taŋ kicchaŋ abhibhavati

vināseti, so dhīro kicchassa antimasankhātaŋ nirāmisasukhasankhātaŋ

jhānasukhaŋ adhigacchati, taŋ vā kicchantaŋ yogasukhaŋ adhigacchati,

akilamantova pāpuņātīti.

So ‘ācariya, kāmasukhaŋ nāma uttamasukhaŋ, na taŋ jahituŋ sakkomī’-ti āha. Atha naŋ mahāsatto ‘nārada, dhammo nāma na kenaci kāraņena nāsetabbo’ ti vatvā catutthaŋ gāthamāha–

63. ‘Na heva kāmāna kāmā, nānatthā nātthakāraņā;

na katañca nirankatvā, dhammā cavitumarahasī’ ti.

Tattha (p. 3.442) kāmāna kāmāti kāmānaŋ kāmā, vatthukāmānaŋ patthanā-yāti attho. Nānatthā nātthakāraņāti na anatthato na atthakāraņā. Na katañca nirankatvāti katañca nipphāditaŋ jhānaŋ nirankatvā. Idaŋ vuttaŋ hoti–nārada, na heva vatthukāmapatthanāya dhammā cavitumarahasi, ekasmiŋ anatthe uppanne taŋ paţihanitukāmo nānatthā na atthenapi kāraņabhūtena dhammā cavitumarahasi, ‘asuko nāma me attho uppajjissatī’ ti evampi attha-kāraņāpi na dhammā cavitumarahasi, kataŋ pana nipphāditaŋ jhānasukhaŋ nirankatvā vināsetvā neva dhammā cavitumarahasīsi.

Evaŋ sarabhangena catūhi gāthāhi dhamme desite kāļadevilo attano kaniţţhaŋ ovadanto pañcamaŋ gāthamāha–

64. ‘Dakkhaŋ gahapatī sādhu, saŋvibhajjañca bhojanaŋ;

ahāso atthalābhesu, atthabyāpatti abyatho’ ti.

Tattha dakkhaŋ gahapatīti nārada gharāvāsaŋ vasantānaŋ gahapatīnaŋ bhoguppādanatthāya analasyachekakusalabhāvasankhātaŋ dakkhaŋ nāma sādhu, dakkhabhāvo bhaddako. Saŋvibhajjañca bhojananti dukkhena uppā-ditabhogānaŋ dhammikasamaņabrāhmaņehi saddhiŋ saŋvibhajitvā paribho-gakaraņaŋ dutiyaŋ sādhu. Ahāso atthalābhesūti mahante issariye uppanne appamādavasena ahāso anuppilāvitattaŋ tatiyaŋ sādhu. Atthabyāpattīti yadā pana attano atthabyāpatti yasavināso hoti, tadā abyatho akilamanaŋ catutthaŋ sādhu, tasmā tvaŋ, nārada, ‘jhānaŋ me antarahitan’ ti mā soci, sace indriyānaŋ vasaŋ na gamissasi, naţţhampi te jhānaŋ puna pākatika-meva bhavissatīti.

Taŋ puna kāļadevilena nāradassa ovaditabhāvaŋ ñatvā satthā abhisa-mbuddho hutvā chaţţhaŋ gāthamāha–

65. ‘Ettāvatetaŋ paņđiccaŋ, api so devilo bravi;

na yito kiñci pāpiyo, yo indriyānaŋ vasaŋ vaje’ ti.

Tassattho– bhikkhave, ettakaŋ etaŋ paņđiccaŋ soyaŋ devilo abravi. Yo pana kilesavasena indriyānaŋ vasaŋ vajati, ito añño pāpiyo natthīti.

Atha (p. 3.443) naŋ sarabhango āmantetvā ‘nārada, idaŋ tāva suņa, yo hi paţhamameva kattabbayuttakaŋ na karoti, so araññaŋ paviţţhamāņavako viya socati paridevatī’ ti vatvā atītaŋ āhari.

Atīte ekasmiŋ kāsinigame eko brāhmaņamāņavo abhirūpo ahosi thāmasa-mpanno nāgabalo. So cintesi– ‘kiŋ me kasikammādīni katvā mātāpitūhi puţţhehi, kiŋ puttadārena, kiŋ dānādīhi puññehi katehi, kañci aposetvā kiñci puññaŋ akatvā araññaŋ pavisitvā mige māretvā attānaŋyeva posessāmī’ ti? So pañcāvudhasannaddho himavantaŋ gantvā nānāmige vadhitvā khādanto antohimavante vidhavāya nāma nadiyā tīre giriparikkhittaŋ mahantaŋ pabbatajālaŋ patvā tattha mige vadhitvā angāre pakkamaŋsaŋ khādanto vāsaŋ kappesi. So cintesi ‘ahaŋ sabbadā thāmasampanno na bhavissāmi, dubbalakāle araññe carituŋ na sakkhissāmi, idāneva nānāvaņņe mige pabbatajālaŋ pavesetvā dvāraŋ yojetvā araññaŋ anāhiņđantova yathāruciyā mige vadhitvā khādissā-mī’ ti tathā akāsi. Athassa kāle atikkante taŋ kammaŋ matthakappattaŋ diţţhadhammavedanīyaŋ jātaŋ, attano hatthapādehi na labhi gantuŋ, aparā-paraŋ parivattetuŋ nāsakkhi, neva kiñci khādanīyaŋ bhojanīyaŋ, na pānīyaŋ passi, sarīraŋ milāyi, manussapeto ahosi, gimhakāle pathavī viya sarīraŋ bhijjitvā rājiyo dassesi, so durūpo dussaņţhito mahādukkhaŋ anu-bhavi.

Evaŋ addhāne gate siviraţţhe sivirājā nāma ‘araññe angārapakkamaŋsaŋ

khādissāmī’ ti amaccānaŋ rajjaŋ niyyādetvā pañcāvudhasannaddho

araññaŋ pavisitvā mige vadhitvā maŋsaŋ khādamāno anupubbena taŋ

padesaŋ patvā taŋ purisaŋ disvā bhītopi satiŋ upaţţhapetvā ‘kosi tvaŋ

ambho purisā’ ti pucchi. ‘Sāmi, manussapeto ahaŋ, attano katakammassa phalaŋ anubhomi, tvaŋ pana kosī’ ti? ‘Sivirājāhamasmī’ ti. ‘Atha kasmā idhā-gatosī’ ti? ‘Migamaŋsaŋ khādanatthāyā’ ti. Athassa so ‘ahampi mahārāja, imināva kāraņena āgantvā manussapeto jāto’ ti sabbaŋ vitthārena kathetvā attano dukkhitabhāvaŋ rañño ācikkhanto sesagāthā āha–

66. ‘Amittānaŋva (p. 3.444) hatthatthaŋ, sivi pappoti māmiva;

kammaŋ vijjañca dakkheyyaŋ, vivāhaŋ sīlamaddavaŋ; ete ca yase hāpetvā, nibbatto sehi kammehi.

67. ‘Sohaŋ sahassajīnova, abandhu aparāyaņo;

ariyadhammā apakkanto, yathā peto tathevahaŋ.

68. ‘Sukhakāme dukkhāpetvā, āpannosmi padaŋ imaŋ;

so sukhaŋ nādhigacchāmi, ţhito bhāņumatāmivā’ ti.

Tattha amittānaŋva hatthatthanti amittānaŋ hatthe atthaŋ vināsaŋ viya.

Sivīti rājānaŋ ālapati. Pappoti māmivāti mādiso pāpakammena pāpuņāti,

attanova kammena vināsaŋ pāpuņātīti vuttaŋ hoti. Kammanti kasikammādibhedaŋ ājīvasādhakaŋ kiccaŋ. Vijjanti nānappakārakaŋ hatthisippādikaŋ

sippaŋ. Dakkheyyanti nānappakārena bhoguppādanakosallaŋ. Vivāhanti

āvāhavivāhasambandhaŋ. Sīlamaddavanti pañcavidhasīlañceva muduvacanaŋ hitakāmaŋ pāpanivāraņaŋ kalyāņamittatañca. So hi idha maddavoti adhippeto. Ete ca yase hāpetvāti ete ettake yasadāyake dhamme hāpetvā ca. Nibbatto sehi kammehīti attano kammehi nibbatto. Idaŋ vuttaŋ hoti– ahaŋ, mahārāja, imasmiŋ loke issariyadāyakaŋ kattabbayuttakaŋ kammaŋ akatvā sippaŋ asikkhitvā upāyena bhoge anuppādetvā āvāhavivāhaŋ akatvā sīlaŋ arakkhitvā maŋ akiccaŋ karontaŋ pāpanivāraņasamatthe kalyāņa-mitte abhajitvā ime ettake yasadāyakattā ‘yase’ ti sankhyaŋ gate lokappava-ttidhamme hāpetvā chađđetvā imaŋ araññaŋ pavisitvā sayaŋ katehi pāpa-kammehi idāni manussapeto hutvā nibbattosmīti.

Sahassajīnovāti sahassajīnapuriso viyāti attho. Svāhaŋ sammā paţipa-jjitvā bhoge uppādeyyaŋ, tehi anekasahassehi bhogehi jitotipi attho. Aparāya-ņoti asaraņo, nippatiţţhoti attho. Ariyadhammāti sappurisadhammato. Yathā petoti yathā mato peto hutvā uppajjeyya, jīvamānoyeva tathā (p. 3.445) manu-ssapeto jātosmīti attho. Sukhakāme dukkhāpetvāti sukhakāme satte dukkhā-petvā. ‘Sukhakāmo’ tipi pāţho, sayaŋ sukhakāmo paraŋ dukkhāpetvāti attho. Āpannosmi padaŋ imanti evarūpaŋ koţţhāsaŋ pattosmi. Pathantipi pāţho, idaŋ dukkhassa pathabhūtaŋ attabhāvaŋ pattosmīti attho. Ṭhito bhāņumatā-mivāti bhāņumā vuccati aggi, vītaccikangārehi samantā parikiņņo viya sarīre uţţhitena mahādāhena dayhanto kāyikacetasikasukhaŋ na vindāmīti vadati.

Evañca pana vatvā ‘ahaŋ, mahārāja, sukhakāmo paraŋ dukkhāpetvā

diţţheva dhamme manussapeto jāto, tasmā tvaŋ pāpaŋ mā kari, attano

nagaraŋ gantvā dānādīni puññāni karohī’ ti āha. Rājā tathā katvā saggapuraŋ pūresi. Sarabhangasatthā imaŋ kāraņaŋ āharitvā tāpasaŋ saññāpesi. So tassa dhammakathāya saŋvegaŋ paţilabhitvā taŋ vanditvā khamā-petvā kasiņaparikammaŋ katvā naţţhaŋ jhānaŋ paţipākatikaŋ akāsi. Sara-bhango tassa tattha vasituŋ adatvā taŋ ādāya attano assamaŋ gato.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi.

Tadā nārado ukkaņţhitabhikkhu ahosi, nagarasobhiņī purāņadutiyikā, sāli-ssaro sāriputto, meņđissaro kassapo, pabbato anuruddho, kāļadevilo kaccā-yano, anupiyo ānando, kisavaccho mahāmoggallāno, sarabhango pana aha-meva ahosinti.

Indriyajātakavaņņanā sattamā.

[424] 8. Ādittajātakavaņņanā

Ādittasminti idaŋ satthā jetavane viharanto asadisadānaŋ ārabbha

kathesi. Asadisadānaŋ mahāgovindasuttavaņņanāto (dī. ni. aţţha. 2.296)

vitthāretvā kathetabbaŋ. Tassa pana dinnadivasato dutiyadivase dhammasabhāyaŋ kathaŋ samuţţhāpesuŋ ‘āvuso, kosalarājā vicinitvāva, puññakkhettaŋ ñatvā buddhappamukhassa (p. 3.446) ariyasanghassa asadisadānaŋ adāsī’ ti. Satthā āgantvā ‘kāya nuttha, bhikkhave, etarahi kathāya

sannisinnā’ ti pucchitvā ‘imāya nāmā’ ti vutte ‘anacchariyaŋ, bhikkhave,

rañño vicinitvā anuttare puññakkhette dānapatiţţhāpanaŋ, porāņakapaņđitāpi vicinitvāva mahādānaŋ adaŋsū’ ti vatvā atītaŋ āhari.

Atīte siviraţţhe roruvanagare roruvamahārājā nāma dasa rājadhamme akopetvā catūhi sangahavatthūhi janaŋ sangaņhanto mahājanassa mātāpituţţhāne ţhatvā kapaņaddhikavanibbakayācakādīnaŋ mahādānaŋ pavattesi.

Tassa samuddavijayā nāma aggamahesī ahosi paņđitā ñāņasampannā. So

ekadivasaŋ dānaggaŋ olokento ‘mayhaŋ dānaŋ dussīlā lolasattā

bhuñjanti, taŋ maŋ na hāseti, ahaŋ kho pana sīlavantānaŋ aggadakkhiņeyyānaŋ paccekabuddhānaŋ dātukāmo, te ca himavantapadese vasanti, ko

nu kho te nimantetvā ānessati, kaŋ pesessāmī’ ti cintetvā tamatthaŋ deviyā

ārocesi. Atha naŋ sā āha ‘mahārāja, mā cintayittha, amhākaŋ dātabbadānabalena sīlabalena saccabalena pupphāni pesetvā paccekabuddhe nimantetvā tesaŋ āgatakāle sabbaparikkhārasampannadānaŋ dassāmā’ ti. Rājā

‘sādhū’ ti sampaţicchitvā ‘sakalanagaravāsino sīlaŋ samādiyantū’ ti nagare

bheriŋ carāpetvā sayampi saparijano uposathangāni adhiţţhāya mahādānaŋ

pavattetvā sumanapupphapuņņaŋ suvaņņasamuggaŋ gāhāpetvā pāsādā

oruyha rājangaņe ţhatvā pañcangāni pathaviyaŋ patiţţhāpetvā pācīnadisābhimukho vanditvā ‘pācīnadisāya arahante vandāmi, sace amhākaŋ koci

guņo atthi, amhesu anukampaŋ katvā amhākaŋ bhikkhaŋ gaņhathā’ ti vatvā

satta pupphamuţţhiyo khipi. Pācīnadisāya paccekabuddhānaŋ abhāvena

punadivase nāgamiŋsu. Dutiyadivase dakkhiņadisaŋ namassi, tatopi

nāgatā. Tatiyadivase pacchimadisaŋ namassi, tatopi nāgatā. Catutthadivase uttaradisaŋ namassi, namassitvā ca pana ‘uttarahimavantapadesavāsino paccekabuddhā amhākaŋ bhikkhaŋ gaņhantū’ ti satta pupphamuţţhiyo vissa-jjesi. Pupphāni gantvā nandamūlakapabbhāre pañcannaŋ paccekabuddhasa-tānaŋ upari patiŋsu.

Te (p. 3.447) āvajjamānā raññā attano nimantitabhāvaŋ ñatvā punadivase satta paccekabuddhe āmantetvā ‘mārisā, rājā vo nimanteti, tassa sangahaŋ karothā’ ti vadiŋsu. Satta paccekabuddhā ākāsenāgantvā rājadvāre otariŋsu. Te disvā rājā somanassajāto vanditvā pāsādaŋ āropetvā mahantaŋ sakkāraŋ katvā dānaŋ datvā bhattakiccapariyosāne punadivasatthāya puna-divasatthāyāti evaŋ cha divase nimantetvā sattame divase sabbaparikkhāra-dānaŋ sajjetvā sattaratanakhacitāni mañcapīţhādīni paññapetvā ticīvarādike sabbasamaņaparibhoge sattannaŋ paccekabuddhānaŋ santike ţhapetvā ‘mayaŋ ime parikkhāre tumhākaŋ demā’ ti vatvā tesaŋ bhattakiccapariyo-sāne rājā ca devī ca ubhopi namassamānā aţţhaŋsu. Atha nesaŋ anumo-danaŋ karonto sanghatthero dve gāthā abhāsi–

69. ‘Ādittasmiŋ agārasmiŋ, yaŋ nīharati bhājanaŋ;

taŋ tassa hoti atthāya, no ca yaŋ tattha đayhati.

70. ‘Evamādīpito loko, jarāya maraņena ca;

nīharetheva dānena, dinnaŋ hoti sunīhatan’ ti.

Tattha ādittasminti tankhaņe pajjalite. Bhājananti upakaraņaŋ. No ca yaŋ tattha đayhatīti yaŋ pana tattha đayhati, antamaso tiņasanthāropi, sabbaŋ tassa anupakaraņameva hoti. Jarāya maraņena cāti desanāsīsametaŋ, atthato panesa ekādasahi aggīhi ādīpito nāma. Nīharethevāti tato ekādasati aggīhi pajjalitalokā dasavidhadānavatthubhedaŋ taŋ taŋ parikkhāradānaŋ cetanāya nikkađđhetheva. Dinnaŋ hotīti appaŋ vā bahuŋ vā yaŋ dinnaŋ, tadeva sunīhataŋ nāma hotīti.

Evaŋ sanghatthero anumodanaŋ katvā ‘appamatto hohi, mahārājā’ ti rañño ovādaŋ datvā ākāse uppatitvā pāsādakaņņikaŋ dvidhā katvā gantvā nandamūlakapabbhāreyeva otari. Tassa dinnaparikkhāropi teneva saddhiŋ uppatitvā nandamūlakapabbhāreyeva otari. Rañño ca deviyā ca sakalasa-rīraŋ pītiyā puņņaŋ ahosi. Evaŋ tasmiŋ gate avasesāpi–

71. ‘Yo (p. 3.448) dhammaladdhassa dadāti dānaŋ, uţţhānavīriyādhiga-tassa jantu;

atikkamma so vetaraņiŋ yamassa, dibbāni ţhānāni upeti macco.

72. ‘Dānañca yuddhañca samānamāhu, appāpi santā bahuke jinanti;

appampi ce saddahāno dadāti, teneva so hoti sukhī parattha.

73. ‘Viceyya dānaŋ sugatappasatthaŋ, ye dakkhiņeyyā idha jīvaloke;

etesu dinnāni mahapphalāni, bījāni vuttāni yathā sukhette.

74. ‘Yo pāņabhūtāni aheţhayaŋ caraŋ, parūpavādā na karoti pāpaŋ;

bhīruŋ pasaŋsanti na tattha sūraŋ, bhayā hi santo na karonti pāpaŋ.

75. ‘Hīnena brahmacariyena, khattiye upapajjati;

majjhimena ca devattaŋ, uttamena visujjhati.

76. ‘Addhā hi dānaŋ bahudhā pasatthaŋ, dānā ca kho dhammapadaŋva seyyo;

pubbeva hi pubbatareva santo, nibbānamevajjhagamuŋ sapaññā’ ti.–

Evamekekāya gāthāya anumodanaŋ katvā tatheva agamiŋsu saddhiŋ pari-kkhārehi.

Tattha dhammaladdhassāti khīņāsavaŋ ādiŋ katvā yāva sukkhavipassakayogāvacaro puggalo dhammassa laddhattā dhammaladdho nāma. Sveva

uţţhānavīriyena tassa dhammassa adhigatattā uţţhānavīriyādhigato nāma.

Tassa puggalassa yo jantu dadāti dānanti attho, dhammena laddhassa uţţhānasankhātena vīriyena (p. 3.449) adhigatassa deyyadhammassa aggaŋ

gahetvā yo jantu sīlavantesu dānaŋ dadātītipi attho. Upayogatthe vā sāmivacanaŋ katvāpettha attho veditabbo. Vetaraņinti desanāsīsametaŋ, aţţha

mahāniraye soļasa ca ussade atikkamitvāti attho. Dibbāni ţhānāni upetīti

devaloke uppajjati.

Samānamāhūti sadisaŋ vadanti. Khayabhīrukassa hi dānaŋ natthi, bhayabhīrukassa yuddhaŋ natthi. Jīvite ālayaŋ vijahitvā yujjantova yujjhituŋ

sakkoti, bhogesu ālayaŋ vijahitvā dāyako dātuŋ sakkoti, teneva taŋ

ubhayaŋ ‘samānan’ ti vadanti. Appāpi santāti thokāpi samānā pariccattajīvitā bahuke jinanti, evameva appāpi muñcacetanā bahumpi maccheracittaŋ lobhādiŋ vā kilesagahanaŋ jināti. Appampi ceti thokampi ce deyya-dhammaŋ kammañca phalañca saddahanto deti. Teneva soti tena parittade-yyadhammavatthukena parittakenāpi cāgena so parattha sukhī hoti, mahārā-jāti.

Viceyya dānanti dakkhiņañca dakkhiņeyyañca vicinitvā dinnadānaŋ.

Tattha yaŋ vā taŋ vā adatvā aggaŋ paņītaŋ deyyadhammaŋ vicinitvā

dadanto dakkhiņaŋ vicināti nāma, yesaŋ tesaŋ vā adatvā sīlādiguņasampanne vicinitvā tesaŋ dadanto dakkhiņeyyaŋ vicināti nāma. Sugatappasa-tthanti evarūpaŋ dānaŋ buddhehi pasatthaŋ. Tattha dakkhiņeyyavicinanaŋ dassetuŋ ‘ye dakkhiņeyyā’ ti-ādi vuttaŋ. Tattha dakkhiņeyyāTi dakkhiņāya anucchavikā buddhādayo.

Pāņabhūtānīti pāņasankhātāni bhūtāni. Aheţhayaŋ caranti kāruññena avi-heţhayanto caramāno. Parūpavādāti parūpavādabhayena pāpaŋ na karoti. Bhīrunti upavādabhīrukaŋ. Na tattha sūranti yo pana ayonisomanasikārena tasmiŋ upavāde sūro hoti, taŋ paņđitā nappasaŋsanti. Bhayā hīti upavāda-bhayena hi paņđitā pāpaŋ na karonti.

Hīnena brahmacariyenāti bāhiratitthāyatane tāva methunaviratisīlama-ttakaŋ hīnaŋ brahmacariyaŋ nāma, tena khattiyakule uppajjati. Jhānassa upacāramattaŋ majjhimaŋ, tena devaloke uppajjati. Aţţha samāpattiyo uttamaŋ, tena (p. 3.450) brahmaloke uppajjanto visujjhati nāma. Sāsane pana sīlavantasseva ekaŋ devanikāyaŋ paņidhāya brahmacariyaŋ hīnaŋ nāma, parisuddhasīlasseva samāpattinibbattanaŋ majjhimaŋ nāma, parisuddha-sīle ţhatvā vipassanaŋ vađđhetvā arahattuppatti uttamaŋ nāma.

Osānagāthāya ayamattho– mahārāja, kiñcāpi ekaŋseneva dānaŋ

bahudhā pasatthaŋ vaņņitaŋ, dānato pana samathavipassanāsankhātaŋ

nibbānasankhātañca dhammakoţţhāsabhūtaŋ dhammapadameva uttaritaraŋ. Kinkāraņā? Pubbeva hi imasmiŋ kappe kassapadasabalādayo

pubbatareva vessabhūdasabalādayo santo sappurisā sapaññā samathavipa-ssanaŋ bhāvetvā nibbānameva ajjhagamuŋ adhigatāti.

Evaŋ satta paccekabuddhā anumodanāya rañño amatamahānibbānaŋ vaņņetvā rājānaŋ appamādena ovaditvā vuttanayeneva attano vasanaţţhāna-meva gatā. Rājāpi saddhiŋ aggamahesiyā dānaŋ datvā yāvajīvaŋ ţhatvā tato cavitvā saggapuraŋ pūresi.

Satthā imaŋ dhammadesanaŋ āharitvā ‘evaŋ pubbepi paņđitā viceyya dānaŋ adaŋsū’ ti vatvā jātakaŋ samodhānesi– ‘tadā paccekabuddhā parini-bbāyiŋsu, samuddavijayā rāhulamātā ahosi, roruvamahārājā pana ahameva ahosin’ ti.

Ādittajātakavaņņanā aţţhamā.

[425] 9. Aţţhānajātakavaņņanā

Gangā kumudinīti idaŋ satthā jetavane viharanto ekaŋ ukkaņţhitabhikkhuŋ ārabbha kathesi. Tañhi bhikkhuŋ satthā ‘saccaŋ kira tvaŋ

bhikkhu ukkaņţhitosī’ ti pucchitvā ‘saccaŋ, bhante’ ti vutte ‘kinkāraņā’ ti

vatvā ‘kilesavasenā’ ti vutte ‘bhikkhu mātugāmo nāma akataññū mittadubbhī avissāsanīyo. Atīte paņđitā devasikaŋ sahassaŋ dentāpi mātugāmaŋ tosetuŋ nāsakkhiŋsu. Sā ekadivasamattaŋ sahassaŋ alabhitvāva (p. 3.451) te gīvāyaŋ gāhāpetvā nīharāpesi, evaŋ akataññū mātugāmo, mā tassa kāraņā kilesavasaŋ gacchā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente tassa ca putto brahmadatta-kumāro, bārāņasiseţţhino ca putto mahādhanakumāro nāma. Te ubhopi saha-paŋsukīļakā sahāyakā ahesuŋ, ekācariyakuleyeva sippaŋ gaņhiŋsu. Rāja-kumāro pitu accayena rajje patiţţhāsi, seţţhiputtopissa santikeyeva ahosi. Bārāņasiyañca ekā nagarasobhiņī vaņņadāsī abhirūpā ahosi sobhaggappattā.

Seţţhiputto devasikaŋ sahassaŋ datvā niccakāle tāyeva saddhiŋ abhiramanto pitu accayena seţţhiţţhānaŋ labhitvāpi na taŋ vijahi, tatheva devasikaŋ sahassaŋ datvā abhirami. Seţţhiputto divasassa tayo vāre rājupaţţhānaŋ gacchati. Athassa ekadivasaŋ rājupaţţhānaŋ gatassa raññā

saddhiŋ samullapantasseva sūriyo atthangami, andhakāraŋ jātaŋ. So rāja-kulā nikkhamitvā ‘idāni gehaŋ gantvā āgamanavelā natthi, nagarasobhiņiyā-yeva gehaŋ gamissāmī’ ti upaţţhāke uyyojetvā ekakova tassā gehaŋ pāvisi. Atha naŋ sā disvā ‘ayyaputta, sahassaŋ ābhatan’ ti āha. ‘Bhadde, ahaŋ ajjeva ativikālo jāto, tasmā gehaŋ agantvā manusse uyyojetvā ekakova pavi-ţţhosmi, sve pana te dve sahassāni dassāmī’ ti.

Sā cintesi ‘sacāhaŋ ajja okāsaŋ karissāmi, aññesupi divasesu tucchahatthakova āgamissati, evaŋ me dhanaŋ parihāyissati, na dānissa okāsaŋ

karissāmī’ ti. Atha naŋ evamāha ‘sāmi, mayaŋ vaņņadāsiyo nāma,

amhākaŋ sahassaŋ adatvā keļi nāma natthī’ ti. ‘Bhadde, sve diguņaŋ āharissāmī’ ti punappunaŋ yāci. Nagarasobhiņī dāsiyo āņāpesi ‘etassa idha

ţhatvā maŋ oloketuŋ mā adattha, gīvāyaŋ taŋ gahetvā nīharitvā dvāraŋ

pidahathā’ ti. Taŋ sutvā dāsiyo tathā kariŋsu. Atha so cintesi ‘ahaŋ imāya

saddhiŋ asītikoţidhanaŋ khādiŋ, sā maŋ ekadivasaŋ tucchahatthaŋ disvā

gīvāyaŋ gahetvā nīharāpesi, aho mātugāmo nāma pāpo nillajjo akataññū

mittadubbhī’ ti. So mātugāmassa aguņaŋ anussarantova virajji, paţikūlasaññaŋ paţilabhi, gharāvāsepi ukkaņţhito (p. 3.452) ‘kiŋ me gharāvāsena,

ajjeva nikkhamitvā pabbajissāmī’ ti puna gehaŋ agantvā rājānampi adisvāva nagarā nikkhamitvā araññaŋ pavisitvā gangātīre assamaŋ māpetvā isipa-bbajjaŋ pabbajitvā jhānābhiññāyo uppādetvā vanamūlaphalāhāro tattha vāsaŋ kappesi.

Rājā taŋ apassanto ‘kahaŋ mama sahāyo’ ti pucchi. Nagarasobhiņiyāpi katakammaŋ sakalanagare pākaţaŋ jātaŋ. Athassa tamatthaŋ ācikkhitvā ‘iti te deva, sahāyo lajjāya gharampi agantvā araññaŋ pavisitvā pabbajito bhavissatī’ ti āhaŋsu. Rājā taŋ sutvā nagarasobhiņiŋ pakkosāpetvā ‘saccaŋ kira tvaŋ ekadivasaŋ sahassaŋ alabhitvā mama sahāyaŋ gīvāyaŋ gāhā-petvā nīharāpesī’ ti pucchi. ‘Saccaŋ, devā’ ti. ‘Pāpe jammī, sīghaŋ mama sahāyassa gataţţhānaŋ gantvā taŋ ānehi, no ce ānessasi, jīvitaŋ te natthī’ ti.

Sā rañño vacanaŋ sutvā bhītā rathaŋ āruyha mahantena parivārena nagarā

nikkhamitvā tassa vasanaţţhānaŋ pariyesantī sutavasena taŋ ţhānaŋ sutvā

tattha gantvā vanditvā ‘ayya, mayā andhabālabhāvena kataŋ dosaŋ

khamatha, ahaŋ na punevaŋ karissāmī’ ti yācitvā ‘sādhu, khamāmi te,

natthi me tayi āghāto’ ti vutte ‘sace me khamatha, mayā saddhiŋ rathaŋ abhiruhatha, nagaraŋ gacchissāma, gatakāle yaŋ mama ghare dhanaŋ atthi, sabbaŋ dassāmī’ ti āha. So tassā vacanaŋ sutvā ‘bhadde, idāni tayā saddhiŋ gantuŋ na sakkā, yadā pana imasmiŋ loke yena na bhavitabbaŋ, taŋ bhavissati, api nāma tadā gaccheyyan’ ti vatvā paţhamaŋ gāthamāha–

77. ‘Gangā kumudinī santā, sankhavaņņā ca kokilā;

jambū tālaphalaŋ dajjā, atha nūna tadā siyā’ ti.

Tassattho– bhadde, yathā hi kumudasarā kumudehi sañchannā tiţţhanti, tatheva sace sakalāpi mahāgangā kumudinī sīghasotaŋ pahāya santā upa-santā siyā, sabbe kokilā ca sankhavaņņā bhaveyyuŋ, sabbo jamburukkho ca tālaphalaŋ dadeyya. Atha nūna tadā siyāti atha tādise kāle amhākampi samāgamo nūna siyā, bhaveyya nāmāti vuttaŋ hoti.

Evañca (p. 3.453) vatvā punapi tāya ‘ehi, ayya, gacchāmā’ ti vutte ‘gacchi-ssāmā’ ti vatvā ‘kasmiŋ kāle’ ti vutte ‘asukasmiñca asukasmiñcā’ ti vatvā sesagāthā abhāsi–

78. ‘Yadā kacchapalomānaŋ, pāvāro tividho siyā;

hemantikaŋ pāvuraņaŋ, atha nūna tadā siyā.

79. ‘Yadā makasapādānaŋ, aţţālo sukato siyā;

daļho ca avikampī ca, atha nūna tadā siyā.

80. ‘Yadā sasavisāņānaŋ, nisseņī sukatā siyā;

saggassārohaņatthāya, atha nūna tadā siyā.

81. ‘Yadā nisseņimāruyha, candaŋ khādeyyu mūsikā;

rāhuñca paripāteyyuŋ, atha nūna tadā siyā.

82. ‘Yadā surāghaţaŋ pitvā, makkhikā gaņacāriņī;

angāre vāsaŋ kappeyyuŋ, atha nūna tadā siyā.

83. ‘Yadā bimboţţhasampanno, gadrabho sumukho siyā;

kusalo naccagītassa, atha nūna tadā siyā.

84. ‘Yadā kākā ulūkā ca, mantayeyyuŋ rahogatā;

aññamaññaŋ pihayyeyyuŋ, atha nūna tadā siyā.

85. ‘Yadā muļālapattānaŋ, chattaŋ thirataraŋ siyā;

vassassa paţighātāya, atha nūna tadā siyā.

86. ‘Yadā kulako sakuņo, pabbataŋ gandhamādanaŋ;

tuņđenādāya gaccheyya, atha nūna tadā siyā.

87. ‘Yadā sāmuddikaŋ nāvaŋ, sayantaŋ savaţākaraŋ;

ceţo ādāya gaccheyya, atha nūna tadā siyā’ ti.

Tattha (p. 3.454) tividhoti eko kacchapalomamayena pupphena, eko tūlena,

eko ubhayenāti evaŋ tippakāro. Hemantikaŋ pāvuraņanti himapātasamaye

pāvuraņāya bhavituŋ samattho. Atha nūna tadā siyāti atha tasmiŋ kāle

mama tayā saddhiŋ ekaŋseneva saŋsaggo siyā. Evaŋ sabbattha pacchimapadaŋ yojetabbaŋ. Aţţālo sukatoti abhiruhitvā yujjhantaŋ purisasataŋ

dhāretuŋ yathā sakkoti, evaŋ sukato. Paripāteyyunti palāpeyyuŋ. Angāreti

vītaccikangārasanthare. Vāsaŋ kappeyyunti ekekaŋ surāghaţaŋ pivitvā

mattā vaseyyuŋ. Bimboţţhasampannoti bimbaphalasadisehi oţţhehi samannāgato. Sumukhoti suvaņņa-ādāsasadiso mukho. Pihayeyyunti aññamaññassa sampattiŋ icchantā pihayeyyuŋ pattheyyuŋ. Muļālapattānanti

saņhānaŋ muļālagacchapattānaŋ. Kulakoti eko khuddakasakuņo. Sāmuddi-kanti samuddapakkhandanamahānāvaŋ. Sayantaŋ savaţākaranti yantena ceva vaţākarena ca saddhiŋ sabbasambhārayuttaŋ. Ceţo ādāyāti yadā eva-rūpaŋ nāvaŋ khuddako gāmadārako hatthena gahetvā gaccheyyāti attho.

Iti mahāsatto iminā aţţhānaparikappena ekādasa gāthā abhāsi. Taŋ sutvā nagarasobhiņī mahāsattaŋ khamāpetvā nagaraŋ gantvā rañño taŋ kāraņaŋ ārocetvā attano jīvitaŋ yācitvā gaņhi.

Satthā imaŋ dhammadesanaŋ āharitvā ‘evaŋ bhikkhu mātugāmo nāma

akataññū mittadubbhī’ ti vatvā saccāni pakāsetvā jātakaŋ samodhānesi,

saccapariyosāne ukkaņţhitabhikkhu sotāpattiphale patiţţhahi. Tadā rājā

ānando ahosi, tāpaso pana ahameva ahosinti.

Aţţhānajātakavaņņanā navamā.

[426] 10. Dīpijātakavaņņanā

Khamanīyaŋ (p. 3.455) yāpanīyanti idaŋ satthā veļuvane viharanto ekaŋ eļikaŋ ārabbha kathesi. Ekasmiñhi samaye mahāmoggallānatthero giripari-kkhitte ekadvāre giribbajasenāsane vihāsi. Dvārasamīpeyevassa cankamo ahosi. Tadā eļakapālakā ‘eļakā ettha carantū’ ti giribbajaŋ pavesetvā kīļantā viharanti. Tesu ekadivasaŋ sāyaŋ āgantvā eļake gahetvā gacchantesu ekā eļikā dūre caramānā eļake nikkhamante adisvā ohīyi. Taŋ pacchā nikkha-mantiŋ eko dīpiko disvā ‘khādissāmi nan’ ti giribbajadvāre aţţhāsi. Sāpi ito cito ca olokentī taŋ disvā ‘esa maŋ māretvā khāditukāmatāya ţhito, sace nivattitvā palāyissāmi, jīvitaŋ me natthi, ajja mayā purisakāraŋ kātuŋ vaţţa-tī’ ti cintetvā singāni ukkhipitvā tassa abhimukhaŋ vegena pakkhanditvā dīpi-kassa ‘ito gaņhissāmi, ito gaņhissāmī’ ti vipphandatova gahaņaŋ anupa-gantvā vegena palāyitvā eļakānaŋ antaraŋ pāvisi. Atha thero taŋ tesaŋ kiriyaŋ disvā punadivase gantvā tathāgatassa ārocetvā ‘evaŋ bhante, sā eļikā attano upāyakusalatāya parakkamaŋ katvā dīpikato muccī’ ti āha. Satthā ‘moggallāna, idāni tāva so dīpiko taŋ gahetuŋ nāsakkhi, pubbe pana naŋ viravantiŋ māretvā khādī’ ti vatvā tena yācito atītaŋ āhari.

Atīte magadharaţţhe bodhisatto ekasmiŋ gāme mahābhogakule nibbattitvā vayappatto kāme pahāya isipabbajjaŋ pabbajitvā jhānābhiññāyo nibbattetvā ciraŋ himavante vasitvā loņambilasevanatthāya rājagahaŋ gantvā

ekasmiŋyeva giribbaje paņņasālaŋ māpetvā vāsaŋ kappesi. Tadā imināva

niyāmena eļakapālakesu eļake carantesu ekadivasaŋ evameva ekaŋ eļikaŋ

pacchā nikkhamantiŋ disvā eko dīpiko ‘khādissāmi nan’ ti dvāre aţţhāsi.

Sāpi taŋ disvā ‘ajja mayhaŋ jīvitaŋ natthi, ekenupāyena iminā saddhiŋ

madhurapaţisanthāraŋ katvā hadayamassa mudukaŋ janetvā jīvitaŋ rakkhi-ssāmī’ ti cintetvā dūratova tena saddhiŋ paţisanthāraŋ karontī āgaccha-mānā paţhamaŋ gāthamāha–

88. ‘Khamanīyaŋ (p. 3.456) yāpanīyaŋ, kacci mātula te sukhaŋ;

sukhaŋ te ammā avaca, sukhakāmāva te mayan’ ti.

Tattha sukhaŋ te ammāti mayhaŋ mātāpi ‘tumhākaŋ sukhaŋ puccheyyā-sī’ ti ajja maŋ avacāti attho. Mayanti mātula mayampi tumhākaŋ sukhaŋ eva icchāmāti.

Taŋ sutvā dīpiko ‘ayaŋ dhuttikā maŋ mātulavādena vañcetukāmā, na me kakkhaļabhāvaŋ jānātī’ ti cintetvā dutiyaŋ gāthamāha–

89. ‘Nanguţţhaŋ me avakkamma, heţhayitvāna eļike;

sājja mātulavādena, muñcitabbā nu maññasī’ ti.

Tassattho– tvaŋ mama nanguţţhamaņđalaŋ akkamitvā heţhayitvā āga-cchasi, sā tvaŋ ‘ajja mātulavādena muñcitabbāhamasmī’ ti maññasi nu, evaŋ maññasi maññeti.

Taŋ sutvā itarā ‘mātula, mā evaŋ karī’ ti vatvā tatiyaŋ gāthamāha–

90. ‘Puratthāmukho nisinnosi, ahaŋ te mukhamāgatā;

pacchato tuyhaŋ nanguţţhaŋ, kathaŋ khvāhaŋ avakkamin’ ti.

Tattha mukhanti abhimukhaŋ. Kathaŋ khvāhaŋ avakkaminti tava pacchato ţhitaŋ ahaŋ kathaŋ avakkaminti attho.

Atha naŋ so ‘kiŋ kathesi eļike, mama nanguţţhassa aţţhitaţţhānaŋ nāma natthī’ ti vatvā catutthaŋ gāthamāha–

91. ‘Yāvatā caturo dīpā, sasamuddā sapabbatā;

tāvatā mayhaŋ nanguţţhaŋ, kathaŋ kho taŋ vivajjayī’ ti.

Tattha tāvatāti ettakaŋ ţhānaŋ mama nanguţţhaŋ parikkhipitvā gatanti vadati.

Taŋ sutvā eļikā ‘ayaŋ pāpo madhurakathāya na allīyati, paţisattu hutvā tassa kathessāmī’ ti vatvā pañcamaŋ gāthamāha–

92. ‘Pubbeva (p. 3.457) metamakkhiŋsu, mātā pitā ca bhātaro;

dīghaŋ duţţhassa nanguţţhaŋ, sāmhi vehāyasāgatā’ ti.

Tattha akkhiŋsūti pubbeva me etaŋ mātā ca pitā ca bhātaro ca ācikkhiŋsu. Sāmhīti sā ahaŋ ñātakānaŋ santikā tava nanguţţhassa dīghabhāvaŋ sutvā tava nanguţţhaŋ pariharantī vehāyasā ākāsena āgatāti.

Atha naŋ so ‘jānāmi te ahaŋ ākāsena āgatabhāvaŋ, evaŋ āgacchantī pana mayhaŋ bhakkhe nāsetvā āgatāsī’ ti vatvā chaţţhaŋ gāthamāha–

93. ‘Tañca disvāna āyantiŋ, antalikkhasmi eļike;

migasangho palāyittha, bhakkho me nāsito tayā’ ti.

Taŋ sutvā itarā maraņabhayabhītā aññaŋ kāraņaŋ āharituŋ asakkontī ‘mātula, mā evarūpaŋ kakkhaļakammaŋ kari, jīvitaŋ me dehī’ ti vilapi. Ita-ropi naŋ vilapantiññeva khandhe gahetvā māretvā khādi.

94. ‘Iccevaŋ vilapantiyā, eļakiyā ruhagghaso;

galakaŋ anvāvamaddi, natthi duţţhe subhāsitaŋ.

95. ‘Neva duţţhe nayo atthi, na dhammo na subhāsitaŋ;

nikkamaŋ duţţhe yuñjetha, so ca sabbhiŋ na rañjatī’ ti.–

Imā dve abhisambuddhagāthā–

Tattha ruhagghasoti ruhirabhakkho lohitapāyī sāhasikadīpiko. Galakaŋ

anvāvamaddīti gīvaŋ maddi, đaŋsitvā phālesīti attho. Nayoti kāraņaŋ.

Dhammoti sabhāvo. Subhāsitanti sukathitavacanaŋ, sabbametaŋ duţţhe

natthīti attho. Nikkamaŋ duţţhe yuñjethāTi bhikkhave, duţţhapuggale para-kkamameva yuñjeyya. So ca sabbhiŋ na rañjatīti so pana puggalo sabbhiŋ sundaraŋ subhāsitaŋ na rañjati, na piyāyatīti attho. Tāpaso tesaŋ kiriyaŋ sabbaŋ addasa.

Satthā (p. 3.458) imaŋ dhammadesanaŋ āharitvā jātakaŋ samodhānesi–

‘tadā eļikāva etarahi eļikā ahosi, dīpikopi etarahi dīpikova, tāpaso pana aha-meva ahosin’ ti.

Dīpijātakavaņņanā dasamā.

Jātakuddānaŋ–

Kaccānī aţţhasaddañca, sulasā ca sumangalaŋ; gangamālañca cetiyaŋ, indriyañceva ādittaŋ; aţţhānañceva dīpi ca, dasa aţţhanipātake.

Aţţhakanipātavaņņanā niţţhitā.

9. Navakanipāto

[427] 1. Gijjhajātakavaņņanā

Parisankupatho (p. 3.459) nāmāti idaŋ satthā jetavane viharanto ekaŋ

dubbacabhikkhuŋ ārabbha kathesi. So kira eko kulaputto niyyānikasāsane

pabbajitvāpi atthakāmehi ācariyupajjhāyehi ceva sabrahmacārīhi ca ‘evaŋ te

abhikkamitabbaŋ, evaŋ paţikkamitabbaŋ, evaŋ ālokitabbaŋ, evaŋ vilokitabbaŋ, evaŋ samiñjitabbaŋ, evaŋ pasāritabbaŋ, evaŋ nivāsetabbaŋ,

evaŋ pārupitabbaŋ, evaŋ patto gahetabbo, yāpanamattaŋ bhattaŋ gahetvā

paccavekkhitvāva paribhuñjitabbaŋ, indriyesu guttadvārena bhojane mattaññunā jāgariyamanuyuttena bhavitabbaŋ, idaŋ āgantukavattaŋ nāma jānitabbaŋ, idaŋ gamikavattaŋ nāma, imāni cuddasa khandhakavattāni, asīti

mahāvattāni. Tattha te sammā vattitabbaŋ, ime terasa dhutangaguņā nāma, ete samādāya vattitabban’ ti ovadiyamāno dubbaco ahosi akkhamo appada-kkhiņaggāhī anusāsaniŋ. ‘Ahaŋ tumhe na vadāmi, tumhe pana maŋ kasmā vadatha, ahameva attano atthaŋ vā anatthaŋ vā jānissāmī’ ti attānaŋ avaca-nīyaŋ akāsi. Athassa dubbacabhāvaŋ ñatvā bhikkhū dhammasabhāyaŋ aguņakathaŋ kathentā nisīdiŋsu. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte taŋ bhikkhuŋ pakkosāpetvā ‘saccaŋ kira tvaŋ bhikkhu dubbacosī’ ti pucchitvā ‘saccan’ ti vutte ‘kasmā bhikkhu evarūpe niyyānikasāsane pabbajitvā atthakāmānaŋ vacanaŋ na karosi, pubbepi tvaŋ paņđitānaŋ vacanaŋ akatvā verambhavā-tamukhe cuņņavicuņņo jāto’ ti vatvā atītaŋ āhari.

Atīte gijjhakūţe pabbate bodhisatto gijjhayoniyaŋ nibbatti. Putto panassa supatto nāma gijjharājā anekasahassagijjhaparivāro thāmasampanno ahosi.

So mātāpitaro posesi, thāmasampannattā pana atidūraŋ uppatati. Atha naŋ

pitā ‘tāta, ettakaŋ nāma ţhānaŋ atikkamitvā na gantabban’ ti ovadi. So

‘sādhū’ ti vatvāpi ekadivasaŋ pana (p. 3.460) vuţţhe deve gijjhehi saddhiŋ

uppatitvā sese ohāya atibhūmiŋ gantvā verambhavātamukhaŋ patvā cuņņa-vicuņņabhāvaŋ pāpuņi. Satthā tamatthaŋ dassento abhisambuddho hutvā imā gāthā abhāsi–

1. ‘Parisankupatho nāma, gijjhapantho sanantano;

tatrāsi mātāpitaro, gijjho posesi jiņņake; tesaŋ ajagaramedaŋ, accahāsi bahuttaso.

2. ‘Pitā ca puttaŋ avaca, jānaŋ uccaŋ papātinaŋ;

supattaŋ thāmasampannaŋ, tejassiŋ dūragāminaŋ.

3. ‘Pariplavantaŋ pathaviŋ, yadā tāta vijānahi;

sāgarena parikkhittaŋ, cakkaŋva parimaņđalaŋ; tato tāta nivattassu, māssu etto paraŋ gami.

4. ‘Udapattosi vegena, balī pakkhī dijuttamo;

olokayanto vakkango, pabbatāni vanāni ca.

5. ‘Addassa pathaviŋ gijjho, yathāsāsi pitussutaŋ;

sāgarena parikkhittaŋ, cakkaŋva parimaņđalaŋ.

6. ‘Tañca so samatikkamma, paramevaccavattatha;

tañca vātasikhā tikkhā, accahāsi baliŋ dijaŋ.

7. ‘Nāsakkhātigato poso, punadeva nivattituŋ;

dijo byasanamāpādi, verambhānaŋ vasaŋ gato.

8. ‘Tassa puttā ca dārā ca, ye caññe anujīvino;

sabbe byasanamāpāduŋ, anovādakare dije.

9. ‘Evampi idha vuđđhānaŋ, yo vākyaŋ nāvabujjhati;

atisīmacaro ditto, gijjhovātītasāsano; sa ve byasanaŋ pappoti, akatvā vuđđhasāsanan’ ti.

Tattha parisankupathoti sankupatho. Manussā hiraññasuvaņņatthāya

gacchantā tasmiŋ padese khāņuke koţţetvā tesu rajjuyo bandhitvā

gacchanti, tena so gijjhapabbate janghamaggo ‘sankupatho’ ti vuccati. Gijjha-panthoti (p. 3.461) gijjhapabbatamatthake mahāmaggo. Sanantanoti porāņo.

Tatrāsīti tasmiŋ gijjhapabbatamatthake sankupathe eko gijjho āsi, so jiņņake

mātāpitaro posesi. Ajagaramedanti ajagarānaŋ medaŋ. Accahāsīti ativiya

āhari. Bahuttasoti bahuso. Jānaŋ uccaŋ papātinanti ‘putto te ati-uccaŋ

ţhānaŋ langhatī’ ti sutvā ‘ucce papātī ayan’ ti jānanto. Tejassinti purisatejasa-mpannaŋ. Dūragāminanti teneva tejena dūragāmiŋ. Pariplavantanti uppala-pattaŋ viya udake uplavamānaŋ. Vijānahīti vijānāsi. Cakkaŋva parimaņđa-lanti yasmiŋ te padese ţhitassa samuddena paricchinno jambudīpo cakkama-ņđalaŋva paññāyati, tato tāta nivattāhīti ovadanto evamāha.

Udapattosīti pitu ovādaŋ akatvā ekadivasaŋ gijjhehi saddhiŋ uppatito te

ohāya pitarā kathitaţţhānaŋ agamāsi. Olokayantoti taŋ ţhānaŋ patvā heţţhā

olokento. Vakkangoti vankagīvo. Yathāsāsi pitussutanti yathāssa pitu santikā

sutaŋ āsi, tatheva addasa, ‘yathāssāsī’ tipi pāţho. Paramevaccavattathāti

pitarā akkhātaţţhānato paraŋ ativattova. Tañca vātasikhā tikkhāti taŋ anovādakaŋ balimpi samānaŋ dijaŋ tikhiņaverambhavātasikhā accahāsi atihari,

cuņņavicuņņaŋ akāsi. Nāsakkhātigatoti nāsakkhi atigato. Posoti satto. Anovādakareti tasmiŋ dije paņđitānaŋ ovādaŋ akaronte sabbepi te mahādukkhaŋ

pāpuņiŋsu. Akatvā vuđđhasāsananti vuđđhānaŋ hitakāmānaŋ vacanaŋ

akatvā evameva byasanaŋ mahādukkhaŋ pāpuņāti. Tasmā tvaŋ bhikkhu

mā gijjhasadiso bhava, atthakāmānaŋ vacanaŋ karohīti. So satthārā evaŋ ovadito tato paţţhāya suvaco ahosi.

Satthā imaŋ dhammadesanaŋ āharitvā jātakaŋ samodhānesi– ‘tadā dubbacagijjho etarahi dubbacabhikkhu ahosi, gijjhapitā pana ahameva ahosin’-ti.

Gijjhajātakavaņņanā paţhamā.

[428] 2. Kosambiyajātakavaņņanā

Puthusaddoti (p. 3.462) idaŋ satthā kosambiŋ nissāya ghositārāme viha-ranto kosambiyaŋ bhaņđanakārake bhikkhū ārabbha kathesi. Vatthu kosa-mbakakkhandhake (mahāva. 451 ādayo) āgatameva, ayaŋ panettha sankhepo. Tadā kira dve bhikkhū ekasmiŋ āvāse vasiŋsu vinayadharo ca suttantiko ca. Tesu suttantiko ekadivasaŋ sarīravalañjaŋ katvā udakako-ţţhake ācamana-udakāvasesaŋ bhājane ţhapetvā nikkhami. Pacchā vinaya-dharo tattha paviţţho taŋ udakaŋ disvā nikkhamitvā itaraŋ pucchi ‘āvuso, tayā udakaŋ ţhapitan’ ti. ‘Āmāvuso’ ti. ‘Kiŋ panettha āpattibhāvaŋ na jānā-sī’ ti? ‘Āmāvuso na jānāmī’ ti. ‘Hoti, āvuso, ettha āpattī’ ti? ‘Tena hi paţikari-ssāmi nan’ ti. ‘Sace pana te, āvuso, asañcicca asatiyā kataŋ, natthi āpattī’ ti. So tassā āpattiyā anāpattidiţţhi ahosi. Vinayadharopi attano nissitakānaŋ ‘ayaŋ suttantiko āpattiŋ āpajjamānopi na jānātī’ ti ārocesi. Te tassa nissi-take disvā ‘tumhākaŋ upajjhāyo āpattiŋ āpajjitvāpi āpattibhāvaŋ na jānā-tī’ ti āhaŋsu. Te gantvā attano upajjhāyassa ārocesuŋ. So evamāha– ‘ayaŋ vinayadharo pubbe “anāpattī” ti vatvā idāni “āpattī” ti vadati, musāvādī eso’ ti.

Te gantvā ‘tumhākaŋ upajjhāyo musāvādī’ ti evaŋ aññamaññaŋ kalahaŋ

vađđhayiŋsu. Tato vinayadharo okāsaŋ labhitvā tassa āpattiyā adassanena

ukkhepanīyakammaŋ akāsi. Tato paţţhāya tesaŋ paccayadāyakā upāsakāpi dve koţţhāsā ahesuŋ. Ovādapaţiggāhikā bhikkhuniyopi ārakkhadevatāpi dve koţţhāsā ahesuŋ. Tāsaŋ sandiţţhasambhattā ākāsaţţhadevatāpi

yāva brahmalokā sabbe puthujjanā dve pakkhā ahesuŋ. Yāva akaniţţhabha-vanā pana idaŋ kolāhalaŋ agamāsi.

Atheko bhikkhu tathāgataŋ upasankamitvā ukkhepakānaŋ ‘dhammikeneva kammena ayaŋ ukkhitto, ukkhittānuvattakānaŋ adhammikena

kammena ukkhitto’ ti laddhiŋ, ukkhepakehi vāriyamānānampi tesaŋ taŋ anuparivāretvā caraņabhāvañca satthu ārocesi. Bhagavā ‘samaggā kira

hontū’ ti dve vāre pesetvā ‘na icchanti bhante samaggā bhavitun’ ti sutvā (p. 3.463)

tatiyavāre ‘bhinno bhikkhusangho’ ti tesaŋ santikaŋ gantvā ukkhepakānaŋ

ukkhepane, itaresañca asañcicca āpattiyā adassane ādīnavaŋ vatvā

pakkāmi. Puna tesaŋ tattheva ekasīmāyaŋ uposathādīni kāretvā bhattaggādīsu bhaņđanajātānaŋ ‘āsanantarikāya nisīditabban’ ti bhattagge vattaŋ

paññāpetvā ‘idānipi bhaņđanajātā viharantī’ ti sutvā tattha gantvā ‘alaŋ,

bhikkhave, mā bhaņđanan’ ti-ādīni vatvā aññatarena bhikkhunā dhammavādinā bhagavato vihesaŋ anicchantena ‘āgametu, bhante, bhagavā dhamma-sāmi, appossukko bhante, bhagavā diţţhadhammasukhavihāraŋ anuyutto viharatu, mayaŋ tena bhaņđanena kalahena viggahena vivādena paññāyissā-mā’ ti vutte–

Bhūtapubbaŋ, bhikkhave, bārāņasiyaŋ brahmadatto nāma kāsirājā ahosīti brahmadattena dīghītissa kosalarañño rajjaŋ acchanditvā aññātakavesena vasantassa māritabhāvañceva dīghāvukumārena attano jīvite dinne tato

paţţhāya tesaŋ samaggabhāvañca kathetvā ‘tesañhi nāma, bhikkhave,

rājūnaŋ ādinnadaņđānaŋ ādinnasatthānaŋ evarūpaŋ khantisoraccaŋ

bhavissati. Idha kho taŋ, bhikkhave, sobhetha, yaŋ tumhe evaŋ svākkhāte

dhammavinaye pabbajitā samānā khamā ca bhaveyyātha soratā cā’ ti ovaditvā dutiyampi tatiyampi ‘alaŋ, bhikkhave, mā bhaņđanan’ ti vāretvā anoramante disvā ‘pariyādiņņarūpā kho ime moghapurisā, na yime sukarā saññāpetun’ ti pakkamitvā punadivase piņđapātapaţikkanto gandhakuţiyā thokaŋ

vissamitvā senāsanaŋ saŋsāmetvā attano pattacīvaramādāya sanghamajjhe ākāse ţhatvā imā gāthā abhāsi–

10. ‘Puthusaddo samajano, na bālo koci maññatha;

sanghasmiŋ bhijjamānasmiŋ, nāññaŋ bhiyyo amaññaruŋ.

11. ‘Parimuţţhā paņđitābhāsā, vācāgocarabhāņino;

yāvicchanti mukhāyāmaŋ, yena nītā na taŋ vidū.

12. ‘Akkocchi maŋ avadhi maŋ, ajini maŋ ahāsi me;

ye ca taŋ upanayhanti, veraŋ tesaŋ na sammati.

13. ‘Akkocchi (p. 3.464) maŋ avadhi maŋ, ajini maŋ ahāsi me;

ye ca taŋ nupanayhanti, veraŋ tesūpasammati.

14. ‘Na hi verena verāni, sammantīdha kudācanaŋ;

averena ca sammanti, esa dhammo sanantano.

15. ‘Pare ca na vijānanti, mayamettha yamāmase;

ye ca tattha vijānanti, tato sammanti medhagā.

16. ‘Aţţhicchinnā pāņaharā, gavāssadhanahārino;

raţţhaŋ vilumpamānānaŋ, tesampi hoti sangati; kasmā tumhāka no siyā.

17. ‘Sace labhetha nipakaŋ sahāyaŋ, saddhiŋcaraŋ sādhuvihāridhīraŋ;

abhibhuyya sabbāni parissayāni, careyya tenattamano satīmā.

18. ‘No ce labhetha nipakaŋ sahāyaŋ, saddhiŋcaraŋ sādhuvihāridhīraŋ;

rājāva raţţhaŋ vijitaŋ pahāya, eko care mātangaraññeva nāgo.

19. ‘Ekassa caritaŋ seyyo, natthi bāle sahāyatā;

eko care na pāpāni kayirā, appossukko mātangaraññeva nāgo’ ti.

Tattha puthu mahāsaddo assāti puthusaddo. Samajanoti samāno ekasa-diso jano, sabbovāyaŋ bhaņđanakārakajano samantato saddanicchāraņena puthusaddo ceva sadiso cāti vuttaŋ hoti. Na bālo koci maññathāti tattha koci ekopi ‘ahaŋ bālo’ ti (p. 3.465) na maññittha, sabbe paņđitamānino, sabbo-vāyaŋ bhaņđanakārako janoyeva. Nāññaŋ bhiyyo amaññarunti koci ekopi ‘ahaŋ bālo’ ti na maññittha, bhiyyo ca sanghasmiŋ bhijjamāne aññampi ekaŋ ‘mayhaŋ kāraņā sangho bhijjatī’ ti idaŋ kāraņaŋ na maññitthāti attho.

Parimuţţhāti muţţhassatino. Paņđitābhāsāti attano paņđitamānena paņđitasadisā. Vācāgocarabhāņinoti rā-kārassa rassādeso kato, vācāgocarā ca na

satipaţţhānādi-ariyadhammagocarā, bhāņino ca. Kathaŋ bhāņino? Yāvicchanti mukhāyāmanti, yāva mukhaŋ pasāretuŋ icchanti, tāva pasāretvā

aggapādehi ţhatvā bhāņino, ekopi sanghagāravena mukhasankocanaŋ na

karotīti attho. Yena nītāti yena bhaņđanena imaŋ nillajjabhāvaŋ nītā. Na taŋ vidūti evaŋ ‘ādīnavaŋ idan’ ti taŋ na jānanti.

Ye ca taŋ upanayhantīti taŋ ‘akkocchi man’ ti-ādikaŋ ākāraŋ ye upanayhanti. Sanantanoti porāņo. Pareti paņđite ţhapetvā tato aññe bhaņđanakārakā pare nāma. Te ettha sanghamajjhe kolāhalaŋ karontā ‘mayaŋ yamāmase upayamāma nassāma, satataŋ samitaŋ maccusantikaŋ gacchāmā’ ti

na jānanti. Ye ca tattha vijānantīti ye tattha paņđitā ‘mayaŋ maccusamīpaŋ

gacchāmā’ ti vijānanti. Tato sammanti medhagāti bhikkhave, evañhi te

jānantā yonisomanasikāraŋ uppādetvā medhagānaŋ kalahānaŋ vūpasamāya paţipajjanti.

Aţţhicchinnāti ayaŋ gāthā brahmadattañca dīghāvukumārañca sandhāya

vuttā. Tesampi hoti sangati. Kasmā tumhākaŋ na hoti? Yesaŋ vo neva mātāpitūnaŋ aţţhīni chinnāni, na pāņā haţā, na gavāssadhanāni haţāni. Idaŋ

vuttaŋ hoti– bhikkhave, tesañhi nāma ādinnadaņđānaŋ ādinnasatthānaŋ

rājūnaŋ evarūpā sangati samāgamo āvāhavivāhasambandhaŋ katvā ekato pānabhojanaŋ hoti, tumhe evarūpe sāsane pabbajitvā attano veramattampi jahituŋ na sakkotha, ko tumhākaŋ bhikkhubhāvoti.

Sace (p. 3.466) labhethāti-ādigāthāyo paņđitasahāyassa ca bālasahāyassa ca vaņņāvaņņadīpanatthaŋ vuttā. Abhibhuyya sabbāni parissayānīti sabbe pākaţaparissaye ca paţicchannaparissaye ca abhibhavitvā tena saddhiŋ atta-mano satimā careyya. Rājāva raţţhaŋ vijitaŋ pahāyāti yathā attano vijitaŋ raţţhaŋ mahājanakarājā ca arindamarājā ca pahāya ekakova cariŋsu, evaŋ careyyāti attho. Mātangaraññeva nāgoti mātango araññe nāgova. Mātangoti hatthī vuccati, nāgoti mahantādhivacanametaŋ. Yathā hi mātuposako māta-nganāgo araññe ekako cari, na ca pāpāni akāsi, yathā ca sīlavahatthināgo. Yathā ca pālileyyako, evaŋ eko care, na ca pāpāni kayirāti vuttaŋ hoti.

Satthā evaŋ kathetvāpi te bhikkhū samagge kātuŋ asakkonto bālakaloņa-kagāmaŋ gantvā bhaguttherassa ekībhāve ānisaŋsaŋ kathetvā tato tiņņaŋ kulaputtānaŋ vasanaţţhānaŋ gantvā tesaŋ sāmaggivāse ānisaŋsaŋ kathetvā tato pālileyyakavanasaņđaŋ gantvā tattha temāsaŋ vasitvā puna kosambiŋ agantvā sāvatthimeva agamāsi. Kosambivāsinopi upāsakā ‘ime kho ayyā, kosambakā bhikkhū bahuno amhākaŋ anatthassa kārakā, imehi ubbāļho bhagavā pakkanto, imesaŋ neva abhivādanādīni karissāma, na upa-gatānaŋ piņđapātaŋ dassāma, evaŋ ime pakkamissanti vā veraŋ virami-ssanti vā bhagavantaŋ vā pasādessantī’ ti sammantayitvā tatheva akaŋsu. Te tena daņđakammena pīļitā sāvatthiŋ gantvā bhagavantaŋ khamāpesuŋ.

Satthā imaŋ dhammadesanaŋ āharitvā jātakaŋ samodhānesi– ‘pitā

suddhodanamahārājā ahosi, mātā mahāmāyā, dīghāvukumāro pana ahameva ahosin’ ti.

Kosambiyajātakavaņņanā dutiyā.

[429] 3. Mahāsuvajātakavaņņanā

Dumo (p. 3.467) yadā hotīti idaŋ satthā jetavane viharanto aññataraŋ

bhikkhuŋ ārabbha kathesi. So kira satthu santike kammaţţhānaŋ gahetvā

kosalajanapade aññataraŋ paccantagāmaŋ upanissāya araññe vihāsi.

Manussā tassa rattiţţhānadivāţţhānāni sampādetvā gamanāgamanasampanne ţhāne senāsanaŋ katvā sakkaccaŋ upaţţhahiŋsu. Tassa vassūpagatassa paţhamamāseyeva so gāmo jhāyi, manussānaŋ bījamattampi avasiţţhaŋ nāhosi. Te tassa paņītaŋ piņđapātaŋ dātuŋ nāsakkhiŋsu. So sappāyasenāsanepi piņđapātena kilamanto maggaŋ vā phalaŋ vā nibbattetuŋ

nāsakkhi. Atha naŋ temāsaccayena satthāraŋ vandituŋ āgataŋ satthā paţisanthāraŋ katvā ‘kacci bhikkhu piņđapātena na kilamantosi, senāsanasappāyañca ahosī’ ti pucchi. So tamatthaŋ ārocesi. Satthā ‘tassa senāsanaŋ

sappāyan’ ti ñatvā ‘bhikkhu samaņena nāma senāsanasappāye sati loluppacāraŋ pahāya kiñcideva yathāladdhaŋ paribhuñjitvā santuţţhena samaņadhammaŋ kātuŋ vaţţati. Porāņakapaņđitā tiracchānayoniyaŋ nibbattitvā

attano nivāsasukkharukkhe cuņņaŋ khādantāpi loluppacāraŋ pahāya

santuţţhā mittadhammaŋ abhinditvā aññattha na gamiŋsu, tvaŋ pana

kasmā “piņđapāto paritto lūkho” ti sappāyasenāsanaŋ pariccajī’ ti vatvā tena yācito atītaŋ āhari.

Atīte himavante gangātīre ekasmiŋ udumbaravane anekasatasahassā

sukā vasiŋsu. Tatra eko suvarājā attano nivāsarukkhassa phalesu khīņesu

yadeva avasiţţhaŋ hoti ankuro vā pattaŋ vā taco vā papaţikā vā, taŋ

khāditvā gangāya pānīyaŋ pivitvā paramappicchasantuţţho hutvā aññattha

na gacchati. Tassa appicchasantuţţhabhāvaguņena sakkassa bhavanaŋ

kampi. Sakko āvajjamāno taŋ disvā tassa vīmaŋsanatthaŋ attano ānubhāvena taŋ rukkhaŋ sukkhāpesi. Rukkho khāņukamatto hutvā chiddāvachiddo

vāte paharante ākoţiyamāno viya aţţhāsi. Tassa chiddehi cuņņāni nikkhamanti. Suvarājā tāni cuņņāni khāditvā gangāya pānīyaŋ pivitvā aññattha

agantvā vātātapaŋ agaņetvā udumbarakhāņuke nisīdi. Sakko tassa paramappicchabhāvaŋ ñatvā ‘mittadhammaguņaŋ kathāpetvā varamassa datvā

udumbaraŋ (p. 3.468) amataphalaŋ karitvā āgamissāmī’ ti eko haŋsarājā

hutvā sujaŋ asurakaññaŋ purato katvā taŋ udumbaravanaŋ gantvā avidūre ekarukkhassa sākhāya nisīditvā tena saddhiŋ kathaŋ samuţţhāpento paţhamaŋ gāthamāha–

20. ‘Dumo yadā hoti phalūpapanno, bhuñjanti naŋ vihangamā sampa-tantā;

khīņanti ñatvāna dumaŋ phalaccaye, disodisaŋ yanti tato vihangamā’-ti.

Tassattho– suvarāja, rukkho nāma yadā phalasampanno hoti, tadā taŋ sākhato sākhaŋ sampatantāva vihangamā bhuñjanti, taŋ pana khīņaŋ ñatvā phalānaŋ accayena tato rukkhato disodisaŋ vihangamā gacchantīti.

Evañca pana vatvā tato naŋ uyyojetuŋ dutiyaŋ gāthamāha–

21. ‘Cara cārikaŋ lohitatuņđa mā mari, kiŋ tvaŋ suva sukkhadumamhi

jhāyasi;

tadingha maŋ brūhi vasantasannibha, kasmā suva sukkhadumaŋ na riñcasī’ ti.

Tattha (p. 3.469) jhāyasīti kinkāraņā sukkhakhāņumatthake jhāyanto pajjhā-yanto tiţţhasi. InghāTi codanatthe nipāto. Vasantasannibhāti vasantakāle vanasaņđo suvagaņasamokiņņo viya nīlobhāso hoti, tena taŋ ‘vasantasanni-bhā’ ti ālapati. Na riñcasīti na chađđesi.

Atha naŋ suvarājā ‘ahaŋ haŋsa attano kataññukataveditāya imaŋ rukkhaŋ na jahāmī’ ti vatvā dve gāthā abhāsi–

22. ‘Ye ve sakhīnaŋ sakhāro bhavanti, pāņaccaye dukkhasukhesu haŋsa;

khīņaŋ akhīņampi na taŋ jahanti, santo sataŋ dhammamanussarantā.

23. ‘Sohaŋ sataŋ aññatarosmi haŋsa, ñātī ca me hoti sakhā ca rukkho;

taŋ nussahe jīvikattho pahātuŋ, khīņanti ñatvāna na hesa dhammo’ ti.

Tattha ye ve sakhīnaŋ sakhāro bhavantīti ye sahāyānaŋ sahāyā honti. Khīņaŋ akhīņampīti paņđitā nāma attano sahāyaŋ bhogaparikkhayena khīņampi akhīņampi na jahanti. Sataŋ dhammamanussarantāti paņđitānaŋ paveņiŋ anussaramānā. Ñātī ca meti haŋsarāja, ayaŋ rukkho sampiyāyana-tthena mayhaŋ ñāti ca samāciņņacaraņatāya sakhā ca. Jīvikatthoti tamahaŋ jīvikāya atthiko hutvā pahātuŋ na sakkomi.

Sakko tassa vacanaŋ sutvā tuţţho pasaŋsitvā varaŋ dātukāmo dve gāthā abhāsi–

24. ‘Sādhu sakkhi kataŋ hoti, metti saŋsati santhavo;

sacetaŋ dhammaŋ rocesi, pāsaŋsosi vijānataŋ.

25. ‘So te suva varaŋ dammi, pattayāna vihangama;

varaŋ varassu vakkanga, yaŋ kiñci manasicchasī’ ti.

Tattha sādhūti sampahaŋsanaŋ. Sakkhi kataŋ hoti, metti saŋsati santha-voti sakhibhāvo ca metti ca parisamajjhe santhavo cāti tayā mittaŋ kataŋ sādhu hoti laddhakaŋ bhaddakameva. Sacetaŋ dhammanti sace etaŋ mitta-dhammaŋ. Vijānatanti evaŋ sante viññūnaŋ pasaŋsitabbayuttakosīti attho. So teti so ahaŋ tuyhaŋ. Varassūti icchassu. Yaŋ kiñci manasicchasīti yaŋ kiñci manasā icchasi, sabbaŋ taŋ varaŋ dadāmi teti.

Taŋ sutvā suvarājā varaŋ gaņhanto sattamaŋ gāthamāha–

26. ‘Varañca me haŋsa bhavaŋ dadeyya, ayañca rukkho punarāyuŋ

labhetha;

so sākhavā phalimā saŋvirūļho, madhutthiko tiţţhatu sobhamāno’ ti.

Tattha sākhavāti sākhasampanno. Phalimāti phalena upeto. Saŋvirūļhoti

samantato virūļhapatto taruņapattasampanno hutvā. Madhutthikoti saŋvijja-mānamadhuraphalesu pakkhittamadhu viya madhuraphalo hutvāti attho.

Athassa (p. 3.470) sakko varaŋ dadamāno aţţhamaŋ gāthamāha–

27. ‘Taŋ passa samma phalimaŋ uļāraŋ, sahāva te hotu udumbarena;

so sākhavā phalimā saŋvirūļho, madhutthiko tiţţhatu sobhamāno’ ti.

Tattha sahāva te hotu udumbarenāti tava udumbarena saddhiŋ saha eka-tova vāso hotu.

Evañca pana vatvā sakko taŋ attabhāvaŋ vijahitvā attano ca sujāya ca ānubhāvaŋ dassetvā gangāto hatthena udakaŋ gahetvā udumbarakhāņukaŋ pahari. Tāvadeva sākhāviţapasacchanno madhuraphalo rukkho uţţhahitvā muņđamaņipabbato viya vilāsasampanno aţţhāsi. Suvarājā taŋ disvā soma-nassappatto sakkassa thutiŋ karonto navamaŋ gāthamāha–

28. ‘Evaŋ sakka sukhī hohi, saha sabbehi ñātibhi;

yathāhamajja sukhito, disvāna saphalaŋ duman’ ti.

Sakkopi tassa varaŋ datvā udumbaraŋ amataphalaŋ katvā saddhiŋ sujāya attano ţhānameva gato. Tamatthaŋ dīpayamānā osāne abhisambu-ddhagāthā ţhapitā–

29. ‘Suvassa ca varaŋ datvā, katvāna saphalaŋ dumaŋ;

pakkāmi saha bhariyāya, devānaŋ nandanaŋ vanan’ ti.

Satthā imaŋ dhammadesanaŋ āharitvā ‘evaŋ bhikkhu porāņakapaņđitā

tiracchānayoniyaŋ nibbattāpi aloluppacārā ahesuŋ. Tvaŋ pana kasmā evarūpe sāsane pabbajitvā loluppacāraŋ carasi, gaccha tattheva vasāhī’ ti

kammaţţhānamassa kathetvā jātakaŋ samodhānesi. So bhikkhu tattha

gantvā vipassanaŋ vađđhento arahattaŋ pāpuņi. Tadā sakko anuruddho

ahosi, suvarājā pana ahameva ahosinti.

Mahāsuvajātakavaņņanā tatiyā.

[430] 4. Cūļasuvajātakavaņņanā

Santi (p. 3.471) rukkhāti idaŋ satthā sāvatthiyaŋ jetavane viharanto verañjakaņđaŋ ārabbha kathesi. Satthari verañjāyaŋ vassaŋ vasitvā anupubbena sāvatthiŋ anuppatte bhikkhū dhammasabhāyaŋ kathaŋ samuţţhāpesuŋ ‘āvuso, tathāgato khattiyasukhumālo buddhasukhumālo mahantena

iddhānubhāvena samannāgatopi verañjabrāhmaņena nimantito temāsaŋ

vasanto mārāvaţţanavasena tassa santikā ekadivasampi bhikkhaŋ alabhitvā loluppacāraŋ pahāya temāsaŋ patthapulakapiţţhodakena yāpento aññattha na agamāsi, aho tathāgatānaŋ appicchasantuţţhabhāvo’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘anacchariyaŋ, bhikkhave, tathāgatassa idāni loluppacārappa-hānaŋ, pubbepi tiracchānayoniyaŋ nibbattopi loluppacāraŋ pahāsin’ ti vatvā atītaŋ āhari. Sabbampi vatthu purimanayeneva vitthāretabbaŋ.

30. ‘Santi rukkhā haripattā, dumā nekaphalā bahū;

kasmā nu sukkhe koļāpe, suvassa nirato mano.

31. ‘Phalassa upabhuñjimhā, nekavassagaņe bahū;

aphalampi viditvāna, sāva metti yathā pure.

32. ‘Sukkhañca rukkhaŋ koļāpaŋ, opattamaphalaŋ dumaŋ;

ohāya sakuņā yanti, kiŋ dosaŋ passase dija.

33. ‘Ye phalatthā sambhajanti, aphaloti jahanti naŋ;

attatthapaññā dummedhā, te honti pakkhapātino.

34. ‘Sādhu sakkhi kataŋ hoti, metti saŋsati santhavo;

sacetaŋ dhammaŋ rocesi, pāsaŋsosi vijānataŋ.

35. ‘So te suva varaŋ dammi, pattayāna vihangama;

varaŋ varassu vakkanga, yaŋ kiñci manasicchasi.

36. ‘Api (p. 3.472) nāma naŋ passeyyaŋ, sapattaŋ saphalaŋ dumaŋ;

daliddova nidhiŋ laddhā, nandeyyāhaŋ punappunaŋ.

37. ‘Tato amatamādāya, abhisiñci mahīruhaŋ;

tassa sākhā virūhiŋsu, sītacchāyā manoramā.

38. ‘Evaŋ sakka sukhī hohi, saha sabbehi ñātibhi;

yathāhamajja sukhito, disvāna saphalaŋ dumaŋ.

39. ‘Suvassa ca varaŋ datvā, katvāna saphalaŋ dumaŋ;

pakkāmi saha bhariyāya, devānaŋ nandanaŋ vanan’ ti.–

Pañhapaţipañhāpi atthopi purimanayeneva veditabbā, anuttānapadameva pana vaņņayissāma.

Haripattāti nīlapattasacchannā. Koļāpeti vāte paharante ākoţitasaddaŋ viya muñcamāne nissāre. Suvassāti āyasmato suvarājassa kasmā evarūpe rukkhe mano nirato. Phalassāti phalaŋ assa rukkhassa. Nekavassagaņeti anekavassagaņe. BahūTi samānepi anekasate na dve tayo, atha kho bahūva.

Viditvānāti haŋsarāja idāni amhākaŋ imaŋ rukkhaŋ aphalaŋ viditvāpi

yathā pure etena saddhiŋ metti, sāva metti, tañhi mayaŋ na bhindāma,

mettiŋ bhindantā hi anariyā asappurisā nāma hontīti pakāsento evamāha.

Opattanti avapattaŋ nippattaŋ patitapattaŋ. Kiŋ dosaŋ passaseti aññe sakuņā etaŋ ohāya aññattha gacchanti, tvaŋ evaŋ gamane kiŋ nāma dosaŋ passasi. Ye phalatthāti ye pakkhino phalatthāya phalakāraņā sambha-janti upagacchanti, aphaloti ñatvā etaŋ jahanti. Attatthapaññāti attano atthāya paññā, paraŋ anoloketvā attaniyeva vā ţhitā etesaŋ paññāti attattha-paññā. Pakkhapātinoti te attanoyeva vuđđhiŋ paccāsīsamānā mittapakkhaŋ pātenti nāsentīti pakkhapātino nāma honti. Attapakkheyeva vā patantīti pakkhapātino.

Api (p. 3.473) nāma nanti haŋsarāja, sace me manoratho nipphajjeyya, tayā

dinno varo sampajjeyya, api nāma ahaŋ imaŋ rukkhaŋ sapattaŋ saphalaŋ

puna passeyyaŋ, tato daliddo nidhiŋ labhitvāva punappunaŋ etaŋ abhinandeyyaŋ, taŋ disvāva pamodeyyaŋ. Amatamādāyāti attano ānubhāvena

ţhito gangodakaŋ gahetvā abhisiñcayīti attho. Imasmiŋ jātake imāya

saddhiŋ dve abhisambuddhagāthā honti.

Satthā imaŋ dhammadesanaŋ āharitvā jātakaŋ samodhānesi– ‘tadā sakko anuruddho ahosi, suvarājā pana ahameva ahosin’ ti.

Cūļasuvajātakavaņņanā catutthā.

[431] 5. Haritacajātakavaņņanā

Sutaŋ metaŋ mahābrahmeTi idaŋ satthā jetavane viharanto ukkaņţhitabhikkhuŋ ārabbha kathesi. Tañhi bhikkhuŋ ekaŋ alankatamātugāmaŋ

disvā ukkaņţhitaŋ dīghakesanakhalomaŋ vibbhamitukāmaŋ ācariyupajjhāyehi aruciyā ānītaŋ. Satthā ‘saccaŋ kira tvaŋ bhikkhu ukkaņţhitosī’ ti

pucchitvā ‘saccaŋ, bhante’ ti vutte ‘kinkāraņā’ ti vatvā ‘alankatamātugāmaŋ disvā kilesavasena, bhante’ ti vutte ‘bhikkhu kileso nāma guņaviddhaŋsako appassādo niraye nibbattāpeti, esa pana kileso kinkāraņā taŋ na kilame-ssati? Na hi sineruŋ paharitvā paharaņavāto purāņapaņņassa lajjati, imañhi kilesaŋ nissāya bodhiñāņassa anupadaŋ caramānā pañca-abhiñña-aţţhasa-māpattilābhino visuddhamahāpurisāpi satiŋ upaţţhapetuŋ asakkontā jhānaŋ antaradhāpesun’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto ekasmiŋ

nigame asītikoţivibhave brāhmaņakule nibbatti, kañcanachavitāya panassa

‘haritacakumāro’ ti nāmaŋ kariŋsu. So vayappatto takkasilaŋ gantvā uggahitasippo kuţumbaŋ saņţhapetvā mātāpitūnaŋ accayena dhanavilokanaŋ

katvā ‘dhanameva paññāyati, dhanassa uppādakā na paññāyanti, mayāpi

maraņamukhe cuņņavicuņņena bhavitabban’ ti maraņabhayabhīto mahādānaŋ datvā (p. 3.474) himavantaŋ pavisitvā isipabbajjaŋ pabbajitvā

sattame divase abhiññā ca samāpattiyo ca nibbattetvā tattha ciraŋ vanamūlaphalāhāro yāpetvā loņambilasevanatthāya pabbatā otaritvā anupubbena

bārāņasiŋ patvā rājuyyāne vasitvā punadivase bārāņasiyaŋ bhikkhāya

caranto rājadvāraŋ sampāpuņi. Rājā taŋ disvā pasannacitto pakkosāpetvā

samussitasetacchatte rājapallanke nisīdāpetvā nānaggarasabhojanaŋ

bhojetvā anumodanāvasāne atirekataraŋ pasīditvā ‘kahaŋ, bhante, gacchathā’ ti vatvā ‘vassāvāsaţţhānaŋ upadhārema, mahārājā’ ti vutte ‘sādhu,

bhante’ ti bhuttapātarāso taŋ ādāya uyyānaŋ gantvā tattha rattiţţhānadivāţţhānādīni kārāpetvā uyyānapālaŋ paricārakaŋ katvā datvā vanditvā

nikkhami. Mahāsatto tato paţţhāya nibaddhaŋ rañño gehe bhuñjanto

dvādasa vassāni tattha vasi.

Athekadivasaŋ rājā paccantaŋ kupitaŋ vūpasametuŋ gacchanto

‘amhākaŋ puññakkhettaŋ mā pamajjī’ ti mahāsattaŋ deviyā niyyādetvā agamāsi. Tato paţţhāya sā mahāsattaŋ sahatthā parivisati. Athekadivasaŋ sā

bhojanaŋ sampādetvā tasmiŋ cirāyamāne gandhodakena nhatvā saņhaŋ

maţţhasāţakaŋ nivāsetvā sīhapañjaraŋ vivarāpetvā sarīre vātaŋ paharāpentī khuddakamañcake nipajji. Mahāsattopi divātaraŋ sunivattho supāruto bhikkhābhājanaŋ ādāya ākāsenāgantvā sīhapañjaraŋ pāpuņi. Deviyā tassa vākacirasaddaŋ sutvā vegena uţţhahantiyā maţţhasāţako bhassi, mahāsa-ttassa visabhāgārammaņaŋ cakkhuŋ paţihaññi. Athassa anekavassakoţisa-tasahassakāle abbhantare nivutthakileso karaņđake sayita-āsīviso viya uţţha-hitvā jhānaŋ antaradhāpesi. So satiŋ upaţţhāpetuŋ asakkonto gantvā deviŋ hatthe gaņhi, tāvadeva sāņiŋ parikkhipiŋsu. So tāya saddhiŋ lokadhammaŋ sevitvā bhuñjitvā uyyānaŋ gantvā tato paţţhāya devasikaŋ tatheva akāsi. Tassa tāya saddhiŋ lokadhammapaţisevanaŋ sakalanagare pākaţaŋ jātaŋ.

Amaccā ‘haritacatāpaso evamakāsī’ ti rañño paņņaŋ pahiņiŋsu. Rājā ‘maŋ

bhinditukāmā evaŋ vadantī’ ti asaddahitvā paccantaŋ vūpasametvā bārāņasiŋ paccāgantvā nagaraŋ padakkhiņaŋ katvā deviyā santikaŋ gantvā

‘saccaŋ, kira mama ayyo (p. 3.475) haritacatāpaso tayā saddhiŋ lokadhammaŋ paţisevatī’ ti pucchi. ‘Saccaŋ, devā’ ti. So tassāpi asaddahitvā

‘tameva paţipucchissāmī’ ti uyyānaŋ gantvā vanditvā ekamantaŋ nisīditvā taŋ pucchanto paţhamaŋ gāthamāha–

40. ‘Sutaŋ metaŋ mahābrahme, kāme bhuñjati hārito;

kaccetaŋ vacanaŋ tucchaŋ, kacci suddho iriyyasī’ ti.

Tattha kaccetanti kacci etaŋ ‘hārito kāme paribhuñjatī’ ti amhehi sutaŋ vacanaŋ tucchaŋ abhūtaŋ, kacci tvaŋ suddho iriyyasi viharasīti.

So cintesi– ‘ayaŋ rājā “nāhaŋ paribhuñjāmī” ti vuttepi mama saddahissa-teva, imasmiŋ loke saccasadisī patiţţhā nāma natthi. Ujjhitasaccā hi bodhi-mūle nisīditvā bodhiŋ pāpuņituŋ na sakkonti, mayā saccameva kathetuŋ vaţţatī’ ti. Bodhisattassa hi ekaccesu ţhānesu pāņātipātopi adinnādānampi kāmesumicchācāropi surāmerayamajjapānampi hotiyeva, atthabhedakavisaŋ-vādanaŋ purakkhatvā musāvādo nāma na hoti, tasmā so saccameva kathento dutiyaŋ gāthamāha–

41. ‘Evametaŋ mahārāja, yathā te vacanaŋ sutaŋ;

kummaggaŋ paţipannosmi, mohaneyyesu mucchito’ ti.

Tattha mohaneyyesūti kāmaguņesu. Kāmaguņesu hi loko muyhati, te ca lokaŋ mohayanti, tasmā te ‘mohaneyyā’ ti vuccantīti.

Taŋ sutvā rājā tatiyaŋ gāthamāha–

42. ‘Adu paññā kimatthiyā, nipuņā sādhucintinī;

yāya uppatitaŋ rāgaŋ, kiŋ mano na vinodaye’ ti.

Tattha adūti nipāto. Idaŋ vuttaŋ hoti– bhante, gilānassa nāma bhesajjaŋ, pipāsitassa pānīyaŋ paţisaraņaŋ, tumhākaŋ panesā nipuņā sādhūnaŋ atthānaŋ cintinī paññā kimatthiyā, yāya puna uppatitaŋ rāgaŋ kiŋ mano na vinodaye, kiŋ cittaŋ vinodetuŋ nāsakkhīti.

Athassa (p. 3.476) kilesabalaŋ dassento hārito catutthaŋ gāthamāha–

43. ‘Cattārome mahārāja, loke atibalā bhusā;

rāgo doso mado moho, yattha paññā na gādhatī’ ti.

Tattha yatthāti yesu pariyuţţhānaŋ pattesu mahoghe patitā viya paññā gādhaŋ patiţţhaŋ na labhati.

Taŋ sutvā rājā pañcamaŋ gāthamāha–

44. ‘Arahā sīlasampanno, suddho carati hārito;

medhāvī paņđito ceva, iti no sammato bhavan’ ti.

Tattha iti no sammatoti evaŋ amhākaŋ sammato sambhāvito bhavaŋ.

Tato hārito chaţţhamaŋ gāthamāha–

45. ‘Medhāvīnampi hiŋsanti, isiŋ dhammaguņe rataŋ;

vitakkā pāpakā rāja, subhā rāgūpasaŋhitā’ ti.

Tattha subhāti subhanimittaggahaņena pavattāti.

Atha naŋ kilesappahāne ussāhaŋ kārento rājā sattamaŋ gāthamāha–

46. ‘Uppannāyaŋ sarīrajo, rāgo vaņņavidūsano tava;

taŋ pajaha bhaddamatthu te, bahunnāsi medhāvisammato’ ti.

Tattha vaņņavidūsano tavāti tava sarīravaņņassa ca guņavaņņassa ca vidū-sano. Bahunnāsīti bahūnaŋ āsi medhāvīti sammato.

Tato mahāsatto satiŋ labhitvā kāmesu ādīnavaŋ sallakkhetvā aţţhamaŋ gāthamāha–

47. ‘Te andhakārake kāme, bahudukkhe mahāvise;

tesaŋ mūlaŋ gavesissaŋ, checchaŋ rāgaŋ sabandhanan’ ti.

Tattha (p. 3.477) andhakāraketi paññācakkhuvināsanato andhabhāvakare.

Bahudukkheti ettha ‘appassādā kāmā’ ti-ādīni (ma. ni. 1.234; pāci. 417;

cūļava. 65) suttāni haritvā tesaŋ bahudukkhatā dassetabbā. Mahāviseti

sampayuttakilesavisassa ceva vipākavisassa ca mahantatāya mahāvise.

Tesaŋ mūlanti te vuttappakāre kāme pahātuŋ tesaŋ mūlaŋ gavesissaŋ

pariyesissāmi. Kiŋ pana tesaŋ mūlanti? Ayonisomanasikāro. Checchaŋ

rāgaŋ sabandhananti mahārāja, idāneva paññākhaggena paharitvā subhani-mittabandhanena sabandhanaŋ rāgaŋ chindissāmīti.

Idañca pana vatvā ‘mahārāja, okāsaŋ tāva me karohī’ ti okāsaŋ kāretvā

paņņasālaŋ pavisitvā kasiņamaņđalaŋ oloketvā puna naţţhajjhānaŋ uppādetvā paņņasālato nikkhamitvā ākāse pallankena nisīditvā rañño dhammaŋ

desetvā ‘mahārāja, ahaŋ aţţhāne vutthakāraņā mahājanamajjhe garahappatto, appamatto hohi, puna dāni ahaŋ anitthigandhavanasaņđameva

gamissāmī’ ti rañño rodantassa paridevantassa himavantameva gantvā apa-rihīnajjhāno brahmalokūpago ahosi.

Satthā taŋ kāraņaŋ ñatvā–

48. ‘Idaŋ vatvāna hārito, isi saccaparakkamo;

kāmarāgaŋ virājetvā, brahmalokūpago ahū’ ti.–

Abhisambuddho hutvā imaŋ gāthaŋ vatvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu arahatte patiţţhahi.

Tadā rājā ānando ahosi, haritacatāpaso pana ahameva ahosinti.

Haritacajātakavaņņanā pañcamā.

[432] 6. Padakusalamāņavajātakavaņņanā

Bahussutanti idaŋ satthā jetavane viharanto ekaŋ dārakaŋ ārabbha

kathesi. So kira sāvatthiyaŋ kuţumbikaputto sattavassakāleyeva padakusalo

ahosi. Athassa pitā ‘imaŋ vīmaŋsissāmī’ ti tassa ajānantasseva (p. 3.478)

mittagharaŋ agamāsi. So pitu gataţţhānaŋ apucchitvāva tassa padānusārena gantvā pitu santike aţţhāsi. Atha naŋ pitā ekadivasaŋ pucchi ‘tāta, tvaŋ

mayi taŋ ajānāpetvā gatepi mama gataţţhānaŋ kiŋ jānāsī’ ti? ‘Tāta, padaŋ

te sañjānāmi, padakusalo ahan’ ti. Athassa vīmaŋsanatthāya pitā bhuttapātarāso gharā nikkhamitvā anantaraŋ paţivissakagharaŋ gantvā tato dutiyaŋ,

tato tatiyaŋ gharaŋ pavisitvā tatiyagharā nikkhamitvā puna attano gharaŋ

āgantvā tato uttaradvārena nikkhamitvā nagaraŋ vāmaŋ karonto jetavanaŋ

gantvā satthāraŋ vanditvā dhammaŋ suņanto nisīdi. Dārako ‘kahaŋ me

pitā’ ti pucchitvā ‘na jānāmā’ ti vutte tassa padānusārena anantarapaţivissakassa gharaŋ ādiŋ katvā pitu gatamaggeneva jetavanaŋ gantvā satthāraŋ

vanditvā pitu santike aţţhāsi. Pitarā ca ‘kathaŋ tāta, mama idhāgatabhāvaŋ

aññāsī’ ti puţţho ‘padaŋ te sañjānitvā padānusārena āgatomhī’ ti āha. Satthā

‘kiŋ kathesi upāsakā’ ti pucchitvā ‘bhante, ayaŋ dārako padakusalo, ahaŋ

imaŋ vīmaŋsanto iminā nāma upāyena āgato, ayampi maŋ gehe adisvā

mama padānusārena āgato’ ti vutte ‘anacchariyaŋ, upāsaka, bhūmiyaŋ

padasañjānanaŋ, porāņakapaņđitā ākāse padaŋ sañjāniŋsū’ ti vatvā tena

yācito atītaŋ āhari.

Atīte bārāņasiyaŋ brahmadatte rajjaŋ kārente tassa aggamahesī aticaritvā raññā pucchitā ‘sace ahaŋ tumhe aticarāmi, assamukhī yakkhinī homī’ti sapathaŋ katvā tato kālaŋ katvā ekasmiŋ pabbatapāde assamukhī

yakkhinī hutvā leņaguhāyaŋ vasamānā mahā-aţaviyaŋ pubbantato aparantaŋ gamanamagge anusañcarante manusse gahetvā khādati. Sā kira tīņi

vassāni vessavaņaŋ upaţţhahitvā āyāmato tiŋsayojane vitthārato pañcayojane ţhāne manusse khādituŋ labhi. Athekadivasaŋ eko ađđho mahaddhano

mahābhogo abhirūpo brāhmaņo bahūhi manussehi parivuto taŋ maggaŋ

abhiruhi. Taŋ disvā yakkhinī tussitvā pakkhandi, taŋ disvā parivāramanussā

palāyiŋsu. Sā vātavegena gantvā brāhmaņaŋ gahetvā piţţhiyā nipajjāpetvā

guhaŋ gacchantī purisasamphassaŋ paţilabhitvā kilesavasena tasmiŋ

sinehaŋ uppādetvā taŋ akhāditvā attano sāmikaŋ akāsi. Te ubhopi samaggasaŋvāsaŋ vasiŋsu (p. 3.479) tato paţţhāya yakkhinī manusse gaņhantī

vatthataņđulatelādīnipi gahetvā tassa nānaggarasabhojanaŋ upanetvā

attanā manussamaŋsaŋ khādati. Gamanakāle tassa palāyanabhayena

mahatiyā silāya guhādvāraŋ pidahitvā gacchati. Evaŋ tesu sammodamānesu vasantesu bodhisatto nibbattaţţhānā cavitvā brāhmaņaŋ paţicca tassā

kucchimhi paţisandhiŋ gaņhi. Sā dasamāsaccayena puttaŋ vijāyitvā putte

ca brāhmaņe ca balavasinehā hutvā ubhopi posesi. Sā aparabhāge putte

vuđđhippatte puttampi pitarā saddhiŋ antoguhāyaŋ pavesetvā dvāraŋ

pidahi.

Athekadivasaŋ bodhisatto tassā gatakālaŋ ñatvā silaŋ apanetvā pitaraŋ

bahi akāsi. Sā āgantvā ‘kena silā apanītā’ ti vatvā ‘amma, mayā apanītā,

andhakāre nisīdituŋ na sakkomī’ ti vutte puttasinehena na kiñci avoca. Athekadivasaŋ bodhisatto pitaraŋ pucchi ‘tāta, mayhaŋ mātu mukhaŋ aññādisaŋ, tumhākaŋ mukhaŋ aññādisaŋ, kiŋ nu kho kāraņan’ ti? ‘Tāta, tava

mātā manussamaŋsakhādikā yakkhinī, mayaŋ ubho manussā’ ti. ‘Tāta,

yadi evaŋ, idha kasmā vasāma, ehi manussapathaŋ gacchāmā’ ti. ‘Tāta,

sace mayaŋ palāyissāma, ubhopi amhe tava mātā khādissatī’ ti. Bodhisatto ‘mā bhāyi, tāta, tava manussapathasampāpanaŋ mama bhāro’ ti pitaraŋ samassāsetvā punadivase mātari gatāya pitaraŋ gahetvā palāyi. Yakkhinī āgantvā te adisvā vātavegena pakkhanditvā te gahetvā ‘brāhmaņa, kiŋ palā-yasi, kiŋ te idha natthī’ ti vatvā ‘bhadde, mā mayhaŋ kujjhi, putto te maŋ gahetvā palāyatī’ ti vutte puttasinehena kiñci avatvā te assāsetvā attano vasa-naţţhānaññeva te gahetvā gantvā evaŋ punapi katipaye divase palāyante ānesi.

Bodhisatto cintesi ‘mayhaŋ mātu paricchinnena okāsena bhavitabbaŋ,

yaŋnūnāhaŋ imissā āņāpavattiţţhānasīmaŋ puccheyyaŋ, atha naŋ atikkamitvā palāyissāmā’ ti. So ekadivasaŋ mātaraŋ gahetvā ekamantaŋ nisinno

‘amma, mātusantakaŋ nāma puttānaŋ pāpuņāti, akkhāhi tāva me attano

santakāya bhūmiyā paricchedan’ ti āha. Sā sabbadisāsu pabbatanadīnimittādīni kathetvā āyāmato tiŋsayojanaŋ, vitthārato pañcayojanaŋ puttassa

kathetvā ‘idaŋ ettakaŋ ţhānaŋ sallakkhehi puttā’ ti āha. So (p. 3.480) dve

tayo divase atikkamitvā mātu aţavigatakāle pitaraŋ khandhaŋ āropetvā

tassā dinnasaññāya vātavegena pakkhando paricchedanadītīraŋ sampāpuņi. Sāpi āgantvā te apassantī anubandhi. Bodhisatto pitaraŋ gahetvā nadī-majjhaŋ agamāsi. Sā āgantvā nadītīre ţhatvā attano paricchedaŋ atikkanta-bhāvaŋ ñatvā tattheva ţhatvā ‘tāta, pitaraŋ gahetvā ehi, ko mayhaŋ doso, tumhākaŋ maŋ nissāya kiŋ nāma na sampajjati, nivatta, sāmī’ ti puttañca patiñca yāci. Atha brāhmaņo nadiŋ uttari. Sā puttameva yācantī ‘tāta, mā evaŋ kari, nivattāhī’ ti āha. ‘Amma, mayaŋ manussā, tvaŋ yakkhinī, na sakkā sabbakālaŋ tava santike vasitun’ ti. ‘Neva nivattissasi, tātā’ ti. ‘Āma, ammā’ ti. ‘Tāta, yadi na nivattissasi, manussaloke jīvitaŋ nāma dukkhaŋ, sippaŋ ajānantā jīvituŋ na sakkonti, ahaŋ ekaŋ cintāmaņiŋ nāma vijjaŋ jānāmi, tassānubhāvena dvādasasaŋvaccharamatthake haţabhaņđampi padānupadaŋ gantvā sakkā jānituŋ. Ayaŋ te jīvikā bhavissati, uggaņha, tāta, anagghaŋ mantan’ ti tathārūpena dukkhena abhibhūtāpi puttasinehena mantaŋ adāsi.

Bodhisatto nadiyā ţhitakova mātaraŋ vanditvā atisakkaccaŋ sutaŋ katvā mantaŋ gahetvā mātaraŋ vanditvā ‘gacchatha, ammā’ ti āha. ‘Tāta, tumhesu anivattantesu mayhaŋ jīvitaŋ natthī’ ti vatvā–

‘Ehi putta nivattassu, mā anāthaŋ karohi me; ajja puttaŋ apassantī, yakkhinī maraņaŋ gatā’ ti.

Yakkhinī uraŋ pahari, tāvadevassā puttasokena hadayaŋ phali. Sā

maritvā tattheva patitā. Tadā bodhisatto tassā matabhāvaŋ ñatvā pitaraŋ pakkositvā mātu santikaŋ gantvā citakaŋ katvā jhāpetvā āļāhanaŋ nibbā-petvā nānāvaņņehi pupphehi pūjetvā vanditvā roditvā paridevitvā pitaraŋ ādāya bārāņasiŋ gantvā rājadvāre ţhatvā ‘padakusalo māņavo dvāre ţhito’ ti rañño paţivedetvā ‘tena hi āgacchatū’ ti vutte pavisitvā rājānaŋ vanditvā ‘tāta, kiŋ sippaŋ jānāsī’ ti vutte ‘deva, dvādasasaŋvaccharamatthake haţa-bhaņđaŋ padānupadaŋ gantvā gaņhituŋ (p. 3.481) jānāmī’ ti āha. ‘Tena hi maŋ upaţţhāhī’ ti. ‘Deva, devasikaŋ sahassaŋ labhanto upaţţhahissāmī’ ti. ‘Sādhu tāta, upaţţhahā’ ti. Rājā devasikaŋ sahassaŋ dāpesi.

Athekadivasaŋ purohito rājānaŋ āha– ‘mahārāja, mayaŋ tassa māņavassa sippānubhāvena kassaci kammassa akatattā “sippaŋ atthi vā natthi vā”ti na jānāma, vīmaŋsissāma tāva nan’ ti. Rājā ‘sādhū’ ti sampaţicchitvā

ubhopi janā nānāratanagopakānaŋ saññaŋ datvā ratanasārabhaņđikaŋ

gahetvā pāsādā oruyha rājanivesanantare tikkhattuŋ āvijjhitvā nisseņiŋ

attharitvā pākāramatthakena bahi otaritvā vinicchayasālaŋ pavisitvā tattha

nisīditvā puna gantvā nisseņiŋ attharitvā pākāramatthakena otaritvā antepure pokkharaņiyā tīraŋ gantvā pokkharaņiŋ tikkhattuŋ padakkhiņaŋ katvā

otaritvā antopokkharaņiyaŋ bhaņđikaŋ ţhapetvā pāsādaŋ abhiruhiŋsu.

Punadivase ‘rājanivesanato kira ratanaŋ hariŋsū’ ti ekakolāhalaŋ ahosi.

Rājā ajānanto viya hutvā bodhisattaŋ pakkosāpetvā ‘tāta, rājanivesanato

bahuratanabhaņđaŋ haţaŋ, handa naŋ anuvicinituŋ vaţţatī’ ti āha. ‘Mahārāja, dvādasasaŋvaccharamatthake haţabhaņđaŋ corānaŋ padānupadaŋ

gantvā āharaņasamatthassa mama anacchariyaŋ ajja rattiŋ haţabhaņđaŋ

āharituŋ, āharissāmi taŋ, mā cintayitthā’ ti. ‘Tena hi āharā’ ti. So ‘sādhu,

devā’ ti vatvā mātaraŋ vanditvā mantaŋ parivattetvā mahātale ţhitova

‘mahārāja, dvinnaŋ corānaŋ padaŋ paññāyatī’ ti vatvā rañño ca purohitassa

ca padānusārena sirigabbhaŋ pavisitvā tato nikkhamitvā pāsādā oruyha rājanivesanantare tikkhattuŋ parigantvā padānusāreneva pākārasamīpaŋ

gantvā pākāre ţhatvā ‘mahārāja, imasmiŋ ţhāne pākārato muccitvā ākāse

padaŋ paññāyati, nisseņiŋ attharāpetvā dethā’ ti nisseņiŋ pākāramatthakena otaritvā padānusāreneva vinicchayasālaŋ gantvā puna rājanivesanaŋ

āgantvā nisseņiŋ attharāpetvā pākāramatthakena oruyha pokkharaņiŋ

gantvā tikkhattuŋ padakkhiņaŋ katvā ‘mahārāja, corā imaŋ pokkharaņiŋ

otiņņā’ ti vatvā attanā ţhapitaŋ viya bhaņđikaŋ nīharitvā (p. 3.482) rañño

datvā ‘mahārāja, ime dve corā abhiññātamahācorā iminā maggena rājanive-sanaŋ abhiruļhā’ ti āha. Mahājanā tuţţhapahaţţhā anguliyo phoţesuŋ, celu-kkhepā pavattiŋsu.

Rājā cintesi– ‘ayaŋ māņavo padānusārena gantvā corehi ţhapitabhaņđa-ţţhānameva maññe jānāti, core pana gaņhituŋ na sakkotī’ ti. Atha naŋ āha ‘corehi haţabhaņđaŋ tāva no tayā āhaţaŋ, corā pana na āhaţā’ ti. ‘Mahārāja, idheva corā, na dūre’ ti. ‘Ko ca ko cā’ ti. ‘Yo mahārāja, icchati, sova coro hoti, tato tumhākaŋ bhaņđikassa laddhakālato paţţhāya corehi ko attho, mā pucchitthā’ ti. ‘Tāta, ahaŋ tuyhaŋ devasikaŋ sahassaŋ dammi, core me gahetvā dehī’ ti. ‘Mahārāja, dhane laddhe kiŋ corehī’ ti. ‘Dhanatopi no, tāta, core laddhuŋ vaţţatī’ ti. ‘Tena hi, mahārāja, “ime nāma corā” ti tumhākaŋ na kathessāmi, atīte pavattakāraņaŋ pana te āharissāmi, sace tumhe pañña-vanto, taŋ kāraņaŋ jānāthā’ ti so evaŋ vatvā atītaŋ āhari.

Atīte bārāņasito avidūre nadītīragāmake pāţali nāma eko naţo vasati. So

ekasmiŋ ussavadivase bhariyamādāya bārāņasiŋ pavisitvā naccitvā vīņaŋ

vāditvā gāyitvā dhanaŋ labhitvā ussavapariyosāne bahuŋ surābhattaŋ

gāhāpetvā attano gāmaŋ gacchanto nadītīraŋ patvā navodakaŋ āgacchantaŋ disvā bhattaŋ bhuñjanto suraŋ pivanto nisīditvā matto hutvā

attano balaŋ ajānanto ‘mahāvīņaŋ gīvāya bandhitvā nadiŋ uttaritvā gami-ssāmī’ ti bhariyaŋ hatthe gahetvā nadiŋ otari. Vīņāchiddehi udakaŋ pāvisi. Atha naŋ sā vīņā udake osīdāpesi. Bhariyā panassa osīdanabhāvaŋ ñatvā taŋ vissajjetvā uttaritvā tīre aţţhāsi. Naţapāţali sakiŋ ummujjati, sakiŋ nimu-jjati, udakaŋ pavisitvā uddhumāta-udaro ahosi. Athassa bhariyā cintesi ‘mayhaŋ sāmiko idāni marissati, ekaŋ naŋ gītakaŋ yācitvā parisamajjhe taŋ gāyantī jīvikaŋ kappessāmī’ ti cintetvā ‘sāmi, tvaŋ udake nimujjasi, ekaŋ me gītakaŋ dehi, tena jīvikaŋ kappessāmī’ ti vatvā gāthamāha–

49. ‘Bahussutaŋ (p. 3.483) cittakathiŋ, gangā vahati pāţaliŋ;

vuyhamānaka bhaddante, ekaŋ me dehi gāthakan’ ti.

Tattha gāthakanti khuddakaŋ gāthaŋ.

Atha naŋ naţapāţali ‘bhadde, kathaŋ tava gītakaŋ dassāmi, idāni mahājanassa paţisaraņabhūtaŋ udakaŋ maŋ māretī’ ti vatvā gāthamāha–

50. ‘Yena siñcanti dukkhitaŋ, yena siñcanti āturaŋ;

tassa majjhe marissāmi, jātaŋ saraņato bhayan’ ti.

Bodhisatto imaŋ gāthaŋ vatvā ‘mahārāja, yathā udakaŋ mahājanassa paţisaraņaŋ, tathā rājānopi, tesaŋ santikā bhaye uppanne taŋ bhayaŋ ko paţibāhissatī’ ti vatvā ‘mahārāja, idaŋ kāraņaŋ paţicchannaŋ, mayā pana paņđitavedanīyaŋ katvā kathitaŋ, jānāhi, mahārājā’ ti āha. ‘Tāta ahaŋ eva-rūpaŋ paţicchannakathaŋ na jānāmi, core me gahetvā dehī’ ti. Athassa mahāsatto ‘tena hi, mahārāja, idaŋ sutvā jānāhī’ ti aparampi kāraņaŋ āhari. Deva, pubbe imissāva bārāņasiyā dvāragāme eko kumbhakāro bhājana-tthāya mattikaŋ āharanto ekasmiŋyeva ţhāne nibaddhaŋ gaņhitvā antopa-bbhāraŋ mahantaŋ āvāţaŋ khaņi. Athekadivasaŋ tassa mattikaŋ gaņha-ntassa akālamahāmegho uţţhahitvā mahāvuţţhiŋ pātesi. Udakaŋ avatthara-mānaŋ āvāţaŋ pātesi, tenassa matthako bhijji. So paridevanto gāthamāha–

51. ‘Yattha bījāni rūhanti, sattā yattha patiţţhitā;

sā me sīsaŋ nipīļeti, jātaŋ saraņato bhayan’ ti.

Tattha nipīļetīTi nipatitvā pīļeti bhindati.

Yathā hi deva, mahājanassa paţisaraņabhūtā mahāpathavī kumbhakānagare ekassa purisassa gehaŋ ādittaŋ. So (p. 3.484) ‘anto pavisitvā

bhaņđakaŋ nīharā’ ti aññaŋ āņāpesi. Tasmiŋ pavisitvā nīharante gehadvāraŋ pidahi. So dhūmandho hutvā nikkhamanamaggaŋ alabhanto uppa-nnađāhadukkho hutvā anto ţhitova paridevanto gāthamāha–

52. ‘Yena bhattāni paccanti, sītaŋ yena vihaññati;

so maŋ đahati gattāni, jātaŋ saraņato bhayan’ ti.

Tattha so maŋ đahatīti so me đahati, ayameva vā pāţho.

‘Mahārāja, aggi viya mahājanassa paţisaraņabhūto eko manusso ratanabhaņđikaŋ hari, mā maŋ coraŋ pucchā’ ti. ‘Tāta, mayhaŋ coraŋ dehiyevā’ti. So rājānaŋ ‘tvaŋ coro’ ti avatvā aparampi udāharaņaŋ āhari. Deva,

pubbe imasmiŋyeva nagare eko puriso atibahuŋ bhuñjitvā jīrāpetuŋ asakkonto vedanāppatto hutvā paridevanto gāthamāha–

53. ‘Yena bhuttena yāpanti, puthū brāhmaņakhattiyā;

so maŋ bhutto byāpādeti, jātaŋ saraņato bhayan’ ti.

Tattha so maŋ bhutto byāpādetīti so odano bhutto maŋ byāpādeti māreti.

‘Mahārāja, bhattaŋ viya mahājanassa paţisaraņabhūto eko bhaņđaŋ hari,

tasmiŋ laddhe kiŋ coraŋ pucchasī’ ti? ‘Tāta, sakkonto coraŋ me dehī’ ti. So tassa saññāpanatthaŋ aparampi udāharaņaŋ āhari. Mahārāja, pubbepi ima-smiŋyeva nagare ekassa vāto uţţhahitvā gattāni bhañji. So paridevanto gāthamāha–

54. ‘Gimhānaŋ pacchime māse, vātamicchanti paņđitā;

so maŋ bhañjati gattāni, jātaŋ saraņato bhayan’ ti.

Iti mahārāja, saraņato bhayaŋ uppannaŋ, jānāhi taŋ kāraņanti. Tāta,

coraŋ me dehīti. So tassa saññāpanatthaŋ aparampi udāharaņaŋ āhari.

Deva, atīte himavantapadese sākhāviţapasampanno mahārukkho ahosi

pupphaphalasampanno anekasahassānaŋ sakuņānaŋ nivāso (p. 3.485)

tassa dve sākhā aññamaññaŋ sanghaţţesuŋ, tato dhūmo uppajji, aggicuņņāni patiŋsu. Taŋ disvā sakuņajeţţhako gāthamāha–

55. ‘Yaŋ nissitā jagatiruhaŋ, svāyaŋ aggiŋ pamuñcati;

disā bhajatha vakkangā, jātaŋ saraņato bhayan’ ti.

Tattha jagatiruhanti mahīruhaŋ.

Yathā hi, deva, rukkho pakkhīnaŋ paţisaraņaŋ, evaŋ rājā mahājanassa

paţisaraņaŋ, tasmiŋ corikaŋ karonte ko paţibāhissati, sallakkhehi, devāti.

Tāta, mayhaŋ corameva dehīti. Athassa so aparampi udāharaņaŋ āhari.

Mahārāja, ekasmiŋ kāsigāme aññatarassa kulagharassa pacchimabhāge

kakkhaļā susumāranadī atthi, tassa ca kulassa ekova putto. So pitari kāla-kate mātaraŋ paţijaggi. Tassa mātā anicchamānasseva ekaŋ kuladhītaraŋ ānesi. Sā pubbabhāge sassuŋ sampiyāyitvā pacchā puttadhītāhi vađđha-mānā taŋ nīharitukāmā ahosi. Tassā pana mātāpi tasmiŋyeva ghare vasati.

Sā sāmikassa santike sassuyā nānappakāraŋ dosaŋ vatvā paribhinditvā

‘ahaŋ te mātaraŋ posetuŋ na sakkomi, mārehi nan’ ti vatvā ‘manussamāraņaŋ nāma bhāriyaŋ, kathaŋ naŋ māremī’ ti vutte ‘niddokkamanakāle naŋ

mañcakeneva saddhiŋ gahetvā susumāranadiyaŋ khipissāma, atha naŋ

susamārā khādissantī’ ti āha. ‘Tuyhaŋ pana mātā kahan’ ti? ‘Tassāyeva

santike supatī’ ti. ‘Tena hi gaccha, tassā nipannamañcake rajjuŋ bandhitvā saññaŋ karohī’ ti. Sā tathā katvā ‘katā me saññā’ ti āha. Itaro ‘thokaŋ adhi-vāsehi, manussā tāva niddāyantū’ ti niddāyanto viya nipajjitvā gantvā taŋ rajjukaŋ bhariyāya mātu mañcake bandhitvā bhariyaŋ pabodhetvā ubhopi gantvā taŋ mañcakeneva saddhiŋ ukkhipitvā nadiyaŋ khipiŋsu. Tattha naŋ niddāyamānaŋ susumārā viddhaŋsetvā khādiŋsu.

Sā punadivase mātu parivattitabhāvaŋ ñatvā ‘sāmi, mama mātāva māritā,

idāni tava mātaraŋ mārehī’ ti vatvā ‘tena hi sādhū’ ti vutte ‘susāne citakaŋ

katvā aggimhi naŋ pakkhipitvā māressāmā’ ti āha. Atha naŋ niddāyamānaŋ

ubhopi susānaŋ netvā ţhapayiŋsu. Tattha sāmiko (p. 3.486) bhariyaŋ āha

‘aggi te ābhato’ ti? ‘Pamuţţhāsmi, sāmī’ ti. ‘Tena hi gantvā ānehī’ ti. ‘Na

sakkomi sāmi, gantuŋ, tayi gatepi ţhātuŋ na sakkhissāmi, ubhopi mayaŋ

gacchissāmā’ ti. Tesu gatesu mahallikā sītavātena pabodhitā susānabhāvaŋ

ñatvā ‘ime maŋ māretukāmā aggi-atthāya gatā’ ti ca upadhāretvā ‘na me

balaŋ jānantī’ ti ekaŋ matakaļevaraŋ gahetvā mañcake nipajjāpetvā upari

pilotikāya paţicchādetvā sayaŋ palāyitvā tattheva leņaguhaŋ pāvisi. Itare

aggiŋ āharitvā ‘mahallikā’ ti saññāya kaļevaraŋ jhāpetvā pakkamiŋsu.

Ekena corena tasmiŋ guhāleņe pubbe bhaņđikā ţhapitā, so ‘taŋ gaņhissā-mī’ ti āgantvā mahallikaŋ disvā ‘ekā yakkhinī bhavissati, bhaņđikā me ama-nussapariggahitā’ ti ekaŋ bhūtavejjaŋ ānesi. Vejjo mantaŋ karonto guhaŋ pāvisi.

Atha naŋ sā āha ‘nāhaŋ yakkhinī, ehi ubhopi imaŋ dhanaŋ bhājessāmā’-ti. ‘Kathaŋ saddahitabban’ ti? ‘Tava jivhaŋ mama jivhāya ţhapehī’ ti. So tathā akāsi. Athassa sā jivhaŋ đaŋsitvā chinditvā pātesi. Bhūtavejjo ‘addhā esā yakkhinī’ ti jivhāya lohitaŋ paggharantiyā viravamāno palāyi. Mahallikā punadivase maţţhasāţakaŋ nivāsetvā nānāratanabhaņđikaŋ gahetvā gharaŋ agamāsi. Suņisā taŋ disvā ‘kahaŋ te, amma, idaŋ laddhan’ ti pucchi.

‘Amma, etasmiŋ susāne dārucitakāya jhāpitā evarūpaŋ labhantī’ ti. ‘Amma,

mayāpi sakkā laddhun’ ti. ‘Mādisī hutvā labhissasī’ ti. Sā laddhabhaņđikalobhena sāmikassa kathetvā tattha attānaŋ jhāpesi. Atha naŋ punadivase

sāmiko apassanto ‘amma, imāyapi velāya tvaŋ āgatā, suņisā te nāgacchatī’ti āha. Sā taŋ sutvā ‘are pāpapurisa, kiŋ matā nāma āgacchantī’ ti taŋ

tajjetvā gāthamāha–

56. ‘Yamānayiŋ somanassaŋ, māliniŋ candanussadaŋ;

sā maŋ gharā nicchubhati, jātaŋ saraņato bhayan’ ti.

Tattha somanassanti somanassaŋ uppādetvā. ‘Somanassā’ tipi pāţho,

somanassavatī hutvāti attho. Idaŋ vuttaŋ hoti– yamahaŋ ‘imaŋ (p. 3.487) me nissāya putto puttadhītāhi vađđhissati, mañca mahallikakāle posessatī’ ti māliniŋ candanussadaŋ katvā alankaritvā somanassajātā ānesiŋ. Sā maŋ ajja gharā nīharati, saraņatoyeva me bhayaŋ uppannanti.

‘Mahārāja, suņisā viya sassuyā mahājanassa rājā paţisaraņaŋ, tato bhaye uppanne kiŋ sakkā kātuŋ, sallakkhehi, devā’ ti. Taŋ sutvā rājā ‘tāta, nāhaŋ tayā ānītakāraņāni jānāmi, corameva me dehī’ ti āha. So ‘rājānaŋ rakkhissā-mī’ ti aparampi udāharaņaŋ āhari. Deva, pubbe imasmiŋyeva nagare eko puriso patthanaŋ katvā puttaŋ labhi. So puttajātakāle ‘putto me laddho’ ti somanassajāto taŋ posetvā vayappattakāle dārena saŋyojetvā aparabhāge jaraŋ patvā kammaŋ adhiţţhātuŋ nāsakkhi. Atha naŋ putto ‘tvaŋ kammaŋ kātuŋ na sakkosi, ito nikkhamā’ ti gehato nīhari. So kicchena kasirena jīvikaŋ kappento paridevamāno gāthamāha–

57. ‘Yena jātena nandissaŋ, yassa ca bhavamicchisaŋ;

so maŋ gharā nicchubhati, jātaŋ saraņato bhayan’ ti.

Tattha so manti so putto maŋ gharato nicchubhati nīharati. Svāhaŋ bhikkhaŋ caritvā dukkhena jīvāmi, saraņatoyeva me bhayaŋ uppannanti.

‘Mahārāja, yathā pitā nāma mahallako paţibalena puttena rakkhitabbo,

evaŋ sabbopi janapado raññā rakkhitabbo, idañca bhayaŋ uppajjamānaŋ

sabbasatte rakkhantassa rañño santikā uppannaŋ, iminā kāraņena “asuko nāma coro” ti jānāhi, devā’ ti. ‘Tāta, nāhaŋ kāraņaŋ vā akāraņaŋ vā jānāmi, coraŋ vā me dehi, tvaññeva vā coro hohī’ ti evaŋ rājā punappunaŋ māņavaŋ anuyuñji. Atha naŋ so evamāha ‘kiŋ pana, mahārāja, ekaŋsena coraga-haņaŋ rocethā’ ti? ‘Āma, tātā’ ti. Tena hi ‘asuko ca asuko ca coro’ ti parisa-majjhe pakāsemīti. ‘Evaŋ karohi, tātā’ ti. So tassa vacanaŋ sutvā ‘ayaŋ rājā attānaŋ rakkhituŋ na deti, gaņhissāmi dāni coran’ ti sannipatite mahājane āmantetvā imā gāthā āha–

58. ‘Suņantu (p. 3.488) me jānapadā, negamā ca samāgatā;

yatodakaŋ tadādittaŋ, yato khemaŋ tato bhayaŋ.

59. ‘Rājā vilumpate raţţhaŋ, brāhmaņo ca purohito;

attaguttā viharatha, jātaŋ saraņato bhayan’ ti.

Tattha yatodakaŋ tadādittanti yaŋ udakaŋ tadeva ādittaŋ. Yato khemanti yato rājato khemena bhavitabbaŋ, tatova bhayaŋ uppannaŋ. Attha-guttā viharathāti tumhe idāni anāthā jātā, attānaŋ mā vināsetha, attanāva guttā hutvā attano santakaŋ dhanadhaññaŋ rakkhatha, rājā nāma mahāja-nassa paţisaraņaŋ, tato tumhākaŋ bhayaŋ uppannaŋ, rājā ca purohito ca vilopakhādakacorā, sace core gaņhitukāmattha, ime dve gahetvā kammaka-raņaŋ karothāti.

Te tassa kathaŋ sutvā cintayiŋsu ‘ayaŋ rājā rakkhaņārahopi samāno

idāni aññassa upari dosaŋ āropetvā attano bhaņđikaŋ sayameva pokkharaņiyaŋ ţhapetvā coraŋ pariyesāpeti, ito dāni paţţhāya puna corakammassa

akaraņatthāya mārema naŋ pāparājānan’ ti. Te daņđamuggarādihatthā

uţţhāya tattheva rājānañca purohitañca pothetvā jīvitakkhayaŋ pāpetvā

mahāsattaŋ abhisiñcitvā rajje patiţţhapesuŋ.

Satthā imaŋ dhammadesanaŋ āharitvā ‘anacchariyaŋ, upāsaka, patha-viyaŋ padasañjānanaŋ, porāņakapaņđitā evaŋ ākāse padaŋ sañjāniŋsū’ ti vatvā saccāni pakāsetvā jātakaŋ samodhānesi, saccapariyosāne upāsako ca putto ca sotāpattiphale patiţţhitā. Tadā pitā kassapo ahosi, padakusalamā-ņavo pana ahameva ahosinti.

Padakusalamāņavajātakavaņņanā chaţţhā.

[433] 7. Lomasakassapajātakavaņņanā

Assa indasamo rājāti idaŋ satthā jetavane viharanto ekaŋ ukkaņţhitabhikkhuŋ ārabbha kathesi. Tañhi bhikkhuŋ satthā ‘saccaŋ kira tvaŋ

bhikkhu ukkaņţhitosī’ ti pucchitvā ‘saccan’ ti vutte ‘bhikkhu sinerukampanavāto kiŋ (p. 3.489) purāņapaņņāni na kampessati, yasasamanginopi sappurisā āyasakyaŋ pāpuņanti, kilesā nāmete parisuddhasattepi sankiliţţhe

karonti, pageva tādisan’ ti vatvā tena yācito atītaŋ āhari.

Atīte bārāņasiyaŋ brahmadatte rajjaŋ kārente brahmadattassa putto

brahmadattakumāro nāma purohitaputto ca kassapo nāma dve sahāyakā

hutvā ekācariyakule sabbasippāni uggaņhiŋsu. Aparabhāge brahmadattakumāro pitu accayena rajje patiţţhāsi. Kassapo cintesi ‘mayhaŋ sahāyo rājā

jāto, idāni me mahantaŋ issariyaŋ dassati, kiŋ me issariyena, ahaŋ mātāpitaro ca rājānañca āpucchitvā pabbajissāmī’ ti. So rājānañca mātāpitaro ca

āpucchitvā himavantaŋ pavisitvā isipabbajjaŋ pabbajitvā sattame divase

abhiññā ca samāpattiyo ca nibbattetvā uñchācariyāya yāpento vihāsi. Pabbajitaŋ pana naŋ ‘lomasakassapo’ ti sañjāniŋsu. So paramajitindriyo ghoratapo tāpaso ahosi. Tassa tejena sakkassa bhavanaŋ kampi. Sakko āvajjento

taŋ disvā cintesi ‘ayaŋ tāpaso ativiya uggatejo sakkabhāvāpi maŋ cāveyya,

bārāņasiraññā saddhiŋ ekato hutvā tapamassa bhindissāmī’ ti. So sakkānubhāvena ađđharattasamaye bārāņasirañño sirigabbhaŋ pavisitvā sakalagabbhaŋ sarīrappabhāya obhāsetvā rañño santike ākāse ţhito ‘uţţhehi,

mahārājā’ ti rājānaŋ pabodhesi. ‘Kosi tvan’ ti vutte ‘sakkohamasmī’ ti āha. ‘Kimatthaŋ āgatosī’ ti? ‘Mahārāja, sakalajambudīpe ekarajjaŋ icchasi, na icchasī’ ti? ‘Kissa na icchāmī’ ti? Atha naŋ sakko ‘tena hi lomasakassapaŋ ānetvā pasughātayaññaŋ yajāpehi, sakkasamo ajarāmaro hutvā sakalaja-mbudīpe rajjaŋ kāressasī’ ti vatvā paţhamaŋ gāthamāha–

60. ‘Assa indasamo rāja, accantaŋ ajarāmaro;

sace tvaŋ yaññaŋ yājeyya, isiŋ lomasakassapan’ ti.

Tattha assāti bhavissasi. Yājeyyāti sace tvaŋ araññāyatanato isiŋ lomasa-kassapaŋ ānetvā yaññaŋ yajeyyāsīti.

Tassa (p. 3.490) vacanaŋ sutvā rājā ‘sādhū’ ti sampaţicchi. Sakko ‘tena hi

mā papañcaŋ karī’ ti vatvā pakkāmi. Rājā punadivase seyyaŋ nāma

amaccaŋ pakkosāpetvā ‘samma, mayhaŋ piyasahāyakassa lomasakassapassa santikaŋ gantvā mama vacanena evaŋ vadehi “rājā kira tumhehi pasughātayaññaŋ yajāpetvā sakalajambudīpe ekarājā bhavissati, tumhākampi

yattakaŋ padesaŋ icchatha, tattakaŋ dassati, mayā saddhiŋ yaññaŋ

yajituŋ āgacchathā”‘ ti āha. So ‘sādhu, devā’ ti tāpasassa vasanokāsajānanatthaŋ nagare bheriŋ carāpetvā ekena vanacarakena ‘ahaŋ jānāmī’ ti

vutte taŋ purato katvā mahantena parivārena tattha gantvā isiŋ vanditvā ekamantaŋ nisinno taŋ sāsanaŋ ārocesi. Atha naŋ so ‘seyya kiŋ nāmetaŋ kathesī’ ti vatvā paţikkhipanto catasso gāthā abhāsi–

61. ‘Sasamuddapariyāyaŋ, mahiŋ sāgarakuņđalaŋ;

na icche saha nindāya, evaŋ seyya vijānahi.

62. ‘Dhiratthu taŋ yasalābhaŋ, dhanalābhañca brāhmaņa;

yā vutti vinipātena, adhammacaraņena vā.

63. ‘Api ce pattamādāya, anagāro paribbaje;

sāyeva jīvikā seyyo, yā cādhammena esanā.

64. ‘Api ce pattamādāya, anagāro paribbaje;

aññaŋ ahiŋsayaŋ loke, api rajjena taŋ varan’ ti.

Tattha sasamuddapariyāyanti sasamuddaparikkhepaŋ. Sāgarakuņđalanti

cattāro dīpe parikkhipitvā ţhitasāgarehi kaņņavaliyā ţhapitakuņđalehi viya

samannāgataŋ. Saha nindāyāti ‘iminā pasughātakammaŋ katan’ ti imāya

nindāya saha cakkavāļapariyantaŋ mahāpathaviŋ na icchāmīti vadati. Yā

vutti vinipātenāti narake vinipātakammena yā ca jīvitavutti hoti, taŋ dhiratthu,

garahāmi taŋ vuttinti dīpeti. Sāyeva jīvikāti pabbajitassa mattikāpattaŋ

ādāya paragharāni upasankamitvā āhārapariyesanajīvikāva yasadhanalābhato sataguņena sahassaguņena varatarāti attho (p. 3.491) api rajjena taŋ varanti taŋ anagārassa sato aññaŋ avihiŋsantassa paribbajanaŋ sakalaja-mbudīparajjenapi varanti attho.

Amacco tassa kathaŋ sutvā gantvā rañño ārocesi. Taŋ sutvā rājā ‘anāgacchante kiŋ sakkā kātun’ ti tuņhī ahosi. Puna sakko ađđharattasamaye

āgantvā ākāse ţhatvā ‘kiŋ, mahārāja, lomasakassapaŋ ānetvā yaññaŋ na

yajāpesī’ ti āha. ‘Mayā pesitopi nāgacchatī’ ti. ‘Tena hi, mahārāja, attano

dhītaraŋ candavatiŋ kumārikaŋ alankaritvā seyyaŋ tatheva pesetvā “sace

kira āgantvā yaññaŋ yajissasi, rājā te imaŋ kumārikaŋ dassatī” ti vadāpehi,

addhā so kumārikāya paţibaddhacitto hutvā āgacchissatī’ ti. Rājā ‘sādhū’ ti

sampaţicchitvā punadivase seyyassa hatthe dhītaraŋ adāsi. So rājadhītaraŋ

gahetvā tattha gantvā isiŋ vanditvā paţisanthāraŋ katvā devaccharapaţibhāgaŋ rājadhītaraŋ tassa dassetvā ekamantaŋ aţţhāsi. Atha isi indriyāni

bhinditvā taŋ olokesi, saha olokaneneva paţibaddhacitto hutvā jhānā parihāyi. Amacco tassa paţibaddhacittabhāvaŋ ñatvā ‘bhante, sace kira yaññaŋ

yajissatha, rājā te imaŋ dārikaŋ pādaparicārikaŋ katvā dassatī’ ti āha. So

kilesavasena kampanto ‘imaŋ kira me dassatī’ ti āha. ‘Āma, yaññaŋ yajantassa te dassatī’ ti. So ‘sādhu imaŋ labhanto yajissāmī’ ti vatvā taŋ

gahetvā saheva jaţāhi alankatarathaŋ abhiruyha bārāņasiŋ agamāsi.

Rājāpi ‘āgacchati kirā’ ti sutvā yaññāvāţe kammaŋ paţţhapesi. Atha naŋ

āgataŋ disvā ‘sve yaññaŋ yajāhi, ahaŋ indasamo bhavissāmi, yaññapariyosāne te dhītaraŋ dassāmī’ ti āha. Kassapo ‘sādhū’ ti sampaţicchi. Atha naŋ

rājā punadivase taŋ ādāya candavatiyā saddhiŋyeva yaññāvāţaŋ gato.

Tattha hatthi-assa-usabhādisabbacatuppadā paţipāţiyā ţhapitāva ahesuŋ.

Kassapo te sabbe hanitvāva ghātetvā yaññaŋ yajituŋ ārabhi. Atha naŋ

tattha sannipatito mahājano disvā ‘idaŋ te lomasakassapa ayuttaŋ appati-rūpaŋ, kiŋ nāmetaŋ karosī’ ti vatvā paridevanto dve gāthā abhāsi–

65. ‘Balaŋ (p. 3.492) cando balaŋ suriyo, balaŋ samaņabrāhmaņā;

balaŋ velā samuddassa, balātibalamitthiyo.

66. ‘Yathā uggatapaŋ santaŋ, isiŋ lomasakassapaŋ;

pitu atthā candavatī, vājapeyyaŋ ayājayī’ ti.

Tattha balaŋ cando balaŋ suriyoti mahandhakāravidhamane aññaŋ balaŋ

nāma natthi, candimasūriyāvettha balavantoti attho. Samaņabrāhmaņāti

iţţhāniţţhavisayavegasahane khantibalañāņabalena samannāgatā samitapāpabāhitapāpā samaņabrāhmaņā. Balaŋ velā samuddassāti mahāsamuddassa uttarituŋ adatvā udakaŋ āvaritvā vināsetuŋ samatthatāya velā

balaŋ nāma. Balātibalamitthiyoti itthiyo pana visadañāņepi avītarāge attano vasaŋ ānetvā vināsetuŋ samatthatāya tehi sabbehi balehipi atibalā nāma, sabbabalehi itthibalameva mahantanti attho. Yathāti yasmā. Pitu atthāti pitu vuđđhi-atthāya. Idaŋ vuttaŋ hoti– yasmā imaŋ uggatapaŋ samānaŋ sīlādi-guņānaŋ esitattā isiŋ ayaŋ candavatī nissīlaŋ katvā pitu vuđđhi-atthāya vājapeyyaŋ yaññaŋ yājeti, tasmā jānitabbametaŋ ‘balātibalamitthiyo’ ti.

Tasmiŋ samaye kassapo yaññaŋ yajanatthāya ‘mangalahatthiŋ gīvāyaŋ paharissāmī’ ti khaggaratanaŋ ukkhipi. Hatthī taŋ disvā maraņabhayatajjito mahāravaŋ ravi. Tassa ravaŋ sutvā sesāpi hatthi-assa-usabhādayo maraņa-bhayatajjitā bhayena viraviŋsu. Mahājanopi viravi. Kassapo taŋ mahāvi-ravaŋ sutvā saŋvegappatto hutvā attano jaţādīni olokesi. Athassa jaţāma-ssukacchalomāni pākaţāni ahesuŋ. So vippaţisārī hutvā ‘ananurūpaŋ vata me pāpakammaŋ katan’ ti saŋvegaŋ pakāsento aţţhamaŋ gāthamāha–

67. ‘Taŋ lobhapakataŋ kammaŋ, kaţukaŋ kāmahetukaŋ;

tassa mūlaŋ gavesissaŋ, checchaŋ rāgaŋ sabandhanan’ ti.

Tassattho– mahārāja, yaŋ etaŋ mayā candavatiyā lobhaŋ uppādetvā tena lobhena pakataŋ kāmahetukaŋ pāpakaŋ, taŋ kaţukaŋ tikhiņavipākaŋ. Tassāhaŋ ayonisomanasikārasankhātaŋ mūlaŋ gavesissaŋ, alaŋ (p. 3.493) me iminā khaggena, paññākhaggaŋ nīharitvā subhanimittabandhanena saddhiŋ sabandhanaŋ rāgaŋ chindissāmīti.

Atha naŋ rājā ‘mā bhāyi samma, idāni te candavatiŋ kumāriñca raţţhañca sattaratanarāsiñca dassāmi, yajāhi yaññan’ ti āha. Taŋ sutvā kassapo ‘na me, mahārāja, iminā kilesena attho’ ti vatvā osānagāthamāha–

68. ‘Dhiratthu kāme subahūpi loke, tapova seyyo kāmaguņehi rāja;

tapo karissāmi pahāya kāme, taveva raţţhaŋ candavatī ca hotū’ ti.

Tattha subahūpīti atibahukepi. Tapo karissāmīti sīlasaŋyamatapameva karissāmi.

So evaŋ vatvā kasiņaŋ samannāharitvā naţţhaŋ visesaŋ uppādetvā

ākāse pallankena nisīditvā rañño dhammaŋ desetvā ‘appamatto hohī’ ti ovaditvā yaññāvāţaŋ viddhaŋsāpetvā mahājanassa abhayadānaŋ dāpetvā

rañño yācantasseva uppatitvā attano vasanaţţhānameva gantvā yāvajīvaŋ

ţhatvā āyupariyosāne brahmalokaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi. Tadā seyyo mahā-amacco sāriputto ahosi, lomasakassapo pana ahameva aho-sinti.

Lomasakassapajātakavaņņanā sattamā.

[434] 8. Cakkavākajātakavaņņanā

Kāsāyavattheti idaŋ satthā jetavane viharanto ekaŋ lolabhikkhuŋ

ārabbha kathesi. So kira lolo ahosi paccayaluddho, ācariyupajjhāyavattādīni

chađđetvā pātova sāvatthiŋ pavisitvā visākhāya (p. 3.494) gehe anekakhādanīyaparivāraŋ yāguŋ pivitvā nānaggarasasālimaŋsodanaŋ bhuñjitvāpi tena

atitto tato cūļa-anāthapiņđikassa mahā-anāthapiņđikassa kosalaraññoti

tesaŋ tesaŋ nivesanāni sandhāya vicari. Athekadivasaŋ tassa lolabhāvaŋ

ārabbha dhammasabhāyaŋ kathaŋ samuţţhāpesuŋ. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte taŋ bhikkhuŋ pakkosāpetvā ‘saccaŋ kira tvaŋ bhikkhu lolo’ ti

pucchitvā ‘saccaŋ, bhante’ ti vutte ‘bhikkhu kasmā lolosi, pubbepi tvaŋ lola-bhāvena bārāņasiyaŋ hatthikuņapādīni khāditvā vicaranto tehi atitto tato nikkhamitvā gangātīre vicaranto himavantaŋ pavaţţho’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente eko lolakāko bārāņasiyaŋ

hatthikuņapādīni khāditvā vicaranto tehi atitto ‘gangākūle macchamataŋ

khādissāmī’ ti gantvā tattha matamacche khādanto katipāhaŋ vasitvā himavantaŋ pavisitvā nānāphalāphalāni khādanto bahumacchakacchapaŋ

mahantaŋ padumasaraŋ patvā tattha suvaņņavaņņe dve cakkavāke sevālaŋ

khāditvā vasante disvā ‘ime ativiya vaņņasampannā sobhaggappattā,

imesaŋ bhojanaŋ manāpaŋ bhavissati, imesaŋ bhojanaŋ pucchitvā

ahampi tadeva bhuñjitvā suvaņņavaņņo bhavissāmī’ ti cintetvā tesaŋ

santikaŋ gantvā paţisanthāraŋ katvā ekasmiŋ sākhapariyante nisīditvā

tesaŋ pasaŋsanapaţisaŋyuttaŋ kathaŋ kathento paţhamaŋ gāthamāha–

69. ‘Kāsāyavatthe sakuņe vadāmi, duve duve nandamane carante;

kaŋ aņđajaŋ aņđajā mānusesu, jātiŋ pasaŋsanti tadingha brūthā’ ti.

Tattha kāsāyavattheti suvaņņavaņņe kāsāyavatthe viya. Duve duveti dve

dve hutvā. Nandamaneti tuţţhacitte. Kaŋ aņđajaŋ aņđajā mānusesu jātiŋ

pasaŋsantīti ambho aņđajā tumhe manussesu pasaŋsantā kaŋ aņđajaŋ

jātiŋ kataraŋ nāma aņđajanti vatvā pasaŋsanti, kaŋ sakuņaŋ (p. 3.495)

nāmāti vatvā tumhe manussānaŋ antare vaņņentīti attho. ‘Kaŋ aņđajaŋ

aņđajamānusesū’ tipi pāţho. Tassattho– tumhe aņđajesu ca mānusesu ca

kataraŋ aņđajanti vatvā pasaŋsantīti.

Taŋ sutvā cakkavāko dutiyaŋ gāthamāha–

70. ‘Amhe manussesu manussahiŋsa, anubbate cakkavāke vadanti;

kalyāņabhāvamhe dijesu sammatā, abhirūpā vicarāma aņņave’ ti.

Tattha manussahiŋsāti kāko manusse hiŋsati viheţheti, tena naŋ evaŋ ālapati. Anubbateti aññamaññaŋ anugate sammodamāne viyasaŋvāse. Cakkavāketi cakkavākā nāma sā aņđajajātīti pasaŋsanti vaņņenti kathenti.

Dijesūti yattakā pakkhino nāma, tesu mayaŋ ‘kalyāņabhāvā’ tipi manussesu

sammatā. Dutiye atthavikappe manussesu amhe ‘cakkavākā’ tipi vadanti,

dijesu pana mayaŋ ‘kalyāņabhāvā’ ti sammatā, ‘kalyāņabhāvā’ ti no dijā

vadantīti attho. Aņņaveti imasmiŋ ţhāne saro ‘aņņavo’ ti vutto, imasmiŋ

padumasare mayameva dve janā paresaŋ ahiŋsanato abhirūpā vicarāmāti attho. Imissāya pana gāthāya catutthapadaŋ ‘na ghāsahetūpi karoma pāpan’-ti paţhanti. Tassattho– yasmā mayaŋ ghāsahetūpi pāpaŋ na karoma, tasmā ‘kalyāņabhāvā’ ti amhe manussesu ca dijesu ca sammatā.

Taŋ sutvā kāko tatiyaŋ gāthamāha–

71. ‘Kiŋ aņņave kāni phalāni bhuñje, maŋsaŋ kuto khādatha cakkavākā;

kiŋ bhojanaŋ bhuñjatha vo anomā, balañca vaņņo ca anapparūpā’ ti.

Tattha kinti pucchāvasena ālapanaŋ, kiŋ bho cakkavākāti vuttaŋ hoti.

Aņņaveti imasmiŋ sare. Bhuñjeti bhuñjatha, kiŋ bhuñjathāti attho (p. 3.496)

maŋsaŋ kuto khādathāti katarapāņānaŋ sarīrato maŋsaŋ khādatha.

Bhuñjatha voti vokāro nipātamattaŋ, parapadena vāssa sambandho

‘balañca vā vaņņo ca anapparūpā’ ti.

Tato cakkavāko catutthaŋ gāthamāha–

72. ‘Na aņņave santi phalāni dhanka, maŋsaŋ kuto khādituŋ cakkavāke;

sevālabhakkhamha apāņabhojanā, na ghāsahetūpi karoma pāpan’ ti.

Tattha cakkavāketi cakkavākassa. Apāņabhojanāti pāņakarahita-udakabho-janā. Amhākañhi sevālañceva udakañca bhojananti dasseti. Na ghāsahetūti tumhādisā viya mayaŋ ghāsahetu pāpaŋ na karomāti.

Tato kāko dve gāthā abhāsi–

73. ‘Na me idaŋ ruccati cakkavāka, asmiŋ bhave bhojanasannikāso;

ahosi pubbe tato me aññathā, icceva me vimati ettha jātā.

74. ‘Ahampi maŋsāni phalāni bhuñje, annāni ca loņiyateliyāni;

rasaŋ manussesu labhāmi bhottuŋ, sūrova sangāmamukhaŋ vijetvā; na ca me tādiso vaņņo, cakkavāka yathā tavā’ ti.

Tattha idanti idaŋ tumhākaŋ bhuñjanabhojanaŋ mayhaŋ na ruccati.

Asmiŋ bhave bhojanasannikāsoti imasmiŋ bhave bhojanasannikāso yaŋ

imasmiŋ cakkavākabhave bhojanaŋ, tvaŋ tena sannikāso taŋsadiso tada-nurūpo ahosi, ativiya pasannasarīrosīti attho. Tato me aññathāti (p. 3.497) yaŋ mayhaŋ pubbe tumhe disvāva ete ettha nānāvidhāni phalāni ceva maccha-maŋsañca khādanti, tena evaŋ sobhaggappattāti ahosi, idāni me tato aññathā hotīti attho. Icceva meti eteneva me kāraņena ettha tumhākaŋ sarī-ravaņņe vimati jātā ‘kathaŋ nu kho ete evarūpaŋ lūkhabhojanaŋ bhuñjantā vaņņavanto jātā’ ti. Ahampīti ahañhi, ayameva vā pāţho. BhuñjeTi bhuñjāmi.

Annāni cāti bhojanāni ca. Loņiyateliyānīti loņatelayuttāni. Rasanti manussesu paribhogaŋ paņītarasaŋ. Vijetvāti yathā sūro vīrayodho sangāmamukhaŋ vijetvā vilumpitvā paribhuñjati, tathā vilumpitvā paribhuñjāmīti attho. Yathā tavāti evaŋ paņītaŋ bhojanaŋ bhuñjantassapi mama tādiso vaņņo natthi, yādiso tava vaņņo, tena tava vacanaŋ na saddahāmīti dīpeti.

Athassa vaņņasampattiyā abhāvakāraņaŋ attano ca bhāvakāraņaŋ kathento cakkavāko sesagāthā abhāsi–

75. ‘Asuddhabhakkhosi khaņānupātī, kicchena te labbhati annapānaŋ;

na tussasī rukkhaphalehi dhanka, maŋsāni vā yāni susānamajjhe.

76. ‘Yo sāhasena adhigamma bhoge, paribhuñjati dhanka khaņānupātī;

tato upakkosati naŋ sabhāvo, upakkuţţho vaņņabalaŋ jahāti.

77. ‘Appampi ce nibbutiŋ bhuñjatī yadi, asāhasena aparūpaghātī;

balañca vaņņo ca tadassa hoti, na hi sabbo āhāramayena vaņņo’ ti.

Tattha asuddhabhakkhosīti tvaŋ thenetvā vañcetvā bhakkhanato asuddha-bhakkho asi. Khaņānupātīti pamādakkhaņe anupatanasīlo. Kicchena (p. 3.498) teti tayā dukkhena annapānaŋ labbhati. Maŋsāni vā yānīti yāni vā susāna-majjhe maŋsāni, tehi na tussasi. Tatoti pacchā. Upakkosati naŋ sabhāvoti attāva taŋ puggalaŋ garahi. Upakkuţţhoti attanāpi parehipi upakkuţţho gara-hito vippaţisāritāya vaņņañca balañca jahāsi. Nibbutiŋ bhuñjatī yadīti yadi pana paraŋ aviheţhetvā appakampi dhammaladdhaŋ nibbutibhojanaŋ bhuñjati. Tadassa hotīti tadā assa paņđitassa sarīre balañca vaņņo ca hoti. Āhāramayenāti nānappakārena āhāreneva. Idaŋ vuttaŋ hoti– bho kāka, vaņņo nāmesa catusamuţţhāno, so na āhāramatteneva hoti, utucittakamme-hipi hotiyevāti.

Evaŋ cakkavāko anekapariyāyena kākaŋ garahi. Kāko harāyitvā ‘na mayhaŋ tava vaņņena attho, kā kā’ ti vassanto palāyi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne lolabhikkhu anāgāmiphale patiţţhahi. Tadā kāko lolabhikkhu ahosi, cakkavākī rāhulamātā, cakkavāko pana ahameva ahosinti.

Cakkavākajātakavaņņanā aţţhamā.

[435] 9. Haliddirāgajātakavaņņanā

Sutitikkhanti idaŋ satthā jetavane viharanto thullakumārikāpalobhanaŋ ārabbha kathesi. Vatthu terasakanipāte cūļanāradajātake (jā. 1.13.40 ādayo)

āvi bhavissati. Atītavatthumhi pana sā kumārikā tassa tāpasakumārassa

sīlaŋ bhinditvā attano vase ţhitabhāvaŋ ñatvā ‘imaŋ vañcetvā manussapathaŋ nessāmī’ ti cintetvā ‘rūpādikāmaguņavirahite araññe rakkhitasīlaŋ

nāma na mahapphalaŋ hoti, manussapathe rūpādīnaŋ paccupaţţhāne maha-pphalaŋ hoti, ehi mayā saddhiŋ tattha gantvā sīlaŋ rakkhāhi, kiŋ te araññe-nā’ ti vatvā paţhamaŋ gāthamāha–

78. ‘Sutitikkhaŋ (p. 3.499) araññamhi, pantamhi sayanāsane;

ye ca gāme titikkhanti, te uļāratarā tayā’ ti.

Tattha sutitikkhanti suţţhu adhivāsanaŋ. TitikkhantīTi sītādīni adhivāsenti.

Taŋ sutvā tāpasakumāro ‘pitā me araññaŋ gato, tasmiŋ āgate taŋ āpucchitvā gamissāmī’ ti āha. Sā cintesi ‘pitā kirassa atthi, sace maŋ so passissati, kājakoţiyā maŋ pothetvā vināsaŋ pāpessati, mayā paţhamameva

gantabban’ ti. Atha naŋ sā ‘tena hi ahaŋ maggasaññaŋ kurumānā paţhamataraŋ gamissāmi, tvaŋ pacchā āgacchāhī’ ti vatvā agamāsi. So tassā gatakāle neva dārūni āhari, na pānīyaŋ, na paribhojanīyaŋ upaţţhāpesi, kevalaŋ

pajjhāyantova nisīdi, pitu āgamanakāle paccuggamanaŋ nākāsi. Atha naŋ

pitā ‘itthīnaŋ vasaŋ gato eso’ ti ñatvāpi ‘kasmā tāta, neva dārūni āhari, na

pānīyaŋ, na paribhojanīyaŋ upaţţhāpesi, pajjhāyantoyeva pana nisinnosī’ ti

āha. Atha naŋ tāpasakumāro ‘tāta, araññe kira rakkhitasīlaŋ nāma na mahapphalaŋ hoti, manussapathe mahapphalaŋ, ahaŋ tattha gantvā sīlaŋ

rakkhissāmi, sahāyo me maŋ “āgaccheyyāsī” ti vatvā purato gato, ahaŋ

teneva saddhiŋ gamissāmi, tattha pana vasantena mayā kataro puriso sevi-tabbo’ ti pucchanto dutiyaŋ gāthamāha–

79. ‘Araññā gāmamāgamma, kiŋsīlaŋ kiŋvataŋ ahaŋ;

purisaŋ tāta seveyyaŋ, taŋ me akkhāhi pucchito’ ti.

Athassa pitā kathento sesagāthā abhāsi–

80. ‘Yo te vissāsaye tāta, vissāsañca khameyya te;

sussūsī ca titikkhī ca, taŋ bhajehi ito gato.

81. ‘Yassa kāyena vācāya, manasā natthi dukkaţaŋ;

urasīva patiţţhāya, taŋ bhajehi ito gato.

82. ‘Yo ca dhammena carati, carantopi na maññati;

visuddhakāriŋ sappaññaŋ, taŋ bhajehi ito gato.

83. ‘Haliddirāgaŋ (p. 3.500) kapicittaŋ, purisaŋ rāgavirāginaŋ;

tādisaŋ tāta mā sevi, nimmanussampi ce siyā.

84. ‘Āsīvisaŋva kupitaŋ, mīļhalittaŋ mahāpathaŋ;

ārakā parivajjehi, yānīva visamaŋ pathaŋ.

85. ‘Anatthā tāta vađđhanti, bālaŋ accupasevato;

māssu bālena saŋgacchi, amitteneva sabbadā.

86. ‘Taŋ tāhaŋ tāta yācāmi, karassu vacanaŋ mama;

māssu bālena saŋgacchi, dukkho bālehi sangamo’ ti.

Tattha yo te vissāsayeti yo tava vissāseyya. Khameyya teti yo ca tava attani tayā kataŋ vissāsaŋ khameyya. Sussūsī ca titikkhī cāti tava vacanaŋ sussūsāya ceva vacanādhivāsanena ca samannāgato bhaveyyāti attho. Ura-sīva patiţţhāyāti yathā mātu urasi putto patiţţhāti, evaŋ patiţţhahitvā attano mātaraŋ viya maññamāno taŋ bhajeyyāsīti vadati. Yo ca dhammena cara-tīti yo tividhena sucaritena dhammena iriyati. Na maññatīti tathā carantopi ‘ahaŋ dhammaŋ carāmī’ ti mānaŋ na karoti. Visuddhakārinti visuddhānaŋ dasakusalakammapathānaŋ kārakaŋ.

Rāgavirāginanti rāginañca virāginañca rajjitvā tankhaņaññeva virajjanasa-bhāvaŋ. Nimmanussampi ce siyāti sacepi sakalajambudīpatalaŋ nimma-nussaŋ hoti, soyeva eko manusso tiţţhati, tathāpi tādisaŋ mā sevi. Mahāpa-thanti gūthamakkhitaŋ maggaŋ viya. Yānīvāti yānena gacchanto viya. Visa-manti ninna-unnatakhāņupāsāņādivisamaŋ. Bālaŋ accupasevatoti bālaŋ appaññaŋ atisevantassa. Sabbadāti tāta, bālena saha saŋvāso nāma amitta-saŋvāso viya sabbadā niccakālameva dukkho. Taŋ tāhanti tena kāraņena taŋ ahaŋ.

So evaŋ pitarā ovadito ‘tāta, ahaŋ manussapathaŋ gantvā tumhādise

paņđite na labhissāmi, tattha gantuŋ bhāyāmi, idheva tumhākaŋ santike

vasissāmī’ ti āha. Athassa bhiyyopi ovādaŋ datvā kasiņaparikammaŋ (p. 3.501) ācikkhi. So na cirasseva abhiññāsamāpattiyo nibbattetvā saddhiŋ pitarā brahmalokaparāyaņo ahosi.

Satthā imaŋ dhammadesanaŋ āharitvā saccāni pakāsetvā jātakaŋ samo-dhānesi, saccapariyosāne ukkaņţhitabhikkhu sotāpattiphale patiţţhahi.

Tadā tāpasakumāro ukkaņţhitabhikkhu ahosi, kumārikā thullakumārikāva, pitā tāpaso pana ahameva ahosinti.

Haliddirāgajātakavaņņanā navamā.

[436] 10. Samuggajātakavaņņanā

Kuto nu āgacchathāti idaŋ satthā jetavane viharanto ukkaņţhitabhikkhuŋ

ārabbha kathesi. Tañhi satthā ‘saccaŋ kira tvaŋ bhikkhu ukkaņţhitosī’ ti

pucchitvā ‘saccaŋ, bhante’ ti vutte ‘kasmā bhikkhu mātugāmaŋ patthesi,

mātugāmo nāmesa asabbho akataññū, pubbe dānavarakkhasā gilitvā

kucchinā pariharantāpi mātugāmaŋ rakkhituŋ ekapurisanissitaŋ kātuŋ

nāsakkhiŋsu, tvaŋ kathaŋ sakkhissasī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente bodhisatto kāme pahāya

himavantaŋ pavisitvā isipabbajjaŋ pabbajitvā abhiññā ca samāpattiyo ca

nibbattetvā phalāphalena yāpento vihāsi. Tassa paņņasālāya avidūre eko

dānavarakkhaso vasati. So antarantarā mahāsattaŋ upasankamitvā

dhammaŋ suņāti, aţaviyaŋ pana manussānaŋ sañcaraņamagge ţhatvā āgatāgate manusse gahetvā khādati. Tasmiŋ kāle ekā kāsiraţţhe kuladhītā uttamarūpadharā aññatarasmiŋ paccantagāme nivutthā hoti. Tassā ekadivasaŋ

mātāpitūnaŋ dassanatthāya gantvā paccāgamanakāle parivāramanusse

disvā so dānavo bheravarūpena pakkhandi. Manussā bhītā gahitagahitāvudhāni chađđetvā palāyiŋsu. Dānavo yāne nisinnaŋ abhirūpaŋ mātugāmaŋ

disvā paţibaddhacitto hutvā taŋ attano guhaŋ netvā bhariyaŋ akāsi. Tato

paţţhāya sappitelataņđulamacchamaŋsādīni ceva madhuraphalāphalāni ca

āharitvā taŋ posesi, vatthālankārehi ca naŋ alankaritvā rakkhaņatthāya

ekasmiŋ karaņđake pakkhipitvā (p. 3.502) karaņđakaŋ gilitvā kucchinā pariharati. So ekadivasaŋ nhāyitukāmatāya ekaŋ saraŋ gantvā karaņđakaŋ

uggilitvā taŋ tato nīharitvā nhāpetvā vilimpetvā alankāretvā ‘thokaŋ tava

sarīraŋ utuŋ gaņhāpehī’ ti taŋ karaņđakasamīpe ţhapetvā sayaŋ nhānatitthaŋ otaritvā taŋ anāsankamāno thokaŋ dūraŋ gantvā nhāyi.

Tasmiŋ samaye vāyussaputto nāma vijjādharo sannaddhakhaggo ākā-sena gacchati. Sā taŋ disvā ‘ehī’ ti hatthamuddaŋ akāsi, vijjādharo khippaŋ otari. Atha naŋ sā karaņđake pakkhipitvā dānavassa āgamanaŋ olokentī karaņđakūpari nisīditvā taŋ āgacchantaŋ disvā tassa attānaŋ dassetvā tasmiŋ karaņđakasamīpaŋ asampatteyeva karaņđakaŋ vivaritvā anto pavi-sitvā vijjādharassa upari nipajjitvā attano sāţakaŋ pārupi. Dānavo āgantvā karaņđakaŋ asodhetvā ‘mātugāmoyeva me’ ti saññāya karaņđakaŋ gilitvā attano guhaŋ gacchanto antarāmagge cintesi ‘tāpaso me ciraŋ diţţho, ajja tāva naŋ gantvā vandissāmī’ ti. So tassa santikaŋ agamāsi. Tāpasopi naŋ dūratova āgacchantaŋ disvā dvinnaŋ janānaŋ kucchigatabhāvaŋ ñatvā sallapanto paţhamaŋ gāthamāha–

87. ‘Kuto nu āgacchatha bho tayo janā, svāgatā etha nisīdathāsane;

kaccittha, bhonto kusalaŋ anāmayaŋ, cirassamabbhāgamanañhi vo idhā’ ti.

Tattha bhoti ālapanaŋ. Kaccitthāti kacci hotha bhavatha vijjatha. Bhontoti puna ālapanto āha. Kusalaŋ anāmayanti kacci tumhākaŋ kusalaŋ ārogyaŋ. Cirassamabbhāgamanañhi vo idhāti ajja tumhākaŋ idha abbhāgamanañca ciraŋ jātaŋ.

Taŋ sutvā dānavo ‘ahaŋ imassa tāpasassa santikaŋ ekakova āgato, ayañca tāpaso “tayo janā” ti vadati, kiŋ nāmesa katheti, kiŋ nu kho sabhāvaŋ ñatvā katheti, udāhu ummattako hutvā vilapatī’ ti cintetvā tāpasaŋ upasanka-mitvā vanditvā ekamantaŋ nisīditvā tena saddhiŋ sallapanto dutiyaŋ gātha-māha–

88. ‘Ahameva (p. 3.503) eko idha majja patto, na cāpi me dutiyo koci vijjati;

kimeva sandhāya te bhāsitaŋ ise, kuto nu āgacchatha bho tayo janā’ ti.

Tattha idha majjāti idha ajja. Kimeva sandhāya te bhāsitaŋ iseti bhante, isi kiŋ nāmetaŋ sandhāya tayā bhāsitaŋ, pākaţaŋ tāva me katvā kathehīti.

Tāpaso ‘ekaŋsenevāvuso sotukāmosī’ ti pucchitvā ‘āma, bhante’ ti vutte ‘tena hi suņāhī’ ti vatvā tatiyaŋ gāthamāha–

89. ‘Tuvañca eko bhariyā ca te piyā, samuggapakkhittanikiņņamantare;

sā rakkhitā kucchigatāva te sadā, vāyussaputtena sahā tahiŋ ratā’ ti.

Tattha tuvañca ekoti paţhamaŋ tāva tvaŋ eko jano. Pakkhittanikiņņamanta-reti pakkhittānikiņņa-antare taŋ tattha bhariyaŋ rakkhitukāmena sadā tayā samugge pakkhittā saddhiŋ samuggena nikiņņā antare, antokucchiyaŋ ţhapitāti attho. Vāyussaputtena sahāti evaŋnāmakena vijjādharena saddhiŋ. Tahiŋ ratāti tattha tava antokucchiyaññeva kilesaratiyā ratā. So dāni tvaŋ mātugāmaŋ ‘ekaŋ purisanissitaŋ karissāmī’ ti kucchināpi pariharanto tassā jāraŋ ukkhipitvā carasīti.

Taŋ sutvā dānavo ‘vijjādharā nāma bahumāyā honti, sacassa khaggo hatthagato bhavissati, kucchiŋ me phāletvāpi palāyissatī’ ti bhītatasito hutvā khippaŋ karaņđakaŋ uggilitvā purato ţhapesi. Satthā abhisambuddho hutvā taŋ pavattiŋ pakāsento catutthaŋ gāthamāha–

90. ‘Saŋviggarūpo (p. 3.504) isinā viyākato, so dānavo tattha samuggamu-ggili;

addakkhi bhariyaŋ sucimāladhāriniŋ, vāyussaputtena sahā tahiŋ rata-n’ ti.

Tattha addakkhīti so karaņđakaŋ vivaritvā addasa.

Karaņđake pana vivaţamatteyeva vijjādharo vijjaŋ jappitvā khaggaŋ

gahetvā ākāsaŋ pakkhandi. Taŋ disvā dānavo mahāsattassa tussitvā thuti-pubbangamā sesagāthā abhāsi–

91. ‘Sudiţţharūpamuggatapānuvattinā, hīnā narā ye pamadāvasaŋ gatā;

yathā have pāņarivettha rakkhitā, duţţhā mayī aññamabhippamodayi.

92. ‘Divā ca ratto ca mayā upaţţhitā, tapassinā jotirivā vane vasaŋ;

sā dhammamukkamma adhammamācari, akiriyarūpo pamadāhi santhavo.

93. ‘Sarīramajjhamhi ţhitāti maññahaŋ, mayhaŋ ayanti asatiŋ asaññataŋ;

sā dhammamukkamma adhammamācari, akiriyarūpo pamadāhi santhavo.

94. ‘Surakkhitaŋ meti kathaŋ nu vissase, anekacittāsu na hatthi rakkhaņā;

etā hi pātālapapātasannibhā, etthappamatto byasanaŋ nigacchati.

95. ‘Tasmā hi te sukhino vītasokā, ye mātugāmehi caranti nissaţā;

etaŋ sivaŋ uttamamābhipatthayaŋ, na mātugāmehi kareyya santhava-n’ ti.

Tattha (p. 3.505) sudiţţharūpamuggatapānuvattināti bhante, isi uggatapānu-vattinā tayā sudiţţharūpaŋ idaŋ kāraņaŋ. Hīnāti nīcā. Yathā have pāņari-vettha rakkhitāti ayaŋ mayā attano pāņā viya ettha antokucchiyaŋ parihara-ntena rakkhitā. Duţţhā mayīti idāni mayi mittadubbhikammaŋ katvā duţţhā aññaŋ purisaŋ abhippamodati. Jotirivā vane vasanti vane vasantena tapa-ssinā aggi viya mayā upaţţhitā paricaritā. Sā dhammamukkammāti sā esā dhammaŋ okkamitvā atikkamitvā. Akiriyarūpoti akattabbarūpo. Sarīrama-jjhamhi ţhitāti maññahaŋ, mayhaŋ ayanti asatiŋ asaññatanti imaŋ asatiŋ asappurisadhammasamannāgataŋ asaññataŋ dussīlaŋ ‘mayhaŋ sarīrama-jjhamhi ţhitā’ ti ca ‘mayhaŋ ayan’ ti ca maññāmi.

Surakkhitaŋ meti kathaŋ nu vissaseti ayaŋ mayā surakkhitāti kathaŋ

paņđito vissāseyya, yatra hi nāma mādisopi antokucchiyaŋ rakkhanto

rakkhituŋ nāsakkhi. Pātālapapātasannibhāti lokassādena duppūraņīyattā

mahāsamudde pātālasankhātena papātena sadisā. EtthappamattoTi etāsu

evarūpāsu nigguņāsu pamatto puriso mahābyasanaŋ pāpuņāti. Tasmā hīti yasmā mātugāmavasaŋ gatā mahāvināsaŋ pāpuņanti, tasmā ye mātugā-mehi nissaţā hutvā caranti, te sukhino. Etaŋ sivanti yadetaŋ mātugāmato nissaţānaŋ visaŋsaţţhānaŋ caraņaŋ, etaŋ jhānasukhameva sivaŋ khemaŋ uttamaŋ abhipatthetabbaŋ, etaŋ patthayamāno mātugāmehi saddhiŋ santhavaŋ na kareyyāti.

Evañca pana vatvā dānavo mahāsattassa pādesu nipatitvā ‘bhante, tumhe nissāya mayā jīvitaŋ laddhaŋ, ahaŋ imāya pāpadhammāya vijjādharena mārāpito’ ti mahāsattaŋ abhitthavi. Sopissa dhammaŋ desetvā ‘imissā mā kiñci pāpaŋ akāsi, sīlāni gaņhāhī’ ti taŋ pañcasu sīlesu patiţţhāpesi. Dānavo ‘ahaŋ kucchinā pariharantopi taŋ rakkhituŋ na sakkomi, añño ko rakkhissa-tī’ ti taŋ uyyojetvā attano araññameva agamāsi.

Satthā (p. 3.506) imaŋ dhammadesanaŋ āharitvā saccāni pakāsetvā

jātakaŋ samodhānesi, saccapariyosāne ukkaņţhitabhikkhu sotāpattiphale

patiţţhahi. Tadā dibbacakkhukatāpaso ahameva ahosinti.

Samuggajātakavaņņanā dasamā.

[437] 11. Pūtimaŋsajātakavaņņanā

Na kho me ruccatīti idaŋ satthā jetavane viharanto indriya-asaŋvaraŋ ārabbha kathesi. Ekasmiñhi samaye bahū bhikkhū indriyesu aguttadvārā ahesuŋ. Satthā ‘ime bhikkhū ovadituŋ vaţţatī’ ti ānandattherassa vatvā ani-yamavasena bhikkhusanghaŋ sannipātāpetvā alankatapallankavaramajjha-gato bhikkhū āmantetvā ‘na, bhikkhave, bhikkhunā nāma rūpādīsu subhani-mittavasena nimittaŋ gahetuŋ vaţţati, sace hi tasmiŋ samaye kālaŋ karoti, nirayādīsu nibbattati, tasmā rūpādīsu subhanimittaŋ mā gaņhatha.

Bhikkhunā nāma rūpādigocarena na bhavitabbaŋ, rūpādigocarā hi diţţheva

dhamme mahāvināsaŋ pāpuņanti, tasmā varaŋ, bhikkhave, tattāya ayosalākāya ādittāya sampajjalitāya sajotibhūtāya cakkhundriyaŋ sampaliman’ ti vitthāretvā ‘tumhākaŋ rūpaŋ olokanakālopi atthi anolokanakālopi. Olokanakāle subhavasena anoloketvā asubhavaseneva olokeyyātha, evaŋ

attano gocarā na parihāyissatha. Ko pana tumhākaŋ gocaroti? Cattāro satipaţţhānā, cattāro sammappadhānā, cattāro iddhipādā, ariyo aţţhangiko

maggo, nava lokuttaradhammā. Etasmiñhi vo gocare carantānaŋ na

lacchati māro otāraŋ, sace pana kilesavasikā hutvā subhanimittavasena olo-kessatha, pūtimaŋsasingālo viya attano gocarā parihāyissathā’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente himavantapadese araññāyatane pabbataguhāyaŋ anekasatā eļakā vasanti. Tesaŋ vasanaţţhānato avidūre ekissā guhāya pūtimaŋso nāma singālo veņiyā nāma bhariyāya

saddhiŋ vasati. So ekadivasaŋ bhariyāya saddhiŋ vicaranto (p. 3.507) te

eļake disvā ‘ekena upāyena imesaŋ maŋsaŋ khādituŋ vaţţatī’ ti cintetvā upāyena ekekaŋ eļakaŋ māresi. Te ubhopi eļakamaŋsaŋ khādantā thāma-sampannā thūlasarīrā ahesuŋ. Anupubbena eļakā parikkhayaŋ agamaŋsu. Tesaŋ antare meņđamātā nāma ekā eļikā byattā ahosi upāyakusalā. Singālo taŋ māretuŋ asakkonto ekadivasaŋ bhariyāya saddhiŋ sammantento ‘bhadde, eļakā khīņā, imaŋ eļikaŋ ekena upāyena khādituŋ vaţţati, ayaŋ panettha upāyo, tvaŋ ekikāva gantvā etāya saddhiŋ sakhī hohi, atha te tāya saddhiŋ vissāse uppanne ahaŋ matālayaŋ karitvā nipajjissāmi, tvaŋ etaŋ upasankamitvā “eļike sāmiko me mato, ahañca anāthā, ţhapetvā taŋ añño me ñātako natthi, ehi roditvā kanditvā tassa sarīrakiccaŋ karissāmā” ti vatvā taŋ gahetvā āgaccheyyāsi, atha naŋ ahaŋ uppatitvā gīvāya đaŋsitvā māre-ssāmī’ ti āha.

Sā ‘sādhū’ ti sampaţicchitvā tāya saddhiŋ sakhibhāvaŋ katvā vissāse uppanne eļikaŋ tathā avoca. Eļikā ‘āļi singāli tava sāmikena sabbe mama ñātakā khāditā, bhāyāmi na sakkomi gantun’ ti āha. ‘Āļi, mā bhāyi, matako kiŋ karissatī’ ti? ‘Kharamanto te sāmiko, bhāyāmevāhan’ ti sā evaŋ vatvāpi tāya punappunaŋ yāciyamānā ‘addhā mato bhavissatī’ ti sampaţicchitvā tāya saddhiŋ pāyāsi. Gacchantī pana ‘ko jānāti, kiŋ bhavissatī’ ti tasmiŋ āsankāya singāliŋ purato katvā singālaŋ pariggaņhantīyeva gacchati. Singālo tāsaŋ padasaddaŋ sutvā ‘āgatā nu kho eļikā’ ti sīsaŋ ukkhipitvā akkhīni parivattetvā olokesi. Eļikā taŋ tathā karontaŋ disvā ‘ayaŋ pāpa-dhammo maŋ vañcetvā māretukāmo matālayaŋ dassetvā nipanno’ ti niva-ttitvā palāyantī singāliyā ‘kasmā palāyasī’ ti vutte taŋ kāraņaŋ kathentī paţhamaŋ gāthamāha–

96. ‘Na kho me ruccati āļi, pūtimaŋsassa pekkhanā;

etādisā sakhārasmā, ārakā parivajjaye’ ti.

Tattha (p. 3.508) āļīti ālapanaŋ, sakhi sahāyiketi attho. Etādisā sakhāra-smāti evarūpā sahāyakā apakkamitvā taŋ sahāyakaŋ ārakā parivajjeyyāti attho.

Evañca pana vatvā sā nivattitvā attano vasanaţţhānameva gatā. Singālī taŋ nivattetuŋ asakkontī tassā kujjhitvā attano sāmikasseva santikaŋ gantvā pajjhāyamānā nisīdi. Atha naŋ singālo garahanto dutiyaŋ gāthamāha–

97. ‘Ummattikā ayaŋ veņī, vaņņeti patino sakhiŋ;

pajjhāyi paţigacchantiŋ, āgataŋ meņđamātaran’ ti.

Tattha veņīti tassā nāmaŋ. Vaņņeti patino sakhinti paţhamameva attano sakhiŋ eļikaŋ ‘mayi sinehā vissāsikā āgamissati no santikaŋ, matālayaŋ karohī’ ti patino santike vaņņeti. Atha naŋ sā idāni āgataŋ mama santikaŋ anāgantvāva paţigacchantiŋ meņđamātaraŋ pajjhāyati anusocatīti.

Taŋ sutvā singālī tatiyaŋ gāthamāha–

98. ‘Tvaŋ khosi samma ummatto, dummedho avicakkhaņo;

yo tvaŋ matālayaŋ katvā, akālena vipekkhasī’ ti.

Tattha avicakkhaņoti vicāraņapaññārahito. Akālena vipekkhasīti eļikāya attano santikaŋ anāgatāyeva olokesīti attho.

99. ‘Na akāle vipekkhayya, kāle pekkheyya paņđito;

pūtimaŋsova pajjhāyi, yo akāle vipekkhatī’ ti.– ayaŋ abhisambuddha-gāthā;

Tattha akāleti kāmaguņe ārabbha subhavasena cittuppādakāle. Ayañhi

bhikkhuno rūpaŋ oloketuŋ akālo nāma. Kāleti asubhavasena anussativasena kasiņavasena vā rūpaggahaņakāle. Ayañhi (p. 3.509) bhikkhuno rūpaŋ

oloketuŋ kālo nāma. Tattha akāle sārattakāle rūpaŋ olokentā mahāvināsaŋ

pāpuņantīti haritacajātakalomasakassapajātakādīhi dīpetabbaŋ. Kāle asubhavasena olokentā arahatte patiţţhahantīti asubhakammikatissattheravatthunā kathetabbaŋ. Pūtimaŋsova pajjhāyīti bhikkhave, yathā pūtimaŋsasi-ngālo akāle eļikaŋ oloketvā attano gocarā parihīno pajjhāyati, evaŋ bhikkhu akāle subhavasena rūpaŋ oloketvā satipaţţhānādigocarā parihīno diţţha-dhamme samparāyepi socati pajjhāyati kilamatīti.

Veņīpi kho singālī pūtimaŋsaŋ assāsetvā ‘sāmi, mā cintesi, ahaŋ taŋ punapi upāyena ānessāmi, tvaŋ āgatakāle appamatto gaņheyyāsī’ ti vatvā tassā santikaŋ gantvā ‘āļi, tava āgatakāleyeva no attho jāto, tava āgatakāla-smiŋyeva hi me sāmiko satiŋ paţilabhi, idāni jīvati, ehi tena saddhiŋ paţisa-nthāraŋ karohī’ ti vatvā pañcamaŋ gāthamāha–

100. ‘Piyaŋ kho āļi me hotu, puņņapattaŋ dadāhi me;

pati sañjīvito mayhaŋ, eyyāsi piyapucchikā’ ti.

Tattha puņņapattaŋ dadāhi meti piyakkhānaŋ akkhāyikā mayhaŋ tuţţhi-dānaŋ dehi. Pati sañjīvito mayhanti mama sāmiko sañjīvito uţţhito arogoti attho. Eyyāsīti mayā saddhiŋ āgaccha.

Eļikā ‘ayaŋ pāpadhammā maŋ vañcetukāmā, ayuttaŋ kho pana paţipa-kkhakaraņaŋ, upāyeneva naŋ vañcessāmī’ ti cintetvā chaţţhaŋ gāthamāha–

101. ‘Piyaŋ kho āļi te hotu, puņņapattaŋ dadāmi te;

mahatā parivārena, essaŋ kayirāhi bhojanan’ ti.

Tattha essanti āgamissāmi. Āgacchamānā ca attano ārakkhaŋ katvā mahantena parivārena āgamissāmīti.

Atha (p. 3.510) naŋ singālī parivāraŋ pucchantī sattamaŋ gāthamāha–

102. ‘Kīdiso tuyhaŋ parivāro, yesaŋ kāhāmi bhojanaŋ;

kiŋ nāmakā ca te sabbe, te me akkhāhi pucchitā’ ti.

Sā ācikkhantī aţţhamaŋ gāthamāha–

103. ‘Māliyo caturakkho ca, pingiyo atha jambuko;

ediso mayhaŋ parivāro, tesaŋ kayirāhi bhojanan’ ti.

Tattha te meti te parivāre mayhaŋ ācikkhi. Māliyoti-ādīni catunnaŋ suna-khānaŋ nāmāni. ‘Tattha ekekassa pañca pañca sunakhasatāni parivārenti, evaŋ dvīhi sunakhasahassehi parivāritā āgamissāmī’ ti vatvā ‘sace te bhojanaŋ na labhissanti, tumhe dvepi jane māretvā khādissantī’ ti āha.

Taŋ sutvā singālī bhītā ‘alaŋ imissā tattha gamanena, upāyenassā anāga-manameva karissāmī’ ti cintetvā navamaŋ gāthamāha–

104. ‘Nikkhantāya agārasmā, bhaņđakampi vinassati;

ārogyaŋ āļino vajjaŋ, idheva vasa māgamā’ ti.

Tassattho– āļi, tava gehe bahubhaņđakaŋ atthi, taŋ te nikkhantāya agā-rasmā anārakkhaŋ bhaņđakaŋ vinassati, ahameva te āļino sahāyakassa ārogyaŋ vajjaŋ vadissāmi, tvaŋ idheva vasa māgamāti.

Evañca pana vatvā maraņabhayabhītā vegena sāmikassa santikaŋ gantvā taŋ gahetvā palāyi. Te puna taŋ ţhānaŋ āgantuŋ nāsakkhiŋsu.

Satthā imaŋ dhammadesanaŋ āharitvā jātakaŋ samodhānesi ‘tadā ahaŋ tasmiŋ ţhāne vanajeţţhakarukkhe nibbattadevatā ahosin’ ti.

Pūtimaŋsajātakavaņņanā ekādasamā.

[438] 12. Daddarajātakavaņņanā

Yo (p. 3.511) te puttaketi idaŋ satthā gijjhakūţe viharanto devadattassa

vadhāya parisakkanaŋ ārabbha kathesi. Tasmiñhi samaye dhammasabhāyaŋ kathaŋ samuţţhāpesuŋ ‘aho āvuso devadatto nillajjo anariyo evaŋ uttamaguņadharassa sammāsambuddhassa ajātasattunā saddhiŋ ekato hutvā dhanuggahapayojanasilāpavijjhananāļāgirivissajjanehi vadhāya upāyaŋ karotī’ ti. Satthā āgantvā ‘kāya nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na, bhikkhave, idāneva, pubbepi devadatto mayhaŋ vadhāya parisakki, idāni pana me tāsamattampi kātuŋ nāsakkhī’ ti vatvā atītaŋ āhari.

Atīte bārāņasiyaŋ brahmadatte rajjaŋ kārente eko disāpāmokkho ācariyo

pañcasatānaŋ māņavakānaŋ sippaŋ vācento ekadivasaŋ cintesi ‘mayhaŋ

idha vasantassa palibodho hoti, māņavakānampi sippaŋ na niţţhāti, himavantapadese araññāyatanaŋ pavisitvā tattha vasanto vācessāmī’ ti. So māņavakānaŋ kathetvā tilataņđulatelavatthādīni gāhāpetvā araññaŋ pavisitvā

maggato avidūre ţhāne paņņasālaŋ kāretvā nivāsaŋ kappesi, māņavāpi

attano paņņasālaŋ kariŋsu. Māņavakānaŋ ñātakā telataņđulādīni pesenti. Raţţhavāsinopi ‘disāpāmokkho ācariyo kira araññe asukaţţhāne nāma vasanto sippaŋ uggaņhāpetī’ ti tassa taņđulādīni abhiharanti, kantārappaţipa-nnāpi denti, aññataropi puriso khīrapānatthāya savacchaŋ dhenuŋ adāsi. Ācariyassa paņņasālāya santike dvīhi potakehi saddhiŋ ekā godhā vasati, sīhabyagghāpissa upaţţhānaŋ āgacchanti. Eko tittiropi tattha nibaddhavāso ahosi. So ācariyassa māņavānaŋ mante vācentassa saddaŋ sutvā tayopi vede uggaņhi. Māņavā tena saddhiŋ ativissāsikā ahesuŋ.

Aparabhāge māņavesu nipphattiŋ appattesuyeva ācariyo kālamakāsi.

Māņavā tassa sarīraŋ jhāpetvā vālukāya thūpaŋ katvā nānāpupphehi

pūjetvā rodanti paridevanti. Atha ne tittiro ‘kasmā (p. 3.512) rodathā’ ti āha.

‘Ācariyo no sippe aniţţhiteyeva kālakato, tasmā rodāmā’ ti. ‘Evaŋ sante mā

socittha, ahaŋ vo sippaŋ vācessāmī’ ti. ‘Tvaŋ kathaŋ jānāsī’ ti? ‘Ahaŋ ācariye tumhākaŋ vācente saddaŋ sutvā tayo vede paguņe akāsinti. Tena hi

attano paguņabhāvaŋ amhe jānāpehī’ ti. Tittiro ‘tena hi suņāthā’ ti tesaŋ

gaņţhiţţhānameva pabbatamatthakā nadiŋ otaranto viya osāresi. Māņavā

haţţhatuţţhā hutvā tittirapaņđitassa santike sippaŋ paţţhapesuŋ. Sopi disā-pāmokkhācariyassa ţhāne ţhatvā tesaŋ sippaŋ vācesi. Māņavā tassa suva-ņņapañjaraŋ karitvā upari vitānaŋ bandhitvā suvaņņataţţake madhulājādīni upaharantā nānāvaņņehi pupphehi pūjentā mahantaŋ sakkāraŋ kariŋsu. ‘ tittiro kira araññāyatane pañcasate māņavake mantaŋ vācetī’ ti sakalaja-mbudīpe pākaţo ahosi.

Tadā jambudīpe giraggasamajjasadisaŋ mahantaŋ chaņaŋ ghosayiŋsu.

Māņavānaŋ mātāpitaro ‘chaņadassanatthāya āgacchantū’ ti pesesuŋ.

Māņavā tittirassa ārocetvā tittirapaņđitaŋ sabbañca assamapadaŋ godhaŋ

paţicchāpetvā attano attano nagarameva agamiŋsu. Tadā eko nikkāruņiko

duţţhatāpaso tattha tattha vicaranto taŋ ţhānaŋ sampāpuņi. Godhā taŋ

disvā paţisanthāraŋ katvā ‘asukaţţhāne taņđulā, asukaţţhāne telādīni atthi,

bhattaŋ pacitvā bhuñjāhī’ ti vatvā gocaratthāya gatā. Tāpaso pātova bhattaŋ

pacitvā dve godhāputtake māretvā khādi, divā tittirapaņđitañca vacchakañca

māretvā khādi, sāyaŋ dhenuŋ āgacchantaŋ disvā tampi māretvā maŋsaŋ

khāditvā rukkhamūle nipajjitvā ghurughurāyanto niddaŋ okkami. Godhā

sāyaŋ āgantvā puttake apassantī upadhārayamānā vicari. Rukkhadevatā

godhaŋ puttake adisvā kampamānaŋ oloketvā khandhaviţapabbhantare

dibbānubhāvena ţhatvā ‘godhe mā kampi, iminā pāpapurisena tava puttakā ca tittiro ca vaccho ca dhenu ca māritā, gīvāya naŋ đaŋsitvā jīvitakkhayaŋ pāpehī’ ti sallapantī paţhamaŋ gāthamāha–

105. ‘Yo te puttake akhādi, dinnabhatto adūsake;

tasmiŋ dāţhaŋ nipātehi, mā te muccittha jīvato’ ti.

Tattha (p. 3.513) dinnabhattoti bhattaŋ pacitvā bhuñjāhīti tayā dinnabhatto. Adūsaketi niddose niraparādhe. Tasmiŋ dāţhaŋ nipātehīti tasmiŋ pāpapu-rise catassopi dāţhā nipātehīti adhippāyo. Mā te muccittha jīvatoti jīvanto sajīvo hutvā tava hatthato eso pāpadhammo mā muccittha, mokkhaŋ mā labhatu, jīvitakkhayaŋ pāpehīti attho.

Tato godhā dve gāthā abhāsi–

106. ‘Ākiņņaluddo puriso, dhāticelaŋva makkhito;

padesaŋ taŋ na passāmi, yattha dāţhaŋ nipātaye.

107. ‘Akataññussa posassa, niccaŋ vivaradassino;

sabbaŋ ce pathaviŋ dajjā, neva naŋ abhirādhaye’ ti.

Tattha ākiņņaluddoti gāļhaluddo. Vivaradassinoti chiddaŋ otāraŋ pariyesantassa. Neva naŋ abhirādhayeti evarūpaŋ puggalaŋ sakalapathaviŋ

dentopi tosetuŋ na sakkuņeyya, kimangaŋ panāhaŋ bhattamattadāyikāti

dasseti.

Godhā evaŋ vatvā ‘ayaŋ pabujjhitvā mampi khādeyyā’ ti attano jīvitaŋ rakkhamānā palāyi. Tepi pana sīhabyagghā tittirassa sahāyakāva, kadāci te āgantvā tittiraŋ passanti, kadāci so gantvā tesaŋ dhammaŋ desetvā āga-cchati, tasmiŋ pana divase sīho byagghaŋ āha– ‘samma, ciraŋ diţţho no tittiro, ajja sattaţţhadivasā honti, gaccha, tāvassa pavattiŋ ñatvā ehī’ ti.

Byaggho ‘sādhū’ ti sampaţicchitvā godhāya palāyanakāle taŋ ţhānaŋ patvā

taŋ pāpapurisaŋ niddāyantaŋ passi. Tassa jaţantare tittirapaņđitassa

lomāni paññāyanti, dhenuyā ca vacchakassa ca aţţhīni paññāyanti. Byaggharājā taŋ sabbaŋ disvā suvaņņapañjare ca tittirapaņđitaŋ adisvā ‘iminā pāpapurisena ete māritā bhavissantī’ ti taŋ pādena paharitvā uţţhāpesi. Sopi taŋ

disvā bhītatasito ahosi. Atha naŋ byaggho ‘tvaŋ ete māretvā khādasī’ ti

pucchi. ‘Neva māremi, na khādāmī’ ti. ‘Pāpadhamma tayi amārente añño ko

māressati, kathehi tāva kāraņaŋ, akathentassa jīvitaŋ te natthī’ ti. So maraņabhayabhīto ‘āma, sāmi, godhāputtake ca vacchakañca dhenuñca māretvā

khādāmi, tittiraŋ pana (p. 3.514) na māremī’ ti-āha. So tassa bahuŋ kathentassapi asaddahitvā ‘tvaŋ kuto āgatosī’ ti pucchitvā ‘sāmi, kalingaraţţhato

vāņijakānaŋ bhaņđaŋ vahanto jīvikahetu idañcidañca kammaŋ katvā idānimhi idhāgato’ ti tena sabbasmiŋ attanā katakamme kathite ‘pāpadhamma tayi tittiraŋ amārente añño ko māressati, ehi sīhassa migarañño santikaŋ taŋ nessāmī’ ti taŋ purato katvā tāsento agamāsi. Sīharājā taŋ ānentaŋ byagghaŋ pucchanto catutthaŋ gāthamāha–

108. ‘Kiŋ nu subāhu taramānarūpo, paccāgatosi saha māņavena;

kiŋ kiccamatthaŋ idhamatthi tuyhaŋ, akkhāhi me pucchito etamatthan’-ti.

Tattha subāhūti byagghaŋ nāmenālapati. Byagghassa hi purimakāyo manāpo hoti, tena taŋ evamāha. Kiŋ kiccamatthaŋ idhamatthi tuyhanti kiŋ karaņīyaŋ atthasaññitaŋ iminā māņavena idha atthi. ‘Tuyhaŋ kiŋ kiccama-tthan’ tipi pāţho, ayamevattho.

Taŋ sutvā byaggho pañcamaŋ gāthamāha–

109. ‘Yo te sakhā daddaro sādhurūpo, tassa vadhaŋ parisankāmi ajja;

purisassa kammāyatanāni sutvā, nāhaŋ sukhiŋ daddaraŋ ajja maññe’-ti.

Tattha daddaroti tittiro. Tassa vadhanti tassa tittirapaņđitassa imamhā purisamhā ajja vadhaŋ parisankāmi. Nāhaŋ sukhinti ahaŋ ajja daddaraŋ sukhiŋ arogaŋ na maññāmi.

Atha naŋ sīho chaţţhaŋ gāthamāha–

110. ‘Kānissa kammāyatanāni assu, purisassa vuttisamodhānatāya;

kaŋ vā paţiññaŋ purisassa sutvā, parisankasi daddaraŋ māņavenā’ ti.

Tattha (p. 3.515) assūti assosi. Vuttisamodhānatāyāti jīvitavuttisamodhāna-tāya, kāni nāma iminā attano kammāni tuyhaŋ kathitānīti attho. Māņavenāti kiŋ sutvā iminā māņavena māritaŋ parisankasi.

Athassa kathento byaggharājā sesagāthā abhāsi–

111. ‘Ciņņā kalingā caritā vaņijjā, vettācaro sankupathopi ciņņo;

naţehi ciņņaŋ saha vākurehi, daņđena yuddhampi samajjamajjhe.

112. ‘Baddhā kulīkā mitamāļakena, akkhā jitā saŋyamo abbhatīto;

abbāhitaŋ pubbakaŋ ađđharattaŋ, hatthā dađđhā piņđapaţiggahena.

113. ‘Tānissa kammāyatanāni assu, purisassa vuttisamodhānatāya;

yathā ayaŋ dissati lomapiņđo, gāvo hatā kiŋ pana daddarassā’ ti.

Tattha ciņņā kalingāti vāņijakānaŋ bhaņđaŋ vahantena kira tena kalingaraţţhe ciņņā. Caritā vaņijjāti vaņijjāpi tena katā. VettācaroTi vettehi sañcaritabbo. Sankupathopi ciņņoti khāņukamaggopi valañjito. Naţehīti jīvikahetuyeva naţehipi saddhiŋ. Ciņņaŋ saha vākurehīti vākuraŋ vahantena vākurehi saddhiŋ caritaŋ. Daņđena yuddhanti daņđena yuddhampi kira tena

yujjhitaŋ.

Baddhā kulīkāti sakuņikāpi kira tena baddhā. Mitamāļakenāti dhaññamāpakakammampi kira tena kataŋ. Akkhā jitāti akkhadhuttānaŋ veyyāvaccaŋ

karontena (p. 3.516) akkhā haţā. Saŋyamo abbhatītoti jīvitavuttiŋ nissāya

pabbajanteneva sīlasaŋyamo atikkanto. Abbāhitanti apaggharaņaŋ kataŋ. Pubbakanti lohitaŋ. Idaŋ vuttaŋ hoti– iminā kira jīvikaŋ nissāya rājāparā-dhikānaŋ hatthapāde chinditvā te ānetvā sālāya nipajjāpetvā vaņamukhehi paggharantaŋ lohitaŋ ađđharattasamaye tattha gantvā kuņđakadhūmaŋ datvā ţhapitanti. Hatthā dađđhāti ājīvikapabbajjaŋ pabbajitakāle uņhapiņđa-pātapaţiggahaņe hatthāpi kirassa dađđhā.

Tānissa kammāyatanānīti tāni assa kammāni. AssūTi assosiŋ. Yathā ayanti yathā esa etassa jaţantare tittiralomapiņđopi dissati, iminā kāraņena veditabbametaŋ ‘eteneva so mārito’ ti. Gāvo hatā kiŋ pana daddarassāti gāvopi etena hatā, daddarassa pana kiŋ na hanitabbaŋ, kasmā esa taŋ na māressatīti.

Sīho taŋ purisaŋ pucchi ‘mārito te tittirapaņđito’ ti? ‘Āma, sāmī’ ti. Athassa saccavacanaŋ sutvā sīho taŋ vissajjetukāmo ahosi. Byaggharājā pana ‘māretabbayuttako eso’ ti vatvā tattheva naŋ dāţhāhi paharitvā māretvā āvāţaŋ khaņitvā pakkhipi. Māņavā āgantvā tittirapaņđikaŋ adisvā roditvā paridevitvā nivattiŋsu.

Satthā imaŋ dhammadesanaŋ āharitvā ‘evaŋ, bhikkhave, devadatto

pubbepi mayhaŋ vadhāya parisakkī’ ti vatvā jātakaŋ samodhānesi– ‘tadā

kūţajaţilo devadatto ahosi, godhā uppalavaņņā, byaggho moggallāno, sīho

sāriputto, disāpāmokkho ācariyo mahākassapo, tittirapaņđito pana ahameva ahosin’ ti.

Daddarajātakavaņņanā dvādasamā.

Jātakuddānaŋ–

Gijjhakosambī (p. 3.517) suvañca, cūļasūvaŋ harittacaŋ; kusalaŋ lomakassapaŋ, cakkavākaŋ haliddi ca. Samuggaŋ pūtimaŋsañca, daddarañceva dvādasa; jātake navanipāte, gīyiŋsu gītikārakā.

Navakanipātavaņņanā niţţhitā.

(tatiyo bhāgo niţţhito.)

